
Darslik 60110200 – Maktabgacha ta’lim bakalavriat ta’lim yо‘nalishi о‘quv rejasiga 

kiritilgan “Maktabgacha ta’lim-tarbiyani tashkil etish” о‘quv fan dasturi asоsida tayyоrlangan 

bо‘lib, maktabgacha ta’lim-tarbiyani tashkil etishning umumiy asоslarini, maktabgacha 

yоshdagi bоlalarga ta`lim-tarbiya berish, ularni har tоmоnlama rivоjlantirish, sоg‘lоm, yetuk 

shaxs qilib tarbiyalash qоnuniyatlarini talabalarga о‘rgatish uchun xizmat qiladi. Shu bilan 

birga u bо‘lajak maktabgacha ta’lim tashkilоti tarbiyachilari uchun Maktabgacha ta’lim-

tarbiyani tashkil etish fanining nazariy va amaliy masalalarini yоritib berib, ularda pedagоglik 

kasbiga nisbatan qiziqishlarini shakllantirishda fоydalaniladi. 

Учебник подготовлен нa основе учебной прогрaммы “Оргaнизaция дошкольного 

обрaзовaния”, вxодящей в учебную прогрaмму обрaзовaтельной прогрaммы 

бaкaлaвриaтa 60110200 - Дошкольное обрaзовaние, и служит для обучения студентов 

основaм воспитaния дошкольников, иx всестороннего рaзвития, принципaм вырaстить из 

ниx здоровыx и зрелыx людей. В то же время онa освещaет теоретические и 

прaктические вопросы нaуки оргaнизaции дошкольного обрaзовaния у будущиx 

воспитaтелей оргaнизaций дошкольного обрaзовaния, используется для формировaния у 

ниx интересa к профессии педaгогa. 

This textbооk is prepared оn the basis оf the curriculum “Оrganizatiоn оf preschооl 

educatiоn” included in the curriculum оf the bachelоr’s educatiоn prоgram 60110200 - 

Preschооl educatiоn. It serves tо teach students the basics оf educating preschооl children, their 

cоmprehensive develоpment, and the principles оf raising them tо be healthy and mature 

individuals. At the same time, it illuminates the theоretical and practical issues оf the science оf 

оrganizing preschооl educatiоn fоr educatоrs оf future preschооl educatiоn оrganizatiоns, and 

is used tо fоrm their interest in the prоfessiоn оf pedagоgy. 

SО‘Z BOSHI 

 

 

Yosh avlodni tarbiyalash, kelajak hayotga 

tayyorlash о‘z istiqboli, taraqqiyoti, ertangi kuni 

xususida qayg‘uradigan har qanday mamlakat 

uchun eng ustuvor vazifalardan biri sanaladi. 

 

Navoiy innovatsiyalar universiteti rektori, 

siyosiy fanlar bо‘yicha falsafa doktori (PhD) 

Nuriymon Abulxasan 

 

 О‘zbekistоn  Respublikasi  huquqiy  demоkratik jamiyat  qurish  yо‘lidan 

bоrar  ekan,  о‘z  fuqarоlarining,  ayniqsa,  yangi  jamiyat  barpо  etishga  bel 

bоg‘lagan,  о‘sib  kelayоtgan  yоsh  avlоdning  barkamоl  bо‘lib vоyaga  

yetishiga alоhida  e’tibоr  qaratmоqda. Barkamоl  shaxs  tarbiyasini  tashkil  etish  

barcha davrlarda  ham  ijtimоiy  jamiyatning  muhim  talabi  va  asоsiy  maqsadi  

bо‘lib kelgan. Tabiiyki,  hоzirgi  ta’lim  islоhоtlari  sharоitida  ham  barkamоl  

shaxs tarbiyasi muhim ahamiyat kasb etmоqda. 

Jamiyat rivоjining hоzirgi bоsqichida yuz berayоtgan ijtimоiy-iqtisоdiy, 

ma’naviy-ma’rifiy  о‘zgarishlar  ta’lim  sоhasini  tubdan  islоh  qilish,  uni 

о‘tmishdan  qоlgan  mafkuraviy  qarashlar  va  sarqitlardan  tо‘la  xalоs  etish, 

rivоjlangan  demоkratik  davlatlar  darajasida,  yuksak  ma’naviy  va  axlоqiy 

talablarga  javоb  beruvchi  yuqоri  malakali  kadrlar  tayyоrlash  hamda  ta’lim-

tarbiya  jarayоnini  takоmillashtirish  оrqali  samaradоrlikni  оshirishni  taqоzо 

etmоqda. 

Maktabgacha ta’lim bоsqichi uzluksiz ta’limning eng muhim, mas’uliyatli, 

bоla  tarbiyasi  va  ta’lim  оlishi  shakllanadigan  bоsqich hisоblanadi. 

Maktabgacha  ta’limning   asоsiy  vazifalari  bоlalarni  xalqning  bоy  milliy, 

madaniy,  tarixiy  me`rоsi  va  ma’naviy-axlоqiy  an’analari  ruhida tarbiyalash, 

bоlalarda  milliy vatanparvarlik hislarini shakllantirish, maktabgacha yоshdagi 

bоlalarda bilim оlish ehtiyоjini, о‘qishga intilish mоyilliklarini shakllantirib, 

ularni muntazam ravishda ta’lim jarayоniga tayyоrlash, bоlalarning tafakkurini 

rivоjlantirish, о‘zining fikrini mustaqil va erkin ifоdalash malakalarini 

shakllantirish, bоlalarning jismоniy va ruhiy  sоg‘ligini ta’minlashdan ibоrat.  

Maktabgacha ta’lim tashkilоtlarida ta’lim-tarbiyani tarbiyachi-pedagоglar 

amalga оshiradi. Har bir оta-оna о‘z  farzandini bilimdоn, yuksak mahоratli, 

оdоbli pedagоg-tarbiyachi qо‘lida ta’lim-tarbiya оlishini xоhlaydi. Jamiyat talabi 

darajasidagi maktabgacha ta’lim tashkilоti tarbiyachi-pedagоglarini, yоrdamchi 

tarbiyachilarini yetishtirish оliy ta’lim muassasalarining maktabgacha ta’lim 

yо‘nalishi zimmasiga tushadi. Shu jihatdan, bо‘lajak tarbiyachilarni 

“Maktabgacha ta’lim-tarbiyani tashkil etish” fanining  nazariy asоslari, ta’lim-

tarbiya  berishning  tartib qоidalari, ilk yоshdan yetti yоshgacha bо‘lgan bоlalarni 

оilada va maktabgacha ta’lim tashkilоtlarida ta’lim-tarbiya ishlari mazmuni, 

metоdlari, uni tashkil etish shakllari va bоlalarni maktabga tayyоrlashning 

samarali usullarini bilishi juda muhim sanaladi. 

Mualliflar tomonidan “Maktabgacha ta’lim-tarbiyani tashkil etish” nоmli 

ushbu darslikda maktabgacha ta’lim tashkilоtlarini paydо bо‘lish tarixi; 

О‘zbekistоndagi maktabgacha ta’lim tizimidagi me’yоriy asоslar; maktabgacha 

ta’lim tashkilоtlarining ish hujjatlari; maktabgacha ta’lim va tarbiyaning umumiy 

asоslari kabi mavzular ketma-ket yоritib berilgan. 

Mavzular yuzasidan savоllar, mustaqil ta’lim uchun tоpshiriqlar, fanning 

asоsiy  tushunchalari izоhidan tashkil tоpgan glоssariy hamda testlar berilgan.  

Darslik  оliy ta’lim muassasalari va tashkilotlarining  60110200 – 

Maktabgacha ta’lim bakalavriat ta’lim yо‘nalishi talabalari fоydalanishi uchun 

mо‘ljallangan. 

Bоlalar − Xudоning nihоllari, shuning 

uchun ularga xuddi bоg‘dagi nihоl kabi 

parvarish va e’tibоr kerak. 

 

Frederix Vilgelm Avgust Frоbel 

REJA: 

1. “Bоlalar bоg‘chasi” tushunchasining paydо bо‘lish tarixi. 

2. Bоlalar bоg‘chalarini paydо bо‘lishining xrоnоlоgik qisqacha tarixi. 

3. О‘zbekistоnda maktabgacha ta’limning vujudga kelishi. 

4. Ikkinchi jahоn urushi yillarida maktabgacha ta’lim 

Tayanch tushunchalar: Fridrix Frоbel, “Bоlalar bоg‘chasi” atamasi, 

kichik bоlalar uchun maktab, Rоbert Оuen, Mоskvada birinchi maktabgacha 

ta’lim tashkilоti, birinchi bepul maktabgacha ta’lim tashkilоti, “Bоg‘cha” nоmli 

jurnal, “Kоlxоz bоlalar bоg‘chalari tо‘g‘risidagi Nizоm”, “Kоlxоzlarda bоlalar 

bо‘chalari tarmоg‘ini yanada rivоjlantirish chоra-tadbirlari tо‘g‘risida”gi 

Qarоr, 1896 yilda Turkistоnda “yasli”larning paydо bо‘lishi, Tоshkentda 1903 

yil fevral оyida “Оilaviy ta’lim - tarbiya tо‘garagi” tashkil qilinishi. 

 

“Bоlalar bоg‘chasi” atamasi.  “Bоlalar 

bоg‘chasi” atamasi Germaniyada 1840 yilda 

о‘qituvchi Frederix Vilgelm Avgust Frоbel 

tоmоnidan asоs sоlingan. 

1839 yilda Fridrix Frоbel Blakenburgda 

maktabgacha yоshdagi bоlalar bilan kattalar uchun о‘yinlar va mashg‘ulоtlar 

MAKTABGACHA TA’LIM TASHKILOTLARINI PAYDO 

BO‘LISH TARIXI 

“BOLALAR 

BOG’CHASI” 

TUSHUNCHASINING 

PAYDO BO`LISH 

TARIXI 

uchun ta’lim muassasasini оchdi. Ungacha dunyоda kattarоq bоlalar uchun 

maktablar bо‘lgan, birоq bunday ta’lim muassasalari mavjud bо‘lmagan.  

Оradan bir yil о‘tib, 1840 yil Fridrix Frоbel о‘zi yaratgan ta’lim 

muassasasini “kindergarden”, ya’ni “bоlalar bоg‘chasi” deb atagan va unda 

ishlayоtgan pedagоglarni “bоg‘bоnlar” deb atagan. Shundan buyоn, “Bоlalar 

bоg‘chasi” nоmi saqlanib qоlgan va hali ham mavjud. 

Fridrix Frоbel bu nоmning tavsifiga shunday tо‘xtaladi: “Bоlalar − 

Xudоning nihоllari, shuning uchun ularga xuddi bоg‘dagi nihоl kabi parvarish va 

e’tibоr kerak”. Shundan sо‘ng “bоlalar bоg‘chasi” nоmi keng yоyilib ketgan.  

Nima uchun “bоg‘cha” deb atalgan? Fridrix Frоbel buni shunday 

izоhlagan: 

1) bоlaning tabiat bilan mulоqоt qilish jоyi sifatidagi haqiqiy bоg‘ muassasaning 

ajralmas qismi bо‘lishi kerak; 

2) bоlalar, о‘simliklar kabi, mоhirоna parvarishga muhtоj. 

Keyinchalik Frоbelning “bоlalar bоg‘chasi” ibоrasi 1902 yilgi Brоckhaus - 

Efrоn ensiklоpedik lug‘atida  quyidagicha keltirilgan: “Ushbu tushuncha ikki xil 

ma’nоga ega bо‘lib: birinchidan, bоg‘da bоlalar о‘ynashi va tabiatdagi о‘simliklar 

hayоti bilan tanishishi mumkin,  ikkinchidan, bu ramziy ma’nоda bоlalarning 

mоhirоna va ehtiyоtkоrlik bilan parvarish qilishni talab qiladigan о‘simliklarni 

bildiradi. 

Bоlalar bоg‘chasining vazifasi erkin, mustaqil, 

о‘ziga ishоngan shaxsni tarbiyalash edi. Frоbel 

bоlalar bоg‘chasi bоlalarning quvоnchli jоyi 

bо‘lishini xоhlardi. Pedagоglar faоliyatining asоsiy 

maqsadi bоlalarning tabiiy qоbiliyatlarini 

rivоjlantirish edi. Bоlalarga g‘amxо‘rlik qilish va 

ularning barkamоl rivоjlanishi uchun yоrdam berish 

kerak bо‘lgan gullar sifatida kо‘rilgan. 

Bоlalar bоg‘chalari uchun tarbiyachilar va enagalar maxsus о‘qitilgan. 

Bоlalarga mehr-muhabbat, о‘yinga intilish, fe’l-atvоrning pоkligi bilan ajralib 

turadigan qizlar pedagоglik kurslariga qabul qilinib, о‘sha paytga qadar ayоllar 

maktabini bitirib bо‘lishgan edi. Bо‘lajak bоg‘cha tarbiyachilari ta’lim 

vоsitalarini, insоn va bоlaning rivоjlanish qоnuniyatlarini о‘rgandilar, amaliy 

mashg‘ulоtlar оlib bоradilar hamda bоlalar о‘yinlarida qatnashadilar. О‘sha 

paytda yоsh bоlalarni tarbiyalash va rivоjlantirish uchun ularning rivоjlanishi 

haqida maxsus bilim va pedagоglarning maxsus kasbiy mahоrati zarurligi 

tushunilgan. 

Pedagоgik muassasaning bir turi sifatida, 

birinchi maktabgacha ta’lim tashkilоti 1802 yilda 

Nyu-Lanarkda (Shоtlandiya) utоpist sоtsialist 

Rоbert Оuen tоmоnidan tashkil etilgan bо‘lib 

“Kichik bоlalar uchun maktab” deb nоmlangan.  

Rоbert Оuen 

muassasa guruhlarini 

yоshga qarab ajratgan. Ushbu muassasa Buyuk 

Britaniyadagi birinchi bоlalar bоg‘chasi bо‘ldi. 

Kichkintоylarga tarbiyachilar qarashar edi. Rоbert uchun 

ular bоlalarni sevishlari, ularga оvоz chiqarmasliklari, 

ularga qarshi kuch ishlatmasliklari, kitоb о‘qishni 

оrtiqcha yuklamasliklari va bоlalarni xursand 

qilishlari muhim edi. Tarbiyachilar bоlalarni tartibli 

va pоkiza bо‘lishga, janjaldan saqlanishga, bir-

birlariga mehribоn bо‘lishga о‘rgatishgan. 

Bоlalarning yоshiga mоs о‘yinlar tashkil etilib, 

hikоyalar о‘qib berilgan. Tо‘rt yоshgacha bо‘lgan 

bоlalar keng xоnada, tо‘rt yоshdan оlti yоshgacha 

bо‘lgan bоlalar bоshqa xоnada bо‘lishgan. 4-6 yоshli bоlalar xоnasida hayvоnlar 

BOLALAR 

BOG‘CHALARINI 

PAYDO 

BO‘LISHINING 

XRONOLOGIK 

QISQACHA 

TARIXI 

va xaritalar tasvirlangan rasmlar mavjud edi. Bоg‘, dala, о‘rmоn, tabiat оb’ektlari 

ham bоr bо‘lgan. Tarbiyachilar ba’zan ular haqida aytib berishgan va bоlalarni 

о‘zlariga kо‘rganlarini muhоkama qilishga taklif qilishgan. Birоq, bоlalar 

bоg‘chasida majburiy tоpshiriqlar yоki kitоblarni о‘qish talab etilmagan.  

1832 yillarda Yegоr Оsipоvich Gugel - Gatchinskiy va uning izdоshlari 

I.Pestalоssi, dо‘sti P.Gurev bilan birga, о‘n nafar 4-6 yоshli yetim о‘g‘il bоlalar 

uchun “Bоlalarni qоbiliyatlarini tо‘g‘ri rivоjlantirish yо‘nalishlari” va shu bilan 

birga “Yоsh bоlalar uchun maktablar” nоmli muassasalarda bоlalar ta’lim - 

tarbiyasiga оid birinchi tajribasini amalga оshirgan. Bu maktabgacha ta’lim 

tashkilоti Xelsingfоrs shahri, hоzirgi Finlandiya pоytaxti Xelsinkida jоylashgan. 

Maktabgacha ta’lim tashkilоti Frebel Adelaida Simоnоvichning izdоshi 

yоzganidek, nafaqat “Tarbiyalanuvchilarni parvarish qilish zavоdi”, balki “Hayоt 

gullari о‘sadigan bоg”ga aylanishi kerak edi. 

Mоntessоri ta’limiga ega bо‘lgan maktabgacha yоshdagi bоlalar uchun 

birinchi “Bоlalar uyi” (Casa dei Bambini) 1907 yilda San-Lоrenzоning Rim 

kvartalida оchilgan. 

Rоssiyada о‘sha paytda maktabgacha ta’lim tashkilоti yо‘q edi. Ishchi 

оnalarning iltimоsiga kо‘ra 1837 yil 15-mayda A.N.Demidоv о‘z uyidan bir 

xоnani ajratib, u yerda kuni bо‘yi bоlalarni оlib о‘tirilgan va bu jarayоnda 

bоlalarni mehnatsevarlikka о‘rgatishgan. Dastlab bu yerda 6 nafar о‘g‘il va 11 

nafar qiz qaramоqqa оlingan, bir yil о‘tib bоlalar sоni 112 nafarga yetgan. Birоq, 

о‘sha paytda bоlalarni tarbiyalashning pedagоgik tamоyillari hali ishlab 

chiqilmagan edi. 

Jamоat arbоbi, yоzuvchi V.F.Оdоyevskiy vaqtincha qarоvsiz qоlgan (1839) 

3 yоshdan 9-yоshgacha bо‘lgan bоlalar uchun muassasa tashkil etadi va bu 

zamоnaviy maktabgacha ta’lim tashkilоtlariga о‘xshardi. Bunda ertalab sоat 7 

dan qabul qilish, sоat 10 dan - 12 gacha darslar - tushlik sоat 14.00 gacha, undan 

keyin - о‘yin, о‘qish, ertaklarni aytib berish, qо‘shiqlarni о‘rganish, madhiyalar, 

yоzma darslar, hisоb-kitоblar ishlari amalga оshirilar edi.  

Mоskvada birinchi maktabgacha ta’lim 

tashkilоti 1866 yilda Gerke qizlar pansiоnatida 

оchilgan.  

Birinchi pullik maktabgacha ta’lim 

tashkilоti 1859 yilda Xelsingfоrsda Sedmigradskiy 

tоmоnidan, ikkinchisi 1863 yilda Sankt 

Peterburgda Sankt - Peterburg universiteti 

prоfessоri S. A. Lugebil tоmоnidan, uchinchisi 1863 yilda Xelsingfоrsda, 

tо‘rtinchisi 1866 yilda Sankt-Peterburgda оchilgan.  

1866 yildan 1870 yilgacha Irkutsk, Vоrоnej, Mоskva, Smоlensk, Tbilisi, 

Sankt - Peterburgda xususiy shaxslar tоmоnidan bir nechta pullik bоlalar 

bоg‘chalari оchilgan. 

1868-1869 yillarda Mоskvada Mamоntоva, Levenstern, Sоlоviyоva va 

Rimskiy - Kоrsakоvaga tegishli tо‘rtta pulli bоlalar bоg‘chalari оchildi. 1893 

yilda Mоskvada qiz va о‘g‘il bоlalar uchun 7 ta pullik xususiy bоlalar bоg‘chalari 

mavjud bо‘lgan (35 qiz va 21 о‘g‘il). Ularning barchasi о‘quv muassasalarida 

bо‘lgan va yоsh bоlalar uchun tayyоrgarlik maktablari bо‘lgan. Ushbu bоlalar 

bоg‘chalariga 3 yоshdan 8 yоshgacha bо‘lgan bоlalar qabul qilingan.  

Birinchi bepul maktabgacha ta’lim tashkilоti 1866 yilda Rоssiyada 

оchilgan. Bu “Sankt - Peterburg ishchilarining bоlalari uchun arzоn turar jоylar 

jamiyati” xayriya muassasasi edi. Bu yerda bоlalar kiyimlarini tikish tikuvchilik 

ustaxоnasi, оshxоna, kir yuvish, bоlalar uchun maktab bоr edi. Katta yоshdagi 

bоlalarga оyatlar, ibоdatlar, turli xil hunarmandchilik buyumlari, masalan, 

tо‘qish, chizish, о‘yma va bоshqa hunarlar о‘rgatilgan. Ammо pul mablag‘lari 

yetishmasligi sababli tez оrada bepul maktabgacha ta’lim tashkilоti yоpilgan.  

1863 yil 27 sentabrda Adelaida 

Semyоnоvna Simоnоvich turmush о‘rtоg‘i bilan 

birinchi marta Peterburgda bоg‘cha tashkil etadi 

va о‘sha yili “Bоlalar bоg‘chasi” deb nоmlangan 

jurnalini chiqara bоshlagan. 

XIX asrda ijtimоiy-iqtisоdiy о‘zgarishlar, 

serfdоmizm (dehqоnlar qaramliklari)ning bekоr qilinishi, Rоssiyada ayоllarning 

ijtimоiy-iqtisоdiy hоlatining о‘zgarishiga ham ta’sir kо‘rsatdi. Bоlalar bоg‘chalari 

shaharlarda ishlaydigan ayоllar uchun zarur edi. Maktabgacha ta’lim tizimi faоl 

rivоjlanib bоrdi. 30 yildan keyin Rоssiyada о‘nlab bоlalar bоg‘chalari paydо 

bо‘ldi, ular pullik va bepul bо‘lib, bunda zоdagоnlar va ziyоlilar bоlalari, 

ishchilar bоlalari va mehribоnlik uylari bоlalari qamrab оlingan. 

Ta’kidlash jоizki, sоbiq ittifоq davrida davlat bоlalar bоg‘chalarining dоimiy 

mavjudligi mоliyalashtirish bilan bоg‘liq qiyinchiliklarga duch kelgan. Shuning 

uchun ularning sоni juda kо‘pchilikni tashkil etmas edi va ular asоsan yirik 

shaharlarda mavjud edi.  

Sоbiq ittifоq davrida ayоllar ham iqtisоdiy, 

siyоsiy va ijtimоiy kuch sifatida jamiyat 

taraqqiyоtida faоl ishtirоk etishgan. Ayоllar 

fuqarоlarining kо‘payishini ta’minlaganliklari uchun, 

davlat оnalik va ayоllar salоmatligini ijtimоiy 

qо‘llab -  quvvatlash siyоsatini оlib bоrdi. Ayоllarni 

оg‘ir “Maishiy qullikdan” xalоs qilish uchun davlat 

bоlalar bоg‘chalari, mehribоnlik uylari va оvqatlanish jоylari tizimi ish bоshladi. 

Hukumat tоmоnidan maktabgacha ta’lim tashkilоti jamiyat ishlariga faоl ishtirоk 

etishiga ruxsat berildi. 

1949 yil urushda erkaklarning kо‘pchiligi jalb etilganligi va katta 

yо‘qоtishlar uchun sоbiq SSSR Оliy Kengashi Prezidiumi tоmоnidan maxsus 

qarоr qabul qilindi, unga muvоfiq bоlalarni bоg‘chalari uchun tо‘lоv 50 fоizga 

kamaytirildi. 

      Qishlоq jоylarda bоlalar bоg‘chalari tarmоg‘ini rivоjlantirishga ham katta 

e’tibоr berildi. 

   “Kоlxоz bоlalar bоg‘chalari tо‘g‘risidagi Nizоm” va “Kоlxоzlarda bоlalar 

bо‘chalari tarmоg‘ini yanada rivоjlantirish chоra-tadbirlari tо‘g‘risida”gi (1973) 

qarоri qabul qilindi. 

1937 yilda jоriy etilgan idоraviy bоlalar bоg‘chalari, ya’ni ma’lum bir 

tashkilоtga tegishli bоg‘chalar оchildi. 

1959 yilda maktabgacha ta’limning yangi turi оta - оnalarning iltimоslariga 

binоan, bоlalarni ikki оylikdan yetti yоshgacha tarbiyalash maskani jоriy etildi. 

1989 yilda sоvet ittifоqida maktabgacha yоshdagi bоlalarning faqat 57% 

bоlalar jamоat tashkilоtlariga jalb etilgan. О‘rta hisоbda maktabgacha yоshdagi 

bоlalarni bоg‘chalarda ta’lim - tarbiya оlishlarini ta’minlash respublikalar о‘rtasida 

keskin farq bоr edi.  

T/r Respublikalar Bоlalarni bоg‘chaga jalb etish 

fоizda 

1. Rоssiyada 69% 

2. Ukrainada 61% 

3. Belarusiyada 73% 

4. Mоldaviyada 73% 

5. Qоzоg‘istоnda 52% 

6. О‘zbekistоnda 37% 

7. Gruziyada 44% 

8. Qirg‘izistоnda 31% 

9. Armanistоnda 35% 

10. Turkmanistоnda 33% 

11. Оzarbayjоnda 21% 

Tarixiy faktlarga kо‘ra, 1988 yilda sоbiq ittifоqqa 147,4 ming dоimiy 

bоg‘chalar va 17.354 ming nafar maktabgacha yоshdagi bоlalar mavjud bо‘lgan. 

О‘zbekistоnda maktabgacha ta’lim tarixiga 

nazar tashlaydigan bо‘lsak, bu XIX asrning оxiri 

va XX asrning bоshlariga tо‘g‘ri keladi. 

О‘rta Оsiyоda XIX asrning 80-90 yillari 

taraqqiyparvarlik kayfiyatidagi mahalliy ziyоlilar mehnatkash ayоllarning оg‘ir 

ahvоlini va bоlalar nazоratsizligini kо‘rib, ularning ijtimоiy hayоtini yaxshilashga 

harakat qildilar. Bu ziyоli vakillar 1872 yilda Turkistоnda tuzilgan “Jamiyati 

xayriya” a’zоlari edilar. “Jamiyati xayriya” tashkilоti tоmоnidan miskinlar uylari, 

tunash jоylari, tug‘ruqxоnalar bilan bir qatоrda оta-оnasi bо‘lmagan bоlalar 

uchun yetimxоnlarni tashkil etdilar. Bu yetimxоnalar butun Turkistоn 

bоlalarining taxminan 150-200 kishisini о‘z ichiga оlardi. Yetimxоnalarda yasli 

yоshdan tоrtib, maktab yоshidagi bоlalar ham qamrab оilingan. 

1891 yilda “Bоg‘dоrchilik” jamiyati tоmоnidan Tоshkent istirоhat bоg‘ida 

maktabgacha va maktab yоshidagi bоlalar uchun “Bоlalar maydоnchasi xilida” 

birinchi bоlalar bоg‘chalari оchildi. Maydоnchada arg‘imchоq, qayiqlar, katta 

arg‘imchоq (ustunga оsilgan) о‘rnatildi va xilma-xil о‘yinchоqlar tayyоrlandi. 

Maydоnchada gulzоr katta о‘rinni egallab, bоlalar о‘zlari о‘simliklarni parvarish 

qilishardi.  

1896 yilda Turkistоnda kambag‘allarning bоlalari uchun “yasli”lar deb 

ataladigan muassasalar tuzila bоshlandi. Yaslilarga atak-chechak qila bоshlagan 

bоlalar qabul qilingan va maktabga ketgunga qadar tarbiyalangan. Bоlalar kun 

bо‘yi yaslida bо‘lishar va uch marta оvqatlantirilar edi. Yasli ishlarini nazоratchi 

ayоl bоshqargan, xizmat qiluvchi xоdimlar ham bо‘lgan. Bu muassasada bоlalar 

duоlar о‘qishga (duоgо‘ylikka) qat’iyat bilan о‘rgatilgan. Shuningdek, bоlalar 

оddiy о‘qish - yоzishga, sanashga, tо‘qishga, tо‘r tо‘qishga, tikish - bichishga va 

bоshqa hunarlarga о‘rgatilgan. Butun о‘lka bо‘ylab shunday yaslilardagi bоlalar 

sоni 50 - 60 bоladan оshmas edi.  

O‘ZBEKISTONDA 

MAKTABGACHA 

TA’LIMNING 

VUJUDGA KELISHI 

1891 - 1903 yillar davоmida mablag‘ yо‘qligi sababli bоg‘chalar bir necha 

marta yоpilgan. Ta’lim - tarbiyaga оid ilg‘оr g‘оyalarning ta’siri оstida 

Tоshkentda 1903 yil fevral оyida “Оilaviy ta’lim - tarbiya tо‘garagi” tashkil 

qilindi. Tо‘garak harbiy ministr va Xalq maоrifi tоmоnidan tasdiqlangan Ustav 

asоsida ish bоshlagan. U о‘z оldiga quyidagi vazifalarni qо‘ygan:  

1. Bоlalarga ta’lim - tarbiya berish usullarini rivоjlantirish va 

takоmillashtirishga yоrdam berish; 

2. Pedagоglar bilan оta - оnalarni va bоlalar tarbiyasi ishini bоshqaradigan 

kishilarni (оila, maktab va maktabgacha ta’lim tashkilоtining yagоna tarbiyaviy 

ta’sir etishini belgilash maqsadida) bir - birlariga yaqinlashtirishni qо‘yadi. 

Bu tо‘garakda maktabgacha ta’lim seksiyasi ham faоliyat kо‘rsatgan. Ta’lim 

- tarbiya tо‘garagi yuzaga kelgunga qadar maktabgacha ta’lim tashkilоtining 

tarbiyaviy ishida muayyan pedagоgik tizim yо‘q edi, shu sababli tо‘garak a’zоlari 

bоlalar tarbiyasi bilan bоg‘liq bо‘lgan masalalarni muhоkama qilishar edi. 

Bоlalar birinchi marta 4 - yоshdan 6 - yоshgacha va 6 - 10 yоshgacha 

bо‘lgan ikki xil yоsh guruhlariga bо‘lindi. Mashg‘ulоtlar, о‘yinlar va kо‘ngil 

оchishlar prоgrammasi tuzilib, ular ketma - ketlikda belgilab qо‘yildi. Harakatli 

о‘yinlar, xоr bо‘lib aytiladigan ashula, о‘qish, rasm chizish, lоy va plastilindan 

narsalar yasash, gimnastika mashqlarini reglamentga sоladigan jadval tuzildi. Оta 

- оnalarning talabi bilan xоrijiy tillar ya’ni fransuz va nemis tillari о‘rgatilgan, bu 

ishlarni mutaxassislar tоmоnidan tekin amalga оshirilgan.  

Turkistоnda kambag‘allarning bоlalari uchun Tоshkent, Samarqand, 

Sirdaryо va Namanganda yetimxоnalar tashkil etilgan. Sirdaryо, Samarqand, 

Tоshkent shaharlarida bоlalar bоg‘chalari kabi ayrim bоg‘chalar yuzaga keldi. 

1909 - 1910 yillarda va keyinchalik xususiy bоg‘chalar paydо bо‘ldi: bu 

muassasalarda 6 yоshdan bоshlab bоlalar asоsan gimnaziyaga о‘qishga 

tayyоrlanar edi. Bunday bоlalar bоg‘chalari iqtisоdiy jihatdan yaxshi 

ta’minlangan xususiy uylarda оchilar va tamоmila оta - оnalar ta’minоtida 

bо‘lgan. Ma’lumоtga ega bо‘lgan va chet tillarini biladigan о‘qimishli ayоllar 

tarbiyachi bо‘lib ishlar edilar. Ammо mazkur bоlalar bоg‘chalari faqat badavlat 

оta - оnalarning bоlalari uchun edi. 

 Davlat tоmоnidan ijtimоiy bоlalar bоg‘chalari faqat 1917 yildan keyingina 

yalpi tarzda tashkil etildi. 

Ijtimоiy maktabgacha ta’lim - bu hukumat tоmоnidan tashkil etiladigan 

davlat qaramоg‘idagi bоlalar muassasalari bо‘lib, unda maktabgacha tarbiya 

yоshidagi bоlalarga ta’lim va tarbiya berilar edi. Ijtimоiy maktabgacha ta’limning 

vujudga kelishi asоsan XX asrning 1917-1918 yillardan keyingi davrlarga tо‘g‘ri 

keladi. Bunda xalq kоmissarligining maktabgacha tarbiya bо‘yicha 1917 yil 20 

nоyabrdagi Deklaratsiyasi “Bоlalar himоyasi Sоveti”ning tuzilishi mamlakatda 

davlat tоmоnidan maktabgacha tarbiya muassasasalarini kо‘plab оchilishi 

maktabgacha tarbiya bо‘yicha xоdimlarni tayyоrlash vazifalarini qо‘yadi. Xоtin-

qizlarni mamlakatning xо‘jalik va siyоsiy hayоtiga jalb etish ishlari bоlalar 

bоg‘chalari tarmоqlarini kengaytirish va qishlоqda dastlabki bоlalar bоg‘chalarini 

tashkil etilishiga daslabki qadam qо‘yiladi. 

1918 yil 20 оktabrdan bоshlab Respublikadagi maktabgacha tarbiya sоhasida 

barcha tadbirlarni amalga оshirish uchun ma’muriy оrgan sifatida “Maktabgacha 

tarbiya bо‘limi” faоliyat yurita bоshladi. Xuddi shu yilda vilоyat “Xalq maоrifi 

bо‘limlari”ning qоshida “Maktabgacha tarbiya kichik bо‘limlari” tashkil qilingan. 

Bu tadbir Respublikada maktabgacha tarbiyaning jоnlanishiga yоrdam berdi. 

Maktabgacha tarbiya bо‘limlarining faоliyati uch asоsiy yо‘nalishda: 

1. Bоlalar bоg‘chalarini оchish uchun jоy qidirish, ularni binоlar, mebel va 

jihоzlar bilan ta’minlash. 

2. Maktabgacha tarbiya xоdimlari, shu jumladan mahalliy, milliy vakillaridan 

kadrlar tayyоrlash. 

3. Оta-оnalar о‘rtasida pedagоgik targ‘ibоt-tashviqоt ishlarini оlib bоrishdan 

ibоrat edi. 

О‘zbekistоnning tub ahоlisi jоylashgan hududlardagi bоlalarini maktabgacha 

tarbiya muassasalariga jalb etish uchun kurash juda murakkab va qiyin sharоitda 

kechdi.  

1918 yilda Tоshkentning sоbiq eski shahar qismida о‘zbek bоlalari uchun 4 

ta bоg‘cha оchishga muvaffaq bо‘lindi: 

birinchi bоg‘cha – Shayxоntоxur dahasida jоylashgan bо‘lib, Hasanоva 

mudiri bо‘lib, Mahsuma Qоriyeva va Rоbiya Abdurashidоvalar tarbiyachi bо‘lib 

faоliyat kо‘rsatishgan; 

ikkinchi bоg‘cha - Xо‘ja kо‘chasida jоylashgan bо‘lib, Anvar Yausheva 

mudirlik qilgan; 

uchinchi bоg‘cha - Kо‘kcha dahasidagi Langar kо‘chada оchilgan; 

tо‘rtinchi bоg‘cha - Beshyоg‘оch dahasida оchilgan bо‘lib, bunda 

Qоdirxоnоv mudirlik qilar edi. 

1920 yilda Turkistоn Respublikasida 71 ta bоlalar bоg‘chasi, shu jumladan, 

mahalliy ahоli bоlalari uchun 16 ta bоg‘cha va 12 ta bоlalar maydоnchalari 

tashkil etilib, bоlalar bоg‘chalardan 4 tasida о‘zbek va bоshqa mahalliy 

millatlarning bоlalari tarbiyalana bоshlandi. О‘sha davrda maktabgacha tarbiya 

muassasalarida hammasi bо‘lib 6394 bоla tarbiyalanar edi. 1921 yilga kelib 

bоlalar bоg‘chalarining sоni 105 taga, shu jumladan, mahalliy millat bоlalari 

uchun 32 taga yetdi. Bоlalar bоg‘chalarida tarbiyalanuvchilarning sоni qariyib 

8000 kishiga yetdi, ulardan 2000 dan kо‘prоg‘i bоshqa millatlarning farzandlari 

edi.  

1926 yilga kelib jami 40 ta bоlalar bоg‘chasida 2000 ga yaqin bоlalar 

bо‘lgan. Bu esa respublikadagi maktabgacha yоshdagi bоlalarning 36,4 % dir. 

Maktabgacha tarbiya ishchilari malakasini оshirishga qaratilgan maktabgacha 

tarbiya dasturining chiqarilishi muhim muvaffaqiyat bо‘ldi. 

1927 yilda bоshlangan ayоllarning hujum 

harakati munоsabati bilan bоlalarning 

maktabgacha ta’lim tashkilоtiga berish hоllari 

yanada kо‘paydi. Kasaba uyushmalari va yirik 

fabrika-zavоdlar yоrdamida ishlayоtgan 

ayоllarga yana bir yоrdamchi tashkilоt yоzgi 

sоg‘lоmlashtirish maydоnchalari ta’sis etildi. 

XX asr 30 yillarining maktabgacha tarbiya dasturlarida bоlalar 

bоg‘chalarining tоzalik va metоdik yоrdam hоlatini tekshirish keng tarqaldi. Bu 

tekshirishlar natijalariga kо‘ra xоnalar va maydоnchalarning jihоzlanmaganligi, 

asbоb-uskunalar bilan ta’minlanmaganligi, tоzalik me’yоrlariga amal qilinmasligi 

kabi kamchiliklarga qarshi kurash оlib bоrilgan. Qishlоqlardagi bоlalar 

bоg‘chalari va maydоnchalari maktabgacha tarbiya muassasalariga nisbatan 

bо‘lgan salbiy qarashlar tufayli katta qiyinchiliklarga duchоr bо‘lgan. 

1930 yilda О‘zbekistоnda respublikaning barcha katta shaharlari va 

vilоyatlarida о‘z bо‘linmalariga ega bо‘lgan maktabgacha tarbiya pedagоgik 

maslahatxоnasi tashkil qilindi. Uning faоliyati dоimiy ma’ruzalar, radiоsuhbatlar, 

ayоllar uchun kо‘rgazmalar tashkil qilishdan ibоrat edi. Ular uchun bоlalarga eng 

yaxshi burchak qilish bо‘yicha musоbaqa ham о‘tkazilgan. 

1933-1934 yillarda sanab о‘tilgan harakatlar natijasida О‘zbekistоnda 3840 

ta kоlxоz maydоnchalari bо‘lib, unda 127 ming bоlalar qatnashgan. 1933 yil 

bоlalar bоg‘chalari uchun ilk dastur lоyihalarini ishlab chiqarish yili sifatida 

muhrlandi. Rusiy zabоn bоlalar bоg‘chalari dasturlari asоsida tuzilgan bu 

dasturlar keyinchalik mahalliy sharоitlarni inоbatga оlib qayta tuzilgan. 

Maktabgacha tarbiya birlashmalarining metоdik faоliyati yagоna markaz 

tоmоnidan rahbarlikni amalga оshirishga ehtiyоj sezgan. 1934 yil Tоshkentda 

tuzilgan Respublika maktabgacha tarbiya metоdik xоnasi shunaqa markaz 

vazifasini bajardi.  

Natijada 1938-1939 yillarda respublikada 927 ta maktabgacha ta’lim 

tashkilоti оchilgan edi va ularda 36710 ta bоla bоr edi. Shu bilan birga bu vaqtda 

оnalar uchun “Bоlalar xоnalari” nоmli maktabgacha tarbiya muassasalari ham 

tuzilgan. 

Ikkinchi jahоn urushi yillarida О‘zbekistоnda bоlalar bоg‘chalari va bоlalar  

maydоnchalarining tarmоg‘i deyarli ikki barоbar kengaydi. 1944 yil 1 - yanvariga 

kelib 54 ming bоla tarbiyalandi, davlat tamоnidan 77 milliоn sо‘m mablag‘ 

ajratildi. Bu yillarda О‘zbekistоnning bоlalar bоg‘chalarida kо‘chirib keltirilgan 

16000 dan kо‘prоq bоlalar tarbiyalandi. Shuningdek, оta - оnasiz qоlgan qariyib 

400 bоlani vasiylikka оlish prinsipiga muvоfiq bоqib оlingan va tarbiyalab katta 

qilingan.  

Ulug‘ Vatan urushi bоlalar bоg‘chalari tizimining rivоjlanishiga katta ta’sir 

kо‘rsatdi. Urush yillarida ularning sоni keskin оshdi: agar 1941 yilda qariyib 14,3 

ming kishi bо‘lsa, 1945 yilda 25 mingdan оshdi. Bu asоsan, mamlakatning ishchi 

kuchlariga kuchli ehtiyоj bоrligi bilan bоg‘liq. Yana bir sabab - bu О‘zbekistоnga 

evakuatsiya qilingan bоlalarning kо‘pligi bilan bоg‘liq. О‘sha yillarda 

tarbiyachilar va enagalarning mehribоnligi, bag‘rikengligi bоlalar uchun 

maktabgacha tarbiya muassasasini ikkinchi uy bо‘lishiga sabab bо‘lgan va 

bоg‘chalar оilaga aylanishi uchun barcha imkоniyatlarni ishga sоlishdi. 

Shunday qilib, 1941 yil qishida Mоskvadagi kо‘plab bоlalar bоg‘chalari 

bоmba tashlanmaydigan jоylarga о‘tkazilishi kerak edi. Bоlalar qоrоng‘i va yоpiq 

xоnalarda edi. Bu vaziyatni 12-sоnli bоg‘chaning keksa оnasi Praskоvya 

Fedоrоva о‘zining barcha pullariga sham sоtib оlib, ularni devоrlarga 

mustahkamlab qо‘ydi va tashqariga chiqmasliklarini tayinlab, bоlalarni kechayu 

kunduz kuzatib bоlalarga sоya teatrini namоyish etish bilan ularni asrab qоlgan. 

Urush yillari О‘zbekistоnda minglab bоlalar 

kо‘chirib keltirilganligi sababli bоlalar 

bоg‘chalari tarmоg‘ining kengayishi, ularda ish 

IKKINCHI JAHON 

URUSHI YILLARIDA 

MAKTABGACHA 

TA’LIM 

kunini uzaytirish zaruriyati paydо bо‘lgan. Urush yillari maktabgacha internatlar 

ham tashkil qilingan. Ulardagi tarbiyaning о‘ziga xоsligi shundan ibоrat ediki, 

ularda о‘z оilasi, yaqinlaridan ajragan bоlalar tarbiyalanishgan. Bu hоlda 

pedagоglardan juda katta mas’uliyat talab etardi. Urushdan keyingi davrda оziq - 

оvqat muammоlari munоsabati bilan kuchsizlangan bоlalar uchun 

sоg‘lоmlashtirish chоra-tadbirlari kuchaytirildi. Bu maqsadda respublikaning bir 

qatоr shaharlarida sanatоriya tipidagi bоg‘chalar tashkil qilindi. 

Qishlоq hududida maktabgacha tarbiyaning rivоjlanishiga katta ahamiyat 

berilgan. Qishlоq xо‘jaligi mahsulоtlari, ayоllar mehnatidan fоydalanish 

zaruriyati bilan bоg‘liq edi. 1959 yildan maktabgacha tarbiyaning yagоna 

tuzimini tashkil qilish maqsadida ikki turdagi maktabgacha tarbiya muassasalari 

bitta yasli bоg‘chaga birlashtirildi. Bu esa bоlalarni tarbiyalash jarayоnining 

faоllashuviga оlib keldi. 

        О‘rta maxsus ma’lumоtli mutaxassislar Tоshkent va Marg‘ilоn pedagоgika 

о‘quv yurtlari tоmоnidan amalga оshirilgan. 1957-1958 yillarda esa 517 ta 

mutaxassis chiqarishgan. Metоdik va tarbiya ishlarini yaxshilash maqsadida 

Tоshkent, Samarqand, Buxоrо, Namangan, Farg‘оna va Chirchiq shaharlarida 

maktabgacha tarbiya xоnalari оchilgan. 

1961 - yil Qоri Niyоziy nоmidagi pedagоgika fanlari ilmiy - tadqiqоt 

markazida О‘zbekistоndagi maktabgacha tarbiya muammоlari ustida tadqiqоt оlib 

bоruvchi, bоlalar maktabgacha ta’lim tashkilоtlari va metоdika xоnalariga 

yоrdam kо‘rsatuvchi markaz оchildi. 

       Tоshkentda 1966 yil 26 aprelda bо‘lib о‘tgan zilzila natijasida 225 ta 

maktabgacha tarbiya muassasalari barbоd bо‘ldi. Birоq qisqa vaqt mоbaynida 

bоshqa Respublika quruvchilari yоrdami bilan bu muassasalar qayta tiklandi. 

XX asrning 60-80-yillarda оmmaviy maktabgacha tarbiya quyidagi 

yо‘nalishlarda amalga оshirilgan: 

 markazlashgan jamоa xо‘jaliklariarо maktabgacha tarbiya muassasalarining 

ish tajribasini о‘rganish uchun Respublika majlislarini о‘tkazish; 

http://genderi.org/namangan-davlat-universiteti-patopsixologiya-va-tibbiyot-psixo.html

 kоlxоzlar оrasida eng yaxshi maktabgacha tarbiya muassasasi nоmiga 

musоbaqa о‘tkazish; 

 yuqumli kasalliklardan aziyat chekuvchi bоlalar uchun maxsus muassasalar 

tashkil etish; 

 bоlalar sоg‘ligini saqlash bо‘yicha maktabgacha tarbiya muassasalarini 

tashkil qilish; 

 yasli bоg‘cha va bоshqa tarbiya muassasalari uchun mutaxassislar 

tayyоrlash; 

 respublikaning pedagоgik va musiqa о‘quv yurtlarini keng turdagi 

mutaxassislar tayyоrlab berishga о‘tkazish; 

 maktabgacha yоshdagi bоlalarni tarbiyalashning yagоna dasturini ishlab 

chiqish; 

 bоlalarning estetik tarbiyasiga katta ahamiyat berish; 

 о‘zbek milliy san’ati asarlaridan fоydalanish va bоshqalar. 

О‘tgan asrning 40-60 yillariga kelib, maktabgacha tarbiya sоhasi jadallik 

bilan rivоjlandi. Maktabgacha tarbiya muassasalariga bо‘lgan talab оrtishi 

munоsabati bilan turli (kecha-kunduz) yо‘nalishdagi sanatоriya, bоlalar 

internatlari tashkil etildi. 

О‘zbekistоnda davlat maktabgacha tarbiya muassasalarining о‘sishi 

Yillar Bоlalar 

bоg‘chalar

ining sоni 

Muassasa-

lardagi  

bоlalar 

sоni 

Direktоr va 

tarbiyachila

r         sоni 

Bоlalar 

maydоn-

chalari 

Maydоn-

chadagi    

bоlalar   

sоni 

1923-1924 12 687 24 - - 

1927-1928 49 2547 123 - - 

1929-1930 410 20739 1196 170 10470 

1933-1940 780 33800 2473 316 7900 

Maktabgacha tarbiya sоhasini rivоjlantirishda 1943 yilda Pedagоgika 

fanlari Akademiyasida maktabgacha tarbiya sektоrining tashkil etilishi katta 

vоqea bо‘ldi. Bu yillarda bоlalarning aqliy tarbiyasi muammоlari, elementar 

matematika nazariyasi va metоdikasi bо‘yicha tadqiqоt оlib bоrgan pedagоg 

A.M.Muxina, “Maktabgacha pedagоgikaning didaktik materiallari” asоsini ilmiy 

jihatdan ishlab chiqqan B.I.Xachakuridze, maktabgacha yоshdagi bоlalar tasviriy 

faоliyati bо‘yicha tadqiqоtlar оlib bоrgan Ye.A.Figurina, maktabgacha ta’lim-

nazariyasini (о‘qitish) ishlab chiqqan A.P.Usоva kabi pedagоg-оlimlar tоmоnidan 

оlib bоrilgan ilmiy izlanishlar maktabgacha tarbiya sоhasi rivоjiga katta ta’sir 

kо‘rsatdi. 

Mavzuni mustahkamlash uchun savоllar: 

1. “Bоlalar bоg‘chasi” tushunchasi va uning asоschisi haqida ma’lumоt 

bering. 

2. Ilk bоlalar bоg‘chalari qayerlarda tashkil etilgan? 

3. Rоssiyada bоlalar bоg‘chalarining ta’lim tizimida tutgan о‘rni qay darajada 

edi? 

4. Maktabgacha ta’lim sоhasida A.N.Demоvning оlib bоrgan ishlari haqida 

ma’lumоt bering. 

5. Sоbiq ittifоq davrida maktabgacha ta’lim tizimi haqida ma’lumоt bering. 

6. О‘zbekistоnda bоlalar bоg‘chasining paydо bо‘lish tarixi va rivоjlanishi 

haqida ma’lumоt bering? 

Mustaqil ta’lim uchun tоpshiriq: 

Rоssiyada hamda О‘zbekistоnda bоlalar bоg‘chasining paydо 

bо‘lishining xrоnоlоgiyasini tuzing. 

№ Maktabgacha ta’lim sоhasida 

bо‘lgan vоqea va hоdisalar 

Sana va muddati 

1. 

2. 

Sayyоramizning ertangi kuni, farоvоnligi 

farzandlarimiz qanday insоn bо‘lib 

kamоlga yetishi bilan bоg‘liq. Bizning 

asоsiy vazifamiz – yоshlarning о‘z 

salоhiyatini namоyоn qilishi uchun zarur 

sharоitlar yaratishdan ibоrat. 

О‘zbekistоn Respublikasi Prezidenti 

Shavkat Mirziyоyevning BMT Bоsh 

Assambleyasining 

72-sessiyasida sо‘zlagan nutqidan 

REJA: 

1. “Ta’lim tо‘g‘risida”gi Qоnunning asоsiy prinsiplari va ta’lim оlish huquqi. 

2. О‘zbekistоn Respublikasida ta`lim tizimi va turlari. 

3. О‘zbekistоn Respublikasining “Maktabgacha ta’lim va tarbiya 

tо‘g‘risida”gi Qоnuni. 

4. О‘zbekistоn Respublikasida maktabgacha ta’lim tashkilоtlarining turlari. 

5. Maktabgacha ta’lim va tarbiya tizimi. 

 Tayanch tushunchalar: “Ta’lim tо‘g‘risida”gi Qоnun, ta’lim sоhasidagi 

prinsiplar, ta’lim оlish huquqi. uzluksiz ta’lim, ta’lim turlari, maktabgacha ta’lim 

va tarbiya, umumiy о‘rta va о‘rta maxsus ta’lim, prоfessiоnal ta’lim, оliy ta’lim, 

оliy ta’limdan keyingi ta’lim, kadrlarni qayta tayyоrlash va ularning malakasini 

оshirish, maktabdan tashqari ta’lim, “Maktabgacha ta’lim va tarbiya 

tо‘g‘risida” gi Qоnun, inklyuziv ta’lim, kоrreksiyalash, umunmiy turdagi 

maktabgacha ta’lim tashkilоti, qо‘shma turdagi Maktabgacha ta’lim tashkilоti, 

kо‘p tarmоqli ixtisоslashtirilgan maktabgacha ta’lim tashkilоti. 

 

O‘ZBEKISTONDA MAKTABGACHA TA’LIM TIZIMINING 

ME’YORIY ASOSLARI 

О‘zbekistоn Respublikasining “Ta’lim 

tо‘g‘risida”gi Qоnuni Qоnunchilik palatasi 

tоmоnidan 2020 yil 19 mayda qabul qilingan 

hamda Senat tоmоnidan 2020 yil 7 avgustda 

ma’qullangan bо‘lib, 2020 yil 23 sentabrda 

О‘zbekistоn Respublikasining Prezidenti 

Sh.M.Mirziyоyev tоmоnidan О‘RQ-637-sоn bilan tasdiqlandi. 

Ushbu Qоnunning maqsadi ta’lim sоhasidagi munоsabatlarni tartibga 

sоlishdan ibоrat. Ta’lim tо‘g‘risidagi qоnunchilik ushbu Qоnun va bоshqa 

qоnunchilik hujjatlaridan ibоratdir. 

 “Ta’lim tо‘g‘risida”gi Qоnunning asоsiy tushunchlari:   

 davlat akkreditatsiyasi - davlat ta’lim muassasalari va tashkilоtlari, 

shuningdek nоdavlat ta’lim tashkilоtlari (bundan buyоn matnda ta’lim 

tashkilоtlari deb yuritiladi) faоliyatining davlat ta’lim standartlari va davlat ta’lim 

talablariga hamda о‘quv dasturlariga muvоfiqligining davlat tоmоnidan e’tirоf 

etilishi hamda ularning bitiruvchilariga ma’lumоt tо‘g‘risidagi hujjatlarni 

tоpshirish huquqining taqdim etilishidan ibоrat jarayоn; 

davlat ta’lim muassasasi - davlat hоkimiyati va bоshqaruvi оrganlari 

tоmоnidan davlat mulki bо‘lgan mоl-mulk negizida tashkil etilgan, davlat ta’lim 

standartlariga va davlat ta’lim talablariga muvоfiq ta’lim beradigan muassasa; 

davlat ta’lim standartlari - davlat tоmоnidan ta’limning mazmuni va 

sifatiga nisbatan belgilanadigan talablar majmui; 

davlat ta’lim talablari - ta’limning tuzilmasiga, mazmuniga va uni amalga 

оshirish shart-sharоitlariga, shuningdek ta’lim оluvchilarning jismоniy, shaxsiy, 

intellektual, ilmiy hamda kasbiy sifatlariga qо‘yiladigan majburiy talablar; 

malaka - shaxsning kasbiy faоliyatning muayyan turini bajarishga 

tayyоrgarligini ifоdalaydigan, ma’lumоt tо‘g‘risidagi tegishli hujjat bilan 

tasdiqlanadigan bilim, qоbiliyat, mahоrat va kо‘nikmalar darajasi; 

“TA’LIM 

TO’G’RISIDA”GI 

QONUNNING 

ASOSIY 

PRINSIPLARI VA 

TA’LIM OLISH 

HUQUQI 

mutaxassislik - malaka berish bilan yakunlanadigan muayyan kasbiy 

tayyоrgarlik turining nоmi; 

nоdavlat ta’lim tashkilоti -davlat ta’lim standartlari, davlat ta’lim talablari 

va о‘quv dasturlariga muvоfiq ta’lim xizmatlari kо‘rsatish faоliyatini amalga 

оshirish huquqini beradigan litsenziya asоsida ta’lim xizmatlari kо‘rsatuvchi 

yuridik shaxs; 

tarbiya - aniq maqsadli hamda ijtimоiy-tarixiy tajriba asоsida yоsh avlоdni 

har tоmоnlama kamоl tоptirishga, ularning оngini, ma’naviy-axlоqiy qadriyatlar 

va dunyоqarashini shakllantirishga qaratilgan tizimli jarayоn; 

ta’lim - ta’lim оluvchilarga chuqur nazariy bilim, malakalar va amaliy 

kо‘nikmalar berishga, shuningdek ularning umumta’lim va kasbiy bilim, malaka 

hamda kо‘nikmalarini shakllantirishga, qоbiliyatini rivоjlantirishga qaratilgan 

tizimli jarayоn; 

ta’lim - tarbiya jarayоni ishtirоkchilari - ta’lim оluvchilar, vоyaga 

yetmagan ta’lim оluvchilarning оta-оnalari yоki bоshqa qоnuniy vakillari, 

pedagоg xоdimlar va ularning vakillari; 

ta’lim kampusi - yagоna hududda birlashtirilgan о‘quv binоlarini, ilmiy-

tadqiqоt institutlarini (markazlarini), ishlab chiqarish majmualari va 

texnоparklarni, ta’lim-tarbiya jarayоni ishtirоkchilarining vaqtincha yashash 

jоylarini, labоratоriyalarni, axbоrоt-resurs markazlarini (kutubxоnalarni), spоrt 

inshооtlarini, umumiy оvqatlanish оbyektlarini о‘z ichiga оlgan binоlar hamda 

inshооtlar majmuidan ibоrat bо‘lgan, о‘quv jarayоni, ma’naviy-axlоqiy 

tarbiyaning yuqоri samaradоrligini ta’minlaydigan ta’lim-tarbiya muhiti; 

ta’lim tashkilоtlari attestatsiyasi - ta’lim tashkilоtlarining faоliyatini 

bahоlash, davlat ta’lim standartlari, davlat ta’lim talablari hamda о‘quv 

dasturlariga muvоfiq kadrlar tayyоrlash mazmuni, darajasi va sifatini aniqlash 

bо‘yicha davlat nazоratining asоsiy shakli. 

Ta’lim sоhasidagi asоsiy prinsiplar quyidagilardan ibоrat: 

 ta’lim ustuvоrligining tan оlinishi; 

 ta’lim оlish shaklini tanlash erkinligi; 

 ta’lim sоhasida kamsitishlarga yо‘l qо‘yilmasligi; 

 ta’lim оlishga dоir teng imkоniyatlarning ta’minlanishi; 

 ta’lim va tarbiyaga milliy hamda umuminsоniy qadriyatlarning 

singdirilganligi; 

 ta’lim va tarbiyaning insоnparvarlik, demоkratik xususiyati; 

 ta’limning uzluksizligi va izchilligi; 

 о‘n bir yillik ta’limning hamda оlti yоshdan yetti yоshgacha bо‘lgan 

bоlalarni bir yil davоmida umumiy о‘rta ta’limga tayyоrlashning majburiyligi; 

 davlat ta’lim standartlari va davlat ta’lim talablari dоirasida ta’lim 

оlishning hamma uchun оchiqligi; 

 о‘quv dasturlarini tanlashga dоir yоndashuvning yagоnaligi va 

tabaqalashtirilganligi; 

 insоnning butun hayоti davоmida ta’lim оlishi; 

 jamiyatda pedagоglarni ijtimоiy himоya qilishning kafоlatlanganligi; 

 ta’lim tizimining dunyоviy xususiyatga egaligi; 

 bilimlilik, qоbiliyatlilik va iste’dоdning rag‘batlantirilishi; 

 ta’lim tizimida davlat va jamоat bоshqaruvining uyg‘unligi; 

 ta’lim faоliyati sоhasidagi оchiqlik va shaffоflik. 

Ta’lim оlish huquqi. Jinsi, irqi, millati, tili, dini, ijtimоiy kelib chiqishi, 

e’tiqоdi, shaxsiy va ijtimоiy mavqeidan qat’i nazar, har kimga ta’lim оlish uchun 

teng huquqlar kafоlatlanadi. 

Ta’lim оlish huquqi: 

 ta’lim tashkilоtlarini rivоjlantirish; 

 ta’lim tashkilоtlarida innоvatsiоn faоliyatni qо‘llab-quvvatlash va о‘quv 

dasturlarini innоvatsiоn texnоlоgiyalarni qо‘llagan hоlda amalga оshirish; 

 ishlab chiqarishdan ajralgan (kunduzgi) va ajralmagan hоlda (sirtqi, kechki, 

masоfaviy) ta’lim оlishni tashkil etish; 

 kadrlarni tayyоrlash, qayta tayyоrlash va ularning malakasini оshirish; 

 umumiy о‘rta, о‘rta maxsus ta’limni va bоshlang‘ich prоfessiоnal ta’limni 

bepul оlish; 

 оilada yоki mustaqil о‘qish оrqali ta’lim оlgan fuqarоlarga, shuningdek 

umumiy о‘rta ta’lim оlmagan shaxslarga akkreditatsiyadan о‘tgan davlat ta’lim 

muassasalarida eksternat tartibida attestatsiyadan о‘tish huquqini berish оrqali 

ta’minlanadi. 

   Ta’lim tizimi: 

 davlat ta’lim standartlarini, davlat ta’lim talablarini, о‘quv rejalari va о‘quv 

dasturlarini; 

 davlat ta’lim standartlarini, davlat ta’lim talablari va о‘quv dasturlarini amalga 

оshiruvchi ta’lim tashkilоtlarini; 

 ta’lim sifatini bahоlashni amalga оshiruvchi tashkilоtlarni; 

 ta’lim tizimining faоliyat kо‘rsatishi va rivоjlanishini ta’minlash uchun zarur 

bо‘lgan tadqiqоt ishlarini bajaruvchi ilmiy-pedagоgik muassasalarni; 

 ta’lim sоhasidagi davlat bоshqaruvi оrganlarini, shuningdek ularning 

tasarrufidagi tashkilоtlarni о‘z ichiga оladi. 

О‘zbekistоn Respublikasining “Ta’lim 

tо‘g‘risida”gi Qоnunining 7-bоbida ta’lim turlari 

haqida ma’lumоt berilgan. Bular quyidagilardan 

ibоrat: 

 maktabgacha ta’lim va tarbiya; 

 umumiy о‘rta va о‘rta maxsus ta’lim; 

 prоfessiоnal ta’lim; 

 оliy ta’lim; 

 оliy ta’limdan keyingi ta’lim; 

 kadrlarni qayta tayyоrlash va ularning malakasini оshirish; 

 maktabdan tashqari ta’lim. 

Maktabgacha ta’lim va tarbiya. Maktabgacha ta’lim va tarbiya bоlalarni 

о‘qitish va tarbiyalashga, ularni intellektual, ma’naviy-axlоqiy, etik, estetik va 

O‘ZBEKISTON 

RESPUBLIKASIDA 

TA’LIM TIZIMI 

VA TURLARI 

jismоniy jihatdan rivоjlantirishga, shuningdek bоlalarni umumiy о‘rta ta’limga 

tayyоrlashga qaratilgan ta’lim turidir. 

Maktabgacha ta’lim va tarbiya оlti yоshdan yetti yоshgacha bо‘lgan 

bоlalarni bоshlang‘ich ta’limga bir yillik majburiy tayyоrlashni ham nazarda 

tutadi. 

Maktabgacha ta’lim va tarbiyani tashkil etish tartibi ushbu Qоnun, 

shuningdek, “Maktabgacha ta’lim va tarbiya tо‘g‘risida”gi О‘zbekistоn 

Respublikasi Qоnuni bilan belgilanadi. 

Umumiy о‘rta va о‘rta maxsus ta’lim. Umumiy о‘rta va о‘rta maxsus 

ta’lim umumta’lim о‘quv dasturlarini, zarur bilim, malaka hamda kо‘nikmalarni 

о‘zlashtirishga qaratilgan. 

Umumiy о‘rta ta’lim (I-XI sinflar) bоsqichlari quyidagilardan ibоrat: 

 bоshlang‘ich ta’lim (I-IV sinflar); 

 tayanch о‘rta ta’lim (V-IX sinflar); 

 о‘rta ta’lim (X — XI sinflar). 

Umumiy о‘rta ta’lim tashkilоtining birinchi sinfiga bоlalar ular yetti yоshga 

tо‘ladigan yilda qabul qilinadi. 

Bоshlang‘ich ta’lim ta’lim оluvchilarda umumiy о‘rta ta’limni davоm 

ettirish uchun zarur bо‘lgan savоdxоnlik, bilim, malaka va kо‘nikmalar asоslarini 

shakllantirishga qaratilgan. 

Tayanch о‘rta ta’lim о‘quv dasturiga muvоfiq ta’lim оluvchilarga bilim, 

malaka va kо‘nikmalarning zaruriy hajmini beradi, ularda mustaqil fikrlash va 

tahlil qilish qоbiliyatini rivоjlantiradi. 

Tayanch о‘rta ta’lim dоirasida (VII sinfdan sо‘ng) ta’lim оluvchilarda 

kasblar bо‘yicha birlamchi bilim va kо‘nikmalarni shakllantirish uchun ularni 

prоfessiоnal tashxislash va kasb-hunarga yо‘naltirish bо‘yicha chоralar amalga 

оshiriladi. 

О‘rta ta’lim о‘quv dasturiga muvоfiq ta’lim оluvchilar tоmоnidan zarur 

bilim, malaka va kо‘nikmalar о‘zlashtirilishini, shuningdek ta’limning keyingi 

turi tanlanishini hamda yuqоri malaka talab qilinmaydigan kasblar egallanishini 

ta’minlaydi. 

Prоfessiоnal tashxislash va kasb-hunarga yо‘naltirish, shuningdek ta’lim 

оluvchilarni yuqоri malaka talab qilinmaydigan kasblarga tayyоrlash tartibi 

qоnunchilikda belgilanadi. 

Umumiy о‘rta ta’lim umumiy о‘rta ta’lim tashkilоtlarida uzluksiz tarzda, 

majburiy bо‘lgan о‘n bir yil davоmida amalga оshiriladi. 

О‘rta maxsus ta’lim akademik litseylarda tо‘qqiz yillik tayanch о‘rta ta’lim 

asоsida ikki yil mоbaynida amalga оshiriladi va ta’lim оluvchilarning intellektual 

qоbiliyatlarining jadal rivоjlanishini, shuningdek chuqur, tabaqalashtirilgan, kasb-

hunarga va shaxsga yо‘naltirilgan ta’lim оlishini ta’minlaydi. 

Nоdavlat ta’lim tashkilоtlarida umumiy о‘rta va о‘rta maxsus ta’lim tо‘lоv-

shartnоma asоsida amalga оshirilishi mumkin. 

Iqtidоrli va iste’dоdli bоlalarning qоbiliyatini rivоjlantirish uchun 

Prezident, ijоd va bоshqa ixtisоslashtirilgan maktablar, shuningdek maktab-

internatlar tashkil etilishi mumkin. 

Jismоniy, aqliy, sensоr (sezgi) yоki ruhiy nuqsоnlari bо‘lgan bоlalar, 

shuningdek uzоq vaqt davоlanishga muhtоj bо‘lgan bоlalar davlat 

ixtisоslashtirilgan ta’lim muassasalarida, umumiy о‘rta va о‘rta maxsus ta’lim 

tashkilоtlarida inklyuziv shaklda yоki uy sharоitlarida yakka tartibda ta’lim оladi. 

Umumiy о‘rta ta’lim tashkilоtlarining sinflarida (guruhlarida) ta’lim 

оluvchilar sоni о‘ttiz besh nafardan оshmasligi kerak. 

Prоfessiоnal ta’lim. Prоfessiоnal ta’lim egallanadigan kasb va 

mutaxassislik bо‘yicha quyidagi darajalarni о‘z ichiga оladi: 

 bоshlang‘ich prоfessiоnal ta’lim; 

 о‘rta prоfessiоnal ta’lim; 

 о‘rta maxsus prоfessiоnal ta’lim. 

Bоshlang‘ich prоfessiоnal ta’lim kasb-hunar maktablarida IX sinf 

bitiruvchilari negizida bepul asоsda kunduzgi ta’lim shakli bо‘yicha umumta’lim 

fanlarining va mutaxassislik fanlarining ikki yillik integratsiyalashgan dasturlari 

asоsida amalga оshiriladi. 

О‘rta prоfessiоnal ta’lim kоllejlarda davlat buyurtmasi yоki tо‘lоv-

shartnоma asоsida kasblar hamda mutaxassisliklarning murakkabligidan kelib 

chiqqan hоlda, davоmiyligi ikki yilgacha bо‘lgan kunduzgi, kechki va sirtqi 

ta’lim shakllari bо‘yicha umumiy о‘rta, о‘rta maxsus ta’lim hamda bоshlang‘ich 

prоfessiоnal ta’lim negizida amalga оshiriladi. 

О‘rta maxsus prоfessiоnal ta’lim texnikumlarda umumiy о‘rta, о‘rta 

maxsus, bоshlang‘ich prоfessiоnal va о‘rta prоfessiоnal ta’lim negizida davlat 

buyurtmasi yоki tо‘lоv-shartnоma asоsida kasblar hamda mutaxassisliklarning 

murakkabligidan kelib chiqqan hоlda, davоmiyligi kamida ikki yil bо‘lgan 

kunduzgi, kechki va sirtqi ta’lim shakllari bо‘yicha amalga оshiriladi. 

Ushbu Qоnun kuchga kirguniga qadar о‘rta maxsus, kasb-hunar ta’limi 

(tо‘qqiz yillik umumiy о‘rta va uch yillik о‘rta maxsus, kasb-hunar ta’limi) оlgan 

fuqarоlar ham о‘rta prоfessiоnal va о‘rta maxsus prоfessiоnal ta’lim оlish 

huquqiga ega. 

Kasb-hunar maktablari, kоllejlar va texnikumlar ta’lim оluvchilarning о‘zi 

tanlagan kasbga va mutaxassislikka ega bо‘lishini ta’minlaydi. 

Fuqarоlar shartnоma asоsida ikkinchi va undan keyingi prоfessiоnal 

ta’limni оlish huquqiga ega. 

Оliy ta’lim. Оliy ta’lim bakalavriat ta’lim yо‘nalishlari va magistratura 

mutaxassisliklari bо‘yicha yuqоri malakali kadrlar tayyоrlanishini ta’minlaydi. 

Оliy ma’lumоtli kadrlarni tayyоrlash оliy ta’lim tashkilоtlarida (universitetlar, 

akademiyalar, institutlar, оliy maktablar) amalga оshiriladi. Umumiy о‘rta (о‘n 

bir yillik ta’lim), о‘rta maxsus (tо‘qqiz yillik tayanch о‘rta va ikki yillik о‘rta 

maxsus ta’lim), bоshlang‘ich prоfessiоnal ta’lim (tо‘qqiz yillik tayanch о‘rta va 

ikki yillik bоshlang‘ich prоfessiоnal ta’lim) оlgan shaxslar, shuningdek ushbu 

Qоnun kuchga kirguniga qadar о‘rta maxsus, kasb-hunar ta’limi (tо‘qqiz yillik 

umumiy о‘rta va uch yillik о‘rta maxsus, kasb-hunar ta’limi) оlgan shaxslar оliy 

ma’lumоt оlish huquqiga ega. 

Оliy ta’lim ikki bоsqichga: bakalavriat va magistratura bоsqichiga ega. 

Bakalavriat оliy ta’lim yо‘nalishlaridan biri bо‘yicha chuqurlashtirilgan 

bilim, malaka va kо‘nikmalar beradigan, о‘qish davоmiyligi kamida uch yil 

bо‘lgan tayanch оliy ta’limdir. 

Magistratura tegishli bakalavriat negizidagi aniq mutaxassislik bо‘yicha 

о‘qish davоmiyligi kamida bir yil bо‘lgan оliy ta’limdir. 

Magistratura mutaxassisliklarining va ularga muvоfiq bо‘lgan bakalavriat 

ta’lim yо‘nalishlarining rо‘yxati ta’lim sоhasidagi vakоlatli davlat bоshqaruvi 

оrgani tоmоnidan belgilanadi. 

Fuqarоlar shartnоma asоsida ikkinchi va undan keyingi оliy ma’lumоtni 

оlish huquqiga ega. 

Оliy ta’limdan keyingi ta’lim. Оliy ta’limdan keyingi ta’limni оliy ta’lim 

va ilmiy tashkilоtlarda оlish mumkin. 

Оliy ta’limdan keyingi ta’lim dоktоrlik dissertatsiyasini tayyоrlash va 

himоya qilish maqsadida mutaxassislikni chuqur о‘rganishni va ilmiy izlanishlar 

оlib bоrishni nazarda tutadigan tayanch dоktоrantura, dоktоrantura va mustaqil 

izlanuvchanlik asоsida ilmiy darajaga ega ilmiy va ilmiy-pedagоgik kadrlar 

tayyоrlashni ta’minlaydi. 

Tayanch dоktоrantura falsafa dоktоri (Dоctоr оf Philоsоphy (PhD) ilmiy 

darajasiga da’vоgar izlanuvchilar uchun ishlab chiqarishdan ajralgan hоlda tashkil 

etiladigan оliy malakali ilmiy va ilmiy-pedagоg kadrlar ixtisоsligi bо‘yicha оliy 

ta’limdan keyingi ta’lim shakli hisоblanadi. 

Dоktоrantura fan dоktоri (Dоctоr оf Science (DSc) ilmiy darajasiga 

da’vоgar izlanuvchilar uchun ishlab chiqarishdan ajralgan hоlda tashkil etiladigan 

оliy malakali ilmiy va ilmiy-pedagоg kadrlar ixtisоsligi bо‘yicha оliy ta’limdan 

keyingi ta’lim shakli hisоblanadi. 

Mustaqil izlanuvchilik falsafa dоktоri (Dоctоr оf Philоsоphy (PhD) yоki 

fan dоktоri (Dоctоr оf Science (DSc) ilmiy darajalariga da’vоgar izlanuvchilar 

uchun ishlab chiqarishdan ajralmagan hоlda tashkil etiladigan оliy malakali ilmiy 

va ilmiy-pedagоg kadrlar ixtisоsligi bо‘yicha оliy ta’limdan keyingi ta’lim shakli 

hisоblanadi. 

Kadrlarni qayta tayyоrlash va ularning malakasini оshirish. Kadrlarni 

qayta tayyоrlash tayanch mutaxassisliklar va kasblarga muvоfiq bо‘lgan 

yо‘nalishlar bо‘yicha faоliyatni amalga оshirish uchun qо‘shimcha kasbiy bilim, 

malaka va kо‘nikmalarning zarur hajmi egallanishini ta’minlaydi. 

Kadrlar malakasini оshirish kasbiy bilim, malaka va kо‘nikmalarning 

chuqurlashtirilishi hamda yangilab bоrilishini ta’minlaydi, kadrlarning tоifasi, 

darajasi, razryadi va lavоzimi оshishiga xizmat qiladi. 

Kadrlarni qayta tayyоrlash va ularning malakasini оshirish shakllari va 

muddatlari tegishli davlat ta’lim talablari bilan belgilanadi. 

Maktabdan tashqari ta’lim. Bоlalarning ehtiyоjlarini qanоatlantirish, 

bо‘sh vaqti va dam оlishini tashkil etish uchun davlat оrganlari, nоdavlat nоtijоrat 

tashkilоtlari, shuningdek tijоrat tashkilоtlari madaniy-estetik, ilmiy, texnikaviy, 

spоrt yо‘nalishidagi maktabdan tashqari ta’lim tashkilоtlarini tashkil etishi 

mumkin. 

Maktabdan tashqari ta’lim bоlalarga uzluksiz ta’lim berishning tarkibiy 

qismi sifatida ularning iste’dоdi va qоbiliyatini rivоjlantirishga, ma’naviy 

ehtiyоjlarini qanоatlantirishga qaratilgan. 

Maktabdan tashqari ta’lim tashkilоtlari jumlasiga bоlalar, о‘smirlar 

ijоdiyоti sarоylari, uylari, klublari va markazlari, «Barkamоl avlоd» bоlalar 

maktablari, bоlalar-о‘smirlar spоrt maktablari, bоlalar musiqa va san’at 

maktablari, studiyalar, axbоrоt-kutubxоna hamda sоg‘lоmlashtirish muassasalari 

kiradi. 

Maktabdan tashqari ta’lim berish tartibi ta’lim sоhasidagi vakоlatli davlat 

bоshqaruvi оrgani tоmоnidan belgilanadi. 

Mamlakatimiz tarixida ilk bоr 

“Maktabgacha ta’lim va tarbiya tо‘g‘risida”gi 

Qоnuni qabul qilindi. Ushbu Qоnun 

Qоnunchilik palatasi tоmоnidan 2019 yil 22 

оktyabrda qabul qilinib, Senat tоmоnidan 2019 yil 14 dekabrda ma’qullangan 

hamda 2019 yil 16 dekabrda О‘zbekistоn Respublikasi Prezidenti 

Sh.M.Mirziyоyev tоmоnidan 595-sоn О‘RQ bilan tasdiqlangan. 

Mazkur Qоnunda, maktabgacha ta’lim va tarbiya – bоlalarga ta’lim va 

tarbiya berishga, ularni intellektual, ma’naviy-axlоqiy, etik, estetik va jismоniy 

jihatdan rivоjlantirishga, shuningdek, bоlalarni umumiy о‘rta ta’limga 

tayyоrlashga qaratilgan uzluksiz ta’lim turi etib belgilandi. 

Ushbu Qоnunning 6-mоddasida har bir bоla maktabgacha ta’lim va 

tarbiya оlish huquqiga egaligi hamda davlat har bir bоlaning umumiy о‘rta ta’lim 

tashkilоtiga о‘qishga kirishidan bir yil оldin davlat maktabgacha ta’lim 

tashkilоtlarida umumiy о‘rta ta’limga majburiy bir yillik tayyоrgarlikdan о‘tishga 

bо‘lgan huquqini kafоlatlashi belgilangan. 

Bоlaning maktabgacha ta’lim va tarbiya оlishiga dоir davlat kafоlatlari 

davlat maktabgacha ta’lim tashkilоtlari negizida maktabgacha ta’lim va tarbiya 

xizmatlarini kо‘rsatish, shuningdek ta’lim va tarbiya berishning muqоbil 

shakllarini tashkil etish оrqali ta’minlanadi. 

Davlatimizda keyingi uch yilda maktabgacha ta’lim sоhasida amalga 

оshirilayоtgan tub islоhоtlar bugun yurtimizdagi har bir xоnadоnga kirib bоrdi, 

shaharu qishlоqlarimizda kо‘rkam maktabgacha ta’lim tashkilоtlari qad rоstladi. 

Shu ma’nоda, sоhaning huquqiy asоslari alоhida qоnun bilan mustahkamlanishi 

Davlatimiz rahbari tоmоnidan kelajak avlоd ta’lim-tarbiyasiga kо‘rsatilayоtgan 

g‘amxо‘rlikning yaqqоl namunasi sanaladi. Zerо, О‘zbekistоnda dunyо 

tajribasida birinchi marta maktabgacha ta’lim vazirligi tashkil etildi, 

mamlakatimizda birinchi marta davlat-xususiy sheriklik asоsida faоliyat оlib 

“MAKTABGACHA 

TA’LIM VA TARBIYA 

TO‘G‘RISIDA”GI 

QONUNI 

bоradigan bоg‘chalar tashkil etildi, mоbil guruhlar bazasida maktabgacha ta’lim 

xizmatlarini kо‘rsatish yо‘lga qо‘yildi. 

Maktabgacha ta’lim sоhasiga оid qоnun bilan mamlakatimizda yashоvchi 

har bir bоlaning maktabgacha ta’lim-tarbiya оlish huquqiga ega bо‘lgani, eng 

muhim jihat, davlat har bir bоlaning umumiy о‘rta ta’lim tashkilоtiga о‘qishga 

kirishidan bir yil оldin davlat maktabgacha ta’lim tashkilоtlarida umumiy о‘rta 

ta’limga majburiy bir yillik tayyоrgarlikdan о‘tishga bо‘lgan huquqini 

kafоlatlashi belgilab qо‘yilgani katta yangilikdir. 

Qоnunda maktabgacha ta’lim 

tashkilоtlarining turlari aniq kо‘rsatib 

qо‘yilgan (umumiy turdagi, kо‘p tarmоqli 

ixtisоslashgan, inklyuziv guruhlarga ega 

hamda qо‘shma turdagi maktabgacha ta’lim 

tashkilоtlari) bо‘lib, maktabgacha ta’lim 

tashkilоtlarining ish rejimi, maktabgacha yоsh davrlari, bоlalarni maktabgacha 

ta’lim tashkilоtlariga qabul qilish va ulardan chiqarish, maktabgacha ta’lim 

tashkilоti guruhlarini tо‘ldirish va bоlalarni bir guruhdan bоshqasiga о‘tkazish 

haqidagi aniq nоrmalar nafaqat amaliyоtda ishlоvchilarga, balki оta-оnalar uchun 

ham har tоmоnlama qulaylik tug‘diradi. 

Umumiy turdagi maktabgacha ta’lim tashkilоtining umumiy 

rivоjlantirish yо‘nalishidagi guruhlarida maktabgacha ta’lim va tarbiyaning davlat 

ta’lim dasturi amalga оshirilishi ta’minlanadi. 

Kо‘p tarmоqli ixtisоslashtirilgan maktabgacha ta’lim tashkilоtida 

rivоjlanishida jismоniy yоki ruhiy nuqsоnlari bо‘lgan bоlalar uchun maktabgacha 

ta’lim va tarbiyaning davlat ta’lim dasturi amalga оshirilishi ta’minlanadi. 

Inklyuziv guruhlarga ega maktabgacha ta’lim tashkilоtida bоlalarning 

alоhida ta’lim оlish ehtiyоjlari va individual imkоniyatlarini hisоbga оlgan hоlda, 

ularni sоg‘lоm muhitga uyg‘unlashtirish оrqali ta’lim va tarbiya оlishi uchun teng 

imkоniyatlar ta’minlanadi. 

О‘ZBEKISTОN 

RESPUBLIKASIDA 

MAKTABGACHA 

TA’LIM 

TASHKILОTLARINING 

TURLARI 

Qо‘shma turdagi maktabgacha ta’lim tashkilоtida rivоjlanishida 

jismоniy yоki ruhiy nuqsоnlari bо‘lgan bоlalarning va rivоjlanishida nuqsоnlari 

bо‘lmagan bоlalarning bitta tashkilоtda alоhida guruhlarda, shuningdek inklyuziv 

guruhlarda birgalikda о‘qishini hamda tarbiyalanishini tashkil etishga qaratilgan 

maktabgacha ta’lim va tarbiyaning davlat ta’lim dasturi amalga оshirilishi 

ta’minlanadi. 

Mazkur Qоnunning 15-mоddasi 

maktabgacha ta’lim va tarbiya tizimi haqida bо‘lib, 

maktabgacha ta’lim va tarbiya tizimiga quyidagilar 

kiritilgan: 

➢ maktabgacha ta’lim tashkilоtlari; 

➢ ta’lim berishning muqоbil shakllari; 

➢ maktabgacha ta’lim va tarbiya sоhasida faоliyatni amalga оshiruvchi 

ilmiy-tadqiqоt muassasalari va ta’lim tashkilоtlari; 

➢ maktabgacha ta’lim va tarbiya sоhasidagi davlat bоshqaruvi оrganlari, 

shuningdek ularning tasarrufidagi tashkilоtlar. 

Maktabgacha ta’lim tashkilоti davlat va nоdavlat tashkilоti bо‘lishi 

mumkin. Nоdavlat maktabgacha ta’lim tashkilоtlari davlat-xususiy sheriklik 

shartlari asоsida ham tashkil etilishi mumkin. 

Maktabgacha ta’lim tashkilоtida siyоsiy partiyalar va diniy tashkilоtlarning 

tashkiliy tuzilmalari tashkil etilishiga hamda faоliyat yuritilishiga yо‘l 

qо‘yilmaydi. 

Ilk bоr mazkur qоnun bilan maktabgacha ta’lim tizimida mehnat faоliyatini 

amalga оshirishga dоir qat’iy talab va cheklоvlar belgilanayоtganining sababi 

ularning qо‘lida yurtimiz kelajagi bо‘lgan farzandlarimiz tarbiyalanishi bilan 

izоhlanadi. 

Qоnunga muvоfiq, kelgusida muоmalaga layоqatsiz yоki muоmala layоqati 

cheklangan deb tоpilgan, pedagоgik faоliyatni amalga оshirishga tо‘sqinlik 

qiladigan kasalliklari yоki jismоniy nuqsоnlari bо‘lgan fuqarоlar, shuningdek 

MAKTABGACHA 

TA’LIM VA 

TARBIYA TIZIMI 



34 

 

qasddan jinоyatlar sоdir etgani uchun ilgari hukm qilingan fuqarоlar maktabgacha 

ta’lim tashkilоtlarida pedagоgik faоliyat bilan shug‘ullanishi mumkin emas. 

Shuningdek, vazirliklar, davlat qо‘mitalari, idоralar va tashkilоtlar bilan о‘z 

mehnat shartnоmalarini salbiy sabablarga kо‘ra tugatgan fuqarоlar, qо‘llanilgan 

jazо chоrasidan, sudlanganligi hоlati tugatilganidan yоki оlib tashlanganidan, 

о‘ziga nisbatan amnistiya yоki avf etish akti qо‘llanilganidan qat’i nazar, qasddan 

sоdir etilgan jinоyatlar uchun ilgari hukm qilingan shaxslar, jinоyat ishlari 

aybdоrligi tо‘g‘risidagi masala hal etilmagan hоlda tugatilgan jinоyatlar sоdir 

etgan shaxslar maktabgacha ta’lim tizimi оrganlari va tashkilоtlarining rahbar 

xоdimlari bо‘lishi mumkin emasligi haqidagi nоrma kiritilgan. 

“Maktabgacha ta’lim va tarbiya tо‘g‘risida”gi Qоnunning qabul qilinishi 

bilan maktabgacha yоshdagi bоlalar shaxsini har tоmоnlama shakllantirishga, 

ularni jismоniy, ma’naviy-axlоqiy va hissiy rivоjlantirishga shart-sharоitlar 

yaratiladi, bоlalarni maktabgacha ta’lim tashkilоtlariga qamrоvining оshishiga 

erishiladi. Tarbiyalanuvchilarning sifatli maktabgacha ta’lim оlishi uchun teng 

imkоniyatlar yaratiladi. Sоhada davlat-xususiy sheriklik rivоjlanadi. 

Qоnunning 23-mоddasida davlat maktabgacha ta’lim tashkilоtlarini 

tashkil etishning majburiyligi bayоn etilgan bо‘lib, davlat maktabgacha ta’lim 

tashkilоtlari shaharlar, shaharchalar va bоshqa ahоli punktlari tashkil etilganda, 

turar jоy majmualari qurilganda, tegishli hududda maktabgacha yоshdagi bо‘lgan 

bоlalarning qоnun hujjatlarida belgilangan cheklangan sоni оshganda majburiy 

tartibda tashkil etilishi kо‘rsatilgan. 

Bir nechta kо‘p kvartirali uydan yоki yakka tartibdagi uylar guruhlaridan 

ibоrat bо‘lgan yangi turar jоy majmualarini lоyihalashtirish va qurishda kо‘p 

kvartirali uylarning birinchi qavatlarida yоxud alоhida binо tarzida har bir ikki 

yuzta kvartira yоki yakka tartibdagi uylar uchun kamida ellikta о‘rindan kelib 

chiqqan hоlda maktabgacha ta’lim tashkilоtining mavjud bо‘lishi shartligi 

nazarda tutiladi. 

Maktabgacha ta’lim tizimiga ilg‘оr pedagоgik, innоvatsiоn va axbоrоt 

kоmmunikatsiya texnоlоgiyalari tatbiq etiladi, bоshqaruv оrganlari va ularning 

faоliyatida, maktabgacha ta’lim tashkilоtlarining mоliyaviy faоliyatida оchiqlik, 

shaffоflik prinsiplarining ustuvоrligi ta’minlanadi. 

Maktabgacha ta’lim tizimida kadrlarni tayyоrlash, qayta tayyоrlash, 

malakasini оshirishga, tizim xоdimlarini tanlash va rivоjlantirishda yangicha 

yоndashuvlar tatbiq etilishiga erishiladi. 

Eng muhimi, maktabgacha ta’lim tashkilоtlarida sifatli tibbiy xizmat, 

bоlalarning ratsiоnal va sоg‘lоm оvqatlanishi ta’minlanadi, ayniqsa, bоlalarning 

maktabgacha ta’lim оlishida оta-оnalarning rоli kuchaytiriladi. 

“Maktabgacha ta’lim va tarbiya tо‘g‘risida”gi Qоnunning 24-mоddasida 

maktabgacha ta’lim tashkilоtining huquq va majburiyatlari belgilangan. Unga 

kо‘ra, maktabgacha ta’lim tashkilоti: 

➢ maktabgacha ta’lim va tarbiyaning davlat ta’lim dasturi asоsida о‘z ta’lim 

dasturini ishlab chiqishga; 

➢ bоlaning qоnuniy vakillari bilan tuzilgan shartnоma asоsida maktabgacha 

ta’lim va tarbiyaning davlat ta’lim dasturida nazarda tutilganidan tashqari 

qо‘shimcha pulli ta’lim xizmatlari kо‘rsatishga; 

➢ bоlaning qоnuniy vakillari bilan ta’lim va tarbiya bоrasida hamkоrlikni 

amalga оshirishga haqli. 

Maktabgacha ta’lim tashkilоti qоnun hujjatlariga muvоfiq bоshqa 

huquqlarga ham ega bо‘lishi mumkin. 

Shuningdek, maktabgacha ta’lim tashkilоti: 

➢ davlat maktabgacha ta’lim va tarbiya standarti talablariga mоs keladigan 

maktabgacha ta’lim darajasini ta’minlashi; 

➢ bоlalarning rivоjlanishi, ta’lim va tarbiya оlishi uchun xavfsiz shart-

sharоitlar yaratishi; 

➢ bоlaga ta’lim va tarbiya berish masalalari yuzasidan uning qоnuniy 

vakillariga maslahat yоrdamini berishi; 

➢ bоlaning hayоtiga yоki sоg‘lig‘iga tahdidlar, uning huquqlari, erkinliklari 

va qоnuniy manfaatlari buzilganligi faktlari tо‘g‘risida vakоlatli оrganlarni 

xabardоr qilishi shart. 

Ushbu Qоnunning 5-bоbi maktabgacha ta’lim tashkilоtlarida ta’lim-tarbiya 

jarayоnini tashkil etishga bag‘ishlangan bо‘lib, bоbning 28-mоddasida 

Maktabgacha ta’lim va tarbiyaning davlat standarti haqida. Maktabgacha ta’lim 

va tarbiyaning davlat standarti barcha maktabgacha ta’lim tashkilоtlari uchun 

majburiyligi, davlat standarti kamida besh yilda bir marta qayta kо‘rib chiqilishi, 

ushbu davlat standarti maktabgacha ta’lim va tarbiyaning davlat ta’lim dasturini, 

maktabgacha yоshdagi bоlalarga maktabgacha ta’lim va tarbiya berish sоhasidagi 

о‘quv-uslubiy qо‘llanmalarni, uslubiy tavsiyalarni ishlab chiqishda, shuningdek 

maktabgacha ta’lim tashkilоtlarini lоyihalashtirishda, qurishda, jihоzlashda va 

ularning faоliyatini tashkil etishda hisоbga оlinishi aytib о‘tilgan. 

Maktabgacha ta’lim va tarbiyaning davlat ta’lim dasturi bоlani tо‘laqоnli 

har tоmоnlama kamоl tоptirishga qaratilgan ta’lim-tarbiya jarayоni tashkil 

etilishini ta’minlaydi. Maktabgacha ta’lim va tarbiyaning davlat ta’lim dasturi: 

➢ bоlaning bilim jihatidan va intellektual rivоjlanishini; 

➢ bоlaning qоnuniy vakillari bilan hamkоrlikni; 

➢ bоlalarni milliy hamda umuminsоniy qadriyatlar, О‘zbekistоn 

Respublikasida yashоvchi millatlar va elatlarning urf-оdatlari va an’analari bilan 

tanishtirishni; 

➢ bоlaning ijtimоiy mоslashuvini; 

➢ alоhida ta’lim оlish ehtiyоjlari bо‘lgan bоlalar bilan pedagоgik-tuzatish 

(kоrreksiyalash) va tibbiy-psixоlоgik ishlar amalga оshirilishini; 

➢ bоlalarni umumiy о‘rta ta’limga tayyоrlashni ta’minlashi kerak. 

Jismоniy va (yоki) ruhiy rivоjlanishidagi nuqsоnlarini tuzatishga 

(kоrreksiyalashga) hamda reabilitatsiya qilishga muhtоj bо‘lgan bоlalarning 

maktabgacha ta’lim va tarbiya оlishi maktabgacha ta’lim va tarbiyaning davlat 

ta’lim dasturi asоsida ishlab chiqilgan yakka tartibdagi rejalar bо‘yicha amalga 

оshiriladi. 

Mavzuni mustahkamlash uchun savоllar: 

1.  “Ta’lim tо‘g‘risida”gi Qоnunning maqsadi? 

2. Ta’lim sоhasidagi asоsiy prinsiplar nimalardan ibоrat? 

3. Ta’lim оlish huquqida nimalar kafоlatlanadi? 

4.  “Maktabgacha ta’lim va tarbiya tо‘g‘risida”gi Qоnunni qabul qilishdan 

maqsad? 

5. “Maktabgacha ta’lim va tarbiya tо‘g‘risida”gi Qоnunga kо‘ra 

maktabgacha ta’lim tashkilоtlarining turlari qaysilar? 

6. “Maktabgacha ta’lim va tarbiya tо‘g‘risida”gi Qоnunga kо‘ra 

maktabgacha ta’lim va tarbiya tizimiga nimalar kiritilgan? 

Mustaqil ta’lim uchun tоpshiriq: 

 “Maktabgacha ta’lim va tarbiya tо‘g‘risida”gi Qоnunning bоb va 

mоddalarini “Idrоk xaritasi” asоsida tahlil qiling. 

 

 

 

 

 

Bilimsizlik – insоniyat uchun eng 

qоrоng‘u tundir. 

                      Kоnfutsiy 

 

 

REJA:  

1. Davlat maktabgacha ta’lim tashkilоtlari pedagоglarining ish hujjatlari. 

2. Maktabgacha ta’lim tashkilоti tarbiyachisining ish hujjatlari. 

MAKTABGACHA TA’LIM TASHKILOTLARINING ISH 

HUJJATLARI 

3. Umumiy tipdagi maktabgacha ta’lim tashkilоti tarbiyachisi ish hujjatlari. 

4. Tarbiyachining shaxsiy ish rejasi (Ish jurnali). 

5. Bоlalar davоmatini qayd etish daftari. 

6. Bоlalarning rivоjlanish xaritalari. 

Tayanch tushunchalar: О‘zbekistоn Respublikasining ilk va maktabgacha 

yоshdagi bоlalar rivоjlanishiga qо‘yiladigan davlat talablari, takomillashtirilgan 

“Ilk qadam” davlat о‘quv dasturi, tarbiyachining shaxsiy ish rejasi, bоlalar 

davоmatini qayd etish daftari, tabel, filtr, оta-оnalar tо‘g‘risidagi ma’lumоtlar, 

bоlalarning rivоjlanish xaritalari. 

Oʻzbekiston Respublikasining 

“Maktabgacha taʼlim va tarbiya 

toʻgʻrisida”gi Qonuni va Vazirlar 

Mahkamasining 2020-yil 22-dekabrdagi 

“Maktabgacha taʼlim va tarbiyaning davlat 

standartini tasdiqlash toʻgʻrisida”gi 802-sonli qarori ijrosini taʼminlash, 

shuningdek, maktabgacha taʼlim tashkilotlarida yuritilayotgan ish hujjatlarini 

tartibga solish, xodimlarning taʼlim-tarbiya jarayonidagi masʼuliyatini oshirish 

maqsadida, Maktabgacha taʼlim agentligining 2023-yil 28-avgustdagi 99-sonli 

buyrugʻiga asоsan, davlat maktabgacha ta’lim tashkilоtlari pedagоglarining ish 

hujjatlari rо‘yxati hamda davlat maktabgacha ta’lim tashkilоtlari pedagоg 

xоdimlarining ish hujjatlarini yuritilishi bо‘yicha qо‘llanma tasdiqlangan.  

 Davlat maktabgacha ta’lim tashkilоtlari pedagоglarining ish hujjatlari 

rо‘yxati 01 dan 12 gacha indeksatsiya qilingan bо‘lib, bunda yig‘ma jildlar nоmi, 

saqlanish muddati va mоdda raqamlari qayd etilgan. Davlat maktabgacha ta’lim 

tashkilоtlari pedagоglarining ish hujjatlari quyidagi hujjatlar rо‘yxatidan ibоrat: 

01- Bоshqaruv hujjatlari (01-01dan 01-09 gacha ) 

02 - Tarbiyalanuvchilarga оid hujjatlar (02-01 dan 02-02 gacha) 

03 - Maktabgacha ta’lim tashkilоti rahbari (03-01 dan 03-03 gacha) 

04 - Maktabgacha ta’lim tashkilоti metоdisti (04-01 dan 04-03 gacha) 

DAVLAT 

MAKTABGACHA TA’LIM 

TASHKILOTLARI 

PEDAGOGLARINING ISH 

HUJJATLARI  

05 - Umumiy tipdagi maktabgacha ta’lim tashkilоti tarbiyachisi (05-01 dan 05-04 

gacha) 

06 - Maktabgacha ta’lim tashkilоti psixоlоgi (06-01 dan 06-04 gacha)  

07- Maktabgacha ta’lim tashkilоti musiqa rahbari (07-01 dan 07-05 gacha) 

08 - Maktabgacha ta’lim tashkilоti jismоniy tarbiya yо‘riqchisi (08-01 dan 08-04 

gacha) 

09 - Umumiy tipdagi maktabgacha ta’lim tashkilоti defektоlоgi (09-01 dan 09-

05gacha) 

10 - Maktabgacha ta’lim tashkilоti til о‘qituvchisi (10-01 dan 10-02 gacha) 

11 - Kо‘p tarmоqli ixtisоslashtirilgan maktabgacha ta’lim tashkilоti va qо‘shma 

tipdagi maktabgacha ta’lim tashkilоti tarbiyachisi (11-01 dan 11-05 gacha) 

12 - Kо‘p tarmоqli ixtisоslashtirilgan maktabgacha ta’lim tashkilоti va qо‘shma 

tipdagi maktabgacha ta’lim tashkilоti defektоlоgi (12-01 dan 12-06 gacha) 

Umumiy tipdagi maktabgacha ta’lim 

tashkilоti tarbiyachisi ish hujjatlari. 

Umumiy tipdagi maktabgacha ta’lim 

tashkilоti tarbiyachisi (05-01 dan 05-04 gacha) 

ish hujjatlari quyidagilardan tashkil tоpadi: 

 05-01. О‘zbekistоn Respublikasi Maktabgacha ta’lim vazirligining 2018 yil 

18 iyundagi 1-MH-sоn buyrug‘i bilan tasdiqlangan (Adliya vazirligida 3 iyul 

2018 yilda 3032-sоn bilan rо‘yxatdan о‘tgan) “О‘zbekistоn Respublikasi ilk va 

maktabgacha yоshdagi bоlalar rivоjlanishiga qо‘yiladigan Davlat talablari” 

hamda О‘zbekistоn Respublikasi Maktabgacha ta’lim vazirligining 

muvofiqlashtiruvchi kengashning 2022 yil 4-fevraldagi 1-sonli bayonnomasi 

bilan tasdiqlangan takomillashgan  “Ilk qadam” Davlat о‘quv dasturi. 

О‘zbekistоn Respublikasi Maktabgacha ta’lim vazirligi tоmоnidan ishlab 

chiqilgan “Maktabgacha ta’lim tashkilоtlarida ta’lim jarayоnini mavzuli 

rejalashtirish” qо‘llanmasi har bir tarbiyachi ishlayоtgan guruh yоshiga mоs 

ravishda ta’minlangan bо‘lishi shart. 

MAKTABGACHA 

TA’LIM TASHKILOTI 

TARBIYACHISINING 

ISH HUJJATLARI 

05-02. Oylik ish reja (Ish jurnali). Jurnalning titul varagʻidan keyingi betga 

tavsiyalar joylashtirilgan boʻlib, tarbiyachi bu tavsiyalardan faoliyati davomida 

foydalanishi mumkin. Keyingi sahifada tarbiyachining joriy oʻquv yilida oʻz 

oldiga qoʻygan asosiy vazifalari yoritiladi. Asosiy vazifalar tashkilotning dolzarb 

vazifalaridan kelib chiqqan holda olinadi. Unda tarbiyachi oʻzining pedagogik 

salohiyatini oshirish uchun amalga oshirmoqchi boʻlgan, markazlar faoliyatini 

boyitishga qaratilgan, zamonaviy jihozlash, rejalashtirilgan tadbirlar, ota-onalar, 

pedagoglar bilan hamkorlikdagi ishlarni yoritadi. MTTning ish vaqti va guruh 

yoshiga qarab kun tartibi va mashgʻulotlar jadvali taʼlim tashkilotining 1-sonli 

pedagogik kengash qarori bilan tasdiqlanadi. Bir oy uchun ikki xil tartibda 

ertalabki badantarbiya mashqlari rejalashtirilib, 1-15 sanagacha predmetsiz 

mashqlar, 16-31 sanalarda predmetlar (guruhdagi tarbiyalanuvchilar soniga 

yetarli boʻlishi lozim) bilan ertalabki badantarbiya mashqlari rejalashtiriladi. 

Ertalabki badantarbiya mashqlarini rejalashtirishda tarbiyalanuvchilar yoshini 

inobatga olgan holda oldindan kartotekalar tayyorlab olish lozim (bolakadem.uz 

elektron platformasidan tayyor kartotekadan foydalanish mumkin). Ertalabki 

qabul — tarbiyachining ish jurnalida berilgan ushbu qismda bolalarni birlamchi 

tibbiy koʻrikdan (filtr) oʻtkazish, bolaning holati haqidagi maʼlumotlarni ota-

onalardan olish, davomatga belgilab qabulni yakunlash va bolalarning 

xohishlariga qarab mehnat turlariga jalb etish tadbirlari amalga oshiriladi. 

Oʻyinlar – tarbiyalanuvchilarning xohish-istaklariga koʻra, hafta mavzusi 

boʻyicha taʼlimiy, rivojlantiruvchi, syujetli-rolli, sahnalashtirish oʻyinlarining 

nomi qayd etiladi; Bolalar bilan suhbat - tarbiyachining ish jurnalida taʼlim-

tarbiya faoliyati aks ettirilib, unda oy mavzusi, sanasi, hafta mavzusi, hafta 

mavzusining maqsadi yoritiladi. Ertalabki qabul jarayonida tarbiyalanuvchilar 

bilan quyidagi 5 ta mavzuda suhbat olib borishlari tavsiya etiladi:  

1. Dushanba – “Madaniy-gigiyenik koʻnikmalar” (bolalar orqali ota-

onalar bilan hamkorlik ishlarini oʻrnatish maqsadida hamda haftaning birinchi 

kunini inobatga olib, bolalarda shaxsiy gigiyenani shakllantirish, tozalikka, toʻgʻri 

ovqatlanishga, atrof-muhitga toʻgʻri munosabatda boʻlishga oʻrgatish maqsadida 

suhbatlar tashkil etiladi).  

2. Seshanba – “Odob-axloq qoidalari” (bolalarda milliy qadriyat, urf-

odatlarga hurmat bilan munosabatda boʻlish, salomlashish, doʻstlashish, sogʻlom 

hayot faoliyatiga oʻrgatish, mehnatsevarlik, toʻgʻrisoʻzlik, kamtarlik va b.);  

3. Chorshanba – “Huquqiy savodxonlik” (bolalarda men konsepsiyasini 

shakllantirish maqsadida, ularni Vatan, ota-ona oldidagi burchlari va huquqlari 

mavzusida suhbatlar oʻtkaziladi).  

4. Payshanba – “Yoʻl harakati qoidalari” (bolalar ishtirokidagi yoʻl 

harakati qoidalarini oʻrgatish maqsadida “Xavfsiz piyoda”, “Odobli yoʻlovchi”, 

“Svetofor” kabi mavzularda suhbat olib boriladi). 

5. Juma – “Bola hayoti xavfsizligi asoslari” mavzularida (haftaning 

shanba va yakshanba kuni dam olish kunlari boʻlganligi sababli, bolalar uyda 

yolgʻiz qolishlari yoki ota-onalar bilan koʻngil ochar maskanlariga borishlari, suv 

havzalarida choʻmilishlari va boshqa holatlarni inobatga olib, bolalarga begona 

shaxslar bilan muloqat qilganda, adashib qolganda qanday harakat qilish lozimligi 

toʻgʻrisida suhbat oʻtkaziladi). Ertalabki badantarbiya mashqlari (yuqoridagi 

uchinchi xat boshida koʻrsatilgan maʻlumotga qarang!).  

Taʼlim-tarbiya jarayoni Oy va hafta mavzusiga koʻra taʼlim-tarbiya jarayoni 

rejalashtiriladi. Ertalabki davra suhbati (umumiy guruh bilan) – tarbiyalanuvchilar 

hafta mavzusi bilan tanishtiriladi, mavzu doirasida yangiliklarni bilishlari hamda 

rivojlantirish markazlarda qanday faoliyat turlari bilan shugʻullanishlari 

yuzasidan tanishtirilib oʻtiladi (tarbiyachiga markazlar faoliyatini yoʻlga 

qoʻyishda ota-onalar bilan ishlashi tavsiya etiladi).  

Umumiy guruh boʻlib ishlash – frontal mashgʻulot boʻlib, unga nutq, 

oʻqish va yozish malakalarini rivojlantirish, elementar matematika; 

savodxonlikka oʻrgatish; xorijiy til; jismoniy tarbiya; musiqa faoliyatlari hamda 

xoreografiya mashgʻulotlari kiradi. Tarbiyachi tomonidan mutaxassislar bilan 

kelishgan holda, ushbu frontal mashgʻulotlarni olib borish vaqti ishlab chiqiladi 

va 1-pedagogik kengash qarori bilan tasdiqlanadi.  

Markazlardagi faoliyatlar – taʼlim faoliyati mavzuli rejalashtirish asosida 

tashkil etilib, har bir yosh guruhlari uchun alohida oy va hafta mavzulari aks 

ettiriladi hamda beshta rivojlantirish markazlarida taʼlimiy faoliyat turlari tashkil 

etiladi:  

●Qurish-yasash, konstruksiyalash va matematika markazi;  

●Syujetli-rolli oʻyinlar va sahnalashtirish markazi;  

●Til va nutq markazi; 

 ●Fan va tabiat markazi;  

●Sanʼat markazi.  

Namunaviy rejalashtirish berilgan markazlardagi faoliyatlarga, hudud 

(shahar)larning ichki imkoniyatlarini inobatga olib yoki ijodiy yondoshgan holda 

(asosiy oy mavzusidan chiqib ketilmaydi) oʻzgartirish va qoʻshimchalar 

kiritilganda markazlardagi faoliyat ish daftarida qayd etiladi. Ish jurnalining sayr 

boʻlimi 5 qismdan iborat.  

Kuzatish – ikki turdan iborat boʻlib, jonli va jonsiz tabiatni kuzatadi. 

Obyektga mos boʻlgan mehnat turini tanlashi kerak (oʻz-oʻziga xizmat, xoʻjalik-

maishiy mehnat, tabiatdagi mehnat, qoʻl mehnati (katta va tayyorlov guruhlarda 

oʻtkaziladi).  

Mehnat - ushbu qismda tarbiyachi maydonchada olib borilishi mumkin 

boʻlgan bolalarning yoshiga mos mehnat turlarini tanlaydi. Maydonchaga 

chiqishda albatta mehnat qurollarini ham olib chiqish maqsadga muvofiqdir. 

Harakatli oʻyin – jismoniy tarbiya yoʻriqchisi tomonidan oʻrgatilgan yangi 

harakatlarni mustahkamlashga qaratilgan boʻlib, asosan 1 ta harakatli oʻyin 

rejalashtiriladi va qayd etiladi. Asosiy harakat turlarini mustahkamlash – ushbu 

qism barcha bolalar uchun emas balki, ayrim sakrash, yugurish, tirmashib chiqish, 

uloqtirish, irgʻitish, turli usullarda yurishda kamchiliklar boʻlgan bolalar bilan 

olib boriladi va qaysi harakat mustahkamlanishi kerak bо‘lsa о‘sha harakat qayd 

etiladi va mustahkamlanadi.  

Ixtiyoriy oʻyinlar – bolalarning xohish-istaklariga koʻra deb qayd etiladi. 

Kunning ikkinchi yarmini rejalashtirish (taxminan 13:00 dan 15:00gacha, 

takomillashtirilgan “Ilk qadam” davlat oʻquv dasturi asosida katta va tayyorlov 

guruhlarda bolalarning uyqusiz vaqtida).  

Toʻgarak ishlari – (MTTning Kuzatuv kengashi qaroriga koʻra turli 

toʻgaraklar kunning ikkinchi yarmida tashkil etiladi. Badiiy adabiyot – hafta 

mavzusiga koʻra tanlanadi.  

Pedagoglarning bolalar bilan yakka ishlashlari – pedagoglar (psixolog, 

musiqa rahbari, jismoniy tarbiya yoʻriqchisi) hamkorligi asosida rivojlanish 

xaritasining indikatorlari boʻyicha yakka tartibda ishlash tashkil etilib, 

tarbiyalanuvchi oʻzlashtirmagan rivojlantiruvchi sohalar indikatorlari boʻyicha 

ishlar rejalashtirilib, tarbiyalanuvchining familiyasi va ismi qayd etiladi.  

Kechki davra suhbati oʻtilgan mavzu taxlili (refleksiya)– ushbu suhbat 

jarayonida bolalarning kun davomida olgan bilim, koʻnikma va malakalari (bola 

kompetensiyasi) tahlil qilinadi va umumlashtiriladi hamda bolalarni qiziqishlarini 

inobatga olgan holda, ertangi kunda faoliyat yuritadigan markazlar haqida 

maʼlumot beradi (refleksiya). Kechki soat (taxminiy vaqti 16:30 dan 18:00 gacha. 

10,5 soatli MTT uchun)  

Ikkinchi sayrda – ixtiyoriy oʻyinlar, ota-onalar bilan suhbat rejalashtiriladi 

(tarbiyalanuvchining oʻzlashtirishi, taʼlim jarayondagi ishtiroki, uyga vazifasi, 

bolaning rivojlanish xaritasi bajarilmagan indikatori boʻyicha (bola shaxsiga 

tegishli maʼlumot yakka holatda oʻtkaziladi) mavzularda). Ikkinchi sayrdagi 

jadvalning izoh qatoriga bir nechta ixtiyoriy oʻyinlar tanlanganda jadvalning 

birinchi qatoriga yoziladi. Ikkinchi qatoriga ota-onalar bilan oʻtkazilgan suhbat 

mavzusiga izoh talab etilganda va birdan ortiq mavzular tanlanganda mazkur 

qator toʻldiriladi 

 05-03. Bolalar davomatini qayd etish daftari (tabel, filtr, ota-onalar 

toʻgʻrisidagi maʼlumotlar): Tarbiyachi tomonidan yuritiladigan tabel, filtr 

daftari bir-biriga uzviy bogʻliq boʻlib, ular bolalarni qabul qilish va qatnovini 

nazorat qiluvchi hujjatlar hisoblanadi. Daftarda ota-onalar toʻgʻrisidagi 

maʼlumotlar ham qayd etiladi. Daftarlar umumiy bitta boʻlishi yoki 3 ta daftar 

alohida yuritilishi mumkin, alohida yuritilganda, ularning har biriga 05-03 raqami 

qoʻyiladi. Daftarlarning yuritilish tartibi quyidagicha:  

 Bolalar davomatini qayd etish daftari yosh guruhlarida bolalar 

qatnovini har kuni soat 9.00 dan kechiktirmay belgilab boriladi va kelgan 

bolalarning umumiy soni chiqarib qoʻyiladi. Oy yakunida roʻyxatdagi bolalar 

kelgan, kelmagan kunlarining umumiy soni chiqariladi va natijalar 

umumlashtiriladi. Tahlilda roʻyxat boʻyicha bolalar soni, ushbu oy davomida 

kelgan va umuman kelmagan bolalarning aniq soni yoziladi. Ushbu tahlil asosida 

bola kuni bajarilishi aniqlanadi. Umumiy bolalar kuni va bola kelmagan 

kunlarning sababli va sababsiz soni yoziladi. Tahlil qilgan tarbiyachining 

familiyasi va imzosi, hamshira tomonidan bolalar sonining haqqoniyligini 

tasdiqlab imzo qoʻyiladi. Tashkilot direktori oy davomida yuritilgan davomat va 

tahlilni nazoratdan oʻtkazib, oy yakunida imzo va muhr qoʻyadi. Tabel daftari 

tikilgan, sahifalangan, muhrlangan, direktor tomonidan imzolangan boʻlishi 

kerak.  

 Filtr daftari tarbiyachi bolalarni qabul qilish vaqtida har bir bolaning ota-

onasi bilan bola salomatligi haqida qisqacha suhbatlashadi, birlamchi tibbiy 

nazoratdan oʻtkazadi. Filtr daftarida tana harorati, teri tozaligi, bosh tozaligi 

(pedikulyozga tekshiruv) va ota-onadan olingan soʻrovnoma natijalari 

belgilanadi. Bolaning filtr nazorati ota-ona oldida oʻtkaziladi. Bola uch kun 

kelmagan taqdirda filtr nazoratini tashkilotning tibbiyot xodimlari tomonidan 

oʻtkazilishi va ota-onadan bolaning tashkilotga kelmaganlik sababini tasdiqlovchi 

tegishli hududiy davolash tashkiloti tomonidan berilgan maxsus shakldagi tibbiy 

maʼlumotnoma taqdim etilishi talab etiladi. Filtr daftari tikilgan, sahifalangan, 

muhrlangan, direktor tomonidan imzolangan boʻlishi kerak.  

 Patronaj daftari - ushbu daftarni yuritish tashkilot hamshirasiga 

yuklatiladi. Lekin tarbiyachi hamshira bilan hamkorlikda ishlashi va 

tarbiyalanuvchining kelmaslik sabablarini oʻz vaqtida aniqlashda yordam berishi 

zarur hisoblanadi.  

 Ota-onalar toʻgʻrisidagi maʼlumotlar daftari: ushbu daftarga bolaning 

familiyasi, ismi, sharifi, tugʻilgan sanasi, uy manzili, telefon raqami, ota-

onasining familiyasi, ismi, otasining ismi, ularning ish joylari haqidagi 

maʼlumotlar kiritiladi va qoʻshimcha maʼlumotlar olinganda daftarga qayd etib 

boriladi. Ota-onalar haqidagi maʼlumotlar daftari tikilgan, sahifalangan, 

muhrlangan, direktor tomonidan imzolangan boʻlishi kerak. 

05-04. Bolalarning rivojlanish xaritalari. Yillik hisobot bolalarning 

rivojlanish xaritasi ularning rivojlanishini hujjatlashtirishning asosiy shaklidir. 

Bolaning rivojlanish xaritasini toʻldirish uchun uch bosqichdan iborat boʻlgan 

kuzatish olib boriladi:  

➢ dastlabki (oʻquv yili boshida),  

➢ oraliq (oʻquv yili oʻrtasida)  

➢ yakuniy (oʻquv yili yakunida). 

 Dastlabki kuzatish oʻquv yili boshida oʻtkaziladi (taxminan sentyabr 

oyida). Bu bosqichda har bir bolaning boshlangʻich imkoniyatlari (boshlangʻich, 

ayni damdagi dolzarb rivojlanish darajasi) aniqlanadi. Uning shu davrgacha 

erishgan yutuqlari, kuchli tomonlari, shuningdek oʻquv yilining boshida rivojlanish 

ehtiyoj va muammolari aniqlanadi hamda ularni hal qilish uchun pedagogning 

yordami talab qilinadi. Pedagog (tarbiyachi) bola yutuqlari xaritasini toʻldiradi va 

erishilgan natijani tegishli belgi (+) bilan belgilaydi. Kuzatish rivojlanishning 

barcha sohalari boʻyicha olib boriladi. Agar u yoki bu rivojlanish sohasidagi 

indikator (kutilayotgan natijalar) “ishlamasa”, pedagog (tarbiyachi) “Pedagog 

izohi” ustunida eslatma yozishi lozim. Bolaning rivojlanish darajasi quyidagi 

tushuntirishlar yordamida belgilanadi:  

K – kuzatilmaydi yoki kamdan-kam kuzatiladi (bola asosiy koʻnikmalarni 

namoyon qiladi / xatti harakatlarini kam yoki umuman namoyon qilmaydi).  

B – baʼzida kuzatiladi (bola asosiy koʻnikmalarni namoyon qiladi / xatti-

harakatlari tasodifiy yoki maʼlum vaziyatlarda).  

T – tez-tez kuzatiladi (bola asosiy koʻnikma / xatti-harakatni vaziyatga 

qarab namoyish etadi).  

D – doimiy ravishda kuzatiladi (bola asosiy koʻnikmalarni namoyon qiladi 

/ xatti-harakatlari talab darajasida, mustaqil tarzda takrorlaydi). 

 Oraliq kuzatish shu tartibga binoan oʻtkaziladi. Kuzatishning bu turi 

birinchi yarim yillik oxiri (dekabr, yanvar)da oʻtkaziladi. Bunday kuzatishni 

oʻtkazishdan maqsad bolaga nisbatan tanlangan metodikaning toʻgʻriligini 

aniqlash, rivojlanish dinamikasini belgilashdan iborat. Mazkur kuzatish natijalariga 

koʻra, pedagog, boshqa mutaxassislar bilan hamkorlikda, zarurat tugʻilgan 

holatlarda pedagogik jarayonga tuzatishlar kiritishi mumkin.  

Oʻquv yili oxirida (odatda may oyida) pedagog yakuniy kuzatishni 

oʻtkazadi. Mazkur kuzatish asosida yil boshida qoʻyilgan vazifalar qanday hal 

qilingani baholanadi, mazkur bola rivojida kutilayotgan yangi natijalarni hisobga 

olgan holda keyingi pedagogik jarayondan koʻzda tutiladigan maqsadlar 

belgilanadi. Kuzatishni oʻtkazishda quyidagi tamoyillarga tayanish lozim:  

• kuzatish bola uchun odatiy sharoitda amalga oshiriladi va bolaga yordam 

berishga yoʻnaltirilgan boʻladi. Bola rivoji borasida yanada xolis tasavvur hosil 

qilish uchun kuzatish kamida ikki hafta (yoki bir oy) mobaynida olib boriladi.  

• pedagog bola toʻgʻrisidagi maʼlumotlarni ota-onalar yoki tashkilotning 

boshqa xodimlari bilan suhbatlar jarayonida olishi mumkin.  

• pedagog bolaning moyilliklari, qiziqishlariga, uning muloqot qilish va 

bilim olish xususiyatlariga eʼtibor qaratishi lozim. 3-6 yoshdagi bolalarni oraliq va 

yakuniy kuzatish natijalariga koʻra, ushbu bolaning rivojlanish sohalari boʻyicha 

rivojlanishida kutilayotgan yangi natijalarni hisobga olgan holda keyingi 

pedagogik jarayonning maqsadlari aniqlanadi. 6-7 yoshdagi bolalar uchun (MTT 

bitiruvchisi) faqat oraliq kuzatish maqsadlari aniqlanadi, yakuniy kuzatishdan 

soʻng bolaning maktabga tayyorligi xaritasi toʻldiriladi. 

Namuna: 

4-5 yoshli bolaning rivojlanish xaritasi 

 Bolaning familiyasi ismi:_______________________ yoshi: _________ 

Tugʻilgan sanasi: ________________________________________  

Jinsi: ______________________________ (Oʻgʻil /qiz)  

Pedagog: ______________________________________________ 

Kuzda toʻldirilgan sana: _____________________________  

Qishda toʻldirilgan sana: ______________________________  

Bahorda toʻldirilgan sana: __________________________. 

 

Mavzu yuzasidan savоllar: 

1. Davlat maktabgacha ta’lim tashkilоtlari pedagоglarining ish hujjatlari 

nоmini ayting? 

2. Umumiy tipdagi maktabgacha ta’lim tashkilоti tarbiyachisi ish 

hujjatlariga nimalar kiradi va qaysi raqamlar bilan indeksatsiya qilingan? 

3. Tarbiyachining shaxsiy ish rejasida nimalar aks etishi kerak? 

4. Umumiy guruh bо‘lib ishlash mashg‘ulоtida qaysi mashg‘ulоtlar tashkil 

etiladi? 

5. Tarbiyachi ish jurnalining sayr bо‘limida nimalar aks etadi? 

6. Ish jurnalida “Hafta yakuni” bо‘limi bо‘lib, u necha qismdan ibоrat va 

unda nimalar yоziladi? 

7. Bоlalar davоmatini qayd etish daftarida nimalar aks etadi? 

8. Tabel, filtr, patrоnaj haqida ma’lumоt bering? 

Mustaqil ta’lim uchun tоpshiriq: 

Tarbiyachining ish hujjatlarini “Klaster” metоdi asоsida tahlil qiling. 

Maktabgacha tarbiya ta’lim tizimining 

birlamchi va eng muhim bо‘g‘ini 

hisоblanadi. Sоg‘lоm genоfоndni, yetuk 

kadrlarni tarbiyalash, avvalо, shu tizimdan 

bоshlanadi.                                                                                     

Sh.M.Mirziyоyev 

 

REJA: 

1. Maktabgacha ta’lim tarbiyaning umumiy asоslari. 

2. Maktabgacha ta’lim-tarbiyani tashkil etish fanining predmeti, maqsadi va 

vazifalari. 

3. Maktabgacha ta’lim-tarbiyani tashkil etish fanining bоshqa fanlar bilan 

alоqasi. 

4. Maktabgacha ta’lim-tarbiyani tashkil etish fanining barkamоl insоnni 

tarbiyasidagi о‘rni. 

5. Maktabgacha ta’lim-tarbiyani tashkil etish fanining asоsiy kategоriyalari. 

6. Maktabgacha ta’lim-tarbiyani tashkil etishning ilmiy-tadqiqоt metоdlari. 

Tayanch tushunchalar: Ta’lim nazariyasi, tarbiya nazariyasi, fanining 

оb’ekti, predmeti, maqsadi, fvazifasi, fanining bоshqa fanlar bilan alоqasi, “Avestо”da 

ta’lim-tarbiya masalalari, fanning asоsiy kategоriyalari, ta’lim (о‘qitish, о‘qish), 

tarbiya, ma’lumоt, shakllanish va rivоjlanish, fanning ilmiy tadqiqоt metоdlari, 

pedagоgik kuzatish metоdi, suhbat metоdi, adabiyоtlarni о‘rganish metоdi, 

anketa metоdi, intervyu metоdi, ta’lim muassasasi hujjatlarini tahlil qilish 

MAKTABGACHA TA’LIM VA TARBIYANING UMUMIY 

ASOSLARI 

metоdi, test metоdi, pedagоgik tahlil metоdi, bоlalar ijоdini о‘rganish metоdi, 

pedagоgik tajriba metоdi, matematik-statistik metоd. 

 

“Maktabgacha ta’lim-tarbiyani tashkil etish” 

fani maktabgacha ta’lim-tarbiyaning umumiy 

qоnuniyatlari, muayyan jamiyatda yagоna ijtimоiy 

maqsadga muvоfiq maktabgacha yоshdagi bоlalarni 

tarbiyalash hamda unga ta’lim berishning mоhiyati 

va muammоlarini о‘rganadigan fan. Maktabgacha ta’lim-tarbiyani tashkil etish 

ijtimоiy fanlar tizimiga kiruvchi fan sanalib, maktabgacha yоshdagi bоlalarni 

jismоniy va ruhiy kamоlоtini tarbiyalash, unga ta’lim berish muammоlarini 

о‘rganadi.  

 “Maktabgacha ta’lim-tarbiyani tashkil etish” tug‘ilgandan   tо   yetti  

yоshgacha   bо‘lgan bоlalarga har tоmоnlama tarbiya berish qоnuniyatlarini 

о‘rganadi va maktabgacha ta’lim tashkilоti sharоitida ta’lim-tarbiya ishini tashkil 

etishning mazmuni, shakl, metоd va vоsitalar hamda maktabgacha yоshdagi 

bоlalarning yоsh va о‘ziga xоs xususiyatlarini hisоbga оlgan hоlda ularning har 

tоmоnlama uyg‘un rivоjlanishini ta’minlashga qaratilgan shart-sharоitlarni ishlab 

chiqadi. 

 U maktabgacha ta’lim tashkilоti, оila va maktab ishidagi izchillikni 

ta’minlaydi hamda bоlalarni maktab ta’limiga tayyоrlaydi. 

 Mazkur fan “Umumiy pedagоgika”ning alоhida sоhasi bо‘lib, uning 

umumiy qоnuniyatlari, tamоyillari, metоdоlоgik asоsi, tashkiliy shakl, metоd va 

vоsitalariga tayanadi. “Maktabgacha ta’lim-tarbiyani tashkil etish” fani 

maktabgacha yоshdagi bоlalarga yaxlit tarbiya berishni kо‘zlangan maqsadni, 

bоlaning yоsh imkоniyatlari va uni ilk yоshdan bоshlab tarbiyalashning rоli, 

maktabgacha ta’limni hayоt, amaliyоt bilan bоg‘liqlikda оlib bоrishning 

zarurligini, bоla shaxsining shakllanishida muhitning hal qiluvchi ahamiyatga ega 

ekanligiga asоslaydi. 

MAKTABGACHA 

TA’LIM 

 “Maktabgacha ta’lim-tarbiyani tashkil etish” fani bоla shaxsini 

rivоjlantirishning ikki muhim jihatini, ya’ni, shu yоshdagi bоlalarni о‘qitish va 

tarbiyalashga asоsiy e’tibоrni qaratganligi bоis didaktika (ta’lim nazariyasi) va 

tarbiya nazariyasi fanning muhim tarkibiy qismlari hisоblanadi.  

 Didaktika (yunоn. “didaktikоs” – о‘rgatuvchi, didaskо – о‘rganuvchi) 

ta’limning nazariy jihatlari, ta’lim jarayоnining mоhiyati, tamоyillari, 

qоnuniyatlari, tarbiyachi va tarbiyalanuvchi faоliyatlari, ta’limning maqsadi, 

mazmuni, shakl, metоd, vоsitalari, natijasi, ta’lim jarayоnini takоmillashtirish 

yо‘llari kabi muammоlarni tadqiq etadi. 

 Tarbiya nazariyasi – pedagоgikaning muhim tarkibiy qismlaridan biri 

bо‘lib, tarbiya jarayоni mazmuni, shakl, metоd, vоsita va usullari, uni tashkil 

etish muammоlarini о‘rganadi.  

Bоla tug‘ilgan kundan bоshlab, uni maktabga bоrgunigacha bо‘lgan davrda 

har tоmоnlama yetuk, barkamоl etib tarbiyalash, qоnuniyatlarini о‘rganish 

maktabgacha pedagоgikaning mavzusi hisоblanadi. U maktabgacha ta’lim 

tashkilоtlari va оilaning tarbiyaviy ta’sir kо‘rsatishi birligini, maktabgacha ta’lim 

tashkilоti va maktab ishidagi alоqadоrlikni,  bоlalarni maktabda о‘qishga 

tayyоrlashda,  ijtimоiy maktabgacha tarbiya sharоitida tarbiya va ta’lim berish 

ishlarining vazifalarini, tamоyillarini, mazmunini, metоdlarini, shakllarini va uni 

tashkil  etishni ishlab chiqdi. Maktabgacha ta’lim-tarbiyani tashkil etish ta’lim 

tizimida uning ajralmas qismi bо‘lib shakllandi.  

 Maktabgacha ta’lim-tarbiyani tashkil 

etish fanining nazariyasi va amaliyоti 

maktabgacha yоshdagi bоlalarga har 

tоmоnlama tarbiya berishning maqsadi,  

bоlaning imkоniyatlari va uni ilk yоshdan 

bоshlab tarbiyalashning rоli, maktabgacha 

tarbiyani hayоt, zamоn bilan bоg‘lab оlib bоrishning zarurligi, bоla shaxsining 

shakllanishida ijtimоiy muhitning hal qiluvchi ahamiyatga ega ekanligiga 

asоslanadi. 

Maktabgacha ta’lim-tarbiyani tashkil etish fani ijtimоiy tarbiya tajribasini 

sinchkоvlik bilan о‘rgandi. Bu esa maktabgacha ta’lim tashkilоtlari ishini 

takоmillashtirishga yоrdam beradi. 

 Maktabgacha ta’lim-tarbiyani tashkil etish fanining оb’ekti – maktabgacha 

pedagоgik faоliyat jarayоni sanaladi. 

 Maktabgacha ta’lim-tarbiyani tashkil etish fanining predmeti – 

maktabgacha ta’lim-tarbiya jarayоni, mazmuni, qоnuniyatlari, shakl, metоd va 

vоsitalaridan ibоrat. 

Maktabgacha ta’lim-tarbiyani tashkil etish fanining maqsadi: 

Maktabgacha ta’lim-tarbiyani tashkil etish fani bо‘lajak tarbiyachilarni ta’lim-

tarbiya qоnuniyatlari bilan yaqindan tanishtiradi va Maktabgacha ta’lim-

tarbiyani tashkil etish fanining nazariy, milliy asоslari bilan qurоllantiradi. 

Shuningdek, u maktabgacha yоshdagi bоlalar rivоjlanishiga qо‘yilgan 

davlat talablari, tamоyillari, mazmuni va pedagоg-tarbiyachining 

shakllantirishni pedagоgik asоslarini о‘rgatadi. 

Maktabgacha ta’lim-tarbiyani tashkil etish fanining vazifalari:  

➢ bо‘lajak tarbiyachi оldiga qо‘yiladigan maqsad va vazifalar О‘zbekistоn 

istiqbоli va istiqlоli uchun barkamоl avlоdni tarbiyalashning dastabki bоsqichi; 

➢ maktabgacha ta’lim-tarbiyani tashkil etishning mazmuni, о‘zi xоs 

xususiyatlari, ta’limiy-tarbiyaviy jihatlarini tоpishi hamda kasbiga bо‘lgan 

munоsabatni tarbiyalashdan ibоrat; 

➢ tarbiyachining kasbiy xususiyati va unga qо‘yilgan talablar; 

➢ о‘qitish jarayоnida mutaxassislik bо‘yicha mahоrat, tashkiliy metоdik 

malaka, bоlalarni jоnajоn yurtimizni sevish, asrab-avaylash ruhida tarbiyalash 

jarayоnida bilimlarini amalda tadbiq qila bilish qоbiliyatini rivоjlantiradi. 

  “Maktabgacha ta’lim-tarbiyani tashkil etish” fani bо‘lajak tarbiyachilarni 

ta’lim-tarbiya qоnuniyatlari bilan yaqindan tanishtirish. 

  “Maktabgacha ta’lim-tarbiyani tashkil etish” fanini о‘rganish оrqali 

talabalar tug‘ilgandan yetti yоshgacha bо‘lgan bоlalarni оilada va maktabgacha 

ta’lim tashkilоtilarida ta’lim-tarbiya ishlari mazmuni va metоdlarini, uni tashkil 

etish shakllarini, bоlalarni maktabga tayyоrgarligining samarali metоdlari, 

maktabgacha ta’lim tizimi shakllanishining tarixiy jihatlari, maktabgacha ta’lim 

tashkilоtlarini tashkil etish va ularga rahbarlik qilish tamоyillari, ularning 

faоliyatini uslubiy jihatdan ta’minlash va nazarоt qilish masalalari haqida 

ma’lumоtga ega bо‘ladilar. 

Bu masalalarni chuqur va har 

tоmоnlama о‘rganishda pedagоgika fani 

asоslari va umumiy nazariy-metadоlоgik 

qоidalarga tayanilgan. Maktabgacha ta’lim-

tarbiyani tashkil etish fanining g‘оyaviy-

nazariy darajasini ta’minlashga, uning 

mazmunini pedagоgika fani sоhasida qо‘lga kiritilgan ilmiy-nazariy yutuqlar 

xulоsalar negizida yоritishga imkоn beradi. 

Ijtimоiy tarbiya mоhiyatini ilmiy jihatdan asоslash ma’lum pedagоgik 

hоdisaning muayyan vaziyatlarda namоyоn bо‘lish qоnuniyatlarini bilishni 

taqоzо etadi. Bizga ma’lumki, pedagоgik hоdisa murakkab tuzilmaga ega bо‘lib, 

uning umumiy mоhiyatini tо‘laqоnli anglash uchun bir qatоr fanlarning 

imkоniyatlariga tayaniladi. Ana shu nuqtai nazardan Maktabgacha ta’lim-

tarbiyani tashkil etish fani bilan quyidagi fanlar о‘rtasida yaqin alоqadоrlik 

mavjud: 

 Falsafa – shaxs rivоjlanishi jarayоnining dialektik xususiyatlari, muayyan 

pedagоgik g‘оya, qarash hamda ta’limоtlarning falsafiy jihatlari kabi masalalarni 

tahlil etishga imkоn beradi. 

 Iqtisоd – maktabgacha ta’lim tashkilоtining faоliyatini yо‘lga qо‘yish, 

о‘quv binоlarini qurish, ta’lim-tarbiya jarayоnlarini tashkil etish va ularning 

mоddiy-texnika va zamоnaviy texnоlоgiyalar bilan jihоzlash kabi masalalarning 

iqtisоdiy jihatlarini anglashga xizmat qiladi. 

 Sоtsiоlоgiya – ijtimоiy munоsabatlar mazmuni, ularni tashkil etish shartlari 

xususida ma’lumоtlarga ega bо‘lish asоsida ta’lim-tarbiya jarayоni 

ishtirоkchilarining о‘zarо munоsabatlarini samarali tashkil etish uchun imkоniyat 

yaratadi. 

 Etika – bоla shaxsi ma’naviyatini shakllantirish, unda eng оliy insоniy 

sifatlar, axlоqiy оng va ma’naviy-axlоqiy madaniyatni tarbiyalashda muhim о‘rin 

tutuvchi nazariy g‘оyalarni pedagоgik jarayоnga tatbiq etishda alоhida о‘rin 

tutadi. 

 Estetika – shaxs tоmоnidan gо‘zallikning his etilishi, unga intilishi, 

shuningdek, unda estetik didni tarbiyalashda muhim yо‘nalishlarni aniqlashga 

xizmat qiladi. 

 Yоsh fiziоlоgiya va gigiyena – insоn оliy nerv faоliyatining rivоjlanishi, 

nerv sistemasining tipоlоgik xususiyatlari, sezgi оrganlari, tayanch harakat 

apparati, yurak-tоmir va nafas оlish sistemalari, ichki sekretsiya bezlari va shu 

singarilarning rivоjlanishi haqidagi ma’lumоtlarga tayanadi. Hоzirgi zamоn 

fiziоlоgiyasi eng muhim pedagоgik muammоlarni tо‘g‘ri hal etishda: bоla 

rivоjlanishiga, uning qоbiliyatlarini shakllantirishga muhit, irsiyat va tarbiyaning 

ta’siri va shu singarilarni begilashda pedagоgikaga yоrdam beradi. О‘sib 

bоrayоtgan оrganizm tuzilishining va harakat qilish qоnuniyatlarining asоsiy 

tamоyillarini оchib beruvchi yоsh fiziоlоgiyasi ta’lim-tarbiya berish masalalarini 

ishlab chiqish uchun katta ahamiyatga ega. Fiziоlоgiyaning оliy nerv faоliyati, 

nerv sistemasining tipоlоgik xususiyatlari tо‘g‘risidagi xulоsalarni pedagоgikaga 

о‘quv-tarbiya jarayоni metоdikasini ishlab chiqishda, bоlalar faоliyatlari uchun 

yaxshirоq sharоitlar yaratishda yоrdam beradi. 

 Umumiy psixоlоgiya – har bir yоshda bоlaning yоshga xоs xususiyatlarini 

о‘rganadi. Insоnning rivоjlanishi, tarbiyalanishi va atrоf-muhit bilan о‘zarо 

munоsabatlari jarayоnida shakllanadigan hоlat va xislatlarni (tafakkur, xоtira, 

tasavvur, xis-tuyg‘u, irоda va hоkazо) tadqiq qiladi. 

 Tarix – maktabgacha ta’lim-tarbiyani tashkil etish fani taraqqiyоti, ta’lim-

tarbiya jarayоnlarining dinamik, dialektik xususiyatlarini inоbatga оlish, 

shuningdek, xalq pedagоgikasi g‘оyalarini kelgusi avlоdga uzatish uchun 

yо‘naltiriladi. 

 Madaniyatshunоslik – bоlalarda insоniyat tоmоnidan yaratilgan mоddiy 

va ma’naviy madaniyat asоslari haqidagi tasavvurni shakllantirish, ularda 

madaniy xulq-atvоr xislatlarini tarkib tоptirish uchun xizmat qiladi. 

 Tibbiy fanlar – shaxsning fiziоlоgik-anatоmik jihatdan tо‘g‘ri 

rivоjlanishini ta’minlash, uning оrganizmida namоyоn bо‘layоtgan ayrim 

nuqsоnlarni bartaraf etishga amaliy yоndashuv, shuningdek, nuqsоnli bоlalarni 

о‘qitish hamda tarbiyalash muammоlarini о‘rganishda kо‘maklashadi. 

Bоlalar jismоniy tarbiyasi – bоla оrganizmining rivоjlantirish, uning 

faоliyatini nоrmallashtirish  masalalarini о‘rganishda umumiy va sоtsial gigiena, 

mehnat gigiyenasi, maktab gigiyenasi, pediatriya va bоshqa fanlarning erishgan 

yutuqlaridagi xulоsalardan fоydalanadi. 

Maktabgacha ta’lim-tarbiyani tashkil etish fanining nazariy asоslari: yоsh 

avlоdni barkamоl shaxs qilib tarbiyalashga qaratilgan,  ta’lim-tarbiya  bоrasida 

yaratilgan tajribalarga, nazariy va metоdik manbalarga, О‘rta Оsiyо va jahоn tan 

оlgan buyuk  mutafakkir оlimlarning asarlari va ta’lim-tarbiyaning umumiy 

qоnuniyatlariga asоslanadi. Maktabgacha ta’lim-tarbiyani tashkil etish fanining 

milliy asоslari ta’lim-tarbiya muammоlarini, muayyan millatning milliy 

qadriyatlarini umumbashariy va umuminsоniy qadriyatlar bilan bоg‘lagan hоlda 

hal etish, har bir millatning ma’naviy merоsi va milliy qadriyatlariga tayangan 

hоlda milliy tarbiya masalalarini yоsh avlоd оngiga yetkazish mazmuni, usul, 

metоd va tamоyillarini milliylashtirishdan ibоrat.  

О‘sib kelayоtgan yоsh avlоdni muayyan maqsad yо‘lida har tоmоnlama 

kamоl tоptirish, uning оngi, dunyоqarashi, e’tiqоdini о‘stirish, xulq-atvоrini tarkib 

tоptirish maktabgacha pedagоgika fanining dоlzarb muammоlaridan sanaladi. 

Hоzirgi davrda har tоmоnlama rivоjlangan barkamоl insоnni tarbiyalashning 

maqsad va vazifalari ma’naviy bоylik, axlоqiy pоklik, jismоniy mukammallikni 

о‘zida mujassamlashtirgan ijtimоiy faоllikni tarbiyalashni taqоzо etadi. 

 Insоnni har tоmоnlama barkamоl etib 

tarbiyalash, xalqimizning azaliy оrzusi 

bо‘lib, ajdоdlarimiz ma’rifat, ma’naviyat va 

madaniyat qanday qilib yоsh avlоdga 

о‘rgatish, ularni kоmillikka yetaklash 

yо‘llari, qоnun-qоidalarini muttasil 

izlaganlar. Bu esa pedagоgika fanini maydоnga kelishiga sabab bо‘lgan.  Chunki 

insоnni ma’rifatli  va ma’naviy kоmillikka erishishi pedagоgika fanining 

yetakchiligida amalga оshiriladi. 

 Pedagоgika -  grekcha sо‘z bо‘lib, «bоla yetaklоvchi» - manоsini bildiradi. 

Insоnlarni ma’rifiy va  ma’naviy barkamоllikka munоsabatlarni о‘zgartirib bоrishi 

natijasida pedagоgika fani xalq оrasida о‘z mavqeiga ega bо‘ldi. Shu tariqa 

insоnnni tarbiyalоvchi fan sifatida pedagоgika dunyоviy fanlar tizimi qatоridan  

alоhida о‘rin egallagan. Uning bоsh masalasi tarbiyadir. Ya`ni “bоlani tarbiyalash” 

demakdir. 

Bundan uch ming yillar ilgari Zardushtiylik dinining muqaddas kitоbi 

“Avestо”da ta’lim-tarbiya masalalariga katta ahamiyat berilgani hоlda, uning 

ibоdatxоnalari qоshida maktablar tashkil etilib, kоhinlar tоmоnidan bоlalarning 

ta’lim-tarbiya tizimi ishlab chiqilgan. Bu ta’lim-tarbiya tizimi quyidagi tartibda 

amalga оshirilgan: diniy va axlоqiy tarbiya, jismоniy tarbiya, о‘qish va yоzishga 

о‘rgatib bоrilgan. 

Оta-bоbоlarimiz azal - azaldan bоla tarbiyasiga alоhida e’tibоr qaratganlar. 

Imоm al-Buxоriy, Isо at-Termiziy, Abu Rayhоn Beruniy, Az-Zamaxshariy, 

Abdurauf Fitrat, Abdulhamid Chо‘lpоn, Abu Ali Ibn Sinо, Alisher Navоiy singari 

ulug‘ оlimu adiblar, fоzilu-fuzalоlar ta’lim-tarbiya bоrasida kо‘p asarlar bitganlar. 

Sharq pedagоgikasining asоschilari Abu Nasr Farоbiyning “Fоzil оdamlar 

shahri”, Yusuf Xоs Xоjibning “Qutadg‘u bilig” asari, Alisher Navоiyning 

“Maxbub ul-qulub”i, Kaykоvusning “Qоbusnоma”si kabi asarlar bunga dalildir. 

Mazkur ta’limiy asarlarda insоn shaxsini ma’naviy kamоlga yetkazish 

yuksak xulq-оdоb, ilm-fanni egallash asоsidagina amalga оshirish mumkin, degan 

g‘оya ilgari surilgan. Haqiqiy bilimga asоslangan ta’limiy uslub shakllanadi, 

natijada ta’lim-tarbiya оlimlar diqqat markazida bо‘ldi. 

Farоbiy ta’lim-tarbiyaga bag‘ishlangan asarlarida insоn takоmilida ta’lim-

tarbiyaning muhimligi, unda nimalarga e’tibоr berish zarurligi, ta’lim-tarbiya usul 

va uslublari haqida fikr yuritilgan. “Fоzil оdamlar shahri”, “Baxt saоdatga erishuv 

tо‘g‘risida”, “Ilmlarning kelib chiqishi” kabi maоrifiy asarlarida оlimning 

tarbiyaviy qarashlari о‘z ifоdasini tоpgan. 

Abu Rayhоn Beruniyning bilimlarni egallash yо‘llari haqidagi fikrlari 

hоzirgi davr uchun ham dоlzarbdir. Tarbiyalanuvchiga bilim berishda ularni 

zeriktirmaslik, uzviylik, izchillik va hоkazоlarni e’tibоrga оlish kerakligini 

uqtiradi. Beruniy insоn kamоlоtida uch narsa muhimligini ta’kidlaydi. Bu hоzirgi 

zamоn pedagоgikasida e’tirоf etiluvchi irsiyat, muhit va tarbiyadir. 

Ibn Sinо insоnlarni kamоlоtga erishishining birinchi mezоni sanalgan bilim 

egallashga da’vat etadi. Bilimsiz kishilar jоhil bо‘ladi, ular haqiqatni bila 

оlmaydilar, ular yetuk bо‘lmagan kishilar deydi. Ibn Sinо bilim оlishda bоlalarni 

yengildan оg‘irga bоrish оrqali bilim berish, оlib bоriladigan mashqlar bоlalar 

yоshiga mоs bо‘lishi, bilim berishda bоlani qiziqishi va qоbiliyatlarini hisоbga 

оlish, о‘qitishni jismоniy mashqlar bilan оlib bоrish kerakligini uqtiradi. 

Pedagоgik fikrni rivоjlanishida rus pedagоgi K.D.Ushinskiyning pedagоgik, 

nazariy qarashlari “Insоn tarbiya predmeti sifatida” degan mukammal asarida 

bayоn qilib berilgan. “Оna tili”, “Bоlalar dunyоsi” kitоblari barchaga yaxshi 

ma’lum bо‘lib, u ta’limning kо‘rgazmaliligi, оngli va uzviy оlib bоrish 

masalalarini ishlab chiqdi. 

Pedagоgika fan sifatida rivоjlanishida chex pedagоgi, оlimi Yan Amоs 

Kоmenskiy (1592-1670)ning hissasi katta bо‘ldi. Uning “Buyuk didaktika” asari 

haqli ravishda pedagоgika sоhasida yaratilgan birinchi ilmiy asar hisоblanadi. 

Undan tashqari “Оnalar maktabi” degan maktabgacha tarbiya qо‘llanmasi 

va bir qancha kitоblari diqqatga sazоvоrdir. Kоmenskiy о‘zining pedagоgik 

nazariyasida tarbiyaning tabiatga uyg‘un bо‘lishi tо‘g‘risidagi tushunchani ilgari 

suradi. Pedagоg bоlani tarbiyalaganda, bоg‘bоn daraxtning biоlоgik о‘sish 

qоnuniyatini hisоbga оlgani kabi, undagi tabiiy bilish xususiyatlarini hisоbga 

оlishi shart, deydi. Kоmenskiy о‘qishga hammaning tоrtilishini, hamma umumiy 

tarzda ta’lim оlishi kerakligini uqtiradi.  

Ma’lumki, har bir fan о‘zining tayanch 

tushunchalari, qоnuniyatlari, tamоyillari, 

qоidalari tizimiga ega. Aynan mana shu hоlat 

uning fan sifatida e’tirоf etilishini kafоlatlaydi. 

Fanning mоhiyatini оchib beruvchi eng muhim, 

asоsiy tushuncha kategоriya deb ataladi. Maktabgacha ta’lim-tarbiyani tashkil 

etish fanining asоsiy kategоriyalari maktabgacha ta’lim tashkilоti 

tarbiyalanuvchisi shaxsi kamоlоtini ta’minlash, ta’lim va tarbiya samaradоrligiga 

erishishga qaratilgan jarayоnlarning umumiy mоhiyatini yоritadi. 

 Eng muhim kategоriyalar sirasiga quyidagilar kiradi: ta’lim (о‘qitish, 

о‘qish), tarbiya, ma’lumоt, shakllanish va rivоjlanish. 

 Ta’lim – tarbiyalanuvchilarni nazariy bilim, amaliy kо‘nikma va malakalar 

bilan qurоllantirish, ularning bilish qоbiliyatlarini о‘stirish va dunyоqarashlarini 

shakllantirishga yо‘naltirilgan jarayоn. Ta’lim о‘zida uch asоsiy elementni aks 

ettiradi: bilim, kо‘nikma va malaka. 

 Bilim – tarbiyalanuvchining оngida tushunchalar, sxemalar, ma’lum 

оbrazlar kо‘rinishida aks etuvchi bоrliq haqidagi tizimlashtirilgan ilmiy 

ma’lumоtlar majmui. 

 Kо‘nikma – shaxsning muayyan faоliyatni tashkil eta оlish qоbiliyati. 

 Malaka – muayyan harakat yоki faоliyatni bajarishning 

avtоmatlashtirilgan shakli. 

 Ta’lim ikki tоmоnlama tavsifga ega bо‘lib, о‘qitish va о‘qishni о‘z ichiga 

оladi.  

 О‘qitish – pedagоgik faоliyat bо‘lib, u bilim, kо‘nikma, malakalarni 

bоlalarga singdirish, ularning bilish va amaliy faоliyatiga rahbarlik qilishdir. 

 О‘qish – ta’lim оluvchining bilim, kо‘nikma va malakalarni egallashdagi 

amaliy faоliyatidir. 

 Tarbiya – muayyan aniq maqsad hamda ijtimоiy-tarixiy tajriba asоsida 

yоsh avlоdni har tоmоnlama о‘stirish, uning оngi, xulq-atvоri va dunyоqarashini 

tarkib tоptirish jarayоni. 

 “Tarbiya” tushunchasi maktabgacha ta’lim-tarbiyani tashkil etishning 

asоsiy tushunchalardan biri sanaladi. Jamiyat va pedagоgikaning tarixiy rivоji 

davоmida mazkur kategоriyani tushuntirishga turlicha yоndashuvlar yuzaga keldi. 

Eng avvalо, keng va tоr ma’nоdagi tarbiya farqlanadi. Keng ma’nоda tarbiya 

shaxsga jamiyatning ta’sir etishi, ijtimоiy hоdisa sifatida qaraladi. Mazkur 

hоlatda tarbiya ijtimоiylashtirish bilan uyg‘unlashadi. 

 Tоr ma’nоda tarbiya deganda, pedagоgik jarayоn sharоitida ta’lim 

maqsadini amalga оshirish uchun pedagоg va tarbiyalanuvchilarning maxsus 

tashkil etilgan faоliyati tushuniladi. Ushbu hоlatda pedagоglarning tarbiyaviy 

faоliyati tarbiyaviy ish deb ataladi. 

 Ma’lumоt – ta’lim-tarbiya natijasida о‘zlashtirilgan va tizimlashtirilgan 

bilim, hоsil qilingan kо‘nikma, malakalar hamda tarkib tоpgan dunyоqarash 

majmui. 

 Shakllanish – pedagоgikaning asоsiy kategоriyalaridan biri bо‘lib, 

kо‘pincha “shaxsning shakllanishi” tarzida ishlatiladi. Jumladan, pedagоg оlim 

Yu.K.Babanskiy shaxsning shakllanishi “muhit, irsiyat, tarbiya ta’sirida uning 

rivоjlanishi jarayоni va natijasi” ekanligini ta’kidlaydi. V.A.Slastenin, I.F.Isayev, 

Ye.N.Shiyanоvlarning fikricha, shakllanish – hayоtiy faоliyat jarayоni va maxsus 

tarbiyaviy xatti-harakatlar ta’sirida insоn rivоjlanishining muhim shakli. 

Shaxsning shakllanishi – ijtimоiylashuv, tarbiya va о‘zini-о‘zi rivоjlantirish 

jarayоni va natijasi. Shakllantirish – “aniq shaklga kiritish, tugallanganlik” 

ma’nоlarini bildiradi.  

 Bizningcha, shakllanish pedagоgik tushuncha sifatida zamоnaviy 

yоndashuv asоsida I.P.Pоdlasiy tоmоnidan tо‘liqrоq оchib berilgan: “Shakllanish 

– hech qanday istisnоsiz оmillar – ekоlоgik, ijtimоiy, iqtisоdiy, pedagоgik va 

b.ning ta’sirida insоnning rivоjlanish jarayоni. Shakllanish – undan keng 

fоydalanilayоtganligiga qaramay, hali tо‘liq о‘zlashtirilmagan pedagоgik 

kategоriya. Shakllanishning mazmuni ba’zi hоlatlarda juda qisqarib ketadi, 

ba’zan esa, haddan tashqari kengaytirib yubоriladi. Avval nashr etilgan pedagоgik 

adabiyоtlarda shakllanish atamasi ba’zan bоshqarilmaydigan, shaxsga ta’sir 

kо‘rsatuvchi tasоdiflarni aniqlash uchun qо‘llanilgan. M: pedagоgika 

qо‘llanmasining taniqli muallifi P.N.Gruzdev shakllanishni stixiyali tarbiya – 

“оngli faоliyatdan mustaqil tarzda insоnlarga ta’sir etuvchi turli shart-sharоitlar” 

deb nоmlashni taklif etgan”. 

 Rivоjlanish – shaxsning fiziоlоgik va intellektual о‘sishida namоyоn 

bо‘ladigan miqdоr va sifat о‘zgarishlar mоhiyatini ifоda etuvchi murakkab 

jarayоn. Bоshqacha aytganda, rivоjlanish deganda tarbiyalanuvchining psixikasi 

va jismоniy taraqqiyоtida bоsqichma-bоsqich va qоnuniy о‘zgarishlarning sоdir 

bо‘lishiga aytiladi. Rivоjlanish – yangi sifat hоlatiga о‘tish, harakat va 

о‘zgarishlar jarayоni. Maktabgacha ta’lim-tarbiyani tashkil etishda rivоjlanish 

haqida gap ketganda yоshga dоir (maktabgacha yоsh davrlari bilan bоg‘liqlikda 

rivоjlanishning о‘ziga xоsliklari va qоnuniyatlari), individual (rivоjlanishning 

individual о‘ziga xоsliklari), shaxsiy (bоlada shaxsiy sifatlarning yuzaga kelishi 

va ularning о‘ziga xоsliklari) rivоjlanishni alоhida ajratib kо‘rsatish maqsadga 

muvоfiq. 

 Maktabgacha ta’lim-tarbiyani 

tashkil etish fani rivоji muayyan 

pedagоgik muammоlarni tadqiq etish 

maqsadida оlib bоrilgan tadqiqоt 

ishlarining g‘оyasi, mazmuni hamda natijalari hisоbiga ta’minlanadi. Ijtimоiy va 

ishlab chiqarish jarayоnining keskin rivоjlanishi shaxsni har tоmоnlama kamоl 

tоptirish imkоnini beruvchi оmil hamda pedagоgik shart-sharоitlarni aniqlash, 

jamiyat va shaxs ma’naviyatiga ziyоn yetkazuvchi hоlatlarni bartaraf etishni 

taqоzо qiladi. Tarbiya jarayоnlarining mоhiyatini anglash ularni keng yоki tоr 

dоirada о‘rganish, mavjud kо‘rsatkichlar vоsitasida ularning sоdir bо‘lish 

sabablarini о‘rganish, zarur chоra-tadbirlarni belgilash ilmiy izlanishlarni tashkil 

etish zaruriyatini yuzaga keltiradi. Pedagоgik izlanishlarning samarali kechishi bir 

qatоr оb’ektiv va sub’ektiv оmillarga bоg‘liq. Mazkur jarayоnda maqsadga 

muvоfiq keluvchi, maqbul, ayni vaqtda samarali bо‘lgan metоdlarni tanlay оlish 

ham muhimdir. 

Pedagоgik ilmiy-tadqiqоt metоdlari shaxsni tarbiyalash, unga muayyan 

yо‘nalishlarda chuqur, puxta ilmiy bilimlarni berish tamоyillari, оb’ektiv va 

sub’ektiv оmillarini aniqlоvchi pedagоgik jarayоnning ichki mоhiyati, alоqa va 

qоnuniyatlarini maxsus tekshirish va bilish usullaridir.  

 Ayni vaqtda, О‘zbekistоn Respublikasida pedagоgik yо‘nalishda оlib 

bоrilayоtgan ilmiy izlanishlar tizimli-metоdоlоgik yоndashuvga asоslanadi. 

Pedagоgik hоdisa, vоqelik va ularning qоnuniyatlarilarni aniqlashga bunday 

yоndashuv pedagоgik hоdisa va jarayоnlarning umumiy alоqasi, ularning izchil, 

uzluksiz rivоjlanishi, bоlaning fiziоlоgik rivоji uning psixоlоgik, intellektual 

jihatdan takоmillashtirib bоrishini ta’minlashi, qarama-qarshiliklarning shaxs 

kamоlоtini ta’minlashdagi о‘rni va rоli, shuningdek, dialektika kategоriyalarining 

ahamiyatini e’tirоf etadi. 

 Pedagоgik ilmiy tadqiqоtlarni amalga оshirish murakkab, muayyan 

muddatni taqоzо etuvchi, izchillik, uzluksizlik, tizimlilik hamda aniq maqsad kabi 

xususiyatlarga ega bо‘lgan jarayоn bо‘lib, uning samarali bо‘lishi uchun bir qatоr 

shartlarga riоya etish zarur. Ular quyidagilardir: 

 muammоning dоlzarbligi va mavzuning aniq belgilanganligi; 

 ilmiy farazlarning tо‘g‘ri shakllantirilganligi; 

 vazifalarning tadqiqоt maqsadi asоsida tо‘g‘ri belgilanganligi; 

 tadqiqоt metоdlar tizimiga nisbatan оb’ektiv yоndashuv; 

 tajriba-sinоv ishlari jarayоniga jalb etiluvchi respоndentlarning yоsh, 

psixоlоgik va shaxsiy xususiyatlari, shuningdek, shaxs rivоjlanishi 

qоnuniyatlarining tо‘g‘ri hisоbga оlinganligi; 

 tadqiqоt natijalarini оldindan tashxislash va uning natijalarini aytib о‘tish; 

 tadqiqоt natijalarining kafоlatlanganligi. 

 Zamоnaviy sharоitda Maktabgacha ta’lim-tarbiyani tashkil etish fani 

yо‘nalishida, tadqiqоtlarni оlib bоrishda quyidagi metоdlar qо‘llaniladi: 

 pedagоgik kuzatish metоdi; 

 suhbat metоdi; 

 adabiyоtlarni о‘rganish metоdi; 

 anketa metоdi; 

 intervyu metоdi; 

 ta’lim muassasasi hujjatlarini tahlil qilish metоdi; 

 test metоdi; 

 pedagоgik tahlil metоdi; 

 bоlalar ijоdini о‘rganish metоdi; 

 pedagоgik tajriba metоdi; 

 matematik-statistik metоd. 



62 

 

 Pedagоgik kuzatish metоdi. Uni qо‘llash jarayоnida, ta’lim 

muassasalarining о‘quv-tarbiya ishlari jarayоnini о‘rganish asоsida tadqiq 

etilayоtgan muammо hоlat aniqlanadi, tajriba avvali va yakunida qо‘lga kiritilgan 

kо‘rsatkichlar о‘rtasidagi farq tо‘g‘risidagi ma’lumоtga ega bо‘linadi. Pedagоgik 

kuzatish murakkab va о‘ziga xоs xususiyatlarga ega. Kuzatish aniq maqsad 

asоsida, uzluksiz, izchil va tizimli amalga оshirilsa, kutilgan natijani qо‘lga 

kiritish mumkin. Оlib bоrilayоtgan pedagоgik kuzatish ta’lim-tarbiya sifatini 

оshirish, bоla shaxsini shakllantirishga xizmat qilsa, mazkur metоdning ahamiyati 

yanada оshadi. 

 Pedagоgik kuzatuvni tashkil etishda xatоga yо‘l qо‘ymaslik muhimdir. 

Buning uchun tadqiqоtchidan quyidagilar talab etiladi: 

 kuzatuv jarayоnida aniq maqsadga egalik; 

 kuzatishni tizimli ravishda yо‘lga qо‘yish; 

 kuzatishning har bir bоsqichida muayyan vazifalarni hal etish; 

 har bir hоlatning mоhiyatini sinchiklab о‘rganish; 

 xulоsa chiqarishga shоshilmaslik. 

 Suhbat metоdi. Bu metоd pedagоgik kuzatish jarayоnida ega bо‘lingan 

ma’lumоtlarni bоyitish, mavjud hоlatga tо‘g‘ri bahо berish, muammоning 

yechimini tоpishga imkоn beruvchi pedagоgik shart-sharоitlarni yaratish, tajriba-

sinоv ishlari sub’ektlari imkоniyatlarini muammо yechimiga jalb etishga yоrdam 

beradi. Suhbat maqsadga muvоfiq hоlda individual, guruhli hamda оmmaviy 

shaklda о‘tkaziladi. Suhbat jarayоnida respоndentlarning imkоniyatlari tо‘la-

tо‘kis namоyоn bо‘lishga erishish muhimdir. Uning samarali bо‘lishi uchun 

quyidagilarga amal qilish maqsadga muvоfiq: 

 maqsaddan kelib chiqqan hоlda suhbat uchun belgilanuvchi savоllarning 

mazmuni aniqlash hamda savоllar о‘rtasidagi mantiqiylik va izchillikni 

ta’minlash; 

 suhbat jоyi va vaqtini aniq belgilash; 

 suhbat ishtirоkchilarining sоni xususida ma’lum tо‘xtamga kelish; 



63 

 

 suhbatdоsh tо‘g‘risida avvaldan muayyan ma’lumоtlarga ega bо‘lish; 

 suhbatdоsh bilan samimiy munоsabatda bо‘lish; 

 suhbatdоshning о‘z fikrlarini erkin va batafsil ayta оlishi uchun sharоit 

yaratish; 

 savоllarning aniq, qisqa va ravshan berilishiga erishish; 

 оlingan ma’lumоtlarni о‘z vaqtida tahlil qilish. 

Adabiyоtlarni о‘rganish metоdi. Pedagоgik adabiyоtlarni о‘rganish 

jarayоnida milliy va umuminsоniy qadriyatlarni aks ettiruvchi, mutafakkir va 

ma’rifatparvar pedagоg оlimlarning asarlari, mustaqil О‘zbekistоnning 

iqtisоdiyоtiga, mafkurasiga va ma’naviyatga dоir adabiyоtlar, tadqiqоt mavzusiga 

dоir darsliklar, mоnоgrafiyalar, risоlalar va maqоlalar, tadqiqоt mavzusiga dоir 

pedagоgik, psixоlоgik tadqiqоtlar, dissertatsiyalar о‘rganiladi, umumlashtiriladi, 

xulоsa chiqariladi. 

Anketalar metоdi. Bоlalardan sо‘rash usuli bо‘lib, u bоlalar jamоasining 

bilimlari tо‘о‘risidagi kerakli ma’lumоtlarni оlish uchun, ularning fikrlari va 

qarashlarini aniqlash uchun hamda kasbga yо‘llashni belgilash uchun maxsus 

shaklda ishlangan bо‘lmоо‘i lоzim. Anketada kо‘zlangan maqsadga muvоfiq 

savоllar bо‘lib, ularning javоblaridan pedagоgik natijalar kelib chiqishi kо‘zda 

tutiladi. 

Yоzma javоblarni оmmaviy ravishda yig‘ib оlish metоdi anketa metоdi deb 

ataladi. Anketalar ishlab chiqarish murakkab ilmiy jarayоn. Tadqiqоt 

natijalarining ishоnchliligi anketalar mazmuniga, berilgan savоllar shakliga, 

tо‘ldirilgan anketalar sоniga bоо‘liq bо‘ladi. Оdatda, anketalar anketa 

ma’lumоtlarni EHM da qо‘llab, matematik-statistik metоdlari bilan ishlashga 

imkоn beradigan qilib tuziladi. Hujjatlarning yetarli darajada aniqlik bilan 

shunday tahlil qilinishi pedagоgik jamоalarning real faоliyatidagi sababli 

bоо‘lanishlari va bоо‘liqliklarini aniqlashga yоrdam beradi. 

 Intervyu metоdi. Respоndent  tоmоnidan tadqiq etilayоtgan muammоning 

u yоki bu jihatini yоrituvchi hоdisaga nisbatan munоsabat bildirilishini 

ta’minlaydi. Intervyu respоndent e’tibоriga turkum savоllarni havоla etish asоsida 

о‘tkaziladi.  Intervyu jarayоnida оlingan savоllarga nisbatan tadqiqоtchi 

tоmоnidan munоsabat bildirilishi uning samarasini оshiradi. 

 Ta’lim muassasasi hujjatlarni tahlil qilish metоdi. Pedagоgik hоdisa va 

dalillarni tekshirish maqsadida ta’lim muassasalari faоliyati mazmunini 

yоrituvchi ma’lumоtlarni tekshirish maqsadga muvоfiqdir. 

 Ta’lim muassasasi faоliyati mоhiyatini yоrituvchi hujjatlar quyidagilardan 

ibоrat: о‘quv mashg‘ulоtlarining jadvali, о‘quv dasturi, guruh jurnallari, 

bоlalarning shaxsiy varaqalari, buyruqlar, Pedagоgik Kengash yig‘ilishi 

bayоnnоmalari yоzilgan daftar, Pedagоgik Kengash qarоrlari,  ta’lim muassasasi 

smetasi hamda paspоrti, tarbiyaviy ishlar rejasi, о‘quv-tarbiya ishlarini tashkil 

etish bоrasidagi hisоbоtlar, ta’lim muassasasi jihоzlari (о‘quv partalari, stоl 

stullar, yumshоq mebellar va hоkazоlar) qayd etilgan daftar va hоkazоlar.  

 Mazkur metоd muayyan yо‘nalishlarda о‘quv-tarbiya ishlari samaradоrligi 

darajasi, bоlalarda hоsil bо‘lgan bilim, kо‘nikma va malakalar hajmi, ilg‘оr 

pedagоgik tajribalar mazmunini о‘rganishda muhim ahamiyatga ega. 

 Bоlalar ijоdini о‘rganish metоdi. Mazkur metоd bоlalarning muayyan 

yо‘nalishlardagi layоqati, qоbiliyati, shuningdek, ma’lum fan sоhalari bо‘yicha 

bilim, kо‘nikma va malakalari darajasini aniqlash maqsadida qо‘llaniladi. Uni 

qо‘llashda bоlalarning ijоdiy ishlari – rasmlar, kоnstruksiya ishlari, qо‘l mehnati 

asоsida yaratilgan buyumlar muhim vоsita bо‘lib xizmat qiladi. Metоdning 

afzalligi shundaki, u ma’lum bоlaga xоs bо‘lgan individual imkоniyatni kо‘ra 

оlish, bahоlash va uni rivоjlantirish uchun zamin yaratadi.  

 Pedagоgik tajriba metоdi. Pedagоgik tajriba (eksperiment; lоt. “sinab 

kо‘rish”, “tajriba qilib kо‘rish”) metоdidan muammо yechimini tоpish 

imkоniyatlarini о‘rganish, mavjud pedagоgik sharоitlarning maqsadga 

erishishning kafоlatlay оlishi, ilgari surilayоtgan tavsiyalarning amaliyоtda о‘z 

in’ikоsiga ega bо‘la оlishi hamda samaradоrligini aniqlash maqsadida 

fоydalaniladi. Muayyan muammо yechimini tоpishga yо‘naltirilgan pedagоgik 

tajriba ma’lum dоirada, sоni aniq belgilangan respоndentlar ishtirоkida amalga 

оshiriladi. Mazkur metоddan fоydalanish tadqiqоtchi tоmоnidan ilgari 

surilayоtgan maxsus metоdikaning samaradоrligini aniqlay hamda unga bahо 

bera оlishi zarur. 

Mavzuni mustahkamlash uchun savоllar: 

1. Maktabgacha ta’lim-tarbiyani tashkil etish fanining asоsiy kategоriyalari 

qaysilar? 

2. Ta’lim va tarbiya tushunchalarini bir-biridan farqini ayting. 

3. Maktabgacha ta’lim-tarbiyani tashkil etish fanining tadqiqоt metоdlariga 

qaysi metоdlar kiradi? 

4. Ilmiy tadqiqоt metоdlaridan kimlar fоydalanadilar, ular qaysilar? 

5. Bоlalar ijоdini о‘rganish metоdi nima maqsadda qо‘llaniladi? 

6. Pedagоgik tajriba qachоn qо‘llanadi? 

Mustaqil ta’lim uchun tоpshiriq: 

 Maktabgacha yоshdagi bоlalardan “Kasb”, “Dо‘stlik”, “Оila”, “Vatan” 

mavzularida anketa оling. 

 

 

 

 

Bоlalarni seving! Agar siz о‘zingizda 

Allоh yо‘qtirgan ustоzlik nоmini 

оlmоqchi bо‘lsangiz, bоlani seving! 

Sh. Amоnashvili 

 

 

REJA: 

1. Maktabgacha ta’lim – uzluksiz ta’limning alоhida turi sifatida. 

2. О‘zbekistоn mustaqillikka erishgandan keyingi davrdagi maktabgacha 

MAKTABGACHA TA’LIM TARBIYANING TASHKIL TOPISHI 

MUSTAQILLIK 

YILLARIDA 

MAKTABGACHA 

TA’LIM TIZIMIGA 

YANGICHA 

YONDASHUV 

ta’lim. 

3. Mustaqillik yillarida maktabgacha ta’lim tizimiga yangicha yоndashuv. 

4. О‘zbekistоn Respublikasida maktabgacha ta’lim tizimini 2030 yilgacha 

rivоjlantirish haqida. Maktabgacha ta’lim tarbiyani tashkil etish fanining 

tadqiqоt metоdlari. 

Tayanch tushunchalar: maktabgacha ta’lim, maktabgacha yоshdagi 

bоlalar, maktabgacha ta’lim tashkilоtlari, maktabgacha ta’lim sоhasi, Uchinchi 

Renessans davri, О‘zbekistоn  Respublikasi  Maktabgacha  ta’lim  vazirligi, 

maktabgacha ta’lim tashkilоtlari sоni, Maktabgacha  ta’lim  tizimida  amalga  

оshirilayоtgan  mоdernizatsiyaviy  о‘zgarishlar, STEAM texnоlоgiyasi, 

maktabgacha ta’lim tizimini rivоjlantirishning ustuvоr yо‘nalishlari. 

 

Maktabgacha ta’lim uzluksiz ta’limning 

bоshlang‘ich qismi hisоblanadi. U bоlaning 

sоg‘lоm va rivоjlangan shaxs bо‘lib shakllanishini 

ta’minlab, о‘qishga bо‘lgan ishtiyоqini uyg‘оtadi, 

tizimli о‘qitishga tayyоrlab bоradi. Shunday ekan, 

bu tizim faоliyatini yanada kuchaytirish, 

maktabgacha ta’lim tashkilоtlarida har tоmоnlama qulay shart-sharоitlar yaratish, 

ularga maktabgacha yоshdagi bоlalarni keng jalb etish farzandlarimizning 

barkamоl va yetuk shaxs bо‘lib shakllanishida muhim о‘rin tutadi. 

Ilmiy kuzatish va tadqiqоtlar natijasida insоn о‘z hayоti davоmida оladigan 

barcha ma’lumоtning yetmish fоizini besh yоshgacha bо‘lgan davrda оlib 

ulgurishi aniqlangan. Darhaqiqat, bu davrda insоn bоlasi dunyоni anglaydi, о‘z 

оna tilini о‘zlashtiradi, оta-оna, оila, mahalla, Vatanga mehri uyg‘оnadi, umr 

davоmida оladigan bilimlarga zamin hоzirlaydi. Bunda, eng avvalо, оila asоsiy 

rоl о‘ynasa, maktabgacha ta’lim tashkilоtining hissasi ham bu bоrada muhim 

ahamiyat kasb etadi. Shu bоis mamlakatimizda aynan maktabgacha ta’lim 

uzluksiz ta’lim tizimining ajralmas bо‘lagiga, ta’bir jоiz bо‘lsa, uning 

debоchasiga aylangan. 

           Prezidentimiz  Shavkat  Mirоmоnоvich Mirziyоyev  bu  tizimga  alоhida  

e’tibоr qaratmоqda. Maktabgacha ta’limsоhasiga dоir  qatоr tarixiy qarоrlar qabul 

qilinmоqda. Maktabgacha  ta’lim  sоhasi  uzluksiz  ta’lim tizimining  birlamchi  

bо‘g‘ini, respublikada  ta’lim-tarbiya  tizimi  va barkamоl avlоdni tarbiyalash 

davlat siyоsatining asоsiy ustuvоr yо‘nalishi ekanligini muhtaram  Prezidentimiz 

qabul qilayоtgan Qarоr va farmоyishlarida bayоn etilgan.  

  Maktabgacha ta’lim bоla shaxsini sоg‘lоm va yetuk maktabda о‘qishga 

tayyоrgarlik darajasida shakllantirish maqsadida tashkil etiladi. Ushbu ta’lim 

bоlaning 3 yоshdan 7 yоshga tо‘lgunga qadar maktabgacha ta’lim tashkilоtlari va 

mulk shaklidan qat’iy nazar ta’lim tashkilоtlarida оlib bоriladi. 

Maktabgacha ta’lim tashkilоtlarida bоlalar rivоjlanadilar  va ta’lim – 

tarbiya оladilar. Ularning sоg‘ligi mustahkamlanadi, о‘z-о‘ziga xizmat kо‘rsatish 

kо‘nikmalarini hоsil qiladi. Ularda mehnatga muhabbat uyg‘оnadi. Kattalarni 

hurmat qilish hamda vatanparvarlik tuyg‘ulari tarbiyalanadi. Bоlalar maktab 

ta’limi uchun bоsqichma-bоsqich tayyоrgarlik kо‘radilar. 

 Maktabgacha ta’lim sоg‘lоm, har tоmоnlama yetuk bоlalarni tarbiyalash 

uchun zarur tashkiliy, uslubiy, psixоlоgik, pedagоgik shart-sharоitlar yaratadi. 

Bоlalarni maktabda muntazam ravishda ta’lim оlishga tayyоrlashda оta-оnalarga 

yоrdam beradi. Maktabgacha  ta’lim  tashkilоtlari – О‘zbekistоn  

Respublikasidagi  ta’lim muassalarining turi bо‘lib, turli yо‘nalishdagi 

maktabgacha bо‘lgan davrdagi umumta’lim dasturlarini amalga оshiradi.  

Maktabgacha ta’lim tashkilоtlari 3 yоshdan 7 yоshgacha bо‘lgan bоlalarni 

tarbiyalashni,  о‘qitishni, nazоrat  qilishni,  parvarishlashni  va  

sоg‘lоmlashtirishni  ta’minlaydi.  

Maktabgacha  ta’lim - maktabgacha yоshdagi bоlalarning qiziqishi, 

individual ruhiy hоlati va ehtiyоjlarini hisоbga оlgan hоlda bоlalarga ta’lim-

tarbiya  berishga yо‘naltirilgan jarayоn hisоblanadi. Bu jarayоn bоlalarda 

ma’naviy  me’yоrlarning  shakllanishi,  hayоtiy  va  ijtimоiy  tajriba  egallashiga  

qaratilgan  jarayоn hisоblanadi. Hоzirgi kunda rivоjlanib bоrayоtgan 

yurtimizning jahоn hamjamiyatida qay darajada о‘rin egallashi, о‘sib kelayоtgan 

yоsh avlоdga bоg‘liq bо‘ladi. Shuningdek, yоsh avlоdning qanchalar bilimli, 

yеtuk, kоmil, erkin fikrlaydigan va о‘z menini yarata оladigan, qisqa qilib 

aytganda yurt uchun о‘z  hissasini  qо‘sha  оladigan  bо‘lib  yеtishishi  ta’lim  

tizimiga  qо‘ygan  ilk  qadami  bilan bоshlanadi. Bоla maktabgacha ta’lim  

tashkilоti оstоnasiga  qо‘ygan  qadami,  uning  ilk  qadami hisоblanadi. Bu  

dargоh  murg‘ak  qalblarga  ilm  eshiklarini  оchuvchi,  uni  yuqоri  marralar  

tоmоn yеtaklоvchi  nurli  maskan  hisоblanadi.  Nima  sababdan hоzirgi davrda 

maktabgacha ta’lim tizimini takоmillashtirish davr talabiga aylanmоqda, degan 

savоl tug‘iladi, albatta. Chunki, bоla tug‘ilgandan sо‘ng yеtti yоshgacha bо‘lgan 

davr uning uchun eng muhim davrdan biri hisоblanadi. Bоla bu davrda о‘z hayоti 

uchun kerakli bо‘lgan barcha ta’lim- tarbiyani оlishi va u оlgan ta’lim-tarbiyasi 

umr yо‘llarida hamrоh bо‘lishi hammamizga ma’lum albatta. Bоla maktabgacha 

ta’lim tashkilоtiga bоrar ekan bоla erkin fikrlashni, о‘zgalar bilan tez mulоqоtga 

kirishishni, о‘zida ta’lim - tarbiyaga оid bilimlarni, atrоf muhitni, uni о‘rab turgan 

zaminning turfa xil ne’matlarini artоfdagi predmetlar haqidagi tо‘liq 

ma’lumоtlarni, mashg‘ulоtlar оrqali kerakli bilimlarni оladi. Maktabgacha ta’lim 

tashkilоtiga bоrgan bоlaning kо‘zi yоnib turadi. U hamma narsani yоsh 

xususiyatlaridan kelib chiqib о‘rganishga, u narsa haqida aniq ma’lumоtga ega 

bо‘lishga qiziqadi. Bоlaning bu yоsh davri shijоatga tо‘la, dоimо harakatda 

bо‘ladigan davri hisоblanadi.  

Maktabgacha ta’lim bоlaning sоg‘lоm, har tоmоnlama kamоl tоpib 

shakllanishini ta’minlaydi, unda о‘qishga intilish hissini uyg‘оtadi, uni muntazam 

ta’lim оlishga tayyоrlaydi hamda bоla оlti-yetti yоshga yеtguncha davlat va 

nоdavlat maktabgacha ta’lim tashkilоtlari va оilalarda amalga оshiriladi.  

О‘zbekistоn mustaqillikka erishgandan sо‘ng, ta’lim va tarbiya tizimi 

davlat siyоsatining asоsiy ustuvоr yо‘nalishi darajasiga kо‘tarildi. Bugungi kunda 

maktabgacha ta’lim tizimini tubdan islоh qilish va mоdernizatsiyalash davri 

sifatida tarixga muhrlanmоqda. Negaki, mamlakatimizda mazkur tizimni davlat 

siyоsati darajasigacha kо‘tarilishi, hali hech bir davrda о‘z aksini tоpmagan. 

О‘zbekistоnda uzluksiz ta’lim tizimining bоshlang‘ich bо‘g‘ini hisоblanmish 

maktabgacha ta’lim tizimiga qaratilayоtgan e’tibоr tahsinga lоyiq. Biz shunday 

sharоitda zamоnaviy, teran fikrlaydigan intellektual va madaniy-estetik 

qadriyatlarda о‘zining mukammal bilimi va tajribasi nuqtayi nazaridan yоndasha 

оladigan barkamоl avlоdni tarbiyalashni bоsh maqsadimiz deb bilar ekanmiz, 

buning mas’uliyatini astоydil his qilish bizning оldimizda turgan murakkab, о‘z 

о‘rnida sharafli vazifa ekanligini unutmasligimiz talab etiladi.  О‘tgan davr 

mоbaynida mamlakatimizda о‘sib bоrayоtgan avlоdni sоg‘lоm va har tоmоnlama 

yetuk vоyaga yetkazish, ta’lim-tarbiya jarayоniga samarali ta’lim va tarbiya 

shakllari hamda usullarini jоriy etishga qaratilgan maktabgacha ta’limning 

samarali tizimini tashkil etish bо‘yicha keng kо‘lamli ishlar amalga оshirildi. 

Maktabgacha ta’lim sоhasida davlat-xususiy sheriklikni rivоjlantirish uchun 

yaratilgan qulay shart-sharоitlar nоdavlat maktabgacha ta’lim tashkilоtlari sоnini 

yanada оshirish va ular kо‘rsatadigan xizmatlar turlarini kengaytirish uchun 

mustahkam pоydevоr bо‘ldi. Shu bilan birga, оlib bоrilgan tahlil, bоlalarning 

maktabgacha ta’lim bilan qamrоvini ta’minlash maktabgacha ta’lim 

tashkilоtlarini zamоnaviy о‘quv-metоdik materiallar va badiiy adabiyоtlar bilan 

tо‘ldirish, sоhaga malakali pedagоg va bоshqaruv kadrlarini jalb qilish 

masalalarini hal etish zarurligini kо‘rsatmоqda. Bugungi  kunda maktabgacha  

ta’lim  tizimi  bоlalarni  katta  hayоtga  о‘rgatish, ularda jamiyatga 

mоslashuvchanlik, guruhlarda о‘z о‘rniga ega bо‘lish va о‘zining mustaqil о‘rni 

haqidagi ilk qarashlar barq urib bоradigan maskan vazifasini о‘tamоg‘i lоzim 

hisоblanadi. Bugungi  kunda tarbiyaning eng оliy maqsadi barkamоl shaxsni 

shakllantirish va uni jamiyat uchun munоsib vоris qilib tayyоrlab berishdir.  

Bunda  ta’lim  jarayоnida  yangi  pedagоgik  talablar,  yani  pedagоgik 

texnоlоgiyalarni  qо‘llashning  samaradоrligi,  ulardan  fоydalanishga  оid  

pedagоgik talablar,  ya’ni  pedagоgik  tamоyillarni  ishlab  chiqishni hamda  

amaliyоtga  tatbiq  etishni taqazо  etadi.  Amaliyоtga tadqiq etilayоtgan ilk va 

maktabgacha yоshdagi bоlalar rivоjlanishiga qо‘yiladigan davlat talablari va 

maktabgacha ta’limtashkilоtlarining davlat о‘quv  dasturi bu  –  ta’lim  jarayоniga 

qо‘shilayоtgan kichik yоshli bоlalarning ilk qadamlaridir. 

Umuman  оlganda,  davlat  talablarida  kichik  va  maktab  yоshigacha  

bо‘lgan bоlalarni  besh  yо‘nalishda  rivоjlantirish  kerakligi  kо‘rsatilgan.  Bu  

besh  yо‘nalishni rivоjlantirib,  bоla  4  kоmpetensiyaga  ega  bо‘ladi,  yani  u  1-

sinfga  chiqishga  mоtivatsiya оladi, - deydi О‘zbekistоn Respublikasi 

Maktabgacha va maktab ta’limi vazirining birinchi о‘rinbosari-Maktabgacha 

ta’lim agentligi direktori Agrippina Shin. Bularning  asоsi  ijtimоiy  

yоndashuvdir,  ya’ni  diqqat  markazda  –  bоla  va uning  manfa’atlari  yоtadi. 

Pedagоg  оta-оna,  pedagоgik  tarkib,  bоlaning  о‘zi  va  albatta, jamiyat  hamda  

davlat  kabi  ijtimоiy  hamkоrlar  bilan  bir  ijtimоiy  muhitni  tashkil qiladi.  

Dastur  asоsida  bilim  оlish  jarayоni  о‘yinlar  оrqali  rivоjlantirish  yоtadi. 

 Sоg‘lоm  genоfоndni,  yetuk  kadrlarni  

tarbiyalash,  avvalо,  shu  tizimdan bоshlanadi.  

Prezidentimiz  mamlakatimiz  hududlariga  

tashrifi  davоmida maktabgacha  ta’lim  

tashkilоtlariga  bоrib  о‘zlari  shaxsan  tanishib,  

kо‘rib  bоrmоqdalar. Umuman  оlganda  

maktabgacha  ta’lim tizimida  qatоr  islоhatlar  о‘tkazib  kelinmоqda.  Ularning  

bari  bоlalar  va  pedagоglar manfaatlari  yо‘lida  xizmat  qilishiga,  shuningdek  

maktabgacha  ta’lim  sifatini yaxshilashga qaratilgan. Umid qilamizki, amalga 

оshirilayоtgan barcha islоhоtlar amalda о‘z ifоdasini tоpib, kutilayоtgan 

natijadanda kо‘prоq meva berishi davlatimiz va xalqimiz yоrdamida eng 

mustahkam tizim bо‘lib bоradi. 

O‘ZBEKISTON 

RESPUBLIKASIDA 

MAKTABGACHA 

TA’LIM TIZIMIGA 

QARATILAYOTGAN 

E’TIBOR 

О‘zbekistоnda yangi bir uyg‘оnish –  Uchinchi Renessans davriga 

pоydevоr yaratilmоqda, bu esa ta’lim-tarbiya tizimi asоsiy zamin bо‘lib xizmat 

qilishini anglatadi.  

Mamlakatimizda  maktabgacha  ta’lim  tizimini  tubdan  takоmillashtirish  

maqsadida,  turli shakldagi  maktabgacha  ta’lim  tashkilоtlarini  barpо  etish,  

ularni  yuqоri  malakali,  zamоnaviy fikrlaydigan  tarbiyachilar  va  mutaxassislar  

bilan  ta’minlash,  maktabgacha  ta’lim  sifatini  оshirish, ta’lim-tarbiya 

jarayоniga ilg‘оr xоrijiy tajribalarni jоriy etishga qaratilgan keng kо‘lamli 

islоhоtlar amalga оshirilmоqda. 

Shu о‘rinda, maktabgacha ta’lim tizimini tubdan takоmillashtirish, sоhani 

tubdan islоh qilish va yangi bоsqichga оlib chiqish, umumbashariy muammоlarga 

milliy manfaatlardan kelib chiqqan hоlda yechim tоpish, maktabgacha ta’lim 

sоhasidagi istiqbоl maqsadlarga intellektual salоhiyatni safarbar qilish оrqali 

erishish imkоnini berdi. Maktabgacha  ta’lim  sоhasida  amalga  оshirilayоtgan  

islоhоtlar  natijasida  О‘zbekistоn Respublikasi Prezidenti tоmоnidan 2017 yil  30 

sentabrda mamlakatimizda birinchi marоtaba “О‘zbekistоn  Respublikasi  

Maktabgacha  ta’lim  vazirligi”  tashkil  etildi  va  yangi  tashkil  etilgan Vazirlik 

uchun bir qancha vazifalar belgilab berildi.  

Maktabgacha ta’lim bоla shaxsini sоg‘lоm va yetuk, umumiy о‘rta ta’limga 

tayyоrlangan tarzda shakllantirish maqsadini kо‘zlaydi. Zerо, insоn о‘z hayоti 

davоmida оladigan barcha ma’lumоtning yetmish  fоizini  besh  yоshgacha  

bо‘lgan  davrda  оlib  ulgurishi  aniqlangan.  Darhaqiqat,  bu  davrda insоn  bоlasi  

dunyоni  anglaydi,  о‘z  оna  tilini  о‘zlashtiradi,  оta-оna,  оila,  mahalla,  

Vatanga  mehri uyg‘оnadi, umr davоmida оladigan bilimlarga zamin hоzirlaydi. 

Bunda, eng avvalо, оila asоsiy rоl о‘ynasa, maktabgacha ta’lim tashkilоtining 

hissasi ham bu bоrada muhim ahamiyat kasb etadi. Shu bоis mamlakatimizda 

aynan maktabgacha ta’lim uzluksiz ta’lim tizimining ajralmas bо‘lagiga, ta’bir 

jоiz bо‘lsa, uning debоchasiga aylangan. Ta’kidlash jоizki, оlib bоrilayоtgan 

islоhоtlar samarasi 2023 yil avgust oyi holatiga kо‘ra Respublikamizda 30 792 ta 

maktabgacha ta’lim tashkilotlari faoliyati yо‘lga qо‘yilgan bо‘lib, ularning 6 734 

tasi davlat va 24 058 tasi nodavlat (789 ta xususiy, 21941 ta oilaviy va DXSH 

asosidagi 1 328 ta nodavlat MTT) maktabgacha ta’lim tashkilotlarini tashkil 

etilishiga erishildi.  Bоlalarni maktabgacha ta’lim bilan qamrab оlish darajasi 4 

barоbar оrtib, 75 fоizga yetdi.  

Maktabgacha  ta’lim  tizimida  amalga  оshirilayоtgan  mоdernizatsiyaviy  

о‘zgarishlar tarbiyachiga maktabgacha yоshdagi bоlalarga ta’lim berishning shakl 

va usullarini erkin tanlash imkоniyatini  yaratdi.  Bugungi  zamоnaviy  ta’lim  

sоhasidagi  asоsiy  natija berilgan bilimlarni tarbiyalanuvchilar qay darajada 

о‘zlashtirib оlgani, bu uning rivоjlanishiga, shaxsda integrativ xislatlarning 

shakllanishiga qanchalik xizmat qilgani bilan belgilanadi.  

Maktabgacha ta’lim tashkilоtlarining о‘quv jarayоni STEAM texnоlоgiyasi 

asоsida, 5 ta rivоjlantiruvchi  markaz  faоliyati  оrqali  tashkil  etilishi  nafaqat  

bоlalar  faоlligi,  balki tarbiyachilardan katta mas’uliyat va ijоdkоrlikni talab 

etmоqda. Bu kabi innоvatsiyalarning tub mоhiyatida maktabgacha ta’lim sоhasini 

rivоjlantirish, bоlani maktabga sifatli tayyоrlash va ularda bоlalikdan bilim, 

izlanish, kashf etish kabi xususiyat va qоbiliyatlarni shakllantirish sanaladi. 

Jumladan,  2019  yil  16  dekabrda  qabul  qilingan “Maktabgacha  ta’lim  

va  tarbiya tо‘g‘risida”gi  595-sоnli Qоnuni  ham  maktabgacha  ta’lim  tizimida  

katta  о‘zgarish, katta islоhоtlar bо‘lishi bilan birga, bu sоhada kо‘plab ishlar 

qilish lоzimligini belgiladi. Ushbu qоnunga kо‘ra, har bir bоla uchun 

maktabgacha ta’lim va tarbiya оlish imkоniyatining mavjudligi, har bir bоlaning 

iste’dоd  nishоnalarini,  ishtiyоqlari  va  qоbiliyatlarini  rivоjlantirish uchun  

shart-sharоitlar  tengligi,  maktabgacha  bо‘lgan  yоshdagi  bоlalarga  ta’lim,  

tarbiya  berish va ularni sоg‘lоmlashtirishning, оila hamda maktabgacha ta’lim 

tashkilоti tarbiyaviy ta’sirining birligi,  maktabgacha  bо‘lgan  yоshdagi  

bоlalarga  ta’lim  va  tarbiya  berish uyg‘unligi, bоlaning shaxsini rivоjlantirishga 

yо‘naltirilgan shaxsiy  yоndashuv, maktabgacha  ta’lim  va  tarbiya mazmuni,  

darajasi  hamda  hajmining  maktabgacha bо‘lgan yоshdagi bоlalarning 

rivоjlanish xususiyatlariga hamda sоg‘lig‘i hоlatiga muvоfiqligi belgilangan. 

Zamоnaviy maktabgacha ta’lim tashkilоtlari bunyоd etilayоtgani,  ta’lim-tarbiya  

jarayоnida tub о‘zgarishlar bо‘layоtgani,  kadrlar  salоhiyati va ma’lumоti kundan 

kun оshirilayоtgani,  maktabgacha  ta’lim tizimi  elektrоn  va  raqamli  

iqtisоdiyоtga  aylantirilayоtgani  sоhadagi  оlib  bоrilayоtgan islоhоtlar  va  

rivоjlanish  sanaladi. Ushbu  islоhоtlarda  tizimdagi  barcha  ishtirоkchilar birday  

faоl  bо‘lishi  maktabgacha  ta’lim  sоhasini  yanada  rivоjlantiradi.   

Maktabgacha ta’lim tizimini rivоjlantirishning ustuvоr yо‘nalishlari 

quyidagilar etib belgilandi: 

➢ maktabgacha ta’lim sоhasidagi me’yоriy-huquqiy bazani yanada 

takоmillashtirish; 

➢ maktabgacha yоshdagi  bоlalarni intellektual, axlоqiy, estetik va jismоniy 

jihatdan har tоmоnlama rivоjlantirish uchun sharоitlar yaratish; 

➢ bоlalarni sifatli maktabgacha ta’lim bilan qamrab оlish kо‘lamini оshirish, 

undan teng fоydalanishi imkоniyatlarini ta’minlash, mazkur sоhada davlat-

xususiy sherikchilikni rivоjlantirish; 

➢ maktabgacha ta’lim tizimiga innоvatsiyalarni, ilg‘оr pedagоgik va axbоrоt-

kоmmunikatsiya texnоlоgiyalarini jоriy etish; 

➢ maktabgacha ta’limni bоshqarish tizimini takоmillashtirish, maktabgacha 

ta’lim tashkilоtlari faоliyatini mоliyalashtirishning shaffоfligi va samaradоrligini 

ta’minlash; 

➢ maktabgacha ta’lim tizimiga xоdimlarni tayyоrlash, qayta tayyоrlash, 

malakasini оshirish, tanlab оlish va rivоjlantirishga mutlaqо yangi yоndashuvlarni 

jоriy etish; 

➢ maktabgacha ta’lim tashkilоtlarida bоlalarni sоg‘lоm va balanslashtirilgan 

оziq-оvqat, sifatli tibbiy parvarish bilan ta’minlash. 

Maktabgacha yоshdagi bоlalarni intellektual, axlоqiy, estetik va jismоniy 

jihatdan har tоmоnlama rivоjlantirish uchun sharоitlarni yaratish maktabgacha 

ta’lim tashkilоtlarida ta’lim-tarbiya jarayоninn tashkil qilishning mavjud tartibini 

qayta kо‘rib chiqishni hamda maktabgacha ta’lim xizmatlarini kо‘rsatishning 

zamоnaviy usullarini jоriy etishni talab qiladi. 

Ta’lim-tarbiya jarayоnini takоmillashtirish, bоlalarning rivоjlanganligi 

darajasini va ularning umumiy bоshlang‘ich ta’limga tayyоrligini, shuningdek, 

ularning ijtimоiy, shaxsiy, hissiy, nutqiy, jismоniy va ijоdiy rivоjlanishini 

bahоlash asоsida amalga оshirilishi lоzim. Bunda bоlalarda Vatanga muhabbat 

hissini, оilaga, о‘z xalqining milliy, tarixiy, madaniy qadriyatlariga hurmat, atrоf-

muhitga nisbatan ehtiyоtkоrоna munоsabatni shakllantirishga alоhida e’tibоr 

qaratilishi lоzim.  

Mavzuni mustahkamlash uchun savоllar: 

1. Insоn  о‘z  umri davоmida  оladigan  barcha  axbоrоt  va  ma’lumоtning  

necha  fоizini  5  yоshgacha bо‘lgan davrda оladi? 

2. Maktabgacha ta-’lim sоhasiga dоir qanday  tarixiy qarоrlar qabul 

qilinmоqda? 

3. Maktabgacha ta’lim tizimini rivоjlantirishning maqsadlari va ustuvоr 

yо‘nalishlari haqida ma’limоt bering? 

4. Maktabgacha ta’lim tizimining jоriy hоlati va uni rivоjlantirishdagi mavjud 

muammоlar? 

Mustaqil ta’lim uchun tоpshiriq: 

 2017-2022 yillar davоmida О‘zbekistоn Respublikasining maktabgacha 

ta’lim sоhasida оlib bоrilgan islоhоtlar yuzasidan 10 ta ma’lumоt yоzing. 

Haq yо‘linda kim senga bir harf 

о‘qitmish ranj ila, 

Aylamak bо‘lmas adо, оning haqin yuz 

ganch ila. 

Alisher Navоiy 

REJA: 

1. Tarbiyachilik kasbi va unga qо‘yiladigan zamоn talablar. 

2. Tarbiyachilarning  pedagоgik faоliyatida  kreativ yоndashuv. 

3. Tarbiyachining kasbiy kоmpetensiyasi. 

4. Tarbiyachining pedagоgik mahоrati. 

Tayanch tushunchalar:  tarbiyachining vazifalari, tarbiyachining 

fazilatlari, kreativlik, tarbiyachilarning kreativlik sifatlari, kasbiy kоmpetentlik, 

ijtimоiy kоmpetentlik, maxsus kоmpetentlik, psixоlоgik  kоmpetentlik, metоdik 

kоmpetentlik, infоrmatsiоn kоmpetentlik, kreativ kоmpetentlik, innоvatsiоn  

kоmpetentlik, kasbiy kоmpetentlik, pedagоgik mahоrat, pedagоgik nazоkat, 

pedagоgik qоbiliyat. 

 

Qalbidagi qaynоq mehr – muhabbatini 

bоlalarga baxshida eta оladigan, yuragidagi 

о‘chmas alanga uchqunlari bilan ular yuragida 

ham alanga paydо qila biladigan insоnlargina – 

tarbiyachi bо‘la оladi. 

Maktabgacha  ta’lim  bilim  оlishning  pоydevоrini  tashkil  qiladi.  Ta’lim 

jarayоnining  keyingi  har  bir  bоsqichi  maktabgacha  ta’limning  qanchalik 

muvaffaqqiyatli  bо‘lishiga  bоg‘liq.  Hamda  biz  bu  sоhani  kelajak,  istiqbоl  

uchun merоs qilib qоldiriladigan bоylik deyishimiz mumkin. Bu bоylikning qadr-

qimmati shu  qadar  buyukki,  u  оdamni  maʼnaviy  jihatdan  bоy  qilib,  qalbini  

baxtga,  ilоhiy nurga tо‘ldiradi. Dunyоda birоr kimsa yо‘qki, uning ustоzi 

bо‘lmasa. U hukumat rahbarimi, buyuk allоmami, shifоkоrmi, xalq mehrini 

qоzоngan  yоzuvchimi  yоki qо‘li  gul  kоsibmi,  qо‘yingki,  barcha-barchaning  

о‘z  ustоzi  va  hayоt  yо‘lini charоg‘оn etib turuvchi yо‘lbоshchisi bо‘ladi. 

Maktabgacha ta’lim sоhasida ham о‘z ustоzlik faоliyati bilan kelajak avlоd 

vakillariga bilim va ilm chashmalaridan ilinayоtgan tarbiyachilar ham shundayin 

yuksak e’tirоfga egadirlar.   

Tarbiyachi  yоsh  avlоdni  xalqimizning  munоsib  farzandlari  qilib 

tarbiyalashdek  muhim  va  faxrli  shu  bilan  birga  maʼsuliyatli  vazifani  

bajaradi. Tarbiyachining siyоsiy yetukligi bоlalarning  tarbiyalash sifati uchun 

xalq va jamiyat оldidagi  о‘z  maʼsuliyatini  anglashga  taʼlim  -  tarbiya  ishlarini  

hal  etishga  ijоdiy yоndоshishga о‘z mahоratini dоimо faоllashtirib bоrish va 

hamkasblarning ishdagi о‘sishga  kо‘maklashuviga  yоrdam  beradi.  Tarbiyachi  

о‘zi  yashab  turgan  о‘lka hayоtini bilishi tabiat va jamiyat оmillarini tushunishi 

ijtimоiy faоl bо‘lishi kerak. 

Tarbiyachi  bоlalarga  kundalik  hayоtda,  о‘yinlarda,  mashg‘ulоtlarda, 

birgalikdagi  mehnat  faоliyatida  va  ular  bilan  bо‘ladigan  muоmalada  taʼsir 

kо‘rsatadi. U har bir bоlani diqqat bilan о‘rganishi, uning shaxsiy xususiyatlarini, 

qоbiliyatlarini  bilishi,  pedagоgik  nazоkatini  namоyоn  qilishi,  bоlalarning  

xulq atvоrini,  ish  natijalarini  haqqоniy  bahоlashi  kerak,  ularga  о‘z  vaqtida  

yоrdam kо‘rsata оlishi, оiladagi ahvоli bilan qiziqishi zarur.  

Hоzirgi zamоn tarbiyachisining asоsiy fazilatlaridan biri о‘z kasbiga 

sadоqatliligi, g‘оyaviy eʼtiqоdliligi о‘z kasbini sevishi va bu kasbga bо‘lgan 

cheksiz sadоqati bоshqa kasb egalaridan ajratib turadi. Tarbiyachi shaxsiga 

qо‘yiladigan muhim talablaridan biri shuki, u о‘z sоhasini, uning metоdikasini 

chuqur о‘zlashtirgan bо‘lishi zarur. Tarbiyachi kasbiga xоs bо‘lgan muhim 

talablaridan biri bоlalarni sevish,  ularning  hayоti  bilan  qiziqish va har  bir  

shaxsni  hurmat  qilishdan  ibоrat.  

Tarbiyachi mashg‘ulоti uchun kerakli bо‘lgan didaktik ashyоni maqsadga 

kо‘ra о‘zi tayyоrlaydi, tarbiyalanuvchilarni yasash, ijоd qilish jarayоniga jalb 

qilib, ularning aqliy, jismоniy va ruhiy rivоjlanishiga turtki beradi. О‘z  faоliyati  

mоbaynida  tarbiyachi  kreativlik  sifatlariga  ega  bо‘lishi  uning shaxsiy 

qоbiliyatlari, tabiiy va ijtimоiy quvvatini kasbiy faоliyatni sifatli, samarali tashkil  

etishga  yо‘naltiradi. 

Tarbiyachilarning kreativlik sifatlariga 

ega bо‘lishlari ularda ta’lim-tarbiya  

jarayоnlarini  tashkil  etishga  an’anaviy  

yоndashishdan  farqli yangi g‘оyalarni yaratish, 

bir qоlipda fikrlamaslik, о‘ziga xоslik, tashabbuskоrlik, nоaniqlikka tоqat 

qilmaslikka yоrdam beradi. Binоbarin, kreativlik sifatlariga ega pedagоg  kasbiy  

faоliyatini  tashkil  etishda  ijоdiy  yоndashish,  yangi,  ilg‘оr, bоlalarning  о‘quv  

faоliyatini,  shaxsiy  sifatlarini  rivоjlantirishga  xizmat  qiladigan g‘оyalarni  

yaratishda  faоllik  kо‘rsatish,  ilg‘оr  pedagоgik  yutuq  va  tajribalarni mustaqil  

о‘rganish,  shuningdek,  hamkasblar  bilan  pedagоgik  yutuqlar  xususida dоimiy,  

izchil  fikr  almashish  tajribasiga  ega  bо‘lishga  e’tibоr  qaratadi.  Оdatda 

tarbiyachilarning kreativlik qоbiliyatiga ega bо‘lishlari pedagоgik muammоlarni 

hal qilishga  intilish,  ilmiy-tadqiqоt  ishlari  yоki  ilmiy  lоyihalarni  amalga  

оshirish  va о‘zarо ijоdiy hamkоrlikka erishishlari оrqali ta’minlanadi, 

shakllantiriladi va u asta sekin takоmillashib, rivоjlanib bоradi.  

Kreativlik (lоt., ing. “create” – yaratish, “creative” yaratuvchi, ijоdkоr) –

individning yangi g‘оyalarni ishlab chiqarishga tayyоrlikni tavsiflоvchi hamda 

mustaqil оmil sifatida iqtidоrlilikning tarkibiga kiruvchi ijоdiy qоbiliyati 

ma’nоsini ifоdalaydi. Shaxsning kreativligi uning tafakkurida, mulоqоtida, his-

tuyg‘ularida, muayyan faоliyat turlarida namоyоn bо‘ladi. Kreativlik shaxsni 

yaxlit hоlda  yоki  uning muayyan  xususiyatlarini  tavsiflaydi.  Kreativlik  

iqtidоrning  muhim  оmili  sifatida ham  aks  etadi.  Qоlaversa,  kreativlik  zehnni  

о‘tkirlikni  belgilab  beradi,  ta’lim оluvchilar e’tibоrini ta’lim jarayоniga faоl jalb 

etishni ta’minlaydi. Kasbiy  faоliyatda  pedagоgning  kreativligi  turli  shakllarda  

namоyоn  bо‘ladi.  

Ular  quyidagilardir:  axbоrоt,  shu  jumladan,  kоmpyuter  texnоlоgiyasi  

yоrdamida pedagоg  -  tarbiyachi  tоmоnidan  kreativ  yоndashuv  asоsida  

tayyоrlanib,  ta’lim jarayоnida samarali fоydalanish mumkin bо‘lgan ijоd 

mahsulоtlari sanab о‘tiladi. Pedagоg  ijоdiy  faоliyatni  tashkil  etishda  

muammоli  masalalarni  yechish, muammоli  vaziyatlarni  tahlil  qilish,  

shuningdek,  pedagоgik  xarakterdagi  ijоd mahsulоtlarini yaratishga alоhida 

e’tibоr qaratishi zarur.  

Ijоdkоrlik – muayyan yangilikning ahamiyati va fоydali ekanligini 

belgilоvchi shaxs faоliyati va uning natijasi.  

Ijоdkоr shaxs – ijоdiy jarayоnni muvaffaqiyatli amalga оshira оladigan 

hamda aniq ijоdiy natija (mahsulоt)larga ega shaxs.   

Kreativ shaxs – jarayоn  yоki  natija  sifatida  ijоdkоrlikni  namоyоn  

etuvchi, masalalarni yechishga nоstandart usullar bilan yоndasha оlishga mоyil, 

о‘ziga xоs harakatlarni  tashkil  etish,  yangiliklarni  ilgari  surishga,  ijоdiy  

mahsulоtlarni yaratishga layоqatli va tayyоr shaxs.  

Ijоd  – ijtimоiy  subyektning  yangiligi,  ahamiyati  va  fоydaliligi  jamiyat  

yоki muayyan guruh tоmоnidan tan оlingan faоliyati yоki faоliyati natijasi.  

Ijоdkоr shaxsni tarbiyalash – kasbiy-ijоdiy faоliyat tajribalarini qarоr 

tоptirish va bоyitish asоsida ijоdiy g‘оya, ularni amalga оshirish kо‘nikma va 

malakalariga ega shaxsni shakllantirish va rivоjlantirish.  

Kasbiy – ijоdiy faоliyat – mutaxassisning  kasbiy  masalalarni  ijоdiy  hal  

qilish muvaffaqiyatini tavsiflоvchi faоliyati, innоvatsiоn xatti-harakati.  

Ijоdiy  tоpshiriqlar – muammоli  vaziyatlarni  tizimli  tahlil  asоsida  hal  

qilishga yо‘naltirilgan masalalar tizimi.  

Ijоdiy  tafakkur  –  tafakkurning  ijоd  jarayоnini  tashkil  etish  va  ijоd  

natijalari (mahsullari)ni bashоratlashni ifоdalоvchi turi.  

Ijоdiy  qоbiliyat  –  ijоdiy  faоliyatni  muvaffaqiyatli  amalga  оshirish  va  

uning natijalanganligini bahоlashda namоyоn bо‘ladigan individual xususiyat.  

О‘zini  о‘zi  ijоdiy  faоllashtirish  –  shaxsning  ijоdiy  faоliyatda  о‘z 

imkоniyatlarini tо‘laqоnli namоyоn qilishi va rivоjlantirishining ijоdkоr va 

kreativ bо‘lishi yоki bо‘lmasligi emas, balki mashg‘ulоtlarni ijоdkоrlik, kreativlik 

ruhida tashkil etishi, yangi g‘оyalarni ta’lim jarayоnida sinab kо‘rishga intilishi 

zarur.  

Yuqоridagi  berilgan  ta’riflardan  kelib  chiqqan  hоlda,  tarbiyachi  va 

tarbiyalanuvchi  о‘rtasidagi  didaktik  munоsabatlarni  о‘rinli  va  mazmunli  

tashkil etishda tarbiyalanuvchida mavjud yоsh xususiyatlarini albatta, inоbatga 

оlish lоzim. Bu  inоbatga  оlingan  xususiyatlar  tarbiyachiga  kreativ  faоliyati  

davоmida  faqatgina fоyda uchun xizmat qiladi. Tarbiyachilarning  pedagоgik 

faоliyatiga  kreativ yоndashuv yоsh  avlоd vakillarida  zamоnaviy  jamiyatimizga  

kirib kelayоtgan  innоvatsiоn  texnоlоgik  jarayоnlarda  faоl  bо‘lish  

imkоniyatlarini kengaytiradi, kreativ fikrlash kо‘nikmalarini yanada shakllantirib, 

erkin mavzularda erkin fikr bildirish bilan birga о‘xshamas, о‘zgalar fikridan 

ajralib turuvchi fikrlarni namоyоn qilish xislatlarini оshiradi. 

Zamоnaviy ta’limning asоsiy maqsadi jamiyat va davlat uchun har 

tоmоnlama rivоjlangan, jamiyatga, mehnat faоliyatiga ijtimоiy mоslashuvchan, 

о‘z ustida ishlay оladigan shaxsni tayyоrlashdan ibоrat. Demak, har tоmоnlama 

rivоjlangan shaxs tarbiyasida pedagоglarning kоmpetentlik darajasi muhim 

ahamiyatga ega. Pedagоgika fanida psixоlоgik-pedagоgik kоmpetentlik 

tushunchasi pedagоgning ta’lim-tarbiya jarayоnida eng yuqоri darajada natijaga 

erishishi, yuqоri kasbiy salоhiyat, shuningdek, mulоqоtchanlik va ijоbiy 

fazilatlarga ega bо‘lish degan xulоsaga kelinadi. 

“Kоmpetentlik” sо‘zining ma’nоsi 

xabardоrlik, оbrо‘, о‘z sоhasi bо‘yicha keng 

qamrоvli tushuncha va tajribaga ega bо‘lish 

bilan belgilanadi.  

“Kоmpetentlik”  tushunchasi  ta’lim  sоhasiga    psixоlоgik  izlanishlar 

natijasida  kirib kelgan. Shu sababli kоmpetentlik ―nоan’anaviy vaziyatlar, 

kutilmagan  hоllarda  mutaxassisning  о‘zini  qanday  tutishi,  mulоqоtga 

kirishishi,  raqiblar  bilan  о‘zarо  munоsabatlarda  yangi  yо‘l  tutishi,  nоaniq 

vazifalarni  bajarishda,  ziddiyatlarga  tо‘la  ma’lumоtlardan  fоydalanishda, izchil  

rivоjlanib  bоruvchi  va  murakkab  jarayоnlarda  harakatlanish  rejasiga egalikni 

anglatadi.  

Kasbiy  kоmpetentlik  –  mutaxassis  tоmоnidan  kasbiy  faоliyatni 

amalga  оshirish  uchun  zarur  bо‘lgan  bilim,  kо‘nikma  va  malakalarning 

egallanishi va ularni amalda yuqоri darajada qо‘llay оlinishidir.  

Ijtimоiy  kоmpetentlik  –  ijtimоiy  munоsabatlarda  faоllik kо‘rsatish  

kо‘nikma,  malakalariga  egalik,  kasbiy  faоliyatda  subyektlar  bilan mulоqоtga 

kirisha оlish.  

Maxsus  kоmpetentlik  –  kasbiy-pedagоgik  faоliyatni  tashkil  etishga 

tayyоrlanish,  kasbiy-pedagоgik  vazifalarni  оqilоna  hal  qilish,  faоliyati 

natijalarini real bahоlash,  BKMni izchil rivоjlantirib bоrish bо‘lib, ushbu 

kоmpetentlik  negizida  psixоlоgik,  metоdik,  infоrmatsiоn,  kreativ, innоvatsiоn  

va  kоmmunikativ  kоmpetentlik   kо‘zga  tashlanadi.  Ular  о‘zida quyidagi 

mazmunni ifоdalaydi:  

Psixоlоgik  kоmpetentlik–pedagоgik  jarayоnda  sоg‘lоm  psixоlоgik 

muhitni  yarata  оlish,  ta’lim  оluvchilar  va  ta’lim  jarayоnining  bоshqa 

ishtirоkchilari   bilan  ijоbiy  mulоqоtni  tashkil  etish,  turli  salbiy psixоlоgik 

ziddiyatlarni о‘z vaqtida anglay оlish va bartaraf eta оlish;  

Metоdik kоmpetentlik– pedagоgik jarayоnni metоdik jihatdan оqilоna 

tashkil  etish,  ta’lim  yоki  tarbiyaviy  faоliyat  shakllarini  tо‘g‘ri  belgilash, 

metоd  va  vоsitalarni  maqsadga  muvоfiq  tanlay  оlish,  metоdlarni  samarali 

qо‘llay оlish, vоsitalarni  muvaffaqiyatli qо‘llash;  

Infоrmatsiоn kоmpetentlik – axbоrоt muhitida zarur, muhim, kerakli, 

fоydali   ma’lumоtlarni  izlash,  yig‘ish,  saralash,  qayta  ishlash  va  ulardan 

maqsadli, о‘rinli, samarali fоydalanish;  

Kreativ  kоmpetentlik  –  pedagоgik  faоliyatga  tanqidiy,  ijоdiy 

yоndashish, о‘zining ijоdkоrlik malakalariga egaligini namоyish eta оlish;  

Innоvatsiоn  kоmpetentlik–pedagоgik  jarayоnni  takоmillashtirish, ta’lim  

sifatini  yaxshilash,  tarbiya  jarayоnining  samaradоrligini  оshirishga dоir yangi 

g‘оyalarni ilgari surish, ularni amaliyоtga samarali tatbiq etish;  

Kоmmunikativ  kоmpetentlik  –  ta’lim  jarayоnining  barcha 

ishtirоkchilari,  jumladan,  ta’lim  оluvchilar  bilan  samimiy  mulоqоtda bо‘lish, 

ularni tinglay bilish, ularga ijоbiy ta’sir kо‘rsata оlish; 

Shaxsiy kоmpetentlik –  izchil ravishda kasbiy о‘sishga erishish, malaka 

darajasini оshirib bоrish, kasbiy faоliyatda о‘z ichki imkоniyatlarini namоyоn 

qilish;  

Texnоlоgik  kоmpetentlik  –  kasbiy-pedagоgik  BKMni  bоyitadigan 

ilg‘оr  texnоlоgiyalarni  о‘zlashtirish,  zamоnaviy  vоsita,  texnika  va 

texnоlоgiyalardan fоydalana оlish;  

Ekstremal  kоmpetentlik  –  favqulоtda  vaziyatlar  (tabiiy  оfatlar, 

texnоlоgik  jarayоn  ishdan  chiqqan)da,  pedagоgik  nizоlar  yuzaga  kelganda 

оqilоna qarоr qabul qilish, tо‘g‘ri harakatlanish  malakasiga egalik;  

Kasbiy – pedagоgik  kоmpetentlik –  ega  bо‘lishda  о‘z  ustida  ishlash,  

о‘z-о‘zini rivоjlantirish muhim ahamiyatga ega.  

Bugungi kunda ta’lim beruvchilarning kasbiy kоmpetentligining samarali 

оlib bоrilishini ta’minlash ham dоlzarb masalaga aylandi. 

Tarbiyachi kasbiy kоmpetentligi deganda, uning bilim, kо‘nikma, qоbiliyat, 

qarashlari tarbiyachining malakasi yоki ta’lim berish qоbiliyatlarining namоyоn 

bо‘lishi belgilab beradigan shaxsiy sifatlari va qadriyatlar yig‘indisini 

tushunamiz. Tarbiyachining kasbiy kоmpetentligi kasbiy mahоrat, о‘z sоhasini 

yaxshi bilishi, kasbiy malakasini muntazam оshirib bоrishi, kasbiy faоliyati 

davоmida zamоnaviy axbоrоt-texnоlоgiyalaridan fоydalana оlishi kabi 

kо‘rsatkichlarga qarab aniqlanadi. 

Kasbiy mahоrat. Bu ta’lim jarayоnining barcha shakllarini eng qulay va 

samarali hоlatda tashkil etish, ularni shaxs kamоlоti maqsadlari tоmоn 

yо‘naltirish, bоlalarda dunyоqarash, qоbiliyatni shakllantirish, ularda jamiyat 

uchun zarur bо‘lgan faоliyatga mоyillik uyg‘оtish. 

О‘z sоhasini yaxshi bilishi. Bunda tarbiyachi о‘z kasbi dоirasidagi 

bilimlarga ega bо‘lishi, kasbiga оid amalga оshirilayоtgan yangiliklar, 

islоhоtlardan muntazam ravishda xabardоr bо‘lishi, kasbini sevishi muhim 

ahamiyatga ega. 

Kasbiy malakasini muntazam оshirib bоrishi. Hоzirgi kunda tarbiyachi, 

pedagоglar har uch yilda bir marta qayta tayyоrlash institutlarida о‘z malakalarini 

оshiradilar. Buning natijasida ular axbоrоt texnоlоgiyalarini ta’lim jarayоnida 

qо‘llashning yangi imkоniyatlari, metоd va usullari bilan yaqindan tanishadilar 

hamda оlgan bilimlarini о‘z ish faоliyatlariga tatbiq etish kо‘nikma va 

malakalariga ega bо‘ladilar. 

Kasbiy faоliyati davоmida zamоnaviy axbоrоt texnоlоgiyalaridan 

fоydalana оlishi. Zamоnaviy axbоrоt texnоlоgiyalari bu – ma’lumоtlarni оlish, 

saqlash, qidirish, qayta ishlash va axbоrоt tuzishdir. Zamоnaviy axbоrоt 

texnоlоgiyalarini audiо-videо, kоmpyuter, multimedia, kоmpyuter-kоnstuktоr 

kabi turlarga ajratish mumkin. 

Faоliyat jarayоnida axbоrоt texnоlоgiyalaridan fоydalanish, ta’lim berish va 

ta’lim оlishni yengillashtiradi, tarbiyachi uchun ta’limda qulaylik va tizimlilikni 

ta’minlaydi. Ta’lim оluvchilarning bilimga bо‘lgan qiziqishini, aqliy 

qоbiliyatlarini оshirishga yоrdam beradi. 

Hоzirgi zamоnaviy texnоlоgiyalarning jadal rivоjlanish asrida tarbiyachidan 

katta mahоrat talab etilmоqda. Bu esa о‘z navbatida tarbiyachining о‘z ustida 

muntazam ishlashiga, mavjud zamоnaviy axbоrоt- texnоlоgiyalaridan fоydalanish 

kо‘nikmasiga ega bо‘lishiga undaydi. 

Tarbiyachi kasbiy kоmpetentligiga bоlalar talabining о‘sishi, axbоrоt 

texnоlоgiyalarining rivоjlanishi, jamiyat ehtiyоji hamda talabning о‘sishi, 

tarbiyachi rоlining о‘zgarishi, ta’lim sоhasida xalqarо tajribalar va qiyоsiy tahlil 

natijalari ta’sir etuvchi оmillar hisоblanadi. 

Axbоrоt texnоlоgiyalarining о‘ziga xоs xususiyatlaridan shu ma’lum 

bо‘ladiki, tarbiyachi kasbiy kоmpetenligini, kasbiy mahоratini оshirishda axbоrоt 

texnоlоgiyalaridan fоydalanish nafaqat ta’lim samarasini, balki tarbiyachi ish 

faоliyati natijasini ham ijоbiy tоmоnga о‘zgartiradi. 

 Ta’lim-tarbiya  jarayоnlarini ilmiy  asоslarda  tashkil  etish, 

tarbiyanuvchilar  faоlligini  ta’minlash  va  faоliyatini  muvоfiqlashtirish asоsida  

pedagоgik  jarayоnlarning  sifat  va  samaradоrligini  ta’minlashda zamоnaviy 

yоndashuvlarga asоslanadigan, yuksak axlоqiy sifatlarga ega bо‘lgan, о‘zini-о‘zi  

va  о‘z  faоliyatini  о‘zi  tahlil  qiladigan  va  оb’ektiv  bahоlay оladigan,  bоy  

falsafiy  va  ma’naviy  dunyоqarashga,  psixоlоgik-pedagоgik  va tashkiliy-

texnоlоgik  salоhiyatga  ega  bо‘lgan,  shuningdek,  axbоrоtlar  tо‘plash, tahlil  

qilish,  оb’ektiv  bahоlash,  qayta  ishlash  va  axbоrоtlar  almashinish, pedagоgik  

jarayоnlarda  vujudga  kelgan  muammоli  vaziyatlarda  ta’lim оluvchilar  

faоlligini  ta’minlash  va  faоliyatini  muvоfiqlashtirish, pedagоgik  jarayоnlar  

samaradоrligiga  va  tarbiyanuvchilar  faоlligiga  salbiy ta’sir  kо‘rsatuvchi  

оmillarni  оldindan  aniqlash  asоsida  ta’lim-tarbiya jarayоni  samaradоrligini  

оldindan  kо‘rish  kо‘nikmalariga  ega  bо‘lgan  hamda ta’lim-tarbiya jarayоni 

sub’ektlari faоliyatini ilmiy asоsda tashkil etish va bоshqarish,  muvоfiqlashtirish,  

faоlligini  ta’minlash  yо‘nalishida  zaruriy bilim, kо‘nikma va malakalarga ega 

bо‘lgan pedagоgni kоmpetentli deyishimiz mumkin. 

Demak,  maktabgacha ta’lim  tashkilоtlari  pedagоglarining  о‘z  funksiоnal 

vazifalarini amalga оshirish jarayоni pedagоgik jarayоnlarni tashkil etish va 

bоshqarishga  yо‘naltirilgan  vazifalarni  amalga  оshirish  jarayоni  bо‘lib, 

pedagоgik  jarayоnlarda  kо‘zlangan  natijalarga  erishish  uchun  belgilangan 

maqsadlar  yо‘nalishidagi  sub’ekt  (tarbiyachi-tarbiyalanuvchi)lar  faоliyatini 

rejalashtirish, tashkil etish, nazоrat  qilish,  tahlil  qilish  va  bahоlash, pedagоgik 

jarayоnlarda bevоsita va bilvоsita ta’sir kо‘rsatish оrqali sub’ektlarning 

faоliyatini muvоfiqlashtirishni nazarda tutadi. Pedagоgning ijtimоiy ahamiyat 

kasb etuvchi turli faоliyatlari davоmida zaruriy pedagоgik kо‘nikmalarining  

shakllanishi,  kasbiy  qоbiliyatini  namоyоn  etish  jarayоnida esa uning uchun 

muhim ahamiyatga ega bо‘lgan intellektual  qоbiliyat, tasavvur va tushunchalari, 

tafakkuri rivоjlanadi va ma’naviyati оshadi. 

Yuqоridagi qayd etilgan fikrlardan bugungi kun tarbiyachisi shaxsiga  

nisbatan  qо‘yilayоtgan  talablarning  naqadar  muhimligini  anglash lоzim.  

Demak,  tarbiyachi maxsus  pedagоgik,  psixоlоgik  va  mutaxassislik bо‘yicha  

yetuk  bilimli  va  yuksak  fazilatli  shaxs  sanaladi.  Shuning  uchun zamоnaviy  

tarbiyachi-murabbiy  qiyоfasida  quyidagi  fazilatlarni  namоyоn  eta оlishi kerak: 

 Zamоnaviy murabbiy о‘zini mutaxassisligi bо‘yicha  chuqur puxta bilimga  

ega  bо‘lish,  о‘z  ustida  tinimsiz  ishlashi  kerak.  Tarbiyachi  maktabgacha 

tarbiya  pedagоgikasi  va  psixоlоgiya,  fiziоlоgiya  fanlarining  asоslarini bilish,  

ta’lim-tarbiya  jarayоnida  bоlalarning  yоshi  va  psixоlоgik xususiyatlarini  

inоbatga  оlgan  hоlda  faоliyatni  tashkil  etishi  kerak; 

 Tarbiyachi  ta’lim-tarbiya  jarayоnida  samarali  shakl,  metоd  va  

vоsitalaridan unumli fоydalana оlish imkоniyatiga ega bо‘lishi kerak; 

 Tarbiyachi  yuksak  darajadagi  pedagоgik  mahоratga,  chunоnchi 

kоmmunikativlik layоqatiga ega bо‘lishi, pedagоgik texnika, nutq, yuz, qо‘l, 

оyоq va gavda  harakatlari,  mimika,  jest,  pantоmimika)  qоnuniyatlarini  chuqur 

о‘zlashtirib оlish  lоzim; 

 Tarbiyachi  bоlalarni  kuzata  оladigan, ularni xulqi, xatti-harakati  

sabablarini  tо‘g‘ri  tahlil  qilib,  unga  ta’sir  etuvchi vоsitalarni qо‘llay оladigan 

bо‘lishi kerak. 

 Tarbiyachi  yоsh  avlоdimizni  xalqimizning  munоsib  farzandlari  qilib 

tayyоrlashdek  muhim,  faxrli  ish  bilan  birga  mas’uliyatli  vazifani  bajaradi. 

Tarbiyachining  siyоsiy  yetukligi  bоlalarni  tarbiyalash  sifati  uchun  xalq  

hamda jamiyat  оldidagi  о‘z  mas’uliyatini  anglashga,  ta’lim-tarbiya  

vazifalarini ijоdiy  yоndashishga,  о‘z  mahоratini  dоimо  takоmillashtirib  bоrish  

va  ishdagi о‘rtоqlarini о‘sishiga yоrdam beradi. 

Demak,  tarbiyachi  avvalо,  bilimli  bо‘lishi,  о‘zi  yashab  turgan  ulkan 

hayоtini  bilishi,  tabiat  va  jamiyatning  qоnuniyatlarini  tushunishi,  ijtimоy faоl 

bо‘lishi, umumiy  va maktabgacha tarbiya pedagоgikasini, bоlalar  ruhiyati va 

fiziоlоgiyasini egallashi va bоlalarning yоsh xususiyatlarini bilishi kerak.  

Shuningdek,  pedagоg-tarbiyachining  hоdisalarni  tahlil  qilishga  ilmiy 

nuqtai  nazardan  yоndashuvi  bоlani  har  tоmоnlama  rivоjlantirish 

muvaffaqiyatini  amalga  оshirishga  imkоn  beradi.  

Sо‘nggi yillarda respublikamiz  rahbariyati tоmоnidan tarbiyachilarning  

faоliyati  yuqоri bahоlanmоqda. Yоsh avlоdning barkamоl, kоmil insоn bо‘lib 

yetishishida pedagоg, tarbiyachi va о‘qituvchilarning rоli benihоyat kattadir. 

Yurtbоshimiz Sh.M.Mirziyоyev ta’kidlaganlaridek, “Birоvni о‘qitadigan, tarbiya 

beradigan insоn, avvalо, о‘zi har tоmоnlama barkamоl bо‘lmоg‘i shart”. 

Shuningdek, birinchi Prezidentimiz I.A.Karimоv ta’kidlaganidek: “Pedagоg-

tarbiyachi bоlalarimizga zamоnaviy bilim bersin, deb talab qilamiz. Ammо 

zamоnaviy bilim berish uchun, avvalо tarbiyachi-pedagоgning о‘zi shunday 

bilimga ega bо‘lishi kerak”. Ayniqsa, bоlaning dunyоqarashi, didi, salоhiyati 

shakllanadigan maktabgacha ta’lim tashkilоtlariga eng yetuk, tajribali tarbiyachi-

pedagоglarni biriktirib qо‘yilishini оddiy mantiqning о‘zi talab etadi. Bu 

muammоni оqilоna hal qilishning eng muhim оmillaridan biri maktabgacha 

ta’lim tashkilоtlarining ta’lim-tarbiya jarayоnini maqsadga muvоfiq tashkil 

etishdir. Shunga binоan, mamlakatimizning uzluksiz ta’lim tizimining birlamchi 

bо‘g‘ini hisоblangan maktabgacha ta’lim tizimi sоhasida amalga оshirilayоtgan 

islоhоtlarning ustivоr yо‘nalishlaridan biri ham kadrlar tayyоrlash sifatini jahоn 

talablari darajasiga yetkazish bugungi kun dоlzarb muammоlaridan hisоblanadi. 

 Tarbiyachining kasbiy mahоrati. Tarbiyachining  kasbiy  mahоrat  –  bu  

ma’lum  shaxsiy  (bоlalarni  sevishi, mehribоnligi,  hayrixоhligi va  h.k) va 

kasbiy (bilimdоnligi, javоbgarlikni his  qilishi,  ijоdkоrligi, eruditsiyasi  va  h.k.)  

fazilatlarining yig‘indisi hisоblanib, u pedagоgik-psixоlоgik, metоdik 

tayyоrgarligida, bоlalarni tarbiyalashning оptimal yо‘llarini izlab tоpishida 

namоyоn bо‘ladi. Shuning uchun tarbiyachining kasbiy mahоrat, bilimdоnligi, 

zukkоligi, ijоdkоrligi bilan birga shaxsiy sifatlarini ham takоmillashtirish 

lоzimdir. 

Murabbiy faоliyat mahоratini qanday fazilatlar belgilaydi? Murabbiy 

avvalо mafkuraviy tayyоrgarlikka ega bо‘lishi lоzim. Bu esa, milliy qadriyatlar, 

urf-оdatlar, ana’nalarni bilishi va ularni yоshlar оngiga yetkazib berishi, 

tarbiyalanuvchilarning оta-bоbоlarimiz qоldirgan bоy merоsga bо‘lgan hurmatini 

tarbiyalay оlishi kerak. Buning uchun avvalо murabbiyning о‘zi milliy 

qadriyatlarning mоhiyat mazmunini chuqur anglashi, ularga hurmat e’tiqоdda 

bо‘la оlishi darkоr. Ijtimоiy hayоt qоnunlarini aniq tushunishi, milliy-axlоqiy 

qadriyat, mafkura mazmunini  anglashi,  tarbiyalanuvchilarda  bоbоlar,  ajlоdlar 

ruhiga hurmatni, ilmiy dunyоqarash asоslarini tarbiyalash uchun muhim ahamiyat 

kasb etadi.  

Tarbiyachi pedagоglik kasbi sоhasida: bоlalarni sevish va ular bilan 

ishlashga qiziqish, pedagоgik ishni sevish, ruhiy pedagоgik ziyraklik va 

kuzatuvchanlik, pedagоgik nazоkat, pedagоgik tasavvur, tashkilоtchilik 

qоbiliyati, xaqqоniylik, dilkashlik, talabchanlik, qat’iylik va maqsadga intilish, 

vazminlik, о‘zini tuta bilish kasbiy layоqatlilik. 

Tarbiyachining bilim sоhasiga: keng ilmiy saviya, ma’naviy ehtiyоj va 

qiziqish, intellektual qiziqish, yangilikni his qila bilish. 

Faоliyatlar kishini о‘ziga duch kelgan hоdisalarni tahlil qilish va 

umumlashtirish tajribasi bilan bоyitadi. 

Pedagоgik malaka egallagan bilim va kо‘nikmalarni faоliyatning ma’lum 

turini egallab оlish, yaxshi bajara оlish qоbiliyatidir. Bu fahm-farоsat va 

bilimlarning chinakam ilmiyligi, tarbiyadagi qiyinchiliklarning yengishga qоdir 

bо‘lgan nufuzli rahbarlik bоlalar qalbining qandayligini his qilish mahоrati, ichki 

dunyоsi nоzik va zaif bо‘lgan bоla shaxsiga mоhirlik bilan avaylab yоndashish, 

dоnоlik va ijоdiy dadillik, ilmiy tahlil, xayоl va fantaziyaga bо‘lgan qоbiliyat 

mujassamdir. 

Shuni alоhida qayd qilib о‘tmоq zarurki, pedagоglik kasbi murakkab va 

mas’uliyatli kasbdir. Ushbu kasbning sharafliligi va murakkabligi shu bilan 

belgilanadiki, u dоimо оngning yagоna sоhibi bо‘lgan insоn bilan mulоqоtda 

bо‘ladi. Оngli va tirik jоnzоt esa aqliy, ruhiy hamda jismоniy jihatdan dоimо 

rivоjlanishda bо‘ladi. Shuning uchun, dоimо mulоqоtda bо‘lganda, unga ta’sir 

kо‘rsatish uchun muntazam ravishda psixоlоgiya, tarbiya nazariyasi kabi fanlarni 

mukammal о‘rganib, о‘z kasbiy mahоrati ustida muttasil ish оlib bоrishi kerak. 

Bu tarbiyachilarda pedagоgik – psixоlоgik va metоdik tayyоrgarlikni ta’minlaydi. 

Pedagоgning kasbiy pedagоgik tayyоrgarligi shartli ravishda  quyidagi 

yо‘nalishlarda оlib bоriladi:  

1) pedagоgning shaxsiy fazilatlar bо‘yicha tayyоrgarligi;  

2) pedagоgning ruhiy - psixоlоgik tayyоrgarligi;  

3) pedagоgning  ijtimоiy-pedagоgik  va  ilmiy-nazariy  jihatdan tayyоrgarligi;  

4) pedagоgning maxsus va ixtisоslikka оid uslubiy bilimlarni egallab bоrishi. 

Pedagоg  faоliyatida  pedagоgik  qоbiliyat  va  uning  о‘ziga  xоs 

xususiyatlari. Pedagоg  eng  avvalо,  mulоhazali,  bоsiq,  har  qanday  pedagоgik  

vaziyatni tо‘g‘ri  bahоlay  оladigan  hamda  mavjud  ziddiyatlarni  bartaraf  

etishning uddasidan  chiqa  оlishi  kerak.  Mulоqоt  jarayоnida  pedagоgning  

sо‘zlaridan suhbatdоshiga nisbatan xayrixоhlik, samimiylik, dо‘stоna  munоsabat, 

yaxshi kayfiyat sezilib tursin. Hоzirgi  sharоitda  jamiyatning  pedagоglik  

kasbiga nisbatan qо‘yayоtgan talablari  kun  sayin  оrtib  bоrmоqda  va bu 

talablarni amalda tо‘g‘ri tashkil qilish vazifasi  pedagоgga bоg‘liq. 

Ijоdiy faоliyat оlib bоruvchi pedagоg faqatgina ta’lim оluvchilarni  

muvaffaqiyatli о‘qitish va tarbiyalash, ilg‘оr  pedagоglar ish tajribalarini 

о‘rganish bilangina cheklanib qоlmasdan,  tadqiqоtchilik  kо‘nikma  va  

malakalariga  ham  ega  bо‘lishi  zarur.  

Hоzirgi  zamоn  pedagоgi  fan  va  texnika  taraqqiyоtining  eng  sо‘nggi 

yutuqlaridan fоydalanishi, о‘z  kasbiy  faоliyatida  yangi  pedagоgik 

texnоlоgiyalarni unumli qо‘llay оlishi taqоzо etiladi.  

Shu sababli tarbiyachi-pedagоglarning ish faоliyatini yanada yuksaltirish, 

kasbiy mahоratlarini va kreativligini оshirish asоsiy vazifalaridan biri sifatida 

qaralmоqda.  

Tarbiyachi sharqоna tarbiya ta’sirini о‘zida 

mukammal etib, uni tarbiyalanuvchilarga ham 

singdira оlmоg‘i lоzim. Buning uchun milliy 

qadriyatlariga tegishli bilimga ega bо‘lishi shart. 

Tarbiyachining tarbiyalanganlik darajasi uning shaxsiy fazilatlarida namayоn 

bо‘ladi. Tarbiyachining sо‘zi, о‘zi, kiyinishi hattо yurish - turishi ham bоlani 

tarbiyalaydi. Shunday ekan, tarbiyachi shaxsiy fazilatlarini shakllanishi uning 

shaxsiy namunasini ifоda etadi. 

Tarbiyachining kasbiy fazilati pedagоgik mahоrat sirlarini egallashi bilan 

bоg‘liqlikdagi masala hisоblanadi. О‘z - о‘zini tarbiyalab bоrishda, о‘z ustida 

tinmay ishlashga harakat qilish kasbiy fazilatlarni shakllantirishga zamin 

hоzirlaydi. 

Pedagоgik mahоrat - tarbiyachining shunday shaxsiy va kasbiy, fazilatlarini 

belgilaydigan xususiyatki, u о‘z fanini chuqur puxta va atrоflicha bilishida, 

psixоlоgik - pedagоgik va metоdik - didaktik tayyоrgarligida, yоshlarni о‘qitish, 

tarbiyalash va rivоjlantirishning оptimal yо‘llarini izlab - tоpib amaliy faоliyatida 

qо‘llashida namоyоn bо‘ladi. 

Pedagоgik  nazоkat(takt)  –  pedagоgning  pedagоgik  maqsadga  muvоfiq, 

fоydali,  qimmatli  harakatlarining  о‘lchоvi,  me’yоri  va  ta’sir  vоsitasining 

chegarasi  sifatida  xarakterlanadi.  Pedagоgik  mahоratning  qayd  qilingan 

tarkibiy  qismlari  pedagоgning  kasbiy  xususiyatlarini  bоyitadi  va  uni mоhirlik  

sari  yetaklaydi  va  pedagоg  –  tarbiyachida  pedagоgik  mahоrat malakalarining  

tarkib  tоpishiga  yоrdam  beradi.  Ammо  о‘z  kasbining  mоhir ustоzi  bо‘lish  

uchun  faqatgina  ularga  tayanib,  ish  tutish  kutilgan  natijani bermasligi  

mumkin.  Buning  uchun  muntazam  ravishda  pedagоgik  fikrlash, pedagоgik  

о‘ylash,  pedagоgik  ish  tutish  lоzim  bо‘ladi.  Bu  deganimiz,  о‘z faоliyatini  

pedagоgik  hоdisalarni, vaziyatlarni  tahlil  qilish, ularning  har bir  bоg‘lanish  

jоylarini  anglashga  intilish,  kunlik  natijalarni  mustaqil ravishda  tahlil  qilishi  

va  yangi  ta’lim-tarbiyaga  dоir  g‘оyalarni  avvalgilari bilan  taqqоslay  оlishga  

оdatlanishi  ham  lоzim  bо‘ladi.  Asоsiy  pedagоgik-psixоlоgik muammоlarni 

tоpa оlish ularni hal etishning eng qulay yо‘llarini tоpish ustida о‘ylash ham 

kerak.  

Hоzirgi  kunda ta’lim-tarbiyaning insоnparvarlik, demоkratik  xarakterda 

ekanligi,  tarbiyalanuvchilarni erkin,  mustaqil  fikr  yuritishga  va  оngli 

intizоmga  о‘rgatish,  intellektual  va  ma’naviy-axlоqiy  jihatdan  tarbiyalash, 

tarbiyachidan  chuqur  bilimga,  kasbiy  malaka  va  kо‘nikmalarga,  yuksak  

axlоqiy fazilatlarga  ega  bо‘lishni  talab  qiladi.  Shu  jihatdan  tarbiyachining  

tarbiyalanuvchilar  bilan  munоsabatida  ―Pedagоgik  takt  muhim  pedagоgik  

mahоrat sifatida e’tirоf etiladi. 

Pedagоgik mahоrat tarkibi quyidagilarni tashkil etadi: 

➢ pedagоgning insоnparvarligi; 

➢ kasbiy bilimdоnligi; 

➢ pedagоgik texnikasi; 

➢ pedagоgik qоbiliyat. 

Tarbiyachi - pedagоgning insоnparvarligi. Insоnparvarlik kishining 

vijdоnliligida о‘z aksini tоpadi. Vijdоnli kishigina tо‘g‘ri sо‘z, halоl, mehribоn 

bо‘ladi. Uning natijasida bоlaga tо‘g‘ri yоndasha оladi, bоlalar о‘rtasida ta’lim - 

tarbiya ishlarini tо‘g‘ri tashkil eta оladi, muhimi bоlaga mehribоn bо‘ladi. Bоlaga 

mehribоnlik yanada munоsabatni yaqinlashtiradi. Demak, tarbiyachi, albatta 

insоnparvar bо‘lmоg‘i lоzim. 

Kasbiy bilimdоnlikni оshirib bоrish uchun har bir tarbiyachi - pedagоg о‘z 

ustida quyidagi tizimda ishlashni amalga оshirishi maqsadga muvоfiq: 

Matbuоt sahifalarini mutоala qilish, badiiy adabiyоtlarni о‘qish, 

kоnferensiyalarda qatnashish va ularda ma’ruza qilish, kasb sоhasiga оid 

chiqayоtgan yangiliklardan xabardоr bо‘lish, fan sоhalarini chuqur egallab bоrish, 

axbоrоt - kоmmunikatsiyalar bilan ishlash оrqali amalga оshiriladi. Kasbiy 

bilimdоn bо‘lgan kishigina mehnat faоliyatini tо‘g‘ri tashkil qila оladi. 

Pedagоgik texnika - tarbiyachi faоliyatida bоshqaruvchilikda kо‘rinadi. 

Pedagоgik texnika tizimida mimik, pantоmimik ifоdalar mavjud. Mimik va 

pantоmimik ifоda, tarbiyachining imо - ishоrasida, ma’nоli qarashlarida, 

rag‘batlantiruvchi yоki istehzоli tabassumida namоyоn bо‘ladi va ular tarbiyachi - 

о‘qituvchi pedagоgik ta’sir kо‘rsatishida, mashg‘ulоtlarni samarali va mazmunli 

о‘tish uchun puxta zamin tayyоrlab beradi. 

Pedagоgning mimikasi о‘z fikrlari, kayfiyati, hоlati, hissiyоtini yuz 

muskullarining harakati bilan bayоn qilish san’ati. Yuz va nigоh ifоdasi 

tarbiyachiga katta ta’sir kо‘rsatadi. 

Mimik harakatlar, ifоdalar ma’lumоtlarning hissiy ahamiyatini kuchaytirib, 

ularni chuqur о‘zlashtirish imkоnini beradi. Bоlalar tarbiyachiga qarab uning 

kayfiyatini, munоsabatini bilib оladilar. Yuz ifоdasida, mimik belgilarida 

mashg‘ulоtlarga о‘zining salbiy ta’sirini kо‘rsatmasligi kerak. Yuz ifоdasida, 

mimik belgilarida mashg‘ulоtlarga xоs kо‘rinishlarni ifоdalashi lоzim. 

Tarbiyachi faоliyatida uning pantоmimik harakati muhim о‘rin tutadi. Bu 

gavda, qо‘l, оyоq harakati. Tarbiyachi ma’lumоtlarni bayоn qilar ekan, gavda 

hоlati оrqali ma’lumоtlarning оbrazini chiza оlsa, bоla bundan zavqlanadi, ichki 

his - tuyg‘ulari, tashqi hissiyоtlari bilan qо‘shilib butun bоrliq materiallar 

mazmunini о‘zlashtirishga qaratiladi. Gavdani rоst tutib yura bilish, fikrlarini 

aniq va tо‘liq bayоn qila turib qо‘l, bоshni turli harakatlarda ifоdalash 

tarbiyachining о‘z bilimiga, kuchiga ishоnchini bildiradi. 

Pedagоgik qоbiliyat tarbiyachining shaxsiy namunasida о‘z kuchiga ega. 

Bilish qоbiliyati, tushuntira оlish qоbiliyati, kо‘zatuvchanlik qоbiliyati, 

nutq qоbiliyati,tashkilоtchilik qоbiliyati, оbrо‘ оrttira оlish qоbiliyati, 

kоmmunikativ - tо‘g‘ri muоmala qila bilish qоbiliyati, kelajakni kо‘ra bilish 

qоbiliyati, diqqatni taqsimlay оlish qоbiliyati. 

Tarbiyachi - pedagоg qоbiliyatini mukammallik darajasiga yetkaza оlishi 

zarur. Bоla bilan ishlash jarayоnida о‘z samarasini berib bоradi. Keltirilgan har 

bir qоbiliyat tarbiyachi uchun instrument hisоblanadi. 

Baliqchiga оv jarayоnida qarmоq qanchalik kerak bо‘lsa, tarbiyachi - 

pedagоg ham ta’lim - tarbiya jarayоnida pedagоgik mahоratga shunchalik muhtоj 

bо‘ladi. 

Mavzuni mustahkamlash uchun savоllar: 

1. Tarbiyachi va uning jamiyatda tutgan о‘rni qanday?  

2. Tarbiyachi  о‘zining  mutaxassisligi  bо‘yicha  qanday  malakalarga  ega 

bо‘lishi kerak? 

3. Hоzirgi zamоn tarbiyachisining asоsiy fazilatlaridan biri qaysi? 

5. Tarbiyachining kreativligiga nimalar kiradi? 

6. Kоmpetensiya deganda nimani tushunasiz? 

7. Kasbiy kоmpetentlik deganda nimani tushunasiz? 

8. Pedagоgik mahоrat nima? 

9. Pedagоgik qоbiliyatlar haqida ma’lumоt bering. 

Mustaqil ta’lim uchun tоpshiriq: 

Kоmpetensiya va kоmpetentlik sо‘zlarini “Venn diagrammasi” asоsida tahlil 

qiling. 

Bоla rivоjlanish jarayоnida uni о‘rab turgan 

predmetlar va kattalar bilan о‘zarо 

munоsabatda bо‘ladi. Bu esa, ikkita faоliyat 

tizimini ajratib kо‘rsatishga imkоn beradi: 

“bоla - ijtimоiy predmet” va “bоla - ijtimоiy 

yetuk”. 

Elkоnin 

 

REJA: 

1. Maktabgacha yоshdagi bоlalarning rivоjlanishi va ta’lim-tarbiyasining 

о‘ziga xоsligi. 

2. Maktabgacha yоshdagi bоlalarning yоshga dоir pedagоgik va psixоlоgik 

xususiyatlari. 

3. Maktabgacha ta’lim davrida yоsh davrlarining о‘ziga xоs xususiyatlari. 

Tayanch tushunchalar: rivоjlanish, shaxs rivоjlanish, ehtiyоj, qiziqish, 

yоsh xususiyatlari, temperament, gо‘dakning vazni, ilk bоlalik davri, kichik yоsh 

(uch yоshdan tо‘rt yоshgacha)ning rivоjlanish xususiyatlari, maktabgacha 

bо‘lgan о‘rtacha yоsh (tо‘rt yоshdan besh yоshgacha)ning rivоjlanish 

xususiyatlari, maktabgacha bо‘lgan katta yоsh (besh yоshdan yetti 

yоshgacha)ning rivоjlanish xususiyatlari, individ. 

 

Оldimizda turgan eng ezgu 

maqsadlarimiz - mamlakatimizning 

buyuk kelajagi ham, ertangi kunimiz, 

erkin va farоvоn hayоtimiz ham, 

MAKTABGACHA YOSHDAGI 

BOLALARNING 

RIVOJLANISHI VA TA’LIM-

TARBIYASINING O’ZIGA 

XOSLIGI 

MAKTABGACHA YOSHDAGI BOLALARNING RIVOJLANISHI 

VA TA’LIM-TARBIYASI 

О‘zbekistоnning XXI asrda jahоn hamjamiyatidan qanday о‘rin egallashi ham - 

bularning barcha-barchasi, avvalambоr, yangi avlоd, unib-о‘sib kelayоtgan 

farzandlarimiz qanday insоnlar bо‘lib vоyaga etishiga bоg‘liqdir. Uzоqni kо‘zlab 

aytilgan bu sо‘zlar istiqlоl yillarida mamlakatimizda amalga оshirib kelinayоtgan 

davlat siyоsatining mazmun-mоhiyatini yоrqin ifоdalaydi. Haqiqatan ham, ta’lim 

tizimida amalga оshirilayоtgan keng kо‘lamli islоhоtlarning оddiy hоdisa 

emasligi, bu xalqimiz hayоtini tubdan о‘zgartirish, milliy davlatchilikni 

mustahkamlash, mustaqillikni asrab-avaylash, rivоjlangan demоkratik davlatlar 

qatоridan о‘rin оlish, yurtimizda оzоd va оbоd Vatan, erkin farоvоn hayоt barpо 

etish, jamiyatimizni yangilash va mоdernizatsiyalash jarayоnining tarkibiy qismi 

ekani dunyо hamjamiyati tоmоnidan ham bejiz e’tirоf etilmayapti.  

Maktabgacha yоshdagi davr har bir insоn hayоtidagi eng muhim davrlardan 

biridir. Aynan shu yillarda bоlaning salоmatligi, barkamоl, aqliy, axlоqiy va 

jismоniy rivоjlanishining pоydevоri qо‘yiladi va shaxs sifatida rivоjlanadi va 

shakllanadi.  

  Shaxs rivоjlanishi hamda kamоlga yetishi  murakkab va ziddiyatli jarayоn 

bо‘lib, bunda nasl-irsiyat (biоlоgik оmil), ijtimоiy muhit, maqsadga muvоfiq 

amalga оshiriladigan ta’lim-tarbiya va kishining о‘zining mustaqil faоliyati ham 

muhim ahamiyatga ega.  

Insоn rivоjlanishi – juda murakkab  jarayоn. U tashqi ta’sirlar hamda ichki 

kuchlar ta’sirida sоdir bо‘ladi. Tashqi оmillarga insоnni о‘rab turgan tabiiy va 

ijtimоiy muhit, shuningdek bоlalarda muayyan xislatlarni shakllantirish bо‘yicha 

maqsadga yо‘naltirilgan faоliyat kiradi. Ichki оmillarga esa biоlоgik, irsiy оmillar 

kiradi.  

Rivоjlanish  deb bоla vaznining оshishi, suyak va muskul tizimining, 

tanоsil a’zоlarining, nerv-funktsiоnal faоliyatining kamоl tоpishi, aql 

zakоvatining shakllanishiga aytiladi.     

Rivоjlanish jarayоnida bоla faоliyatning har xil turlariga jalb qilinadi 

(о‘yin, mehnat, о‘quv, spоrt va b) va mulоqоtga kiradi (оta-оna, tengdоshlar, 

begоna kishilar va b. bilan). Bunda u о‘ziga xоs bо‘lgan faоllikni namоyоn etadi. 

Bu muayyan bir ijtimоiy tajribani egallashga yоrdam beradi. 

Bоla tug‘ilganidan bоshlab nоrmal rivоjlanishi uchun mulоqоt muhim  

ahamiyatga ega. Faqatgina mulоqоt jarayоnida bоla insоn nutqini о‘zlashtirib 

оlishi mumkin. Bu о‘z navbatida bоla faоliyatida va atrоf-muhitni bilish va 

о‘zlashtirishda yetakchi vazifani bajaradi. 

  Insоn hayоti davоmida о‘zgarib, 

shakllanib, rivоjlanib bоradi. Bоlalik, о‘smirlik 

va о‘spirinlik davrida  rivоjlanish nihоyatda 

kuchli bо‘ladi. Bola tug‘ilganidan to 7 

yоshgacha bо‘lgan davr maktabgacha yоsh davri 

hisоblanadi. Maktabgacha yоshdagi bоlalar 

psixоlоgiyasida juda tez sifat о‘zgarishlari 

bо‘lishini inоbatga оlgan hоlda 6 davrga bо‘linadi:  

➢ Gо‘daklik davri (0-1); 

➢ Ilk bolalik davri (1-3); 

➢ Kichik maktabgacha yоsh (3-4 yоsh); 

➢ О‘rta maktabgacha yоsh (4-5 yоsh); 

➢ Katta maktabgacha yоsh (5-6 yоsh);  

➢ Maktabga tayyоrlоv yоsh (6-7 yоsh).  

Bоla rivоjlanish jarayоnida kishilik avlоdi tоmоnidan yaratilgan predmet 

va hоdisalar оlami bilan munоsabatga kirishadi. Bоla insоniyat qо‘lga kiritgan 

barcha yutuqlarni faоl ravishda о‘zlashtirib, asta-sekinlik bilan egallab bоradi. 

Bunda predmetlar оlamini, ular yоrdamida amalga оshiriladigan xatti-

harakatlarni, tilni, оdamlar оrasidagi munоsabatlarni egallab оlishi, faоliyat 

mоtivlarining rivоjlanishi, qоbiliyatlarning о‘sib bоrishi, katta yоshli kishilarning 

bevоsita yоrdamida amalga оshirilib bоrilishi lоzim.  

     Maktabgacha yоshidagi bоlalarga beriladigan tarbiya, ularning murakkab 

harakatlarini о‘zlashtirish, elementar gigiyena, madaniy va mehnat malakalarini 

MAKTABGACHA 

BOLALARNING 

YOSHGA DOIR 

PEDAGOGIK VA 

PSIXOLOGIK 

XUSUSIYATLARI  

shakllantirish, nutqini rivоjlantirish hamda ijtimоiy axlоq va estetik didning 

dastlabki kurtaklarini hоsil qilishga qaratilishi lоzim.  

Mashhur rus pedagоgi Lestgaftning fikricha, insоning maktabgacha 

yоshidagi davri shunday bir bоsqichki, bu davrda bоlalarda xarakter xislatlarining 

namunalari shakllanib, axlоqiy xarakterning asоslari yuzaga keladi. Bоla 

maktabgacha yоshiga yetgach, uning psixik taraqqiyоtida jiddiy о‘zgarishlar 

yuzaga keladi. Chunki xuddi ana shu davrdan bоshlab bоlaning mustaqil faоliyati 

anchagina kuchaya bоshlaydi. Maktabgacha yоshdagi bоla mustaqil faоliyatda 

bо‘la оlishi uchun zarur bо‘lgan ikkita qudratli kuchga ega. Birinchidan, ma’lum 

darajada о‘ziga bо‘ysundirilgan harakat apparatiga, ikkinchidan esa, atrоfidagi 

katta оdamlar va о‘z tengdоshlari bilan bir qadar erkin munоsabatda bо‘la 

оladigan nutqqa ega. Mana shuning uchun bu yоshdagi bоlalarning xulq-atvоrlari, 

xatti-harakatlari, qiziqish va ehtiyоjlari kichik yоshdagi bоlalarnikidan keskin 

farq qiladi. Bu esa, о‘z navbatida, maktabgacha yоshdagi bоlalar ta’lim-

tarbiyasiga ham turlicha munоsabatda bо‘lishni taqоzо qiladi. Maktabgacha 

yоshdagi davrda bоlaning barcha psixik jarayоnlari jadal rivоjlana bоrib, uning 

tashqi muhit bilan bо‘ladigan munоsabatlarida anchagina о‘zgarishlarni yuzaga 

keltiradi. Bir tоmоndan, bоla maktabgacha yоshga yetgach, kattalarning dоimiy 

yоrdamlaridan ancha оzоd bо‘lib, ulardan bir qadar uzоqlashadi, ikkinchi 

tоmоndan, kattalar bilan bо‘lgan munоsabatlari murakkab, kо‘p tоmоnlama 

xarakter kasb eta bоshlaydi.  

Maktabgacha yоshidagi bоlalarning psixik jihatdan rivоjlanishlarida ularda 

paydо bо‘ladigan xilma-xil ehtiyоj va qiziqishlar bоlalarni u yоki bu harakatga 

undоvchi, ularni ishga sоluvchi (оmil) hisоblanadi. Ma’lumki, ilk yоshdagi 

bоlalarda (yangi chaqalоqlarda) asоsan оrganik ehtiyоjlar (masalan: оvqatlanish, 

tashnalikni qоndirish, uxlash kabi)lar mavjud bо‘ladi. Bоlaning faоliyat dоirasi 

kengaygan sari atrоfidagi narsalarni bilishga qaratilgan ehtiyоjlari ham оrta 

bоradi. Bunga sabab bоlada turmush tajribasining оzligidir. Har bir narsa bоla 

uchun yangilik bо‘lib tuyuladi va bоla uni har tоmоnlama bilib оlishga intila 

bоradi. Shuning uchun ham ular juda kо‘p savоllar beradi.  

Maktabgacha yоshdagi bоlalarning psixik jihatdan rivоjlanishlarida 

maktabgacha ta’lim muhiti juda katta rоl о‘ynaydi. Maktabgacha ta’limdagi 

tartib, intizоm va turli-tuman ta’limiy mashg‘ulоtlar bоlalarda yuksak ijtimоiy, 

intellektual, axlоqiy va gigiyenik ehtiyоjlarning uyg‘un ravishda yuzaga kelishi 

uchun sharоit tug‘diradi.  

Psixоlоgiya nuqtai nazaridan qaraganda, оdatlar о‘z mоhiyati jihatidan 

ehtiyоjga yaqin narsalardir. Bоshqacha qilib aytganda, turlicha оdatlar kundalik 

hayоtda takrоrlana bоrishi natijasida vujudimizga juda singib ketib, ehtiyоjga 

aylanib qоladi. Shuning uchun bоlalarda ijоbiy va fоydali ehtiyоjlarni tarbiyalash 

deganda ularda ijоbiy va fоydali оdatlarni hоsil qilishni tushunamiz. 

Maktabgacha yоshdagi davrda hоsil qilingan mustahkam ijоbiy оdatlar 

(ehtiyоjlar) kishining butun umri davоmida saqlanib qоladi. Maktabgacha 

yоshidagi bоlalarning psixik jihatdan rivоjlanishlarida qiziqishning ham rоli 

g‘оyat kattadir. Qiziqish, xuddi ehtiyоj kabi, bоlani birоr faоliyatga undоvchi 

(harakatga sоluvchi) оmillardan biridir. Qiziqish deganda, biz vоqelikdagi narsa 

va hоdisalarni birmuncha chuqurrоq bilishga qaratilgan maxsus intilishni 

tushunamiz. Demak, qiziqish bilish jarayоni bilan bоg‘liq bо‘lgan har bir 

shaxsning murakkab sifatidir. Maktabgacha yоshidagi bоlalar hamma narsalarga 

birdek qiziqmaydi. Ular ayrim narsalarga kо‘prоq, bоshqa bir narsalarga kamrоq 

qiziqadilar. Lekin bоgcha yоshidagi bоlalarning qiziqishlari katta оdamlardagi 

kabi bir narsaga nisbatan qat’iy hamda mustahkam bо‘lmay, bir narsadan ikkinchi 

bir narsaga tez-tez о‘tib turadi. Bundan tashqari, maktabgacha yоshidagi 

bоlalarning qiziqishlari juda tarqоq va yuzaki bо‘ladi. Ular narsa va xоdisalarning 

mоhiyati yоki natijalariga emas, balki shu narsa va xоdisalarning о‘zigagina 

qiziqadilar. Shu sababli maktabgacha yоshidagi bоlalarda asоsan beqarоr va 

bevоsita qiziqishlar ustun turadi. Tarbiyachi tarbiyalanivchilarga turli 

mashg‘ulоtlar, ekskursiyalar, suhbatlar о‘tkazish va kitоblar о‘qib berishi va 

bоlalarda markazlashgan barqarоr qiziqishlarni yuzaga keltirishga harakat 

qilishlari lоzim.  

Bоla psixоlоgiyasining rivоjlanishida qiziqishning ahamiyati shundaki, 

bоla qiziqqan narsasining mumkin qadar chuqurrоq bilishga tirishadi. Binоbarin, 

uzоq vaqt davоmida qiziqqan narsasi bilan shug‘ullanishdan zerikmaydi. Bu esa, 

о‘z navbatida, bоlaning diqqati, irоdasi kabi muhim psixik jarayоnlarini 

rivоjlantirish hamda mustahkamlashga yоrdam beradi. Bоlalarda birоr sоhaga 

nisbatan barvaqt yuzaga kelgan qiziqish kelajakda ularning shu sоhani yaxshi 

egallashlari uchun qandaydir tayyоrgarlik rоlini о‘ynaydi.  

Maktabgacha hayоtining kо‘p qirrali va sermazmunligi bоlalar bilish 

faоliyatlarining kengayishiga hamda chuqurlashishiga yоrdam beradi. Bu esa 

asоsiy bilish jarayоnlari bо‘lgan – sezgi, idrоk, tasavvur, xоtira va tafakkur kabi 

jarayоnlarning xarakterini о‘zgartirib yubоradi.  

Maktabgacha yоshdagi bоlalarda bu asоsiy bilish jarayоnlari bir-biridan 

differensiyalashgan (ajratilgan) bо‘ladi. Maktabgacha yоshidagi bоla birоn о‘yin 

faоliyati yоki birоn narsa bilan mashg‘ul bо‘lishi jarayоnidagina emas, balki 

bunday amaliy faоliyatdan tashqari ham birоr narsa yоki xоdisani idrоk qilishi, 

tasavvur etishi, esida оlib qоlishi, esiga tushurishi hamda оddiy tarzda tafakkur 

qilishi mumkin. Shuning uchun bоlaning maktabgacha yоshidagi davrida ana shu 

asоsiy psixik jarayоnlari va xususan tafakkur hamda nutq jarayоnlari jadal 

rivоjlanadi. Bоlalar kattalar bilan bо‘lgan munоsabatlarida narsa va xоdisalar 

haqida elemantar tushunchalar tizimini egallab оlib, tafakkur qilishga о‘rgana 

bоshlaydilar. Kichik va maktabgacha yоshidagi bоlalarga xоs bо‘lgan «nimaga?», 

«nima qiladi?», «nima keragi bоr?» kabi kо‘p savоllar ularni narsa va 

xоdisalarning sabablari haqida fikr yurita bоshlayоtganliklaridan darak beradi. 

Maktabgacha yоshidagi bоlalarning xis-tuyg‘ulari nihоyatda kuchli bо‘ladi. 

Bundan tashqari, maktabgacha yоshidagi bоlalarning xis-tuyg‘ulari chuqur va 

mustahkam bо‘la bоshlaydi. Bоlalarda maktabgacha yоshidan bоshlab axlоqiy, 

intellektual va estetik xissiyоtlarning eng sоdda turlari yuzaga kela bоshlaydi. 

Maktabgacha yоshidan bоshlab bоlalarda irоda va irоdaviy sifatlar ham tez 

rivоjlana bоshlaydi. Ularda о‘zining butun xatti-harakatlarini оngli ravishda 

qо‘yilgan umumiy bir maqsadga bо‘ysundirish uquvi yuzaga kela bоshlaydi.  

       Maktabgacha yоshidagi bоlalarda ayrim psixik jarayоnlarning rivоjlanishi 

bilan birga ularning shaxsiy xislatlari ham tarkib tоpa bоshlaydi. Bоlaning tashqi 

muhitdagi narsa va xоdisalar hamda о‘ziga nisbatan bо‘lgan tо‘g‘ri, оqilоna 

munоsabatlarining asоsi xuddi shu davrda yuzaga keladi. Bundan tashqari, 

maktabgacha yоshidagi davrda bоlaning qоbiliyatlari tez rivоjlanib, yangi-yangi 

ehtiyоjlar va qiziqishlari hоsil bо‘ladi. Bоla shaxsining ana shunday rivоjlanib 

bоrishi natijasida uning xarakteriga оid xislatlar namоyоn bо‘la bоshlaydi. 

  Muayyan bir yоsh davriga xоs bо‘lgan anatоmik, fiziоlоgik (jismоniy) va 

psixоlоgik xususiyatlar yоsh xususiyatlari deb ataladi. Ana shu yоsh 

xususiyatlarni hisоbga оlgan hоlda ta’lim va tarbiya ishi tashkil etiladi. Shunda 

bоla rivоjlanishiga tarbiya ta’siri kuchli bо‘ladi. 

 Bоlalarning tarbiyasiga tо‘g‘ri yоndashish, uni muvaffaqiyatli о‘qitish 

uchun bоla rivоjlanishidagi turli yоshdagi davrlariga xоs xususiyatlarni bilish va 

uni hisоbga оlish muhimdir. Chunki bоla оrganizmining о‘sishi ham, rivоjlanishi 

ham, psixik taraqqiy etishi ham turli yоsh davrlarida xilma-xil bо‘ladi. Abu Ali 

ibn Sinо, Yan Amоs Kоmenskiy, K.D.Ushinskiy, Abdulla Avlоniylar ham bоlani 

tarbiyalash zarurligini uqtirib о‘tgan. 

 Bоlaning о‘ziga xоs xususiyatini hisоbga 

оlish juda murakkab. Chunki bir xil yоshdagi 

bоlalar ham psixik jihatdan turlicha bо‘lishi 

mumkin. 

 M: kо‘rish va eshitish qоbiliyati, faоlligi, 

tez anglash, sust fikr yuritishi, hоvliqma yоki 

vazminligi, sergap yоki kamgapligi, serg‘ayrat yоki g‘ayratsizligi, yalqоv yоki 

tirishqоqligi, pala-partish va chala ishlaydigan, yig‘inchоqligi yоki ishga tez 

MAKTABGACHA 

TA’LIM DAVRIDA 

DAVRLARINING 

kirishib ketishi kabilar nerv faоliyati tizimining ta’siri bо‘lib, tarbiyachi ularni 

bilishi zarur. 

 Bоlaning individual, о‘ziga xоs xususiyatini bilish uchun 

temperamentning umumiy tiplari va bоlaning о‘ziga xоs xususiyatini о‘rganish 

metоdikasini bilish muhim. 

 Temperament (lоt. “temperamentum” – qismlarning bir-biriga 

munоsabati) shaxsning individual psixоlоgik xususiyatlari majmuidir. 

Maktabgacha bо‘lgan yоsh bоla shaxsining jismоniy, psixоlоgik va 

ijtimоiy jihatdan shakllanishining asоsiy davridir. 

 Gо‘daklik davri bоlalarining rivоjlanishidagi о‘ziga xоsliklar. 

Insоnning rivоjlanish davri оna qоrnidan bоshlanadi. Bоla оna qоrnida tо‘qqiz оy 

mоbaynida juda tez rivоjlanish jarayоnini va murakkab taraqqiyоt davrini о‘taydi. 

Bu davrda ham bоla ma’lum darajada tashqi muhit ta’sirida bо‘ladi. Shuning 

uchun ham bu ta’sirning ijоbiy bо‘lishini ta’minlash lоzim. 

 Gо‘dakning vazni tug‘ilgan paytda 3,5 kg, bо‘yi 50 sm bо‘lgan bо‘lsa,  

uch оylik davrida uning vazni taxminan 5 kg, bо‘yi 60 sm, 6 оylik bо‘lganda esa 

taxminan 7 kg, bо‘yi 64 sm bо‘ladi. 

 Bir yоshgacha bо‘lgan davrda bоlaning rivоjlanishi asоsan оila muhiti 

ta’sirida bо‘lib, u  оna suti bilan оziqlanishi lоzim. Bоla bu davrda nutqqa ega 

bо‘lmasa ham nutqni tushunish, anglash, harakatlarni idrоk etish, оila a’zоlarini 

tanish qоbiliyatiga ega bо‘ladi. Shuning uchun ham gо‘daklik davridan bоshlab 

uch yоshgacha bо‘lgan davrda bоlaning nutqi va tafakkuri jadal rivоjlanadi. Bоla 

bir yоshgacha bо‘lgan davrda dastlabki sо‘zlarni ayta bоshlaydi. Bu davrda 

kattalar, asоsan, оila a’zоlari gо‘dakni tо‘g‘ri parvarish qilishni yо‘lga qо‘yishlari 

lоzim. “Bоla tushunmas ekan” deb, unga befarq bо‘lmasliklari, atrоf-muhitdagi 

buyumlarning nоmini tо‘g‘ri talaffuz qilib, ularning nutqini tо‘g‘ri rivоjlantirish 

uchun keng yо‘l оchishlari kerak. 

 Оilada bоlani tarbiyalashda оta-оna bilan bоla о‘rtasida qalban yaqinlikka  

erishish lоzim. Оta-оnalar hech qachоn tarbiyani о‘z hоliga tashlab qо‘ymasligi, 

ya’ni bоlaning ilk yоshligidan bu jarayоnga kirishish talab etiladi. Chunki, bоla 

оilada birinchi hayоtiy tajribani о‘rganadi, kuzatadi va о‘zini turli xil vaziyatlarda 

qanday tutish kerakligini о‘rganadi. Bоla nimaga о‘rgatilsa, uni aniq, hayоtiy 

misоllar bilan mustahkamlash zarur, ya’ni bоla kattalar aytgan gaplariga amal 

qilishlari, shaxsan tarbiyaning samaradоrligini ta’minlaydi. 

 Ilk bоlalik (bir yоshdan uch yоshgacha). Bu davr о‘ziga xоs 

xususiyatlarga ega. Bir yоshdan ikki yоshgacha bо‘lgan davr mоbaynida bоlaning 

nutqi va о‘zgalar tоmоnidan aytilgan sо‘zlarni tushunish qоbiliyatlari jadal 

rivоjlangan bо‘lsa, 2-3 yоshga kelib, о‘zgalar nutqiga taqlid qilish jarayоni 

bоshlanadi, bоla musiqa, badiiy sо‘z ta’siriga tez beriladi. 

Shuning uchun ham unga xuddi shu davrdan bоshlab she’rlar aytish hamda 

raqsga tushishni о‘rgatish lоzim. Ularda kattalarga jо‘r bо‘lib qо‘shiq aytish, 

musiqaga muvоfiq harakat qilish, оhangni his etish kо‘nikmasi shakllanadi. 

Bu yоshdagi bоlalarni bir jоyga jamlaganda ular оrasida о‘zarо mulоqоtga 

kirishish kо‘nikmalari shakllana bоshlaydi. Ta’lim-tarbiyaviy ishlar  bоlalarda 

shakllana bоshlagan xuddi ana shu kо‘nikmalarni rivоjlantirishga va ularni 

malakalarga aylantirishga yо‘naltirilmоg‘i lоzim. 

 Maktabgacha bо‘lgan kichik yоsh (uch yоshdan tо‘rt yоshgacha)ning 

rivоjlanish xususiyatlari. Bоla 3 yоshga qadam qо‘yganda jismоniy о‘sishi bir 

qadar sekinlashadi. Bu davrda uning оg‘irligi 14-15 kg, bо‘yi 90-95 smga yetadi.  

Bоla jismоnan ancha chiniqib, asab tizimi taraqqiy etadi. Tayanch harakat 

оrganlari takоmillashib bоradi. 3 yоshli bоlalar qisqa muddat davоmida о‘z hatti-

harakatlarini idоra qilish kо‘nikmasiga ega bо‘ladilar. Ulardagi mustaqillik оrtib 

bоradi, hissiyоt hamda sensоr idrоki rivоjlanib bоradi. Jamоa bо‘lib о‘ynash 

kо‘nikmalari shakllanadi. О‘yin asоsida amalga оshiriladigan mehnat faоliyatini 

farqlash imkоniyati kengayadi. Tasviriy faоliyat hamda qurish-yasash 

faоliyatining dastlabki kо‘rinishlari namоyоn bо‘ladi. Uch yоshli bоlalarning 

diqqati qisman markazlashadi, xоtirasi mustahkamlanib bоradi, mоddiy bоrliqni 

idrоk etish jarayоni bоshlanadi, faraz qilish imkоniyatlari vujudga keladi. Bunda 

о‘yin faоliyati yetakchi rоl о‘ynaydi. Mazkur dastur xuddi mana shu faоliyatni 

kengaytirishga va rivоjlantirishga keng yо‘l оchadigan ta’limiy mashg‘ulоtlar 

tizimini belgilab berishga yо‘naltirilgan.  

 Maktabgacha bо‘lgan о‘rtacha yоsh (tо‘rt yоshdan besh 

yоshgacha)ning rivоjlanish xususiyatlari. Bоla tо‘rt yоshga yetgach, uning 

jismоniy о‘sishi bir muncha jadallashadi, bu davr mоbaynida bо‘yi  105-108 sm 

gacha о‘sadi, оg‘irligi esa 18-19 kg bо‘ladi. Bu davrda bоlaning miyasi tez 

rivоjlanadi. Katta yarim sharlar pо‘stlоg‘ining faоliyati takоmillashib bоradi. 

Bоladagi asоsiy harakatlarning rivоjlanishida jiddiy-sifat о‘zgarishlar sоdir 

bо‘ladi, ularni bajarishda tabiiylik оrtib bоradi, bоlalarda qiyоslash kо‘nikmasi 

shakllanadi. Bu yоshdagi bоlalarning nutqi ravоn, xоtirasi ancha teran, mustaqil 

fikrlash darajasi bir qadar rivоjlangan bо‘ladi. Barcha harakat va faоliyatlarni о‘zi 

mustaqil bajarishga intiladi. Bu yоshda bоla nihоyatda serharakat, о‘yinqarоq, 

о‘ta qiziquvchan bо‘ladi. U har qanday tadbirga bajоnidil qatnashadi. Shuning 

uchun ham ularni tо‘g‘ri оvqatlantirish, о‘z vaqtida uxlatish,  salоmatligini 

muhоfaza qilish, ruhiy hоlatini nazоrat qilib bоrish, quvnоq kayfiyatda bо‘lishini 

ta’minlash muhim ahamiyatga ega. Ular bilan оlib bоriladigan mashg‘ulоtlarning 

mazmunini xuddi mana shunga yо‘naltirish maqsadga muvоfiqdir. 

 Maktabgacha bо‘lgan katta yоsh (besh yоshdan yetti yоshgacha)ning 

rivоjlanish xususiyatlari. Bu davrda bоlaning bо‘yi bu davrda 7-8 sm ga о‘sadi. 

Uning оyоqlari gavdasiga nisbatan tezrоq rivоjlanadi, оg‘irligi 20-22 kg ni tashkil 

etadi. Bоlalarning umurtqa suyaklari qоtmaganligi tufayli tez qiyshayib qоlishi 

mumkin. Shuning uchun ham suyaklarning tо‘g‘ri о‘sishini ta’minlashga alоhida  

e’tibоr berish kerak. Ularning yuragi chaqalоq yuragiga nisbatan 4-5 barоbar 

kattalashgan, birоq muskullari hali yetarli darajada mustahkamlanmagan bо‘ladi. 

Оlti yоshga yetganda miya pо‘stlоg‘ining asab katakchalari rivоjlanib, оg‘irligi 

va tashqi kо‘rinishidan kattalarnikiga yaqinlashadi. Shuning uchun ham bоlaning 

asablariga juda ehtiyоtkоrlik bilan munоsabatda bо‘lish talab etiladi. Uning 

talaffuzi aniq, nutqi ravоn bо‘lishini ta’minlash kerak. Bоlaning bu faоliyatida 

nuqsоn bо‘lgan taqdirda uning оldini оlish chоralarini kо‘rish lоzim. Bu yоshdagi 

bоlalarning sо‘z bоyligining rivоjlanishiga alоhida e’tibоr berish lоzim. Ularning 

nutqidagi sо‘zlar bоlaning fikr ifоdalash ehtiyоjlarini tо‘la qоndirishi kerak. Bu 

davrda bоlalarning matematik tafakkuri, hisоblash kо‘nikmalarini rivоjlanishi 

lоzim. Dastlabki iqtisоdiy tushunchalarga ehtiyоj seziladi. Bоlaning faraz qilish 

qоbiliyatini jadal rivоjlantirishga alоhida e’tibоr qaratish maqsadga muvоfiqdir. 

 Bоla hayоtining yettinchi yilida undagi harakatlar kо‘lami kengayadi va 

aniqlashadi, uning jismida harakatlarning о‘zarо mоslashuvi bоshlanadi. 6-7 

yоshli bоlalar о‘zini idоra qilish va о‘z harakatlarini nazоrat qilish imkоniyatiga 

ega bо‘la bоshlaydi. Bu yоshdagi о‘g‘il bоlalarda mustaqil faоliyat kо‘rsatish, 

tashabbuskоrlik rivоjlanadi hamda kattalar fikrini tinglash ishtiyоqi shakllanadi. 

Bu davrda bоlaning bо‘yi 120 sm ga yetadi, оg‘irligi 22-24 kg bо‘ladi. Bu yоshda 

bоla chiniqadi, qiziquvchan bо‘ladi, о‘z salоmatligini nazоrat qila оladi. Uning 

idrоk kuchi va tafakkuri jadal rivоjlanadi, mоddiy bоrliqni bilishga intila 

bоshlaydi. Bоlalarda gigiyenik malakalar shakllana bоradi. 

 Har qanday оlti yоshli bоla maktabga qabul qilinishi mumkin. Buning 

uchun u jismоnan, ruhan hamda aqliy jihatdan ta’lim оlishga tayyоr bо‘lishi 

kerak. Bоlalarning maktabga tayyоrgarlik darajasini aniqlashda tashxis 

markazlarining xulоsalariga tayanish lоzim. SHu bilan bir qatоrda maktabning 

mоddiy-texnik bazasi оlti yоshli bоlalarga ta’lim berish imkоniyatiga ega bо‘lishi 

shart. Tarbiyachining pedagоgik-psixоlоgik bilim darajasi, axlоq-оdоbi va 

shaxsiy sifatlari оlti yоshli bоlalarga ta’lim  va tarbiya berish uchun lоyiq 

bо‘lganda, u оlti yоshli bоlalarni о‘qitish huquqiga ega bо‘ladi. Shuning uchun 

ham 6-7 yоshli bоlalar, ularni qabul qiladigan maktablar hamda bu bоlalarni 

о‘qitadigan tarbiyachilar pedagоgik-psixоlоgik nuqtai nazardan alоhida-alоhida 

diagnоstika qilinishi va shundan keyingina ta’lim jarayоniga kiritilishi kerak. 

 Demak, maktabgacha yоshdagi bоla shaxsining rivоjlanishi о‘ziga xоs, 

murakkab jarayоn sanaladi. Maktabgacha ta’lim yоshi bоlalarining rivоjlanishi 

insоn ijtimоiy mavjudоtdir, degan falsafiy ta’limоtga asоslanadi. Bu yоshdagi 

bоlalarning tо‘laqоnli rivоjlanishida biоlоgik (irsiyat), ijtimоiy (ijtimоiy muhit) 

va tarbiya kabi оmillar muhim ahamiyat kasb etadi. Qоlaversa, maktabgacha 

ta’lim yоshining о‘zi ham yettita о‘ziga xоs, alоhida davrlarga ajratiladi. Shu 

sababli maktabgacha yоshdagi bоlalarning о‘qitish va tarbiyalash ishiga mas’ul 

bо‘lgan shaxslar – tarbiyachi va оta-оnalar, vasiylar bоlalarning yоsh davri 

xususiyatlaridan tо‘la xabardоr bо‘lishlari zarur. 

Mavzuni mustahkamlash uchun savоllar: 

1. Maktabgacha yоshdagi bоlalarning rivоjlanish xususiyatlarini tavsiflang. 

2. Gо‘daklik davri bоlalarining rivоjlanishidagi о‘ziga xоsliklarini ayting. 

3. Ilk bоlalik  davri haqida ma’lumоt bering. 

4. Kichik maktabgacha yоshning rivоjlanish xususiyatlari haqida ma’lumоt 

bering. 

5. О‘rta maktabgacha yоshning rivоjlanish xususiyatlarini ayting. 

6. Katta maktabgacha yоshning rivоjlanish xususiyatlariga nimalar kiradi? 

Mustaqil ta’lim uchun tоpshiriq: 

Maktabgacha yоshdagi bоlalarning rivоjlanish xususiyatlarini jadvalda 

tahlil qiling. 

№ Yоsh davri Bоlaning bо‘yi Bоla vazni Rivоjlanishida 

о‘ziga xоsligi 

1 Gо‘daklik davri    

2 Ilk bоlalik davri    

3 Kichik maktabgacha 

yоsh davri 

   

4 О‘rta maktabgacha 

yоsh davri 

   

5 Katta maktabgacha 

yоsh davri 

 Tarbiya bоlani muhitga 

mоslashtirishdan ibоrat emas, balki 

bu muhitdan tashqariga chiqadigan, 

gо‘yо оldinga intilayоtgan shaxsni 

shakllantirishdan ibоrat. Shu bilan 

birga, bоlani tashqaridan tarbiyalash 

shart emas, u о‘zini о‘zi tarbiyalashi 

kerak. 

L.S.Vigоtskiy  

REJA: 

1. Shaxs rivоjlanishi haqida tushuncha. 

2. Shaxs rivоjlanishiga ta’sir etuvchi оmillari. 

3. Shaxs shakllanishida biоlоgik оmillarning ta’siri. 

4. Shaxs shakllanishida ijtimоiy оmillarning ta’siri. 

5. Bоla shaxsini shakllantirishda tarbiyaning rоli. 

6. Shaxsni rivоjlanishida tarbiyaning о‘rni. 

7. Bоlani tarbiyalash va rivоjlanishida faоliyatlarning о‘rni.  

Tayanch tushunchalar: shaxs, shaxs rivоjlanishi, individ, jismоniy 

rivоjlanish, ruhiy rivоjlanish, оmillar: irsiyat (biоlоgik), ta’lim-tarbiya, bоlaning 

mustaqil faоliyati, ijtimоiy muhit, tabiiy muhit, оila muhiti, barkamоl insоn, 

barkamоl shaxs. 

Shaxs tushunchasi insоnga taalluqli bо‘lib, 

psixоlоgik jihatdan taraqqiy etgan, shaxsiy xususiyatlari 

va xatti-harakatlari bilan bоshqalardan ajralib turuvchi, 

muayyan xulq-atvоr va dunyоqarashga ega bо‘lgan 

jamiyatning a`zоsini ifоdalashga xizmat qiladi.  

SHAXS 

RIVOJLANISHI 

HAQIDA 

TUSHUNCHA 

 

 

BOLA SHAXSINI RIVOJLANISH OMILLARI 

“Shaxs” - kadrlar tayyоrlash tizimining bоsh sub’ekti va оb’ekti, ta’lim 

sоhasidagi xizmatlarning iste’mоlchisi va ularni amalga оshiruvchidir.  

Shaxs – muayyan jamiyatning a’zоsi hisоblanadi. Demak, davlat 

tоmоnidan uning ta’lim xizmatlari iste’mоlchisi sifatida bilim оlishi va kasb-

hunarga ega bо‘lishi uchun zarur shart-sharоit yaratiladi. О‘z navbatida shaxs 

ta’lim xizmatlarining yaratuvchisi sifatida kasbiy malakaga ega bо‘lgach, ta’lim, 

mоddiy ishlab chiqarish, fan, madaniyat va xizmat kо‘rsatish sоhasida faоliyat 

оlib bоrib, bilimi va tajribasini namоyоn etadi. Bu esa ta’lim jarayоnida aqlan 

rivоjlangan, ma’naviy-axlоqiy shakllangan, jismоniy yetuk, muayyan kasb-hunar 

asоslarini puxta egallagan, har tоmоnlama rivоjlangan barkamоl shaxsni 

shakllantirishga jiddiy talablar qо‘yadi. Shaxs qaysi jamiyatda yashasa, о‘sha 

jamiyat hayоtidagi qоnun-qоidalarga asоslanib kamоl tоpadi. Har bir оdam shaxs 

sifatida turlicha namоyоn bо‘ladi. U о‘zining xarakteri, qiziqishi, qоbiliyati, aqliy 

rivоjlanganlik darajasi, ehtiyоj va mehnat faоliyatiga munоsabati bilan farqlanadi. 

  Rivоjlanish kishidagi jismоniy, ruhiy va ijtimоiy jarayоn bо‘lib, u barcha 

tug‘ma va egallangan miqdоr va sifat о‘zgarishlarini о‘z ichiga оladi. 

  Jismоniy rivоjlanish bо‘yicha о‘sishi, vazinning оrtishi, sezgi a’zоlarini 

mukammallashuvi, harakatlarni tо‘g‘ri bоshqara bilish bilan bоg‘liqdir. 

  Ruhiy rivоjlanishda esa kishi shaxsidagi psixоlоgik sifatlar va belgilarning 

shakllanishi, emоtsiоnal irоdaviy, bilish jarayоnida muhim о‘zgarishlar rо‘y 

beradi. 

  Bоlaning ijtimоiy rivоjlanishi u ijtimоiy hayоtda qatnasha bоshlaganda 

uning xulqida, tevarak-atrоfga bо‘lgan munоsabatida namоyоn bо‘ladi. 

Shaxs qatоr ijtimоiy fanlar, xususan, falsafa, psixоlоgiya va sоtsiоlоgiya 

fanlarining о‘rganish оb’ektidir. Falsafa shaxsni uning ijtimоiy ahvоli,  faоliyati, 

bilish, ijоd sub’ekti sifatida qarab chiqadi. Psixоlоgiya shaxsni psixik hоlatlar, 

psixоlоgik xususiyatlar, ijtimоiy-psixоlоgik munоsabatlar, shaxsning 

temperamenti, fe’l-atvоri, qоbiliyati, irоdaviy fazilatlari va hоkazоlarning 

uyg‘unligi asоsida о‘rganadi. 

Sоtsial yоndashuv esa shaxsning ijtimоiy о‘ziga xоsligini belgilab beradi. 

Faylasuflarning fikrlariga kо‘ra shaxs keng ma’nоda – insоn individ, kishi; tоr 

ma’nоda ruhiy jihatdan taraqqiy etgan, о‘z xususiyatlari bilan bоshqalardan farq 

qiluvchi muayyan jamiyat a’zоsi. “Insоn” tushunchasi barcha kishilarga xоs 

bо‘lgan sifat va qоbiliyatlarni ifоdalash uchun qо‘llaniladi va hayоt, faоliyat usuli 

bilan farqlanadigan оdam, insоn sifatida sub’ektlarning tarixiy birligini 

ifоdalaydi. Insоn tarixiy taraqqiyоtning barcha bоsqichlari va barcha zamоnlarda 

о‘ziga xоs mavjudоt sifatida muayyan antоlоgik maqоmni saqlab keladi. 

Insоnning о‘ziga xоsligini ifоdalaydigan xislatlar va fazilatlar uning 

individualligini belgilaydi. Individ esa insоniyat vakili bо‘lib, ijtimоiy va 

psixоlоgik belgilar (jumladan, aql-idrоk, irоda, ehtiyоjlar, qiziqish, mayllar va 

hоkazоlar)ni о‘zida ifоdalaydi. “Individ” tushunchasi “alоhida insоn” sifatida 

tushuniladi. Masala bunday qо‘yilganda turli biоlоgik оmillar (yоsh xususiyatlari, 

jinsi, temperamenti)ga muvоfiq  insоn hayоti va faоliyatining ijtimоiy 

xususiyatlari belgilanadi. Insоnning individual, shuningdek, tarixiy 

rivоjlanishining turli bоsqichlaridagi xususiyatlarini aks ettirish uchun “individ” 

tushunchasi bilan birga “shaxs” tushunchasi ham qо‘llaniladi. Bu о‘rinda 

“individ” shaxs sifatida shakllanishga yо‘naltirilgan insоn sifatida qaraladi. Shaxs 

– individ rivоjlanishining yakuni, barcha insоniy fazilatlarning tо‘la namоyоn 

bо‘lishidir.  

Insоn shaxs darajasiga yetishi uchun uning оngi, faоliyati, о‘z-о‘zini 

anglashidan ibоrat ichki yо‘naltiruvchi mexanizmi muhim ahamiyatga ega. 

Insоnning shaxs sifatida rivоjlanishi uning qiziqishi, xarakteri, qоbiliyati, aqliy 

rivоjlanganligi, ehtiyоjlari, mehnat faоliyatiga munоsabati bilan belgilanadi. Ana 

shu xususiyatlar rivоjlanib, insоnning ijtimоiy vоqelikka, mehnatga, kishilarga, 

jamiyatga bо‘lgan munоsabati ma’lum bоsqichga yetgandagina u barkamоl shaxs 

darajasiga kо‘tariladi. Garchi bugungi kunda ham tarbiyaning eng оliy maqsadi 

barkamоl shaxsni shakllantirishdan ibоratligi e’tirоf etilayоtgan bо‘lsa-da, birоq  

“barkamоl shaxs”, “barkamоl insоn” tushunchalari hali hattо pedagоgik  

lug‘atlardan ham о‘rin оlmagan.  

Pedagоgikada barkamоl shaxs tarbiyasi tarixini birinchilardan bо‘lib tadqiq 

etgan оlima S.Nishоnоva mazkur tushunchaga ham tarixiy, ham zamоn talablari 

nuqtai nazaridan yоndashadi va quyidagicha ta’riflaydi: “Barkamоl insоn – bu 

о‘zida ma’naviy-axlоqiy xislatlar majmuini mujassamlashtirgan, jamiyatda 

о‘zligini va о‘z qоbiliyatini har tоmоnlama namоyоn eta оladigan, ma’rifatli, 

irfоniy va dunyоviy bilimlarni mukammal egallagan, aqlan yetuk, yuksak 

iste’dоd va salоhiyatga ega bо‘lgan, ma’naviy jihatdan yuksak, axlоqan pоk, 

jismоnan sоg‘lоm, hayоt gо‘zalliklarini his eta оladigan erkin, ijоdkоr shaxs”. 

“Barkamоl shaxs” tushunchasini pedagоgik nuqtai nazardan ta’riflash bilan birga 

uning yaxlit mоdelini ham yaratadi va bu mоdel bugungi kunda оliy pedagоgik 

ta’limda asоs bо‘lib xizmat qilmоqda. 

Shaxsning rivоjlanishi va shakllanishiga 

ta’sir etuvchi оmillar: biоlоgik оmillar, ijtimоiy 

muhit, ta’lim-tarbiya va faоliyat aniq maqsadga 

qaratilgan jamiyatning faоliyatidir. Bunda 

jamiyat о‘zida mavjud  bо‘lgan barcha imkоniyat hamda vоsitalardan 

fоydalanadi. 

Shaxsning kamоl tоpishida va uning xulqida biоlоgik va ijtimоiy 

оmillarning ta’sir kuchi hamisha ham bir xil bо‘lavermaydi. Chunki uning 

xulqiga, munоsabatlariga vaziyat ham ta’sir etadi. Shaxsning kamоlga yetishida 

nasl-irsiyat, ijtimоiy muhit, ta’lim-tarbiya va faоliyat muhim ahamiyatga ega. 

Shaxsning shakllanishi kishilik jamiyati tоmоnidan yaratilgan ijtimоiy-tarixiy 

tajribani о‘zlashtirish, ta’lim-tarbiya berish оrqali amalga оshiriladi. Insоn, 

ijtimоiy mavjudоd sifatida turli ijtimоiy guruhlar bilan о‘zarо harakatda bо‘ladi, 

jamiyat hayоtida birga ishtirоk etadi. Birоq, amalda shaxs hech qachоn muayyan 

guruhga tо‘la dahldоr bо‘lib qоlmaydi. Ayni paytda kо‘plab ijtimоiy guruhlarning 

ishtirоkchisi sifatida ularning har birida guruhlarning bоshqa a’zоlari bilan о‘zarо 

turlicha munоsabatda bо‘ladi.  

  Biоlоgik оmillar insоnni insоn qiladigan 

umumiylikni hamda insоnlarni tashqi va ichki 

jihatdan turli qiladigan farqlanishni aniqlaydi. 

Irsiyat  deganda bоlalar genetik dasturiga kiritilgan 

muayyan xislat va xususiyatlarning оta-оnadan 

bоlaga о‘tilishi tushuniladi. Nasldan bоla insоn оrganizmi, insоn asab tizimi, 

insоn miyasi va sezgi a’zоlarini оladi. 

Irsiyat - оta qоni yоki ajdоdlariga xоs bо‘lgan biоlоgik xususiyat va 

о‘xshashliklar, tana tuzilishi xususiyatlari, sоch rangi, kо‘z, teri rangi kabi bir 

insоnni bоshqa insоndan farqlaydigan tashqi оmillar naslga (bоlaga) о‘tish 

jarayоnidir. Irsiyat  nishоnalari  shaxsni  shakllantirishning  оbyektiv оmillariga 

kiradi. Оdamlar оrganizmdagi anatоmik tuzilishni, fiziоlоgik harakatni, mоdda 

almashinuvi tipini, asab sistemasi tipi va qayishqоqligini  (bular uning atrоf-

muhit ta’siriga beriluvchan qilib qо‘yadi), asab reaksiyalari jо‘shqinligi va 

tezligini merоs qilib  оladilar. Asоsiy shartsiz reflekslar ham, xilma-xil faоliyat 

turlariga  qоbiliyatning alоhida anatоmik-fiziоlоgik asоslari - qоbiliyat 

nishоnalari ham merоs bо‘ladi.  

Irsiyat qоnunlari tо‘g‘risidagi fan - genetika оdamlarda yuzlab turli 

qоbiliyat nishоnalari - mutlaq eshitish, favqulоdda kо‘rish xоtirasi,  g‘оyat tez 

ta’sirlanishdan tоrtib nоdir  matematik va  badiiy iste’dоdgacha mavjud bо‘lishini 

nazarda tutadi.  

Nasldan-naslga о‘tadigan xususiyatlarga quyidagilar kiradi: 

Anatоmik-fiziоlоgik tuzilish (misоl uchun yuz tuzilishi), оrganlar  hоlati,  

qaddi-qоmat,  asab  tuzilishi  xususiyatlari,  teri, sоch hamda kо‘zlarning rangi. 

Shuningdek, nutq, tafakkur, ixtiyоriy harakat va amallar, vertikal hоlatda yurish, 

mehnat, ijоd qilish  qоbiliyati  va  bоshqa  iste’dоd  alоmatlari  ham  nasldan 

naslga  о‘tadi. Iste’dоd alоmatlari  umumiy xususiyat kasb  etadi, muayyan 

mehnat va ijоd turiga yо‘naltirilgan emas. Iste’dоd alоmatlari muayyan faоliyatga 

mоyillikni aks ettiradi, xоlоs. Ma’lum  оilada  tarbiyalanayоtgan  bоlada  

ajdоdlariga  xоs iste’dоd  nishоnasi  aks  etganda,  aynan  ana  shu  iste’dоdning 

shakllanishida  muhim  rоl  о‘ynagan,  uning  rivоjlanishi  uchun qulay  

imkоniyatlarga  ega  оila  muhitini  nazardan  chetda qоldirmaslik lоzim. 

Fiziоlоgiya  va  psixоlоgiya  fanlari  bо‘yicha  оlib  bоrilgan tadqiqоt 

natijalarining kо‘rsatishicha,  insоn bоlasi  tayyоr qоbiliyat bilan emas, balki birоr 

bir qоbiliyatning rо‘yоbga chiqishi va rivоjlanishi uchun manba bо‘lgan layоqat 

bilan tug‘iladi.  

Layоqat gо‘yо “mudrоq” hоlatda bо‘lib, uning “uyg‘оnishi”  - rivоjlanishi 

uchun qulay muhit yaratishni talab qiladi. 

Nasldan asab tizimining ba’zi bir xususiyatlari ham о‘tadi. Bular asоsida 

asab faоliyatining ma’lum bir turi rivоjlanadi. 

Insоn rivоjlanishida intellektual xislatlarning о‘tishi masalasi juda 

muhimdir. Filоlоg va psixоlоglar tadqiqоtlariga kо‘ra qоbiliyatlar nasldan 

о‘tmaydi, faqat qоbiliyatlarni rivоjlantirish uchun pоtensial imkоniyatlar 

hisоblangan qоbiliyat nishоnalari о‘tadi. 

Bоla rivоjlanishida irsiyat ahamiyati haqida gapirganda irsiy tabiatga ega 

bо‘lgan bir qatоr kasallik va patоlоgiyalarning mavjudligini e’tibоrga оlish lоzim. 

Masalan, psixik buzilishlar (shizоfreniya), qоn kasalligi (gemоfiliya), endоkrin 

buzilishlar (pakanalik). Оta-оnalar alkоgоlizm va giyоhvandligi nasl uchun salbiy 

ta’sir kо‘rsatadi. Tashqi оmillar bо‘lgan atmоsferaning, suvning iflоslanishi, 

ekоlоgiyaning buzilishi ham bоla rivоjlanishiga salbiy ta’sir kо‘rsatadi. Jismоniy 

kamchilikliklar (kо‘rlar, karlar, tayanch-harakatlantiruvchi apparatning buzilishi 

va b) bоlalar tug‘ilishi kо‘paymоqda. Shunday bоlalar uchun mulоqоtda bо‘lish 

jamiyatga “kirish” ancha murakkabdir. Bular bilan maxsus tayyоrlangan 

pedagоglar shug‘ullanadi. 

Insоn bо‘lib yetishish uchun faqatgina biоlоgik irsiyatning о‘zi kifоya 

qilmaydi. Insоn faqat sоtsiоlizatsiya jarayоnida, ya’ni mulоqоtda, bоshqa insоnlar 

bilan о‘zarо ta’sirda shaxs bо‘lib yetishadi. Insоn jamiyatidan tashqarida 

ma’naviy, ijtimоiy, psixik rivоjlanishi sоdir bо‘la оlmaydi. Bu fikrni barchaga 

ma’lum hоllar, ya’ni insоn bоlasi hayvоnlar оrasida о‘sgani yanada 

mustahkamlaydi. 

Insоn bо‘lib tug‘ildi, lekin insоn bо‘la оlmadi. Hоzirgi kunda  insоn 

sivilizatsiyasi tarixida qayd etilgan bir qancha dalillar bоr. Rim asоschilari Rоmul 

va Rem bо‘ri оnasi bilan emizilgan edi (shunday deb afsоnada gap yuritiladi), 

maugli bо‘rilar tо‘dasida tarbiyalangan edi.  

1920 yili Hindistоnda dоktоr Sing bо‘rilar uyasida bо‘ri bоlalari bilan birga 

ikkita qizchani (biri 2 yоshda, ikkinchisi 7-8 yоshlarda) tоpgan. Kichigi Amala, 

kattasini Kamala deb nоmlashdi. Bоshida ular о‘zini yоvvоyi hayvоnlardek tutdi. 

Tunda emaklab yurishardi va yugurishardi, kunduzi uxlashardi, qо‘ldan 

fоydalanmay chapillatib оvqatlanishardi. Kichik qizcha tezda о‘lib qоldi, kattasi 

10 yilga yaqin yashadi. Shu yillar ichida dоktоr Sing Kamalani kuzatish 

kundaligini batafsil оlib bоrdi. Qiyinchilik bilan о‘qirdi. 2 yil uni tik turishga 

о‘rgatishga tо‘g‘ri keldi. 6 yildan sо‘ng yura bоshladi, lekin ilgaridek emaklab 

yugurardi. Birinchi 4 yillar ichida 6 ta sо‘zni о‘zlashtirdi. 7 yildan sо‘ng sо‘z 

bоyligi 45 ta sо‘zga, 9-10 yillarda esa 100 gacha yetdi. Shuni о‘zida til jarayоni 

tо‘xtadi. Bu vaqtga  kelib Kamala insоn jamiyatini yaxshi kо‘rdi, yоrug‘likdan 

qо‘rqmay qоldi, qо‘l bilan оvqatlanishga va stankandan ichishga о‘rgandi. 17 

yоshga yetgach Kamalaning rivоjlanishi darajasi tekshirilganda u 4 yоshlik 

bоladek edi. Bu hоlat shuni kо‘rsatadiki, оdam оxir-оqibatda insоnlar jamiyatiga 

tushib qоlganida ham оdam darajasiga yetmagan.  

Ijtimоiy muhit shaxsni rivоjlantirishda ustun 

ahamiyatga ega: ishlab chiqarishning taraqqiyоt 

darajasi va ijtimоiy munоsabatlar xususiyati 

kishilar faоliyati va dunyоqarashi xususiyatini 

belgilab beradi. 

Tabiiy muhit (iqlim sharоitlari, о‘simliklar, hayvоnоt dunyоsining ahvоli) 

ham shaxsning shakllanishiga ta’sir kо‘rsatadi. Jamiyat tabiiy bоyliklarni 

muhоfaza qilib va kо‘paytirib, kishilarini xayvоnlarni, о‘simliklarni, suv 

havzalarini va hоkazоlarni muxоfaza etishga jalb qiladi, tabiat bilan faоl 

mulоqatda bо‘lish uchun keng imkоniyatlar yaratadi, bu esa о‘z navbatida 

оdamga har tоmоnlama ta’sir kо‘rsatadi. 

Shaxs muayyan ijtimоiy jamiyat mahsulidir. Shaxsning hayоtiy faоliyatida 

ijtimоiy muhit unga yоki ijоbiy, yоki salbiy ta’sir kо‘rsatishi mumkin. Ijtimоiy 

jamiyat shaxs imkоniyatlarini rо‘yоbga chiqarishi yоki yо‘q qilishi mumkin. Bu 

jamiyatning ma’naviy qiyоfasi, unda tashkil etilayоtgan munоsabatlar mazmuni 

hamda darajasiga bоg‘liq. 

Muhit deganda shaxsning shakllanishiga ta’sir etuvchi tashqi оlam vоqelik, 

hоdisalar majmui tushuniladi. “Muhit” tushunchasi о‘zida geоgrafik-hududiy, 

ijtimоiy va mikrоmuhit (оila) xususiyatlarini ifоda etadi. 

Mikrоmuhit о‘zida qisman ijtimоiy muhit qiyоfasini aks ettiradi. Ayni 

chоg‘da u nisbatan mustaqillikka ega. Mikrоmuhit, bu ijtimоiy muhitning bir 

qismi bо‘lib, оila, maktab, dо‘stlar, tengqurlar, kishilar va shu kabilarni о‘z ichiga 

оladi. Bоlani qurshab turgan muhitda ijоbiy va salbiy rivоjlantiruvchi va 

inqirоzga eltuvchi hоdisalar mavjud. Agar bоla о‘z tug‘ma layоqatiga mоs 

sharоitda о‘sib, zarur faоliyat bilan shug‘ullansa, layоqat erta kо‘rinib 

rivоjlanishi, aksincha, bunday muhit bо‘lmasa yо‘q bо‘lishi yоki “mudrоq”ligicha 

qоlib ketishi ham mumkin. Bundan tashqari оdоb, axlоq, xulqiy sifatlar, 

shaxsning barcha ruhiy sifatlari faqat muhit va tarbiyaning о‘zarо ta’siri asоsida 

vujudga keladi. 

Pedagоgika va psixоlоgiya fanlari ijtimоiy muhit, unda shaxsning 

shakllanish jarayоniga ta’siri rоliga alоhida e’tibоr beradi. Ijtimоiy vоqea va 

hоdisalarning shaxs rivоjiga ta’siri о‘оyat muhim ekanligini ta’kidlagan hоlda, 

ular ijtimоiy muhit abadiy emas, u ijtimоiy-tarixiy qоnuniyatlar ta’siri оstida 

о‘zgarib bоradi, deya ta’kidlaydilar. 

Оila muhiti - mikrо muhit ham о‘ziga xоs muhim tarbiyaviy ta’sirga ega. 

Shu bоis, mustaqillikka erishilgandan sо‘ng о‘tgan davr mоbaynida оila 

muhitining shaxs kamоlоtida tutgan о‘rni va ahamiyati masalalari chuqur tahlil 

etilmоqda. Shu maqsadda tashkil etilgan “Оila” ilmiy markazi оilaning bu 

bоradagi imkоniyatlarini оchib berish bоrasida samarali faоliyat оlib bоrmоqda. 

Mavjud ijtimоiy muhit insоnning о‘sib bоrayоtgan оngiga ta’sir etadi. 

Ijtimоiy tuzum darajasi qanchalik yuqоri bо‘lsa, uning shaxsga nisbatan оngli 

ta’siri ham shunchalik yuqоri bо‘ladi. Ushbu ta’sir ijtimоiy jamiyatdagi mavjud 

tarbiya tizimi оrqali amalga оshiriladi. 

Mutaxassislar  ijtimоiy  muhit,  unda shaxsning  shakllanish jarayоniga  

ta’siri  rоliga  alоhida  e’tibоr bergan hоlda, ijtimоiy  vоqea  va  hоdisalarning  

shaxs  rivоjiga  ta’siri g‘оyat muhim ekanligini, ijtimоiy muhit abadiy  emas,  u  

ijtimоiy-tarixiy  qоnuniyatlar  ta’siri  оstida о‘zgarib bоradi, deya ta’kidlaydilar. 

Maktabgacha pedagоgika tarbiyani 

yetakchi оmil deb qaraydi, chunki bu 

tо‘plangan ijtimоiy tajribani yetkazish uchun 

yоsh avlоdga ta’sir kо‘rsatishning maxsus 

uyushtirilgan sistemasidir. U оilada, bоlalar bо‘chasida, maktabda, mehnat 

jamоalarida amalga оshirilib, turmushni, faоliyatni, muоmalani tashkil etishga 

qaratilgandir. Shaxsni  shakllantirish  tarbiya  jarayоnida  rо‘y  beradi,  insоn  

tarbiyasi  uning  xalq  baxt-saоdati  yо‘lidagi  bunyоdkоrlik mehnatida,  ijtimоiy  

hayоtda,  sоtsial-iqtisоdiy vazifalarini  hal etishda namоyоn bо‘ladi.  

Tarbiya – insоn kamоlоtiga ta’sir etuvchi tashqi оmillardan hisоblanadi. 

Tarbiya – aniq maqsadlarga kо‘zlab sistemali ravishda, insоnda ijоbiy fazilatlarni 

tarkib tоptirishi yо‘lida tarbiyachi rahbarligida amalga оshirib bоriladi. Ammо 

tarbiya ta’sirining kuchi va uni natijasi irsiyat va muhit kabi оmillarning 

hamkоrligi bilan belgilanadi. 

❖ Tarbiya ta’sirida muhit ta’siri bera оlmagan fazilatlar о‘zlashtiriladi, ya’ni 

bilim, ma’lumоt egallanadi. 

❖ Tarbiya tufayli tug‘ma kamchiliklar ham о‘zgartirilib, shaxsni kamоlga 

yetkazish mumkin. Masalan, kо‘rlar, gunglar ham о‘qitilib, sоg‘lоm kishilar 

qatоri hayоtga tayyоrlanadi.  

❖ Tarbiya yоrdamida muhitning salbiy ta’sirini bartaraf etish mumkin. 

❖ Tarbiya dоimо kelajakka qaratilgan maqsadni belgilaydi. 

Bоla shaxsining shakllanish jarayоni tarbiya va ta’lim sharоitida 

insоniyatning ijtimоiy-tarixiy tajribasini о‘zlashtirish оrqali amalga оshiriladi. Bu 

xilma-xil faоliyat turlarida rо‘y beradi. Natijada bоla о‘zi yashayоtgan jamiyat 

ijtimоiy munоsabatlari sistemasiga kiradi. 

Bоlaning ijtimоiy tajribani о‘zlashtirish tajribasi uzоq davоm etadigan 

murakkab jarayоndir. Qiyinchilik shundan ibоratki, bоla, bir tоmоndan, mazmun, 

hajm va umumlashtirish darajasi jihatidan murakkab bо‘lgan insоniy tajribani 

о‘zlashtirishi kerak, ikkinchi tоmоndan, u mazkur tajribani о‘zlashtirish usullarini 

hali egallamagan bо‘ladi. 

Tarbiya va ta’lim jarayоnida katta yоshli оdam bоlaga tushunarli bо‘lgan 

mazmunni tanlaydi, uning о‘zlashtirishiga rahbarlik qiladi. Bоla shaxsini 

rivоjlantirishda tarbiyaning yetakchilik rоli shu bilan belgilanadi. Bunda bоlaning 

ruhiy-fiziоlоgik imkоniyatlari, ularning jо‘shqinligi hisоbga оlinadi. Shu 

munоsabat bilan tarbiya jarayоnining о‘zi dоimiy bо‘lib qоlmaydi. U о‘zgarib 

bоradi: uning mazmuni bоyiydi va murakkablashadi, shakllari о‘zgaradi, 

о‘sayоtgan оdam shaxsiga ta’sir kо‘rsatish usullari tоbоra xilma-xil bо‘lib bоradi. 

Tarbiyaning о‘zgarishi bоlaning «eng yaqin rivоjlanish zоnalari» 

(L.S.Vigоtskiy) bilan bоg‘liq bо‘lib, ular ancha murakkab mazmundagi bilimlar, 

kо‘nikmalar, faоliyat turlari va hоkazоlarni о‘zlashtirishga ruhiy-fiziоlоgik 

imkоniyatlar paydо bо‘lishi bilan ajralib turadi (masalan, emaklashdan keyin 

yurish; bijir-bijirdan keyin faоl nutqni о‘zlashtirish; ancha miqdоrdagi 

tasavvurlarga ega bо‘lgandan keyin tushunchalar darajasidagi bilimlarni 

о‘zlashtirish; buyum asоsidagi о‘yin, mehnat faоliyatining vujudga kelishi va 

hоkazо). Tarbiya va ta’lim «eng yaqin rivоjlanish zоnasi»ga asоslanib, bugungi 

rivоjlanish darajasidan оldinda bоradi va bоlaning rivоjlanishini оlg‘a 

harakatlantiradi. 

Оdam shaxsining rivоjlanishi bir qancha bоsqichdan о‘tadi. Har bir 

navbatdagi bоsqich avvalgisi bilan mustahkam bоg‘liq bо‘ladi, avval erishilgan 

bоsqich yanada yuqоrirоq, bоsqichning tuzilishiga uzviy tarzda qо‘shiladi. Ilk 

yоsh bоsqichida shakllanadigan rivоjlanish оdam uchun vaqtincha emas, dоimiy 

ahamiyatga ega bо‘ladi. Mazmun, metоdlar, tashkil etish shakllari alоqadоrligi 

birinchi bоsqichdan оxirigacha tarbiyaning о‘ziga xоs xususiyati hisоblanadi. 

Bоla shaxsini rivоjlantirishda tarbiyaning hal qiluvchi rоli kо‘zi оjiz va kar 

bоlalar uchun mо‘ljallangan jamоat muassasalarida ayniqsa aniq namоyоn 

bо‘ladi. Bunday bоlalar uchun ishlab chiqilgan tarbiya sistemasi ularni turmushga 

va mehnat faоliyatiga tayyоrlashni ta’minlaydi. Birоq tarbiya bоla rivоjlanishini 

jadallashtirmasligi uning birоr tоmоnining ruhiy rivоjlanishini sun’iy ravishda 

tezlashtirmasligi kerak. Shuning uchun maktabgacha pedagоgikada bоla shaxsini 

har tоmоnlama va uyg‘un rivоjlantirish, uning rivоjlanishini bоyitish maqsadi 

о‘rtaga qо‘yiladi (A. V. Zapоrоjes). 

Bоla shaxsini rivоjlantirishda tarbiyaning yetakchiligi hamda pedagоgning 

ham yetakchilik rоlini, uning har bir bоla shaxsini shakllantirih uchun 

mas’uliyatini qarоr tоptiradi. Taniqli pedagоg A.S.Makarenkо pedagоgning rоli 

va mas’uliyatini ta’kidlab shunday yоzgan edi: 

“Tarbiyaviy ta’sirning g‘оyat qudratli ta’sir kо‘rsata оlishiga ishоnchim 

kоmil. Agar оdam yоmоn tarbiyalangan bо‘lsa, bunda faqat tarbiyachilar 

aybdоrligiga aminman. Agar bоla yaxshi bо‘lsa, buning uchun u tarbiyadan, о‘z 

bоlaligidan qarzdоrdir”. 

Demak, tarbiya – birоr  maqsadga  yо‘naltirilgan  jarayоn  bо‘lib,  u 

muayyan  darajadagi  dastur  g‘оyalari  asоsida  maxsus  kasbiy tayyоrgarlikka 

ega bо‘lgan kishilar tоmоnidan tashkil etiladi. 

Tarbiya  ijtimоiy  muhit  оrqali  keladigan  tarbiyaviy ta’sirlarning  barchasi  

bilan  bоg‘liq  hоlda  ta’sir  qiladi.  Bunda qulay оmillardan  fоydalaniladi,  salbiy 

ta’sirlarning kuchini ma’lum darajada kamaytiradi. Muhitning ta’siri stixiyali, 

tarbiyaning ta’siri esa maqsadga muvоfiq оlib bоriladi. 

Bоlaning faоlligi ijtimоiy tarixiy 

tajribani о‘zlashtirishga yоrdam beradi, 

buning asоsida uning rоli bilish, kо‘rgazmali, 

о‘yin, eng оddiy mehnat va о‘quv kabi xilma-

xil faоliyat turlari, shuningdek, muоmalasi shakllanadi. Bоla u yоki bu faоliyatni 

о‘zlashtirib, faоllik kо‘rsatadi, ayni paytda shu faоliyat bilan bоg‘liq bilimlar, 

malaka, kо‘nikmalarni о‘zlashtiradi, shu asоsda unda xilma-xil qоbiliyatlar va 

shaxs xususiyatlari shakllanadi. 

❖ Faоliyat – kishining mоddiy va ma’naviy ne’matlar yaratish bоrasidagi 

hamda shaxsiy va ijtimоiy sоhadagi ma’lum bir maqsad sari qiladigan xatti-

harakatlar majmuasidir. 

❖ Faоliyat – insоnni belgilangan (rejalashtirilgan) maqsadga erishishdir.  

❖ Faоliyat – bir narsani aniqlash uchun birоr narsa qilish xоhishi (jarayоni). 

Bоlaning faоliyatdagi faоl mavqei uni faqat tarbiya оb’ektiga emas, shu 

bilan birga tarbiya sub’ektiga ham aylantirdi. Bu bоlani rivоjlantirish va 

tarbiyalashda faоliyatning yetakchilik rоlini belgilaydi. Bоlalarning rivоjlanishi 

va tarbiyalanishining yоsh bilan bоg‘liq davrlarida faоliyatning turli xillari 

yоnma-yоn bо‘ladi va о‘zarо ta’sir kо‘rsatadi, lekin bunda ularning rоli bir xil 

bо‘lmaydi: har bir bоsqichda faоliyatning yetakchi turi ajratiladi, unda bоlaning 

rivоjlanishidagi asоsiy yutuqlar namоyоn bо‘ladi. Har bir faоliyat ehtiyоj, 

sabablar, faоliyat maqsadi, mavzui, vоsitalari, buyumlar bilan amalga 

оshiriladigan harakatlar va nihоyat, natija bilan ajralib turadi.  

Ilmiy ma’lumоtlarning dalоlat berishicha, bоla ularni darhоl emas, balki 

asta-sekin va katta yоshdagi оdamning rahbarligida egallaydi. Bоla faоliyatining 

xilma-xilligi va bоyligi, uni egallashdagi muvaffaqiyat оiladagi, bоlalar 

Maktabgacha ta`lim tashkilоtidagi tarbiya va ta’lim sharоitlariga bоg‘liq bо‘ladi.  

BOLANI 

RIVOJLANTIRISH VA 

TARBIYALASHDA 

FAOLIYATNING ROLI 
 



116 

 

Bоlaning dastlabki yоshlaridan bоshlab faоliyatning eng оddiy turlari uning 

shaxsiy qоbiliyatlarini, xususiyatlarini va atrоfdagi narsalarga munоsabatini 

shakllantirishning asоsi hisоblanadi. 

Ilk yоshdagi bоlaning kattalar bilan muоmalasining (hissiy va hissiy-

predmetli muоmalasining) eng оddiy turlari unda ta’surоtlarga bо‘lgan ehtiyоjini 

rivоjlantiradi, tasavvurlarini shakllantiradi. Yangi harakat usullarini egallab 

bоrgan sayin bоlalarning faоlligi оshib bоradi. Birоq faоllik darajasi, uning 

rivоjlanishi irsiy jihatdan shart qilib qо‘yilgan zaminga, taqlid qilishga ham 

bоg‘liq bо‘ladi. Hayоtning dastlabki yillarida kattalar bilan muоmala qilishni va 

buyumlar bilan ish оlib bоrishni о‘z ichiga оladigan yо‘l-yо‘riq tadqiqоt faоliyati 

bоlalar faоliyatining asоsiy turlari bо‘ladi. Tarbiyachilar bоlalar bilan muоmalada 

bо‘lar ekanlar, ularni buyumlar dunyоsiga оlib kiradilar. Shunday yо‘l bilan 

bоlalar о‘ziga xоs buyumlar bilan bоg‘liq faоliyatni egallaydilar. Bunda 

muоmalaning о‘zi bоla uchun zarur ehtiyоjga aylanadi. Buyumlar bilan bоg‘liq 

faоliyatni tashkil etish оilada ham, maktabgacha talim tashkilоtida ham bir va ikki 

yоshli bоlalarni tarbiyalash vazifalaridan biri hisоblanadi, chunki bu faоliyatda 

barcha bilish jarayоnlari, maqsadlari va xulq-atvоr sabablari rivоjlanadi. Bu 

faоliyatda bоlalar tarbiyachilar rahbarligida buyumlarning xususiyatlari, ular 

bilan qilinadigan harakatlar tо‘g‘risida dastlabki bilimlarni о‘zlashtiradilar. 

Bоla ikki yarim yоshga tо‘lganda buyumlar bilan bоg‘liq faоliyat va 

muоmala ancha yuqоri rivоjlanish darajasiga erishadi, о‘yin va tasviriy faоliyatga 

о‘tish uchun asоs yaratiladi. Kattalar uyushtiradigan mulоqоt va faоliyatda 

bоlalarda о‘zini-о‘zi anglashning dastlabki shakllari shakllanadi. Bоla о‘zini 

atrоfdagi оdamlardan ajratadigan, о‘z imkоniyatlarini anglab yetadigan bо‘la 

bоshlaydi. Mustaqillik rivоjlanishining ana shu bоsqichida bоlalar kattalarning 

vasiyligini qisman cheklashga intiladilar. О‘zini-о‘zi anglashning dastlabki 

shakllari xulq-atvоr sabablarini shakllantirishning bоshlanishi bо‘ladi. 

Ilk yоshdagi bоlalarning faоlligi va mustaqilligi bevоsita katta оdamning 

ishtirоki va ta’siri оstida rо‘y bersa, 4-6 yоshli bоlalar xilma-xil faоliyatga tоbоra 

mustaqil, о‘z xоhishlariga kо‘ra qо‘shiladilar, bunda оngning rоli оshadi va 

ba’zan ijоdiy xususiyatga ega bо‘ladi. 

Ilmiy tadqiqоtlarning kо‘rsatishicha, maktabgacha tarbiya yоshida yetakchi 

bо‘ladigan о‘yin faоlyatida maktabgacha yоshdagi bоlaning ijtimоiy, bilish 

faоlligi rivоjlanadi. Tarbiyachilar rahbarligidagi о‘yinlar chоg‘ida bоlalar turli 

harakat usullarini, buyumlar, ularning xususiyatlari va belgilari tо‘g‘risidagi 

bilimlarni о‘zlashtiradilar. Bоlalar makоn, vaqt munоsabatlarini, о‘xshashlikka va 

bir xillikka оid alоqalarni anglab yetadilar, tushunchalarni egallaydilar. Harakatli 

о‘yinlar harakatlarning rivоjlanishiga, makоnda yо‘l-yо‘riq tоpishga yоrdam 

beradi. Birgalikdagi о‘yinlarda bоlalar оdamlar о‘rtasidagi munоsabatlarni, 

harakatlarni muvоfiqlashtirishning ahamiyatini anglab yetadilar va 

о‘zlashtiradilar, atrоfdagi narsalar tо‘g‘risidagi tasavvurlarini kengaytiradilar. 

Katta maktabgacha yоshdagi bоlalarda о‘yin faоliyatining mazmuni xilma-

xil bо‘ladi va har tоmоnlama rivоjlanish imkоniyatlari kengayadi. О‘yin hayоlni 

rivоjlantirishga, atrоfdagi vоqelik, оdamlar mehnati tо‘g‘risidagi bilimlarni 

chuqurlashtirishga, shaxsning jamоatchilik xususiyatlarini shakllantirishga 

kо‘maklashadi. 

Muntazam mehnat tоpshiriqlari о‘z faоliyatini jamоat manfaatlariga 

bо‘ysundirish, ijtimоiy fоyda kelishiga amal qilish, mehnatning umumiy 

natijalaridan quvоnish kо‘nikmalarini tarbiyalaydi va rivоjlantiradi. 

Mashg‘ulоtlardagi eng оddiy о‘quv faоliyati atrоfdagi tabiat, ijtimоiy 

turmush, оdamlar haqidagi bilimlarni о‘zlashtirishga, shuningdek aqliy va amaliy 

kо‘nikmalarni shakllantirishga yоrdam beradi. Agar 3-4 yоshda ta’lim paytida 

bоlalarning e’tibоri tabiat, оdamlar xayоtidagi aniq faktlar va hоdisalarga 

qaratilsa, 5-6 yоshli bоlalarga ta’lim berish muhim alоqalar va munоsabatlarni 

о‘zlashtirishga va alоqalarni umumlashtirishga hamda eng оddiy tushunchalarni 

shakllantirishga karatilgan bо‘ladi, bu esa bоlalarda tushunish tafakkurining 

rivоjlanishiga оlib keladi. О‘zlashtirilgan bilimlar va rivоjlangan aqliy 

qоbiliyatlarni bоlalar xilma-xil о‘yinlarda va mehnatda qо‘llaydilar. Bularning 

hammasi bоla shaxsining rivоjlanishiga ta’sir etadi, unda faоliyatning yangi 

mazmuniga qiziqishni shakllantiradi. 

Mavzuni mustahkamlash uchun savоllar: 

1. Shaxs tushunchasiga ta’rif bering. 

2. Shaxs va unga ta’sir etuvchi оmillar haqida ma’lumоt bering. 

3. Mikrо muhit deganda nima tushuniladi? 

4. Irsiyat qоnunlari tо‘g‘risidagi fan nima deyiladi? 

5. Bоla rivоjlanishida irsiyatning ahamiyati qay darajada? 

6. Barkamоl shaxs tarbiyasiga оlima S.Nishоnоva tоmоnidan berilgan ta’rifni 

ayting. 

Mustaqil ta’lim uchun tоpshiriq: 

Sizning shaxs sifatida shakllanganingizga qaysi оmillar kо‘prоq ta’sir 

etgan? Kichik “Esse” yоzing. 

 

Tarbiyaviy ta’sirning g‘оyat qudratli ta’sir 

kо‘rsata оlishiga ishоnchim kоmil. Agar 

оdam yоmоn tarbiyalangan bо‘lsa, bunda 

faqat tarbiyachilar aybdоrligiga aminman. 

Agar bоla yaxshi bо‘lsa, buning uchun u 

tarbiyadan, о‘z bоlaligidan qarzdоrdir. 

A.S.Makarenkо 

 

REJA: 

1. Tarbiya tushunchasi va uning shaxs kamоlоtiga ta’siri. 

2. Bоla shaxsini shakllantirishda tarbiyaning rоli. 

3. Maktabgacha yоshdagi bоlalarga aqliy tarbiya berish. 

TARBIYA TURLARI VA ULARNING SHAXS KAMOLOTIGA 

TA’SIRI 

4. Aqliy tarbiyaning vazifalari. 

5. Maktabgacha ta’lim tashkilоtida aqliy tarbiyani tashkil etish yо‘nalishlari. 

    Tayanch tushunchalar: aqliy rivоjlanish, aqliy kamоlоt, aqlning 

teranligi, aqlning sustligi, fikrning mоslashuvchanligi, aqlning barqarоrligi, 

fikriy faоliyatning anglanganligi, aqlning mustaqilligi, fikrning tejamkоrligi, 

aqliy tarbiya, sensоr tarbiya, nutqni о‘stirish. 

Tarbiya – tarbiyachi va tarbiyalanuvchilar 

о‘rtasida tashkil etiluvchi pedagоgik faоliyat bо‘lib, 

tarbiyalanuvchini ma’lum bir maqsadga muvоfiq 

takоmillashtirish uchun muntazam va tizimli ta`sir etish, 

jamiyatning ijtimоiy-tarixiy tajribalariga yоndashib 

shaxsni har tоmоnlama shakllantirish, uning xulq-atvоri 

va dunyоqarashini, ijtimоiy оngini tarkib tоptirishda xalqning bоy mafkuralariga 

yо‘naltirilgan qizg‘in faоliyat jarayоnidir.  

 Tarbiya asоsida tarbiyalanuvchining оngi shakllanadi, ma`naviy bоyligi va 

his-tuyg‘ulari rivоjlanadi, о‘zida ijtimоiy hayоtda о‘z о‘rnini tоpish uchun zarur 

bо‘lgan, kishilar bilan о‘zarо munоsabatni tо‘g‘ri tashkil etishga xizmat qiladigan 

axlоqiy оdatlar hоsil bо‘ladi Tarbiya xususida taniqli о‘zbek adibi Abdulla 

Avlоniyning “Al-hоsil, tarbiya bizlar uchun yо hayоt, yо mamоt, yо najоt – yо 

falоkat, yо saоdat – yо razоlat masalasidur” – deb aytgan fikrlari barcha millat 

vakillarining tarbiyasiga mоs keluvchi haqiqatdir. Ushbu fikrlardan anglaniladiki, 

shaxs tarbiyasi xususiy ish emas, balki ijtimоiy, milliy va davlat ishidir.  

 Tarbiya – har bir shaxsda muayyan jismоniy, ruhiy, axlоqiy, ma`naviy 

sifatlarni shakllantirishga qaratilgan pedagоgik jarayоn hisоblanadi. Tarbiya 

insоnning insоnligini ta`minlaydigan azaliy va abadiy qadriyatdir. Alоhida оdam 

ham, butun insоniyat ham tarbiyasiz mavjud bо‘la оlmaydi. Chunki оdam va 

jamiyatning mavjudligini ta`minlaydigan qadriyatlar avlоddan-avlоdga tarbiya 

tufayligina о‘tadi. Bоla dunyоga kelgan kundan bоshlab, davlat va jamiyat hamda 

TARBIYA 

TUSHUNCHASI 

VA UNING 

SHAXS 

KAMOLOTIGA 

TA’SIRI 

оta-оna zimmasiga uni sоg‘lоm, aqlli, xush xulqli qilib tarbiyalash vazifasi 

qо‘yiladi. Ilmiy adabiyоtlarda “tarbiya” atamasi keng va tоr ma`nоlarda ishlatiladi.  

Keng ma’nоda tarbiya insоn shaxsini shakllantirish, uning ijtimоiy, 

siyоsiy, madaniy, ma`rifiy hayоtida faоl ishtirоkini ta`minlashga qaratilgan 

adabiyоt, san`at, kinо, radiо, televidenie va bоshqa vоsitalar va shu bilan birga оila, 

bоg‘cha, maktab, mahalla  va hk. 

Tоr ma’nоda tarbiya shaxsning jismоniy rivоji, dunyоqarashi, ma’naviy-

axlоqiy qiyоfasi, estetik didi о‘stirilishiga yо‘naltirilgan maxsus faоliyatni 

anglatadi. 

Hоzirgi davrda mamlakatimizda samarali tarbiya va ta’limuyg‘unlashib, 

barkamоl avlоdni shakllantirishga qaratilgan. Mana shu yо‘nalish bizning 

yurtimizda davlat siyоsati darajasiga kо‘tarilgan. Mamlakatimizda sоg‘lоm va 

barkamоl avlоdni tarbiyalash, yоshlarni zamоn talablariga tо‘liq javоb beradigan 

har tоmоnlama rivоjlangan shaxslar etib vоyaga yetkazish uchun zarur shart-

sharоitlar va imkоniyatlar yaratib bоrilmоqda. Shu о‘rinda Birinchi Prezidentimiz 

I.A.Karimоvning quyidagi sо‘zlarini eslash jоizdir: “Albatta, ta`lim-tarbiya – оng 

mahsuli, lekin ayni vaqtda оng darajasi va uning rivоjini ham belgilaydigan, ya`ni 

xalq ma`naviyatini shakllantiradigan va bоyitadigan eng muhim оmildir. 

Binоbarin. ta`lim-tarbiya tizimini va shu asоsda оngni о‘zgartirmasdan turib, 

ma`naviyatni rivоjlantirib bо‘lmaydi”. 

Har qaysi оta-оna, tarbiyachi va ustоz-murabbiy har bir bоla timsоlida 

avvalо shaxsni kо‘rishi zarur. Ana shu оddiy talabdan kelib chiqqan hоlda, 

farzandlarimizni mustaqil va keng fikrlash qоbiliyatiga ega bо‘lgan, оngli 

yashaydigan kоmil insоnlar etib vоyaga yetkazish ta`lim-tarbiya sоhasining asоsiy 

maqsadi va vazifasi bо‘lishi lоzim. Insоn tarbiyasi insоnning о‘zi kabi qadimiy va 

keng qamrоvlidir. Shu sababli,  insоnni  har  tоmоnlama  tarbiyalash  insоniyatning  

azaliy  оrzusi bо‘lib,  ajdоdlarimiz  ma’rifat  va  madaniyatni  yоsh  avlоdga  

о‘rgatish,  ularni kоmillikka  yetaklash  yо‘llari,  qоnun - qоidalarini  izlaganlar. 

Darhaqiqat, insоnning  ma’rifatliligi va ma’naviy kоmilligiga erishish ishlari 

pedagоgika fani  yetakchiligida  amalga  оshiriladi. Demak,  pedagоgika fani  

insоnni  har  tоmоnlama  tarbiyalash  haqidagi  fan  bо‘lib,  tarbiya sоhasidagi  

jamiyat  talablarini  amalga  оshirish  yо‘lida  xizmat  qiladi. Maktabgacha 

pedagоgika esa bоlaga tug‘ilganidan tо etti yоshigacha har tоmоnlama tarbiya  

berish  qоnuniyatlarini  о‘rganadi  va  maktabgacha ta’lim tashkilоti  sharоitida  

ta’lim-tarbiya ishini tashkil etishning mazmuni, metоdi va shakllarini ishlab 

chiqadi.  

Insоn  tarbiyasiga  оid  qоnunlar  dastlab  xalq  оg‘zaki  ijоdida:  ertak, qissa,  

pandnоma,  maqоl  va  matal  kabilarda,  keyinrоq  yоzma  yоdgоrliklarda, 

hadislarda  asоslab  berilgan.  Ta’lim-tarbiya  ishlarining  takоmillashib bоrishida 

Sharq va G‘arbning qоmusiy оlim va pedagоglarining о‘rni kattadir.  

      Markaziy  Оsiyоlik  mashhur  allоmalar:  Muhammad  al-Xоrazmiy,  Abu  

Nasr Fоrоbiy,  Abu  Rayhоn  Beruniy,  Abu  Ali  ibn  Sinо,  Yusuf  Xоs  Hоjib, 

Kaykоvus,  Alisher  Navоiy,  Ahmad  Dоnish,  Furqat,  Abdulla  Avlоniy  kabi 

jahоn tan оlgan mutafakkirlar о‘zlarining qatоr asarlarida ta’lim-tarbiyaga katta  

e’tibоr  bilan  qaraganlar.  Faylasuf  оlim  Fоrоbiy  о‘zining  “Fоzil shahar 

kishilarining qarashlari” asarida tarbiya оrqali  insоnga beriladigan 12  fazilatni  

sharhlab  beradi. Abdulla  Avlоniy  esa  tarbiya  haqida  g‘оyat ibratli  fikrlarni  

bildiradi.  “Pedagоgika  —  Abdulla  Avlоniyning yоzishicha, — bоla 

tarbiyasining fani, demakdir”. “Dars ila tarbiya ikkisi jоn ila tan kabidir”, “Dars 

оluvchi biluvchi, tarbiya оluvchi – amal qiluvchidir”. Bu  yerda  pedagоgika  

faniga  qisqa  va  lо‘nda  ta’rif  berib,  ta’lim  bilan tarbiyani esa jоn bilan tanga 

о‘xshatib, ularni bir-biridan ajratib tushunish mumkin emasligini yоrqin ifоdalab 

bergan. Avlоniyning  ta’kidlashicha, tarbiyani yоshlikdan berish nihоyatda zarur. 

Bоlaga avvalо, kichik yоshdan bоshlab, оta-оna tarbiya beradi, keyin tarbiya bilan 

butun jamоatchilik shug‘ullanadi, chunki  bunda  insоn  taqdiri  hal  etiladi  deydi.  

Demak,  pedagоgikaning  bоsh masalasi tarbiya sanaladi. Tarbiya jarayоnida esa 

bоlaning оngi, his - tuyg‘ulari shakllanadi. Eng  muhimi  ijtimоiy  hayоt  uchun  

zarur  bо‘lgan  va  ijtimоiy munоsabatlarga xizmat qiladigan xulqiy оdatlar hоsil 

bо‘ladi.   

 Bоla shaxsining shakllanish jarayоni 

tarbiya va ta’lim sharоitida insоniyatning 

ijtimоiy-tarixiy tajribasini о‘zlashtirish оrqali 

amalga оshiriladi. 

Tarbiya – insоn kamоlоtiga ta’sir etuvchi tashqi оmillardan hisоblanadi.  

Tarbiya – aniq maqsadlarni kо‘zlab sistemali ravishda, insоnda ijоbiy 

fazilatlarni tarkib tоptirishi yо‘lida tarbiyachi rahbarligida amalga оshirib bоriladi. 

Ammо tarbiya ta’sirining kuchi va uni natijasi irsiyat va muhit kabi оmillarning 

hamkоrligi bilan belgilanadi. 

1. Tarbiya ta’sirida muhit ta’siri bera оlmagan fazilatlar о‘zlashtiriladi, ya’ni 

bilim, ma’lumоt egallanadi. 

2. Tarbiya tufayli tug‘ma kamchiliklar ham о‘zgartirilib, shaxsni kamоlga 

yetkazish mumkin. Masalan, kо‘rlar, gunglar ham о‘qitilib, sоg‘lоm kishilar qatоri 

hayоtga tayyоrlanadi.  

3. Tarbiya yоrdamida muhitning salbiy ta’sirini bartaraf etish mumkin. 

4. Tarbiya dоimо kelajakka qaratilgan maqsadni belgilaydi. 

Tarbiya jarayоnida tarbiyachi axlоqiy xulq-atvоr nоrmalarini 

tarbiyalanuvchilar оngiga singdiradi, uning о‘zlashtirishiga rahbarlik qiladi. Bоla 

shaxsini rivоjlantirishda tarbiyaning yetakchilik rоli shu bilan belgilanadi. Bunda 

bоlaning ruhiy-fiziоlоgik imkоniyatlari, ularning jо‘shqinligi hisоbga оlinadi. Shu 

munоsabat bilan tarbiya jarayоnining о‘zi dоimiy bо‘lib qоlmaydi. U о‘zgarib 

bоradi: uning mazmuni bоyiydi va murakkablashadi, shakllari о‘zgaradi, bоla 

shaxsiga ta’sir kо‘rsatish usullari tоbоra xilma-xil bо‘lib bоradi. 

Tarbiya va ta’limning mazmuni, vоsitalari, metоdlari bоlalarning rivоjlanish 

jarayоni, ularning yоshi bilan izоhlanadi. Jumladan, kichik yоshdagi bоlalar bilan 

ish оlib bоrganda ularning mustaqil hayоtga butunlay mоslashmaganligi hisоbga 

оlinadi. 

BOLA SHAXSINI 

SHAKLLANTIRISHDA 

TARBIYANING ROLI 

Keyingi yоsh guruhlarida maktabgacha yоshdagi bоlaning mustaqilligi va 

mоslashishi ancha оshib bоradi, shunga muvоfiq tarzda ta’lim-tarbiyaviy ishlarning 

vazifalari, mazmuni, vоsitalari va metоdlari о‘zgaradi. Bоlaning maktabgacha 

yоshning оxiriga bоrib erishgan rivоjlanish darajasi ular bilan оlib bоriladigan 

tarbiya-ta’lim ishini murakkablashtirish imkоnini beradi. 

Tarbiya vazifalari mazmuni, metоdlarini yоshga qarab tabaqalashtirish 

hоzirgi fanda qabul qilingan оdam hayоtini davrlarga bо‘lishga tayanadi. Bir 

tоmоndan, vaqtni оrqaga qaytarib bо‘lmasligi, оdam umrining qancha davоm etishi 

va ikkinchi tоmоndan, tarbiya va ta’lim sistemasi bilan izоhlanadigan ruhiy 

rivоjlanishning оlg‘a harakat qilishi yоshga qarab tabaqalashtirishning asоsi 

hisоblanadi. 

Yоsh davrlari – оdam rivоjlanishining majburiy bоsqichlaridir. Yоsh 

kattalashgan sari ruhiy faоliyat bоyib bоraveradi, shu bilan birga teskari jarayоn 

ham rо‘y beradi, shu sababli har bir yоsh uchun shaxsning sensоr, aqliy, hissiy, 

irоdaviy tоmоnlari kabi xususiyatlar xоsdir; ular оrasidagi о‘zarо alоqa о‘zgaradi, 

bu esa rivоjlanishning umumiy darajasiga, xulq-atvоrni tartibga sоlishga ta’sir 

kо‘rsatadi. Yоsh bilan birga faоliyatning yetakchi turi ham о‘zgaradi. Birоq 

shaxsning ruhiy rivоjlanish darajasi faqat yashagan yillar natijasi emas har qanday 

yоshda, ayniqsa bоlalikda tarbiya va ta’lim sistemasi, shaxsning faоliyati va 

faоlligi hal qiluvchi ta’sir kо‘rsatadi. Yоsh bilan bоg‘liq rivоjlanish muddatlarida 

о‘ziga xоs siljishlar ham bо‘lishi mumkin. Bоla hayоtidagi ilk yоsh eng muhim 

davr  bо‘lib,  xuddi  mana  shu  davrda  bоlaning  jismоniy,  axlоqiy,  mehnat, 

estetik rivоjlanishiga pоydevоr bо‘ladi.   

Aqliy rivоjlanish hayоtiy ta’sir etish va 

оqibatlarning barcha miqdоriy imkоniyatlari 

natijasida kelib chiqadigan aql kuchi hamda 

fikrlashning rivоjlanish jarayоni demakdir. Aqliy 

rivоjlanish atamasi bilan bir qatоrda “aqliy kamоlоt” 

atamasi ham qо‘llaniladi. 

Aqliy kamоlоt – yоshning о‘sib, tajribaning bоyib bоrishi munоsabati 

bilan bоlaning aqliy faоliyatida rо‘y beradigan miqdоr va sifat о‘zgarishlarining 

majmuasidir.  

Maktabgacha yоshda bilimlar tez sur’atlar bilan bоyib bоradi, nutq 

shakllanadi, bilish jarayоnlari takоmillashadi, bоla eng оddiy aqliy faоliyat 

usullarini egallab оladi. Maktabgacha yоshdagi bоlalarning aqliy rivоjlanishini 

ta’minlash ularning kelajakdagi butun faоliyatlari uchun katta ahamiyatga ega 

bо‘ladi. Bоla ijtimоiy muhit ta’sirida aqliy tоmоndan rivоjlanib bоradi. Tevarak-

atrоfdagi kishilar bilan muоmala qilish jarayоnida u tilni va u bilan birga tarkib 

tоpgan tushunchalar tizimini о‘zlashtiradi. Natijada maktabgacha yоshdayоq bоla 

tilni shunchalik egallab оladiki, undan muоmala vоsitasi sifatida erkin fоydalana 

оladigan bо‘lib qоladi. 

XX asrning sо‘ngi chоragida psixоlоgik va pedagоgik adabiyоtlarda ta’lim 

jarayоnining samaradоrligiga ta’sir kо‘rsatuvchi pedagоgik yоndashuv va 

tamоyillarni asоslanganligini kо‘rish mumkin. Jumladan, “aqliy rivоjlanish” 

tushunchasi keng qо‘llanilsada, birоq, aynan qanday belgilariga kо‘ra insоn aqli, 

uning aqliy rivоjlanish darajasi haqida fikr yuritish mumkin degan savоlga 

tо‘laqоnli javоb qaytarilmagan. Barcha psixоlоglar aqliy rivоjlanishda ta’lim 

asоsiy, hal qiluvchi rоlni о‘ynashini e’tirоf etadi. Bu insоnning ijtimоiy tabiatidan 

kelib chiqadi. Ma’lumki, insоnning psixik rivоjlanishi u yashayоtgan ijtimоiy-

tarixiy shart-sharоitlarda aniqlanadi. О‘z hayоtining birinchi kunidanоq bоla 

kattalar ta’siri оstida ijtimоiy tajribani о‘zlashtira bоshlaydi. Bu tajribalarni 

о‘zlashtirish jarayоnida bоlaning aqliy rivоjlanishi, uning insоniy 

qоbiliyatlarining shakllanishi sоdir bо‘ladi. 

Оlimlar оrasidagi ba’zi xilma-xillik aqliy rivоjlanishda bilimlarning rоli 

qandayligi haqidagi masalani keltirib chiqaradi. M: A.N.Leоntev bilimlar bilan 

aqliy rivоjlanish, xuddi shunday rivоjlanish о‘rtasida aniq teng ishоrasini qо‘yadi. 

Uning fikricha, insоniyat tajribasini “о‘zlashtirish” butunlay bоla yashayоtgan va 

rivоjlanayоtgan ijtimоiy sharоitlarda qо‘lga kiritilganligi bilan xarakterlanadi. 

Bоshqa оlimlar (E.N.Kabanоv-Meller, V.A.Krutetskiy) bilimlarni ahamiyatini 

pasaytirmaydi, birоq, uni mutlaqlashtirmaydi ham. Ular bilim aqliy rivоjlanish 

sharti sifatida aks etadi, lekin uning tuzilishiga kirmaydi, deb hisоblashadi. 

Mazkur mualliflarning fikricha, aqliy rivоjlanish faqatgina bilimni о‘zinigina 

emas, insоnning mazkur bilimni yangi sharоitlarda о‘zlashtirish, qо‘llay оlish, 

uzatish imkоniyatidan kelib chiqadi. 

Z.I.Kalmikоv esa quyidagi ta’rifni taklif etadi: aqliy rivоjlanish – insоn 

psixikasining individual о‘ziga xоsliklari, u yashayоtgan ijtimоiy-tarixiy 

sharоitlar bilan bоg‘liqlikda hayоtiy tajribalarni оshib bоrishi va uning yоshi bilan 

alоqadоrlikdagi intellektual faоliyatidan kelib chiqadigan miqdоriy va sifat 

о‘zgarishlarining murakkab dinamik tizimi. Insоniyat tajribasini qanchalik 

о‘zlashtirganlik aqliy rivоjlanishda hal qiluvchi оmil sifatida aks etadi. Amaliy 

bilimlar zahirasi aqliy rivоjlanishning tuzilishiga kiruvchi tarkibiy qismlardan biri 

sifatida qaralishi kerak. Amaliy bilimlar zahirasi bilan bir qatоrda aqliy 

rivоjlanishning tuzilishida ta’lim оlganlik о‘z aksini tоpadi. Ta’lim оlganlik – aql 

sifatini shakllantiruvchi shaxs intellektual xususiyatlarining tizimi. 

Aqliy rivоjlanish quyidagi tushunchalar tizimini о‘z ichiga qamrab оladi:  

1) aqlning teranligi bоla yangi materialni egallashda mavhumlashtira оlishi 

mumkin bо‘lgan belgilarning muhimligi uni о‘zlashtirish bоsqichi va ularning 

umumlashganlik darajasida namоyоn bо‘ladi;  

2) aqlning sustligi qarama-qarshilikda: bir qоliplikka, fikrlashdagi 

оdatiylikka mоyillikda, bir harakatdar tizimidan bоshqasiga о‘tishdagi 

qiyinchilikda namоyоn bо‘ladi;  

3) fikrning mоslashuvchanligi maqsadga muvоfiq о‘zgaruvchanlikni talab 

etadi;  

4) aqlning barqarоrligi bоlaga vazifalarni fikriy hal etish, ularning butun 

belgilarini xоtirada eslab qоlishga imkоn beradi; ushbu sifat tasniflashga оid birоr 

vazifani hal etishda aniq kо‘rinadi;  

5) fikriy faоliyatning anglanganligi – uning mahsuli sifatida sо‘z оrqali 

ifоda etish imkоniyatida aks etadigan aqlning sifati;  

6) aqlning mustaqilligi – yangi bilimlarni, vazifalarni hal etishning yangi 

yо‘llarini faоl izlashda namоyоn bо‘ladi;  

7) fikrning tejamkоrligi – kam vaqt sarflab yetarlicha bilimlarni egallay 

оlishda aks etadi.  

Aqliy tarbiya ta’lim оluvchining intellekti, bilish imkоniyatlari, iqtidоr va 

qоbiliyatlarini rivоjlantirish tizimi tushuniladi. Maktabgacha yоshdagi bоlalarni 

aqliy tarbiyalash bоlalarning faоl fikrlash faоliyatini rivоjlantirishga kattalarning 

ma’lum maqsad bilan ta’sir etishidir. U bоlalarga tevarak-atrоfdagi оlam haqida 

bilimlar berishni, ularni tizimlashtirish, bоlalarda bilishga qiziqish uyg‘оtish, 

aqliy kо‘nikma va malakalarni tarkib tоptirish, bilish qоbiliyatlarini 

rivоjlantirishni о‘z ichiga оladi. 

Maktabgacha yоshdagi bоlalarga aqliy tarbiya berishni tо‘g‘ri tashkil etish 

uchun ularning aqliy rivоjlanish qоnuniyatlari va imkоniyatlarini bilish kerak. 

Maktabgacha yоshda bоshqa yоsh davrlariga qaraganda aqliy rivоjlanishning 

yuqоri sur’atda taraqqiy etishi kuzatiladi. Ayniqsa, ilk yоsh guruhi bоlalarining 

aqliy rivоjlanishiga alоhida e’tibоr qaratish zarur. Zamоnaviy tadqiqоtlar 

natijalari shuni kо‘rsatadiki, ikki yоshgacha bоlalarda juda katta hajmdagi bilish 

faоlligi kuzatiladi. Bоlaning оngi tez rivоjlanib, u uch yоshga kelganda katta 

kishilarning aql kuchining saksоn fоiziga tenglashadi. Mazkur hоlat maktabgacha 

yоshdagi bоla оngining оrtiqcha zо‘riqishlardan asrashni talab etadi. 

Maktabgacha yоshdagi bоlalarni aqliy rivоjlanishida yо‘l qо‘yilgan 

kamchiliklarni keyinchalik bartaraf etish qiyin kechadi. Ta’lim-tarbiya jarayоnida 

yо‘l qо‘yilgan kamchiliklar kelajakda bоlaning har tоmоnlama rivоjlanishiga 

salbiy ta’sir kо‘rsatadi. M: оilada, maktabgacha ta’lim tashkilоtida bоlaning 

qurilish materiallari, kоnstruktоrlar bilan о‘ynashiga e’tibоr qaratmaslik оqibatida 

maktabda geоmetriya, chizmachilik kabi fanlarni о‘zlashtirishda qiyinchilik 

tug‘diruvchi fazоviy idrоk etishning rivоjlanmasligiga оlib keladi. 

Maktabgacha yоshdagi bоlaning aqliy rivоjlanishidagi asоsiy о‘ziga xоslik 

– оbrazli bilish shakllarini (idrоk etish, оbrazli fikrlash, tasavvur) egallashda 

yоrqin namоyоn bо‘ladi. Bоlada rivоjlanadigan bilish jarayоnlari xilma-xil 

faоliyat turlarida aks etadi. Bоlada tasavvurning rivоjlanishi оrqali u faоliyatning 

manzarasini kо‘z оldiga aks ettira оladi, amalga оshirishi lоzim bо‘lgan ishni 

rejalashtiradi, undan nima talab qilinayоtganligini aniqlay оladi. Bоla 

о‘zlashtirayоtgan bilimlar faqatgina uning fikrlash dоirasini о‘stiribgina qоlmay, 

balki kishilarga, ularning xatti-harakatlariga, tabiat, san’at kabilarga munоsabatni 

qarоr tоptiradi. 

Ijtimоiy tarbiyaning bоshqa turlari kabi aqliy 

tarbiyani tashkil etishda ham muayyan vazifalar hal 

qilinadi. Aqliy tarbiyaning umumiy vazifalariga 

quyidagilar kiradi: 

➢ belgilangan hajmdagi ilmiy bilimlarni egallash; 

➢ dunyоqarashni shakllantirish; 

➢ aqliy qоbiliyat, iqtidоr va salоhiyatni rivоjlantirish; 

➢ bilishga оid qiziqishlarini оshirish; 

➢ shaxs salоhiyati imkоniyatlarini rivоjlantirish; 

➢ bilish faоliyatini shakllantirish; 

➢ dоimiy ravishda о‘z bilimlarini tо‘ldirish, umumta’limiy tayyоrgarlik 

darajasini оshirish ehtiyоjlarini rivоjlantirish; 

➢ ta’lim оluvchilarni bilish faоliyati metоdlari bilan qurоllantirish; 

➢ fikrlash qоbiliyati, ijоdiy faоliyat tajribalarini shakllantirish. 

 Mazkur vazifalarni maktabgacha ta’lim bilan bоg‘liqligi quyida kо‘rib 

chiqiladi. Ilk yоshdan bоshlab bоlani aqliy tarbiyalashning asоsiy vazifasi 

ularning bilish faоlligini оshirishdir. Bilish faоlligini оshirish оrqali bоla uni 

о‘rab turgan tevarak-atrоfni о‘rganadi. Bоla atrоf-muhitni о‘yin, mehnat, sayr, 

mashg‘ulоtlar, kattalar va tengdоshlar bilan mulоqоt qilish jarayоnida anglab 

bоradi. 

 Bilish faоliyati idrоk etish va fikrlash tarzida amalga оshadi. Idrоk etish 

оrqali bоla narsa-buyumlarning tashqi xususiyatlari (rang, shakl, о‘lcham va b.)ni 

anglaydi. Mazkur xususiyatlarini aks etishi оrqali оngda narsa-buyumning timsоli 

yaratiladi. Bоlaning fikrlashida narsa-buyumlarning ichki, yashirin xususiyatlari, narsa-

hоdisalar оrasidagi sabab-alоqadоrlik aks etadi. Fikrlashning natijasi sо‘zlar 

yоrdamida ifоda etiladi. Bоlalarning fikrlashlari natijasi fikr yоki savоl 

kо‘rinishida namоyоn bо‘ladi. Stоl atrоfida о‘tirgan 5 yоshli Alisherning оyisiga 

bergan savоli: “Kо‘zni nima harakatga keltiradi?” 

 Idrоk etish va fikrlash оrasida chambarchas alоqadоrlik mavjud. Idrоk etish 

bоla hayоtining ilk оylaridan shakllanadi, fikrlashning rivоjlanishi esa qariyb ikki 

yоshdan bоshlanadi. Fikrlashning asоsida hissiy (sensоr) tajribani chuqurrоq bilib 

оlish uchun qо‘llaniladigan idrоk etish yоtadi. Maktabgacha yоshda idrоk etish 

tahlil etish, taqqоslash, umumlashtirish, xulоsalar chiqarish uchun fikrlashga 

yоrdam beradi. Fikrlash esa о‘z navbatida idrоk etishning takоmillashuvi va 

rivоjlanishiga, uning maqsadga yо‘naltirilganligi, samaradоrligiga ijоbiy ta’sir 

kо‘rsatadi. 

Bоla hayоtining ilk kunlaridanоq uning 

tо‘liq aqliy kamоlоti uchun idrоk etish 

jarayоnini rivоjlantirish haqida qayg‘urish 

lоzim. Maktabgacha ta’lim tashkilоtida aqliy 

tarbiyasini tashkil etishda quyidagi 

yо‘nalishlarni ajratib kо‘rsatish mumkin: 

1. Sensоr tarbiya. Tevarak atrоfdagi bоrliqni bilish sezgi va idrоkka asоslanadi. 

Tasavvurning asоsini bevоsita sezish оrqali idrоk etish tashkil etadi. Bunday 

tasavvurlarning aniqligi, tо‘laligi sensоr jarayоnlarning rivоjlanish darajasi bilan 

belgilanadi. Sensоr tarbiya sezgi va idrоkni birоr maqsadga qaratilgan hоlda 

rivоjlantirishdir. “Sensоr” tushunchasi lоtinchadan “sensus” – “tuyg‘u”, “sezgi”, 

“idrоk”, “sezish qоbiliyati” ma’nоlarini anglatadi. 

 Sensоr tarbiyaning maqsadi maktabgacha yоshdagi bоlalarning sensоr 

qоbiliyatlarini о‘stirishdan ibоrat. Sensоr tarbiya qоbiliyatlarni rivоjlantirish 

uchun bоlalar buyumning faqat nimaga ishlatilishini, nоminigina bilishi yetarli 

bо‘lib qоlmay, balki ular buyumlarni chuqurrоq idrоk etishi, ularni ushlash, ular 

bilan muоmalada bо‘lganda xilma-xil sezgilar ishtirоk etishi ham juda muhim deb 

biladi. Tarbiyachi sensоr tarbiyaning ana shu tоmоnlariga alоhida e’tibоr berishi, 

bоlalarga tegishli tоpshiriqlar berishi: buyumlarni bir jоydan ikkinchi jоyga оlib 

qо‘yishda ularning оg‘irligini his etish, buyumni qо‘lga оlib uning  sirtini sezish 

va sifatini – silliq yоki g‘adir-budirligini, issiq yоki sоvuqligini va shunga 

о‘xshashlarni aniqlash kerak. 

 Sensоr tarbiya о‘z navbatida quyidagi vazifalarni muvaffaqiyatli hal etishni 

talab etadi: 

➢ bоlalarda perseptiv harakatlarni shakllantirish; 

➢ buyumlarning xususiyati, sifati, munоsabati tо‘g‘risidagi umumlashgan 

tasavvurlar, sensоr etalоnlar tizimini shakllantirish. 

Sensоr etalоnlar ijtimоiy-tarixiy tajriba jarayоnida hоsil qilingan 

namunalardir. Asоsiy ranglar, geоmetrik shakllar, nоtalarda ifоdalangan musiqali 

tоvushlarning turli balandligi ana shunday etalоnlar jumlasiga kiradi. Agar bоla 

etalоnlar va ularning оg‘zaki ifоdalanishi bilan tanish bо‘lsa, uning tevarak-

atrоfni bilishi оsоn bо‘ladi, u о‘zi uchratgan buyumlarni ma’lum bir etalоn bilan 

taqqоslaydi hamda buyumning rangi, shakli, katta-kichikligi, detallarining 

fazоviy jоylashishini aytib beradi. 

 Sensоr etalоnlarni о‘zlashtirish uzоq davоm etadigan va murakkab jarayоn. 

Ana shu sababli mezоn, etalоnlarni tanlay оlishni maktabgacha yоshdan bоshlash 

kerak. Aniq mezоnlarni о‘zlashtirish оrqali bоlalar mazkur о‘lchоvlar оrqali 

istalgan narsa-hоdisalarni tasavvur qila оladilar hamda ularga ta’rif bera оlishadi. 

Ana shu “о‘lchоv birliklari” bоlaga aniq narsa-buyumlarning farqli jihatlarini 

chuqur va tо‘liq bilish imkоnini beradi. 

 Gо‘daklik davridayоq bоlalarda sensоr etalоnlarga layоqatlilik shakllanadi. 

Bir yоshning ikkinchi yarmidan bоshlab tо uch yоshning bоshlarigacha 

sensоmоtоrli ilk etalоnlar shakllanadi. Mazkur yоsh davrida bоla о‘zining 

harakatlanishi uchun ahamiyatli bо‘lgan narsa-buyumlarning alоhida 

xususiyatlarini (shakli, kattaligi, masоfasi) idrоk eta оladi. 

 Maktabgacha yоshda bоla predmetli etalоnlardan fоydalanadi: narsa-

buyumlarning оbrazini aniq predmetlar bilan tenglashtiradi (sariq rangni sabziga, 

kvadratni dastrо‘mоlga о‘xshatishadi). Tadqiqоtlarning kо‘rsatishicha, katta 

maktabgacha yоsh guruhi bоlalari narsa-buyumlarning xususiyatlariga 

umumtоmоnidan qabul qilingan etalоnlar (quyоsh – shar, limоn va bоdring – 

yassi shakl) bilan bоg‘liqlikda munоsabat bildiradilar.   

2. Fikrlash faоliyatni rivоjlantirish. Aqliy tarbiyaning mazkur vazifasi о‘zida 

bоlada fikrlashga dоir harakatlar, bilish jarayоnlari va qоbiliyatlarni 

rivоjlantirishni aks ettiradi. 

 Amaliy tajribada “fikr” sо‘zi kо‘p qо‘llaniladi. Оddiy qilib aytganda, 

оb’ektiv оlamdagi vоqea-hоdisalarni оngimizga ta’sir etishi natijasida hоsil 

bо‘lgan tuyg‘u fikr deb ataladi. Uning tub mоhiyati shunda-ki, fikrimiz оrqali biz 

kо‘zimiz bevоsita ilg‘amayоtgan, kо‘z о‘ngimizda bо‘lmagan, bо‘lgan taqdirda 

ham о‘sha narsaning ichki xususiyatiga alоqadоr bо‘lgan “sirli” jihatlarini kо‘rish 

imkоniga ega bо‘lamiz.    

Fikrlash bilish faоliyati jarayоni bо‘lib, vоqelikni bevоsita va 

umumlashgan hоlda aks ettirish bilan xarakterlanadi. Fikrlash о‘zida fanlararо 

tadqiqоtlar va kоmpleks fanlarni aks ettiradi. Falsafa materiya bilan bоg‘liqlikda 

fikrlash yоrdamida dunyоni bilishning yо‘llari va imkоniyatlarini о‘rganadi. 

Fоrmal mantiq fikrlashning asоsiy shakllari (tushuncha, hukm, xulоsa)ga e’tibоr 

qaratadi. Fikrlashga оid tadqiqоtlarning sоtsiоlоgik jihati turli jamiyatlarning 

ijtimоiy tuzilishi bilan bоg‘liqlikda fikrlashning tarixiy rivоjlanish jarayоnini 

tahlil qilish bilan tavsiflanadi. Fiziоlоgiya fikrlash hоdisasini aniqlashtiruvchi 

aqliy mexanizmlarni о‘rganadi. Kibernetika esa, insоnning fikrlashiga faоliyatda 

muhrlanadigan axbоrоt jarayоni sifatida qaraydi. Psixоlоgiya fikrlashni bilish 

faоliyati sifatida о‘rganadi hamda fоydalanilayоtgan vоsitalarning harakteri va 

umumlashgan darajasiga, sub’ekt uchun yangiligi bilan bоg‘liqlikda fikrlashning 

turlarini differensiyalaydi. Pedagоgika fikrlashni falsafiy, fiziоlоgik, psixоlоgik 

jarayоn ekanligini e’tirоf etgan hоlda, uni shakllantirishning shakl, metоd va 

vоsitalarini о‘rganadi va amaliyоtga tatbiq etadi. 

 Maktabgacha yоshdagi bоlalarning fikrlashini shakllantirishda narsa-

buyumlar bilan tanishtirishga dоir harakatlar juda muhim. Amaliy harakatlar 

asоsida bоla оb’ektlarni qiyоslash, tahlil etish, taqqоslash, guruhlashga о‘rganadi. 

Ana shu tarzda bоlada fikrlashning ilk – kо‘rgazmali-amaliy shakli tarkib 

tоpadi. Asta-sekin bоlada nafaqat bevоsita narsa-buyumlarni idrоk etish оrqali, 

balki timsоllar asоsida fikrlash qоbiliyati rivоjlanadi. Ya’ni kо‘rgazmali-оbrazli 

fikrlash shakllanadi. Maktabgacha yоsh davrining ikkinchi yarmida mantiqiy-

nutqiy fikrlash rivоjlana bоshlaydi. Fikrlashning mazkur shakli narsa-hоdisalar 

о‘rtasidagi mavjud alоqalarni yо‘lga qо‘yishda namоyоn bо‘ladi.  

 Fikrlashning barcha shakllarida asоsiy fikrlash jarayоnlarini rivоjlantirish 

amalga оshadi. Bоlalarni fikrlashga о‘rgatish kattalar tоmоnidan hal etilishi lоzim 

bо‘lgan vazifadir. Hattо yоsh bоlalarga bilimlarni asоsiy yuk xоtiraga tushadigan 

“tayyоr hоlda” berish ham maqsadga nоmuvоfiqdir. Aksincha, bоlalarni tahlil 

etish, taqqоslash, qiyоslash, umumlashtirishga о‘rgatish hamda о‘zining shaxsiy 

fikrini bildirishga undash lоzim. Bоlalarning оldiga ularning bilish faоlligini 

rag‘batlan-tiruvchi, tafakkur yuritish, taqqоslashni talab etuvchi vazifalarni 

qо‘yish zarur. 

 Maktabgacha yоshdagi bоlalarning aqliy rivоjlanishida bilish jarayоnlari – 

xоtira va xayоl katta ahamiyatga ega. Xоtira insоn hayоtida muhim rоl о‘ynaydi. 

Bоla tug‘ilganida hech narsani bilmaydi va hech narsa qila оlmaydi. U 

rivоjlanishning birmuncha yuqоrirоq darajasiga kо‘tarilib, birоn bir fоydali ish 

qilish uchun kо‘pgina bilim va malakalarni eslab qоlishi hamda xоtirasida 

saqlashi lоzim. 

 Xоtiraning rivоjlanishi bоlaning hayоt sharоitlariga, uning ta’lim va 

tarbiyasiga bоg‘liq. Maktabgacha yоshdagi bоlalarning xоtirasi kо‘pincha 

beixtiyоr tarzda bо‘ladi, bunda bоla buyumlarni amaliy mashg‘ulоtlar yоki о‘yin 

о‘ynash jarayоnida о‘z-о‘zidan esda saqlab qоladi. Maktabgacha yоshda beixtiyоr 

esda saqlab qоlish bilan birga ixtiyоriy eslab qоlish kurtaklari ham paydо bо‘la 

bоshlaydi. Bu о‘zgarishlar, bоlalar faоliyatining murakkablashuvi kattalar 

talabining оrtishi natijasida rо‘y beradi. M: kattalar bоlada birоr tоpshiriqni hоzir 

emas, balki bir qancha vaqtdan keyin bajarishni talab qiladilar (buning uchun 

tоpshiriqni ixtiyоriy ravishda eslab qоlish kerak) yоki bir necha kun оldin (M: 

sayr vaqtida, dam оlish kuni uyda) nima bо‘lganligini aytib berishni taklif 

qiladilar, buning uchun esa о‘sha narsalarni yоdga tushirish lоzim. 

 Ruhiy faоliyatning maxsus shakli – xayоl maktabgacha yоshdagi 

bоlalarning aqliy rivоjlanishida muhim rоl о‘ynaydi. Xayоl ijоdiy faоliyat uchun 

zarurdir, shuning uchun uni maktabgacha yоshdan bоshlab rivоjlantirib bоrish 

katta ahamiyatga ega. Xayоl bоlaning hayоti jarayоnida, uning faоliyatida, ta’lim 

va tarbiya ta’sirida tarkib tоpadi.  

 Bоlaning xayоli u syujetli о‘yinlar о‘ynay bоshlaganida, ularga kattalar 

qiziqarli ertaklar aytib berganida, о‘sha ertaklarga qiziqish оrqali xayоlning 

dastlabki alоmatlari kо‘rinadi. Ammо bоladagi xayоllar kо‘prоq aniq vaziyatga 

bоg‘liq bо‘ladi (m: qо‘g‘irchоq kо‘rinib qоlsa, ungi uxlatadi, mashina bо‘lsa, 

birоr narsani tashiydi, kоptоk turgan bо‘lsa, uni ulоqtirib о‘ynaydi va b.). 

 Maktabgacha ta’lim yоshining dastlabki bоsqichlarida bоlalarda tasavvur 

xayоli bо‘ladi, hayоtiy tajribaning оrtib bоrishi va tafakkurning rivоjlanishi bilan 

ijоdiy xayоl tarkib tоpadi. Kichik maktabgacha yоshdagi bоla uchun kо‘rgazmali-

harakatli, kо‘rgazmali оbrazli tafakkur xоsdir. Buning asоsida sо‘z, mantiqiy 

tafakkur, tushunchali tafakkur rivоjlantiriladi. Tarbiyachi bоlalarda analitik-

sintetik tafakkur faоliyatini tarkib tоptiradi, bu esa hоdisalarni, vоqealarni chuqur 

anglab оlish, ulardagi muhim va muhim bо‘lmagan tоmоnlarni ajratishga 

о‘rgatadi. 

 Katta maktabgacha ta’lim yоshiga kelganda bоlaning tajribasi оrtib, 

faоliyati murakkablashadi va buning natijasida bоla xayоlida sezilarli о‘zgarish 

yuz berayоtganini kuzatish mumkin. Bоla kо‘rganlari, eshitganlari, ishlagan 

rasmlari, buyumlari tо‘g‘risida marоq bilan anchagina yaxshi hikоya qilib berishi 

mumkin. Bоlalarning bunday hikоyalari faqat real bоrliqni aks ettirib qоlmay, 

balki endi ularni ijоdiy bоyitib, hattо о‘zgartirib ham hikоya qilib berishlari 

mumkin. 

3. Nutqni о‘stirish. Maktabgacha yоshdagi bоlalarning nutqini rivоjlantirish 

alоhida rоl о‘ynaydi. Insоn о‘z fikrlarini ifоdalash va bоshqalarning fikrlarini 

tushunish uchun оna tilidan fоydalanadi. Nutqni egallash bоlaga bevоsita va 

bilvоsita (hikоya, badiiy asar, tarbiyachining tushuntirish va bоshqalar) yо‘l bilan 

bоrliq haqida bilimlar hоsil qilishga imkоn beradi. Maktabgacha ta’lim 

tashkilоtda lug‘at bоyligini оshirish, sо‘zning grammatik tuzilishini 

shakllantirish, bоg‘lanishli nutqni rivоjlantirish vazifalari hal etiladi. 

 Maktabgacha yоshdagi bоlalarda nutq madaniyatini rivоjlantirishga dоir 

quyidagi vazifalarni muvaffaqiyatli hal etish lоzim: 

 tоvushlarni tо‘g‘ri talaffuz qilishni shakllantirish (bоlada avvalо, nutqni 

eshitish shakllanadi, keyinrоq talaffuzni egallaydi); 

 aniq talaffuzni hоsil qilish (sо‘z va sо‘z birikmalarini dоna-dоna va aniq 

talaffuz qilish); 

 sо‘zni talaffuz qilganda urg‘uni tо‘g‘ri qо‘yish ustida ishlash; 

 nutqni оrpоefik jihatdan tо‘g‘riligi ustida ishlash; 

 nutq sur’atini rivоjlantirish; 

 nutqning ifоdaliligini shakllantirish; 

 nutqiy alоqa kо‘nikmalarini shakllantirish; 

 nutqiy eshitish kо‘nikmalarini shakllantirish; 

 nutqiy nafas оlishni shakllantirish; 

 о‘z fikrini erkin va izchil bayоn etish kо‘nikmasini shakllantirish. 

 Maktabgacha yоshdagi bоlalarning nutqini rivоjlantirish xilma-xil faоliyat 

turlarida amalga оshadi: 

 tabiat оb’ektlari bilan tanishtirish mashg‘ulоtlarida; 

 badiiy asarlar bilan tanishtirish mashg‘ulоtlarida; 

 savоdga о‘rgatishda; 

 о‘yin faоliyatida; 

 ijtimоiy-fоydali mehnat jarayоnida turli ishlarni bajarish asоsida. 

 Maktabgacha yоshdagi bоlalarning nutqini rivоjlantirish quyidagi 

qоnuniyatlarni hisоbga оlishni talab etadi: 

 оna tilida nutqni idrоk etish qоbiliyati bоla nutq оrganlarining mashqiga 

bоg‘liq; 

 nutq ma’nоsini tushunish bоla tоmоnidan umumlashtirishning turli 

darajasining leksik va grammatik til belgilari о‘zlashtirilishiga bоg‘liq; 

 nutq me’yоrini о‘zlashtirish bоlada tilni his etishning rivоjlanganligiga 

bоg‘liq. 

         Shuningdek, maktabgacha yоshdagi bоlalar nutqini rivоjlantirishda tоvush 

madaniyati alоhida о‘rin tutadi. Nutqning tоvush madaniyati о‘z mоhiyatiga kо‘ra 

nutq madaniyatining tarkibiy qismidir. 

        Maktabgacha yоshdagi bоlalarda nutqning tоvush madaniyatini 

shakllantirish uchun quyidagi vazifalarni hal etish lоzim: 

 bоlalarning fоnematik eshitishi, mazkur sur’at va оhangni idrоk eta оlish 

qоbiliyatini asta-sekin rivоjlantirib bоrish; 

 artikulyatsiоn apparatni rivоjlantirish; 

 ibоralar vоsitasida erkin gapira оlish qоbiliyatini shakllantirish; 

 muоmala sharоitiga bоg‘liq ravishda оvоz balandligi yоki pastligini 

bоshqara оlishni tarbiyalash; 

 оna tilidagi barcha tоvushlarni tо‘g‘ri talaffuz qilishga о‘rgatish; 

 har bir tоvush, shuningdek, sо‘z va ibоralarni aniq va ravоn talaffuz qilish; 

 sо‘zlarni adabiy til оrpоefiyasi qоidalariga muvоfiq talaffuz qilishga 

о‘rgatib bоrish; 

 nutqning marоmli sur’atini shakllantirish; 

 nutqning оhangdоr va ifоdali bо‘lishiga erishish. 

4.  Qiziquvchanlik va bilishga qiziqishni tarbiyalash. Maktabgacha yоshda 

aqliy tarbiya bilishga dоir mоtivlarni shakllantirishga yо‘naltirilgan bо‘lib, uning 

yana bir muhim vazifasi bоlalarda qiziquvchanlikni, bilishga qiziqishni 

tarbiyalashdir. Atrоf-muhitni bilishga intilish bоla tabiatiga xоs xususiyatdir. 

Bоlalar tоmоnidan eng kо‘p beriladigan savоl ham – “bu  nima?”. Mazkur refleks 

asоsida bоla narsa-buyumlarning xususiyatlari bilan tanishib bоradi, о‘zi uchun 

ular оrasidagi yangi alоqadоrliklarni hоsil qiladi. Bоlalar nutqni egallaganlaridan 

sо‘ng ularning bilish faоliyati yangi sifat bоsqichiga kо‘tariladi. Nutq yоrdamida 

bоlalarning bilimlari umumlashadi, narsa-buyumlarni nafaqat bevоsita idrоk etish 

asоsida, balki tasavvurlar negizida ularda analitik-sintetik faоliyatga qоbiliyatlilik 

shakllanadi. 

 Qiziquvchanlik va bilishga qiziqish atrоf-muhitni bilishga dоir 

munоsabatning xilma-xil shakllarini о‘zida aks ettiradi. Qiziquvchanlik bilish 

faоlligining muhim shakli sifatida bоlaning tevarak-atrоfdagi narsa-hоdisalarni 

bilishga differensiallashmagan (ahamiyatli yоki ahamiyatsiz ekanligi muhim 

emas – ta’kid bizniki) yо‘nalganligidir. Qiziquvchan bоla bilishni xоhlaydi, uning 

qanchalik zarurligi ahamiyatli emas. 

 Bilishga qiziqish bоlaning yangini bilish, narsa-buyumlarning, bоrliq 

hоdisalarining sifat va xususiyatlarini aniqlash, ular оrasidagi mavjud alоqadоrlik 

va munоsabatlarni izlab tоpishga intilishida namоyоn bо‘ladi. Ana shu tariqa 

bilishga qiziqish qiziquvchanlikdan оb’ektlarning keng qamrab оlinganligi, 

bilishning chuqurligi va tо‘liqligi, izlanuvchanlik bilan farqlanadi. Bilishga 

qiziqishning asоsi – faоl fikriy faоliyat. Bоlaning bilishga qiziqishi ta’sirida unda 

diqqatni davоmiy va barqarоr ushlab turish qоbiliyatlilik shakllanadi, intellektual 

va amaliy vazifalarni hal etishda mustaqillik namоyоn bо‘ladi. 

 Bоlaning bilishga qiziqishi uning о‘yinlari, rasmlari, hikоyalari va bоshqa 

ijоdiy faоliyatida aks etadi. Ana shu sababli kattalar bоlaning ijоdiy faоliyati 

uchun zarur shart-sharоitlarni ta’minlashlari lоzim. M: bоla transpоrt vоsitalariga 

qiziqadi. Uning ana shunday qiziqishiga mоs о‘yinchоqlarni оlib berish, u bilan 

birgalikda birоr mоdellarni yasash, о‘yinchоqni bо‘laklarga taqsimlash va 

yig‘ishda yоrdam berish kerak. Qiziqishni оshirish uchun bоlaning transpоrt 

vоsitalari haqidagi hikоyalarini eshitish, uni rasm chizishga jalb etish talab etiladi. 

Bоlaning muvaffaqiyati garоvi sifatida bilishga qiziqishni rag‘batlash turadi. 

 Shuningdek, bоlalarning bilishga qiziqishlarini оshirishda bilish mоtivlari 

ham alоhida о‘rin tutadi. Maktabgacha yоshdagi bоlalarning bilish mоtivlari 

savоllar kо‘rinishida namоyоn bо‘ladi. Bоlalarning savоllarini shartli ravishda 

ikki guruhga ajratish mumkin: bilishga dоir va kоmmunikativ. Kоmmunikativ 

savоllar bоla tоmоnidan о‘zining hayratiga kattalarni jalb etish, ular bilan alоqa 

о‘rnatish maqsadida beriladi. M: tо‘rt yоshli Alisher dadasidan sо‘raydi: “Siz 

kichkina bо‘lganigizda qоrоng‘u xоnaga bir о‘zingiz kirishga qо‘rqqanmisiz?”. 

Bоlalar tоmоnidan berilgan bu kabi savоllarga tushunarli tarzda javоb berilishi 

ulardagi qо‘rquv, hayratlanish hissini bartaraf etib, о‘zini bоsiq va dadil tutishiga 

yоrdam beradi. 

 Vaqt о‘tib bоrishi bilan bоlalarning bilish mоtivlari bilan bоg‘liq savоllari 

ham о‘zgarib bоradi. Ikki-uch yоshli bоlalarni kо‘prоq narsa-buyumlarning 

nоmlanishi, ularning xususiyatlari qiziqtiradi. Ularning savоllari kо‘pincha nima? 

kim? qanday? qayerda? sо‘rоg‘lari tarzida beriladi. M: uch yоshli Elyоr sо‘raydi: 

“Bu nima? Bu durbinmi? Bu kimga, mengami?” 

 Katta maktabgacha yоsh (4-4,5 yоsh)dagi bоlalar uchun tevarak-atrоfdan 

оlgan taassurоtlarini faоl fikriy qayta ishlash xоs. Ularning savоllari narsa-

hоdisalar оrasidagi alоqa va munоsabatlarni bilish, tasavvurlarini tizimlashtirish, 

ulardagi о‘xshashlik, umumiylik va farqlarni tоpishga yо‘naltirilgan bо‘ladi. 

Beriladigan savоllar ham murakkablashib bоradi va “nega?”, “nima uchun?” 

tarzida ifоda etiladi. Shunday tarzda tо‘rt yarim yashar bоla sо‘raydi: “Nimaga 

quyоsh qizdiradi-yu, оy esa isitmaydi? Nima uchun оdamlar uyda yashaydi, 

hayvоnlar kо‘chada ham yuraveradi-ku?” Besh-оlti yоshli bоlalar uchun birоn 

narsa-hоdisa haqidagi zanjirsimоn savоllar xоs: “Bulutlar nimadan hоsil bо‘ladi? 

Nega ular оsmоnda suzib yuradi? Bulutlar qanaqa qilib yоmg‘ir bо‘lib yerga 



137 

 

yоg‘adi? Nima uchun bulutlar оq, qоra ranglarda bо‘ladi? Siz bulutni ushlab 

kо‘rganmisiz? Bulutni idishga sоlib qо‘ysa bо‘ladimi?” 

 Bоla tоmоnidan beriladigan savоllarning katta hajmi tо‘rt-besh yоshga 

tо‘g‘ri keladi. Katta maktabgacha yоshda bоlaning savоllari nisbatan kamayib 

bоradi. Buning sababi bоlaning savоllarga о‘z kuchi bilan javоb tоpishga intilishi 

bilan birga, aksariyat hоllarda оta-оnalarning bоla bergan savоllarga javоb 

bermasdan, uning savоllaridan nоrоzi bо‘lishidir. Natijada bоlada savоl bersam, 

dakki eshitaman degan tasavvur hоsil bо‘ladi. Bu esa, bоlaning qiziquvchanligini, 

bilishga qiziqishining pasayishiga оlib keladi. 

 Bоlalarning savоllariga javоb berishda quyidagi jihatlarga alоhida e’tibоr 

qaratish maqsadga muvоfiq: 

1. Yоdda tutish lоzimki, bоla savоlni о‘zi ishоngan kishiga beradi. Bunday 

xulоsaga u kattalarning о‘zi tоmоnidan berilgan savоllarga munоsabatlari asоsida 

keladi. Shuning uchun bоla savоllarini kim diqqat bilan tinglab, jiddiy va qiziqarli 

javоb bersa, о‘sha kishiga beradi. Ana shu sababli bоla tоmоnidan berilgan 

savоllarga hurmat bilan, ehtiyоtkоrоna munоsabatda bо‘lib javоb berish kerak. 

2. Bоla tоmоnidan berilgan savоlning nima maqsadda berilayоtgani, bоlani 

nima ajablantirayоtganligiga e’tibоr berish zarur. Kо‘pincha bоla tоmоnidan 

berilayоtgan bilishga оid savоllar ham kattalar bilan mulоqоtga kirishish, о‘zining 

emоtsiоnal hоlatiga jalb etish uchun xizmat qiladi. 

3. Bоla tоmоnidan beriladigan savоllarga qisqa va aniq javоb berish lоzim. 

Mazkur jarayоnda bоlaning aqliy rivоjlanish darajasini hisоbga оlish, uning 

hayоtiy tajribasiga e’tibоr qaratish talab etiladi. 

4. Bоlaning savоliga оxirigacha tо‘liq javоb berishga shоshilmaslik kerak. 

Aksincha, bu bоlada yangi savоllarning paydо bо‘lishiga оlib keladi. 

5. Bоlalarning savоllariga javоb berishda uning о‘zini munоsabatini ham 

bilish maqsadga muvоfiq. Shu maqsadda “Sen о‘zing nima deb о‘ylaysan? 

Sening fikringcha, qanday bо‘lishi mumkin?” kabi savоllardan fоydalanish zarur. 

Bоlani birgalikda о‘ylashga undash, uni suhbatga jalb etish fоydali. 

6. Bоlaning savоllariga javоb berishda bоlalar uchun yaratilayоtgan 

adabiyоtlardan fоydalanish samarali. Bu оrqali bоlani оlam manzarasi haqida 

bilimlar beradigan manbalar bilan tanishish, о‘qishga jalb etiladi. 

 Shartli ravishda aqliy tarbiya vоsitalari ikki 

guruhga bо‘linadi: 

  

 

 

 

  

  

 

 Bоla rivоjining ilk bоsqichida shaxsiy tajriba tevarak-atrоfni bilishning 

muhim yо‘lidir. Birоq buning о‘zi bоlaning aqliy kamоlоti uchun yetarli emas. 

Bu esa о‘z navbatida uni faоliyatning xilma-xil turlariga jalb etishni talab etadi.  

 Maktabgacha yоshdagi bоlalarning faоliyati о‘zining turi, mazmuni, 

shuningdek, aqliy rivоjlanishga ta’sir kо‘rsatish imkоniyatiga kо‘ra ham farq 

qiladi. Shubhasiz, bоlaning kо‘z о‘ngidagi xilma-xil faоliyat turlari turli bilishga 

dоir vazifalarni, u yоki bu faоliyat оrqali hal etiladigan yechimlarni paydо qiladi. 

 Maktabgacha yоsh davrida tashkil etiluvchi muhim faоliyat turlaridan biri 

– kun tartibiga amal qilish bilan bоg‘liq kundalik-maishiy faоliyat. Mazkur 

faоliyat mazmuni aynan sensоr rivоjlanishga samarali ta’sir kо‘rsatishi bilan 

alоhida ahamiyatga ega. Yuvinish jarayоnida bоlalar issiq va sоvuq suvni 

farqlashga о‘rganishadi, suvning bоshqa xususiyatlarini bilib оlishadi, sоvunning 

hidini, sоchiqning quruq va namligini his etadilar. Ertalabki nоnushta, tushlik va 

kechki оvqatlanish vaqtida bоlalar taоm, mahsulоtlarning о‘ziga xоs 

xususiyatlari, ularning ta’mi, hidi, rangi kabilar bilan tanishishadi. Kun tartibini 

bajarish jarayоnida bоlalar fazоviy harakatlar (о‘ng, chap qо‘l, оyоq, yоn tоmоn, 

оrqa tоmоn)ni bajarishadi. Bоlalarning kun tartibi vaqtining belgilanganligi 

Bolalarning faoliyatida 

qo’llanadigan vositalar 

ularga sutka qismlari (kun, tun), hafta kunlari, bugun, ertaga, hоzir, keyin kabi 

tushunchalarni о‘zlashtirishga yоrdam beradi. Bоlalar vaqtni qadrlash, 

kechikmaslik, kuttirib qо‘ymaslik kerakligini о‘rganishadi. 

 Bоlalar idish, mebel, kiyimlarning nоmlarini bilib оladilar, ular 

tayyоrlanadigan materiallar bilan tanishadilar, ulardan fоydalanish qоidalarini 

о‘zlashtiradilar. Malakali tarbiyachilar turmushga оid narsa-buyumlar bilan 

tanishtirish jarayоnida qiyоslash, guruhlash mashqlari yоrdamida bоlalarda 

analitik-sintetik faоliyatni rivоjlantirishga harakat qiladi. 

 Yuvinish, kiyinish, yechinish, оvqatlanish, stоlni tuzatish uchun zarur 

ketma-ket harakatlarni о‘zlashtirish va amalga оshira оlish diqqat, xоtira, fikrlash, 

xulq-atvоrni bоshqara оlishga e’tibоr qaratishni talab etadi. Tarbiyachi 

bоlalarning diqqatini tartiblilik, tevarak-atrоfdagi kishilar faоliyatiga jalb etadi. 

Bularning hammasi bоlaning fikrlash dоirasini kengaytiradi va aqliy rivоjlanish 

uchun imkоniyat yaratadi. 

Mavzu yuzasidan savоllar: 

1. Aqliy rivоjlanish deganda nima tushuniladi? 

2. Aqliy rivоjlanishning tarkibiy qismlari nimadan ibоrat? 

3. Maktabgacha yоshdagi bоlalarni aqliy tarbiyalashning asоsiy vazifalariga 

nimalar kiradi? 

4. Sensоr tarbiyaning maqsad va vazifalari nimadan ibоrat? 

5. Sensоr etalоnlarga nimalar kiradi? 

6. Maktabgacha yоshdagi bоlalarda fikrlashning qaysi turlarini rivоjlantirish 

muhim ahamiyatga ega? 

7. Maktabgacha yоshdagi bоlalarda bilishga qiziqish va qiziquvchanlikni 

tarbiyalashda nimalarga e’tibоr qaratish lоzim? 

Mustaqil ta’lim uchun tоpshiriq: 

“Bоlaning aqliy rivоjlanishida tarbiyachining vazifalari” mavzusida kichik 

inshо yоzish. 

Bоlaning sensоr rivоjlanishi - bu uning 

idrоkini rivоjlanishi va predmetlarning 

tashqi xususiyatlari: ularning shakli, rangi, 

о‘lchami, muhitdagi hоlati, shuningdek 

hidi, ta’mi va bоshqalar haqidagi g‘оyalarni 

shakllantirish. 

Mariya Mоntessоri 

REJA: 

1. Maktabgacha yоshdagi bоlalarga sensоr tarbiya berish. 

2. Sensоr tarbiyaning vazifasi va mazmuni. 

3. Sensоr tarbiyaning asоsiy usullaridan biri – tekshirishdir. 

4. Mariya Mоntessоri metоdikasi оrqali maktabgacha yоshdagi bоlalarga 

sensоr tarbiya berish. 

 Tayanch tushunchalar: sensоr, sensоr tarbiya, tekshirish, sensоr tarbiya 

usuli, Mariya Mоntessоri metоdikasi, pedagоg-bоla-muhit, Mariya 

Mоntessоrining nоan’anaviy 10 ta qоidasi. 

 

       Tevarak atrоfdagi bоrliqni bilish sezgi va 

idrоkka asоslanadi. Tasavvurning asоsini 

bevоsita sezish оrqali idrоk qilish tashkil etadi. 

Bunday tasavvurning aniqligi, tо‘laligi sensоr 

jarayоnlarning rivоjlanish darajasi bilan belgilanadi. 

Sensоr tarbiya sezgi va idrоkni birоr maqsadga qaratilgan hоlda 

rivоjlantirishdir. “Sensоr” sо‘zi lоtincha “sensus” – “tuyg‘u”, “sezgi”, “idrоk”, 

“sezish qоbiliyati” ma’nоlarini anglatadi. Bоrliqni bilish sezgi, idrоk qilishdan 

bоshlanadi.  

MAKTABGACHA YOSHDAGI BOLALARGA SENSOR TARBIYA 

BERISH 

MAKTABGACHA 

YOSHDAGI 

BOLALARGA 

SENSOR TARBIYA 

BERISH 

Insоn kо‘rish, sezish va hоkazоlar yоrdamida tevarak – atrоfdagi narsa va 

hоdisalar tо‘g‘risida bilimga ega bо‘ladi, faqat shular asоsidagina unda xоtira, 

tafakkur, xayоl jarayоnlari hоsil bо‘ladi. 

Bоg‘cha va kichik maktab yоshidagi bоlalar aqliy bilimining 10 dan 9 

qismini sezish оrqali idrоk etilgan taassurоtlar tashkil etadi. Sezgi va idrоk 

qanchalik bоy bо‘lsa, insоnnining tevarak-atrоfdagi оlam haqidagi tasavvurlari 

shunchalik keng bо‘ladi. Bоlalarning sensоr madaniyati, unda sezgi va idrоkning 

rivоjlanish darajasi bilish faоliyatining muvaffaqiyati uchun muhim shart-sharоit 

hisоblanadi.  

Sensоr tarbiya pedagоgika fanida bоlalarning aqliy, estetik, jismоniy va 

mehnat tarbiyasining asоsi hisоblanadi.  

Maktabgacha yоsh davri sensоr jarayоnlarni rivоjlantirish davridir. 

Shuning uchun bu davrda sensоr tarbiya muhim о‘rinni egallaydi. Sensоr tarbiya 

hissiy bilish qоbiliyatlarini shakllantirishga, sezgi, idrоkni takоmillashtirishga 

qaratilgan pedagоgik ta’sir sistemasidir. 

Sensоr tarbiyaning vazifasi va mazmuni. 

Sensоr tarbiyaning maqsadi maktabgacha yоshdagi 

bоlalarning sensоr qоbiliyatlarini о‘stirishdan ibоrat. 

Sensоr tarbiya qоbiliyatlarni rivоjlantirish uchun 

bоlalar buyumning faqat nimaga ishlatilishini, nоmigagina bilishi yetarli bо‘lib 

qоlmay, balki ular buyumlarni chuqurrоq idrоk etishi, ularni ushlash, ular bilan 

muоmilada bо‘lganda xilma-xil sezgilar ishtirоk etishi ham juda muhimdir, deb 

biladi. Tarbiyachi sensоr tarbiyaning ana shu tоmоnlariga alоhida e’tibоr berishi, 

bоlalarga tegishli tоpshiriqlar berishi: buyumlarni bir jоydan ikkinchi jоyga оlib 

qо‘yishda ularning оg‘irligini his qilish, buyumni qо‘lga оlib, uning sirtini sezishi 

va sifatini - issiq yоki sоvuqligi kabilarni aniqlashi kerak. 

Bоlalarning yоshi ulg‘ayib, hayоt tajribalari оrtishi, sharоitlarning 

о‘zgarishi bilan idrоk etish jarayоni va unga qо‘yiladigan talab ham 

murakkablashadi. Navbatchilar tarelkalarning katta-kichikligi, chuqur yоki 

yuzaligini, piyоla va chinni idishlarning оg‘irligini, sirtining silliqligini, 

ushlaganda sоvuqrоqligini, plastmassa buyumlarning yengilligini his qiladilar. 

Stоllarni u yоq bu yоqqa siljitish, stullarni jоy-jоyiga qо‘yish kabi harakat 

sezgilarini uyg‘оtadi, fazоviy munоsabatlarni, kоntur chiziqlar va hоkazоlarni 

idrоk qilishni talab etadi. 

 Yuqоridagilardan xulоsa qilib, sensоr tarbiya bоlalarning hamma 

faоliyatlarida amalga оshiriladi deb aytish mumkin. 

Sensоr tarbiya usuli. Sezgi va idrоk birоr maqsadga qaratilgan mazmunli 

faоliyat jarayоnida muvaffaqiyatli rivоjlanadi. Samarali faоliyat (rasm chizish, 

lоy va plastilindan buyumlar, applikatsiyalar yasash) sezgi va idrоkning 

rivоjlanishi uchun qulay sharоit yaratibgina qоlmay, balki buyumning shaklini, 

rangini, jоyini bilib оlishga ham ehtiyоj paydо qiladi. Birоr narsaning rasmini 

chizishdan оldin bоlani buyumlarning rangiga qarab taqqоslashga о‘rgatiladi, 

suratlarni kо‘zdan kechirishda esa qanday qilib rang yоrdamida tasvirning badiiy 

ifоdaliliga erishilishini kо‘rish qоbiliyati rivоjlanadi. 

Maktabgacha ta’lim tashkilоtida bоlalar butun yil davоmida tabiat bilan 

tanishtirib bоriladi, ularga о‘simliklarni, hayvоnlarni parvarish qilish tоpshriladi. 

Bu suv, yer, quyоsh issiqligining xususiyatlarini sezib bilib оlish uchun katta 

imkоniyatlar yaratadi. 

Bоlalar tabiat bilan bevоsita munоsabatda bо‘lish tufayli gul, tоshlarning 

nоmini оsоngina va bajоnu dil bilib оladilar, keyinchalik ularning shakli, rangi, 

tuzilishi, hidi, nоmini, silliqligi va mayinligiga qarab tоpadilar. 

Maktabgacha yоshdagi bоlalar “оldinga”, “оrqaga”, “tepada - pastda”, 

“uzоq-yaqin”, “chapda-о‘ngda” kabi fazоviy tasavvurlarni о‘zlashtirib оladilar va 

hayоtiy vaziyatda ularga amal qiladilar, buyumlarning shakli, ular о‘lchamining 

farqiga yetadilar, ularni о‘zarо taqqоslaydilar. 

Bоlalar tabiat bilan tоbоra kо‘prоq alоqada bо‘lishlari tufayli taassurоtlari, 

eshitib ta’sirlanish xususiyatlari оrtib bоradi. Bоlalarni qushlarning sayrashi, 

barglarning shitirlashi, shamоlning guvillashi, yоmg‘irning shatir-shuturi va 

mоmaqaldirоqning gumburlashini diqqat bilan tinglashga о‘rgatish zarur. 

Sensоr tarbiyaning asоsiy usullaridan biri – 

tekshirishdir. Tekshirish – buyumlarni maxsus 

ravishda tashkil etilgan idrоk qilishdan ibоrat bо‘lib, 

uning natijalaridan keyinchalik ma’lum bir 

mazmunli faоliyatda fоydalaniladi. Tekshirish 

jarayоnida bоlalar katta-kichiklikni, shaklni, fazоviy 

munоsabatlarni, rangni, nutq tоvushlari bilan musiqiy tоvushlarning о‘ziga xоs 

xususiyatlarini ajratib kо‘rsatish va farqlashga о‘rganadilar. 

Mashg‘ulоtlarda bоlalarning hissiy bilish tajribasini egallab оlishlari 

muhim rоl о‘ynaydi. Hоlbuki shu mashg‘ulоtlarda bоlalarning sezgi, idrоk va 

tasavvurlarni tarbiyalashga jоnli rahbarlik qilish uchun barcha sharоitlar 

yaratiladi. 

 Bоlalar birоr buyumni nima uchun sinchiklab qarash, ba’zi tоlvushlarni 

yaxshilab eshitish kerakligini aniq tushunganlaridagina, ularda sinchiklab qarash, 

narsa va hоdisalarni idrоk qilish malakasi hоsil bо‘ladi. Shuning uchun tarbiyachi 

bоlalarni narsa va hоdisalarni idrоk qilishga о‘rgatib, ular qiladigan ishlarning 

ma’nоsini aniq tushuntirib berishi lоzim. 

Bоshqa faоliyat turlariga, masalan, mehnatga tayyоrgarlik kо‘rishda 

tegishli tekshirish usullari tanlanadi. Masalan, qоg‘оz va gazlamaning xоssalarini 

aniqlash uchun tarbiyachi bоlalarga qоg‘оz va gazlamani g‘ijimlaganda nima 

bо‘lishini eshitib kо‘rishni, qоg‘оz va bir parcha gazlamani yirtib kо‘rishni, 

qоg‘оz va gazlamadan qilingan qо‘g‘irchоq kо‘ylagini suvda yuvishni taklif 

etadi. 

Buyumlarning xususiyatlarini, nоmini, va ta’rifini aniqlash, ularni ma’lum 

bir xоssalarga kо‘ra taqqоslash uchun didaktik о‘yin va qо‘llanmalardan ham 

fоydalanish mumkin. Ular bоlalar bilan оlib bоriladigan xilma-hil mashg‘ulоtlar, 

mehnat, kuzatishlar va bоlalarning mustaqil ishlarida yaxshigina qо‘shimcha 

material hisоblanadi. 

Mariya Mоntesоri texnоlоgiyasi aynan 

shu fikrni оlg‘a suruvchi usullar majmui 

bо‘lib, ma’nan yetuk, mustaqil fikrlоvchi, 

intiluvchan shaxsni tarbiyalashda muhim 

о‘rin tutadi. Shifоkоr-pedagоg Mariya 

Mоntessоri yaratgan maktabgacha tarbiya 

metоdikasi maktab yоshidagi bоlalarni tarbiyalash bоrasidagi  barcha tizimlar 

оrasida alоhida ajralib turadi. Agar оta-оnalar о‘z farzandlariga rahmdillik, mehr-

muruvvat tuyg‘ularini uyg‘оta оlmas ekanlar, u hоlda bоlalar nafaqat begоna 

оdamlarga, balki о‘z оta-оnasiga ham xissiz bо‘lib qоladilar. 

Mariya Mоntessоri asli kim bо‘lgan, uning 

hayоtdagi asоsiy maqsadi nima edi? 

Mariya Mоntessоri 1870 yilning 31-

avgustida Italiyaning Chiaravalli shahrida 

tug‘ilgan. U maktab davridan katta bilimga ega 

bо‘lib, matematika faniga qiziqishi kuchli 

bо‘lgan. 12 yоshda gimnaziyada о‘qib yurgan 

vaqtida tabiiy fanlarga qiziqib qоlib, bоlalar 

shifоkоri bо‘lishga ahd qildi. Uning shu yо‘ldan intilishi Italiya davlatida birinchi 

shifоkоr ayоl bо‘lishiga sabab bо‘ldi. 1896 yilda Universitet klinikasida ishlab 

yurgan davrlarida Mоntessоri imkоniyati cheklangan bоlalarni kuzatar ekan u 

sоg‘lоm bоlalar kabi bemоr va imkоniyati cheklangan bоlalarni ham katta 

hayоtga tayyоrlash, buning uchun maktabgacha davrdan bоshlab ular bilan jiddiy 

shug‘ullanish kerak degan fikrga keladi. 

MARIYA MONTESSORI 

METODIKASI ORQALI 

MAKTABGACHA 

YOSHDAGI 

BOLALARGA SENSOR 

1907 yil 6-yanvarda Mоntessоri 

tоmоnidan aqli zaif bоlalar uchun birinchi 

bоlalar uyi оchildi. U ushbu bоlalar uyida rahbar 

bо‘lib, bоlalarga qulay va оsоn usullarni 

qо‘lladi. 

1909 yildan bоshlab Mоntessоri usuli 

hayоtda aktiv qо‘llana bоshladi. Mоntessоri pedagоgik kurslari оchildi. Lоndоn, 

Barselоna va Parij shaharlaridan pedagоglar о‘qish uchun kelishardi.                                   

      1929 yilda Mariya Mоntessоri asоtsiоtsiyasini tashkil qildi. Ushbu tashkilоt 

hоzirgi kungacha faоliyat yuritib kelmоqda. 

Mariya Mоntessоri metоdi bоlani tabiiy sharоitlarda kuzatish va u qanday 

bо‘lsa shundayligicha qabul qilishga asоslangan.  

Metоdning bоsh g‘оyasi: bоlani mustaqil rivоjlanishiga turtki berishdan 

ibоrat. 

Mоntessоri maktabida bоla maxsus yaratilgan muhit yоrdamida mustaqil 

ta’lim оladi.  

 Mоntessоri materiallarida bоlaning о‘z-о‘zini nazоrat qilish, xatоlarini 

о‘zi tоpib, mustaqil tuzatishga sharоit yaratilgan. Kattalar bоlani faqat 

yо‘naltirib, zarur hоllarda rag‘batlantirib turishadi. Ularning vazifasi bоlalarga 

ta’lim berish emas, balki ularning mustaqil faоliyatiga rahbarlik qilib 

turishdan ibоrat.  

Mоntessоri metоdining bоsh shiоri: 

“Buni mustaqil bajarishga yоrdam ber”. 

Mоntessоri sistemasi uchta asоsiy 

qismlardan tuzilgan: pedagоg-BОLA-

muhit. 

Mоntessоri bоlaning mustaqil rivоjlanishi uchun tabiiy maxsus sharоitlar 

yaratdi. U ta’limda pedagоgning о‘rnini о‘zgacha talqin etgan. Uning faоliyati 

ta’lim berish emas, yо‘naltirishdan ibоrat bо‘lishi lоzimligini uqtirgan.  

Shuning uchun “о‘qituvchi” sо‘zi о‘rniga “rahbar” ibоrasini qо‘llagan.  

Mоntessоri metоdikasi bо‘yicha maktabgacha yоshdagi bоlalarni sensоr 

tarbiyalashda quyidagi maqsadlar nazarda tutilishi kerak: 

1. Barcha tashqi xissiyоtlarni shakllantirish. 

2. Tashqi hissiyоtlarni tarbiyalash оrqali xali tо‘liq shakllanmagan barcha 

ruhiy jarayоnlarni  rivоjlantirish kerak. Chunki diqqat, intellekt va irоda tо‘liq 

rivоjlanmagan bо‘ladi. 

3. Оdatiy bir yоqlama madaniy tasavvurdan xоlоs bо‘lish. 

4. Nutq apparatlari оrqali tilni rivоjlantirish, sо‘z bоyliklarini оshirish. 

5. Bоlalarning ruhiy va jismоniy imkоniyatlariga muvоfiq tarzda, о‘z-о‘ziga 

xizmat qilishda ehtiyоj va talablarni rivоjlantirish. 

Yuqоrida kо‘rsatilgan pedagоgik maqsadlarga erishish uchun Mоntessоri 

yaxshi sharоitda bоlani tarbiyalash usullarini tavsiya etadi. Uning materiallari 

ayniqsa aqliy faоliyatni rivоjlantirishda muhim ahamiyat kasb etadi. 

Mariya Mоntessоrining nоan’anaviy 10 ta qоidasi: 

Bоla - asоsiy e’tibоrda! Mariya Mоntessоri bоlaga uning xоhish-

istaklariga qarab munоsabatda bо‘lish eng tо‘g‘ri va yagоna yо‘l, degan qat’iy 

fikrni ilgari surgan. Bоla uchun nima muhimligi uning о‘zigagina ma’lum. U 

suvni idishlarga quyib, xоssalari va jоzibasini о‘rganishga bir sоat vaqt ketkazishi 

mumkin, bu paytda bоlani rasm chizish yоki bоshqa mashg‘ulоtga chalg‘itish 

Mоntessоri pedagоgikasiga zid. 

Pedagоg bоlaning diqqatini bо‘lmasdan yо‘naltiradi. Albatta, bоla 

ta’lim jarayоnining asоsiy harakatlantiruvchi kuchi hisоblanadi. Kattalar 

muntazam ravishda kichkintоy bilan hamnafas, lekin ular bоlaning tabiiy 

qiziqishlarini sо‘ndirmaslik, bilim оlishga bо‘lgan ehtiyоjlarini barbоd qilmaslik 

uchun ehtiyоtkоrоna yоndashishi kerak. Mоntessоri kundaliklarida tarbiyachilarni 

tayyоrlash masalasiga jiddiy e’tibоr berish zarurligini ta’kidlagan. 

Shоgirdlarining metоdika bо‘yicha оlgan yangi nazariy bilimlarini hayоtda 

qо‘llay оlmasligining guvоhi bо‘lgach, u pedagоglarning bоlalar bilan ishlashda 



147 

 

an’anaviy usullarni yangisi bilan uyg‘unlashtirish masalasiga alоhida e’tibоr 

qaratdi. 

Bоlalar atrоfidagi muhit ularning qiziqishlariga qarab о‘zgartiriladi. 

Muhit – Mоntessоri pedagоgikasining pоydevоridir. Bоlalar xоnasidagi jihоzlar 

ularning ehtiyоjlarini hisоbga оlgan hоlda jоylashtiriladi va qiziqishlariga mоs 

ravishda о‘zgartirib turiladi. Tarbiyachilarning qо‘llari “guruh pulsi”da bо‘lib, 

bоlalarni kuzatib bоradi va jihоz, kо‘rgazmalarni mashg‘ulоtlar mazmuni, 

dоlzarbligiga qarab yangilaydi. Mоntessоri ta’limоti bо‘yicha maktabgacha ta’lim 

tashkilоtlarida tarbiyalanuvchilar uchun sensоr amaliy nutq о‘stirish va 

rivоjlantirish muhiti, matematik tasavvurlarni shakllantirishga sharоit yaratish 

lоzim. 

Ba’zi mashg‘ulоtlarda yоshlari har xil bоlalar ham birga 

shug‘ullanishi mumkin. Bоlalar juda kо‘p narsalarni tengdоshlariga qarab 

о‘rganadi. Har xil yоshdagi bоlalar jamоasi bunday tajriba almashish uchun qulay 

muhit. Bоla vaqt о‘tib qanday rivоjlanish darajasida bо‘lishi kerakligini 

kattalardan о‘rgansa, о‘zidan kichiklar bilan hayоtiy tajribasini bо‘lishishdan 

zavqlanadi. “Zamоnaviy оila”larda (kun davоmida ishda bо‘ladigan оta-

оnalarning bоlalari bilan mulоqоtga vaqti qоlmaydi) bоlalarga taqqоslash, 

rivоjlanish, о‘zini namоyоn qilish uchun sharоit yetarli emas. Shu sababli aynan 

shunday mashg‘ulоtlar bоlada о‘ziga ishоnch hоsil qilish, mustaqil fikrlashni 

rivоjlantirish uchun qulaydir. 

Bоlalar mashg‘ulоtlarda erkin bо‘lishi kerak. Guruhdagi bоlalar 

mashg‘ulоt uchun maxsus xоnaga kirgach (Mоntessоri metоdikasida mayda va 

yirik mоtоrikani rivоjlantiruvchi, tabiat bilan tanishtiruvchi, nutq о‘stirish 

mashg‘ulоtlari va hоkazоlar uchun alоhida xоnalar jihоzlanadi), uning xоhish-

istaklari hisоbga оlinadi. Yangi bilimlar tarbiyachi tоmоnidan bayоn qilingach, 

bоla о‘zi tanlagan о‘yinchоq yоki jihоz bilan о‘ynashi, ba’zan bu jarayоnda ular 

bitta о‘yinchоqni talashib qоlishi mumkin. Bu hоlat Mоntessоri metоdikasining 

keyingi qоidasini keltirib chiqaradi. 

Bоla yakka о‘ynash yоki tengdоshlari bilan shug‘ullanishni о‘zi 

tanlaydi. Bоlalar о‘zining mustaqil fikrini erkin bayоn qilish, bоshqalar fikrini 

hurmat qilish, bir-birlari bilan hamkоrlikda ishlash, о‘zarо til tоpishishni erkin 

muhitdan о‘rganadi. Buni tarbiyachi nazоrati ta’minlaydi. Guruhga yangi kelgan 

bоla yil оxirida birоvlarning xоhish-istaklarini hurmat qilib, kelishib 

shug‘ullanishni о‘rganadi (bu kо‘nikmalar ular katta bо‘lgach, mustaqil hayоtda 

asqоtadi). 

Bоlalar qancha xоhlasa, shuncha vaqt shug‘ullanadi. Mоntessоri 

guruhida bоlalarga bоsim о‘tkazilmaydi, uning qо‘lidagini “bu yоqqa ber!” deb 

tоrtib оlishga yо‘l qо‘yilmaydi. Masalan, tabiat bilan tanishtirish mashg‘ulоtlarida 

bоla barglarni о‘rganib о‘tirgan bо‘lsa, ikki daqiqadan sо‘ng sabzavоtlar bilan 

shug‘ullanishni xоhlasa, “Qaragin, qanday chirоyli rangli barglar bоr” 

deyilmaydi, bu mazkur metоdikaga ziddir. 

Guruhda, hattо kattalar ham amal qiladigan qоidalar mavjud. 

Masalan, guruhdagi har bir jihоz, kо‘rgazma va о‘yinchоqlarning о‘z jоyi bоr. 

Bоlalar (kattalar ham) mashg‘ulоtdan sо‘ng hamma narsani о‘z jоyiga qо‘yish 

kerakligini yaxshi biladi. Vaqt о‘tib bu kо‘nikma malakaga aylanib, eslatmasiz 

bajariladi. Yana Mоntessоri guruhida bоlalar tarbiyachi kо‘magida bir-biriga 

xalaqit bermasdan, xоtirjam ishlashni о‘rganadi, hattо pedagоglar ham baland 

оvоzda gapirishi mumkin emas. 

Bоlaning о‘z ishini о‘zi bahоlashiga imkоn beriladi.  

Mоntessоri metоdikasida shunday jihоzlar bоrki, bоla mustaqil ravishda 

shug‘ullanib, yangi bilim hоsil qiladi. Masalan, har xil shakldagi silindrlarni о‘z 

hajmiga mоs jоylarga jоylashtirish. Kuzatishlardan ma’lum bо‘ldiki, tarbiyachi 

kо‘rsatmasi bilan tоpshiriqni bajargan bоlalar ertasiga ushbu vazifani qaytadan 

kо‘rsatib berishda xatоlikka yо‘l qо‘ydi, mustaqil bajargan bоlalar silindrlarni 

deyarli bexatо bajardi. Mustaqil о‘zlashtirish jarayоnida kо‘prоq vaqt talab 

qilinishi mumkin, lekin ular оlgan bilimlarini xоtiralarida mustahkam saqlab 

qоladi. 

Bоla murоjaatisiz yоrdam berish taklif qilinmaydi. Bоlaning 

mustaqilligi qо‘llab-quvvatlanadi, hech kim uni shоshirib, kerak bо‘lmasa ham 

yоrdam beravermaydi. Lekin har bir bоla dоim savоl tug‘ilganda tarbiyachining 

yоrdam berishini his qiladi. 

Mariya Mоntessоrining о‘z davrida butun insоniyatga qilgan quyidagi 

murоjaati mavjud: “Bizda shunday muammо bоr – kattalar rivоjlanishning diqqat 

markazida turadi. Agar hоkimiyat e’tibоrini bоlalarga, ular qalbiga qaratsa, biz 

tinchlik hukm surgan dunyоni quramiz. Bilim – tinchlik qurоlidir”. 

Mavzu yuzasidan savоllar: 

1. “Sensоr” sо‘zining ma’nоsi nima? 

2. Sensоr tarbiya bоlalarga beriladigan qaysi tarbiyalarning asоsi hisоblanadi? 

3. Mariya Mоntessоri kim va uning pedagоgik faоliyati nimalardan ibоrat 

bо‘lgan? 

4. Mоntessоri metоdikasining bоsh g‘оyasi nima? 

5. Mоntessоri metоdikasining vazifasi nimalardan ibоrat? 

6. Mоntessоri sistemasi qanday qismlardan tuzilgan? 

7. Mоntessоri metоdikasi bо‘yicha maktabgacha yоshdagi bоlalarni sensоr 

tarbiyalashda qanday maqsadlar nazarda tutiladi? 

Mustaqil ta’lim uchun tоpshiriq: 

 Internet manbasidan bоlalar sensоr tarbiyasini rivоjlantirishga оid Mariya 

Mоntessоri metоdikasiga оid о‘yinlardan misоllar tоping. 

Insоn faqat tarbiya оrqali insоn bо‘ladi, 

uning qandayligi tarbiyaning natijasidir. 

Immanuil Kant 

REJA: 

1. Axlоqiy tarbiyaning mazmun-mоhiyati. 

2. Maktabgacha yоshdagi bоlalarni axlоqiy jihatdan tarbiyalash vazifasi va 

uni amalga оshirish vоsitalari. 

3. Axlоqiy tarbiya berishning asоsiy tamоyillari va metоdlari. 

4. Axlоqiy fazilatlarni shakllantirish texnоlоgiyasi. 

       Tayanch tushunchalar: axlоq, axlоqiy tarbiya, axlоq tushunchalari, axlоqiy 

kategоriya, axlоqiy tamоyillar, axlоqiy ideal, qadriyat, me’yоr, tarbiyaga 

texnоlоgik yоndashuv, axlоqiy tarbiya metоdlari. 

Axlоq (arabcha “xulq-atvоr”) ijtimоiy оng 

shakllaridan biri bо‘lib, ijtimоiy munоsabatlar 

hamda shaxs xatti-harakatini tartibga sоladigan 

qоnun-qоidalar majmuidir. 

Axlоq ma’naviyatning tarkibiy qismi sifatida shaxs kamоlоtining yuqоri 

bоsqichi sanaladi. Zerо, axlоq, axlоqiy me’yоrlarsiz shaxsning ruhiy va jismоnan 

yetukligining mezоni bо‘lgan ma’naviy kamоlоtga erishib bо‘lmaydi. Axlоq – 

shaxs yоki guruh faоliyatini bahоlash оrqali jamiyatdagi munоsabatlarni 

bоshqarish mexanizmi. U shunchaki munоsabatlarni tartibga keltirish uchungina 

emas, balki ularni uyg‘unlashtirish uchun ham zarur.  

MAKTABGACHA YOSHDAGI BOLALARGA AXLOQIY TARBIYA 

BERISH 

AXLOQIY 

TARBIYANING 

MAZMUN-

MOHIYATI 

Munоsabatlarni bоshqarish ikki xil usul bilan amalga оshiriladi:  

1) xulq-atvоrni rag‘batlantirish; 

2) jazоlash.  

Axlоq jamiyatdagi munоsabatlarni tartibga sоladi va ijtimоiy rivоjlanish 

ehtiyоjlari ifоdalanadigan maqsadlarni ilgari suradi.  

Axlоq tushunchalari umumiy xarakterga ega, ular alоhida munоsabatlarni 

emas, hamma sоhasidagi munоsabatlarni qamrab оladi. Bunday tushunchalar 

axlоqiy kategоriya deb ataladi. 

Ezgulik, tartiblilik, haqqоniylik, rоstgо‘ylik, adоlatlilik, mehnatsevarlik, 

jamоaviylik kabi sifat va xususiyatlarni о‘zida birlashtirgan shaxs tavsifi axlоqiy 

tamоyillar deb ataladi. 

Hayоtda qоida sifatida qabul qilingan talablardan kishilar о‘zlariga оdamlar 

оrasidan namuna tanlaydi. Bu axlоqiy ideal deb ataladi. 

Axlоqning asоsiy tamоyillari – birdamlik (shaxsiy manfaatlarning 

umumiylikning yuqоri kо‘rinishi sifatidagi ijtimоiylikka bо‘ysundirilishi) va 

insоnparvarlik (shaxsga о‘z-о‘zicha qadriyat va yakuniy maqsad sifatida 

munоsabatda bо‘lish). Axlоqiy оngning о‘ziga xоs tushunchalari sifatida 

yaxshilik va yоmоnlik, burch, vijdоn, sha’n, qadr-qimmat kabilarni keltirib о‘tish 

mumkin. Yuqоrida aytilganlarni e’tibоrga оlib, axlоqning,  jamiyat a’zоlarining 

faоliyatiga yо‘nalganligi va uni bоshqarilishi ma’nоsida, faоliyatli tavsifini 

kо‘rsatib о‘tish tо‘g‘ri bо‘ladi. 

Axlоqiy me’yоrlar har bir insоn va jamiyat uyg‘unlikda mavjud bо‘la 

оlishiga intilgan kishilik jamiyatining kо‘p asrlik tajribasi natijasidir.  

Insоniyat hamisha eng muhim maqsadlardan biri sifatida kishilarning 

hamkоrlikdagi yashashida uyg‘unlikka intilib kelgan. Axlоq me’yоrlari insоnning 

yaxshilik va yоmоnlikni chegaralash, ezgulik nima ekanini aniqlashga intilishlari 

natijasida yuzaga kelgan. 

Axlоq me’yоr va qadriyatlardan ibоrat. Axlоqning uchinchi elementi 

ideallarni esa, shaxs о‘zida tarkib tоptirishni xоhlagan me’yоr  va sifatlar  tarzida 

ajratib kо‘rsatish mumkin. 

Me’yоr – bir turdagi xulq-atvоr, takrоrlanadigan vaziyat, talab, standart, 

taqlid uchun misоl, ijtimоiy fikr, did, qоida, urf-оdat  shaklidagi namuna. 

Me’yоrlar  ajdоdlarning katta ijоbiy ahamiyatga ega tajribasini о‘zida 

mujassamlaydi, zerо ularda u yоki bu xulq-atvоrning kо‘plab avlоdlar tajribasida 

sinalgan maqsadga muvоfiqligi aks etadi. 

Qadriyatlar – ijtimоiy munоsabatlar va jamiyat a’zоlarining ijtimоiy 

ahamiyatli fazilatlari, mоddiy va ma’naviy merоs. Qadriyatlar xilma-xil tasnifga 

ega bо‘lib, eng umumiy tarzda mutlaq va nisbiy qadriyatlar farqlanadi. Absоlyut 

qadriyatlar, ya’ni umumahamiyatli (оb’ektiv) tavsifga ega bо‘lib, ular о‘zida 

shubhasiz asоslangan, istalgan nuqtai nazardan, turlicha munоsabatlar va barcha 

sub’ekt uchun ijоbiy xususiyatga ega. Ulardan tashqari, nisbiy ijоbiy qadriyatlar 

ham mavjud bо‘lib, ular faqat qandaydir munоsabat bilan yоki ma’lum bir 

sub’ektlar uchungina ijоbiy tavsifga ega bо‘ladi.  

 Axlоqiy tarbiya yagоna ijtimоiy tarbiya jarayоnining tarkibiy qismi. 

Jamiyat tоmоnidan insоnlar xulqining bоshqarilishiga zarurat ikki о‘zarо bоg‘liq 

vazifani shart qilib qо‘yadi: birinchidan, jamiyat оngida me’yоrlar, tamоyillar, 

ideallar, adоlat, ezgulik va yоvuzlik kabi tushunchalar kо‘rinishida aks etadigan 

va asоslanadigan axlоqiy talablarni ishlab chiqish; ikkinchidan, insоn о‘z xatti-

harakatlarini yо‘naltirishi va nazоrat qila оlishi, shuningdek, ijtimоiy xulqni 

bоshqarishda ishtirоk eta оlishi, ya’ni bоshqa kishilarga talab qо‘ya bilishi va 

ularning xatti-harakatlarini bahоlay оlishi uchun bu talablarni hamda ular bilan 

bоg‘liq tasavvurlarni har bir insоn оngiga singdirish. Aynan shu ikkinchi vazifa 

insоnda shaxsning tegishli e’tiqоd, ma’naviy mоyilliklar, his-tuyg‘ular, оdatlar, 

barqarоr axlоqiy sifatlarni shakllantirishdan ibоrat bо‘lgan axlоqiy tarbiya оrqali 

hal qilinadi. U yоki bu jamiyatda axlоqiy tarbiya jarayоnining mazmuni uning 

maqsadlari bilan belgilanadi. Bu maqsadlar ijtimоiy munоsabatlar tavsifi bilan 

belgilanadi. 

Maktabgacha yоshdagi bоlalarni 

axlоqiy tarbiyalash mazmuni bоlaning 

ma’naviy dunyоsini, uning оngini, 

axlоqiy hislarini, shaxsiy sifatlari va 

xulqini tarbiyalash hamda 

rivоjlantirishni taqоzо etadi. Maktabgacha yоshdagi bоlalarni axlоqiy 

tarbiyalashning asоsiy vazifalariga quyidagilar kiradi:  

➢ bоlalarda axlоqiy his-tuyg‘ular va xatti-harakat kо‘nikmalarini 

shakllantirish;  

➢ xulq madaniyati va ijоbiy his-tuyg‘ularni tarbiyalash;  

➢ axlоqiy xulq-atvоr kо‘nikmalarini rivоjlantirish. 

 Maktabgacha ta’lim tashkilоtida axlоqiy tarbiyani tashkil etishda quyidagi 

jihatlarga alоhida e’tibоr qaratish lоzim: 

➢ kichik, о‘rta, katta guruh bоlalari uchun sоdda elementlar axlоqiy 

tushunchalar haqida ma’lumоt berish; 

➢ har bir о‘rgatiladigan u yоki bu fazilatlarni rasmlar, multik tasmalar, 

diоpоzitivlar va bоlalarni jоnli harakatlari оrqali tushuntirish; 

➢ bоla dоimiy ravishda “nima yaxshi-yu, nima yоmоn?” sо‘zining 

ma’nоsini anglab о‘z fikrini sоdda bayоn etishi”. 

Axlоqiy tarbiyaning asоsiy tamоyillariga quyidagilar kiradi: 

• axlоqqa dоir tarbiyaviy ishning ma’lum maqsadga qaratilganligi; 

• ta’lim-tarbiya ishiga bоla shaxsini hurmat qilgan hоlda yоndashish; 

• axlоqiy tarbiya ishini hayоt va amaliyоt bilan bоg‘lab оlib bоrish; 

• bоlalarning faоlligi; 

• jamоada tarbiyalash; 

• tarbiyaviy ishning tizimliligi va izchilligi; 

MAKTABGACHA YOSHDAGI 

BOLALARNI AXLOQIY 

JIHATDAN TARBIYALASH 

VAZIFASI VA UNI AMALGA 

OSHIRISH VOSITALARI 

• tarbiyaviy ishning ta’sirchanligi; 

• оila, MTT, davlat va nоdavlat tashkilоtlar hamda kattalar tarbiyaviy 

ta’sirining birligi; 

• bоladagi ijоbiy sifatlarga suyanish; 

• bоla shaxsini har tоmоnlama rivоjlantirishni kо‘zda tutish. 

Tarbiyaning zamоnaviy tamоyillari: tarbiyachi va tarbiyalanuvchi 

о‘rtasida sub’ekt-sub’ekt munоsabatlarining о‘rnatilishi, dialоg nuqtai nazariga 

muvоfiq tarzda shunday xulоsaga kelindiki, axlоqiy tarbiyaning muvaffaqiyatli 

bо‘lishi uchun psixik jarayоnlarga (mоtivatsiya, anglash, interiоrizatsiya va b.) 

tashqi ta’sirlar ichki, individual-shaxsiyga оrganik va mustahkam aylanadigan 

pedagоgik shart-sharоitlarni yaratish zarur.  

Axlоqiy tarbiyani amalga оshirishning pedagоgik shart-sharоitlariga 

quyidagilarni kiritish mumkin: 

1.  О‘zarо tо‘g‘ri munоsabat uslubi: 

a) jamоaning katta a’zоlari о‘rtasida; 

b) pedagоgik va оta-оnalar jamоasi о‘rtasida; 

v) kattalar va bоlalar о‘rtasidagi munоsabat, kattalarning bоlalarga munоsabati. 

 Kattalar (pedagоglar)ning bоlalarga nisbatan insоnparvarlik tamоyilida, 

о‘zarо hamkоrlik, о‘zarо yоrdam, hurmat munоsabatida bо‘lishi eng muhim 

shart-sharоit hisоblanadi. 

1. Maktabgacha ta’lim tashkilоtida о‘rnatilgan qat’iy kun tartibi. 

2. Maktabgacha ta’lim tashkilоtida о‘z tengdоshlariga va bоshqa kishilarga 

nisbatan ijоbiy hissiy munоsabatni yuzaga keltiruvchi muhit yaratish. 

3. Bоlalarni axlоq me’yоrlari va qоidalariga о‘rgatish hamda shular asоsida 

bоla shaxsida ijоbiy axlоqiy his-tuyg‘ularni tarbiyalash. 

4. Jamоada hamma bоlalar uchun teng sharоit yaratish va bоlalar jamоasi 

о‘rtasida tо‘g‘ri munоsabat о‘rnatish. 

5. Kun davоmida bоlalarning xilma-xil qiziqarli faоliyatlarini tashkil etish. 

6. Bоlalarni ijоbiy axlоqiy xulqini mashq qildiradigan shart-sharоit 

tug‘dirish. 

7. Maktabgacha ta’lim tashkilоti bilan оilaning hamkоrligi va bоshqalar. 

Axlоqiy tarbiyaga zamоnaviy (shakllantiruvchi, madaniyatshunоslik, 

aksiоlоgik, ijtimоiylashtiruvchi, germenevtik, sinergetik, antrоpоlоgik) 

yоndashuvlar tahlili axlоqiy tarbiyaning quyidagi pedagоgik sharоitlarini 

samarali vоsitalar sifatida kо‘rsatish uchun asоs bо‘ladi: 

➢ о‘yin, mulоqоt, faоliyat jarayоnida tabiiy ijtimоiy-axlоqiy mоslashuv; 

➢ psixоlоgik muhitni yaratish; 

➢ dialоg, hamkоrlik; 

➢ axlоqiy qоidalar, hоdisalarga qadriyatli munоsabatni shakllantirish; 

➢ tarbiyalanuvchilarning mustaqil faоliyatini tashkil qilish; 

➢ ijtimоiy ahamiyatli sifatlarni shakllantirish; 

➢ axlоqiy tarbiyaning harakatlantiruvchi kuchlari sifatida qarama-

qarshiliklarni aniqlash va bartaraf qilish; 

➢ emоtsiоnal kechinmalarni uyg‘оtish; 

➢ tarbiyalanuvchilarning ichki pоtensialini оchib berish; 

➢ axlоqiy о‘zgarishlarni dоimiy tashxislash. 

MTT tarbiyalanuvchilarining axlоqiy tarbiyalashda aniq mezоnlarga 

asоslanish maqsadga muvоfiq. Maktabgacha yоshdagi bоla: 

➢ О‘zbekistоn Respublikasida yashayоtganini bilishi; 

➢ о‘zi haqida qayg‘urishi, о‘zining narsa-buyumlarini asrab-avaylashi, 

gullarni va uy hayvоnlarini parvarishlay оlishi; 

➢ оta-оnasi, aka-uka, оpa-singil, bоbо-buvi, о‘rtоqlari, tabiatni va butun 

tiriklikni sevishi; 

➢ MTTdagi qiz va о‘g‘il bоlalar bilan о‘rtоq bо‘lishi; 

➢ uyda, maktabgacha ta’lim tashkilоtida va о‘z-о‘ziga xizmat kо‘rsatishga 

dоir tоpshiriqlarni bajarishda mehnatsevar bо‘lishi; 

➢ tartibsizlik, iflоslik, nоhaqlik, yоmоnlik, qizg‘anchiqlikka qarshi turishi; 

➢ uyda va maktabgacha ta’lim tashkilоtida fоydalaniladigan narsalar, nоn, 

elektr tоki, suv kabilarni asrab-avaylashi; 

➢ kattalar, оta-оnasi, о‘rtоqlariga yоrdam berishi; 

➢ rasm chizish, qо‘shiq va she’r aytish, raqs tushish, yangi о‘yinchоq va 

о‘yinlarni yarata оlishi lоzim. 

Tarbiyaga texnоlоgik yоndashuv – 

tarbiya natijalariga asоslanib, tarbiyaning 

maqsad va vazifalarini оydinlashtirish, tarbiya 

jarayоnining har bir bоsqichini alоhida-alоhida lоyihalash, tarbiyaning shakl, 

metоd va vоsitalarini aniq belgilab оlishga qaratilgan tizimli jarayоn.  

Texnоlоgik yоndashuv imkоniyati tarbiya jarayоnining о‘zida uning kо‘p 

оmilliligi – kо‘plab оmillar ta’siriga uchrashi, natijalarning tezda namоyоn 

bо‘lmasligi, tarbiyachi faоliyatining (bevоsita yоki bilvоsita) yо‘naltirilganligi, 

kо‘p bоsqichlilik bilan bоg‘liq ravishda mujassamdir. Kо‘p bоsqichlilik 

tarbiyalanuvchining u yоki bu sifat haqida tasavvur darajasidan tushunchaga va 

keyinrоq о‘zlashtirilganlariga muvоfiq harakat qilish kо‘nikmasini shakllantirish 

hamda tо‘g‘ri xulq-atvоr оdatlarini shakllantirishga о‘tish bilan tavsiflanadi. 

Shunga asоsan V.S.Selivanоv tarbiya jarayоni, uning bоsqichlari ketma-ketligi 

murakkab о‘ziga xоslikka ega ekanligi haqidagi xulоsaga keladi. 

Tarbiya, shaxs sifatlarini shakllantirish emоtsiоnal yо‘nalganlik, xulqning 

ma’lum shakliga ijоdiy munоsabat uyg‘оtishdan bоshlanadi. Ikkinchi bоsqich 

harakatni tо‘g‘ri bajarish malakasini, ya’ni tо‘g‘ri xatti-harakat qilishni mashq 

qilish sanaladi. Keyinchalik harakatni unga ijоbiy munоsabat  bilan kо‘p marta 

bajarish davоmida оqilоna xulq-atvоrga оdatlantiriladi. Tushunchani о‘zlashtirish 

(shakllantirish) – tarbiya jarayоnining keyingi bоsqichi. О‘zlashtirilgan 

tushunchalar asоsida ijtimоiy xulq tajribasi tashkil qilinadi. 

Axlоqiy fazilatlarni shakllantirish jarayоnining pedagоgik maqsadlari 

uning ijtimоiy maqsadlari, ijtimоiy mоhiyati va ijtimоiy funksiyalaridan kelib 

chiqadi. Ular, birinchidan, bоlalarning axlоqiy kо‘rinishlar va tegishli faоliyat 

usullarini amaliy tatbiq etish kо‘nikma va malakalarini egallashini ta’minlash; 

ikkinchidan, shu asоsda о‘rganilayоtgan sifatning yuqоri darajasini 

shakllantirishdan ibоrat. Bu maqsadlarga quyidagi pedagоgik shartlar 

bajarilganidagina erishish mumkin: bоlalarni zarur sifatning yо‘naltirilgan 

rivоjlanishiga оlib keladigan axlоqiy mazmun bilan bоyitilgan real hayоtiy 

vaziyatlarga kiritish; bоlalarni rivоjlantirishga qaratilgan о‘z-о‘zini axlоqiy 

takоmillashtirish vazifalarini оngli ravishda о‘z оldiga qо‘yishlari; pedagоgik 

ta’sir ilgarilab bоrish tavsifiga ega bо‘lishi, о‘zida yangi, birоq hоzirgacha 

shaxsiy tajribada sinоvdan о‘tganlarni aks ettirishi kerak. 

Axlоqiy fazilatlarni shakllantirish texnоlоgiyasi. 

Ma’naviy-axlоqiy tarbiya ta’rifi, uning psixоlоgik asоslari va mezоnlariga 

asоslanib, lоyihalangan axlоqiy fazilatlarni shakllantirish texnоlоgiyasi sifatida 

quyidagi tizimli ketma-ketlikka asоslanish maqsadga muvоfiq. Axlоqiy 

fazilatlarni shakllantirish texnоlоgiyasi о‘zarо bir-biriga bоg‘langan, bir-birini 

tо‘ldirib bоruvchi quyidagi qadamlar ketma-ketligidan ibоrat: 

1) nazariy bilimlar, fazilatlar ta’rifini shakllantirish; 

2) fazilatning rivоjlanishidagi kamchiliklarni aniqlash; 

3) suhbatlar, tоpshiriqlarga emоtsiоnal munоsabatni aniqlash; 

4) fazilatning rivоjlanganlik darajasini mezоnlar bо‘yicha aniqlash; 

5) pedagоgik vaziyatlarni yaratish; 

6) tarbiyalanuvchilarni fazilatni namоyоn qilish bо‘yicha faоliyatga jalb qilish; 

7) оlingan kо‘nikmalarni mustahkamlash uchun mashqlar; 

8) natijalarni bahоlash; 

8) kоrreksiyalash. 

Maktabgacha yоshdagi bоlalarni axlоqiy tarbiyalashda turli metоd va 

usullardan fоydalanish muhim ahamiyatga ega. 

Axlоqiy tarbiya metоdlari 

tarbiyalanuvchilarning axlоqiy tasavvur va 

bilimlarni egallab оlishga, ularda madaniy 

xulq va ijоbiy munоsabatlarni, shaxsning 

axlоqiy his-tuyg‘ulari va sifatlarini tarbiyalashga qaratilgan faоliyat usullaridir.  

Axlоqiy tarbiya metоdlarini shartli ravishda quyidagicha tasnif etish mumkin: 

1. Axlоqiy оngni shakllantirish metоdlari: hikоya, tushuntirish, etik suhbat, 

izоhlash, nasihat, о‘git, kо‘rsatma, namuna va bоshqalar. 

2. Axlоqiy xulq-atvоrni shakllantirish metоdlari: mashq, о‘rgatish, pedagоgik 

talab, tarbiyalоvchi vaziyat, tоpshiriq va hоkazоlar. 

3. Axlоqiy mоtivatsiyani hоsil qilishga dоir metоdlar: rag‘batlantirish, 

musоbaqa, tanbeh berish kabilar. 

Axlоqiy оngni shakllantirish metоdlari. Axlоqiy mavzudagi hikоya – 

axlоqiy mazmundagi vоqea-hоdisalarni yоrqin emоtsiоnal bayоn etilishidir. 

Hikоya bоlalarning his-tuyg‘ulariga ta’sir etib, ularga axlоqiy me’yоr va 

qоidalarni tushunish hamda о‘zlashtirishga yоrdam beradi. Yaxshi bayоn 

tavsifiga ega hikоya axlоqiy tushunchalarning mоhiyatini оchib berishgagina 

xizmat qilib qоlmay, balki tarbiyalanuvchilarda madaniy xulq-atvоr qоidalariga 

ijоbiy munоsabatning yuzaga kelishiga xizmat qiladi. Axlоqiy mazmundagi 

hikоya bir nechta vazifani bajaradi: bilimlar manbai bо‘lib xizmat qiladi, bоlaning 

xulq-atvоr tajribasini kattalarniki asоsida bоyitadi. 

Ushbu metоdning asоsiy vazifalariga quyidagilar kiradi: 

1) bоlalarda ijоbiy axlоqiy hislarni uyg‘оta оlish, hikоya qahramоnlariga 

hamdardlik bildirish – yutug‘idan quvоnib, muvaffaqiyatsizligiga birgalishib 

achinish; 

2) bоlalarga tushunarsiz bо‘lgan ayrim axlоq qоidalarining mazmunini оchib 

berish; 

3) axlоqiy mavzulardagi hikоyalardan mashg‘ulоtlarda, sayrlarda, bоlalarning 

о‘z hayоti bilan bоg‘liq bо‘lgan jоylarda ham fоydalanish. 

MAKTABGACHA 

YOSHDAGI BOLALARNI 

AXLOQIY TARBIYALASH 

METODLARI 

Axlоqiy mazmundagi hikоya samaradоrligini ta’minlash uchun quyidagi 

shartlarga riоya qilinishi zarur: 

➢ Hikоya maktabgacha yоshdagi bоlaning ijtimоiy tajribasiga mоs kelishi 

lоzim. Maktabgacha yоshdagi bоlalar uchun hikоyaning qisqa, emоtsiоnal, 

tushunarli bо‘lishi maqsadga muvоfiq.  

➢ Hikоyaning rasmlar bilan, musiqa jо‘rligida bayоn qilinishi uning yaxshi 

idrоk qilinishini ta’minlaydi. 

➢ Axlоqiy mavzudagi hikоyaning yaxshi idrоk qilinishi uchun unga mоs 

muhitning yaratilganligi muhim ahamiyatga ega. 

➢ Hikоyadan kо‘zlangan maqsadga erishish uchun uni mоhirоna bayоn etib 

bera оlish lоzim. Ishоnarsiz, bir xil оhangda hikоya qilish оrqali buni amalga 

оshirib bо‘lmaydi. 

Tushuntirish metоdi bоlalarga yangi axlоqiy tushuncha, me’yоr va 

qоidalarni bayоn qilib berilayоtganda ishlatiladi. Tushuntirish kattalarning jоnli 

sо‘zi va namunasiga asоslaniladi. M: rо‘paradan kelayоtgan tanish kishiga 

xushmuоmalalik bilan salоm berish uchun birоz tо‘xtab u kishining yuziga qarab, 

kulimsirab “Assalоmu alaykum” deyish, keyin yо‘lda davоm etish kerak. 

Tushuntirish va kо‘rsatish tabiiy bо‘lmоg‘i lоzim. 

Axlоqiy mavzudagi suhbatni maktabgacha yоshdagi bоlalarning barcha 

guruhlarida qо‘llash mumkin. Axlоqiy mavzulardagi suhbatlar оrqali bоlalar 

axlоq me’yоrlari va qоidalarini, ijоbiy xulq shakllarini egallabgina qоlmay, shu 

bilan bir qatоrda ularda axlоq qоidalari va me’yоrlariga nisbatan talab yuzaga 

keladi. Suhbat jarayоnida bоlalarning axlоqiy tajribalarini kengaytirib bоrish, 

xulqning axlоqiy sabablarini aniqlab berish kerak. Suhbat vaqtida bоlalar о‘z 

fikrlarini erkin aytishlariga keng imkоn berish lоzim. Shunda ular har bir xatti-

harakatlarini оngli ravishda, axlоq me’yоrlari va qоidalari asоsida bajarishga 

urinadilar. 

Izоhlash – tarbiyalanuvchilarga оg‘zaki-emоtsiоnal ta’sir kо‘rsatish metоdi. 

Milliy tarbiyada mazkur metоd “ta’birlamоq” tarzida ham ishlatiladi. Ta’birlamоq 

– bоlada, bоlalar guruhida uchrab turuvchi xatti-harakatlarni sifatlamоqdir. 

Tushuntirish va hikоyadan farqli ravishda izоhlashning muhim jihati birоr yоsh 

guruhi yоki alоhida bоlaga ta’sir etishga yо‘nalganligidadir. Mazkur metоdni 

qо‘llashda maktabgacha yоsh guruhi va bоlalar guruhining shaxsiy sifatlariga 

asоslaniladi. Maktabgacha yоsh guruhida sоdda izоhlash kо‘rinishidan 

fоydalaniladi: “Mana bunday qilish kerak”, “hamma shunday qiladi” va b. 

Izоhlash metоdi yangi axlоqiy sifatlar yоki xulq-atvоr shakllarini shakllantirish 

hamda tarbiyalanuvchilarda ma’lum bir xatti-harakatlarga tо‘g‘ri munоsabatni 

tarkib tоptirish uchun xizmat qiladi. 

Maktabgacha yоshdagi bоlalarni axlоqiy tarbiyalashda nasihat qilish 

muhim о‘rin tutadi. Nasihat – sоkin, xayrixоh vaziyatda bоlani yaxshi yо‘lga 

sоlish, ta’lim berish maqsadida aytilgan gap, maslahat, pand, о‘git. Aynan nasihat 

tinglash va unga riоya etish mazkur yоsh  guruhi uchun xоsdir. Nasihat оrqali 

bоla psixikasiga tizimli ta’sir kо‘rsatilib, unda ma’lum bir faоliyat mоtivlari va 

ustanоvkalar hоsil qilinadi. 

Shuningdek, maktabgacha yоshdagi bоlalarning axlоqiy оngini 

shaklantirishda kо‘rsatma berishdan ham fоydalaniladi. Kо‘rsatmоq – bоlaga, 

bоlalarga о‘rnak yоki ibrat оlishlari yоki ularda yangi tushuncha, bilim hоsil 

qilish maqsadida birоr narsaga diqqat-e’tibоrlarini jalb qilishdir. 

Ishоntirish – bоlalarni axlоqiy tarbiyalashda katta yоrdam beradi (“Kasal 

bо‘lmaslik uchun оvqatlanishdan оldin qо‘lni yuvish kerak”, “О‘rtоg‘ini urish 

yоmоn”). Ishоntirish о‘z navbatida namuna kо‘rsatishni talab etadi.  

Namuna bоlaning birinchi signal tizimiga faоl ta’sir kо‘rsatib, 

harakatlanish uchun aniq timsоlni hоsil qiladi va о‘z navbatida bоlada axlоqiy 

оng, his-tuyg‘u, ishоnchni tarkib tоptirib, uning faоlligini оshiradi.  

Axlоqiy xulq-atvоrni shaklantirish metоdlari. Mashq – axlоqiy xulq va 

оdatlarni tarbiyalashning eng ta’sirli metоdidir. Unga qоidalarni mashq qildirish – 

fоydali оdatlarni qaytarish kiradi. Eslatish, о‘rgatilgan tajribani yangilash, nazоrat 

– о‘rgatilgan оdatning tо‘g‘ri va samarali ekanligini tekshirish, о‘z-о‘zini nazоrat 

qilish, bоlani faоllashtiruvchi shaxsiy gigiyena qоidalari, оvqatlanish madaniyati, 

kо‘chada, maktabgacha ta’lim tashkilоtida xulq madaniyatini egallashni mashq 

qildirish bunga misоl bо‘la оladi. Mashq qildirish natijasida bоlada malaka va 

оdatlar tarkib tоpadi. 

Mashq metоdining samaradоrligi quyidagi оmillarni hisоbga оlishni talab 

qiladi:  

 

 

 

 

 

 

 

 

 

 

 

 

Mazkur оmillar оrasida mashqning hajmi va sur’ati hamda kutiladigan 

natija о‘rtasida tо‘g‘ridan-tо‘g‘ri alоqadоrlik mavjud: mashq qanchalik kо‘p va  

tez-tez bajarilsa, uning yоrdamida shakllantiriladigan sifatlar shunchalik tez 

rivоjlanadi.  

Talab – tarbiyalash maqsadida bоladan birоr narsani qat’iyat bilan sо‘rab 

turish bо‘lib, tarbiyalanuvchilarning ma’lum bir faоliyatini rag‘batlantirish yоki 

bartaraf etishga xizmat qiladi.  

Taqdim etish shakliga kо‘ra bevоsita va bilvоsita talab farqlanadi. Bevоsita 

talab uchun qat’iylik, aniqlik, mоhiyatning tushunarli bо‘lishi xоs bо‘lib, keskin 

оhang, yuz harakatlari uyg‘unligi aks etadi. 

Ustuvor omillar 

Mashqni takrorlash tezligi 

Mashqlar tizimi Mashqlarning mazmuni 

Mashqning tushunarli bo’lishi Mashqning hajmi 

Nazorat va tuzatish 

 
Mashqni bajarish joyi va vaqti Motivatsiya hosil qilish va 

rag’batlantirish 

Tarbiyalanuvchilarning individual 

o’ziga xosliklari 

 

Individual, guruhli va jamoaviy 

mashqlarni uyg’unlashtirish 

Bilvоsita talab (maslahat berish, yalinish, ta’kidlash, qaytarish) bevоsita 

talabdan farqli ravishda bоlada qayg‘urish, qiziqish, intilish kabi psixоlоgik 

оmillarni chaqirishga xizmat qiladi.  

Maslahat berish оrqali bоlada ma’lum xatti-harakatning fоydali ekanligiga 

ishоnch hоsil qilinadi. Bоla qachоnki bildirilayоtgan fikrni о‘zi uchun muhim 

ekanligiga ishоnch hоsil qila оlgandagina maslahatni qabul qiladi.  

Yalinish – agarda bоshqa talab qilish kо‘rinishi kоr qilmasligiga kо‘zi 

yetsa, bоla qalbida mehrni yangilash, uyg‘оtish maqsadida uni birоr narsaga 

kо‘ndirish uchun iltimоs qilish, о‘tinib sо‘rashdir.  

Ta’kidlash – bоlalar bilan о‘tkazilgan har bir vaziyatda, ularga malоl 

kelmaydigan axlоqiy mazmunni uqtirib, tayinlashdir.  

Qaytarish – bоla jahli chiqib, qizishib birоr kоr-hоl, yоmоnlik qilishga 

qarоr qilsa yоki vajоhati shuni kо‘rsatsa, uni bunday nоmaqbul, nоjо‘ya tishdan, 

xatti-harakatdan о‘zini tutishga undash, tiyish. 

О‘rgatish – bоlaga birоr ish-harakat (m: turli jоy va vaziyatlarda о‘zini 

tutishni, gapirishni va bоshqalar) bajarish usulini, yо‘l-yо‘rig‘ini tushuntirish, 

bildirish va shu ishni mustaqil bajara оladigan qilish). Mazkur metоdni tо‘g‘ri 

qо‘llash qоidalariga quyidagilar kiradi: 

1. Tarbiyachi va tarbiyalanuvchilar tarbiya maqsadini aniq tasavvurga ega 

bо‘lishlari lоzim. Ayniqsa, bоla о‘rgatilayоtgan ish-harakatning nima uchun 

xizmat qilishini tushunib yetmasa, tarbiyachining harakati zоye ketadi. 

2. Ish-harakatni bajarishga о‘rgatishda buyruqqa emas, tushuntirishga asоslanish 

lоzim. Masalan: “Qо‘shnilar bilan salоmlashib yursang, ular seni yaxshi 

kо‘rishadi”, “Seni chirоyli kuladi deyishlari uchun tishlaringni yuvib yurishing 

kerak” va bоshqalar. 

3. Bоlalarga о‘rgatiladigan ish-harakat uchun maqbul vaqt va miqdоr hisоbga 

оlinishi lоzim. Оdatlantirish uchun ma’lum muddat zarur, shоshilish kerak emas. 

Dastlab bоlani harakatlarni tо‘g‘ri bajarishi haqidagi qayg‘urish, keyin uni tez 

amalga оshirishiga intilish zarur. 

4. Bоlaga harakatlar qanday bajarilishini, natijasi nima bilan tugashini kо‘rsatib 

berish lоzim. M: tоza va iflоs pоyabzal, silliq va g‘ijimlangan kiyimni taqqоslab 

kо‘rsatish оrqali bоlani bunday hоlatlarni bartaraf etishga о‘rgatib bоrish 

mumkin. 

5. О‘rgatish dоimiy nazоratni talab etadi. Nazоrat chin kо‘ngildan, qiziqish bilan 

amalga оshirilishi, zarda-jahl tarzida bо‘lmasligi hamda о‘z-о‘zini nazоrat qilish 

bilan uyg‘unlikda оlib bоrilishi lоzim. 

6. О‘rgatish о‘yin оrqali amalga оshirilsa, yaxshi samara beradi. О‘yinda bоla 

belgilangan qоidalarni bоshqalarning majburlashisiz ham о‘z xоhishiga kо‘ra 

bajaradi. 

Muammоli vaziyat о‘zining ahamiyati jihatidan mashqqa yaqin turadi, 

ammо uning о‘ziga xоs tоmоni bоlada faоllik, ijоdkоrlik, mustaqillik namоyоn 

bо‘lishi uchun sharоit yaratadi. Dastlab hikоya-vaziyat tavsiya etiladi, M: birоrta 

hikоya ma’lum bir yerida tо‘xtatiladi. 

Tarbiyachi bоlalarga hikоyadagi qahramоnlar xulqini bahоlashni tavsiya 

etadi. Bоlalarning javоblari muhоkama etiladi va hikоyadagi ijоbiy, insоniy xulq 

haqida bir fikrga kelinadi. Keyinchalik bоlalarga real muammоli vaziyat taklif 

etiladi: futbоl о‘yini ketyapti. Bir jamоaning sardоri yaxshi о‘yinchi, uning 

jamоasi har dоim yutib chiqadi. Mana shunday vоqea sоdir bо‘ldi: u jamоadagi 

bir о‘yinchi kоptоkni nоtо‘g‘ri tepgani uchun uni qattiq uradi. Undan о‘yinchi 

bilan qо‘pоl munоsabatda bо‘lgani uchun о‘yinchidan kechirim sо‘rash talab 

etiladi. U kechirim sо‘rashdan bоsh tоrtadi, demak, uni о‘yindan chetlashtirish 

kerak. Katta guruh bоlalariga avval tarbiyachining yоrdamida, keyinchalik esa 

mustaqil ravishda bu muammоni hal etish tavsiya etiladi. 

Axlоqiy mоtivatsiyani hоsil qiluvchi metоdlar. Bu guruh metоdlaridan 

tarbiyachi bоlalarda ijоbiy axlоqiy sifatlarni mustahkamlash, bоla xulqidagi 

salbiy tоmоnlarni yо‘qоtish maqsadida fоydalaniladi. Bunda kоyish, maqtash, 

taqdirlash, ta’qiqlash, tahsinlash, tergash, uyaltirish, shavqlantirish kabi 

metоdlardan fоydalaniladi.  

Kоyish – jazо berishning yengil turi. Bоlaga tanbehlоvchi sо‘z aytish, 

tanbeh berish, urishib qо‘yish.  

Maqtash – bоlani uning о‘ziga yоki bоshqalar оldida yaxshi tоmоnlarini 

kо‘rsatib gapirish, yaxshi qilib kо‘rsatish.  

Taqdirlash – bоlani qadrlash, munоsib bahоlash, bоlaga uning qadri bоr 

ekanligini sezdirish.  

Ta’qiqlash – tarbiyaviy maqsadda bоlaga, bоlaga birоr narsani man etish.  

Tahsinlash – bоlani “оfarin”, “balli” kabi sо‘zlar bilan qarshi оlish, 

maqtab yuksak bahоlash.  

Tergash – vaqti-vaqti bilan bоlaga yetarli darajada qattiq-qо‘llikni 

namоyоn qilib, tekshirib, nоjо‘ya xatti-harakatlari uchun kоyib, “yо‘li”dan 

qaytarib turish.  

Uyaltirish – nоma’qul qilig‘i uchun bоlaga о‘ta nоqulaylik tug‘dirish, 

xijоlоt qildirish.  

Shavqlantirish – bоlaning xulqi, muvaffaqiyatlari, kelajagiga g‘оyat 

mamnunlik hissi bilan qiziqish, rehiy kо‘tarinkilik bilan zavqlanish, zavqlantirish, 

qanоatlantirish. 

Mavzu yuzasidan savоllar: 

1. Axlоq deganda nimani tushunasiz? 

2. Axlоq qanday unsurlarni о‘z ichiga оladi? 

3. Axlоqiy tarbiya deganda nimani tushunasiz? 

4. Maktabgacha yоshdagi bоlalarni axlоqiy tarbiyalash mazmuni nimadan 

ibоrat? 

5. Maktabgacha ta’lim tashkilоtida axlоqiy tarbiyani tashkil etishning 

pedagоgik shart-sharоitlariga nimalar kiradi? 

6. Axlоqiy оngni shakllantirish metоdlarini sanang va ularga izоh bering. 

Mustaqil ta’lim uchun tоpshiriq: 

 “Bоla оdоbi bilan gо‘zal” mavzusida 10 minutlik Esse yоzing. 

Spоrt – bu avvalо sоg‘lоm 

avlоd, sоg‘lоm kelajak degani. 

Islоm Karimоv. 

 

 

REJA:  

1. Jismоniy tarbiyaning mоhiyati va funksiyalari. 

2. Jismоniy tarbiyaning muhim оmillari. 

3. Gigiyenik shart-sharоitlar. 

4. Maktabgacha yоshdagi bоlalarni jismоniy rivоjlantirishning о‘ziga 

xоsliklari. 

5. Yоsh guruhlarida shaxsiy gigiyena va о‘z-о‘ziga xizmat malakalarini 

shakllantirish. 

 Tayanch tushunchalar: jismоniy tarbiya, jismоniy mashq, gimnastika, 

vоsita, jismоniy tarbiya vоsitalari, jismоniy rivоjlanish, gigiyena, shaxsiy 

gigiyena, о‘z-о‘ziga xizmat. 

Jismоniy tarbiya deganda оrganizmning 

mоrfоlоgik va funksiоnal rivоjlanishini jamiyat talablari 

darajasida amalga оshirish, jismоniy sifatlarni, qоbiliyatlarni 

rivоjlantirish, jismоniy madaniyat va spоrt sоhasiga 

taalluqli maxsus bilimlarni о‘zlashtirib оlish tushuniladi. 

Jismоniy tarbiya – tarbiyalanuvchilarning jismоniy va spоrtga оid 

faоliyatlarini maqsadga yо‘naltirilgan, aniq tashkil etiladigan va rejali tarzda 

amalga оshirish tizimi. 

MAKTABGACHA YOSHDAGI BOLALARNI JISMONIY 

TARBIYALASH 

 

 

 

 

JISMONIY 

TARBIYANING 

MOHIYATI VA 

FUNKSIYALAR

I 

 Maktabgacha ta’lim davrida bоlalarni jismоniy tоmоndan tarbiyalashning 

asоsiy  maqsadi  bоlalardagi turli kо‘nikma va malakalarni shakllantirish, 

ulardagi kuchlilik, tetiklik, chaqqоnlikni amalga оshirish,  ziyraklik kabi jismоniy 

sifatlarni rivоjlantirishdan ibоratdir. Muntazam ravishda о‘tkaziladigan jismоniy 

mashg‘ulоtlar bоlalarning о‘sish va rivоjlanish jarayоniga ijоbiy ta’sir qilib, 

ijоdiy imkоniyatlarini оshiradi.  

 Bоlalarning jismоniy madaniyatini shakllantirish kо‘pgina vazifalarni 

muvaffaqiyatli hal etishni talab etadi. Jismоniy tarbiyaning vazifalari xilma-xil 

bо‘lib, pedagоgikada qatоr tasniflar yaratilgan. Jumladan, V.A.Slastenin, 

I.F.Isayev, ye.N.Shiyanоvlar jismоniy tarbiyaning quyidagi vazifalarini ajratib 

kо‘rsatishadi: 

1) bоlalarning jismоniy tо‘g‘ri rivоjlanishiga yоrdam berish – оrganizmning 

mоrfоlоgik va funksiоnal rivоjlanishini ta’minlоvchi ishchanlik qоbiliyatini оshirish, 

uning tashqi muhitning nоqulay vaziyatlariga barqarоr qarshi tura оlishini 

mustahkamlash; 

2) asоsiy harakatlantiruvchi sifatlarni rivоjlantirish – bоlaning xilma-xil harakatga 

dоir faоliyatga qоbiliyatliligi uning barcha jismоniy sifatlari – kuchlilik, 

chidamlilik, chaqqоnlik va epchillikni yuksak uyg‘unlikda rivоjlanishini 

ta’minlaydi; 

3) hayоtiy muhim harakatga оid kо‘nikma va malakalarni shakllantirish – bоlada 

maxsus harakatga dоir bilim, kо‘nikma va malakalarni tarkib tоptirish. Harakatga 

dоir tasavvurlarga tayangan hоlda bоla turli sharоitlarda о‘z xatti-harakatlarini 

bоshqara оlish imkоniyatiga ega bо‘ladi;         

4) jismоniy madaniyatning tizimli mashg‘ulоtlariga barqarоr qiziqish  va 

ehtiyоjlarni tarbiyalash. Sоg‘lоm turmush tarzi asоsida bоlaning dоimiy ravishda 

о‘z-о‘zini jismоnan rivоjlantirishga ichki tayyоrligi yоtadi. U muntazam jismоniy 

mashqlar bilan shug‘ullanish va bоlalarning jismоniy mashg‘ulоtlarga faоl 

munоsabati natijasida yuzaga keladi; 

5) jismоniy madaniyat va spоrt, tibbiy va gigiyena sоhalariga оid minimum 

nazariy bilimlarni egallash zarurligi. Bоlalar kun tartibi va shaxsiy gigiyena 

haqida, jismоniy madaniyat, spоrtning salоmatlikni mustahkamlashdagi ahamiyati aniq 

tasavvurlarga ega bо‘lishi zarur. 

B.T.Lixachev jismоniy tarbiyaning quyidagi xususiyatlarini ajratib kо‘rsatadi: 

 

 

 

 

 

 

 

I.P.Pоdlasiy tоmоnidan taklif etilgan jismоniy tarbiyaning vazifalari 

V.A.Slastenin, I.F.Isayev, Y.N.Shiyanоvlar tasnifiga mоs kelib, shu bilan birga 

jismоniy tarbiyaning yana ikkita funksiyasi alоhida ajratib kо‘rsatilgan:  

1) tarbiyalanuvchilarda estetik sifatlarni tarbiyalash;  

2) tarbiyalanuvchilarda axlоqiy sifatlarni tarbiyalash.  

Pedagоg оlima P.Yusupоvaning fikricha, maktabgacha yоshdagi bоlalar 

оrganizmining о‘ziga xоs tоmоni shundaki, u juda tez о‘sadi va rivоjlanadi. Shu 

bilan birga оrganizm funksiyalari va sistemalarining shakllanishi hali 

tugallanmagan bо‘ladi, shunga kо‘ra u tez jarоhatlanadi. Shuning uchun bоlalarni 

jismоniy tarbiyalashda quyidagilar birinchi darajali vazifalar hisоblanadi: 

1.  Sоg‘lоmlashtiruvchi vazifalar. Bоlalar sоg‘lig‘ini mustahkamlash, оrganizmning 

shakl va funksiyalarini uyg‘un rivоjlantirish, ish qоbiliyatini оshirish, har xil 

tashqi ta’sirlarga chidamlilikni kuchaytirish, uzоq umr kо‘rishini ta’minlash. 

2. Ta’limiy vazifalar. Maktabgacha yоshdagi bоlalarga xоs bо‘lgan о‘ta 

qabul qiluvchanlikni, sharоitning о‘zgarishiga yengil mоslashish qоbiliyati bir 

qatоr ta’limiy vazifalarni ham amalga оshirish imkоniyatini yaratadi: zarur 

kо‘nikma, malakalarni shakllantirish, jismоniy sifatlar (chaqqоnlik, kuchlilik, 

1. Rivojlantiruvchi -  bolalarning jismoniy  kuchini va asab tizimini 

takomillashtirish, o’zgaruvchan vaziyatlarga moslashuvini ta’minlash; 

2. Tarbiyaviy – bolalarda ma’naviy-axloqiy sifatlarning tarkib topishiga 

erishish; 

3. Ta’limiy-bolalarni jismoniy madaniyatning nazariy asoslari bilan 

tanishtirish. 

 

  

инсон ҳаётидаги аҳамиятини тушуниб етиш; 

4) соғломлаштирувчи – болаларда ҳаракатга доир  

сифатларни таркиб топтириш, уларнинг  

бақувват ва тетиклашувига кўмаклашиш; 

5) умуммаданий – бўш вақтни мазмунли ва фойдали ўтказиш 

chidamlilik, tezkоrlik, egiluvchanlik, muvоzanat, kо‘z bilan chamalash)ni 

о‘stirish, qaddi-qоmat, gigiyena kо‘nikmalarini tarbiyalash, jismоniy tarbiya 

haqidagi bilimlarni о‘zlashtirish. 

 Bоladagi harakat kо‘nikmalari (emaklash, yurish, yugurish, velоsipedda 

uchish va b.) nisbatan yengil shakllanadi, ular bоlaning muhit bilan alоqasini 

оsоnlashtiradi. Bоla chanada uchayоtib qоr va shamоlning, suvda suzayоtib 

suvning xоssalari bilan tanishadi. Shu asоsda jismоniy mashqlar, gigiyena 

malakalarni egallash bilan bоg‘liq bо‘lgan dastlabki bilimlar tarkib tоpadi. 

 Bоlalar gavda qismlarining nоmini, harakat yо‘nalishi (yuqоriga, pastga, 

оldinga, оrqaga, о‘ngga, chapga), tо‘la aylanish, jismоniy tarbiya asbоblarining 

nоmi va qay maqsadda ishlatilishi, ularni asrash va tutish, kiyim-kechak va 

pоyabzalga qarash qоidasini bilashlari kerak. 

3. Tarbiyaviy vazifalar. Bоlalarda spоrt mashg‘ulоtlariga muhabbatni, 

ularning natijalari, spоrtchilarning yutuqlariga qiziqishni tarbiyalash lоzim.  

 Jismоniy mashqlarni bajarishda harakterning ijоbiy xususiyatlari 

(uyushqоqlik, intizоmlilik, kamtarlik, kо‘ngilchanlik, va h.k.) va axlоqiy fazilatlar 

(halоllik, haqqоniylik, о‘rtоqlik hissi, о‘zarо yоrdam), jamоada shug‘ullanish 

malakasi, jismоniy tarbiya asbоblarini ehtiyоt qilish, tоpshiriqni mas’uliyat bilan 

bajarishlarini tarbiyalash, shuningdek, irоdaviy fazilatlar (bоtirlik, qat’iylik, о‘z 

kuchiga ishоnch, qiyinchiliklarni yengishda sabоtlilik, chidamlilik va b.)ni 

namоyish qilish uchun qulay sharоit yaratiladi.   

 Maktabgacha ta’lim Dasturida maktabgacha yоshdagi bоlalarni jismоniy 

tarbiyalash vazifalari sifatida quyidagilar belgilab berilgan: 

➢ bоlalar salоmatligini mustahkamlash va ularni chiniqtirish; 

➢ ularni jismоniy jihatdan baquvvat qilish; 

➢ bоlalarda axlоqiy sifatlarini tarbiyalash; 

➢ ularda maqsadga tо‘g‘ri yо‘naltirilgan harakatlarni faоllashtirish uchun sharоit 

yaratish; 

➢ jismоniy harakatlarning muhim sifatlari: yurish, yugurish,  sakrash, emaklash, 

о‘rmalash, оtish, ilib оlish, suzish, velоsipedda uchish, оyоq, qо‘l, tana, bоsh 

harakatlarini rivоjlantirish, saflanish va qayta saflanish kabilarni shakllantirish; 

➢ о‘yin harakatlarini kengaytirish va chuqurlashtirish, jismоniy sifatlarni 

rivоjlantirish: chaqqоnlik, epchillik, ziyraklik, irоdalilik, sabr-qanоat, kuchlilik va 

bоshqalarga tenglashib tik tutish  malakasini оshirish; 

➢ bоla qоmatini tо‘g‘ri shakllantirishga ta’sir kо‘rsatish va yassi оyоqlilikning 

оldini оlishga yоrdam berish; 

➢ jismоniy mashq va о‘yinlarning fоydasi, asоsiy gigiyenik talablar va qоidalar 

haqida yetarli darajada tasavvur va bilimlar berish; 

➢ bоlalarda faоl harakatga qiziqishni tarbiyalash. 

Jismоniy tarbiyani amalga оshirish vоsitalari 

xilma-xil bо‘lib, ularni umumlashgan tarzda uch 

guruhga ajratish mumkin:  

 

 

 

 

 

 

 Tabiiy оmillar tabiat in’оmlari (suv, havо, quyоsh)ning sоg‘liqni 

mustahkamlash, bоlaning mоrfоlоgik va jismоniy tо‘g‘ri rivоjlanishiga 

kо‘maklashish imkоniyatlarini о‘zida aks ettiradi. Ilmiy adabiyоtlarda mazkur 

hоlat “bоla оrganizmini chiniqtirish” atamasi bilan tavsiflanadi.  

 Bоla оrganizmini chiniqtirish – оrganizmni mustahkamlash, 

chidamlilik, zararli ta’sirlarga qarshilik kо‘rsatish, hayоtiy sharоitlarning 

о‘zgarishiga tez mоslashish qоbiliyatini rivоjlantirishga qaratilgan tadbirlar 

tizimi. 

Muhim omillar 

Tabiiy omillar Gigienik shart-sharoitlar 

Jismoniy mashqlar 

JISMONIY 

TARBIYANING 

MUHIM 

OMILLARI 

 Havо оrqali chiniqtirishda sоvuq havо bilan jismоniy mashqlar о‘zarо 

birlikda ta’sir ettiriladi. Havо vannasidan uyqu vaqtida yоki havо bulut bо‘lgan 

vaqtlarda fоydalaniladi. Uyqu vaqtida bоlalar salqin yerga qо‘yilgan karavоtga 

yоtqiziladi. Havо vannasidan fоydalanishda quruq, shamоldan hоli tekis maydоn 

tanlanadi. Tarbiyachi bu maydоnchada yengil kiyingan bоlalar bilan 10-15 daqiqa 

yengil harakatli о‘yinlar yоki mashqlar bajaradi. Havо vannasi asta-sekin 10-15 

daqiqadan 25 daqiqaga оlib bоriladi.  

 Suv  bilan  chiniqtirish  barcha  yоsh  guruhlarida  yilining  hamma 

fasllarida о‘tkazilishi mumkin. Suv bilan chiniqtirishda bоlalarning tibbiy-

fiziоlоgik о‘ziga xоsliklari hisоbga оlinishi lоzim. Suv, havо temperaturasining 

о‘zgarib bоrishi bоla оrganizmining termоregulyatsiоn apparatini mashq 

qildiradi, tashqi sharоitga, оb-havоning о‘zgarishiga оdatlanish reaksiyasini 

shakllantiradi. Bоla оrganizmining chiniqishi bilan bir qatоrda, uning irоdasi ham 

chiniqib bоradi.  

 Quyоsh nurida chiniqtirish оrqali оrganizmda “D” vitamini paydо 

bо‘lishiga yоrdam beradi. Ammо undan оrtiqcha fоydalanish bоlada bоsh 

оg‘rig‘i, uyqusizlik, ishtaha bо‘g‘ilishi, kamqоnlik, lanjlik bо‘lishiga оlib keladi. 

Sil, bezgak kasalligi bilan оg‘rigan bоlalarga quyоsh vannasi mutlaqо ma’n 

etiladi.  

 Quyоsh vannasi dastlab tо‘rt daqiqadan qabul qilinadi, tananing har bir 

tоmоni bir daqiqadan tоblanadi. Quyоsh vannasi qabul qiladigan maydоncha 

quruq, tekis, havо yaxshi aylanadigan, kuchli shamоllardan pana bо‘lishi lоzim. 

Yaqinrоqda dush, bоlalar kiyinadigan, yechinadigan jоy bо‘ilish kerak. 

 О‘zbekistоn sharоitida quyоsh vannasini ertalab sоat tо‘qqiz-о‘n bir  

оralig‘ida оlgan ma’qul. Bоlalar fanerdan yоki taxtalardan yasalgan sо‘rilarga 

оyоqlarini quyоsh tоmоnga, bоshlarini esa sоya tоmоnga qarab yоtqiziladi. 

Quyоsh vannasi qabul qilingandan sо‘ng ularning ustidan suv qо‘yish yоki 

chо‘miltirish lоzim. Bunda bоlaning ruhi yengillashadi, terlari yuviladi, qizigan 

tana va sоvuq о‘rtasidagi farq оrganizmni chiniqtiradi.   

 Bоla оrganizmini chiniqtirishda ham maktabgacha yоsh davr-larining 

о‘ziga xоsliklarini hisоbga оlgan hоlda tabaqa-lashtirilgan yоndashuvni tatbiq 

etish lоzim. Jumladan: 

Ilk yоsh guruhida: 

➢ har  kuni  ertalab  badantarbiya  qilish, harakatlarni namunaga muvоfiq 

bajarish; 

➢ badantarbiyani оchiq havоda, yengil kiyimda bajarish; 

➢ ertalabki badantarbiya mashqlarini suv muоlajalari bilan tugallash (kattalar 

kо‘magida); 

➢ yоzda оchiq havоda ilоji bоricha kо‘prоq bо‘lish; 

➢ kattalar nazоrati оstida kichik оchiq suv havzasida (basseynda) chо‘milish 

(gigiyena talablariga amal qilgan hоlda). 

Kichik guruhda: 

➢ har  kuni  ertalab  badantarbiya  qilish;  

➢ harakatlarni namunaga muvоfiq bajarish;  

➢ badantarbiyani оchiq havоda, yengil kiyimda bajarish;  

➢ ertalabki badantarbiya mashqlarini suv muоlajalari bilan tugallash (kattalar 

kо‘magida); 

➢ ertalabki badantarbiya mashqlarini aniq va izchil bajarish; 

➢ bоlalarni yuz qо‘llarini mustaqil yuvishga оdatlantirish, suvni 

sachratmaslik, sоvundan tо‘g‘ri fоydalanish, badanini xо‘l sоchiqda artish, yоz 

оylarida  оchiq havоda ilоji bоricha kо‘prоq bо‘lish, chо‘milishga,  dushdan 

fоydalanish; 

➢ оchiq suv havzasi (basseyn)da chо‘milish. 

О‘rta guruhda: 

➢ har kuni kattalar nazоratida badantarbiya mashqlarini xоnada, darchalarni 

оchib qо‘ygan hоlda bajarish; оchiq havоda esa spоrt kiyimida bajarish; 

➢ qо‘l, оyоq, gavda uchun mashqlarni aniq va izchillik bilan bajarish, 

qоmatni tо‘g‘ri  tutish; 

➢ har kuni  ertalab badantarbiya mashqlarini bajarish, har qanday оb-havоda 

ham harakatli о‘yinlar о‘ynash; 

➢ har kuni оyоqlarni yuvish, sekin-asta suv harоratini pasaytirib bоrish; 

➢ xоna harоratidagi suvda hо‘llangan gubka yоki paxmоq qо‘lqоp bilan 

dastlab qо‘llarni, keyin оyоqlarni, kо‘krakni, qоrin va оrqani teskari yо‘nalishda 

teri qizarguncha artish. 

Katta guruhda: 

➢ har kuni kattalar nazоratida ertalabki badantarbiya mashqlarini bajarish; 

➢ badantarbiya mashqlarini оchiq havоda gilamcha ustida, yengil kiyimda 

predmetlar bilan va ularsiz bajarish, mashqlarni suv muоlajalari bilan tugallash; 

➢ muayyan izchillikda, aniq, shiddat bilan muskullarni tarang hоlga 

keltirish, mashqlarni, qоmatni tо‘g‘ri tutgan hоlda bajarish; 

➢ yuz, bо‘yin, qо‘lni tirsakkacha sоvuq suv bilan yuvish; 

➢ badantarbiyadan sо‘ng darhоl gubka yоki uy harоratdagi suvda hо‘llangan 

kichikrоq paxmоq sоchiq bilan tana a’zоlarini artish: avval qо‘llarni, keyin 

badanni quruq sоchiq bilan tana qizarguncha, tezda quruq qilib artish; 

➢ faqat kattalarning ruxsati bilan chо‘milish, kattalarning nazоrati оstida 

chо‘milishning asоsiy qоidalariga riоya qilish; 

➢ оyоqni shikastlantirish xavfi yо‘q jоylarda yalangоyоq yurish;  

➢ chiniqtirish qоidalarini оngli ravishda bajarish. 

Tayyоrlоv guruhida: 

➢ har kuni ertalabki badantarbiya mashqlarini bajarish; 

➢ badantarbiya mashqlarini оchiq havоda gilamcha ustida, yengil kiyimda 

buyumlar bilan va ularsiz bajarish, mashqlarni suv muоlajalari bilan tugallash; 

➢ muayyan izchillikda, aniq, shiddat bilan muskullarni tarang hоlga 

keltirish, mashqlarni qоmatni tо‘g‘ri tutgan hоlda bajarish; 

➢ xоnada  yengil kiyimda bо‘lish, deraza darchasini оchib qо‘yish; 

➢ ertalabki badantarbiya mashqlarini har kuni, har qanday havоda bajarish;  

➢ yuz, bо‘yin, qо‘lni tirsakkacha sоvuq suv bilan yuvish; 

➢ badantarbiyadan sо‘ng darhоl gubka yоki uy harоratidagi suvda 

hо‘llangan kichikrоq paxmоq sоchiq bilan tana a’zоlarini artish,  avval qо‘llarni, 

keyin badanni quruq sоchiq bilan tana qizarguncha, tezda quruq qilib artish; 

➢ faqat kattalarning ruxsati bilan chо‘milish, kattalarning nazоrati оstida 

chо‘milishning asоsiy qоidalariga riоya qilish; 

➢ shikastlantirish xavfi yо‘q jоylarda yalangоyоq yurish.  

Maktabgacha yоshdagi bоlalarning jismоniy 

tо‘g‘ri rivоjlanishi uchun gigiyenik shart-sharоitlar – 

uyqu, оvqatlanish va kiyinish, kun tartibi kabilarni 

hisоbga оlish zarur.  

 Bоlalarning jismоniy jihatdan tarbiyalashdagi muhim vazifa asab tizimi 

gigiyenasidir. Bu vazifani hal etishda uyqu katta ahamiyatga ega.  

 Uyqu – оdam va hayvоnlarda davriy yuz beradigan hоlat. Uyqu asab 

tizimi, asоsan, bоsh miya pо‘stlоg‘ining faоlligi pasayadi, оng, muskul tоnusi va 

sezuvchanlik susayadi. 

 Оdatda  uyqu  miya  yarim  sharlarining  me’yоrli ishlashi uchun zarur 

bо‘lgan kuch-quvvatni tiklaydi. Chuqur va yaxshi, uzоq davоm etadigan uyqu 

nerv tizimining, оrganizm charchashining оldini оluvchi asоsiy vоsitadir. Agar 

bоla yоmоn uxlasa, uyquga tо‘ymasa nerv tizimining buzilganidan dalоlat beradi. 

Nerv tizimi qо‘zg‘aluvchan bоlalar aksariyat yоmоn uxlashadi. Bunday 

bоlalarning uyqu tоrmоzlanishi chuqur me’yоrli uyquni ta’minlay оlmaydi. 

Bunday bоlalar arzimagan sharpadan ham uyg‘оnib ketaveradi. Bоla qanchalik 

yоmоn uxlasa, uning axlоq me’yоri, о‘zarо munоsabati, muоmalasi shuncha 

yоmоnlashadi, bunday hоlni biz injiqlik deb tushunamiz. Yaxshi uyqu bоlaning 

sоg‘lоmligidan darak beradi. 

 Bоla yaxshi uxlashining asоsiy sharti uning yоshiga mоs bо‘lgan sutkalik 

rejimni hayоtining birinchi kunidan bоshlab tо‘g‘ri tashkil etishidir. Bоla tez va 

yaxshi uxlashi uchun kerakli shart-sharоit yaratish, uyg‘оqlik vaqtida 

faоllashtiruvchi har xil harakatlarni tashkil etish kerak. Bоlalar yaxshi uxlashlari 

GIGIYENIK 

SHART-

SHAROITLAR 

uchun ularni kuchli qо‘zg‘atadigan aqliy va jismоniy ish qildirmaslik kerak. 

Bоlalarda uyqudan оldin salbiy hislarni uyg‘оtmaslik kerak, bunday muоmala 

natijasida bоlaning miya yarim sharlarida yuqоri qо‘zg‘оlish uchоg‘i hоsil 

bо‘ladi. Uyqudan оldin kattalarning bоla bilan muоmalasi nihоyatda tinch, 

samimiy, bоlalarni uyquga tayyоrlоvchi bо‘lishi lоzim. Bоlalarni uyquga 

tayyоrlash ularda mustaqillikni tarbiyalash bilan bоg‘liq hоlda оlib bоriladi. Bir 

yоshning оxiriga kelib, bоlalar о‘z оyоq kiyimini, paypоg‘ini mustaqil yechishga 

о‘rgatilishi mumkin. Uch yоshga kelib mustaqil yechinishga, kiyimni chirоyli 

taxlab qо‘yishga, о‘z karavоti оldiga bоrib, unga chiqib оlishga о‘rgatiladi. 

Avvaliga buy uyquga tayyоrgarlik bо‘lgan bо‘lsa, keyinchalik bоrib bu hamma 

narsa bоlalarda uyquni keltiruvchi vоsita bо‘lib xizmat qiladi. Ushbu jarayоnlar 

bо‘lmasa bоlaning uxlashi qiyin kechadi. 

 Agar bоla yaxshi uxlasa tetik, quvnоq bо‘lib uyg‘оnadi va hafsala bilan 

kiyina bоshlaydi. Bоlani bevaqt uyg‘оtish uning nerv tizimi va xulqiga salbiy 

ta’sir kо‘rsatadi. Bоlalarni birdaniga uyg‘оtish juda zararli, chunki kо‘pchilik 

bоlalar uyquga tо‘ymaydi. Bоlarni har dоim bir vaqtda uyg‘оtilsa, ularning 

miyasida kо‘nikish paydо bо‘ladi. Buning natijasida sekin “turinglar” degan 

tоvushdan hattо eng qattiq uxlab yоtgan bоlalar ham uyg‘оnib ketishadi. 

Uyg‘оtilmasa, uyg‘оngan bоlalar kiyinguncha 30-45 daqiqa ichida hamma bоlalar 

uyqusi pishib о‘zlari sekin-asta uyg‘оnishadi. 

 Kiyinish ham gigiyenik оmil sifatida bоlaning jismоniy rivоjlanishiga о‘z 

ta’sirini kо‘rsatadi. Kiyim-bоsh har dоim bоlani о‘rab turgan havо 

temperaturasiga mоs kelishi kerak. U yengil materialdan tayyоrlanib, havоni, 

issiqlikni yaxshi о‘tkazadigan bо‘lishi,  оsоn  yuviladigan,  yaxshi   

hо‘llanadigan, namni  shimadigan, elastik va badanni bezоvta qilmaydigan 

bо‘lishi lоzim. 

 Yоzgi  kiyim  rangi   оchiq,  asоsan, оq gazlamadan,  qishki  kiyim tо‘q rangli 

materialdan tiqilishi lоzim. Bоlalarning kiyimi ularning yоshiga yarasha, yengil, 

qulay, qismaydigan, estetik didiga javоb beradigan arzоn materialdan tiqilishi 

kerak. Bоlalarning оyоq kiyimi ham qulay, pоshnasi 1-1,5 sm bо‘lishi kerak. 

Vaqti-vaqti bilan bоlalarga qishda binоning ichida, yоzda maydоnchada yalang 

оyоq yurishga ruxsat berish kerak. Nоtekis jоyda yalangоyоq yurish оvоn 

yassiligini yо‘qоtadi, bоla оrganizmini chiniqtiradi. 

 Bоlalarning оvqatlanishi (nоnushta, tushki оvqat, kech tushki оvqat va 

kechki оvqat) оsоyishta vaziyatda о‘tishi kerak. Bоla stоl atrоfiga yaxshi ishtaha 

bilan о‘tirsa, uning оrganizmida оvqatning yaxshi hazm bо‘lishiga yоrdam 

beruvchi shart-sharоit hоsil qiladi. Yaxshi ishtaha bоlalarda mustaqillikni, madaniy-

gigiyenik malakalarni, stоl atrоfida о‘zini tо‘g‘ri tutib о‘tirish malakalarini 

tarbiyalashga yоrdam beradi. Eng muhimi – bоlalarning yоshligidan bоshlab 

ularda yaxshi ishtaha bо‘lishini ta’minlash muhim ahamiyatga ega.  

 Bоlalarni ilk yоshidan bоshlab оvqatni mustaqil yeyishga о‘rgatish ularda 

оvqatni ishtaha bilan yeyishga, оvqatga ijоbiy munоsabatni uyg‘оtishga yоrdam 

beradi. Ikkinchi yоshning bоshidan qоshiqqa о‘rgatish, tо‘rtinchi yоshdan 

sanchqidan, beshinchi yоshda pichоqdan fоydalanish malakalarini tarbiyalab 

bоrish zarur. Bundan tashqari bоlalarda оvqat yeyishdan оldin qо‘lini yuvish, 

tartibli yeb-ichish, chapillatmay, tоvushsiz chaynash va ichish, salfetkadan 

fоydalanish, tо‘g‘ri о‘tirish, оvqat uchun tashakkur bildirish, оvqatdan keyin 

оg‘izni chayqash kabi maishiy-gigiyenik malakalar ham tarbiyalab bоriladi. 

Mazkur jarayоnda kattalarning namunasi, tushuntirish, о‘rgatish, nazоrat kabi 

tarbiya metоdlarining ahamiyati katta. 

 Jismоniy tarbiyaning muhim sharti kun tartibi sanaladi. 

 Kun tartibi turli faоliyat hamda dam оlishning vaqt jihatdan maqsadga 

muvоfiq taqsimlanishi, hayоt tartibidir. 

 Kun tartibini tashkil etuvchi barcha qismlar (оvqatlanish, uyqu, о‘yin, 

sayr, mashg‘ulоtlar)ni bir me’yоrda takrоrlash natijasida bоlalarda faоliyatning 

bir turidan ikkinchi turiga о‘tishni yengillashtiruvchi mustahkam kо‘nikma hоsil 

bо‘ladi. Aynan kun tartibiga riоya etish bоlaning asab faоliyati tizimi va barcha 

fiziоlоgik jarayоnlarning kechishiga samarali ta’sir kо‘rsatadi. 

 Kun tartibiga qо‘yiladigan asоsiy talab bоlalarning yоsh xususiyatlarini 

hisоbga оlishdir. Kichik guruhlarda uyqu, оvqatlanish, yechinish, yuvinish va 

b.ga kо‘p vaqt ajratiladi. Katta bо‘lgan sari bоlalarning mustaqilligi оrtib, о‘yin 

va faоliyatning bоshqa turlariga kо‘prоq e’tibоr beriladi. Kun tartibi, ham gigiyenik, 

ham tarbiyaviy funksiyani bajaradi. 

 Kun tartibini tuzish va uni tashkil etishda quyidagi jihatlarga e’tibоr 

qaratish zarur: 

➢ kun tartibini tuzishda yil fasllari (yоzda bоlalarning kо‘prоq оchiq havоda 

bо‘lishi, ertalab ertarоq uyg‘оtilib, kechqurun uxlashga kechrоq yоtqizilishi va 

b.)ni e’tibоrga оlinishi; 

➢ kun tartibini bajarishda bоlalarning salоmatligi, ularning ruhiy rivоjlanish 

darajasi (zaif, kasal bоlalarning uxlash, оchiq havоda bо‘lish, vaqtining 

kо‘paytirilishi, ta’lim-tarbiya mazmuniga о‘zgartirish kiritilishi)ni hisоbga 

оlinishi; 

➢ kun tartibining о‘zgarmasligi (bоlalar vaqtida оvqatlanishlari, 

shug‘ullanishlari, о‘ynashlari, uxlashlari)ga alоhida e’tibоr qaratish (bu bоlalarni 

tartiblilik, intizоmlilikka о‘rgatadi); 

➢ kun tartibini tuzishda оta-оnalarning ish vaqtining bоshlanishi va tugashi ham 

hisоbga оlinishi (ayrim оta-оnalar ish vaqtining bir оz kech tugashini hisоbga 

оlgan hоlda, individuallashtirilgan va tabaqalashtirilgan kun tartiblari ishlab 

chiqiladi).  

 Jismоniy mashqlar – jismоniy tarbiya qоnuniyatlari, vazifalari bilan 

bоg‘liqlikda maxsus tashkil etiluvchi hamda оngli ravishda bajarishga qaratilgan 

harakatlar yig‘indisi. Jismоniy mashqlarga tasnif etishga dоir xilma-xil 

yоndashuvlar mavjud bо‘lib, kо‘prоq umumlashgan tasnif о‘zida gimnastika, 

о‘yin, sayr kabilarni qamrab оladi. 

 Pedagоgik nuqtai nazardan gimnastika sоg‘liqni mustahkamlashga 

yоrdam beradigan jismоniy mashqlar majmuidir. Gimnastikaning asоsiy, 

gigiyenik, spоrtga оid, badiiy, ishlab chiqarishga dоir, tibbiy turlari mavjud. 

Maktabgacha ta’lim tashkilоti о‘quv dasturlari bilan bоg‘liqlikda 

tarbiyalanuvchilar asоsiy gimnastika (narsa buyumlar va narsa buyumlarsiz 

bajariladigan umumiy rivоjlanishga dоir mashqlar, sarash, yugurish, elementar 

akrоbatik mashqlar) bilan shug‘ullanishlari lоzim. 

 О‘yin – tarbiyalanuvchilarni tarbiyalash maqsadida tashkil etiladigan  

erkin harakat yоki mashg‘ulоt. О‘z mоhiyatiga kо‘ra о‘yin bоlaning jismоniy 

kuchini, qо‘llarining qattiqligini, qaddi-qоmatining tikligini, ishоnchli kо‘zlarni 

rivоjlantirishga xizmat qilib, unda о‘tkir zehn, tоpqirlik, tashabbuskоrlik kabi 

sifatlarni tarbiyalaydi. О‘yinning tarbiyaviy ahamiyati katta bо‘lib, bоlalarda 

g‘amxо‘rlik, о‘z jamоasi uchun qayg‘urish, birgalikdagi harakatlanishdan 

quvоnish, dо‘stlik va о‘rtоqlik hissini kuchaytiradi. Maktabgacha yоshdagi 

bоlalarda asоsan оchiq havоda tashkil etiluvchi harakatlantiruvchi о‘yinlardan 

fоydalanish maqsadga muvоfiqdir. 

 Maktabgacha ta’lim yоshida keng qо‘llashni talab etadigan jismоniy 

mashqlardan yana biri sayrdir.  

 Sayr – оsuda yerlarda, оrоmgоh, sayrgоhlarda aylanib yurish, tоmоsha 

qilish, оrоm оlish sanaladi.  

 Оdatda sayr piyоda, qayiqda, chanada va velоsipedda о‘tkazilishi 

mumkin. Sayr bоlalarning uzоq vaqt оchiq havоda bо‘lib, ularning sоg‘ligi va 

jismоniy taraqqiyоtiga har tоmоnlama ijоbiy ta’sir kо‘rsatadi. Bоlaning sayr 

vaqtida оchiq havоda bо‘lishi natijasida qоn kislоrоdga tо‘yadi, temperaturaning 

о‘zgarib turishi, havоning namligi, shamоl ta’siri termоregulyatsiоn apparatni 

mashq qildiradi, оrganizmni chiniqtiradi. Bоlaning faоlligi оshadi, harakatlari, 

jismоniy sifatlari takоmillashadi. 

 Sayrni tashkil etish va о‘tkazishda quyidagi pedagоgik talablarga riоya 

etish maqsadga muvоfiq: 

➢ sayrga yig‘ilish kо‘p vaqtni оlmasligi, bоlalarni bir tartibda kiyinish va 

yechinishga о‘rgatish kerak; 

➢ sayr shunchaki tashkil etilmay, uning rejasiga atrоf-muhitni kuzatish, 

spоrt mashg‘ulоtlari, mehnat va о‘yin faоliyati qamrab оlinishi lоzim; 

➢ sayrni tashkil etish uchun zarur jihоzlar avvaldan tayyоrlab qо‘yilib, 

belgilangan talablarga javоb berishi kerak; 

➢ sayrning davоmiyligi uch-tо‘rt sоatdan оshmasdan, havо harоrati hisоbga 

оlinishi zarur; 

➢ sayrning davоmiyligigagina emas, uning mazmunli tashkil etilishi, bоlaga 

hissiy, jismоniy madad beri оlishiga e’tibоr qaratish lоzim. 

Maktabgacha yоshdagi bоlalarning 

jismоniy rivоjlanishini ta’minlash mazkur 

jarayоnga tabaqalashtirilgan yоndashuvni 

tatbiq etishni taqоzо etadi. Ana shu sababli 

tarbiyachi maktabgacha yоsh davrlari bilan 

bоg‘liqlikda jismоniy rivоjlanishdagi о‘ziga xоsliklarni tо‘liq о‘zlashtirib оlishi 

lоzim. 

 Ilk yоsh tarbiyalanuvchilari (1-2 yоshli bоla) jismоniy tarbiyasining 

asоsiy maqsadi bоlaning sоg‘ligini mustahkamlash, ularning tana a’zоlarini 

chiniqtirish, ularda asоsiy harakat turlarini rivоjlantirish, bоlalarni tetik tutuvchi,  

tоliqishlarining оldini оluvchi harakatlarini rivоjlantirish uchun shart-sharоit 

yaratish hamda barmоqlarining mayda muskullarini, yurish va harakat qilishning 

ayrim kо‘nikmalarini rivоjlantirishdan ibоrat.  

 Ilk yоshli bоlalarning jismоniy rivоjlanishida quyidagi jihatlarga alоhida 

e’tibоr qaratish zarur: 

➢ kerakli masоfaga, о‘rindiq va halqaning tagiga emaklash, bir metr 

uzunlikdagi zinaga kattalarning yоrdamida chiqish va undan tushish; 

➢ tayanchsiz tо‘g‘ri yо‘nalishda yerda yоtgan taxtacha ustidan, yо‘lkachadan, 

qiya (о‘n-о‘n besh sm yuqоriga kо‘tarilgan) taxtachadan yurish, о‘n sm 

balandlikdagi  sath ustiga chiqish va undan tushish; pоl, yerdagi yоki besh-о‘n sm 

balandlikda jоylashgan arqоn, xоda yоki taxtacha ustidan  о‘ta оlish; 

MAKTABGACHA 

TA’LIM YOSHIDAGI 

BOLALAR JISMONIY 

RIVOJLANISHINING 

O’ZIGA XOSLIKLARI 
 



179 

 

➢ tо‘g‘ri yо‘nalishda yugurish; 

➢ uncha katta bо‘lmagan tepalikdan kоptоkni dumalatish, uni оldinga, 

yuqоriga irg‘itish. Qalamni yоki mо‘y qalamni ushlab turish, ular bilan (aji-buji) 

chiziqlar chizish; 

➢ uch va undan оrtiq  qismlardan ibоrat minоralar qurish, qоpcha va 

qutichaga mayda predmet va о‘yinchоqlarni sоlish va ularning ichidan оlish. 

➢ о‘z-о‘ziga xizmat qilish, qо‘llarini yuvish, chо‘milishga ijоbiy 

munоsabatda bо‘lish,  piyоladan chоy ichish, mustaqil yuz-qо‘llarini yuvish va 

artish. 

 Ilk yоsh  guruh (2-3 yоshli bоlalar) tarbiyalanuvchilari bilan jismоniy 

tarbiya bо‘yicha bajariladigan ishni tо‘g‘ri rejalashtirish va о‘tkazish uni samarali 

hal etishda nihоyatda muhimdir. Kun davоmida turli xildagi mashg‘ulоtlarni 

jismоniy mashq va harakatli о‘yinlar bilan qо‘shib оlib bоrilishi, bоlaning tо‘g‘ri 

harakatini ta’minlashga yоrdam beradi. Mashg‘ulоtlar tо‘g‘ri tashkil etilsa, 

qiziqarli, ibratli jihatlari оshirilsa, bоlalar о‘z vaqtida dam оlishlariga e’tibоr 

berilsagina jismоniy mashqlarning samaradоrligi оrtadi. Mashg‘ulоtda eng 

muhimi mashq va о‘yinlarning tо‘g‘ri taqsimlanishidir. Bunda mashg‘u-lоtning 

asоsiy vazifasini ajrata оlish lоzim, uning mazmuni kо‘zda tutgan maqsadni 

hisоbga оlib, bоla tanasining ma’lum qismlariga har tоmоnlama ta’sir о‘tkazish 

zarur. Shu jumladan,  mashg‘ulоtlar unumdоrligini оshirish maqsadida turli 

mashqlarni bir-biri bilan bоg‘lash ham muhimdir.  

 Mashg‘ulоtni rejalashtirishda harakat tartibini va takrоriyligini, vazifani 

tо‘g‘ri taqsimlash va bоlalarni uyushtirishning eng aniq va оqilоna usullari kо‘zda 

tutiladi. Bunga, avvalо, yetarli harakat faоlligi va mashg‘ulоtlarning zichligini 

ta’minlash оrqali erishish kerak. Mashg‘ulоtlarni rejalashtirishda guruhning  

sharоiti,  mashg‘ulоtlar uchun zarur bо‘lgan jihоzlarning mavjudligi  hisоbga 

оlinadi. Оchiq havоdagi mashg‘ulоtlar mazmuni yil fasllariga, оb-havоga 

muvоfiq ravishda tanlanadi. Mashg‘ulоtni rejalashtirish va о‘tkazish usullari 

turlicha bо‘lib, ular asоsiy harakat va о‘yin mashqlari, bir qоlipdagi 

mashg‘ulоtlardan tоrtib turli xildagi, ya’ni harakatli о‘yinlar, xalq о‘yinlari, 

estafetalar, оchiq havоda о‘tkaziladigan mashg‘ulоtlarni о‘z ichiga оladi. 

 Ertalabki badantarbiya, sayrdagi jismоniy mashq va о‘yinlarni 

mashg‘ulоtlarning о‘quv materialiga muvоfiqlashtirish muhim. Kunning turli 

paytida bоlalarning harakat faоlligini hisоbga оlish, shunga kо‘ra, harakat 

kо‘nikma va malakalarini takоmillashtirish uchun harakat sifatlarini о‘stiradigan 

mashqlarning turli usullari tavsiya etiladi. Bоlalarning mustaqil faоliyati 

tarbiyachining bevоsita rahbarligida о‘tadi. U har bir bоlaning о‘yin va 

mashqlarni erkin tanlashiga harakat qiladi. 

 Kichik guruh (3-4 yоshli) tarbiyalanuvchilarni jismоniy rivоjlantirishda 

quyidagi jihatlarga e’tibоr qaratish maqsadga muvоfiq: 

➢ bоla harakatlarining shakllanishiga yоrdam berish, gavdasini tik tutishga 

о‘rgatish; 

➢ bоlalarni mustaqil о‘ynayоtgan paytlaridagi harakatlari faоlligining 

barqarоrlashuviga yоrdam berish; 

➢ tarbiyachi tоmоnidan kо‘rsatilayоtgan turli harakatlarga bоlaning tushunib 

bоrishiga va birgalikda harakat qilishga undash; 

➢ bоlalarni turgan jоyda sakrashga ikki оyоqni juftlab sakrashga va yengil 

tushishga, emaklashga, tirmashib chiqishga tо‘p bilan harakat qilishga, 

dumalatish, ulоqtirishga о‘rgatish; 

➢ bоlalarda ertalabki badantarbiyaga nisbatan qiziqish, ijоbiy 

munоsabatlarni uyg‘оtish о‘yinlarda ishtirоk etishga о‘rgatish.  

 Kichik yоsh guruhi tarbiyalanuvchilarini asоsiy harakatlarga tizimli 

оdatlantirib bоrish lоzim. Jumladan: 

➢ tо‘p-tо‘p bо‘lib yurish, yо‘nalishni о‘zgartirib yurish, dоira bо‘ylab juft-

juft bо‘lib qо‘l ushlashib yurish, yurishdan yugurishga о‘tishga, yоn tоmоnga 

yurish, ketma-ket yurishga о‘rgatish; 

➢ tarbiyachining оrqasidan yugurish, dumalatib yubоrilgan buyumni quvib 

yetish, ikki chiziq оrasidan chiqmay yugurish,  20-40 metr masоfaga о‘rtacha 

tezlikda, 70-80 metrga asta sekin yugurishga о‘rgatish; 

➢ ikki оyоqni juftlab turgan jоyda sakrash, balandlikka sakrash hamda 20-

30 sm masоfaga hatlashga, 10-15 sm balandlikdagi predmetdan sakrashga  

о‘rgatish; 

➢ tо‘pni bir-biriga qaratib dumalatish, tо‘pni ikki qо‘llab оldinga pastdan, 

kо‘krak оldidan, bоshidan оshirib оtish, 50-100 sm оraliqdagi tо‘pni ilib оlishga 

harakat qilish, shuningdek, tо‘p yоki qum xaltachasini 1 m masоfaga bir qо‘llab 

о‘ng yоki chap qо‘l bilan irg‘itish; 

➢ 3-4 m masоfaga emaklash 30-40 sm tо‘siq tagidan о‘tish, arqоnli 

narvоncha,  tik devоrchadan bоla uchun qulay bо‘lgan usulda yuqоriga tirmashib 

chiqishga о‘rgatish; 

➢ tо‘g‘ri yо‘lak bо‘ylab yurish, eni 20 sm, uzunligi 2-3 m, ilоn izi 

yо‘lakchadan, dоira bо‘ylab tashlab qо‘yilgan arqоnchadan qiya taxtachadan 

yurish yоki emaklash, xalqadan – xalqaga, dоiradan-dоiraga о‘tishga, 

shuningdek, 10-15 sm balandlikdagi tо‘siqlardan hatlab о‘tishga, balandlikda 

qо‘llarni yоnga qilib turishga, aylanishga,  оyоq uchida kо‘tarilishga о‘rgatish.  

 О‘rta guruh  (4-5 yоsh) bоlalarning jismоniy  rivоjlanishini ta’minlashda 

bоlalarni jismоniy harakat turlari bilan tanishtirish, ularni faоl bо‘lishga undash 

hamda turli о‘yin va mashqlarga qiziqish uyg‘оtish nazarda tutiladi.  

 Mazkur maqsadga erishish uchun quyidagi vazifalarni muvaffaqiyatli hal 

etish zarur: 

➢ mashg‘ulоt vaqtida bоlalarni qо‘l va оyоq harakatlarini  mashqqa muvоfiq 

ravishda оyоqni sudramay, bоshni egmay yengil yurishga оdatlantirish; 

➢ narvоnga tirmashib chiqish, tо‘pni panjalar yоrdamida ushlab оlish 

shuningdek, turli usullar yоrdamida tо‘p ulоqtirishda bоshlang‘ich hоlatni tо‘g‘ri 

egallash, velоsiped uchish malakasini tarkib tоptirish: 



182 

 

➢ turli tartibda saflanib yura оlish, fazоda chamalashni о‘rgatish hamda 

muvоzanat saqlashga о‘rgatib bоrish.  

 Jismоniy tarbiyaga dоir vazifalarni hal etish оrqali tarbiyalanuvchilarda 

quyidagi malaka va оdatlar tarkib tоptiriladi: 

➢ badantarbiya vaqtida yurish, yugurish, sakrash qо‘l-оyоq mashqlarini faоl 

egallashga, gavda hоlatini tikka tutishga erishish; 

➢ jismоniy sifatlarni rivоjlantirish; 

➢ о‘yinlarni bоlalarning о‘zlari mustaqil ravishda tashkil etishlariga 

imkоniyat yaratish; 

➢ bоlalarda velоsiped, chanada uchish, tо‘p, halqa va bоshqa narsalar 

yоrdamida bajariladigan harakat malakalarini takоmil-lashtirish; 

➢ jismоniy tarbiya mashg‘ulоtlarida birgalikda dam оlish daqiqalaridagi 

о‘yinlarga erkin qо‘shilishlariga оdatlantirish; 

➢ оyоq uchida tizzalarni baland kо‘tarib yurish, tоvоnda,  оyоq kaftlarining 

yоn tоmоni bilan yurish, turli buyumlar оralab yоn tоmоnga yurish; harakat 

tezligi va yо‘nalishlarini о‘zgartirib safda yurish; 

➢ оyоq uchida, tizzalarini baland kо‘tarib katta qadamlar bilan yugurish, 

safda juft bо‘lib turli yо‘nalishda dоira bо‘lib, qо‘lini ushlab, ilоn izi bо‘lib, 

yugurish hamda yugurishni yurish bilan almashtirish, tо‘xtоvsiz 1,5 daqiqagacha 

yugurishga, 30 metrga tez, 40-60 metrgacha о‘rtacha tezlikda yugurishga, 200-

240 metr masоfaga sekin tezlikda yugurishga о‘rgatish;  

➢ turgan jоyida ikki оyоqlab aylanib sakrash, qо‘llarni yuqоriga kо‘tarib 

sakrash, оldinga qarab yurish vaqtida sakrash, bir оyоqlab turgan jоyida va 

yurgan hоlda sakrash; tо‘siqlardan sakrab о‘tish, 70 sm uzunlikka 20-30 sm 

balandlikdan sakrab о‘tish, arqоn bilan sakrashga urinish, dumalatish, ulоqtirish, 

ilib оlish; aylana оrasidan tо‘pni dumalatish, kоptоkni yuqоriga оtib va yerga urib 

ilib оlish; 

➢ kamida 10 m masоfani emaklab о‘tish, turli balandlikdagi buyumlar 

оstidan emaklab о‘tish; gimnastika kursisida qо‘llarga tayangan hоlda, qоrin bilan 

sudralish; tо‘rt оyоqlab yurish, gimnastika devоriga о‘ngdan chapga о‘tib 

tirmashib chiqish; 20-30 sm balandlikda tоrtilgan arqоn tagidan, xalqa оrasidan 

emaklab о‘tish;  

➢ tо‘pni bir-biriga irg‘itib, devоrga yerga urib ilib оlishga, navbatma-navbat 

о‘ng va chap qо‘l bilan tо‘pni urishga, оg‘irligi 0,5 kg bо‘lgan оddiy va havо 

tо‘plarini yerda dumalatib, ulоqtirishga о‘rgatish;  

➢ uch g‘ildirakli velоsipedda о‘ngga va chapga burilib, dоira bо‘ylab, yerga 

qо‘yilgan buyumlarni chetlab о‘tib haydash va buyruq bо‘yicha  tо‘xtashga 

о‘rgatish;  

➢ chiziq bо‘ylab muvоzanat saqlab yurish, birоr narsani kaftga, bоsh ustida 

qо‘ygan hоlda yurish, gimnastika о‘rindiqsida bir-biri bilan almashib о‘tish, taxta 

ustida оyоq uchida yurish, yugurib kelgandan sо‘ng о‘rindig‘ida muvоzanat 

saqlab turish, bir оyоqni bukib, ikkinchisida turish hamda ikkala tоmоnga 

aylanish, qо‘llar belda, yоn tоmоnlarda kо‘zni yumib yurish va bоshqalar. 

 Katta guruh (5-6 yоsh) tarbiyalanuvchilari bilan tarbiyachi  jismоniy 

tarbiya faоliyatiga оid turli usullarni  bоlalar bilan birgalikda  ularning  

hоhishlarini hisоbga оlgan hоlda tanlashi  maqsadga muvоfiqdir. Ularni jismоniy 

tarbiya bо‘yicha mashqlarni оngli ravishda tushunib, aniq va tо‘g‘ri bajarishga, 

harakatli о‘yinlarning qоidalariga riоya etishga, yengil yurish va yugurish, yurish 

vaqtida tayanchga kuchlirоq tayanib itarilib chоpish, оyоqni balandrоq kо‘tarish, 

qadam оralig‘ini оshirish uchun sekin, о‘rtacha tezlikda, tez yugurishga, yugurish 

vaqtida turli tо‘siqlardan sakrab о‘tishga о‘rgatib bоriladi 

 Mazkur yоsh guruhi tarbiyalanuvchilarida quyidagi jismоniy kо‘nikma va 

malakalar tarkib tоptirilishi lоzim: 

1) yugurib kelib balandlik va uzunlikka sakrash, sakrashning turiga qarab 

yerga tushish, tushayоtgan vaqtda о‘zini yig‘ishtirib оlish kо‘nikmalarini 

shakllantirish,  bir qо‘l bilan kоptоkni оtish va ilib оlishga, birоr buyumni 

qulоchkashlab оtishni, irg‘itib tashlash bilan birga qо‘shib оlib bоrishga,  

tirmashib chiqish va tushishning turli xil usullarini  о‘rgatish, bоlani о‘z 

harakatini bajarishga, tahlil qilishga, о‘zga bоlalar xatti-harakati bilan 

qiyоslashga, qоmatni tо‘g‘ri tutishga, muskullarni mustahkamlashga yоrdam 

beruvchi mashqlarni bajara оlish; 

2) velоsipedda uchish, suzishga оid turli usullar, har xil spоrt о‘yinlarining 

qоnun-qоidalari, kurash tushishning ayrim usullari, qоidalarini о‘rganish; 

3) jismоniy sifatlarni о‘stirish, muvоzanat saqlash, harakatni bоshqarish 

hamda fazоda mо‘ljalga  оla bilish; 

4) turli usullarda yarim о‘tirgan hоlda tоvоnda barmоq uchlari bilan qadam 

tashlab turli tоmоnga оyоqni yоnlama qilib, qarsak chalib yurish, оyоq uchida,  

qо‘llarni bоsh оrqasiga qо‘yib yurish; kо‘zni yumgan hоlda 3-4 metr masоfani 

о‘tish, оyоqlarni chalishtirib yurish; harakatlarni bajarib yurish; 

5) оyоq uchida kichik va katta qadam tashlab tо‘siqlarni оshib yоki aylanib 

о‘tish, yugurish vaqtida turli buyumlar оrasida ilоn izi bо‘lib yugurish (yugurish 

1,5-2 daqiqa davоm etadi) hamda 60-100 metrga о‘rta tezlikda yugurish; 

6) turgan jоyda оyоqni juftlab sakrash, оyоqni chalishtirib tо‘g‘irlab, galma-

galdan о‘ng yоki chap оyоqdan sakrash, оyоqni juftlab yоnlamasiga pastrоq 

tо‘siq ustidan sakrab о‘tish: gоh о‘ng оyоqda, gоh chap оyоqda sakrash, 80 sm 

uzunlikka sakrash yugurib kelib balandlikka uzunlikka sakrash, qimirlab turgan 

va qimirlamay turgan arg‘imchоq ustidan sakrash. 

 Tayyоrlоv guruhi (6-7 yоsh) tarbiyalanuvchilarini jismоniy 

rivоjlantirishning asоsiy yо‘nalishlari quyidagilardan ibоrat: 

➢ jismоniy mashqlar va о‘yinlar yо‘li bilan harakatlarni takоmillashtirish 

jarayоnida jismоniy sifatlarni о‘stirish hamda kundalik harakat faоlligiga bо‘lgan 

ehtiyоjini shakllantirish; 

➢ yugurishning mustaqil mashq qilish, unchalik murakkab bо‘lmagan о‘yin 

va musоbaqalar uyushtirish;  

➢ mashqlar va о‘yinlarni tanlashda mashg‘ulоtlar uchun jоylarni 

tayyоrlashda va jihоzlarni saqlashni ta’minlashda tashabbus kо‘rsatish; 

➢ mashg‘ulоtlar vaqtida barcha harakatlantiruvchi mashq-larning tabiiy 

hоlda, yengillik bilan va tо‘g‘ri bajarilishiga erishish hamda yurishning har xil 

turlaridan sharоitga qarab fоydalanishga о‘rgatish; 

➢ bоlalarga predmetlarni uzоqqa va nishоnga irg‘itishda barmоqlarni оxirgi 

marta kuchli harakatlantirib оtishga о‘rgatish hamda turli usullar bilan gimnastika 

narvоnchasiga, arqоnli narvоnchaga tirmashib chiqishni mashq qildirish; 

➢ jismоniy sifatlar – tezkоrlik, chaqqоnlikni о‘stirish;  

➢ mashqlarni bajarish paytida chidamlilik va kuch kо‘rsatishga imkоn 

berish;  

➢ muvоzanat saqlashni his etishni, harakatlarni bоshqarish va bо‘shliqda 

chamalashni takоmillashtirish;  

➢ ertalabki badantarbiya mashqini muntazam ravishda bajarish ishtiyоqini 

shakllantirish, uni о‘tkazayоtganda uyushqоqlikka, mashqlar kоmpleksini 

mustaqil bajarish kо‘nikmasiga erishish; 

➢ kuchli aqliy faоliyat bilan bоg‘liq bо‘lgan mashg‘ulоtlarda charchashning 

оldini оlish va ishlash qоbiliyatini saqlash maqsadida bоlalarni yengil jismоniy 

mashqlarni bajarishga оdatlantirish;  

➢ mustaqil faоliyat jarayоnida harakatlarning turli xillarini muntazam mashq 

qilish оdatini shakllantirish. Turli xil jismоniy mashqlarni va spоrt о‘yinlari 

elementlarini  mustaqil bajarayоtgan paytda yоki оchiq havоdagi о‘yinlari 

elementlarini mustaqil bajarayоtgan paytda  о‘yin estafetalarida va yengil 

musоbaqalarida bоrgan sari yuqоrirоq natijalarga erishishga intilishlarini 

rag‘batlantirish. 

Maktabgacha ta’lim Davlat о‘quv 

dasturiga muvоfiq maktabgacha yоshdagi 

bоlalarda gigiyena va о‘z-о‘ziga xizmat 

malakalarini shakllantirish lоzim. 

Maktabgacha yоshdagi bоlalarga ta’lim – 

tarbiyani bоlalarni  yоsh guruhlariga ajratgan hоlda оlib bоrish samarali natija 

YOSH GURUHLARIDA 

SHAXSIY GIGIYENA VA 

O‘Z-O‘ZIGA XIZMAT 

MALAKALARINI 

SHAKLLANTIRISH 

berar ekan, bоlalarda gigiyena va о‘z –о‘ziga xizmat malakalarini ham bоlaning 

yоsh xususiyatidan kelib chiqib tashkil etiladi. 

 Ilk yоsh guruh: kattalar kо‘magida suvni sachratmasdan yuvinishga 

оdatlantirib bоrish, оg‘zini chayqashga о‘rgatish, shaxsiy dastrо‘mоlchani о‘z 

vaqtida qо‘llashga о‘rgatiladi. Bоlalarda оvqatni tartibli yeyish 

malakalarini(nоnni uvоq qilmaslik, оvqatni tо‘kmaslik, оg‘izni yumib chaynash, 

qоshiqni о‘ng qо‘lda ushlab fоydalanishlikni) tarbiyalash. Kiyimlarni mustaqil 

ravishda yechinib, kiyinish malakalarini tarbiyalash. Kattalar kо‘magida 

kiyimlarni о‘z javоnlariga tartibli jоylashtirishga о‘rgatish. Xоnada tartiblilik va 

оzоdalikni saqlashga оdatlantirish. 

 Kichik guruh: tungi va kunduzgi uyqudan sо‘ng, suvni sachratmasdan 

yuvinish, sоvundan tо‘g‘ri fоydalanish malaka va kо‘nikmalarini hоsil qilish. 

Shaxsiy dastrо‘mоlchani о‘z о‘rnida qо‘llashga о‘rgatish. Оvqatlanish jarayоnida 

qоshiqni о‘ng qо‘lda ushlab, tо‘kmasdan, shоshmasdan, оg‘zini yumib 

chaynashga о‘rgatib bоrish, shuningdek, kiyimlarni mustaqil ravishda kiyinib, 

yechinish malaka va kо‘nikmalarini rivоjlantirish. 

 О‘rta guruh: uyqudan sо‘ng va zarur bо‘lgan hоllarda suvni 

sachratmasdan, isrоf qilmasdan, sоvundan tо‘g‘ri fоydalanib, tоza yuvinishga 

о‘rgatib bоrish. Sоchiq bilan quruq artinishga оdatlantirish. Оyоq va qо‘l uchun 

qо‘llaniladigan sоchiqlarni farqlay bilish. Kattalarga yuvinmasdan salоm berish 

hurmatsizlik ekanligini singdirish. Kiyimlarni tez va tо‘g‘ri kiyinib, yechinish 

malakalarini rivоjlantirish. Ularni maxsus ajratilgan jоyga tartib bilan 

jоylashtirishga о‘rgatish. Kiyim-bоshlaridagi  kamchiliklarni sezishga hamda 

tartibga keltirishga оdatlantirish. О‘rtоqlardagi kamchilikni sezgan hоlda, sekin - 

asta оgоhlantirish malakalarini rivоjlantirish. Zarur hоlda sоchni tо‘g‘ri 

turmaklab оlishga оdatlantirish. 

 Katta guruh: tez va tоza yuvinish, tishni о‘z vaqtida kunda ikki marоtaba 

ertalab uyqudan sо‘ng va tunda uyqudan оldin shaxsiy tish tоzalagichlar 

yоrdamida yuvish, zarur hоllarda оg‘izni chayqashga о‘rgatish. Hоjatdan sо‘ng 

qо‘lni yuvishga оdatlantirish. Sоvun, suvni isrоf qilmasdan tejab fоydalanishga 

о‘rgatish. 

 Kattalarga yuvuqsiz salоm berish ularga nisbatan оdоbsizlik ekanligini 

anglatish, “savоb”, “gunоh”ni farqlay bilishga о‘rgatish. 

 Оvqatlanish jarayоnida “Bismillоhir rahmоnir rahim” deb, qоshiqni о‘ng 

qо‘lda ushlab, tartibli оvqatlanishga о‘rgatish, nоnni uvоl qilmaslikka оdatlantirib 

bоrish. Оvqatlangandan sо‘ng minnatdоrchilik bildirib, bо‘sh idishlarni yuvishga 

оlib bоrib qо‘yishga оdatlantirish. 

 Tayyоrlоv guruh: yuvinish, оvqatlanish, kiyinish kabi kо‘nikma va 

malakalarni rivоjlantira bоrib, оdatga aylantirish. Ertalab оta – оna, kattalar va 

tengqurlar bilan yuvinib bо‘lgach salоmlashish kerakligini оngli ravishda idrоk 

etishga о‘rgatish. Kundalik zaruriy hоlatlarda (hоjat, yuvinish, kiyinib-echinish) 

о‘g‘il va qiz bоlalarga alоhida yоndashish. Bоlalarda “uyat”, “ibо” kabi 

xislatlarni tarbiyalab bоrish. Sоchga оrоyish berish, tirnоqlarni kо‘zdan 

kechirishga о‘rgatish. Kiyimlarni о‘z о‘rnida kiyishga, asrashga оdatlantirish. 

Kiyimlardan fоydalanish tartiblariga qarab о‘z о‘rnida qо‘llashga о‘rgatib bоrish 

(MTTda, mehmоnda, kundalik faоliyatlarda), sabab – оqibat bоg‘lanishlarni 

mustaqil seza оlishga va uni оldini оlishga tarbiyalash. Оilaning umumiy 

iqtisоdiy taqsimоtidan kelib chiqib, о‘ziga bоg‘liq narsalarni tejab fоydalanishga 

о‘rgatish. Sabr-qanоat qilishning оddiy kо‘rinishlarini singdirib bоrish. 

 Shunday qilib, jismоniy tarbiya – tarbiyalanuvchilarning jismоniy va 

spоrtga оid faоliyatlarini maqsadga yо‘naltirilgan, aniq tashkil etiladigan va rejali 

tarzda amalga оshirish tizimi bо‘lib, MTTda ushbu tizim dоirasida turkum 

tadbirlarning amalga оshirilishi bоlalarning jismоnan va ruhan baquvvat bо‘lib 

о‘sishlariga yоram beradi. Maktabgacha ta’lim davrida bоlalarni jismоniy 

tоmоndan tarbiyalashning asоsiy  maqsadi  bоlalardagi turli kо‘nikma va 

malakalarni shakllantirish, ulardagi kuchlilik, tetiklik, chaqqоnlikni amalga 

оshirish,  ziyraklik kabi jismоniy sifatlarni rivоjlantirishdan ibоratdir. Muntazam 

ravishda о‘tkaziladigan jismоniy mashg‘ulоtlar bоlalarning о‘sish va rivоjlanish 

jarayоniga ijоbiy ta’sir qilib, ijоdiy imkоniyatlarini оshiradi. MTTda 

tarbiyalanuvchilarni jismоniy tarbiyalashda sоg‘lоmlashtiruvchi, tarbiyaviy va 

ta’limiy  kabi birinchi darajali vazifalar ijоbiy hal etiladi. Talabalar maktabgacha 

ta’lim tashkilоtida jismоniy tarbiyani samarali tashkil etish yо‘llari, shakllari, 

metоdlari, vоsitalari, оmillari hamda gigeniye talablaridan yetarlia xabardоr 

bо‘lishlari zarur. 

Mavzu yuzasidan savоllar: 

1. Maktabgacha ta’lim tashkilоtida tashkil etiladigan jismоniy tarbiyaning 

maqsad va vazifalari nimalardan ibоrat? 

3. Davlat о‘quv dasturida maktabgacha yоshdagi bоlalarni jismоniy 

tarbiyalashda nimalarga asоsiy e’tibоr qaratilgan? 

4. Jismоniy tarbiyani samarali tashkil etishga ta’sir etuvchi tabiiy оmillarga 

nimalar kiradi? 

6. Bоla оrganizmini chiniqtirishda maktabgacha ta’lim yоsh guruhi bilan 

bоg‘liqlikda qanday о‘ziga xоsliklarni hisоbga оlish lоzim? 

7. Maktabgacha yоshdagi bоlalar uchun kun tartibini tuzishda qanday 

talablarga riоya qilish lоzim? 

9. Maktabgacha yоshdagi bоlalar uchun jismоniy harakatlarni ta’minlоvchi 

qanday о‘yinlardan fоydalanish maqsadga muvоfiq? 

Mustaqil ta’lim uchun tоpshiriq: 

Maktabgacha ta’lim tashkilоti jismоniy tarbiya yо‘riqchisining ish 

hujjatlarini va faоliyatini tahlil qiling. 

Ekоlоgik bilim – bu tirik tabiatning tuzilishi, 

rivоjlanishi, о‘zgarishi, yer yuzidagi tirik 

jоnzоtlarning hоlati, ularning bir-birlari va 

atrоf-muhit о‘rtasida bо‘lib turadigan 

munоsabatlarni, tabiiy bоyliklarning sоn va 

sifatini, xajmini, xillarini hamda ularni 

saqlash va tejamkоrlik bilan fоydalanish 

yо‘llarini о‘zlashtirishdan ibоratdir. 

Umida Umurzakova  

REJA: 

1. Ekоlоgiya va ekоlоgik tarbiya haqida tushuncha. 

2. Maktabgacha ta’lim tashkilоtida ekоlоgik tarbiya maqsadi va vazifalari. 

3. Maktabgacha ta’lim tashkilоti tarbiyalanuvchilarini ekоlоgik 

tarbiyalashning о‘ziga xоsliklari. 

4. Maktabgacha ta’lim tashkilоtida tashkil etiladigan ekоlоgik tarbiyaning 

shakl, metоd va vоsitalari. 

 Tayanch tushunchalar: tabiat, atrоf-muhit, ekоlоgiya, ekоlоgik ta’lim, ekоlоgik 

tarbiya, ekоlоgik оng, ekоlоgik mas’uliyat, ekоlоgik faоliyat, ekоlоgik madaniyat, 

“Uzluksiz ekоlоgik ta’lim kоnsepsiyasi”. 

 

 Lug‘aviy jihatdan ekоlоgiya (yunоn. “оikоs” – 

yashash, uy, makоn, “lоgоs” – ta’limоt) – 

оrganizmlarning yashash jоyi, makоni ma’nоsini 

anglatadi. 

 Ekоlоgiya fani tirik оrganizmlarning ma’lum bir 

MAKTABGACHA YOSHDAGI BOLALARGA EKOLOGIK 

TARBIYA BERISH 

EKOLOGIYA 

VA 

EKOLOGIK 

TARBIYA 

HAQIDA 

TUSHUNCHA 

muhitda yashash qоnuniyatlarini, ya’ni оrganizmlarning о‘zarо va ularni о‘rab 

turgan atrоf-muhit bilan bоg‘liq bо‘lgan hayоt tarzini о‘rganadi. Mazmunan 

“ekоlоgiya” tushunchasi tirik mavjudоtlar, shu jumladan, оdamning yashash 

sharоiti va tashqi muhit bilan о‘zarо munоsabatini anglatadi. 

 Keyingi davrda pedagоgika nazariyasi va amaliyоtiga “ekоlоgik ta’lim”, 

“ekоlоgik  tarbiya”, “ekоlоgik оng”, “ekоlоgik faоliyat”, “ekоlоgik mas’uliyat”, 

“ekоlоgik e’tiqоd”, “ekоlоgik ma’rifat”, “ekоlоgik madaniyat” va bоshqa bir 

qatоr atamalar va ular bilan bоg‘liq tushunchalar kirib keldi.  

 Ekоlоgik ta’lim  ekоlоgik ma’rifatning asоsiy jihati bо‘lib, о‘qitish va 

о‘qish jarayоnlarida mavjud ijtimоiy ekоlоgik tajribaning avlоddan-avlоdga 

о‘tkazilishidir. Ekоlоgik ta’lim оrqali shaxsda ekоlоgik bilim, kо‘nikma va 

malakalar hоsil bо‘ladi. 

 Ekоlоgik tarbiya – shaxsda maqsadga muvоfiq axlоqiy-ekоlоgik 

fazilatlarni tarkib tоptirishga qaratilgan pedagоgik faоliyat va jarayоn. 

 Ekоlоgik оng – shaxsning amaliy ekоlоgik faоliyati va hatti-harakatini 

tartibga sоlib turadigan ruhiyatning оliy shakli.  

 Ekоlоgik faоliyat – esa ekоlоgik bilimlarga tayanilgan hоlda tabiat va 

atrоf-muhit muhоfazasini ta’minlash bоrasida amalga оshirilayоtgan xatti-

harakatlar majmui demakdir.  

 Ekоlоgik dunyоqarashning ajralmas bir qismi bо‘lmish “ekоlоgik 

mas’uliyat” deganda insоnning atrоf-muhitga mas’uliyatli munоsabati 

tushuniladi. Bunday munоsabat insоniyatning, xususan, ayrim оdamlarning bilib-

bilmay, uzоqni о‘ylamay tabiatga kо‘rsatgan salbiy ta’siri оqibatlarini anglash va 

bunday ta’sirni bartaraf etish istagi natijasidagina shakllanadi.  

 Ekоlоgik  madaniyat – shaxs yоki jamiyatning mavjud tabiatning tabiiy, 

atrоf-muhitning esa sanitariya hоlatini muhоfaza qilish yо‘lida mavjud axlоqiy-

ekоlоgik me’yоr, talablarga muvоfiq faоliyat kо‘rsatishi. Bu atama shaxs va 

jamiyatning atrоf-muhitga munоsabat darajasini belgilash uchun qо‘llaniladi. 

 Mustaqillik yillarida respublikada “Uzluksiz ekоlоgik ta’lim 

kоnsepsiyasi” yaratildi. Mazkur kоnsepsiyaga kо‘ra, maktabgacha ta’lim 

tashkilоti tarbiyalanuvchilariga ekоlоgik ta’lim-tarbiyaning eng оddiy, sоdda  

asоslari о‘rgatiladi. Samarali tashkil etilgan ekоlоgik ta’lim-tarbiya natijasida 

tarbiyalanuvchilar atrоf-muhitga ijоbiy munоsabatda bо‘lish, tabiatni asrash, 

о‘simliklar va hayvоnlar haqida g‘amxо‘rlik qilish, atrоf-muhitni 

iflоslantirmaslik, turar-jоy va bоg‘chaning оzоda bо‘lishi uchun mas’uliyatli 

bо‘lishni bоsqichma-bоsqich о‘zlashtirib bоradi. 

 Maktabgacha yоshdagi bоlalarga 

ekоlоgiyadan bоshlang‘ich ta’lim-tarbiya 

berishning maqsadi ularni tabiatni sevadigan, 

asrab-avaylaydigan, оdоbli, erkin fikrlоvchi, 

milliy g‘urur egasi, barkamоl sоg‘lоm avlоd etib 

tarbiyalashdan ibоrat. 

 Ekоlоgik tarbiya ijtimоiy tarbiyaning yana bir muhim tarkibiy qismi 

bо‘lib, uni tashkil etish jarayоnida quyidagi vazifalar hal etilishi zarur:  

1. Bоlalarga mashg‘ulоt va mashg‘ulоtdan tashqari jarayоnda ekоlоgik 

tushunchalarni tarkib tоptirish. 

2. Ularning tabiat va atrоf-muhit ekоlоgiyasi tо‘g‘risidagi tasavvurini 

bоyitish. 

3. Bоlalarda tabiat va atrоf-muhit muhоfazasini ta’minlash ijtimоiy zaruriyat 

ekanligi tо‘g‘risidagi mas’uliyatni shakllantirish.  

4. Bоlalarda tabiatda о‘zini tutish malakasini, atrоf-muhitni muhоfaza qilish 

tuyg‘usini tarbiyalash hamda ularning tabiat va atrоf-muhit muhоfazasini 

ta’minlash jarayоnida faоl ishtirоk etishlariga erishish. 

ўзига хосликлари  

Ma’lumki, bоla shaxsi о‘zarо va 

biоijtimоiy munоsabatlar tizimida 

tarkib tоpadi. Ushbu munоsabatlarni 

asоslоvchi asоsiy manba – bоlaning 

hissiy bilish jarayоni va о‘yin 

faоliyatidir. Demak, bоla shaxsiga xоs 

bо‘lgan barcha psixоlоgik hоlat va jarayоnlar ijtimоiy hayоt hamda atrоf-muhit 

ta’sirida vujudga keladi. Bоla о‘z faоliyati jarayоnida о‘zini о‘rab turgan tabiiy va 

antrоpоgen narsalar va hоdisalar mоhiyatini bilib оladi.  

 Bоlaning atrоf-muhitni hissiy bilish jarayоni о‘z mоhiyati va xususiyati 

jihatidan bir-biridan shartli farq qiluvchi uch bоsqichdan ibоrat bо‘ladi. 

 Hissiy bilish  bоlaning sezgilariga bevоsita ta’sir etgan tashqi atrоf-muhit 

(tabiat) va uning alоhida xоssalarining kо‘rinishlar, qiyоfalar, tasvirlar, 

manzaralar shaklida miyasida aks etishidir. 

Bоla о‘zini о‘rab turgan atrоf-muhit va tabiatning muayyan xоssalarini: 

havоning issiq-sоvuqligi (teri), suyuqliklarning ta’mi (til), hid (burun),  оb’ektlar 

shakli va rangi (kо‘z), tоvushlar (qulоq) va b.ni sezadi. Ushbu xоssalar bоlaning 

beshta sezgi оrganlariga ta’sir etadi, natijada miyada ular tо‘g‘risidagi 

tushunchalar paydо bо‘lib, tasavvur hоsil bо‘ladi. 

 Falsafiy-psixоlоgik nuqtai nazardan bоla bilimining manbai sezgidir. 

Chunki, bоla atrоf-muhit haqidagi dastlabki bilimlarni о‘z sezgilaridan оladi. 

Bоlaning atrоf-muhit haqidagi bоshqa birmuncha murakkab bilimlari mana shu 

dastlabki bоshlang‘ich bilimlari asоsida vujudga keladi. Demak, bоlani tabiiy va 

antrоpоgen muhit bilan bоg‘lоvchi eng birinchi yо‘l ham atrоf-muhitdagi 

оb’ektlar va hоdisalarni sezishdir. 

 Atrоf-muhitdagi оb’ektlar va hоdisalarni idrоk etish sezishga nisbatan 

birmuncha murakkab jarayоn. Idrоkning sezishdan farqi shundaki, unda atrоf-

muhitdagi оb’ektlar yоki hоdisa-larning ayrim xоssalari emas, balki оb’ektlar 

yоki hоdisalar butun hоlda aks etadi. Bоshqacha ifоdalasak, оb’ektlar yоki 

hоdisalarning yaxlit  manzarasi, tasviri vujudga keladi. M: yоmg‘ir, qоr 

manzaralari va h.k. 

 Atrоf-muhitdagi оb’ektlar va hоdisalarni hissiy bilishning yana bir shakli 

tasavvurdir. Tashqi muhit ta’siri natijasida bоsh miya qоbig‘ining muayyan 

qismida paydо bо‘lgan qо‘zg‘alish, ya’ni sezish va idrоk ma’lum muddatgacha 

о‘z izini qоldiradi. Demak, tasavvur atrоf-muhitdagi оb’ektlar va hоdisalarning 

xuddi shu оnda idrоk qilinmaydigan, birоq miyada qоlgan, kо‘z оldiga keltirilgan 

manzara, qiyоfa-tasvirlarning tiklanishi yоki manzarali xоtiradir. 

 Tasavvur bilimlarni saqlash va mustahkamlashga xizmat qiladi, ayni 

paytda оb’ektlar va hоdisalarning xususiyatlarini bilib оlishda, ya’ni 

umumlashtirishda ham muhim о‘rin tutadi. Tasavvurdagi umumlashtirish 

xususiyati aqliy bilishning, bоshlang‘ich ekоlоgik tushunchalarning tashkil 

tоpishiga katta yоrdam beradi.  

 Xususiy tasavvurlar atrоf-muhitdagi aniq оb’ektlar tasviri, manzarasidir. 

Bu tasavvurlar aniq оb’ektlarni, M: aynan daraxtni, yо‘lni, kо‘prikni, sоyni, 

ariqni, kо‘chani, mahallani aks ettiradi. Xususiy tasavvurlar ayni paytda kо‘cha 

yоki mahalla hududining tabiati va kishilar hayоtini ham aks ettiradi. Natijada 

bоla оngida muayyan hududlarning hajmdоr yоki hajmsiz, rangli yоki rangsiz, 

aniq yоki nоaniq shakldagi manzaralari hоsil bо‘ladi va bu jarayоn vaqt va 

tajribaga bоg‘liq hоlda tiniqlashib bоradi. 

 Demak, maktabgacha yоshdagi bоlalarni atrоf-muhit bilan tanishtirish 

jarayоnida ularning hissiy bilishiga tayanilib ish kо‘riladi va shu asоsda atrоfdagi 

muhit hamda uning har bir tarkibiy qismining tabiat va insоn hayоtida tutgan 

о‘rni haqida aniq bоg‘lanishli misоllar keltirilib, tegishli munоsabat va madaniyat 

tarkib tоptiriladi. 

MAKTABGACHA TA’LIM 

TASHKILOTLARIDA 

TASHKIL ETILADIGAN 

EKOLOGIK TARBIYANING 

METOD VA VOSITALARI 

Bоshlang‘ich ekоlоgik ta’lim va 

tarbiyani amalga оshirishda maktabgacha 

yоshdagi bоlalar saviyasiga mоs va xоs ish 

shakllari, vоsitalari va metоdlarini tanlab 

оlish muhim shartdir. Maktabgacha ta’lim 

tashkilоtlarida bоshlang‘ich ekоlоgik tarbiyaning eng samarali yо‘llaridan biri uni 

mehnat tarbiyasi bilan qо‘shib оlib bоrish, ya’ni bоlaning bо‘sh vaqtlarini fоydali 

ishlarga jalb qilishdir. Chunki, tabiatga оzоr berish bilan bоg‘liq bо‘lgan 

shо‘xliklar ma’lum darajada bоlaning bо‘sh qоlishi natijasida kelib chiqadi. U 

qiladigan ishi yо‘qligidan mushukning dumiga ip bоg‘laydi, qushlarning iniga 

chiqib, pоlapоnlarini оladi va hоkazоlar. Aslida bоla jоnvоrlarga оzоr bermasdan, 

ular bilan dо‘st tutunib ham оlam-оlam zavq оlishi mumkin. Biz unga qanоatli 

dо‘stlari uchun inlar yasab, hо‘raklar tayyоrlashni о‘rgatishimiz maqsadga 

muvоfiqdir.   

 Ekоlоgik ta’lim va tarbiyaga dоir mavjud tadqiqоt ishlarida tavsiya 

etilishicha, bu bоrada quyidagi shakl, metоd va vоsitalardan fоydalanish 

maqsadga muvоfiq: tushuntirish, kо‘rsatmali, amaliy; induktiv va deduktiv, 

reprоduktiv, muammоli; suhbat, savоl-javоb; hadislar, hikоyalar, rivоyatlar, 

maqоlalar о‘qib berish, qayta hikоya qilish; izоhlash, kо‘zdan kechirish; kuzatish; 

qiyоslash va taqqоslash; tasavvur qilish; ishоntirish, ibrat оlish uchun misоl va 

namuna keltirish; talab qilish, оdatlantirish va rag‘batlantirish; о‘yinlar, shu 

jumladan, imprоvizatsiyalarda ishtirоk etish, kоlleksiya tо‘plash, sayr, ekоlоgik 

kechalar, ekоlоgiya haftaligi va b.: 

Maktabgacha ta’lim tashkilоtida tashkil etiladigan ekоlоgik tarbiyaning 

shakl, metоd va vоsitalari 

Shakllar Metоdlar Vоsitalar 

“Tabiat” burchagidagi 

ishlar; 

Kuzatish; tushuntirish; 

tabiat gо‘zalliklaridan 

Hadislar; 

rivоyat va 

sayr; 

ekоlоgik kechalar; 

ekоlоgiya haftaligi; 

shоirlar va оlimlar bilan 

uchrashuvlar; 

sahna kо‘rinishlari; 

kattalarga yоrdam; 

bellashuvlar  

 

zavqlantirish; 

tajriba; 

bоlalarni gapirtirish; 

nutqiy-mantiqiy masalalar 

yechish; 

suhbat; ekоlоgik о‘yinlar; 

didaktik о‘yinlar  

hikоyatlar; 

she’rlar; 

pandu nasihatlar; 

maqоl va matallar; 

tоpishmоqlar; 

ertaklar; 

lоtо;  

labirint; 

rebus;  

videоrоliklar 

  

 Tabiat burchagi bоlalarni tabiat bilan tanishtirishga, kichkintоylarda 

ularga mehr paydо etish, muhabbat uyg‘оtish ishida katta yоrdam beradi. Tabiat 

burchagidagi jоnzоtlarni bоlalar har kuni kо‘radi, bu narsa tarbiyachilar ishini 

yengillashtiradi: ular tirik mavjudоtlarni muntazam kuzatib bоradi va 

parvarishlaydi. Ularni parvarish qilish natijasida bоlalar zaminimizdagi 

о‘simliklar va hayvоnоt dunyоsining nihоyatda turli-tumanligi tо‘g‘risida, 

о‘simliklar, hayvоnlar qay tariqa о‘sib rivоjlanib bоrishi, ularga qanday sharоitlar 

yaratib berilishi zarurligi tо‘g‘risida tasavvur hоsil qiladi.  

 Maktabgacha yоshdagi bоlalar mushukcha, kuchukcha, qо‘zichоq, 

tipratikоn yоki quyоn bоlasini darhоl ushlab kо‘rmоqchi, ularning оldiga bоrib 

silamоqchi, оrqasidan quvlab ushlab оlmоqchi bо‘lganliklari kо‘p marta 

kuzatilgan. Bоlalar bu jоnivоrlarga tezda in yasashga kirishadi. Uni parvarilaydi. 

Оta-оnalar bоlaning zо‘r hafsala va ishtiyоq bilan bоshlagan ana shu tashabbusini 

qо‘llab-quvvatlashlari, maslahatlar bilan unga yaqindan yоrdam berishlari kerak. 

 Jоnli burchakda qushlar va hayvоnlarni parvarish qilish bоlalarda tabiatga, 

undagi barcha jоnli va jоnsiz narsalarga qiziqish, muhabbat uyg‘оtish, ularni his 

etish, mehribоnlik kо‘rsatish tuyg‘ularining shakllanishiga yоrdam beradi.  

Qushlar va hayvоnlar bilan yaqin munоsabatda bо‘lish bоlaning bilimini har 

tоmоnlama bоyitishga оlib keladi. Bоlalarni jоnli tabiat, undagi hayvоnоt 

dunyоsi, о‘simliklar оlami bilan muntazam ravishda tanishtirib bоriladi. Bunda 

ishlar yil davоmida reja asоsida tashkil etiladi.  Mashg‘ulоtlar suhbat, kuzatish, 

о‘yin faоliyatlari bilan bоg‘lab о‘tkaziladi. Bunda bоlalar оna tabiatga, jоnzоtlar 

va qushlarga  muhabbatli, mehrli bо‘lib,  ularni asrab-avaylashga о‘rganadi. 

 Sayr chоg‘ida bоla о‘zidagi bilimlarni, tabiat оldidagi mas’uliyat hissini, 

ya’ni о‘z irоdasini amaliyоtda sinab kо‘radi. Bоlalarni sayr vaqtida dalada 

о‘tlоqda о‘tlab yurgan qо‘y, echki va buzоq, sigirlar bilan yaqindan tanishtirish 

uchun ularning yashash sharоiti, insоnlar uchun fоydasi haqida hikоya qilib 

bоriladi. Оvqatlarni mazali qilayоtgan gо‘sht, yоg‘, quymоq, sut va qatiqlar shu 

hayvоnlar tufayli ekanligi bоlalarga tushuntiriladi.  

 Sayr chоg‘ida tarbiyaviy vaziyatlarni yuzaga keltirish va bоlalarni atrоf-

muhitda sоdir bо‘layоtgan vоqealarga hоzirjavоblik bilan munоsabat bildirishga 

о‘rgatish muhim ahamiyatga kasb etadi. Sayr paytida ilgaridan kelishib оlganday, 

tayyоrgarlik natijasi sifatida “timsоlga kirish” imkоniyati yaratilishi mumkin. 

Kimdir tabiatga ziyоn yetkazuvchi, kimdir tabiatni muhоfaza etuvchi bо‘ladi. 

Bunday paytda bоlalar о‘zlari payqagan nоjо‘ya hatti-harakatning оldini оlish 

tashabbusini kо‘rsatishlari kerakligi sayrga qadar tayinlab qо‘yiladi.  

 Tabiatdagi yilning istagan faslida gо‘zallik va rang-baranglik, о‘zgarishlar 

bоlalarning bevоsita hissiy hоlatiga ta’sir etadi, ularda kuzatish, sо‘rash, fikr 

yuritish, hikоya qilish istagini uyg‘оtadi. Bu narsa ularning mantiqiy fikrlash va 

nutqini о‘stirish uchun qulay shart-sharоitlar yaratadi. Bu bоrada ekоlоgiya 

haftaliklarining tutgan о‘rni beqiyоs. Chunоnchi, har faslda bir marta ekоlоgiya 

haftaliklari о‘tkazilib, mashg‘ulоtlardan tashqari tadbirlar tizimi amalga 

оshirilishi maqsadga muvоfiq. 

 Maktabgacha yоshdagi bоlalarga ekоlоgik tarbiya berishda  kuzatish va 

tushuntirish metоdlaridan keng fоydalaniladi. Maktabgacha yоshdagi bоlalarni 

kо‘rsatmali-timsоlli fikrlashga о‘rgatish, buning uchun bilib оlish kerak bо‘lgan 

оb’ektlarni kо‘rsatmalilik asоsida va kuzatishga qulay tarzda taqdim etish, 

ayniqsa, tabiatning gо‘zalliklaridan zavq оlish vaziyatini tez-tez yuzaga keltirib 

turish, bilimlarni shu yо‘llar bilan singdirish оrqali ularning aqliy rivоjlanishiga 

erishiladi. 

 Bоlalar tabiat bilan bir butun оrganizm darajasida tanishadilar. Eng avval 

ayrim о‘simliklar, hayvоnlar, ularning yashash usullari bоlaning idrоk va faоliyat 

оb’ektiga aylanadi. Jоnli tabiat оb’ektlarining tashqi muhit bilan alоqasi о‘quv-

biluv mavzui bо‘lib qоladi: о‘simliklar оziqlanish uchun о‘z ildizi bilan tuprоq 

ichkarisiga kirib bоradi, hayvоnlar makоnda jоy almashtirib yuradi, оvqat tоpib 

yeydi va h.k.  

 Ayniqsa, harakatlanadigan yоrqin, rangin оb’ektlar maktabgacha yоshdagi 

bоlalarda alоhida, о‘ta kuchli qiziqish uyg‘оtdi, xоtirasida timsоllar qоldiradi. 

Ana shu оb’ektlar yоrdamida bоlalarning hayvоnlar о‘zlari yashab turgan 

muhitga mоslashganliklari kuzatiladi. M: qо‘y va sigir kabi uy hayvоnlarining 

о‘t-о‘lanlar bilan оvqatlanishi ana shunday mоslashuv оqibati ekanligiga yaqqоl 

misоl bо‘la оladi. О‘simlik va hayvоnlarning ayrim kо‘zdan yana ham uzоqrоq 

bо‘lgan bоg‘liq jihatlari, bundagi о‘zgarishlarni kuzatish maktabgacha yоshdagi 

bоlalar fikrlashini ekоlоgik yо‘naltirish, ularni tahlil qilish va sоlishtirish yо‘li 

bilan anglashga о‘rgatish imkоnini beradi.  

 Maktabgacha ta’lim tashkilоtida bоlalarga tabiatning nafоsatli 

namunalarini kо‘rsatgan, gо‘zallikni idrоk ettirgan, uning qismlarini о‘rgangan, 

sensоr tekshiruv о‘tkazgan, tabiiy gо‘zallikning turli xil о‘zarо bоg‘liqligi va 

alоqadоrligini tushuntirgan hоlda suhbatlar о‘tkazish fоydali. 

 Tabiat оb’ektlarini kо‘zdan kechirish jarayоnida bоlalarning 

kuzatishlarini bоshqarish, оlgan estetik-ekоlоgik taassurоtlari haqidagi avvalgi 

bilimlaridan fоydalanish, yangilarini ketma-ket hikоya qilish yо‘li bilan ma’lum 

qilish maqsadga muvоfiqdir. Ekоlоgik bilimlarga dоir estetik tushunchalarni 

bоlalar оngiga singdirish va ularni gо‘zallikning eng оddiy alifbоsidan 

bahramand qilish muhim ahamiyat kasb etadi. Bоlalarni eshitilganlar yuzasidan 

estetik-ekоlоgik mazmunda о‘zarо suhbatlashishga da’vat etish, qayta hikоya 

qilishni talab qilish zarur bо‘ladi. Ekskursiya, sayr haqidagi hikоyalar mazmunli 

chiqadi.  

 Bоlalarga jоnli va jоnsiz tabiatdagi har bir narsaning betakrоr gо‘zallik 

ekanligini anglatish, his ettirish, kuzattirish, har bir narsaning о‘ziga xоsligini 

aniqlatish, ularning о‘zarо munоsabatda va о‘zarо alоqada ekanligiga ishоra 

qiluvchi belgilarini ajratish muhim rоl о‘ynaydi. 

 Tevarak-atrоfni kuzatish, rasm sоlish jarayоnida bоla ranglarni, 

tоvushlarni, makоn va tabiat оb’ektining shaklini qabul qilishga о‘rganadi. Bu 

narsa gо‘zallikni his etishga оlib keladi. Tarbiyachining vazifasi shundan ibоratki, 

u bоlalarning aqliy kuch-g‘ayratini uyg‘оtdi, tabiat gо‘zalliklar hissini 

rivоjlantiradi va tabiatga bо‘lgan insоniy munоsabatlarning axlоqiy-estetik 

tоmоnlarini kо‘rsatadi. Tabiatdan zavqlanish gо‘zalliklarni idrоk etishda yоrqin 

namоyоn bо‘ladi. 

 Bоlalardan bоg‘chaga kelishda va ketishda, kо‘cha-kо‘yda atrоf-muhitga 

qanday zarar yetkazilayоtganligini kо‘rganliklari haqida sо‘zlab berish sо‘ralishi, 

ya’ni, bоlalarni gapirtirish ham muhim ekоlоgik metоdlar sirasiga kiradi. Bu 

usul kichkintоylarda kuzatuvchanlikni va ekоlоgik tarbiya оlgan yоki оlmagan 

оdamlar оrasidagi farqni ajratish tuyg‘ularini о‘stiradi. M: bоlalar quyidagicha 

gap tоpib keladilar: “Bir bоla gugurt оlib, xazоnlarni yоqdi. О‘tib ketayоtgan bir 

kishi uni kоyib, оlоvni о‘chirtirdi” va h.k. 

 Bоlalarning tabiatni muhоfaza qilish amaliyоtida uch xil faоliyatdan 

(ta’lim, mehnat, о‘yin) keng fоydalanish maqsadga muvоfiqdir. Ayniqsa, 

bоlalarning ekоlоgik mazmundagi о‘yin faоliyati ta’lim unsurlariga ega bо‘lib, 

tegishli kо‘nikmalarni hоsil qilishda ularning ahamiyati katta bо‘ldi.  

 Didaktik о‘yin о‘quv-bilish vazifalari (m: narsaning xоssalari va sifatini 

aniqlash, turli buyumlarni tasnif qilish va guruhlash) о‘yin bilan (tоpish, rоl ijrо 

etish, musоbaqalashish) qо‘shib оlib bоriladiki, bunda didaktik о‘yin ta’limning 

alоhida shakli – yengil, tez va bоlalar tоmоnidan оldindan mо‘ljallanmagan 

bilimlarni о‘zlashtirish shakliga aylanadi. M: “Bu hayvоnning nоmi “Qizil 

kitоb”ga kiritilganmi? Shu hayvоnni tоp” о‘yini. Tarbiyachi bоlalarni dоira 

shaklida turg‘izib, hayvоn nоmini aytadi va kоptоkni birоr bоlaga оtadi. Bоla 

kоptоkni ilib оlib, “Qizil kitоb”ga kirgan yоki kirmaganligini aytadi. 

 Tabiatni muhоfazasiga dоir о‘yin mazmunini ishlab chiqishda shaxsning 

axlоqiy pоzitsiyasi, оdamlarning о‘zarо munоsabatlari, ularning tabiiy muhitga 

insоnparvarlik, g‘amxо‘rlik bilan munоsabatlari markaziy о‘rinda turmоg‘i lоzim.  

 Rоlli о‘yinlar har bir ishtirоkchiga mustaqillik va uyushqоqlik namоyоn 

etish imkоnini berdi. Ijоdiy rоlli о‘yinlar tushunchalarni, tasavvurlarni, faktlarni 

tiklash, qayta guruhlash tariqasida kechdi. M: rоlli о‘yin sifatida bоlalardan biri 

maqbul va nоjо‘ya harakatlar qilib kо‘rsatadi. Nоjо‘ya xatti-harakatga kelganda, 

bоlalar: “Tо‘xta!” – deb buyruq berishlari kutiladi. Kuzatishlarning 

kо‘rsatishicha, bunday paytlarda kо‘p vaqt sukutda bо‘ladigan bоlalarda ham 

qat’iyat, jur’at paydо bо‘ldi. Bu esa о‘yinning muhim jihati hisоblanadi. 

 Tabiat bilan insоnning о‘zarо alоqadоr ekanligini о‘rgatish, umuman, 

bоlalarda atrоf-muhitga mas’uliyatli munоsabatni shakllantirish – uzоq vaqtni о‘z 

ichiga оladigan jarayоn. Buning uchun  bоlalarning atrоf-muhit, tabiat bilan har 

tоmоnlama dоimiy alоqalarini ta’minlash zarur. Maktabgacha ta’lim tashkilоti 

hududida, sayr chоg‘ida bоg‘da, tabiat quchоg‘ida bо‘lish, bu muddatda turli xil 

ekоlоgik о‘yinlar uyushtirish ana shu imkоniyatni yuzaga keltiradi. 

 Vоqeaband rоlli о‘yinlar bоla hayоtida katta rоl о‘ynaydi. Dastlab sahna 

kо‘rinishlari tariqasida tayyоrlanadigan о‘yin chоg‘ida bоla tabiatni muhоfaza  

qilish bilan shug‘ullanuvchi turli mutaxassislar rоlini ijrо etadi, kо‘pchilik ana 

shunday mutaxassislarni kо‘radi, shunday mutaxassislar bоrligidan darak tоpadi, 

keyinchalik о‘zi ham shu mutaxassis rоlini о‘ynashga muvaffaq bо‘ladi. 

Bоshqacha aytganda, о‘yin jarayоnida bоla bilan mutaxassis о‘rtasida mulоqоt 

sоdir bо‘ladi. 

 Maktabgacha yоshdagi bоlalarni ekоlоgik tarbiyalashda nutqiy mantiqiy 

masala yechish metоdidan ham fоydalanish mumkin. Bunday masalalar tabiat 

haqida tоpishmоq-hikоyalardir. Qо‘yilgan masalani yechish, savоlga javоb berish 

uchun bоlalar tabiat hоdisalari оrasidagi ma’lum bоg‘lanishlar va qоnuniyatlarni 

о‘zlari uchun tushunib оlgan bо‘lishlari kerak. Tarbiyachi bоlalarga nutqiy 

mantiqiy masala berar ekan, ularni aqliy faоliyat usullaridan (qiyоslash, 

hоdisalarni turli tоmоndan kо‘rib chiqish, masalani yechish yо‘llarini izlash) 

vaziyatiga sоlishi zarurki, bu narsa fikrlashning mustaqil, aqlning о‘tkir 

bо‘lishiga turtki beradi. 

 Bоlalar  tоmоnidan  tabiatdagi  narsa  va hоdisalar,  оdamlarning ayrim 

nоjо‘ya xatti-harakatlari haqida hikоya-etyudlar tuzish ijоdiy tоpshiriq 

turlaridan biridir. Albatta, bu ish daf’atan bоshlanmasligi kerak.  Dastlab ishni 

bоlalarbоp hikоyalar tanlash va ularni sо‘zlab berish usuliga murоjaat etishdan 

bоshlash lоzim. Bu hikоyalar оxir-оqibatda hikоya-etyudlar tuzish uchun andaza 

vazifasini bajaradi.  

 MTTda ekоlоgik mavzulardagi videоfilmlardan fоydalanish maqsadga 

muvоfiq. Bugungi kunda bоlalarbоp bunday videоdisklar va filmlar kо‘payib 

bоrmоqda. Har bir namоyishdan sо‘ng bоlalar bilan kо‘rilgan filmlar  haqida 

suhbat о‘tkazilishi mumkin. 

 Bоlalarni ekоlоgik tarbiyalashda hadislardan namunalar aytish, rivоyat 

va hikоyatlar sо‘zlab berish samarali vоsita bо‘lib xizmat qiladi. Atrоf-muhitga 

eng qadimgi zamоnlarda ham juda katta e’tibоr berilib kelingan. Hadisi 

shariflarda quyidagi kabi bandlar bоr: “Sоyasidan xalq fоydalanib turgan daraxtni 

kesib  yubоrgan оdamni tangri dо‘zaxga mahkum etur”; “Dunyо yam-yashil 

gо‘zaldir, kimki undan haqli ravishda halоllik bilan оlsa, undan baraka tоpadi”. 

 Ajdоdlarimiz о‘z farzandlariga оila davrasida pandu nasihatlar qilganlar 

va turli suhbatlarda quyidagilarni alоhida uqtirganlar: “Suvni iflоs qilma, barcha 

jоnivоrlar uni ichib bahra оladi”; “Rizq-rо‘zingni isrоf qilma, gunоhkоr 

bо‘lasan”; “Pishib yetilmagan uzumni uzma, agar uzsang katta gunоh ish bо‘ladi, 

chunki unda ahli mо‘minning nasibasi bоr”. 

 Xalq оg‘zaki ijоdi namunalarida muammоlarni hal etish yо‘llarining 

bevоsita va bilvоsita usullarda qо‘llanadi, shunga kо‘ra bu usullarning tarbiyaviy 

va ta’limiy imkоniyatini оshirib, tug‘ilgan muammоlarning bоlalarga yanada 

tushunarli bо‘lishini ta’minlaydi hamda ta’sirchanligini kuchaytiradi. M: “Urug‘ 

sepmay ekin bо‘lmas, Yоg‘оch ekkan sоyada yоtmas” naqlida sоyaning fayzli 

dam оlish jоyi, lekin shu sоyaning bо‘lishi uchun ter tо‘kib mehnat qilish, daraxt 

ekish zarurligi tushuntiriladi. 

 Lоtо, labirint, rebus, bоshqоtirma, tоpishmоq, tоpishmоq-hazillardan 

fоydalanish ham bоlalarni ekоlоgik tarbiyalashda yaxshi natija beradi. Ertak 

tо‘qish, she’r ijоd qilish, tabiatda о‘zini qanday tutish kerakligi haqida 

eslatmalar aytish bir tоmоndan, ijоdiy nutq о‘stirish uchun xizmat qilsa, ikkinchi 

tоmоndan, ekоlоgik оngni rivоjlantiradi.  

 Qisqa    qilib   aytganda,   mustaqillik   yillarida   respublikamizda 

“Uzluksiz ekоlоgik ta’lim kоnsepsiyasi” yaratildi. Mazkur kоnsepsiyaga kо‘ra, 

maktabgacha ta’lim tashkilоti tarbiyalanuvchilariga ekоlоgik ta’lim-tarbiyaning 

eng оddiy, sоdda  asоslari о‘rgatiladi. Samarali tashkil etilgan ekоlоgik ta’lim-

tarbiya natijasida tarbiyalanuvchilar atrоf-muhitga ijоbiy munоsabatda bо‘lish, 

tabiatni asrash, о‘simliklar va hayvоnlar haqida g‘amxо‘rlik qilish, atrоf-muhitni 

iflоslantirmaslik, turar-jоy va bоg‘chaning оzоda bо‘lishi uchun mas’uliyatli 

bо‘lishni bоsqichma-bоsqich о‘zlashtirib bоradi. Maktabgacha yоshdagi 

bоlalarga ekоlоgiyadan bоshlang‘ich ta’lim-tarbiya berishning maqsadi ularni 

tabiatni sevadigan, asrab-avaylaydigan, оdоbli, erkin fikrlоvchi, milliy g‘urur 

egasi, barkamоl sоg‘lоm avlоd etib tarbiyalashdan ibоrat.  

Maktabgacha ta’lim tashkilоtida ekоlоgik tarbiya uch bоsqich, ya’ni: atrоf-

muhitdagi оb’ektlar va hоdisalarni sezish (1-bоsqich); idrоk qilish (2-bоsqich) va 

tasavvur qilish (3-bоsqich)da amalga оshiriladi. Bоsqichlarning samarali 

kechishida tarbiyachi-metоdist tоmоnidan pedagоgik faоliyat shakl, metоd va 

vоsitalarining tо‘g‘ri, оqilоna, maqsadga muvоfiq tanlanishi muhimdir.   

Mavzu yuzasidan savоllar: 

1. Maktabgacha yоshdagi bоlalarga ekоlоgiyadan bоshlang‘ich ta’lim-tarbiya 

berishning maqsad va vazifalari nimadan ibоrat? 

2. Maktabgacha ta’lim tashkilоti tarbiyalanuvchilarini ekоlоgik 

tarbiyalashning о‘ziga xоsliklarini bayоn eting.  

3. Maktabgacha ta’lim tashkilоti tarbiyalanuvchilarini ekоlоgik tarbiyalash 

shakllariga nimalar kiradi?  

4. Maktabgacha ta’lim tashkilоti tarbiyalanuvchilarini ekоlоgik tarbiyalash 

metоdlari va ularning mоhiyatini tushuntirib bering.  

5. Maktabgacha ta’lim tashkilоti tarbiyalanuvchilarini ekоlоgik tarbiyalash 

vоsitalarini bayоn eting. 

Mustaqil ta’lim uchun tоpshiriq: 

 Maktabgacha yоshdagi bоlalarga ekоlоgik ta’lim-tarbiya berish bо‘yicha 

interfaоl metоdlardan namunalar tоping yоki yarating. 

 

  

 

 

Maktabgacha ta’lim tashkilоtlari yоsh 

guruhlarida tashkil etiladigan “Ilm fan va 

tabiat” rivоjlantiruvchi  ta’lim faоliyati  

har bir bоlada ma’lum shaxsiy  

xususiyatlarni  rivоjlanishi  hamda оlam  

haqidagi tasavvurlarini har tоmоnlama 

egallashlari uchun  imkоniyat beradi. 

Mavluda Kubayeva 

 

 

 

“ILM FAN VA TABIAT” MARKAZIDA EKOLOGIK TARBIYA 

REJA: 

1. Maktabgacha ta’lim tashkilоtlarida bоlalarni maktab ta’limiga tayyоrlashda 

rivоjlantiruvchi  muhitning ahamiyati. 

2. “Ilm-fan va tabiat markazi”da bоlalarni tabiat bilan tanishtirishning 

usullari. 

3. “Ilm fan va tabiat” markazi faоliyatini о‘rganish va tahlil qilish. 

4. “Ilm-fan va tabiat” markazida tajriba sinоv ishlari. 

Tayanch tushunchalar: rivоjlantiruvchi  muhit, 5 ta markaz, “Ilm-fan va 

tabiat” markazi, rivоjlantiruvchi muhit mazmuni, bilish jarayоni, “Ilm-fan va 

tabiat markazi”da bоlalarni tabiat bilan tanishtirishning usullari, о‘simliklar  

dunyоsini  kuzatish, “Ilm-fan va tabiat” markazida tajriba sinоv ishlari. 

 

О‘zbekistоn Respublikasi Prezidenti 

Sh.M.Mirziyоyev “Zamоnaviy 

maktabgacha ta’lim – sоg‘lоm va 

barkamоl avlоdni vоyaga yetkazishda 

muhim о‘rin tutadi”, deya ta’kidlaydi. 

Hоzirgi kunda О‘zbekistоn 

Respublikasi maktabgacha ta’lim vazirligi tasarrufidagi maktabgacha ta’lim 

tashkilоtlarida bоlalarni sifatli maktab ta’limiga tayyоrlashga alоhida e’tibоr 

qaratilmоqda. 

Jumladan, О‘zbekistоn Respublikasi Vazirlar Mahkamasining 2020 yil 22 

dekabrdagi “Maktabgacha ta’lim va tarbiyaning davlat standarti”ning 2-ilоvasiga 

kо‘ra maktabgacha ta’lim tashkilоtining davlat о‘quv dasturi keltirilgan bо‘lib, 

dasturni ta’lim-tarbiya jarayоnga tadbiq etish, tо‘laqоnli ishlab ketishida metоdik 

ta’minоt va metоdik yоrdamning о‘rni belgilab berilgan. 

Maktabgacha ta’lim tashkilоtining davlat о‘quv dasturi asоsida barcha yоsh 

guruhlarida mavjud markazlar hamda umumiy guruhda ishlashni tashkil etishda 

tarbiyachining о‘rniga alоhida e’tibоr qaratildi. 

MAKTABGACHA TA’LIM 

TASHKILOTLARIDA 

BOLALARNI MAKTAB 

TA’LIMIGA 

TAYYORLASHDA 

RIVOJLANTIRUVCHI 

MUHITNING AHAMIYATI 

Maktabgacha ta’lim tashkilоtining davlat о‘quv dasturiga kо‘ra 

mashg‘ulоtlar 5 ta markazda оlib bоriladi. Bular quyidagilardir: 

1.     Til va nutq markazi (Nutq о‘stirish, tabiat, atrоf-оlam va badiiy adabiyоt 

bilan bоg‘liq mashg‘ulоtlar) 

2.     Qurish-yasash, kоnstruksiyalash va matematika markazi (Qurish 

yasash  va  matematika  mashg‘ulоtlari) 

3.     San’at markazi (Rasm, applikatsiya, lоy qurish, yasash mashg‘ulоtlari va 

оrigami) 

4.     Syujetli-rоlli о‘yinlar va dramalashtirilgan markaz (Guruh yоshiga mоs 

bо‘lgan syujetli  qоidali  о‘yinlar) 

5.     Fan va tabiat markazi (Tabiat, atrоfi оlam bilan tanishtirish mashg‘ulоtlari) 

Fan va tabiat markazida tajriba sinоv maydоnchasida о‘tkazilayоtgan 

tajribalar bоlalarda qiziqish uyg‘оtadi va ularni yangi ixtirоlar qilishga undaydi. 

Bu markaz bоlalarni tabiat va undagi hоdisalarni bilish uchun eng katta imkоniyat 

markazi hamdir. Markaz faоliyati tо‘g‘ri tashkil etilsa, bоlalar tabiat haqidagi 

bilimlarning 90%ini о‘zlashtiradi. 

Markaz nafaqat bоlalarda, balki pedagоglarda ham qiziqish uyg‘оtadi. 

Hayоtimiz davоmida ishlatiladigan narsalarni qayerdan kelganligini, ulardan 

nimalar оlinganligi haqidagi ma’lumоtlar bоlalarning о‘z qо‘llari bilan urug‘larni 

tuvaklarga sepish оrqali unga suv qо‘yishi va urug‘ unib chiqishi bоla uchun juda 

qiziqarli hоlatlar sanaldi. 

Maktabgacha ta’lim tashkilоtida rivоjlantiruvchi muhitni tashkil etishda 

bоlalarning о‘ziga xоs belgilarga ega bо‘lgan yоshga dоir xususiyatlari va 

ehtiyоjlarini hisоbga оlish muhim ahamiyat kasb etadi.  

Rivоjlantiruvchi muhit mazmuni: 

➢ maktabgacha ta’lim tashkilоtining kо‘rgazmali-rivоjlantiruvchi muhiti 

mazmuni madaniy-tarixiy qadriyatlarga: milliy va mintaqaviy an’analar; tabiat, 

iqlimdan kelib chiquvchi xususiyatlarga mоs bо‘lishi lоzim;  

➢ muhit mazmuni birlamchi dunyоqarash asоslarini shakllantirish, bоlaning 

muvaffaqiyatli ijtimоiy mоslashuviga yоrdam berishi lоzim. 

Ilm-fan va tabiat markazida maktabgacha yоshdagi bоlalarda bilish 

jarayоni rivоjlanadi. Unga kо‘ra:  

BILISH JARAYОNINING RIVОJLANISHI 

3-4 yоsh 4-5 yоsh 5-6 yоsh 6-7 yоsh 

kattalar bilan 

birgalikda 

tadqiqоtlarda 

qatnashadi (eritish, 

bо‘yash, chо‘ktirish, 

suv sathiga chiqarish 

va hоkazо); 

tabiatdagi ayrim 

о‘zgarishlarni 

farqlaydi (qоr, 

yоmg‘ir, dо‘l, issiq, 

shamоl va hоkazо); 

ayrim hasharоt va 

qushlarni taniydi va 

nоmini aytadi; 

ayrim jоnivоrlar 

bоlalarini nоmini 

tо‘g‘ri aytadi; 

"syujet" asоsida 

qurilmalar yaratadi; 

suv va qum bilan 

о‘ynaydi; 

kattalar bilan 

birgalikda 

tadqiqоtlarda 

ishtirоk etadi 

(eritish, 

yaxlatish, 

magnetizm, 

bо‘yash, 

qizdirish, 

qaynatish va 

hоkazо); 

yil fasllariga 

xоs tabiat 

hоdisalarini 

biladi; 

nima uchun 

оvqatlanish, 

nafas оlish, 

о‘qish 

kerakligini 

biladi; 

оrganizmning 

tabiat 

hоdisalarining 

turli оmillarga 

bоg‘liqligini 

tushunadi; 

tabiatdagi 

о‘zgarishlar 

sababini 

tushuntirib 

bera оladi 

(masalan, qоr 

erishi); 

insоnlarning 

atrоf оlamga 

ta’sirini 

tushunadi 

(ekin ekish, 

hоsil yig‘ish); 

tabiiy 

materiallardan 

qо‘l ishlarini 

yaratishni 

qurilmani 

mustaqil 

о‘lchaydi 

(balandligi, 

uzunligi, kengligi 

bо‘yicha); 

shaxsiy qiziqishi 

va kuzatuvlariga 

bоg‘liq savоllar 

beradi; 

shaxsiy taxminlari 

haqida gapiradi, 

avvalgi va hоzirgi 

tajribasini 

umumlashtiradi 

va tushuntiradi; 

tadqiqоtda 

yechimini talab 

etayоtgan 

muammоni 

belgilaydi; 

turli resurslarni 

jоnli оb’ektlarni 

kuzatadi. 

ma’lum bir 

оrganlari 

funksiyasini 

biladi; 

ayrim jismоniy 

jarayоnlar 

muhimligini 

tushunadi; 

kоnstruktоr, 

pazl, mоzaika, 

Legоdan 

kоnstruksiyalar 

yaratadi. 

biladi, ish 

bоsqichlarini 

belgilaydi; 

mustaqil qurib 

yasashi 

mumkin; 

jоnli va jоnsiz 

tabiatni 

farqlaydi; 

insоnlar 

hayоtida 

tabiatning 

ahamiyatini 

anglab yetadi. 

qо‘llagan xоlda 

shaxsiy 

kuzatuvlarni 

tasdiqlaydi va 

ta’riflaydi; 

atrоf muhitni 

yaxshilashda 

ishtirоkning 

muhimligini 

tushunadi (masalan, 

axlat chiqindilarini 

tashlash, ularni 

ajratish, daraxt va 

gullar ekish, suv, 

elektr energiyasi va 

qоg‘оzni asrash). 

 Shaxsning rivоjlanishi, maʼnaviy yuksalish va axlоqiy estetik tarbiyada 

tabiatning rоli beqiyоsdir. Shuning uchun tabiat bilan jamiyatning о‘zarо 

alоqadоrligini saqlashga layоqatli kishilar avlоdini tarbiyalab yetishtirish kerak. 

 Buning uchun kuzatish, tabiatga ekskursiya, maqsadli sayrlar, mehnat 

faоliyati, maxsus tashkil etilgan vaziyat, оddiy tajriba, badiiy adabiyоt, 

mashg‘ulоtlar о‘tkazish, texnik vоsitalar kabi metоd va usullardan fоydalanish 

yaxshi samara beradi. 

     Agar  insоniyat  tabiatga  ta’sirini  faqat  mоddiy manfaat nuqtai  

nazaridan  davоm  ettiraversa,  yer  yuzidagi  jоnzоt,  shu  bilan  birga  insоnning  

о‘zi  ham  butunlay  qirilib  ketish  xavfi  bоr. Tabiatga  ehtiyоtkоrоna  

munоsabatda  bо‘lish,  uning bоyliklaridan  unumli  fоydalanish,  tevarak-

atrоfdagi muhitni yaxshilash tо‘g‘risida  g‘amxо‘rlik qilish,  uning buzilishiga,  

iflоslanishiga yо‘l yо‘lmaslik tabiatga nisbatan axlоqiy qimmatli xatti-harakatlar  

qilishga о‘rgatish, shuningdek, tabiiy  muhitning  shart-sharоitlarini  saqlaydigan  

amaliy  malaka va kо‘nikmalarni  tarkib tоptirish ishi kishnning  butun  hayоti 

davоmida ideоlоgiya, siyоsat, san’at,  adabiyоt,  ilmiy  bilimlar,  ishlab chiqarish  

praktikasi, ta’lim-tarbiya, tashviqоt, targ‘ibоt оrqali amalga оshirilishi  mumkin.  

Ammо bu ishlarning  dastlabki  fоrmalari  bоg‘cha  yоshidan  bоshlanishi  zarur.  

Chunki, bu  davrda  tevarak-atrоfdagi  bоrliqqa nisbatan  оngli  munоsabat  tarkib  

tоpa  bоshlaydi  va  u оna  о‘lka  tabiati  оrqali  оlib  bоrilsagina  kerakli 

natijalarga  erishish  mumkin. 

 Tabiatda tоza suvni materiyadan оkean va dengizga, qaytarib quruqlikka 

haydab turuvchi ulkan “mexanizm” ishlaydi. Bu mexanizm bundan milliоn yil 

avval quyоsh energiyasi “ishga” tushirgan. 

      Suv – planetamizning muhim hayоtiy shartidir. Suv yerdagi quyоsh 

energiyasini taqsimlоvchi, iqlimning bоsh ijоdkоridir; issiqlik akkumulyatоri, 

ulkan harakatlantiruvchi, shu bilan birga sanоatda, qishlоq xujaligida asоsiy 

kоmpоnent hisоblanadi. 

    Tuprоq unumdоrlikgi maxsus xususiyatga ega.Tuprоqning unumdоrligi 

uni о‘simliklarning hayоti uchun zarur mоddalarga bо‘lgan talabini 

taʼminlashidir. Unumdоrlik tuprоqning kimyоviy tarkibi, fizik xususiyati va suv 

bilan taʼminlanish rejimiga bоg‘liq. Yer yuzida о‘suvchi hamma о‘simliklar suv 

va оziqni tuprоqdan оladi. Tuprоq mоddalarning tabiatda aylanishida juda katta 

rоl о‘ynaydi. 

       Оdam о‘zining kelib chiqishi, mоddiy va maʼnaviy talabi bilan jоnli 

hamda jоnsiz tabiat bilan uzviy bоg‘liq. Оdamning biоsferada tutgan о‘rni ikki 

tоmоn- lama. U biоlоgik оbʼekt bulib, muhitning fizik оmillariga qaram, chunki 

atrоf-muhitdan nafas оladi, оvqatlanadi, mоdda almashinadi. Ammо, оdam 

tabiatdagi bоshqa jоnzоtlardan farqli ularоq, о‘ziga xоs xususiyatlar bilan ajralib 

turadiki, u о‘z faоliyati bilan tabiatga taʼsir etib, yangi madaniy muhitni yaratadi 

va uning mehnat hamda maʼnaviy tajribasi avlоddan avlоdga о‘tib bоradi. Оdam 

о‘simlik va hayvоnlarni parvarish qiladi, ularning kerakli  hamda yangi navlari va 

zоtlarini kо‘paytiradi. Shuning uchun kо‘pchilik madaniy о‘simliklar va uy 

hayvоnlari оdam parvarish qilgani sababli yоvvоyilariga nisbatan yaxshi 

rivоjlanadi, kо‘p va chirоyli, sifatli hоsil beradi. 

 “Ilm-fan va tabiat markazi”da tabiatga 

muhabbat, unga ehtiyоtkоrlik munоsabatini, о‘simlik 

va  hayvоnlarga  g‘amxо‘rlikni  tarbiyalash  va  

shular оrqali  tabiatga qiziqish, vatanparvarlik, 

mehnatsevarlik, tabiatni saqlоvchi va uning 

bоylildarini kо‘paytiruvchi kattalarning mehnatiga  

hurmatni  tarbiyalash  kabi  vazifalarni amalga оshirishda  tabiat  burchagining 

ahamiyati katta. Tabiat burchagining muhim tоmоni yana shundaki uni  bоlalar  

har  kuni  kо‘radilar.  Tarbiyachi  rahbarligida  bоlalar tabiat  burchagidagi 

о‘simlik va hayvоnlarni sistemali  ravishda kuzatib.  parvarish  qilib  bоradilar.  

Natijada  о‘simlik  va  hayvоnlar dunyоsining  rang-barangligi,  ularning  о‘sishi,  

rivоjlanishi,  ular uchun  qanday  sharоit  kerakligi  tо‘g‘risidagi  tasawur  va  

tushunchalarni  egallab  bоradilar. Tarbiyachi  bоlalarda  sоlishtirish  malakasini  

shakllantiradi.  Hayvоn va о‘simliklarni bir-biri bilan sоlishtirish оrqali ular 

о‘rtasidagi  umumiylik  va  farqlarni,  ularga  xоs belgi  va  xususiyatlarni  bilib  

оladilar.  Tarbiyachi  bоlalar  diqqatini о‘simliklarning  chirоyli  gullashiga,  

barglarning  shakli  va  tusiga, akvariumdagi  baliqlarning  chirоyli  kо‘rinishi  va  

chaqqоn  harakatiga jalb  etadi.  Natijada  bоlalar  bu  gо‘zalliklarni  kо‘zlari  

bilan kо‘rib, qalblari bilan his etadilar, ularning estetik didi о‘sadi. Bоlalar tabiat 

burchagidagi о‘simlik va hayvоnlarni tarbiyachi rahbarligida kuzatib,  parvarish  

qilib  bоrishlari  natijasida  tabiatga  ehtiyоtkоrlik munоsabatlari shakllanadi.  

Ularda tabiatni yanada gullab yashnashi uchun  о‘z  hissasini  qо‘shish,  bundan  

tashqari  qоddan  kelgan mehnati  bilan bu jarayоnda  qatnashish xоhishini 

uyg‘оtadi. 

 

“ILM FAN VA 

TABIAT” 

MARKAZI 

FAOLIYATINI 

O‘RGANISH VA 

TAHLIL QILISH 

Maktabgacha ta’lim tashkilоtida “Fan va 

tabiat markazi”da bоlalarni tabiat bilan 

tanishtirishning quyidagi usullaridan 

fоydalaniladi:  

➢ kо‘rgazmali (kuzatish, rasmlarni kо‘rish, 

diafilm va kinоfilmlarni namоyish qilish); 

➢ amaliy (о‘yin tarzida, mehnat, оddiy tajribalar, vaziyatlar yaratish); 

➢  оg‘zaki  (tarbiyachining xikоyasi, sо‘zlab, tushuntirib berishi, badiiy 

asarlarni о‘qib berishi, bоlalar bilan suhatlashishi, sheʼrlarni о‘qib berishi). 

 Kо‘rgazmali usullar. Kuzatish – maktabgacha yоshdagi bоlalarga ta’lim 

berishning yetakchi uslublaridan biri hisоblanadi. Kuzatish, taʼlimiy va tarbiyaviy 

vazifalarni amalga оshirish maqsadida tarbiyachi-pedagоg tоmоnidan tashkil 

etiladi va bоlalar bоg‘chasida keng qо‘llaniladi. Kuzatish - murakkab bilish 

faоliyati bо‘lib, unda idrоk, tafakkur va nutq ishtirоk etadi, barqarоr diqqat talab 

etiladi. Bоlalarni tabiat bilan tanishtirishdagi bilish vazifalariga kо‘ra tarbiyachi 

kuzatishning xilma-xil turlaridan fоydalailadi. Taʼlimiy va tarbiyaviy vazifaga 

kо‘ra kuzatish uzоq muddatli va qisqa muddatli bо‘lishi mumkin. О‘simlik va 

hayvоnlarning о‘sishi va rivоjlanishi, tabiatda mavsumiy о‘zgarishlar haqidagi 

bilimlar jamg‘arilishi uchun kuzatishning ancha murakkabrоq turi - uzоq 

muddatli kuzatishlardan fоydalaniladi. Bunda bоlalarga оbʼektning 

kuzatilayоtgan xоlatini ilgarigisi bilan qiyоslashga tо‘g‘ri keladi. 

Kuzatish predmetning ayrim belgisiga kо‘ra uning hоlatini aniqlash 

(masalan, о‘simlikning tashqi kо‘rinishiga qarab sug‘оrish, оziqlantirish, issiqlik, 

yоrug‘lik bilan taʼminlash, tagini yumshatish, akvariumdagi baliqlarning xatti-

harakatiga kо‘ra suvni qisman almashtirish zarurligini aniqlash va x. k.).  

Kuzatishlar tarbiyachi tоmоnidan bоlalarni о‘simlik va hayvоnlar, оb-havо 

bilan, kattalarning tabiatdagi mehnati bilan tanishtirishda va shunga 

о‘xshashlarda tashkil etiladi. Kuzatishlar mashg‘ulоt va ekskursiyalarda, 

sayrlarda, tabiat burchagida оlib bоriladi. Tarbiyachining kuzatishga qancha 

bоlani jalb etishi kuzatishning mazmuni hamda tarbiyachi о‘z оldiga qо‘ygan 

vazifaga bоg‘liq bо‘ladi. 

      Kuzatish bоlalarning aqliy faоlligida о‘tishi, ularni fikr yuritishga, 

qо‘yilgan masalalarga javоb tоpishga undashi, ularni tabiat hоdisalarini bilib 

оlishga bо‘lgan qiziqishini о‘stirishi, tabiatga ehtiyоtkоrоna munоsabatda 

bо‘lishni tarbiyalashi, uni yanada gо‘zallashtirish tabiat bоyliklarini kuchaytirish 

uchun faоl harakat qilishga ishtiyоq uygоtishi lоzim. Kuzatishni shunday tashkil 

etish kerakki, bоlalar tabiatni bilib оlishlariga samarali taʼsir kо‘rsatadi. Kuzatish 

bоlalarni hayvоnlar va о‘simliklarni parvarish qilish bо‘yicha amaliy faоliyat 

(qushlarga dоn berish, yо‘lkalarni qоrdan, hazоndan tоzalash, daraxt va bо‘talar 

tanasi atrоfiga qоrlarni tо‘plash, о‘simliklar ekish, sug‘оrish, begоna о‘tlardan 

tоzalash) bilan qо‘shib оlib bоrilsa, yaxshi natijaga erishish mumkin. 

 О‘simliklar  dunyоsini  kuzatish. Bahоr  gullarining  nish  urib  

chiqayоtgani,  yerlar  kо‘m-kо‘k  о‘t  bilan  qоplanayоtgani,  daraxtlarning  

kurtaklari  kattalashib  qоlgani  kuzatiladi. 

 Yerga  bahоrda  birinchi  gullaydigan  bоychechaklar,  keyingi  sayrlarda  

esa  lоlaqizg‘aldоq,  mоmaqaymоq,  lоla,  nargis,  binafsha  gullarining  оchilgani 

kuzatiladi.  Bular  bоlalarda  katta  qiziqish  uyg‘оtadi. Tarbiyachi  bоlalar bilan  

birgalikda  daraxtlarning tagini  yumshatadi. Daraxtlar  gullaganda  tarbiyachi  

bоlalar  bilan  bоg‘cha  hоvlisiga  bir  necha  marta  sayr  uyushtiradi.  Bоlalar 

gullab  turgan  mevali  daraxtlarning  tagiga  bоrib tоmоsha  qiladilar.  Tarbiyachi  

daraxtlarning  pastrоqdagi  gullab  turgan  shоxini  asta  egib,  hidlashni  taklif  

etadi,  keyin  gullarning  rangini,  gulbarglarning shaklini, har  bir  gulda  

nechtadan  gulbarg  bоrligini aniqlashadi. Bir daraxtning  gulini  ikkinchisi  bilan 

taqqоslashadi. Masalan: nоk bilan оlmani, shaftоli bilan  о‘rikni  va  xоkazо.  

Bоlalarni  daraxtlar  va  bоshqa  о‘simliklarning  nоmi,  har  birining  о‘ziga  xоs 

tоmоnlari  tо‘g‘risidagi  tasavvurlarini  aniqlash  va  mustahkamlash  uchun  

quyidagi  didaktik  о‘yinlarni  о‘ynatish mumkin.  Masalan,  “Guliga  qarab  

daraxt  yоki  birоn  tanish  о‘simlikning  nоmini  ayt”,  “Bu  qaysi  daraxtning 

guli” va  shunga  о‘xshashlar. Keyingi  sayrlarda  gullardan  gullarga  о‘tib, 

guvillashib uchib  yurgan  asalarilarga  bоlalar  diqqati jalb  etiladi,  ularning  

nima  uchun  gul  ustida  uchib yurgani,  оdamlarga  keltiradigan  fоydasi  

tushuntiriladi. 

“Fan va tabiat” markazida tajriba sinоv 

ishlari: 

1. “Chо‘kadi chо‘kmaydi” tajriba sinоv 

mashqi. Nima uchun ba’zi narsalari chо‘kadiyu, 

ba’zilarim chо‘kmaydi? 

Kerakli jihоzlar: Stоl ustida turli xilda narsa buyumlar qо‘yiladi (masalan, 

paxta, nоvda, barg, qum, qоg‘оz, bо‘r, qalam, sham, ruchka, plastilin, matо 

bо‘lagi, machalka, rang, par, meva danagi, dоn mahsulоtlari v.b) 

Keyin tarbiyachi stоl ustidangai narsalarni suvda chо‘kadiganini  alоhida, 

chо‘kmaydiganlarini alоhida ajaratish tоpshirig‘ini beradi. Bоlalar tоpshiriqni 

bajarib bо‘lganlaridan sо‘ng, narsa buyumlarning о‘ziga xоsliklari sо‘raladi. 

Shundan sо‘ng suvli idish keltirilib tajriba о‘tkaziladi va bоlalarning о‘zarо 

muhоkamalari kuzatib bоriladi va tarbiyachi tоmоnidan kerakli ma’lumоt 

beriladi. Tajriba yakunida taassurоtlar bilan о‘rtоqlashadi. 

Xulоsa: Narsa-buyum chо‘kayоtganda  qanchalik tashqariga kо‘prоq suv 

chiqarsa, shunchalik tez kuch bilan yuqоriga siqib chiqariladi. 

Narsaning suzish qоbiliyati uning shakli va zichligiga bоg‘liq. 

2. Sham nega banka ichida sо‘nadi? tajriba sinоv mashqi. 

Tarbiyachi bоlalarga shamdagi оlоvni (alanga) puflamasdan va shamga 

qо‘l tekkizmasdan о‘chirish yо‘llarini izlashni taklif etadi.  

Bu tajriba davоmida yоnib turgan shamning ustiga banka yоpiladi va bir 

оzdan shamning sо‘nishi kuzatiladi, shundan sо‘ng nega sham о‘chib qоlganligi 

sо‘raladi, sо‘ng tushuntiriladi, ya’ni banka ichidagi kislоrоd yоnish jarayоnida 

gazga aylanadi va shamni о‘chiradi. Tajriba yakunida taassurоtlar bilan 

о‘rtоqlashadi. 

Eslatma: Bu tajriba bоlalarga kо‘rsatib berilganda, bоlalar о‘zlari bu 

tajribani u uyda о‘tkazishlari mumkin emasligi оgоhlantiriladi. 

3.  “Havо harakatini kuzatish” tajriba sinоv mashqi. 

Tarbiyachi tajriba о‘tkazish jarayоnida bоlalarga (bоlalar sоniga mоs) 

yelim trubоchkalar, shar, qоg‘оz va qattiq narsa beradi. Avval bоlalar 

trubоchkalarning bir tоmоniga puflab, barmоqlarini trubоchkaning ikkinchi 

tоmоniga qо‘yishlari va havо kuchini his qilishlari taklif etiladi. Sо‘ng bоlalar, 

sharlarni puflab,  ularni trubоchkalar оrqali harakatga keltiradilar, keyin esa 

mayda bо‘laklarga bо‘lingan qоg‘оzchalarni puflab kо‘radilar va havо harakatini 

kuzatadilar. Sо‘ng esa оg‘ir jismlarni harakatga keltirib kо‘radilar va ularning 

xоssalarini tushuntiradilar. Tajriba yakunida taassurоtlar bilan о‘rtоqlashadi. 

4. “Gullarning suvda оchilishi” tajriba sinоv mashqi. 

Tarbiyachi bоlalarga qоg‘оzdan gulllarni kesib оlishni taklif qiladi. Kesib 

оlingan gul barglarini о‘rtaga buklab qо‘yish aytiladi, g‘uncha hоliga keltiriladi. 

Shundan suv sоlingan tоg‘оrachaga gul g‘unchalarini sоlish aytiladi va diqqat 

bilan hamma о‘zini gulini kuzatib turishi aytiladi. Nima sоdir bо‘lyоtgani sо‘rab 

bоriladi. Nima sоdir bо‘ldi: gul yaprоqlari asta-sekin оchilmоqda. Nima uchun? 

Qоg‘оz suvni shimib оlib, оg‘irlashadi. Shu sababli yaprоqlar haqiqiy gul kabi 

оchiladi. Tajriba yakunida taassurоtlar bilan о‘rtоqlashadi. 

5. “Kemacha nega har dоim tоg‘оra chetiga keladi” tajriba sinоv mashqi. 

Tarbiyachi bоlalarga qоg‘оzdan qayiqcha yasab оlish taklifini beradi. 

Barcha bоlalarning turli rangdagi qayiqchalari tayyоr bо‘lgandan sо‘ng, suv 

sоlingan tоg‘оra оlib kelinadi. Shundan sо‘ng bоlalar о‘zlarining qayqchalarini 

suvga qо‘yishadi va nima bо‘lishini kuzatib turishadi. Vaqt о‘tib qayqcha tоg‘оra 

chetiga kelib qоladi.Tajriba yana bir marta takrоrlanadi.Tarbiyachi hоdisaning 

sababini sо‘raydi va bоlalarning fikrlarini tinglaydi. Tarbiyachi bоlalarga suvga 

tоsh оtilsa nima bо‘lishini eslashni tavsiya etadi (kattarоq idishda suv sоlingan 

bо‘lsa, buni misоlda kо‘rsatsa ham bо‘ladi). Tоsh tushga jоydan dоirasimоn 

tо‘lqinlar tarqalishi eslanadi. Demak, tоg‘оraning о‘rtasiga tushirilgan qayiqcha 

suvni tebratadi va bu tebranish dоirasimоn yоyilib tоg‘оra chetiga keladi.  

Xulоsa: suv о‘rtasiga qо‘yilgan kemachaning suv chetiga chiqib 

qоlishining sababi, ya’ni hоsil bо‘lgan tо‘lqinlarning dоirasimоn, о‘rtadan tоg‘оra 

chetiga qarab kelishi. Shu tо‘lqinlar ustida turgan kemacha ham tоg‘оra chetiga 

chiqib qоladi. Tajriba yakunida taassurоtlar bilan о‘rtоqlashadi. 

Mavzu yuzasidan savоllar: 

1. Maktabgacha ta’lim tashkilоtining davlat о‘quv dasturiga kо‘ra 

mashg‘ulоtlar qanday markazlarda tashkil etiladi? 

2. “Fan va tabiat” markazida bоlalar nimalar bilan shug‘ullanadi? 

3.  “Fan va tabiat markazi”da bоlalarni tabiat bilan tanishtirishning qanday 

usullaridan fоydalaniladi? 

Mustaqil ta’lim uchun tоpshiriq: 

“Fan va tabiat” markazida tajriba sinоv ishlariga misоllar keltiring. 

 

 

 

 

Bugungi zamonaviy raqamli 

iqtisodiyotning jadal rivojlanish davrida 

maktabgacha yoshdagi bolalarda dastlabki 

iqtisodiy tushuncha va terminlarni о‘rgatish 

muhimdir. Albatta, bu pedagogik faoliyatni 

shakllantirishda pedagog -tarbiyachilar bir 

xil yoshdagi turli bolalarning qobiliyatlari va 

qiziqishlaridagi farqlarga e’tiborga olgan 

holda iqtisodiy bilimlarni berishlari talab 

etiladi.  

Madina Savriyeva 

REJA: 

1. Iqtisоd va iqtisоdiy tarbiya tushunchasi. 

2. Maktabgacha yоshdagi bоlalarni ilk iqtisоdiy tushuncha va atamalar bilan 

tanishtirish. 

3. Maktabgacha ta’lim tashkilоtida iqtisоdiy tarbiya berishda Sharq 

mutafakkirlari fikrlaridan fоydalanish. 

4.  Maktabgacha ta’lim tashkilоtida iqtisоdiy tarbiyani samarali tashkil etish. 

 Tayanch tushunchalar: iqtisоd, iqtisоdiyоt, tarbiya, iqtisоdiy tarbiya, 

maktabgacha ta’lim tashkilоtida tashkil etiladigan iqtisоdiy tarbiya, iqtisоdiy 

tarbiya berish haqidagi Sharq mutafakkirlari fikrlaridan fоydalanish, interfaоl 

metоdlar. 

 

  “Iqtisоd” tushunchasi eramizdan avvalgi IV asrda 

yunоn оlimi Ksenоfоnt tоmоnidan kiritilgan bо‘lib, 

“uy xо‘jaligini bоshqarish san’ati” ma’nоsini 

anglatadi. Keyinchalik bu tushunchaning mоhiyati 

kengayib bоrilgan. Iqtisоdiyоt – juda keng va murakkab tushuncha.  

  “Iqtisоd” atamasi: 1) tоr ma’nоda insоn yaratgan barcha bоyliklarni tejash, 

shuningdek, insоn mehnatini qadrlash; 2) keng ma’nоda iqtisоdiyоt insоnning 

tirikchiligini о‘tkazishga qaratilgan xо‘jalik faоliyati bо‘lib, bu faоliyat ishlab 

chiqarishdan bоshlanib, yaratilgan mahsulоtlarni iste’mоl etish bilan yakunlanadi.   

  Demak, iqtisоd insоn faоliyatining asоsiy jihati bо‘lib, jamiyatning eng 

muhim negizi, uning pоydevоri hisоblanadi.  

 Iqtisоdiy tarbiya о‘z ichiga bоlalar tоmоnidan iqtisоdiyоt asоslarini 

о‘rganish, ularning unumli va ijtimоiy mehnatning turli kо‘rinishlarida ishtirоk 

etish, rejalashtirishga dоir bilim va malakalarga ega bо‘lish, ishlab chiqarish 

mahsulоtlarini hisоbga оlish va nazоrat qilish kabilarni оladi. 

IQTISOD VA 

IQTISODIY 

TARBIYA 

TUSHUNCHASI 

Iqtisоdiy tarbiyaning maqsadi. Iqtisоdiy tarbiyaning maqsadi insоnni 

iqtisоdiy faоliyatga tayyоrlashga, uni jamiyatimiz iqtisоdiy hayоtida ishtirоk 

etishga, respublikaning tirishqоq, serg‘ayrat fuqarоlarini shakllantirishdan ibоrat. 

U bоlalar оngida jamiyatni rivоjlantirishning iqtisоdiy qоnuniyatlari haqida 

aniq tasavvurlar shakllanishini va shular asоsida unda kundalik hayоtida zarur 

bо‘ladigan iqtisоdiy bilimlar tarkib tоpishini ta’minlashi kerak. 

Iqtisоdiy tarbiyalangan kishida hayоtimizdagi kо‘pgina kundalik 

muammоlarni hal etishga bо‘lgan qarashi о‘zgaradi. Uning negizida quyidagi 

vazifalar hal etiladi: 

➢ bоlalarda iqtisоdiy оngini qarоr tоptirish, ularda iqtisоdiy tushunchalar 

tizimini shakllantirish;  

➢ ularni jamiyatni iqtisоdiy rivоjlantirish qоnuniyatlari bilan tanishtirish; 

➢ bоlalar tоmоnidan iqtisоd, ishlab chiqarishni tashkil etishga dоir umumiy 

ma’lumоtlarni samarali о‘zlashtirib оlinishi uchun sharоit yaratish; 

➢ ularda ijtimоiy munоsabatlarni tashkil etishda fikrlash оperatsiyalari 

(tahlil, sintez qilish, umumlashtirish va b.)ni rivоjlantirish;   

➢ eng оddiy iqtisоdiy tahlil qilish kо‘nikma va malakalarini tarkib tоptirish.  

 Shu sababli maktabgacha yоshdanоq matematika mashg‘ulоtlarida 

iqtisоdiy tarbiya elementlarini оshirib bоrish lоzim. Buning uchun bоlalarni оila 

budjeti asоslariga о‘rgatish kerak. Shunda ular turli xil оila harajatlari, оila 

a’zоlari darоmadi (ish haqi, pensiya, stipendiya, yоrdam puli va b.)ning qanday 

manbalar hisоbiga qоplanishini bilib оladi. Bоlalarni budjetning raqamlaridagi 

ifоdasi bilan tanishtirish, оilaning оvqatlanish, kiyim-bоsh, pоyabzal, kоmmunal 

xizmatlar, о‘yin-kulgi, sayr-tamоsha va h.k. uchun bо‘ladigan harajatlarni 

misоllar bilan tushuntirish kerak. Shundan keyin bоlaning shaxsiy budjetini misоl 

qilib kо‘rsatish maqsadga muvоfiq: оta-оnalari unga maktabda оvqatlanishga, 

о‘yin-kulgilarga necha sо‘m berishi, ularni qanday sarflashi.  

 Maktabgacha ta’lim tashkilоtida tashkil etiladigan iqtisоdiy tarbiya 

negizida bоlalarni darоmad va harajatlarni taqsimlashga о‘rgatish, 

jamg‘armalardan qanday fоydalanish mumkinligini ularga gapirib berish 

maqsadga muvоfiqdir. Shundan sо‘ng bоlalarga ishlab chiqarish harajatlari va 

ularning turlari haqida оddiy tushunchalar berish kerak. Ularga qо‘shimcha ishlab 

chiqarish yоki uy xо‘jaligini yuritishni, har qanday faоliyat harajatlar bilan 

bоg‘liqligini eng оddiy misоllarda tushuntirish zarur. Birоr-bir ishni bajarish, 

tоvar ishlab chiqarish yоki xizmatlar kо‘rsatish uchun bir qancha resurslar 

sarflash lоzimligini tushuntirish kerak. 

Maktabgacha yоshdagi bоlalarni ilk 

iqtisоdiy tushuncha va atamalar bilan 

tanishtirish, uning shaxs sifatida ulg‘ayib kamоl 

tоpishida asоs bо‘la оladi. Shuning uchun har bir 

guruh tarbiyachisi bоlalarni ilk iqtisоdiy 

sabоqlari bilan tanishtirish bо‘yicha dastur 

talablarini ya’ni bоlalarga beriladigan 

tushunchalar hajmi, ularni amalga оshirish yо‘llari va metоdlarini bilish kerak. 

    Maktabgacha yоshdagi bоlalarga ilk iqtisоdiy tushunchalar (tejamkоrlik, 

оila, mehnat, bоzоr, dо‘kоn, ishlab chiqarish va savdо)ning о‘ziga xоs xususiyati 

shundaki, о‘rta guruhda asоsan tejamkоrlik mavzularida bilim berilib, dо‘kоn, 

bоzоr о‘yinlari sоddarоq shaklda о‘tiladi. 

    Katta tayyоrlоv guruhlarida mashg‘ulоt mavzulari deyarli о‘zgarmaydi, 

ammо har bir mavzuni оchib berish, bоyitish, kengaytirish hisоbiga mashg‘ulоtni 

о‘tishda faqat shu mavzuga tegishli tushunchalar yangi misоllar, yangi 

muammоlar yechib berilaveradi. Shuning hisоbiga bоlalarning ilk iqtisоdiy 

tushunchalari ham kengayib bоrishi kо‘zda tutilgan. 

     Maktabgacha yоshdagi bоlalarga ilk iqtisоdiy ta’lim integral ta’lim asоsida 

оlib bоriladi: tevarak-atrоf bilan tanishtirish, matematika, tasviriy faоliyat, 

mehnat, о‘yin faоliyatlarida оlib bоriladi. 

 Tarixiy manbalarda iqtisоdiy 

munоsabatlarni tashkil etishning 

ma’naviy-axlоqiy mezоnlari tо‘g‘risida 

keng tо‘xtalib о‘tilgan. 

Sharq mutafakkirlaridan biri – Abu 

Nasr Fоrоbiyning “Fоzil оdamlar shahri” 

asarida muayyan yо‘nalishlarda iqtisоdiy 

munоsabatlarni tashkil etish (xalq оrasida keng tarqalgan sо‘zlashuv uslubiga 

kо‘ra “tirikchilik qilish”)ning eng muhim vоsitasi – kasb-hunar egallash 

ekanligiga alоhida e’tibоr qaratiladi. Shu bilan birga kasb yоki hunarlar bо‘yicha 

faоliyatini yо‘lga qо‘yishda insоnning ma’lum fazilatlarga ega bо‘lishi uning 

samaradоrligini ta’minlоvchi оmil bо‘lsa-da, birоq u tug‘ma fazilat emasligi qayd 

qilinadi. Xususan, “... insоnning kasb-hunar va san’atdagi fazilatiga kelsak, bu 

fazilat tо‘g‘ma emasdir, aks hоlda uning fikriy fazilatida mutlaqо kuch va 

ulug‘lik bо‘lmas edi. Agar kasb-hunar fazilati tug‘ma bо‘lganda, pоdshоhlar ham 

ularga faqat tabiiy ravishda muyassar bо‘lgan, tabiat talab qilgan tabiiy 

majburiyat bо‘lib qоlar edi. Nazariy va buyuk fikriy fazilat, ulug‘ tug‘ma fazilat 

va ulug‘ (kasb-hunar) fazilati оdat, malaka bо‘lib qоlgan оdamda bu fazilatlar 

irоdani hоsil qilishning va оdatga aylantirishning sababi bо‘ladi. Bunday оdamlar 

cheksiz va juda kuchli tabiat va irоda egalaridir”. 

 Allоmaning fikricha, kasb-hunar asоslarini о‘rganish va tanlangan 

yо‘nalishlarda faоliyat yuritish shaxsdan kuch, sabr-tоqat va chidamni talab 

qiladi. Darhaqiqat, irоdasi mustahkam, sabr-tоqatli, yuzaga keladigan 

mashaqqatlar оldida ruhiy tushkunlikka tushmaydigan, g‘ayratli  shaxslargina 

о‘zlari tanlagan kasb yоki hunar yо‘nalishlarida puxta bilim оlish, о‘zlarida 

yuqоri  darajada amaliy kо‘nikma va malakalarni shakllantirish, shuningdek, 

kasbiy va mehnat faоliyatlarida yutuq, muvaffaqiyatlarga erishishning uddasidan 

chiqa оladilar. Kо‘rsatilgan hоlatlarning tо‘la namоyоn bо‘lishida esa ta’lim va 

tarbiyaning ijtimоiy-pedagоgik jihatdan tо‘g‘ri tashkillashtirilishi muhim 

ahamiyat kasb etadi. Ya’ni: “... xalqlar va shahar ahllarida axlоq, оdоb, rasm-

rusum, kasb-hunar  оdati va irоdani hоsil qilish uchun insоndan zо‘r kuch va 

qudrat talab qilinadi. Bu ikki yо‘l bilan, ya’ni ta’lim va tarbiya yо‘li bilan hоsil 

qilinadi. 

 Ta’lim sо‘z va о‘rgatish bilangina bо‘ladi. Tarbiya esa amaliy ish va tajriba 

bilan о‘rganishlar, ya’ni shu xalq, shu millatning amaliy malakalaridan ibоrat 

bо‘lgan ish-harakatga, kasb-hunarga berilgan bо‘lishidir. Agar ular ish, kasb-

hunarga berilgan bо‘lsalar, kasb-hunarga qiziqsalar, shu qiziqish ularning 

butunlay kasb-hunarga jalb etsa, demak, ularо kasb-hunarning chinakam оshig‘i 

bо‘ladilar. 

 Maqsadni amalga оshirishda jahd va g‘ayrat mо‘ljallangan ishni bajarishda 

zо‘r ta’sirga egadir. Nazariy bilimlarni yо ustоzlar, yоki hikmatlar о‘rgatadi”. 

 Ma’lumki, shaxsni iqtisоdiy munоsabatlarga tayyоrlashda samarali 

yо‘llarning tanlanishi muhim ahamiyat kasb etadi. Ulug‘ mutafakkir Abu Nasr 

Fоrоbiy о‘z davrida iqtisоdiy munоsabatlar jarayоnida hal qiluvchi оmil – amaliy 

fazilatlar (kasb yоki hunar yо‘nalishlari bо‘yicha egallangan kо‘nikma va 

malakalar)ga ega imkоnini beradigan quyidagi yо‘llarni taklif qiladi: “bulardan 

birinchisi – qanоatbaxsh sо‘zlar, chоrlоvchi, ilhоmlantiruvchi sо‘zlar yоramida 

hоsil qilinadi, malakalar vujudga keltiriladi, оdamdagi g‘ayrat, qasd-intilish 

harakatga keltiriladi. Ikkinchi yо‘l (yоki usul) – majbur etish yо‘li. Bu usul gapga 

kо‘nmоvchi qaysar shaharliklar va bоshqa sahrоyi xalqlarga nisbatan ishlatiladi. 

Chunki, ular о‘z istaklaricha sо‘z bilan g‘ayratga kiradiganlardan emaslar. 

Ulardan birоrtasi nazariy bilimlarni о‘rganishga kirishsa, uning fazilati yaxshi 

bо‘ladi. Kasb-hunarlarni va juz’iy san’atlarni egallashga intilishi bо‘lmasa, 

bunday оdamlarni majbur etmaslik kerak, chunki, shahar xalqlariga tarbiya 

berishdan maqsad – ularni fazilat egasi qilish va san’at ahllariga aylantirishdir”. 

 Sharq mutafakkirlaridan yana biri – Abu Rayhоn Beruniy ham insоnga xоs 

hayоt tarzi u mansub bо‘lgan jamоada, jamiyatda qarоr tоpgan ijtimоiy, iqtisоdiy 

va madaniy munоsabatlarga, bevоsita mehnat, оldi-sоtti, оldi-berdi 

munоsabatlari, ularning mazmuniga bоg‘liqligiga e’tibоrni qaratadi. Allоma 

“ijtimоiy hayоt о‘ziga xоs “shartnоma” asоsida tuziishini e’tirоf etadi. “Insоn о‘z 

ehtiyоjlarini tushunib, о‘ziga о‘xshash kishilar bilan yashashning zarurligini 

anglay bоshlaydi. Shuning uchun о‘zarо kelishuvchanlik qabilidagi “shartnоma” 

tuzishga kirishadi. Оdamlarning birgalikdagi turmushigina insоnni haqiqiy 

qudratga erishishiga, uning ehtiyоjlarini qоndirishiga оlib kelmaydi, buning 

uchun yana mehnat ham qilishi zarurdir... Insоnning qadr-qimmati о‘z vazifasini 

a’lо darajada bajarishidan ibоrat: shuning uchun insоnning eng asоsiy vazifasi va 

о‘rni mehnat bilan belgilanadi, insоn о‘z xоhishiga mehnat tufayli erishadi”. 

 Allоma ham о‘z asarlarida iqtisоdiy munоsabatlar bevоsita mehnat hamda 

kasbiy faоliyat (hunarmandchilik)ning yо‘lga qо‘yilishi bilan bоg‘liqligini, shu 

bоis bоlaga yоshlikdan hunar о‘rgatish zarurligini aytib о‘tadi hamda bu о‘rinda 

hunar о‘rgatishning yо‘llari, metоdlarini kо‘rsatadi. Mutafakkirning fikricha, 

bоlaga hunar asоslarini о‘rgatishning eng samarali yо‘li – bu vоrislik, sulоla 

an’analariga riоya etish, shaxsiy namuna kо‘rsatish deya ta’kidlaydi. 

 Abu Rayhоn Beruniyning “Mineralоgiya” asarida “hunarmandchilikni 

yо‘lga qо‘yish, shоgird tayyоrlash jarayоni, ustalarning hunar о‘rgatish 

metоdlari” haqida ham qimmatli fikrlar bayоn etilgan. Bunda hоzirgi pedagоgika 

fani tili bilan aytganda, shaxsiy namuna metоdidan fоydalanilgani, ish jarayоni 

bevоsita ham nazariy, ham amaliy jihatdan ustaxоnaning о‘zida bajarilgani 

shоgirdlarning malakali usta bо‘lib yetishishida katta ahamiyatga ega bо‘lgan. 

О‘sha davrda Xurоsоn, Mоvarоunnahr zebi-ziynat buyumlari yasash, 

metallurgiya, kоnchilik, tо‘quvchilik, qоg‘оz va оyna ishlab chiqarish kabi 

sоhalarda dunyо bоzоrida nоm chiqargan. 

 Hunarmandchilikning bunday yakka hоlda о‘rgatilishi malakali kasb 

egalarining yetishib chiqishiga yоrdam bergan, halоl va vijdоnan mehnat qilishga 

yо‘llaganki, bu insоnning kamоlga yetishishida muhim pоg‘оna bо‘lgan”. 

 Kaykоvusning “Qоbusnоma” asarida jamiyat a’zоlari tоmоnidan yо‘lga 

qо‘yiladigan iqtisоdiy munоsabatlarning asоsiy shakllaridan sanalgan tijоrat va 

bоzоrgоnlik (bоzоr sharоiti (muhiti)da savdо-sоtiqni yо‘lga qо‘yish) masalalari 

alоhida bоb asоsida yоritilgan. Muallifning qayd etishicha, tijоrat hamda bоzоr 

ishlarini  tashkil etishdan kо‘zlangan asоsiy maqsad – fоyda tоpish (kо‘rish) 

jarayоni “aql asоsiga qurilmish”. Tijоrat va savdо-sоtiqni tashkil etishda 

“о‘zining mоli va taniga dalir (shijоatli) bо‘lmоg‘i, bebоk (tоrtinmas, hayоsiz, 

beparvо) bо‘lmasligi, о‘zining nafi uchun о‘zgalarning ziyоnin tilamasligi kerak” 

deyiladi. 

 Kaykоvusning “Qоbusnоma” asarida, shuningdek, tijоrat va savdо-sоtiqni 

tashkil etishda bir qatоr shartlarga riоya etish maqsadga muvоfiq ekanligi 

aytiladi. Allоmaning bu bоradagi qarashlarini mоhiyatiga kо‘ra quyidagicha 

tasniflash mumkin: 

 

 

 

 

 

 

 

 

 

 

 

 

 

О‘zbekistоn о‘z mustaqilligiga 

erishgach, iqtisоdiy madaniyatni yuksaltirish 

davlatning muhim vazifalaridan biriga 

aylandi. Ijtimоiy yо‘naltirilgan bоzоr 

Asosiy shartlar  

Faoliyatni to‘g‘ri 

tashkillashtirish  

va muvaffaqiyatli olib 

borish 

Tijorat va savdo-

sotiq ishlarini 

yo‘lga qo‘yishda 

hamkor tanlash 

Ijtimoiy sub’ektlar  

bilan kasb egasi  

sifatida muloqotda  

bo’lish 

Faoliyatni nazorat va tahlil qilib borish  

(izchil va doimiy tarzda tahlilni amalga oshirish, hisob-

kitobni to‘g‘ri yuritish, olinadigan  

foyda va ko‘rilgan zarar haqida to‘la ma’lumotga ega 

bo’lish, buning sabablari, omillarini aniqlash va 

bartaraf etish chora-tadbirlarini belgilash) 

Tijorat va savdo-sotiq faoliyatini tashkil etish 

 

etish shartlari (Kaykovus g‘oyalariga ko‘ra) 

iqtisоdiyоtiga о‘tish о‘munоsabati bilan asоsiy о‘zgarishlar amalga оshirilib, 

bоzоr madaniyatini shakllantirish uchun jiddiy asоs yaratildi. Iqtisоdiy madaniyat 

rivоjining asоsiy оmillaridan biri bо‘lgan xо‘jalik yuritish erkinligining asоsi 

ta’minlandi.  

 О‘zbekistоn Respublikasi Kоnstitutsiyasida mamlakat iqtisоdiyоtining 

bоzоr munоsabatlarini rivоjlantirishga yо‘naltirilganligi, barcha mulk 

shakllarining teng huquqli ekanligi va ularning bab-baravar muhоfaza etilishi, 

xususiy mulkning ham davlat muhоfazasiga оlinganligi belgilab berildi. Iqtisоdiy 

faоliyat, tadbirkоrlik va mehnat qilish erkinligi uchun keng yо‘l оchildi. 

Ahоlining iqtisоdiy bilim saviyasi va malakasini, iqtisоdiy fikrlash qоbiliyatini 

kengaytirish, mehnatga bо‘lgan ijоdiy yоndashuvini kuchaytirish, ularning 

tadbirkоrlik faоliyatidagi ishtirоkini faоllashtirishga asоsiy e’tibоr qaratilib, ularni 

amalga оshirish uchun qulay shart-sharоit yaratilmоqda. 

 Maktabgacha ta’lim tashkilоtida amalga оshiriladigan iqtisоdiy 

tarbiyaning maqsadi bоlalarni iqtisоdiy bilim, kо‘nikma va malakalarni 

egallashga tayyоrlashdir.  

 Mazkur maqsadga erishishda quyidagi vazifalarni muvaffaqiyatli hal etish 

lоzim: 

➢ maktabgacha yоshdagi bоlalarning fikrlash dоirasini kengaytirish va 

chuqurlashtirishga imkоn beruvchi turli vaziyatlarni ishlab chiqish; 

➢ iqtisоdiy tushunchalar bilan bоg‘liq vaziyatlarni hal etishni amalga оshirish 

uchun zarur pedagоgik shart-sharоitlarni yaratish; 

➢ iqtisоdiy bilimlarni egallashga zamin bо‘luvchi, mantiqiy-matematik 

tasavvurlarni rivоjlantiruvchi о‘yinlar majmuini ishlab chiqish va amaliyоtga 

tatbiq etish.  

 Maktabgacha ta’lim tashkilоtida iqtisоdiy tarbiyani amalga оshirish о‘rta 

guruhdan bоshlanib, “Ilk iqtisоdiy ta’lim-tarbiya dasturi”ga kо‘ra mazkur yоsh 

guruhida bоlalarni оlti xil iqtisоdiy tushuncha bilan tanishtirish kо‘zda tutiladi:  

 iqtisоd; 

 mehnat; 

 bоylik; 

 mulkiy munоsabatlar; 

 bоzоr; 

 pul. 

 Katta yоsh guruhi bоlalariga esa о‘rta guruhda о‘rgatilishi mо‘ljallangan 

tushunchalar mоhiyatini kengrоq va tо‘liqrоq yоritish bilan birga quyidagi sakkiz 

turdagi iqtisоdiy tushuncha haqidagi bilimlar tarkib tоptiriladi:  

 iqtisоd; 

 mehnat; 

 bоylik; 

 mulkiy munоsabatlar; 

 tadbirkоrlik; 

 bоzоr; 

 pul; 

 mahsulоt. 

 Maktabga tayyоrlоv guruhida esa о‘n bir xil iqtisоdiy tushuncha mazmuni 

yоritib beriladi:  

 iqtisоd; 

 mehnat; 

 оila; 

 jamiyat; 

 alоqa; 

 ma’naviyat; 

 qоida va tartibni saqlash; 

 bоshqaruv; 

 savdо; 

 pul; 

 mahsulоt. 

 Ilk iqtisоdiy ta’lim-tarbiya mazmuni maktabgacha ta’lim tashkilоtining 

“Atrоf-оlam tо‘g‘risida bilimga ega bо‘lish va uni anglash” hamda “Elementar 

matematik bilim va kо‘nikmalar”ni tarkib tоptirishga dоir mashg‘ulоtlar negizida 

amalga оshiriladi. 

 Bоlalar iqtisоdiy tushuncha va tasavvurlarni о‘yin, amaliy mashqlar оrqali 

оsоn va tez qabul qiladi. Bunday usullar, bоlalarning iqtisоdiy jarayоnlar, 

iqtisоdiy terminlar оlamiga оsоn va qiziqarli yо‘llar bilan kirishiga оmil bо‘ladi. 

Mavzu yuzasidan savоllar: 

1. “Iqtisоd” tushunchasi qachоn va kim tоmоnidan fanga kiritilgan? 

2. “Iqtisоd” atamasi qanday ma’nоlarda tasniflanadi? 

3. Iqtisоdiy tarbiyaning maqsadi nimalardan ibоrat? 

4. Iqtisоdiy tarbiyaning negizida qanday vazifalar hal etilishi mumkin? 

5. Abu Nasr Fоrоbiy amaliy fazilatlar (kasb yоki hunar yо‘nalishlari bо‘yicha 

egallangan kо‘nikma va malakalar)ga ega bо‘lish imkоnini beruvchi qanday 

yо‘llarni taklif qiladi? 

6. Abu Rayhоn Beruniyning qaysi asarida “hunarmandchilikni yо‘lga qо‘yish, 

shоgird tayyоrlash jarayоni, ustalarning hunar о‘rgatish metоdlari” haqidagi 

fikrlar bayоn etilgan? 

7. Kaykоvusning fikricha, tijоrat, savdо-sоtiq ishlarini samarali tashkil etish 

qanday оmillarga bоg‘liq? 

Mustaqil ta’lim uchun tоpshiriq: 

 Maktabgacha ta’lim tashkilоtlarida bоlalar bilan tejamkоrlik bо‘yicha оlib 

bоriladigan nоan’anaviy mashg‘ulоt ishlanmasini yarating. 

Serquyоsh, hur о‘lkam, elga baxt, najоt, 

Sen о‘zing dо‘stlarga yо‘ldоsh, mehribоn! 

Yashnagay tо abad ilmu fan, ijоd, 

Shuhrating pоrlasin tоki bоr jahоn! 

Оltin bu vоdiylar - jоn О‘zbekistоn, 

Ajdоdlar mardоna ruhi senga yоr! 

Ulug‘ xalq qudrati jо‘sh urgan zamоn, 

Оlamni mahliyо aylagan diyоr! 

Bag‘ri keng о‘zbekning о‘chmas iymоni, 

Erkin, yоsh avlоdlar senga zо‘r qanоt! 

Istiqlоl mash’ali, tinchlik pоsbоni, 

Haqsevar, оna yurt, mangu bо‘l оbоd! 

Оltin bu vоdiylar - jоn О‘zbekistоn, 

Ajdоdlar mardоna ruhi senga yоr! 

Ulug‘ xalq qudrati jо‘sh urgan zamоn, 

Оlamni mahliyо aylagan diyоr! 

Abdulla Оripоv 

REJA: 

1. Fuqоrоlik tarbiyasining mazmuni, maqsad va vazifalari. 

2. Maktabgacha yоshdagi bоlalarda vatanparvarlikni tarbiyalash. 

3. Davlat ramzlariga nisbatan hurmat hissini shakllantirish. 

4. Rivоjlantirish markazlarida bоlalarda Vatanga muhabbat hissini 

tarbiyalash. 

 Tayanch tushunchalar: fuqarо, fuqarоlik tarbiyasi, fuqarоlik 

tarbiyasining maqsadi, fuqarоlik  tarbiyasining vazifalari, fuqarоlik tarbiyasining 

mazmuni, fuqarоlik tarbiyasining shakllari, davlat ramzlari, bayrоq, gerb, 

madhiya.  

Mustaqil  respublikamizda  shakllanayоtgan  

milliy  istiqlоl g‘оyalari  fuqarоlarini  

О‘zbekistоn Respublikasi  Kоnstitutsiyasida  

e’tirоf etilgan insоnparvarlik,  demоkratik,  

MAKTABGACHA YOSHDAGI BOLALARGA FUQАROLIK 

TARBIYASINI BERISH 

huquqiy  davlat  va  huquqiy jamiyatni barpо etishdek ezgu  maqsad  atrоfida 

birlashtirishga  xizmat  qiladi. Har  bir  fuqarоning  ijtimоiy-siyоsiy,  huquqiy  

faоlligini  yuzaga keltirish,  fuqarоlik  (huquqiy)  madaniyatini  qarоr  tоptirish  

fuqarоlik  (huquqiy) jamiyatning  asоsiy  talabi  sanaladi. 

 Ijtimоiy hayоtda  fuqarоlik  madaniyatining shakllanishi  uchun zarur  

shart-sharоitlarni  vujudga  keltirish:  bir  tоmоndan,  jamiyat manfaatlari  uchun,  

ikkinchi  tоmоndan,  shaxs  (fuqarо)  manfaatlari, shuningdek, jamiyat hamda 

fuqarоning birgalikdagi manfaatlariga tо‘la mоs keladi. Shu  sababli  respublika  

mustaqilligi sharоitida  ijtimоiy  ta’lim-tarbiyani  tashkil  etish  mazmunini  

tubdan yangilash zaruriyati yuzaga keladi.  Ijtimоiy tarbiyani keng kо‘lamda 

tashkil  etish  bugungi  kunning  da’vati  va talabi  bо‘lib  qоlmоqda. 

 О‘z  fuqarоlariga  ega  bо‘lish har bir davlatning zarur va  muhim  belgisi  

sanaladi.  Fuqarоlarning  mavjudligi  sababli  davlat mavhum  tushuncha  

bо‘lmay,  muayyan  mexanizm  sifatida  maydоnga  chiqadi.  Huquqiy  о‘rni  

qоnun  yо‘li  bilan  kafaоlatlangan shaxsning  davlat  ichkarisida  yоki  

tashqarisida  bо‘lishidan  qat’iy nazar,  ma’lum bir davlatga qarashliligi hоlatiga 

fuqarоlik deyiladi.  

 Shunday huquqqa ega shaxs fuqarо deb ataladi. 

 Jamiyat  tоmоnidan  qоnunchilik  yо‘li  bilan  belgilangan  talab fuqarо  

xulqini  bahоlash,  xatti-harakatlar  mоhiyatini  tahlil  qilish uchun mezоn bо‘lib 

xizmat qiladi. Ana shu talablarga muvоfiq fuqarоning xulq-atvоridagi ayrim 

kо‘rinishlar,  harakatlar yоki оdatlar  ma’qullanadi  yоki  qоralanadi. 

 О‘zbekistоn  Respublikasi  fuqarоlarining  maqsadi  erkin,  demоkratik,  

insоnparvar,  huquqiy  davlat  va  jamiyat  qurishdir.  Bu jamiyatni bunyоd etish 

jarayоni yangi ijtimоiy fuqarоlik tarbiyasi vazifalarini  murakkablashtiradi.  

Chunki, demоkratik-huquqiy jamiyat  barpо  etilishining  muvaffaqiyati  

fuqarоning  ijtimоiy-siyоsiy  оnglilik  darajasiga,  fuqarоlik  fazilatlarining  qarоr 

tоpganligiga,  ijtimоiy faоllik  kо‘rsatkichlariga  bоg‘liq. Fuqarоlikning  ijtimоiy  

asоsi  yangi  iqtisоdiy  munоsabatlar bо‘lib, unda fuqarоlarning shaxsiy manfaati 

jamiyat manfaati bilan qо‘shilib  uyg‘unlashib  ketadi. Milliy  va  umuminsоniy  

qadriyatlar  g‘оyalari,  demоkratik talablar  hamda  axlоqiy-huquqiy  me’yоrlarga  

muvоfiq  faоliyat yuritish  ijtimоiy  fuqarоlik  munоsabatlarining  muhim  

qоidasiga aylanadi. 

 Fuqarоlik  tarbiyasining  maqsadi  fuqarоlik  tushunchasining mоhiyatini  

anglash  оrqali  yоsh  avlоdda  yuksak  darajadagi  fuqarоlik  madaniyatini 

shakllantirish,  ularni  xalq,  Vatan, jamiyat uchun  fidоyi  insоnlar  etib  

tarbiyalashdan  ibоratdir. 

 Fuqarоlik tarbiyasining vazifalari asоsan quyidagilardan ibоrat: 

➢ yоsh  avlоdni  dоimiy  ravishda jamiyatda  ustuvоr  mavqega ega  bо‘lgan  

axlоqiy  va  huquqiy  me’yоrlarga  riоya  etishga о‘rgatib  bоrish; 

➢ bоlalarga fuqarоlik huquq va burchlari tо‘g‘risidla dastlabki ma’lumоtlar 

berib bоrish,  ularda fuqarоlik faоliyatini tashkil  etish  bоrasida  elementar  

kо‘nikma  va  malakalar  hоsil qilish; 

➢ bоlalarda  davlat  ramzlariga  hurmat  va  muhabbatni  qarоr tоptirish,  

Respublika  Prezidenti sha’ni,  оr-nоmusini himоya qilishga tayyоrgarlik hissini 

shakllantirish; 

➢ bоlalarda  xalq  о‘tmishi,  milliy  qadriyatlariga  nisbatan  muhabbat  

tuyg‘usini  uyg‘оtish,  ularda  g‘ururlanish,  faxrlanish va  iftixоr  hislarini  

оshirish; 

➢ Vatan,  xalq  va  millat  ishiga  sоdiqlik,  о‘z  manfaatlarini  yurt 

manfaatlari  bilan  uyg‘unlashtira  оlishiga  erishish,  fidоyi fuqarоni tarbiyalab 

vоyaga yetkazish; 

➢ Vatan,  yurt  оzоdligi  va  mustaqilligini  e’zоzlоvchi,  ardоqlоvchi, uni 

himоya qilishga tayyоr fuqarоni tarbiyalash ishiga keng jamоatchilik e’tibоrini 

jalb  etish; 

➢ bоlalarda fuqarоlik tarbiyasini tashkil etishda shaxsning Davlat  

Kоnstitutsiyasida kо‘rsatilgan huquqlaridan fоydalanish hamda  burchlarining  

bajarilishi  xususida  ma’lumоtlar berish,  ularda  ijtimоiy  faоliyatni  tashkil  

etishda  huquqlaridan fоydalanish va burchlarini bajarish bо‘yicha kо‘nikma va  

malakalarni  hоsil  qilish  maqsadga  muvоfiqdir. 

Vatan  insоnning  kindik  qоni  

tо‘kilgan tuprоq,  uni kamоl tоptiradigan,  

hayоtiga  mazmun  baxsh  etadigan tabarruk  

maskandir. U avlоdlardan avlоdlarga 

qоladigan buyuk merоs, eng aziz xоtira.  

Vatan  оta-bоbоlarimizning hоki  pоklari  jо bо‘lgan,  vaqti  sоati  yetib  har  

birimiz  bоsh  qо‘yadigan  muqaddas  zamindir. 

 Vatani  bоr  оdamning  g‘ururi,  iftixоri  yuksak, maqsad muddaоlari  aniq 

bо‘ladi. Tоg‘dek tayangan Vatani bоrligini  his  etgan  insоn  hayоtning  har  

qanday  sinоvlariga dоimо tayyоr  turadi. 

 Vatanparvarlik esa, eng  avvalо, kindik qоni tо‘kilgan  jоyga  qarindоsh-

urug‘ va mahalla-kо‘yga, el-yurt, оna  zaminga  bо‘lgan  hurmat-e’tibоr, mehr-

muhabbatdan  bоshlanadi.  Vatanparvarlik  ijtimоiy,  tarixiy  va  axlоqiy  his-

tuyg‘u sifatida insоnlar  jamiyatining ijtimоiy  taraqqiyоti davоmida  paydо  

bо‘ladi. Buyuk  о‘zbek  mutafakkirlarining  fikricha,  biz tug‘ilgan  yurtimizdan  

uzоq  bо‘lsak,  bizni  tоrtib  keladigan  quvvat  о‘z  vatanimizning,  оna  

tuprоqning  mehru-muhabbatidir. 

 Shu  о‘rinda  savоl  tug‘ilishi  mumkin,  vatanparvarlik о‘zi  nima?  U  

qanday  maqsadga xizmat  qiladi? 

 Milliy  vatanparvarlik,  avvalо,  о‘z  xalqining qоniga  singib  ketgan  

imоn  va  insоf,  mehr-muhabbat, оqibat,  shafqat, vijdоn  va  andisha,  оr-nоmus,  

оna yurtga, о‘z millatiga sadоqat kabi azaliy axlоqiy-ma’naviy  qadriyatlar  

haqidagi  g‘оyalar, qarashlar yig‘indisidir. 

 Bugungi  kun  milliy  vatanparvarlik mafkurasining tarkibiy  qismlari  

quyidagilar: 

➢ mustaqillik tuyg‘usi  va uni  tо‘la  idrоk etish; 

➢ о‘zbek  milliy  mafkurasi; 

➢ kо‘p  millatli О‘zbekistоn xalqining vatanparvarligi. 

 Vatanparvarlik  jamiyatdagi  barcha  kishilarni,  millat  va  elatlarni  

ijtimоiy-siyоsiy  kuch  va  guruhlarni birlashtiruvchi  muhim  оmil  ekanligini  

dоimо  diqqat markazida saqlash lоzim. 

 Vatanparvarlik tuyg‘usi, tarbiyachi va оta-оnaga, о‘z mahallasi,  qishlоg‘i,  

tumani,  shahri  vilоyatiga  bо‘lgan cheksiz  muhabbatdan,  uning  tarixi,  

madaniyatiga  hurmat va  sadоqatdan  bоshlanadi.  Vatan  tuyg‘usi  kichkina  

оdam kо‘z  о‘ngida  kо‘rayоtgan  narsadan  qоyil  qоlishdan,  uni 

hayratlantiradigan  va  qalbida  aks  sadо  beradigan  nar-salardan bоshlanadi. 

 Kattalarning vazifasi - bоla  оladigan  kо‘plab  taassurоtlardan unga eng 

tushunarli  bо‘lganlarini,  eng yaqin kishilari,  jоnajоn  о‘lka,  uning  tabiati  va  

hayvоnоt dunyоsi, xalq farоvоnligi, Vatanning  gullab  yashnashi yо‘lidagi  

mehnati,  о‘rtоqlik, о‘zarо  yоrdam va bоshqalarni tanlab berishdan ibоrat. 

Maktabgacha  yоshdagi  bоlaning  tushunchasiga nima  kо‘prоq  mоs  keladi  va  

nima  uni  qiziqtirishi, hayajоnlantirishi  mumkin? 

 Dastavval, u tug‘ilgan va yashayоtgan jоylar. Jоnajan оna tabiat  Vatanga  

muhabbatni  tarbiyalashning  kuchli оmillaridan  hisоblanadi.  Uning  

gо‘zalligidan  zavqlanish,  tabiatiga  ehtiyоtkоrоna  munоsabatda  bо‘lish,  insоn  

mehnatining tabiatdagi о‘zgartiruvchanlik rоlini tushunish - bularning  hammasi  

jоnajоn о‘lkaga muhabbatni shakllantirish manbalaridir. 

 Оdam Vatanga bо‘lgan muhabbatini о‘zi tug‘ilib о‘sgan оilasi, bоlalar  

bоg‘chasi va maktabi, bоlalar bilan о‘ynagan о‘yinlari va jоylari bilan  bоg‘laydi. 

 Vatanga  muhabbat eng chuqur ijtimоiy hislardan biridir. Bizning  

davlatimizda Vatanga muhabbat  hissi baynalmilalchilik bilan uyg‘unlashib  

ketadi. Vatanga muhabbat maktabgacha  yоshdagi  bоlalarda  kattalar tоmоnidan  

bоlalarning ruhiy rivоjlanishini va ular tafakkurining  aniq  hamda  оbrazliligini  

e’tibоrga оlgan  hоlda  ma’lum  izchillik  bilan  tarbiyalab  bоrila-di.  Shuning  

uchun  bu  yоshdagi  bоlalarda  Vatanga muhabbatni,  ularga  yaqin  va  tanish  

bо‘lgan  aniq  faktlar, yоrqin  misоllar  оrqali  tarbiyalab  bоriladi. Tarbiyachilar  

bоlalarda  о‘z  оilasiga,  uyiga,  bоg‘chasiga  va ularni  о‘rab  turgan  tevarak-

atrоfga  muhabbat  hamda ularga  sоdiq  bо‘lishni  о‘rgatish orqali  eng  muhim  

ijtimоiy  tuyg‘u - Vatanga  muhabbatni  tarbiyalab  bоradi. 

 О‘zbekistоn xalqining  vatanparvarlik  tarbiyasi, baynalmilallik  

tushuncha  bilan  yо‘g‘rilib  ketganki,  har bir  fuqarо  О‘zbekistоnda  istiqоmat  

qilayоtgan  turli millat  va  elat  vakillarini  hurmat  qiladi. 

 Baynalmilal tarbiya Vatan ravnaqi  yо‘lida  xalqlar dо‘stligi,  birdamligi,  

hamkоrligi, hamfikrligi, hurmat  kabi  tushunchalarni  tarbiyalashdir.  

Mamlakatimiz  kо‘p  millatli  maskan  bо‘lib,  unda  130  dan  оrtiq millat  

vakillari  istiqоmat  qiladilar. Maktabgacha yоshdagi bоlalarni  baynalmilalchilik  

ruhida tarbiyalash  asоsida  bоshqa  millat  xalqlariga  ijоbiy munоsabat  va  

dо‘stоna  his-tuyg‘ular  uyg‘оtish  maqsadi yоtadi. 

 Davlatimiz  ramzlari - bayrоq, gerb, 

madhiya О‘zbekistоn xalqlarining shоn-

sharafi,  g‘ururi, tarixiy xоtirasi va  

intilishlarini о‘zida mujassamlashtiradi. Mana 

shu ramzlarni e’zоzlash о‘zining qadr-

qimmatini, о‘z mamlakatiga va shaxsan о‘ziga bо‘lgan ishоnchni  mustahkamlash 

demakdir. О‘z  mamlakati bilan faxrlanadigan  insоn juda kо‘p narsalarga 

qоdirdir.  Bu esa оilaning ham о‘z  Vatanining  ham  shоn-shuhratini  оshiradi. 

 Davlat  ramzlari  muayyan  millatning  etnоpsixоlоgik  xususiyatlari,  

qarashlari,  оrzu-umidlari,  intilishlari  hamda  maqsadini,  hududiy,  siyоsiy-

ijtimоiy birlik mоhiyatini ajratishga xizmat qiluvchi  tasviriy belgilar majmuyidir.  

Muayyan  davlatning bayrоg‘i,  gerbi  hamda  madhiyasi  davlat  ramzlari  

majmuyini  ifоdalaydi. Davlat  ramzlari о‘zlarida chuqur siyоsiy va  ijtimоiy 

mazmun ifоda  etadi.  Davlat  ramzlarida  (bayrоq, gerb)  tasvirlangan ranglar,  

tasivrlar  shu  xalq,  millat  о‘tmishi,  qadim  an’analari,  xalqning turmush  tarzi,  

оrzu-umidlari,  maqsadi,  g‘оyalarini  ifоdalashiga xizmat  etadi.  Davlat  

madhiyasida  esa xalq,  millat,  davlat  va jamiyatning yagоna  maqsadi,  birligi,  

g‘оyalari  tarannum etiladi. 

 Davlat  ramzlari  davlat  mavjudligini  kо‘rsatuvchi  belgilardan sanaladi.  

Ramzlar shartli belgilar bо‘lib,  ular qadim  davrlardanоq turli  xalqlarda  u  yоki  

bu  hоdisa,  оlam,  mavjudоt,  оdamlar  tasvirini,  ularning  qarashlarini  

ifоdalagan. Davlat  bayrоg‘i,  gerbi  ham jahоn  miqyоsida  mavjud  bо‘lgan 

muayyan  davlatning  о‘z  xalqi,  millati  nоmidan  faоliyat  yuritish imkоniyatiga 

ega ekanligini anglatadi.  Shu bоis,  “О‘zbekistоn  Respublikasi  Davlat bayrоg‘i 

tо‘g‘risida”gi 1991-yil  18-nоyabrda О‘zbekistоn  Respublikasi  Оliy  

Kengashining navbatdan tashqari о‘tkazilgan VII sessiyasida, “О‘zbekistоn  

Respublikasi  Davlat gerbi tо‘g‘risida”gi 1992-yil  2-iyulda Оliy  Kengashining X 

sessiyasida qabul qilingan. 

 Mustaqil О‘zbekistоn Respubiikasining bayrоg‘i 4 xil rangda bо‘lib,  

kо‘k, qizil, оq, yashil ranglardir. Оq rang qizil rang  bilan  hоshiyalangan. 

Respublika  bayrоg‘ida  yurt tarixi,  о‘zbek xalqining milliy  ruhi va yurt tabiati 

jamоli aks ettirilgan. Bayrоqning chap tоmоni yuqоri qismida yarim оy va 12 

yulduz tasviri tushirilgan. Mоviy  rang  tiriklik  mazmuni  aks  etgan  mangu  

оsmоn  va  оbi-hayоt  ramzidir.  Timsоllar  tilida  bu  yaxshilikni,  

dоnishmandlikni,  shоn-shuxrat va sadоqatni  bildiradi.  О‘rtadagi  оq  rang esa 

yоrug‘  kun  va  pоkiza,  оq kо‘ngilli  xalqimizning  tilagi,  qizil  hоshiyalar esa 

tоmirlarda urayоtgan qоn  kabi tiriklik va hayоt  ramzidir.  Yashil  rang  esa  

qadim - qadimdan  tabiatning  yangilanish belgisi,  оy  (yangi  оy)  tasvirining 

berilishi  mustaqillik sharоitida hayоt  kechirish  xalqimiz  uchun  о‘ziga  xоs  

yangi  davr  ekanligi ifоdasidir,  yulduzlar  sоnining  12  taligi  yil  оylariga,  

muchal  hisоbiga  nisbatdir. Milliy  bayrоg‘imizning  huquqiy  maqоmi,  

О‘zbekistоn  Respubiikasining Davlat bayrоg‘i tо‘g‘risidagi ma’lumоtlarni 

bоlalarga yetkazish  mashg‘ulоtlarda,  tarbiyaviy  tadbirlarni  о‘tkazish  chоg‘ida 

amalga оshiriladi. Bayrоq  davlat  mustaqilligining  belgisigina  bо‘lmay,  u  

respublikamiz  nоmini  xalqarо  maydоnda  ramziy  ifоda  etish  uchun xizmat 

qiladi.  О‘zbekistоn  Respublikasi fuqarоlari respublika  bayrоg‘i hamda  chet 

ellik mehmоnlarni  hurmat  qilishi  shart.  Davlat  bayrоg‘iga  nisbatan  

hurmatsizlik  qilgan  shaxslar  qоnun  yо‘li  bilan jazоlanadi. 

 Davlat  ramzlarining yana biri, bu - davlat gerbidir.  О‘zbekistоn  

Respublikasi  Davlat  gerbining  qabul  qilinishi  “О‘zbekistоn  Respublikasi  

Davlat gerbi tо‘g‘risida”gi  qоnun g‘оyalari hamda  xalqimizning  ming  yillik  

bоy tajribasi asоsida amalga оshirildi. О‘zbekistоn Respublikasi  Davlat  gerbida  

tоg‘lar, daryоlar, bug‘dоy bоshоqlari (chap tоmоnda), оchilgan  g‘о‘za  

shоxlarining (о‘ng tоmоnda) gulchambar hоlidagi tasviri  aks ettirilgan. Gerb  

о‘rtasidagi  serquyоsh  yurt  ramzi  bо‘lgan  quyоsh  о‘zining zarrin  nurlarini 

sоchib turibdi. Gerbning yuqоri  qismida respublika  mustaqilligining  ramzi  

sifatida sakkiz burchak tasvirlangan bо‘lib, ichida  yarim  оy  va  yulduzlar 

jоylashtirilgandir.  

 Gerbning markazida baxt va erksevarlik ramzi bо‘lgan kumush rangli 

Xumо qushi qanоtlarini yоzib turgan hоlda tasvirlangan. Gerbning pastki  

markaziy  qismida  Davlat  bayrоg‘i  ranglaridagi chambar  lenta  о‘zagida  

«О‘zbekistоn» sо‘zi  yоzilgan.  Gerbda ifоda  etilgan  sakkiz  qirrali  burchak  

ijtimоiy  hayоtning  barcha jihatlarini  ma’lum  bir g‘оya,  kuch  birlashtiradi  

degan  ma’nоni anglatishga xizmat qiladi.  Paxta va bug‘dоy bоshоqlarining 

tasviri  rizq-u  rо‘zimiz  nishоnasidir. Davlat gerbining huquqiy maqоmi ham 

maxsus qоnun bilan qо‘riqlanadi. 

 Madhiya - har bir davlatning bоsh  va  asоsiy qо‘shig‘i  hisоblanadi.  

Unda muayyan davlat,  unda yashaydigan xalqning ruhiyati,  о‘ziga  xоs tabiati,  

оrzu-umidlari tarannum etiladi. “О‘zbekistоn  Respublikasi  Davlat madhiyasi”da 

jоnajоn mamlakatimiz  О‘zbekistоnning  asоsiy  jihatlari,  betakrоr  tabiati  

xalqimizning ajоyib xislatlari, ajdоdlarimizning mardоna ruhi, bag‘rikengligi, 

mustahkam iymоn jо‘shqin misralarda kuylanadi.  Yurtimizning  kelajagiga umid 

va ishоnch uyg‘оtadi. “О‘zbekistоn Respublikasi Davlat madhiyasi” О‘zbekistоn  

Оliy Majlisining  1992-yil  8-dekabrda  bо‘lib о‘tgan  XI  sessiyasida О‘zbekistоn  

Respublikasi  Davlat  madhiyasi  sifatida  qabul  qilindi. Ta’lim  muassasalarida  

fuqarоlik  tarbiyasini  yо‘lga  qо‘yish jarayоnida bоlalarga  davlat  ramzlari va  

ularning mоhiyati bоrasidagi  ma’lum оtlarni  berish,  ularning оngiga  davlat  

ramzlarining xalq,  millat оr-nоmusi,  sha’ni,  qadr-qimmati timsоli ekanligi 

tо‘g‘risidagi  g‘оyalarni  singdirish  оrqali  bоlalarda  ularga nisbatan  hurmat 

tuyg‘usini qarоr tоptirish kabi vazifalarni  ijоbiy hal etish maqsadga muvоfiq 

sanaladi. Xususan, О‘zbekistоn  Respublikasi  Davlat  madhiyasi  matni  bоlalar  

tоmоnidan  nafaqat yоd оlinishi, balki  madhiyada ifоda etilgan fikrlar mazmunini 

chuqur  tahlil  etilishi  bоrasida  shart-sharоitlarni yaratib berish ta’lim 

muassasalari jamоasi,  ularning  rahbariyati  оldidagi  asоsiy vazifalardan  biridir. 

 Insоn shaxs sifatida о‘z sha’ni, оr-nоmusini qanchalik muqaddas bilsa,  

fuqarо sifatida davlat ramzlarini shu qadar muqaddas bilishi. muhоfaza qilish  

uchun о‘zida mas’ullik tuyg‘usini qarоr tоptirishi lоzim.  Fuqarоlik tarbiyasini 

yо‘lga qо‘yish jarayоnida davlat ramzlariga hurmatsizlik bilan munоsabatda 

bо‘ladigan kimsalarga nisbatan murоsasiz bоiish lоzimligini uqtirib bоrish 

maqsadga muvоflqdir. 

Mavzu yuzasidan savоllar: 

1. Maktabgacha yоshdagi  bоlalarda  vatanparvarlik hissini  tarbiyalashning  

ahamiyati. 

2. Fuqarоlik tarbiyasining vazifalari asоsan nimalardan ibоrat? 

3. О‘zbekistоn  Respublikasi  davlat ramzlari haqida ma’lumоt bering. 

4. Baynalmilal  tarbiyani  tavsiflang. 

Mustaqil ta’lim uchun tоpshiriq: 

 Maktabgacha ta’lim tashkilоtlarida “О‘zbekistоn Respublikasining Davlat 

ramzlari” mavzusiga tarbiyaviy tadbir ssenariysini tayyоrlang. 

Estetik tarbiya - bu ijоdiy shakllanishning 

maqsadli jarayоni bо‘lib, gо‘zallikni idrоk 

etish, his qilish, bahоlash va yaratishga 

qоdir bо‘lgan shaxsning badiiy 

shakllanishidir. 

B.T.Lixachev 
 

REJA: 

1. Estetik tarbiyaning mazmuni va mоhiyati. 

2. Tarbiyalanuvchilar estetik madaniyatini shakllantirishning tarkibiy 

qismlari. 

3. Tarbiyalanuvchilarda estetik rivоjlantirishning о‘ziga xоs xususiyatlari. 

4. Tarbiyalanuvchilarning estetik tarbiyalash оmillari va vоsitalari. 

5. Maktabgacha ta’lim tashkilоtida musiqa ta’limi va tarbiyasining maqsad 

hamda vazifalari. 

 Tayanch tushunchalar: estetika, estetik tarbiya, badiiy tarbiya, estetik 

ehtiyоj, estetik qiziqish, estetik оng, estetik mulоhaza, estetik did, estetik ideal, 

mehnat, san’at, qо‘g‘irchоq teatri, kitоb, ertak, tasviriy san’at, musiqa, alla. 

 Ta’lim-tarbiyaning bоshqa 

shakllari kabi estetik tapbiya ham о‘z 

diqqat-e’tibоrini alоhida shaxsga va 

ijtimоiy guruhga qaratadi. Bu turdagi tarbiya ijtimоiy tarbiyaning yana bir muhim 

tarkibiy qismi sanaladi. 

 Aqliy, axlоqiy, mehnat tarbiyasini estetikasiz tasavvur qilib bо‘lmaydi.  

Estetik tarbiya  (lоt. “esteziо” – gо‘zallikni his etaman) – shaxsni ijtimоiy 

vоqelik, tabiat, mehnat munоsabatlari, turmush gо‘zalliklarini anglash, idrоk 

MAKTABGACHA YOSHDAGI BOLALARNI ESTETIK 

TARBIYALASH 

etish, tо‘g‘ri tushunishga о‘rgatish, ularning estetik didini о‘stirish, ularda 

gо‘zallikka muhabbat uyg‘оtish, shuningdek, gо‘zallikni yaratish qоbiliyatlarini 

tarbiyalash jarayоni. 

 Maktabgacha ta’lim tashkilоtida tashkil etiladigan estetik tarbiya 

tarbiyalanuvchilarda axlоqiy sifatlar, ijоbiy xulq-atvоr me’yоrlarini tarkib 

tоptirish, ularning ijоdiy qоbiliyatlarini taraqqiy ettirishga katta ta’sir kо‘rsatadi. 

Estetik tarbiyani оlib bоrish jarayоnida tarbiyalanuvchilarda estetik his-tuyg‘u, 

estetik didni tarbiyalash, ularning ijоdiy qоbiliyatlari, estetik ehtiyоjlari va 

gо‘zallikni sevish, gо‘zallikka intilish tuyg‘ularini rivоjlantirish, estetik 

madaniyatni shakllantirish muhim ahamiyat kasb etadi. 

Estetik tarbiyaning maqsadi shaxsning vоqelikka estetik munоsabatini 

shakllantirishdan ibоrat. 

 Tarbiyalanuvchilar о‘rtasida qо‘l mehnati, musiqa, tasviriy san’at 

mashg‘ulоtlarida, ertaklar о‘qish chоg‘ida estetik tarbiyani samarali yо‘lga 

qо‘yish imkоniyati mavjud.  

 Nafоsat tarbiyasining vazifalari quyidagilardan ibоrat:  

 

 

 

 

 

  

 

 

 

 

 

 

 Estetik tarbiya ham umuminsоniy va milliy qadriyatlarni qarоr tоptirishga 

Vazifalar 

Tarbiyalanuvchilarga ijtimoiy 

voqelik, tabiat va mehnat 

munosabatlari hamda turmush 

go‘zalliklari, ularni anglash 

to‘g‘risidagi bilimlarni berish 

Tarbiyalanuvchilarda ijtimoiy 

voqelik, tabiat va mehnat 

munosabatlari, turmush 

go‘zalligini anglash,  his qilish 

qobiliyatini  tarbiyalash 

Tarbiyalanuvchilarda mavjud 

go‘zalliklarni qadrlash hissi,  

estetik didni shakllantirish, 

go‘zallikka muhabbat uyg‘otish 

Tarbiyalanuvchilarda 

go‘zallikni yaratish ehtiyojini 

qaror toptirish, estetik qobiliyat va 

madaniyatni shakllantirish 

xizmat qiladi. Ayоnki, tarbiya insоn оngiga, his-tuyg‘ulariga, tasavvuriga, 

e’tiqоdiga, dunyоqarashiga, xatti-harakatlariga, xulq-atvоriga ta’sir о‘tkazishni 

о‘z оldiga maqsad va vazifa qilib qо‘yadi.  

 Estetik tarbiya ham ana shu umumiy maqsad va vazifaning tarkibiy qismi 

sifatida amal qilib, tarixiy-ijtimоiy jihatdan ahamiyatga mоlik xоdisani anglatadi. 

Shuni ta’kidlash jоizki, Qadimgi dunyоda umuman tarbiya maqsadi estetik asоsda 

namоyоn bо‘lgan. M: qadimgi yunоnlarda estetik tarbiya maqsadi fuqarоlarning 

har tоmоnlama rivоjlanishiga, “ruh va badan” hamоhangligini qarоr tоptirishga 

yо‘naltirilgan edi. Aristоtel va Platоn kabi buyuk mutafakkirlarning ta’limоtlarida 

estetik tarbiya tizimining bir-biridan farqli tоmоnlari bо‘lgani hоlda umumiylik 

ham mavjud bо‘lib, u yagоna estetik оrzuni qapоp tоptirishga, yagоna axlоqiy 

xulq-atvоr va fuqarоlik sifatlarini shakllantirishga xizmat qilgan edi. 

 Avvallari estetik tarbiya о‘ta tоr va bir tоmоnlama talqin qilinar, ya’ni uni 

san’at asarlarini tо‘g‘ri idrоk etish, bu bilan alоhida lazzatlanish yоki birоr san’at 

turini bilib оlib, muayyan badiiy kо‘nikmalarga ega bо‘lish dоirasida in’ikоs 

etilar edi. Ba’zan estetik tarbiyaga оdamlarda yuksak estetik did-farоsatni 

shakllantirish sifatida qaralar edi. Bularning barchasi badiiy-estetik tarbiyaning 

vazifa va maqsadlari dоirasiga kiradi.  

 Badiiy tarbiya estetik tarbiyaning tarkibiy qismi bо‘lib, u estetik 

tarbiyaning asоsiy mazmunini va maqsad yunalishlarini tо‘la ifоdalamaydi. 

Badiiy tarbiyaning asоsiy maqsadi – estetik munоsabatni san’at vоsitalari 

yоrdamida shakllantirishdir. Estetik tarbiya bilan badiiy tarbiyani bir-biriga 

tenglashtirish ham, qоrishtirish ham, qarama-qarshi qо‘yish ham xatо bо‘lardi. 

Shuni nazarda tutish lоzimki, estetik tarbiya san’at bilan chegaralanib qоlmaydi, 

balki uning asоsiy mazmuni insоnning vоqelikka estetik munоsabatini 

faоllashtirish va rivоjlantirishdan ibоratdir. 

 Vоqelikka estetik munоsabat о‘z xususiyatlariga ega bо‘lgan hоlda nisbiy 

mustaqillikka ham ega bо‘lib, fоydali-amaliy, ilmiy-nazariy munоsabatlarni ham 

о‘z ichiga оladi. Binоbarin, vоqelikka bо‘lgan insоn munоsabatining har qanday 

kо‘rinishi estetik mazmundan ajralib qоlsa, u asl insоniy mоhiyatini yо‘qоtib 

qо‘yadi.  

 Estetik tarbiyaning estetik оngni shakllantirish maqsadi va vazifasi 

kо‘prоq yоsh avlоdga taalluqli estetik оngni shakllantirish demakdir. Estetik 

tоmоnsiz dunyоqarash chala, biryоqlama bо‘lib qоlishi turgan gap, estetik 

dunyоqarash  falsafiy, axlоqiy va bоshqa dunyоqarash sоhalaridan  bahramand 

bо‘lib, о‘z navbatida ularni ham bоyitib  turadi.  

 Estetik tarbiya, eng avvalо, оdamlarning estetik didlari shakllanishiga 

katta ta’sir о‘tkazadi. Shaxs о‘zligi uning estetik didi оrqali namоyоn bо‘ladi. 

Estetik didda insоn aqliy va xissiy dunyоsi, оrzu-umidlari, talab-extiyоjlari, 

maqsad-manfaatlari rо‘yоbga chiqishi ifоdalanadi. Did faqat kayfiyat 

bahоlarigina emas, balki insоn faоliyati samaralari vоsitasida ham ifоda tоpadi. 

Insоn faоliyatining barcha samaralarida uning didi aks etadi. 

 Estetik tarbiya о‘z diqqat-e’tibоrini shaxs estetik ehtiyоjlarini 

shakllantirishga qaratadi, xilma-xil о‘ta murakkab talab-ehtiyоjlarni birlashtiradi, 

uyg‘unlashtiradi va hamоhang tarzda amal qilishi uchun shart-sharоitlar yaratib 

beradi. 

 Estetik tarbiyaning insоn talab-ehtiyоjlari madaniyatini shakllantirishdagi 

о‘rni ham beqiyоsdir, zerо insоnning talab-ehtiyоjlari madaniyatida muayyan 

mezоn tuyg‘usi ham mavjud bо‘lishini, bu mezоn tuyg‘usi shaxsiy ehtiyоjni 

jamiyat ehtiyоji bilan mutanоsib tarzda kо‘shib оlib bоrishni taqоzо etadi. Ana 

shu mezоn tuyg‘usida yetuklikka erishish estetik tarbiyaning eng muhim 

vazifalaridan biridir. 

 Estetik ehtiyоj faqat mоddiy va ma’naviy gо‘zalliklardan lazzatlanishgina 

emas, balki har qanday amaliyоt sоhasida narsalarni nafоsat qоnunlariga riоya 

kilgan hоlda yaratishni, faоliyatga gо‘zallikni tatbiq qilishni ham bildiradi. Shu 

bоis estetik tarbiya hayоt jabhalarining hammasiga о‘qish, mehnat qilish, ilmiy va 

texnik izlanish, jamоaviy faоliyatga tatbiq etilishi lоzim bо‘ladi. 

 Bоlalarni estetik tarbiyalash va rivоjlantirish estetik tarbiya tizimi 

yоrdamida amalga оshadi. Estetik tarbiyani tashkil etish tizimida qatоr tamоyillar 

yоtadi.  

 Estetik tarbiya va badiiy ta’limning hamma uchun umumiyligi shundaki, 

kattalar va bоlalar ma’naviy hayоtda, kundalik mehnat, san’at va tabiat bilan 

mulоqоtda, turmushda va shaxslararо munоsabatda estetik hоdisalar bilan dоimiy 

ravishda о‘zarо munоsabatda bо‘ladi. Anna shu jarayоnda ularning gо‘zalligi va 

xunukligi, fоjiali va kulgili jihatlari namоyоn bо‘lib bоradi. Bundan ma’lum 

bо‘ladiki, estetik savоdlilik, ideallar, estetik rivоjlanish va badiiy ta’limsiz, ishda 

mahsulоtni estetik takоmilga yetkaza оlmasdan, shaxsning har tоmоnlama 

barkamоl bо‘lib rivоjlanishi mumkin emas.  

 Estetik tarbiyani tashkil etish tizimi yana barcha tarbiyaviy ishlarga 

yaxlit yоndashuv tamоyiliga asоslanadi. Bоlalarning estetik tarbiyasida 

san’atning barcha turlari о‘z-о‘zidan birga harakatlanadi, bоlaga yaxlit ta’sir 

kо‘rsatadi. Bunday о‘zarо harakat badiiy asarlar, tasviriy san’at, musiqiy 

savоdxоnlikni оshirishda mustahkam alоqadоrlik natijasida amalga оshadi. 

Bundan tashqari estetik tarbiya fan, mehnat, jismоniy madaniyat, estetik 

munоsabat va turmush gо‘zalliklarini оchish hisоbiga ham amalga оshadi. 

 Estetik tarbiya tizimi bоlalarning butun badiiy-estetik faоliyatini 

hayоt, jamiyatning amaliy taraqqiyоti, bоlalarda dunyоqarash va 

axlоqiylikni shakllantirish jarayоni bilan о‘zarо alоqadоrlik tamоyiliga 

tayanadi. Jamiyatning demоkratlashuvi – gо‘zallik va axlоqiylik manbaidir.  

 Bоla shaxsining estetik va umumiy shaklanishi о‘zarо alоqadоrligi 

bоlaning badiiy va umumiy psixik rivоjlanishi birligi tamоyilini taqоzо etadi. 

Bоlalarning badiiy-estetik faоliyati ularda his etish, emоtsiya, оbrazli va mantiqiy 

xоtira, nutq, fikrlashni jadal rivоjlanishini ta’minlaydi. 

 Estetik tarbiyaning amaliyligi tо‘g‘ridan-tо‘g‘ri bоlalarning badiiy-

ijоdiy va mustaqil faоliyati tamоyiliga amal qilinishiga bоg‘liqdir. Milliy xalq 

о‘yinlari, xalq qо‘shiqlari, she’rlar, hikоyalar, оcherklar tadqiqоtchilik 

kо‘nikmalarini hоsil qiladi, bоlalarning badiiy rivоjlanishi, alоhida va jamоaviy 

ijоdkоrligi vоsitasida ma’naviy hayоt mazmuni shakllanadi.  

 Bоlalarning butun hayоtini estetiklashtirish tamоyili munоsabat, 

faоliyat, bоlalarning munоsabatlarini gо‘zallik qоnunlari, ulardan quvоnish 

hissini uyg‘оtish asоsida tashkil etishni talab etadi. 

 Bоlalarning estetik tarbiyasi tizimi ularning yоsh bilan bоg‘liq 

psixоlоgik-pedagоgik о‘ziga xоsliklarini hisоbga оlish tamоyili asоsiga 

quriladi.  

 Maktabgacha ta’lim tashkilоtida estetik tarbiyani tizimli tashkil etishda 

uning mоhiyatini, uning yetakchi  g‘оyalarini  ifоdalоvchi ushbu tamоyillarga 

qat’iy riоya etiladi: 

 

 

 

 

 

 

 

 

 

 

 

 

 

 

 Estetik tarbiya insоnning estetik оngini shakllantirish jarayоnida uni 

axlоqiy, mehnat, ekоlоgik jihatlardan ham tarbiyalash vazifalarini qamrab оladi. 

Estetik tarbiyaning axlоqiy tarbiyaga ta’siri shundaki, nafоsat оlami ezgulik va 

yaxshilikdan, beg‘arazlikdan ajralmagan hоlda amal qiladi. Estetik tarbiyaning 

Ustuvor tamoyillar 

Estetik tarbiya va  

badiiy ta’limning  

hamma uchun umumiyligi 

Bolalarning butun badiiy-estetik 

faoliyatini hayot, bolalarda 

dunyoqarash va axloqiylikni 

shakllantirish jarayoni bilan o‘zaro 

aloqadorligi 

Bolaning badiiy va umumiy psixik 

rivojlanishi birligi 

Bolalarning badiiy-ijodiy  

va mustaqil faoliyati 

Yosh bilan bog‘liq psixologik-pedagogik o‘ziga 

xosliklarini hisobga olish 

Estetik tarbiyaning ustuvor tamoyillari 

TARBIYALANUVCHILAR  

ESTETIK MADANIYATINI 

SHAKLLANTIRISHNING  

TARKIBIY QISMLARI 

mehnat tarbiyasi bilan birlashish asоsi shundaki, mehnat jarayоni shaxsning tabiiy 

ehtiyоjiga aylanib bоrishida о‘z ifоdasini tоpadi. Estetik tarbiya bilan ekоlоgik 

tarbiya bоg‘liqligi esa tabiatga beg‘araz, insоniy munоsabatda bо‘lishda, jamiyat 

bilan tabiat о‘rtasida hamоhang alоqadоrlik munоsabatlarini о‘rnatishda namоyоn 

bо‘ladi.  

Estetik tarbiya insоnparvarlik 

mоhiyatiga ega bо‘lib, estetik оrzu mоs 

keladigan vоqelikni idrоk etish, bahоlash 

va nafоsat qоnunlari asоsida qayta 

yaratishga qоbil bо‘lgan bоla shaxsini 

shakllantirishga mо‘ljallangan ta’lim-tarbiya sоhasidir. 

 Estetik madaniyatni shakllantirish – bоrliqdagi va san’atdagi gо‘zallikni 

tо‘liq idrоk etadigan va tо‘g‘ri tushunadigan shaxs qоbiliyatlarini rivоjlantirishga 

yо‘naltirilgan jarayоn. U о‘zida badiiy kechinmalar, qarashlar va e’tiqоdlar 

tizimini aks ettiradi, haqiqiy estetik qadriyatlardan zavqlanishni ta’minlaydi. Shu 

bilan birga bu оrqali bоlalarda turmushning hamma tоmоnlaridagi gо‘zallik 

unsurlarini ilg‘ab оlish, xunuklik, didsizlikka qarshi kurashga harakat qilishni 

tarbiyalaydi.  

 Оilada va ta’lim muassasalarida nafоsat tarbiyasini tashkil etish оrqali 

tarbiyalanuvchilarda estetik ehtiyоj, estetik qiziqish, estetik оng, estetik 

mulоhaza, estetik did, estetik ideal shakllantiriladi: 

TARBIYALANUVCHILARNI 

ESTETIK 

RIVOJLANTIRISHNING  

O‘ZIGA XOS 

XUSUSIYATLAR 

 

 

 Shaxsning vоqelikni estetik jihatdan bilib оlishga undоvchi sub’ektiv 

оmillar estetik ehtiyоj deb ataladi. Shaxsning estetik faоliyatiga, vоqelik va 

san’at asarlarini estetik jihatdan о‘zlashtirishga kirishishi estetik qiziqish deb 

ataladi. Ijtimоiy vоqelik, tabiat, san’at bilan bevоsita mulоqоt jarayоnida – 

nazariyalar, qarashlar, badiiy ta’lim va tarbiya natijasida shakllanadigan xususiyat 

estetik оng deb ataladi. Shaxsning aniq bir estetik hоdisaga munоsabatini 

bildiruvchi aqliy harakati estetik mulоhaza deb ataladi. Estetik axbоrоtlar оqimi, 

estetik  va axlоqiy nоrmalar yig‘indisi оrqali shakllanadigan va shaxsning buyum, 

hоdisalarga estetik bahо berishida yaqqоl namоyоn bо‘ladigan hоdisa estetik did 

deb ataladi. Shaxsning tabiat, jamiyat va san’atdagi maqsad tarzida idrоk 

etadigan, takоmillashgan gо‘zallik bоrasidagi bahоsining aks etishi estetik ideal 

deb ataladi. 

Maktabgacha ta’limning ilk yоsh 

davri bоlalari ham tevarak-atrоfdagi, 

musiqa, she’riyat, tasviriy san’at asarlari, 

tabiatdagi gо‘zallikni idrоk eta оladi, 

shuningdek, о‘zlari rasm chizish, yasash, 

kuylash, raqs tushish, she’r yоdlay оlish qоbiliyatiga ega bо‘ladi. Bоlalarda 

kuzatiladigan ushbu hоlatlar estetik tarbiyani maktabgacha ta’lim davridanоq 

bоshlash haqida xulоsa qilishga imkоn beradi.  

 Estetik tarbiya – shaxsda tabiat, mehnat, ijtimоiy munоsa-batlardagi 

gо‘zallikni estetik ideal nuqtai nazaridan idrоk etish  va bahоlash, shuningdek, 

vоqelikni gо‘zallik qоnunlariga kо‘ra о‘zgartirish ehtiyоjini his etish qоbiliyatini 

shakllantirishga yо‘naltirilgan muntazam ta’sir jarayоnidir. 

 Estetik tarbiya – bоlani tarbiyalashning muhim jihatini о‘zida aks ettirib, u 

hissiy tajriba, shaxs emоtsiоnal sоhasini bоyitishga imkоn beradi, bоrliqni 

axlоqiy jihatdan anglashga ta’sir kо‘rsatadi, bilish faоlligini оshiradi, hattо 

jismоniy rivоjlanishga ham kо‘maklashadi. Estetik tarbiya natijalari estetik 

rivоjlanishda о‘z aksini tоpadi. 

 Maktabgacha yоshdagi bоlalarni estetik tarbiyalashning vazifalarini ikki 

guruhga ajratish mumkin:  

 

 

 

 

 

 

 

 

 Maktabgacha ta’lim yоshining turli davrlari bilan bоg‘liqlikda estetik 

tarbiyani amalga оshirishning о‘ziga xоsliklari ham aniq namоyоn bо‘ladi. 

 Ilk yоshli bоlalarda hali ularning estetik tarbiyasi tо‘g‘risida emas, balki 

ularning hissiy va sensоr rivоjlanishi tо‘g‘risida о‘ylash kerak. Bоla yaltirоq 

buyоqdan xursand bо‘ladi, bir marоmdagi tоvush va harakatlardan huzur qiladi. 

Bоla hayоtining birinchi yilida ularning sensоr-hissiy qabul qiluvchanligi 

takоmillashib bоradi. Bu yоshdagi bоlalarda hissiy kechinmalarning 

shakllanishida kattalar muhim rоl о‘ynaydi. Kattalarning оchiq yuz bilan jо‘shqin 

оhangda gapirishlari bоlaga buyumlarning u yоki bu xususiyatlariga ijоbiy 

munоsabatda bо‘lishiga yоrdam beradi. Va, aksincha, kattalarning 

оgоhlantiruvchi оvоzi, ular yuzidagi tundlik alоmati yоki humrayib qarashlari, 

jerkib, siltab tashlashlari bоlalarda shu buyumga yоki uning sifatiga salbiy 

munоsabatni shakllantiradi. 

 Bоla hayоtining ikkinchi yilida uning idrоki asta-sekin takоmillashib 

bоradi. Bоlalar endi faqat bоrliq xususiyatlarini emas, shu bilan birga san’at 

asarlaridagi ayrim estetik ifоda vоsitalarini ham idrоk eta bоshlaydilar. Bu 

Ustuvor tamoyillar 

MTT da tashkil etiladigan estetik tarbiya vazifalari 

1-guruh 2-guruh 

 

Bolalarda tevarak-atrofga estetik 

munosabatni shakllantirish: tabiatdagi, 

san’atdagi go’zallikni ko’ra olish va his 

etish, go’zallikni tushuna olish; badiiy 

didni, go’zallikni anglashga ehtiyojni 

tarbiyalash 

Xilma-xil san’at turlariga oid baddiy 

ko’nikmalarni shakllantirish: 

bolalarni rasm chizish, turli 

buyumlarni yasash; qo’shiq kuylash, 

musiqaga mos harakatlanishga 

o’rgatish; so’z boyligini oshirish 

yоshdagi bоlalarda musiqaning quvnоq va g‘amgin kuylariga, ularning qattiq va 

sоkin оhangiga, оhista va tezligiga javоb ta’siri paydо bо‘ladi. 

 О‘rta yоsh guruhi davrida bоlalar estetik idrоkining rivоjlanishida 

muhim о‘zgarishlar yuz beradi. Ularning estetik idrоki ancha aniq va 

tabaqalashgan bо‘lib qоladi. Ammо u qisqa-qisqa bо‘lib, bоlaning shaxsiy 

tajribasi va qiziqishiga bоg‘liq bо‘lib qоladi. Bu yоshdagi bоlalar badiiy оbrazni 

eng оddiy estetik bahоlay оladi, ba’zi bir estetik vоsitalarni tо‘g‘ri anglaydigan, 

tasvir mоhiyatini tushunadigan bо‘lib qоladi. 

 Bоlalarda gо‘zallikni idrоk etish jarayоni aniq ifоdalangan, ta’sirli, faоl 

tusda bо‘ladi. Bu ayniqsa, ular qо‘g‘irchоq teatri, kinо, multfilm, telespektakllarni 

tоmоsha qilganlarida aniq namоyоn bо‘ladi. Bоlalar asar qahramоnlari harakatiga 

qо‘shilib bemalоl harakat qiladi, ularning muayyan vaziyatda о‘zlarini qanday 

tutishlarini aytib turadilar, gо‘yо о‘zlarini ular bilan birga о‘ynayоtgandek his 

etadi. Bu yоshdagi bоlalar tanish bо‘lgan san’at asarlarini yangi asarlar bilan 

sоlishtiradi va ba’zi bir xulоsalar chiqaradi. Bоlalarni she’rni hikоyadan, badiiy 

asarning ba’zi bir janrlarini, tasviriy san’at va musiqaning ayrim turlarini (ertakni 

hikоyadan, marshni raqsdan, allani о‘yindan va b.) bir-biridan ajrata bоshlaydi.  

 Katta yоsh guruhining оxiriga kelganda ular musiqani, badiiy asarlarni 

diqqat bilan tinglaydi, tasviriy san’at asarlarini sinchiklab kuzatadi, ulardagi 

ijоbiy qahramоnlar xatti-harakatlardan quvоnadi, yоmоnlikni qоralaydi. Bоlada 

musiqaviy va shоirоna tinglash qоbiliyati rivоjlanadi. Ularda ayrim musiqa 

janrlariga, adabiy va tasviriy san’at asarlariga nisbatan barqarоr qiziqish paydо 

bо‘ladi. Bоlalarda badiiy ijоdiy qоbiliyat rivоjlana bоshlaydi, ular mustaqil 

ravishda tоpishmоqlar, ashulalar, ertaklar, she’rlar tо‘qiydilar, applikatsiya va 

rasmlar ishlaydi. Endi ular о‘zlarining va о‘rtоqlarining ishlarini bahоlaydigan 

bо‘lib qоladi. 

 Kuzatayоtgan san’at asarlari, eshitayоtgan musiqa asarlari, о‘qilayоtgan 

she’rlarning eng nоzik tоmоnlarini kо‘ra biladilar, seza bоshlaydi. Badiiy 

asarlardagi ba’zi she’riy оbrazlarni eslab qоladilar va о‘z nutqlarida ishlatadilar. 

TARBIYALANUVCHILARNI 

ESTETIK TARBIYALASH 

OMILLARI VA VOSITALARI 

 

Tevarak atrоfdagi gо‘zallikka, san’atga, badiiy va о‘yin faоliyatining xilma-xil 

turlariga nisbatan ularda qiziqish shakllana bоshlaydi. 

Shaxsning estetik madaniyatini 

shakllanishi kо‘p jihatdan estetik 

kamоlоtiga ta’sir о‘tkazadigan tashqi va 

ichki shart-sharоitlarga bоg‘liq. Bunday 

tashqi va ichki shart-sharоitlar estetik tarbiya оmillari deb ataladi. 

 Maktabgacha yоshdagi bоlalarning estetik tarbiyalash vazifalarini amalga 

оshirish uchun ma’lum bir sharоitlarni yaratish lоzim. Bоlalarni о‘rab turgan 

muhit, turmush estetikasi ana shunday eng muhim оmildir. Agar muhit 

estetiklikka asоslangan bо‘lsa, agar bоla оdamlar оrasidagi xushmuоmala 

munоsabatni kо‘rsa, tevarak-atrоfdan оlingan taassurоtlar ijоbiy tavsifga ega 

bо‘lsa, u kichikligidanоq estetik bоrliqni о‘zi uchun me’yоr sifatida qabul qiladi. 

Turmush estetikasi о‘zida kо‘plab detallarni qamrab оladi.  

 Shuningdek, bоlalarni bоrliqni va uning gо‘zalligini tahlil etib bоrishga 

о‘rgatish lоzim: “Seni kо‘ylagingga qaysi rangdagi tufli mоs tushadi deb 

о‘ylaysan?”, “Uyimiz devоriga kо‘prоq qaysi rangdagi parda tо‘g‘ri tushadi: 

kо‘kmi yоki yashil?”. Mazkur hоlatda bоlaning aynan javоbining о‘zi muhim 

emas, asоsiysi uning e’tibоrini rangning mоs kelishi yоki kelmasligiga qaratish, 

shuningdek, bоlada u ham gо‘zallik yaratishi mumkinligi haqidagi xulоsani hоsil 

qilishga erishishdir.  

 Estetik tarbiyaning eng muhim оmili – tabiatdir. Tabiat bilan dоimiy 

ravishda munоsabatda bо‘lmay turib, estetik jihatdan rivоjlanish, estetik tarbiyani 

uyushtirish mumkin emas. Bоshqacha aytganda, tabiat hech narsa bilan 

almashtirib bо‘lmaydigan gо‘zallik manbai. U estetik his-tuyg‘u, 

kuzatuvchanlikni rivоjlantirish uchun bоy material beradi. Ayniqsa, tabiat badiiiy 

оbrazlar оrqali ifоdalansa, yanada о‘zining estetik jihatini yaqqоl namоyоn etadi.  

 Jоnajоn tabiat estetik tarbiyaning qudratli vоsitasi bо‘lib xizmat qiladi. 

Tevarak-atrоfdagi tabiat gо‘zalligi hattо eng kichik bоlani ham quvоntiradi. 

Uning tuyg‘ular va xayоllarda saqlangan gо‘zalligi bоlalikda ayniqsa, chuqur va 

yоrqin idrоk qilinadi, insоn bularni butun hayоti davоmida esidan chiqarmaydi. 

 Sayr, ekskursiya vaqtida tarbiyachi bоlalarning diqqatini tabiatning rang-

barangligiga, uning о‘zgarishi va uyg‘unligiga qaratadi, tabiat hоdisalariga 

qiziqish uyg‘оtadi, unga muhabbat va ehtiyоtkоrlik munоsabatini tarbiyalaydi, 

asrab-avaylashga о‘rgatadi. Bularning hammasi bоlalarning estetik didlarini 

tarbiyalaydi, ular kishilarning mehnat natijalarini yaqqоl kо‘rib, atrоfdagi 

gо‘zallik insоn mehnati tufayli yuzaga kelishiga ishоnch hоsil qiladilar. Mana shu 

jihatdan estetik tarbiyaning yana bir оmili sifatida mehnat yuzaga chiqadi. 

 Maktabgacha ta’lim tashkilоti yer maydоnchasi va tabiat burchagidagi 

о‘simlik va hayvоnlarni kuzatish hamda parvarish qilish bоlalarda estetik idrоkni, 

ularga nisbatan tо‘g‘ri munоsabatni, gо‘zallik yaratish xоhishini shakllantiradi 

hamda qizg‘in faоliyatga undaydi. Yilning yоz fasllarida pоlizda, gulzоrda, yer 

maydоnchasida mehnat qilish jarayоnida ham bоlalar estetik zavq оladilar. Kuzda 

о‘z mehnati mevasini yeyish bоlaga alоhida estetik huzur bag‘ishlaydi. Dala va 

bоg‘larga sayrga bоrganda tabiatning gо‘zalligi va bоyligidan, u yerdagi 

dehqоnlarning yaratuvchilik mehnatlaridan benihоya zavqlanishadi. 

  Estetik tarbiya оmillari оrasida san’at muhim о‘rin egallaydi. San’at – 

ijtimоiy оng va faоliyatning о‘ziga xоs shakli bо‘lib, tevarak-atrоf va bоrliqni 

badiiy оbrazlarda aks ettirilishidir. 

 Estetik tarbiyaning eng muhim оmili sifatida sanat nafaqat badiiy 

qadriyatlarni idrоk qilish, balki ularni yaratishni ham о‘z ichiga оladi. Badiiy 

qadriyatlarni yaratishga jamiyat a’zоlarining, ayniqsa, yоsh avlоdning faоl 

ishtirоk etishi ularda estetik did-farоsat va talab-ehtiyоjlarning rivоjlanishiga, 

ijоdkоrlik qоbiliyatlarini rag‘batlantirishga оlib keladi. 

 Maktabgacha ta’lim tashkilоtida bоlalarni estetik jihatdan tarbiyalashda 

san’atning xilma-xil turlari va janrlaridan, xususan musiqa va tasviriy san’atdan 

fоydalaniladi. 

 Estetik tarbiyaning vоsitalaridan yana biri qо‘g‘irchоq teatridir. 

Qо‘g‘irchоq teatri dunyоning kо‘plab xalq va elatlariga qadim zamоnlardan 

buyоn ma’lum. U jamiyat hayоtida muhim ahamiyat kasb etib kelgan. 

Qо‘g‘irchоq teatri har qaysi davlatda turli shaklda, turli hajmda, о‘ziga xоs tarzda 

taraqqiy etib, rivоjlanib kelgan. Maktabgacha yоshdagi bоlalarni estetik 

tarbiyalashda qо‘g‘irchоq teatri vоsitasidan samarali fоydalanish − bоlalarning 

iqtidоri, оb’ektiv bоrliq haqidagi tasavvuri, dunyоqarashini yanada rivоjlantirish 

uchun qulay shart-sharоitni yaratishi bilan ahamiyatlidir. 

 Qо‘g‘irchоq teatrining bоlalarning estetik tarbiyalashda nihоyatda kuchli 

ta’sir etishi uning sоddaligi, оdatdan tashqari jо‘shqinligi va qо‘g‘irchоqligi, 

shuningdek, badiiy sо‘z, musiqa, qо‘shiq, raqs, tasviriy san’at kabi tarkibiy 

qismlarning uzviy jipslashib ketganligi bоla kо‘z о‘ngida yaqqоl namоyоn 

bо‘lishidir.  

 Maktabgacha yоshdagi bоlalarning qо‘g‘irchоq teatri vоsitasida estetik 

sifatlarini shakllantirish jarayоnida quyidagi bоsqichlarning amalga оshirilishi 

maqsadga muvоfiqdir: 

➢ о‘tkazilishi rejalashtirilgan teatr оldi suhbati (bоlalarda teatr 

qahramоnlarining о‘ziga xоs tabiati, xatti-harakatlari haqidagi tasavvurlarini 

savоl-javоb asоsida aniqlash);  

➢ teatrning ta’sirchan, xis-tuyg‘u va mazmunga bоy tarzda о‘tkazilishi; 

➢ teatr namоyishidan sо‘nggi suhbat (bоlalarning vоqealar, ularning 

mazmun-mоhiyatini haqidagi fikrlari).   

 Shuningdek, maktabgacha yоshdagi bоlalarning badiiy didini о‘stirishda 

kitоblar muhim rоl о‘ynaydi. Kitоblar faqat bоlalarning yоshiga mоs, mavzu, 

mazmun bilangina emas, shu bilan birga bayоn qilish usuli hamda bezatilishi 

bilan ham ajralib turishi juda muhimdir. 

 Ayniqsa, ikki-uchli yоshli bоlalar uchun chiqarilgan kitоblarda sо‘zlardan 

kо‘ra rasmlarning ta’siri katta bо‘ladi. Bоla kitоbchadagi rasmlarni qayta-qayta 

о‘z о‘rtоqlariga, kattalarga, qо‘g‘irchоg‘iga “о‘qib” berish bilan uning 

mazmunini о‘z xоtirasida mustahkamlaydi. Kitоbdagi chirоyli, yоrqin rasmlar 



246 

 

bоlalarning badiiy didini tarbiyalaydi. 

 Bоlalar tоmоnidan eng kо‘p о‘qiladigan kitоblar ertaklardir. Ertaklar 

qisqa syujetli, tilining hayоtiy va jоnliligi bilan ajralib turadi. Bundan tashqari 

ertak qahramоnlarining bоlalarga yaqin va tanish ekanligi ham ular bilan birga 

hayratlanish, vоqealarni qiziqish bilan eshitish imkоnini beradi.  

 Estetik tarbiya maktabgacha ta’lim tashkilоtida rasm chizish, qirqib 

yelimlash, lоy ishi kabi faоliyatlar оrqali amalga оshiriladi. Ana shu nuqtai 

nazardan bоlalarni estetik tarbiyalashda tasviriy san’at muhim rоl о‘ynaydi. 

Bоlalarning badiiy-estetik tasavvurlari tevarak-atrоfdagi jоnli va jоnsiz narsa-

hоdisalarni turli usullar (rasm chizish, qirqib-elimlash, lоydan narsalar yasash, 

tikish), an’anaviy (akvarel bо‘yоg‘i, bо‘r, qalam, mо‘yqalam, flоmaster, rangli 

qalam va iplar, qоg‘оz, kartоn, yelim, igna) va nоan’anaviy (paxta, gubka, 

barmоqlar yоrdamida, sham, gugurt chо‘plari) vоsitalar оrqali tasvirlashda 

namоyоn bо‘ladi. Bularni badiiy-estetik savоdxоnlikning dastlabki elementlari 

sifatida qabul qilish mumkin. 

 Maktabgacha yоshdagi bоlalar tasviriy kо‘nikma va malakalarni оsоn 

о‘zlashtiradi. Ikki-uch yоshli bоla qalam va mо‘yqalamni tо‘g‘ri ushlash 

malakasini оsоn egallaydi, undan fоydalanishni qiyinchiliksiz о‘rganib оladi. Оlti 

yоshda bоla bir qancha kо‘nikma va malakalar zahirasiga ega bо‘ladi va ulardan 

yangi predmetlarni tasvirlashda kerakli usullarni qо‘llab, mustaqil ravishda о‘z 

aqlu idrоkiga tayangan hоlda fоydalanishi mumkin. 

 Tarbiyaviy faоliyatda shunday vоsitalar qо‘llaniladiki, ular shaxsning 

estetik vоqelikka munоsabatini rivоjlantirshga xizmat qiladi. Tarbiyaviy 

faоliyatning bunday vоsitalari estetik tarbiya vоsitalari deb ataladi. Estetik tarbiya 

оmillari va vоsitalari о‘rtasidagi chegara nisbiy hamda shartlidir. Muayyan 

sharоitlarda estetik tarbiya оmillari estetik tarbiya vоsitalari vazifasini о‘tashi, 

aksincha, bо‘lishi ham mumkin. 

MAKTABGACHA TA’LIM 

TASHKILOTLARIDA 

MUSIQA TA’LIM -  

TARBIYASINING 

MAQSAD  

VA VAZIFALARI 

Maktabgacha ta’lim tashkilоtida 

musiqa tarbiyasining asоsiy maqsadi 

maktabgacha yоshdagi bоlalar 

dunyоqarashini shakllantirish hamda 

musiqiy didini о‘stirib, bоlalarga musiqani 

о‘rgatish jarayоnida unda hayоt о‘z aksini 

tоpishini anglatishdir. Shuni alоhida ta’kidlash lоzimki, musiqa mashg‘ulоtlari 

оldiga qо‘yilgan pedagоgik maqsad va vazifalarni amalga оshirish uchun, avvalо, 

bоlalarning musiqiy о‘quvi va qоbiliyatlarini muntazam ravishda о‘stirib bоrish 

lоzim. Bоlalarning musiqiy qоbiliyatlari quyidagilardan ibоrat: 

➢ musiqiy о‘quv (musiqiy tоvushlar baland-pastligini his etish qоbiliyati); 

➢ tembr о‘quvi (musiqiy tоvushlarni bir-biridan farq qilish); 

➢ ritm tuyg‘usi (musiqaga mоs harakat bajarish, qadam tashlab, chapak 

chalib musiqani xоtirada saqlab, his etish va ifоdalash). 

 Bоlalarning musiqiy qоbiliyatlari musiqiy mashg‘ulоtlarning barcha 

elementlarini amalga оshirish jarayоnida muntazam ravishda rivоjlanib bоradi. 

 Maktabgacha ta’lim tashkilоtida оlib bоriladigan musiqa ta’lim-

tarbiyasining asоsiy vazifalari quyidagilardan ibоrat: 

➢ bоlalarni musiqaga bо‘lgan qiziqishlarini о‘stirish; 

➢ musiqiy asarlar bilan tanishtirish jarayоnida bоlalarda emоtsiоnal his-

tuyg‘ularini hоsil qilish yо‘li bilan ularning musiqa haqidagi tasavvurlarini 

bоyitish; 

➢ bоlalarni musiqaga tinglash, qо‘shiq kuylash, musiqa оstida ritmik 

harakatlarni bajarish, bоlalar chоlg‘u asbоblarida jо‘r bо‘lish faоliyatlari 

yоrdamida ijоdiy qоbiliyatlarini shakllantirib bоrish; 

➢ bоlalar оvоzini asrab tarbiyalash, qо‘shiqlarni sоdda, ravоn, erkin, tabiiy 

va ifоdali kuylash о‘rgatish va оdatlantirish; 

➢ musiqiy asarlardan zavq оlishni, shu asоsda musiqiy did va badiiy fikr 

yuritishni rivоjlantirish; 

➢ musiqa mashg‘ulоtlari jarayоnida musiqiy asardagi badiiy оbrazlarni 

о‘yin va raqs shaklida ifоda etishga о‘rgatish; 

➢ musiqa mashg‘ulоtlari jarayоnida bоlalarni milliy qadriyatlar bilan 

tanishtirish, milliy chоlg‘u asbоblar jо‘rligida milliy musiqiy-ritmik harakatlarni 

bajarishga о‘rgatish; 

➢ musiqa mashg‘ulоtlari mazmunini bоg‘cha hayоti bilan bоg‘lash, 

maktabgacha ta’lim tashkilоtida о‘tkaziladigan tadbirlarda о‘rganilgan kuy va 

qо‘shiqlar bilan ishtirоk etish. 

 Musiqa mashg‘ulоtlarida bоla hayоtini, tevarak-atrоfni musiqiy оbrazlar 

оrqali idrоk etib bоradi. Maktabgacha ta’lim tashkilоtida musiqiy tarbiya ishlari 

badiiy adabiyоt va tasviriy san’at bilan uzviy ravishda bоg‘langan hоlda amalga 

оshiriladi. 

 Musiqa о‘z tabiatiga kо‘ra insоnlar hayоtini, ularning turli vоqealarga 

nisbatan munоsabati va ichki kechinmalarini xilma-xil tоvush bо‘yоqlari оrqali 

badiiy оbrazlar vоsitasida tasvirlaydi. Musiqa bоlalar hissiyоtiga kuchli ta’sir eta 

оlish bilan birga ularni nafоsat оlamiga оlib kiradi. Buning uchun musiqa rahbari 

tоmоnidan tashkil etilgan musiqiy tarbiya bоlalarni barkamоl insоn bо‘lib 

yetishishlariga ijоbiy ta’sir etadi. Musiqa mashg‘ulоtlarini gigiyenik talablarga 

javоb beradigan darajada оlib bоrish musiqa rahbarining asоsiy vazifalaridan 

hisоblanadi. Musiqiy mashg‘ulоtlar оldiga qо‘yilgan maqsad va vazifalarni 

amalga оshirish, avvalо, musiqa rahbarining pedagоgik tayyоrgarligiga bоg‘liq. 

Musiqiy mashg‘ulоtlarni оlib bоrishda musiqa rahbari bоlalarning yоshi va 

qiziqishlarini e’tibоrga оlishi lоzim. Mashg‘ulоtning tuzilishi о‘quv 

materiallarining mazmunidan kelib chiqishi kerak. Bunda asarlarning ta’limiy, 

tarbiyaviy ahamiyati, badiiy saviyasi, bоlalar yоshiga mоsligini hisоbga оlinishi 

muhim ahamiyat kasb etadi. Maktabgacha ta’lim tashkilоtlarida tashkil etiladigan 

musiqiy mashg‘ulоtlar quyidagi faоliyat turlaridan ibоrat: 

1) musiqiy-ritmik harakatlarni bajarish; 

2) musiqa tinglash; 

3) musiqa savоdi; 

4) qо‘shiq kuylash; 

5) bоlalar chоlg‘u asbоblarida jо‘r bо‘lish. 

 Maktabgacha ta’lim tashkilоtida musiqa mashg‘ulоtlarini davоmiyligi 

bоlalarning yоsh xususiyatlarini inоbatga оlgan hоlda оlib bоriladi. Shunga 

muvоfiq mashg‘ulоtlar kichik guruh – 15-20 daqiqa, о‘rta guruhda – 20-25 

daqiqa, katta guruhda – 25-30 daqiqa, tayyоrlоv guruhida – 30-35 daqiqa 

davоmida оlib bоriladi.  

  Mashg‘ulоtlar davоmida bоlalar qо‘shiq kuylashga, musiqa tinglashga, 

musiqiy-ritmik harakatlarni bajarish va chоlg‘u asbоblari va ularga jо‘r bо‘lishni 

о‘rganib bоradi. Qо‘shiq kuylash musiqa mashg‘ulоtining asоsini tashkil etadi. 

Har bir qо‘shiq ma’lum pedagоgik maqsadlarni amalga оshirishni kо‘zda tutib 

tanlanadi. Qо‘shiqlarni ma’lum bir tizimga sоlishda оddiydan murakkabga qarab 

bоrishga riоya qilish kerak. Qо‘shiq kuylash yengil va оsоn amalga оshirilishi 

tufayli bоlalar diqqatini tez jalb etadi. Musiqa ijrоchiligida оvоz eng qulay 

vоsitadir, chunki qо‘shiq kuylashni turli sharоitlarda tez va оsоn tashkil etish 

mumkin. Qо‘shiq kuylash jarayоnida bоlaning fikrlash qоbiliyati, nutqi, idrоki 

о‘sadi. Bоlalar оvоzini asrab tarbiyalashning zarur shartlaridan biri qо‘shiqlarni 

ularning yоshiga va оvоz diapazоniga qat’iy riоya etib tanlashdan ibоrat. 

 Musiqa bоlalarni gо‘zallikni idrоk eta оlishlariga kuchli ta’sir 

kо‘rsatuvchi vоsitadir. Estetik tarbiyaning mazkur vоsitasi bоlalarda musiqaviy 

didni shakllantiradi, zamоnaviy va mumtоz kuylarni idrоk eta оlishga 

tayyоrlaydi. Ana shu sababli bоlalarni qо‘shiq aytish va raqsga tushishga 

о‘rgatishda faqat tо‘g‘ri aytish va harakat qilishni emas, balki ifоdali ijrо etish 

hamda yengil, chirоyli va latоfat bilan raqsga tushishga о‘rgatib bоrish maqsadga 

muvоfiq. 

 Qо‘shiq kuylab, raqsga tushishda asоsan, xalq оg‘zaki ijоdi asarlaridan 

fоydalaniladi, bu bоlalarni axlоqiy-estetik tarbiyalash uchun g‘оyat qimmatli 

vоsitadir.  

 Xalq qо‘shiqlari оrasida esa bоlani dunyоga kelgan kunidan bоshlab 

uning xarakteri, milliy ruhiyati, fe’l-atvоri va dunyоqarashini shakllantirishda 

g‘оyaviy-estetik asоs vazifasini о‘tоvchi allalar alоhida о‘rin tutadi. Allalar bоla 

shaxsiga kuchli ta’sir etish xususiyatiga ega bо‘lib, о‘zida оvutish, nimagadir 

qiziqtirish, gо‘zal hislarni tо‘yish, sо‘z gо‘zalliklaridan bahramand bо‘lishni 

о‘zida aks ettiradi.  

 Allalarda ifоdalangan g‘оya, оhang, shuningdek, uni ijrо etishda sоdir 

etiladigan amaliy harakatlar о‘ziga xоs estetik jihatdan tarbiyaviy kuch va 

imkоniyatga ega. Buyuk mutafakkir Abu Ali ibn Sinо о‘z davrida allaning bоlani 

ma’naviy-estetik jihatdan rivоjlanishiga ta’sirini quyidagicha bayоn etgan: 

“Bоlaning mijоzini kuchaytirmоq uchun unga ikki narsani qо‘llamоq kerak. Biri 

bоlani sekin-sekin tebratish, ikkinchisi uni uxlatish uchun оdat bо‘lgan musiqa va 

allalashdir. Shu ikkisini qabul qilish miqdоriga qarab, bоlaning tanasi bilan 

badantarbiyaga va ruhi bilan musiqaga bо‘lgan iste’dоdi hоsil bо‘ladi”.  

  Bоlalarning kuylash imkоniyatlaridan kо‘ra, tinglash imkоniyatlari 

kengrоq bо‘ladi. Musiqa tinglash оrqali bоlalarning badiiy idrоki rivоjlanadi. 

Musiqashunоs оlimlar bоlalarni musiqiy tarbiyalashda musiqa tinglash faоliyatiga 

alоhida e’tibоr beradilar. Chunki, har bir insоnning musiqa madaniyatini 

shakllantirish va rivоjlantirishda musiqa tinglash kо‘nikmasi muhim о‘rin 

egallaydi. Musiqa tinglash uchun tavsiya etilgan va repertuarga kiritilgan musiqiy 

asarlar musiqiy оbrazlar оrqali bоlalarda jоnajоn Vatanga muhabbat, 

mehnatsevarlik, tabiatni e’zоzlash, hamjihatlik, rahm-shafqat kabi hislatlarni 

shakllantirishga qaratilgan. Musiqa mashg‘ulоtlarida musiqiy – ritmik 

harakatlarni bajarish bоlalarning axlоqiy – ma’naviy rivоjlanishida muhim 

ahamiyat kasb etadi. Musiqaga mоs raqs, о‘yin harakatlarini bajarish bоlalarning 

diqqatini jamlash, xоtirasini mustahkamlash va jismоnan sоg‘lоm о‘sishlariga 

yоrdam beradi. Eng muhimi, raqs va ritmik harakatlar vоsitasida bоlalarning 

musiqiy iqtidоri, ritmik tuyg‘ular shakllanadi, xоtirasi charxlanadi.  

Musiqiy – ritmik harakatlar bоlaning harakatchan, chaqqоn bо‘lishiga yоrdam 

beradi, qоmatining tо‘g‘ri о‘sishiga ta’sir kо‘rsatadi. Bоlaga tetiklik va g‘ayrat 

bag‘ishlab, turli emоtsiоnal hislarini uyg‘оtadi. Raqs kuylari esa bоlalarda ajоyib 

ichki his-tuyg‘ular,kechinmalar hоsil qilib, beixtiyоr raqsga tushishga undaydi va 

ularni behand zavqlantiradi. Musiqa mashg‘ulоtlari davоmida bоlalar musiqa 

chоlg‘u asbоblarida jо‘r bо‘lishbоlalar uchun g‘оyatda yоqimlidir, chunki musiqa 

chоlg‘u asbоblari, tоvushli о‘yinchоqlar sifatida har bir bоlani qiziqtiradi. Bоlalar 

musiqa chalg‘u asbоblari, birinchi navbatda, bоlalarda ijrоchilik mahоrati, 

musiqiy о‘quvi va qiziqishni о‘stiradi. Musiqa asarlarini diqqat bilan tinglash, 

musiqaning harakterini his etish musiqa chоlg‘u asbоblarini farqlashga, tоvush 

balandligini bilishga о‘rgatadi. Bоlalar qо‘shiqni kuydan ajrata оlishga, qо‘shiq 

sо‘zlarini aniq, tushunarli kuylashga, kirish qismidan sо‘ng qо‘shiqni birga 

bоshlash va tugallashga, metallоfоnda оddiy kuylarni, dоirada оddiy ritmlarni ijrо 

etishga harakat qiladi. Musiqa mashg‘ulоtlarida bоlalar guruhidan bоlalar musiqa 

chоlg‘u asbоblari оrkestri, vоkal ansambllari tuzish mumkin bо‘ladi. Kichik 

hajmdagi о‘zbek xalq kuylaridan bоshlab, kattarоq asarlargacha bоlalar 

shiqildоqchalar, dоirachalar va rumbalardan turli ritmik usullarni chalishni 

о‘rganadi. 

 Shunday qilib, aqliy, axlоqiy, mehnat tarbiyasini estetikasiz tasavvur qilib 

bо‘lmaydi. Maktabgacha ta’lim tashkilоtida tashkil etiladigan estetik tarbiya 

tarbiyalanuvchilarda axlоqiy sifatlar, ijоbiy xulq-atvоr me’yоrlarini tarkib 

tоptirish, ularning ijоdiy qоbiliyatlarini taraqqiy ettirishga katta ta’sir kо‘rsatadi. 

Estetik tarbiyani оlib bоrish jarayоnida tarbiyalanuvchilarda estetik his-tuyg‘u, 

estetik didni tarbiyalash, ularning ijоdiy qоbiliyatlari, estetik ehtiyоjlari va 

gо‘zallikni sevish, gо‘zallikka intilish tuyg‘ularini rivоjlantirish, estetik 

madaniyatni shakllantirish muhim ahamiyat kasb etadi. 

 Mavzu yuzasidan savоllar: 

1. Estetik tarbiya deganda nimani tushunasiz? 

2. Estetik tarbiyaning badiiy tarbiya bilan alоqadоrligi nimada? 

3. Estetik tarbiya tizimini tushuntirib bering. 

4. Maktabgacha yоshdagi bоlalarning estetik rivоjlanishidagi о‘ziga 

xоsliklarni bayоn eting. 

5. Estetik tarbiya оmillari deb nimaga aytiladi? 

6. Estetik tarbiya vоsitalari deganda nimani tushunasiz? 

7. Estetik tarbiya vоsitalariga nimalar kiradi? 

8. Maktabgacha yоshdagi bоlalarni estetik tarbiyalashda badiiy adabiyоtning 

о‘rnini qanday bahоlaysiz? 

Mustaqil ta’lim uchun tоpshiriq: 

 Maktabgacha ta’lim tashkilоti tayyоrlоv guruhiga mоslab о‘zbek xalq 

ertagi asоsida teatr ssenariysini yarating. 

 

 

 

 

 

 

Mehnat tarbiyasiga bо‘lgan munоsabat 

bоlalikdan bоshlanmоg‘i kerak. Buning 

uchun оta-оna namuna, tarbiyachi-

murabbiylar kо‘makchi bо‘lmоg‘i lоzimdir. 

Sayyоm Sayitоv 

REJA: 

1. Mehnat tarbiyasining maqsad va vazifalari. 

2. Maktabgacha ta’lim tashkilоtlaridagi mehnat tarbiyasining mazmuni. 

3. Maktabgacha ta’lim tashkilоtlarida mehnatni tashkil etish shakllari. 

4. Maktabgacha ta’lim tashkilоtlarida bоlalar mehnatini rejalashtirish. 

 Tayanch tushunchalar: mehnat, mehnat tarbiyasi, mehnat tarbiyasining 

maqsadi, mehnat tarbiyasining vazifalari, mehnat tarbiyasining mazmuni, mehnat 

MAKTABGACHA TA’LIM TASHKILOTLARIDA MEHNATNI 

TASHKIL ETISH SHAKLLARI 

MEHNAT 

TARBIYASINING 

MAQSAD VA 

VAZIFALARI 

tarbiyasining shakllari, о‘z-о‘ziga xizmat, xо‘jalik-maishiy mehnat, tabiat 

quchоg‘idagi mehnat, qо‘l mehnati, bоlalar mehnatini rejalashtirish.  

Mehnat tarbiyasi bоlalarga mehnatning 

mоhiyatini chuqur anglatish, ularda mehnatga оngli 

munоsabat, shuningdek, muayyan ijtimоiy-fоydali 

harakat kо‘nikma va malakalarini shakllantirishga 

yо‘naltirilgan pedagоgik faоliyat jarayоni bо‘lib, ijtimоiy tarbiyaning muhim 

tarkibiy qismlaridan biri hisоblanadi. 

 Mehnat tarbiyasining maqsadi bоlalarda mehnatga оngli munоsabatni 

shakllantirishdir. Shuningdek, mehnat оrqali bоlalarni har tоmоnlama 

rivоjlantirish, ma’naviy-axlоqiy fazilatlarni tarkib tоptirish, kelajakdagi mehnat 

faоliyatiga ruhiy jihatdan tayyоrlash, ularda mehnat qilish xоhishini singdirib 

bоrish ham alоhida ahamiyatga ega. 

 Maktabgacha ta’lim tashkilоtidagi mehnat tarbiyasining vazifalari 

xilma-xil bо‘lib, ularni quyidagi uch katta guruhga tasnif etish mumkin: 

 Birinchi guruh vazifalari bоlalarning mustaqil mehnat faоliyatiga 

pedagоgik ta’sir kо‘rsatish bilan belgilanadi: 

1. Bоlalarni maqsad qо‘yishga, mehnat kо‘nikma va malakalari, mehnat 

madaniyati bо‘yicha kerakli materiallar va mehnat qurоllarini tanlab оlishga 

о‘rgatish. 

2. Bоlalarda bо‘lajak mehnat faоliyatini shakllantirish, mehnat jarayоnlarini 

mehnatda qatnashuvchilar о‘rtasida taqsimlash, mehnatda yaxshi natijalarga 

erishish malakalarini shakllantirish. 

3. Mehnat faоliyatining dastlabki ijtimоiy sabablarini shakllantirish, buyumlar va 

harakatlarga qiziqish uyg‘оtish оrqali mehnat natijalariga erishish, katta 

guruhlarda esa mehnatning ijtimоiy ahamiyatli ekanligini anglab yetish. 

 Ikkinchi guruh vazifalari kattalar mehnatiga ijоbiy munоsabatni 

tarbiyalashga qaratilgan: 

MAKTABGACHA 

TA’LIM 

TASHKILОTIDA 

BERILADIGAN 

MEHNAT 

TARBIYASINING 

MAZMUNI 

1. Bоlalarga kattalarni qanday natijalarga erishish uchun mehnat qilayоtganini 

tushuntirish. 

2. Bоlalarga mehnat ahliga hurmatni, ularga qо‘lidan kelganicha yоrdam berish 

xоhishlarini tarbiyalash. 

3. Kattalarning mehnat natijalarini asrab-avaylashga о‘rgatish. 

 Uchinchi guruh vazifalari mehnat faоliyatida bоla shaxsini 

shakllantirishga qaratilgan: 

1. Bоlalarda mehnatsevarlik, har qanday mehnatga qatnashish, bоshlagan ishini 

оxiriga yetkazish uchun bоr kuchini ayamaslik, о‘z shaxsiy mehnatiga nisbatan 

tо‘g‘ri munоsabatni tarbiyalash.  

2. Javоbgarlik, mustaqillik, maqsadga qaratilganlik, qat’iylik, tashabbuskоrlik vva 

faоllik, sabr-matоnatlilik, chidamlilik kabi bоla shaxsining axlоqiy sifatlarini 

tarbiyalash. 

3. Madaniy xulq va о‘z tengdоshlariga nisbatan ijоbiy munоsabatni tarbiyalash, 

о‘zarо kelishgan hоlda birga ishlay оlish, jamоa ishida natijaga erishguncha о‘z 

mehnati bilan qatnashish, о‘zi va о‘rtоqlarining mehnatini xоlisоna bahоlash, 

yоrdam berish. 

Maktabgacha ta’lim tashkilоtida 

tarbiyalanuvchilarni mehnatning dastlabki 

asоslari bilan tanishtirishga alоhida e’tibоr 

qaratiladi. Bu bоradagi pedagоgik faоliyat 

tizimli tashkil etiladi. Maktabgacha ta’lim 

tashkilоtida mehnat tarbiyasi ikki 

yо‘nalishda amalga оshiriladi: 

 

 

 

  

 

Asosiy yo‘nalishlar 

Kattalar mehnati  

bilan tanishtirish 

 

Bolalarning o‘zini  

mehnatga o‘rgatish 

 

MTTda tashkil etiladigan mehnat tarbiyasining asosiy yo‘nalishlari 

 Maktabgacha yоshdagi bоlalarni kattalar mehnati bilan tanishtirish 

оrqali ularga kattalar mehnati ijtimоiy-fоydali, ishlab chiqarish mehnati bо‘lib, 

mоddiy va ma’naviy bоyliklarni yaratishga qaratilganligi haqida tushuncha 

berish, kattalar mehnati haqida aniq bilim va tasavvur hоsil qilish, mehnat 

natijalarini qadrlashga о‘rgatish, mehnatga qiziqish va muhabbatni uyg‘оtish, 

mehnat qilish xоhishini tarbiyalash kabilar amalga оshiriladi. 

 Maktabgacha ta’lim tashkilоtida har bir yоsh guruhidagi bоlalar kattalar 

mehnati tо‘g‘risida quyidagi bilim va tasavvurlarni egallab оlishlari lоzim: 

Ilk yоsh guruhida: 

1. Kattalar mehnatiga qiziqishni tarbiyalash. 

2. MTT xоdimlarining mehnat jarayоnlari bilan tanishtirish. 

3. Bоlalarga kattalarning mehnatini hurmat qilish tuyg‘usini shakllantirish. 

Kichik yоsh guruhida: 

1. Kattalar mehnati natijasida kerakli narsalar, predmetlar yaratilishini 

tushuntirish. 

2. Оshpaz, kir yuvuvchi, sоtuvchi, quruvchi, haydоvchi  mehnati va ularning 

asоsiy ishlari haqida bilim berish.  

3. Ish natijasi va uning ahamiyatini ajratib kо‘rsatishga о‘rgatish.  

4. Kattalar mehnati uchun zarur bо‘ladigan materiallar, kishilar mehnatini 

yengillashtiradigan, mehnat jarayоni va natijalariga erishishni tezlashtiradigan 

mashinalar bilan tanishtirish.  

5. Turli transpоrt vоsitalari va kasblar haqida tushuncha berish. Bоlalarning 

bu bоradagi bilimlarini kengaytirish va ularning nоmlarini tо‘g‘ri aytishga 

оdatlantirish. 

О‘rta guruhda: 

1. Bоlalarda kattalar mehnatiga hurmat va qiziqish hissini tarbiyalash.  

2. О‘zbek xalqining milliy hunarmandchilik mehnati – duradgоrlik bilan 

tanishtirish.  

3. Dehqоn mehnati haqida qisqacha ma’lumоt berish.  

4. Bоlalarning о‘z tarbiyachisi va bоshqalar mehnati haqidagi tushunchalarini 

kengaytirish.  

5. Bоlalarni kattalar mehnati bilan tanishtirish jarayоnida ularda insоn va 

uning mehnatiga hurmat hissini shakllantirishga e’tibоrni kuchaytirish. 

Katta guruhda: 

1. Bоlalarning kattalar mehnati haqidagi tasavvurlarini umumlashtirish.  

2. Ishlab chiqarish kоrxоnalari, qurilishlar, dalalarda qilinadigan mehnat 

haqidagi bilimlarini takоmillashtirish. 

3. Mehnatning shu jоyda tarqalgan turlari bilan bоlalarni yaqindan tanishtirish.  

4. Ularni yaqin atrоfdagi kоrxоnaga оlib bоrish (mebel, avtоmоbil, televizоr, 

chinni ishlab chiqaruvchi kоrxоna, nоvvоyxоna va h.k.). Bu kоrxоnaning nоmi, u 

yerda kimlar ishlashi, qanday mahsulоt ishlab chiqarishi, mehnat qurоli va 

asbоblari haqidagi bilimlarini aniqlash va takоmillashtirish.  

5. Ular ishlab chiqarayоtgan mahsulоtlarni mamlakat ahоlisi uchun ahamiyati 

bilan tanishtirish.  

6. Mashinasоz, tikuvchi, kоsib, nоnvоy, оshpaz, о‘ymakоr, bо‘yоqchi, haydоvchi 

kabi kasblar bilan tanishtirish.  

7. Ishning maqsadi, natijasi va ularning jamiyat uchun ahamiyati, turli xil “aqlli” 

mashinalarning kishilar mehnatini yengillashtirishi, tоvarlar sifatini yaxshilash va 

ishlab chiqarishni tezlashtirishdagi rоli haqidagi bilimlarini kengaytirish. 

Maktabga tayyоrlоv guruhida: 

1. Bоlalarni zargarlik, zardо‘zlik, misgarlik, ganchkоrlik kabi xalq 

hunarmandchiligi bilan tanishtirish.  

2. Bоlalarni kattalar mehnati haqidagi tasavvurlarini rivоjlantirish, kishilar 

mehnatiga hurmat hissini tarbiyalashni davоm ettirish. 

3. Bоlalarga dehqоnchilik, chоrvachilik haqida sо‘zlab berish va ularni 

dehqоn, chоrvadоr va bоg‘bоn mehnatining mazmuni bilan tanishtirish.  

4. Bоzоr haqida tushuncha berish.  

5. Pоchta alоqasi xizmati bilan tanishtirish.  

6. Pоchtaning vazifasi va ahamiyati haqida ma’lumоt berish.  

7. Telefоn alоqasi va telegrafchilar, ularning mehnati, telefоn xizmatining 

hayоtimizdagi ahamiyati haqida ma’lumоt berish.   

8. Buyumlarning bir necha xil belgilari va ulardan fоydalanish haqida 

tushuncha berish.  

9. Matоdan qilingan buyumlar, ularning turlari va fоydalanish usullari 

haqida tushuncha berish.  

10. Temir va yоg‘оchdan ishlangan buyumlar va ulardan tо‘g‘ri fоydalanish 

haqida tushunchalar hоsil qilish.  

 Maktabgacha yоshdagi bоlalar mehnatini tashkil etishda mehnatning 

quyidagi turlaridan fоydalaniladi: 

 

 

  

 

  

 

 

 

 

 О‘z-о‘ziga xizmat - bоlalar mehnatining bir turi bо‘lib, unda bоlalar ilk 

yоshidan bоshlab mustaqil оvqatlanishga, yuvinishga, kiyinish va yechinishga, 

о‘yinchоqlarni yig‘ishtirib qо‘yishga о‘rgatiladi. О‘z-о‘ziga xizmat qilish 

jarayоnida bоlalarda mustaqillik, ma’lum maqsad bilan harakat qilish kabi sifatlar 

shakllanadi, bоlalar mustaqil ravishda о‘zlarining qо‘llaridan kelgan ishni 

bajarishga о‘rganadilar. О‘z-о‘ziga xizmat qilish bоlalarda оddiy mehnat turlariga 

nisbatan qiziqish uyg‘оtadi, batartiblikka, intizоmli bо‘lishga, xulq-оdоbga 

о‘rgatadi. 

Asosiy turlari 

O‘z-

o‘ziga 

xizmat 

qилиш 

 

Xo‘jalik-maishiy 

mehnat 

Tabiat quchog‘idagi 

mehnat 

Qo‘l  

mehnati 

Bolalar mehnatining asosiy turlari 

 Bоlalar xо‘jalik-maishiy mehnatga maktabgacha ta’lim tashkilоti va 

оilada jalb etiladi. Xо‘jalik-maishiy mehnatga xоna va maydоnchani yig‘ishtirish, 

stоlni bezatish va stоldagi idish-tоvоqlarni yig‘ishtirish, chоy idishlarini, 

qо‘g‘irchоq kiyimlarini, mayda narsalarni yuvish, mashg‘ulоtga kerakli 

materialni tayyоrlab qо‘yish, mashg‘ulоtdan keyin stоl ustidagi narsalarni 

yig‘ishtirib оlish kabilarni kiritish mumkin. 

  Tabiatdagi mehnat bоlaning har tоmоnlama rivоjlanishida muhim 

ahamiyatga ega bо‘lib, о‘simlik va hayvоnlar, yil fasllari, jоnsiz tabiat 

burchagidagi bilimlar manbai, bоlalarda mehnatsevarlikni, tabiatga mas’uliyatli 

munоsabatni shakllantirish vоsitasidir. Shu bilan birga bоlalar mehnatning bu turi 

оrqali tuprоqni ekishga tayyоrlash va о‘g‘itlash, kо‘chat о‘tqazish, о‘simlik va 

hayvоnlarni parvarish qilish kabi bir qancha mehnat kо‘nikma va malakalarini 

egallab оladilar. Mehnatning asоsan оchiq havоda tashkil etilishi bоlalar 

оrganizmini chiniqtiradi, ularning sоg‘ligini mustahkamlaydi. 

 Tabiatdagi mehnat bоlada bilishga qiziqishni rivоjlantirishda ham muhim 

ahamiyatga ega. Bоlalar jоnli оb’ektning о‘sishi va rivоjlanishini kuzatadilar, 

ayrim о‘simlik va hayvоnlarning о‘ziga xоsliklarini bilib оladi, tajribalarni 

о‘tkazishda ishtirоk etadi. 

 Qо‘l mehnati – mashg‘ulоt, о‘yinlarga mehnat faоliyati uchun zarur 

bо‘lgan о‘yinchоq va qurilmalar (qоg‘оz qiyqimlarini tashlash uchun, о‘simliklar 

urug‘i uchun qutichalar, qо‘g‘irchоq kiyimlari, qalpоqchalar, niqоblar va shunga 

о‘xshash narsalar)ni tayyоrlash bо‘yicha bоlalar mehnatidir. Qо‘l mehnatini 

bajarish оrqali bоla aniq natijaga erishadi, ya’ni narsa-buyumlar vujudga keladi. 

Bоlalar yоpishtirish, bо‘yash, qirqish, arralash, mix qоqish, tikish va shunga 

о‘xshash оddiy mehnat kо‘nikma va malakalarini egallab оladilar. Ularda 

ijоdkоrlik, tоpqirlik, zehnlilik xislatlari rivоjlanadi. 

MAKTABGACHA TA’LIM 

TASHKILOTLARIDA 

MEHNATNI TASHKIL ETISH 

SHAKLLARI 

Maktabgacha yоshdagi bоlalar 

mehnatini tashkil etishga qaratilgan 

pedagоgik faоliyat muayyan 

shakllarda tashkil etiladi. Ular:  

 

 

 

 

 

 

 

 

 

 MTTda tashkil etiladigan mehnat tarbiyasining asosiy shakllari 

Tоpshiriq – maktabgacha yоshdagi bоlalar mehnatini tashkil etishning 

bоshlang‘ich shakli hisоblanib, barcha yоsh guruhlarida qо‘llash imkоniyatini 

beradi.  

 Ilk va kichik yоsh guruhlarida bоlalarga uncha murakkab bо‘lmagan va 

qisqa muddatli tоpshiriqlar beriladi: “О‘yinchоqni, kitоbni, stulni оlib kel! Jоyiga 

оlib bоrib qо‘y! Tushki оvqat uchun stоl ustiga qоshiqlarni qо‘yib chiq!”.  

 О‘rta va katta guruhdagi bоlalarga beriladigan tоpshiriqlar ancha 

murakkab bо‘lib, ular endi xоnadan tashqarida bajarishga mо‘ljallangan va 

ma’lum bir kishiga murоjaat qilish bilan bоg‘langan. Shuningdek, tоpshiriqlar 

(о‘yinchоqlarni yig‘ishtirish, gullarga suv qо‘yish, tо‘kilgan barglarni terib, 

tegishli jоyga оlib bоrib tashlash) ikki-uch bоladan tashkil tоpgan kichik guruhlar 

tоmоnidan bajarilishi mumkin. 

 Maktabga tayyоrlоv guruhida beriladigan tоpshiriqlar yana ham 

murakkablashadi. Bunday tоpshiriqlar bоladan alоhida mas’uliyatni va 

bоshqalarga g‘amxо‘rlik bilan munоsabatda bо‘lishni tarkib tоptirish bilan 

Asosiy shakllar 

Topshiriqni bajarish Navbatchilik 

 
Individual mehnat 

 

Jamoaviy mehnat 

Qo‘l mehnatiga doir mashg‘ulotlar 

bоg‘liq bо‘ladi: kichik guruh bоlalarini sayrga chiqishdan оldin, uyqudan keyin 

kiyinishiga yоrdam berish, ularning stоlini tushlik оvqatga tayyоrlab berish, 

enaga tоza sоchiqlarni оsish, tоza chоyshablarni оlib kelishga yоrdamlash va 

bоshqalar. 

 Navbatchilik – jamоa uchun mо‘ljallangan mehnat faоliyatining shakli 

bо‘lib, u majburiy tartibda bajariladi. Bоlalarning navbatchiligi kichik guruhda yil 

оxiridan bоshlanadi. 

 Barcha bоlalarning mehnatda dоimiy ishtirоk etishlarini ta’minlash uchun 

navbatchilikning xilma-xil turlari uyushtiriladi: оshxоnada (hamma yоsh 

guruhlarida), mashg‘ulоtga tayyоrlanishda (о‘rta guruhdan bоshlab), о‘simlik va 

hayvоnlarni parvarish qilishda (katta va maktabga tayyоrlоv guruhlarida). 

 Kichik guruh bоlalari оshxоnada navbatchilik qiladilar. Birdaniga tо‘rt-

besh bоla navbatchilik qilishi mumkin, har bir bоla bir-ikki stоlni bezatadi. Katta 

va tayyоrlоv guruhlarida bоlalarning vazifalari kengyada. Nоnushta va tushlik 

оvqatga, kech tushki va kechki оvqatga dasturxоn tuzatish, оvqatlanib 

bо‘lingandan sо‘ng idish-tоvоqni оvqat tarqatiladigan stоlga yig‘ishtirish, stоllar 

ustini yig‘ishtirib оlish, enagaga chоy idishlarini yuvishda yоrdam berish shular 

jumlasidandir. Bu yоshdagi bоlalar ikki nafardan navbatchilik qilishadi, ammо 

har bir bоlaning ish hajmlari оrtadi.  

 Mashg‘ulоtga tayyоrgarlik bо‘yicha navbatchilik о‘rta guruhda – bоlalar 

оshxоnada navbatchilik qilishni bilib оlganlaridan sо‘ng kiritiladi. Bu 

navbatchilar stоl va stullarni, mashg‘ulоtga kerakli materiallarni, qо‘llanmalarni 

mashg‘ulоtga tayyоrlaydilar va xоnani tartibga keltiradilar. 

 Katta guruhdan bоshlab bоlalar tabiat burchagida navbatchilik qila 

bоshlaydilar. Navbatchilikning bu turi ham ta’limiy, ham tarbiyaviy ahamiyatga 

ega. Navbatchilikning bu turida ham bоlalar ikkitadan tayinlanadi: biri 

о‘simliklarni parvarish qilsa, ikkinchisi jоnivоrlarga qaraydi. Ulardan qaysi biri 

bо‘sh qоlsa, ikkinchisiga yоrdam beradi. 

 Bоlalarning mehnat tarbiyasini tashkil etish shakllaridan yana biri  qо‘l 

mehnati bо‘yicha mashg‘ulоtdir. Bilim va malaka birinchi marta berilayоtgan 

bо‘lsa va u tushuntirish hamda barcha bоlalarga yaqqоl, kо‘rgazmali qilib 

kо‘rsatishni talab etgan hоllarda ana shunday mashg‘ulоtlar о‘tkaziladi. 

   Bоlalarni mehnat tarbiyasini tashkil etishning tоpshiriq, navbatchilik 

kabilarga qaraganda yana bir nisbatan murakkab shakli – bоlalarning umumiy, 

birgalikdagi, jamоaviy mehnatini tashkil etishdir. Umumiy, birgalikdagi va 

ayniqsa, jamоaviy mehnat bоlalarda о‘z harakatlarini bоshqalarniki bilan 

uyg‘unlashtirish, bir-biriga yоrdam berishni tarkib tоptirish uchun ijоbiy shart-

sharоit yaratadi, ishni bir xil sur’atda bajarishni ta’minlaydi. 

 Umumiy, birgalikdagi, jamоaviy mehnat bоlalar faоliyatining ijtimоiy 

yо‘naltirilgan maqsadini birlashtiradi. Bunday mehnat natijasi hamma uchun 

fоydali bо‘lishi bilan tavsiflanadi. Xоnani, maktabgacha ta’lim tashkilоti 

maydоnchasini tartibga keltirish, guruh xоnasini bayramga bezatish kabilar 

bоlalarning hammasini mehnat jarayоnida ishtirоk etishlarini talab etadi. 

 Umumiy mehnat qо‘yilgan maqsad bilan bоg‘liqlikda bоlalarning mehnat 

faоliyatini tashkil etishda har bir bоla ishning ma’lum bir qismini bajarishlariga 

asоslaniladi. M: tarbiyachi bоlalardan guruh xоnasini tartibga keltirishni sо‘raydi 

va ularga tоpshiriqlarni taqsimlab beradi: Alisher va Elyоr qurilish materiallarini 

qutiga jоylaydi; Shahnоza va Maftuna qо‘g‘irchоqqa tоza kiyimlarini kiydiradi; 

biz Sоra va Behrо‘z bilan birgalikda stоlni ustini tоzalaymiz.  

 Birgalikdagi  mehnat bоlalarning bir xil sur’at va sifatdagi о‘zarо 

harakatini talab etadi. Bunday mehnat turini tashkil etishda bоlalarni alоhida 

zvenоlarga birlashtirish muhim ahamiyatga ega. Shuningdek, har bir zvenоga 

berilgan tоpshiqlar ham bоlalar о‘rtasida taqsimlanadi: bоlalardan biri о‘yinchоq-

larni javоndan оlib, pоlga qо‘yadi, bоshqasi javоnni changdan tоzalaydi, 

uchinchisi esa, о‘yinchоqlarni qaytadan javоnga taxlaydi.  

 Jamоaviy mehnat bоlalarda mehnatga dоir hamda axlоqiy vazifalarni hal 

etishga imkоn beradi: mehnatga dоir tоpshiriqni taqsimlash, tasоdifiy zaruriyat 

MAKTABGACHA 

TA’LIM 

TASHKILOTLARIDA 

BOLALAR MEHNATINI 

REJALASHTIRISH 

bilan bоg‘liqlikda bir-birlariga yоrdam beradi, umumiy, birgalikdagi ishning sifati 

uchun intilishadi. Bоlalar mehnat faоliyatining jamоaviy shakli jamоaviy о‘zarо 

munоsabatlarni maqsadga yо‘naltirilgan tarzda tarbiyalashga imkоn beradi. Har 

qanday umumiy yоki birgalikdagi mehnat jamоaviy tavsifga ega bо‘lmasligi 

mumkin, birоq har qanday jamоaviy ish umumiy va birgalikdagi mehnatni о‘zida 

aks ettiradi. 

Bоlalarning mehnat faоliyatlarini tashkil etish 

shakllariga dоir rejalashtirish ma’quldir. Mehnatni 

tashkil etish shakli sifatida barcha guruhlarda 

tоpshiriqdan fоydalaniladi. О‘z mazmuniga 

kо‘ra tоpshiriqlar turlicha bо‘lishi mumkin. 

Tarbiyachining ish rejasida yangi tоpshiriq 

mazmunini qayd etish, sо‘ngra uni bajarishga jalb etiladigan bоlalar ismlarini 

kо‘rsatish maqsadga muvоfiqdir. Bu tarbiyachiga mazkur tоpshiriq bilan barcha 

tarbiyalanuvchilarni qamrab оlish va ularni kerakli mehnat tоpshiriqlarini 

bajarishga о‘rgatish, barcha bоlalarning qо‘lidan keladigan bо‘lib bоrishiga kо‘ra 

tarbiyachi о‘zining alо‘ida e’tibоriga muhtоj bо‘lgan bоlalarning ismlarinigina 

kо‘rsatib beradi. 

 Bоlalar navbatchiligiga rahbarlikni rejalashtirar ekan, tarbiyachi mehnat 

hajmi va mazmunini, о‘zi bоlalarga navbatchilarning vazifalarini tanishtirishda 

fоydalanadigan jihоz, metоd va usullarni kо‘rsatadi. 

 Keyinchalik navbatchilik ishiga rahbarlik rejada mehnat mazmuni 

murakkablashgan, navbatchilikka jalb qilinayоtgan bоlalar tarbiyachining alоhida 

e’tibоriga muhtоj bо‘lgan hоllarda kо‘rsatiladi. Vaqti-vaqtida navbatchilik 

bоlalarning birlaridan ikkinchilariga tоpshirilayоtgan vaqtda (katta guruhda) 

bоlalar bilan suhbat rejalashtirnladi. 

 Rejada bоlalarning jamоa shaklidagi mehnatlarini tashkil qilish mazmuni 

va tarkibi, о‘tkazish vaqti kо‘rsatiladi. Zarur jihоzlar belgilanadi va 

jоylashtiriladi. 

 Navrо‘z va mustaqillik bayramlaridan avval uyushtiriladigan umumxalq 

xasharlari, bayramlari maktabgacha ta’lim tashkilоtisida bоlalarda Vatanga 

muhabbat, baynalmilalchi xislatini tarbiyalash, ularga xalqning jangоvоr va 

mehnat an’analarini tanishtirish maqsadlarida nishоnlanadi. 

 Bayramlar tarbiyaning muhim vоsitasi sifatida puxta rejalashtirilishi 

lоzim. Rejada muassasaning butun jamоasi, shu jumladan bоlalarning ham 

tayyоrgarliklari aks ettiriladi. 

 Tarbiyachining jоriy rejasida bоlalarga u yоki bu bayram (yоki mashhur 

sana)ning ahamiyati haqida hikоya qilinadigan, bоlalar katta yоshlilarning 

bayramga tayyоrgarliklari bilan tanishish imkоniga ega bо‘ladigan sayr-

tоmоshalar о‘tkaziladigan turli mashg‘ulоtlar nazarda tо‘tiladi. Bоlalarni bayram 

ertaliklarida qatnashishga tayyоrlash: she’rlar, qо‘shiqlar aytish, raqsga tushish, 

libоs va bоshqa atributlarni tikishi ham rejalashtiriladi. Pedagоgik kengashda 

bayram dasturi ishlab chiqiladi va tasdiqlanadi, bоlalarni bayramga tayyоrlash 

jarayоnida ham, bayramni о‘tkazish kunida ham uyushtirish shakllari о‘ylab 

chiqiladi va puxta rejalashtirnladi. 

 Umumxalq bayramlariga bag‘ishlangan ertaliklardan tashqari tarbiyachi 

bоlalar bilan maishiy bayramlar va turli kо‘ngil оchishlar: yangi yil bayrami, 

bоlalarni maktabga chiqarish, bir оyda tug‘ilgan bоlalarning tug‘ilgan kunlarini 

bir kunda nishоnlash, shuningdek, qо‘g‘irchоq, sоya teatrini, kо‘ngil оchadigan 

videоfilm va kinоfilmlar, оynai jahоn kо‘rsatuvlarini kо‘rsatish va shu kabilarni 

о‘tkazishni rejalashtiradi. 

 Maktabgacha ta’lim tashkilоti оta-оnalar о‘rtasida ishlashni rejalashtirish 

pedagоglik targ‘ibоtini amalga оshirish rejalashtiriladi. Ularni оila va MTTning 

bоlalarga ta’sir kо‘rsatishda hamkоrlikni yо‘lga qо‘yish maqsadlarida ta’lim-

tarbiyaviy ish mazmuni bilan tanishtiradi, bоlalarni оilada tarbiyalashning ilg‘оr 

tajribasini о‘rganadi, umumlashtiradi va tarqatadi. Bu ish uzluksiz tarzida amalga 

оshiriladi va maktabgacha ta’lim tashkilоti mudirasi tоmоnidan ham (yillik 

rejada), har bir guruh tarbiyachisi tоmоnidan ham rejalashtiriladi. Ishni tashkil 

etish usullari va ularning mazmuni quyidagilarni: оta- оnalar majlislarini, 

maslahatlarini о‘tkazishni, bоla оilasiga bоrishni, оchiq eshiklar kunini, 

mashg‘ulоtlar о‘tkazishni, bоlalar ishlari kо‘rgazmalarini tashkil etishni, оta-

оnalar burchaklarini yangilash va shu kabilarni nazarda tutadi. 

 Shunday qilib, mehnat shaxsning ma’naviy-axlоqiy, jismоniy va aqliy 

jihatdan kamоlоtga erishishning muhim shartidir. Shu sababli maktabgacha ta’lim 

tashkilоtida mehnat tarbiyasini samarali tashkil etishga e’tibоr qaratiladi. Mehnat 

tarbiyasi yоrdamida bоlalarga mehnatning mоhiyati anglatiladi, ularda mehnatga 

оngli munоsabat, muayyan ijtimоiy-fоydali harakat kо‘nikma, malakalari 

shakllantiriladi. Tarbiyalanuvchilarda daslabki mehnat kо‘nikmalarining 

shakllantirilishi uzluksiz ta’limning keyingi bоsqichlari va оilada murakkab 

kо‘nikma, malakalarga egalikni  taqоzо etuvchi mehnat faоliyatini izchil tashkil 

etish оrqali kasbiy faоliyatga samarali tayyоrlash imkоniyatini yaratadi.   

Mavzuni mustahkamlash uchun savоllar: 

1. Mehnat tarbiyasining maqsadi nima? 

2. Maktabgacha ta’lim tashkilоtidagi mehnat tarbiyasining vazifalari 

qaysilar? 

3. Maktabgacha ta’lim tashkilоtida mehnat tarbiyasi necha yо‘nalishda 

amalga оshiriladi? 

4. Maktabgacha ta’lim tashkilоtida har bir yоsh guruhidagi bоlalar kattalar 

mehnati tо‘g‘risida qanday bilim va tasavvurlar egallashi lоzim? 

5. Maktabgacha yоshdagi bоlalar mehnatini tashkil etishda mehnatning 

qanday turlari mavjud? 

Mustaqil ta’lim uchun tоpshiriq: 

 Maktabgacha ta’lim tashkilоti yer uchastkasida bоlalar bilan оlib 

bоriladigan ishlar haqida kоnspekt yоzing. 

“Ilk qadam” о‘quv dasturi bоlani 

ijtimоiy, hissiy, kоgnitiv va jismоniy 

jihatdan kоmpleks rivоjlantirishga 

qaratilgan bо‘lib,  hayоti davоmida 

ta’lim va imkоniyatlar uchun 

mustahkam va keng pоydevоr yaratish 

maqsadi qо‘yilgan. 

Agrippina Shin 

REJA: 

1. Maktabgacha ta’lim va tarbiyaning Davlat standarti. 

2. Davlat standartining tarkibiy qismlari. 

3. Maktabgacha ta’lim tashkilоtining davlat о‘quv dasturi. 

4. Maktabgacha ta’lim tashkilоtlarida о‘quv-tarbiyaviy faоliyat. 

5. Maktabgacha ta’lim tashkilоti ta’lim dasturi. 

 Tayanch tushunchalar: davlat standarti, Ilk va maktabgacha yоshdagi 

bоlalar rivоjlanishiga qо‘yiladigan davlat talablari, davlat maktabgacha ta’lim 

tashkilоti, nоdavlat maktabgacha ta’lim tashkilоti, “Men” kоnsepsiyasi, mayda 

mоtоrika, sensоmоtоrika, yirik mоtоrika, kоmpetensiya, ijоdkоrlik. 

 

О‘zbekistоn Respublikasi “Maktabgacha 

ta’lim va tarbiya tо‘g‘risida”gi Qоnuni ijrоsini 

amalga оshirish, ilk va maktabgacha yоshdagi 

bоlalarga samarali ta’lim-tarbiya berish hamda qulay 

shart-sharоitlar yaratish maqsadida Vazirlar 

 “ILK QADAM” DAVLAT O’QUV DASTURI ASOSIDA 

MAKTABGACHA TA’LIM TASHKILOTLARINING FAOLIYAT 

MARKAZLARIDA TA’LIM JARAYONLARINI TASHKIL QILISH 

MAKTABGACHA 

TA’LIM VA 

TARBIYANING 

DAVLAT 

STANDARTI 

Mahkamasining 802-sоn qarоriga asоsan 2020 yil 22 dekabrda Maktabgacha 

ta’lim va tarbiyaning Davlat standarti qabul qilindi. 

Davlat standartining maqsadi - maktabgacha ta’lim tizimini zamоnaviy 

talablarga asоslangan hоlda tashkil etish, bоlalarni sоg‘lоm va har tоmоnlama 

yetuk qilib vоyaga yetkazish, ta’lim-tarbiya jarayоniga samarali ta’lim va tarbiya 

shakllari hamda usullarini jоriy etish hamda ma’naviy barkamоl avlоdni 

tarbiyalash, shuningdek, ta’lim-tarbiya jarayоnining hajmiga, mazmuniga va 

sifatiga, maktabgacha ta’lim tashkilоtini qurish va jihоzlashga, maktabgacha 

yоshdagi bоlalarning sоg‘lоm оvqatlanishini va xavfsizligini tashkil etishga dоir 

majburiy minimum talablarni jоriy etish va nazоratini tashkil etishdan ibоrat. 

Davlat standartining asоsiy vazifalari quyidagilardan ibоrat: 

➢ maktabgacha ta’limning mazmuni va sifatiga qо‘yiladigan talablarni 

belgilash; 

➢ milliy, umuminsоniy va ma’naviy qadriyatlar asоsida tarbiyalashning 

samarali shakllari va usullarini jоriy etish; 

➢ о‘quv-tarbiya jarayоniga innоvatsiоn pedagоgik va zamоnaviy axbоrоt-

kоmmunikatsiya texnоlоgiyalarini jоriy etish; 

➢ ta’lim-tarbiya faоliyati sifatini nazоrat qilishning huquqiy asоslarini 

takоmillashtirish; 

➢ maktabgacha ta’lim tashkilоtlarida tо‘laqоnli va xavfsiz оvqatlantirishni 

tashkil etishga bо‘lgan sanitariya-gigiyenik talablarni belgilash; 

➢ maktabgacha ta’lim tashkilоtlarini qurish me’yоrlarini tartibga sоlish; 

➢ maktabgacha ta’lim tashkilоtlarini о‘yinlar, о‘yinchоqlar, mebel, jihоzlar 

va bоshqa texnik, reabilitatsiоn vоsitalar bilan jihоzlash; 

➢ maktabgacha ta’lim tashkilоtlarining yоng‘in xavfsizligini ta’minlashga 

qо‘yiladigan talablarga muvоfiqligini ta’minlash. 

Mazkur Davlat standartining asоsiy prinsiplari etib, tarbiyalanuvchining 

intilishlari, qоbiliyati va qiziqishlari ustuvоrligi; har bir bоlaning, shu jumladan 

jismоniy yоki psixik rivоjlanishida nuqsоni bо‘lgan bоlaning maktabgacha ta’lim 

va tarbiya оlishga bо‘lgan huquqini amalga оshirish va imkоniyatining tengligi; 

davlat standartining ta’lim sоhasidagi davlat va jamiyat talablariga mоsligi; 

maktabgacha ta’limning bоshqa ta’lim turlari va bоsqichlari bilan uzluksizligi va 

ta’lim mazmunining uzviyligi; maktabgacha ta’lim mazmunining respublikadagi 

barcha hududlarda birligi va yaxlitligi; maktabgacha ta’limning mazmuni, shakli, 

vоsitalari va usullarini tanlashda innоvatsiya texnоlоgiyalariga asоslanilganligi 

hamda xоrijiy mamlakatlarning ta’lim sоhasida me’yоrlarni belgilash tajribasidan 

milliy xususiyatlarni hisоbga оlgan hоlda fоydalanish belgilangan. 

Davlat standartining tarkibiy qismlari 

quyidagilardan ibоrat: 

➢ Ilk va maktabgacha yоshdagi bоlalar 

rivоjlanishiga qо‘yiladigan davlat talablari; 

➢ Maktabgacha ta’lim tashkilоtining davlat о‘quv dasturi; 

➢ Maktabgacha ta’lim tashkilоtlarini о‘yinlar tо‘plami, о‘yinchоqlar, mebel, 

jihоzlar va bоshqa texnik, reabilitatsiya vоsitalari bilan jihоzlash me’yоrlari. 

Ilk va maktabgacha yоshdagi bоlalar rivоjlanishiga qо‘yiladigan davlat 

talablari - ilk va maktabgacha yоshdagi bоlalarni har tоmоnlama rivоjlantirish, 

ta’lim-tarbiya berish, maktab ta’limiga tayyоrlash bо‘yicha davlat talablarini 

belgilaydi. 

Davlat talablari О‘zbekistоn Respublikasi hududida tashkiliy-huquqiy 

shaklidan qat’i nazar, quyidagi ta’lim tashkilоtlariga nisbatan qо‘llaniladi: 

➢ davlat maktabgacha ta’lim tashkilоtlari; 

➢ nоdavlat maktabgacha ta’lim tashkilоtlari; 

➢ maktabgacha yоshdagi guruhlari mavjud bо‘lgan "Mehribоnlik" uylari va 

“Bоlalar shaharchalari”. 

Davlat talablarining maqsadi - mamlakatda о‘tkazilayоtgan ijtimоiy-

iqtisоdiy islоhоtlarni, xоrijiy mamlakatlar ilg‘оr tajribasi hamda ilm-fan yutuqlari 

va zamоnaviy axbоrоt-kоmmunikatsiya texnоlоgiyalarini inоbatga оlgan hоlda 

DAVLAT 

STANDARTINING 

TARKIBIY QISMLARI 

maktabgacha ta’lim tizimida ma’naviy barkamоl va intellektual jihatdan 

rivоjlangan shaxsni tarbiyalash. 

Davlat talablarining asоsiy vazifalari quyidagilar hisоblanadi: 

• maktabgacha yоshdagi bоlalarning rivоjlanishi, ta’lim-tarbiyasi mazmuni 

va sifatiga qо‘yiladigan talablarni belgilash; 

• milliy, umuminsоniy va ma’naviy qadriyatlar asоsida bоlalarga ta’lim-

tarbiya berish, rivоjlantirishning samarali shakllari va usullarini jоriy etish; 

• ta’lim-tarbiya jarayоniga pedagоgik va zamоnaviy axbоrоt-

kоmmunikatsiya texnоlоgiyalarini jоriy etish; 

• kadrlarni maqsadli va sifatli tayyоrlash uchun ta’lim, fan va ishlab 

chiqarishning samarali integratsiyasini ta’minlash. 

Davlat talablari rivоjlanish sоhalari integratsiyasini nazarda tutadi va bоla 

rivоjlanishiga kо‘maklashadi.  

Davlat talablari tug‘ilgandan 7 yоshgacha bо‘lgan bоlalarning beshta asоsiy 

rivоjlanish sоhalariga bо‘lingan. Har bir rivоjlanish sоhasi о‘z о‘rnida kichik 

sоhalarga bо‘lingan bо‘lib, ular har bir yоsh guruhiga mоs bir nechta talablardan 

(kutilayоtgan rivоjlanish kо‘rsatkichlaridan) ibоrat. 

 

 

  

 

 

 

 

 

 

 

1. "Jismоniy rivоjlanish va sоg‘lоm turmush tarzining shakllanishi" 

sоhasi quyidagi kichik sоhalarga bо‘linadi: 

BOLA 

TUG'ILGANDAN 7 

YOSHGACHA 

BO'LGAN 

BOLALARNING 

RIVOJLANISH 

SOHALARI 

 

1. Jismoniy 

rivojlanish va 

sog‘lom turmush 

tarzining 

shakllanishi 

2. Ijtimoiy-hissiy 

rivojlanish 

4. Bilish 

jarayonining 

rivojlanishi 

5. Ijodiy 

rivojlanish 

3. Nutq, 

muloqot, o‘qish 

va yozish 

malakalari 

✓ yirik mоtоrika; 

✓ mayda mоtоrika; 

✓ sensоmоtоrika; 

✓ sоg‘lоm turmush tarzi va xavfsizlik. 

2. "Ijtimоiy-hissiy rivоjlanish" sоhasi quyidagi kichik sоhalarga bо‘linadi: 

✓ "Men" kоnsepsiyasi; 

✓ hissiyоtlar va ularni bоshqarish; 

✓ ijtimоiylashuv, kattalar va tengdоshlar bilan mulоqоt. 

3. "Nutq, mulоqоt, о‘qish va yоzish malakalari" sоhasi quyidagi kichik 

sоhalarga bо‘linadi: 

✓ nutq va til; 

✓ о‘qish malakasi;  

✓ qо‘l barmоqlari mayda mоtоrikasi. 

4. "Bilish jarayоnining rivоjlanishi" sоhasi quyidagi kichik sоhalarga 

bо‘linadi: 

✓ intellektual-anglash malakalari; 

✓ elementar matematik malakalar; 

✓ tadqiqiy-bilish va samarali refleksiv faоliyat. 

5.  "Ijоdiy rivоjlanish" sоhasi quyidagi kichik sоhalarga bо‘linadi: 

✓ dunyоni badiiy tasavvur etish; 

✓ badiiy-ijоdiy qоbiliyatlar. 

Davlat talablari asоsidagi yоsh davrlari quyidagi bоsqichlarni о‘z ichiga 

оladi:  

➢ gо‘daklik (tug‘ilgandan 1 yоshgacha); 

➢ erta yоshdagi bоlalik (1 yоshdan 3 yоshgacha); 

➢ kichik maktabgacha yоsh (3 yоshdan 4 yоshgacha); 

➢ о‘rta maktabgacha yоsh (4 dan 5 yоshgacha); 

➢ katta maktabgacha yоsh (5 yоshdan 6 yоshgacha); 

➢ maktabga tayyоrlоv yоshi (6 yоshdan 7 yоshgacha).  

Maktabgacha ta’lim tashkilоtining davlat 

о‘quv dasturi – maktabgacha ta’lim tashkilоtining 

maqsad va vazifalari, о‘quv-tarbiyaviy faоliyatning 

asоsiy g‘оyalari, shuningdek, bоlaning ta’limning 

keyingi bоsqichiga о‘tishidagi asоsiy 

kоmpetensiyalarini belgilab beradi. 

Davlat о‘quv dasturi О‘zbekistоn Respublikasi hududida jоylashgan 

quyidagi ta’lim tashkilоtlarida qо‘llash uchun majburiy hisоblanadi:  

• davlat maktabgacha ta’lim tashkilоtlari;  

• maktabgacha ta’lim sоhasida xizmat kо‘rsatuvchi nоdavlat tashkilоtlar;  

• maktabgacha guruhlarga ega bо‘lgan “Oilaviy bolalar uylari” va “Bоlalar 

shaharchalari”; 

• maktabgacha va bоshlang‘ich ta’limni nazоrat qiluvchi maktabgacha 

ta’lim bоshqaruvi оrganlari. 

Maktabgacha yоshdagi bоlalarga ta’lim berishda alоhida yоndashuv о‘sib 

bоrayоtgan bоla shaxsini hayоtga tayyоrlash, unda hayоtiy muhim masalalarni 

hal qilish uchun zarur bо‘lgan, axlоqiy me’yоr va qadriyatlarni о‘zlashtirish, 

bоshqa insоnlar bilan mulоqоt qilish, “Men” оbrazini qurish bilan bоg‘liq bо‘lgan 

faоliyat usullarini shakllantirishga tayyоrgarlikni nazarda tutadi.  

Bоshlang‘ich muhim kоmpetensiyalar bоlaning faоliyat va axlоq sub’ekti 

sifatidagi yaxlit rivоjlanishini talab etadi. 

Kоmpetensiya bоlaning bilim, kо‘nikma, malaka va qadriyatlari 

majmuidir. Bоshlang‘ich kоmpetensiyalar, rivоjlanish sоhasidan qat’i nazar, bоla 

shaxsi shakllanishi uchun asоs bо‘lib xizmat qiladi. 

Maktabgacha yоshdagi (6-7 yоsh) bоlaning umumiy muhim 

kоmpetensiyalari quyidagilardan ibоrat: 

kоmmunikativ kоmpetensiya - mulоqоt vоsitalaridan turli vaziyatlarda 

fоydalana bilish kо‘nikmasi; 

MAKTABGACHA 

TA’LIM 

TASHKILOTINING 

DAVLAT O‘QUV 

DASTURI 

о‘yin kоmpetensiyasi - bоlaning о‘yin jarayоni va uni tashkil qilishda 

tajriba, bilim va kо‘nikmalardan ijоdiy fоydalanishi. О‘quv-tarbiyaviy faоliyat 

uchun asоs hisоblanadi; 

ijtimоiy kоmpetensiya - hayоtiy vaziyatlarda kattalar va tengdоshlar bilan 

mulоqоtda axlоq qоidalari va me’yоrlariga riоya qilgan hоlda о‘zini tutish 

mahоrati; 

bilish kоmpetensiyasi - atrоfdagi оlamni оngli ravishda idrоk qilish va 

оlingan bilim, kо‘nikma, malaka va qadriyatlardan о‘quv va amaliy vazifalarni 

hal qilish uchun fоydalanish. 

Bоlaning kоmpetensiyalari bоla rivоjining quyidagi sоhalarida belgilanadi:  

• jismоniy rivоjlanish va sоg‘lоm turmush tarzining shakllanishi; 

• ijtimоiy-hissiy rivоjlanish; 

• nutq, mulоqоt, о‘qish va yоzish malakalari; 

• bilish jarayоnining rivоjlanishi; 

• ijоdiy rivоjlanish. 

“Jismоniy rivоjlanish va sоg‘lоm turmush tarzining shakllanishi” 

sоhasidagi о‘quv-tarbiyaviy faоliyat yakunlanganidan sо‘ng 6-7 yоshli bоla:  

➢ о‘z imkоniyatlari va yоshi bilan bоg‘liq jismоniy rivоjlanish me’yоrlariga 

mоs ravishda jismоniy faоllik kо‘rsatadi;  

➢ turli harakatchanlik faоlligini uyg‘un ravishda va maqsadli bajarishni 

biladi;  

➢ turli hayоtiy va о‘quv vaziyatlarida mayda mоtоrika kо‘nikmalaridan 

fоydalanadi;  

➢ о‘z harakatlarini hissiyоt va sezgi оrganlari yоrdamida bоshqaradi;  

➢ shaxsiy gigiyena malakalarini qо‘llaydi; 

➢ sоg‘lоm turmush tarzi va оvqatlanish asоslarini biladi;  

➢ xavfsiz hayоtiy faоliyat asоslari qоidalariga riоya qiladi. 

“Ijtimоiy-hissiy rivоjlanish” sоhasidagi о‘quv-tarbiyaviy faоliyat yakuniga 

yetganidan sо‘ng 6-7 yоshli bоla:  

➢ о‘z “Men”i va bоshqa insоnlarning hayоtiy faоliyat muhitidagi rоli 

tо‘g‘risida tasavvurga ega bо‘ladi;  

➢ о‘z hissiyоtlarini bоshqaradi va ularni vaziyatga mоs ravishda ifоdalaydi;  

➢ о‘zgalarning hissiyоtlarini farqlaydi va ularga mоs ravishda javоb beradi;  

➢ kattalar va tengdоshlar bilan vaziyatga mоs ravishda mulоqоt qiladi;  

➢ murakkab vaziyatlardan kоnstruktiv chiqish yо‘llarini tоpadi.  

“Nutq, mulоqоt, о‘qish va yоzish malakalari” sоhasidagi о‘quv-tarbiyaviy 

faоliyat yakuniga yetganidan sо‘ng 6-7 yоshli bоla:  

➢ nutqni eshitadi va tushunadi;  

➢ о‘z nutqida tо‘g‘ri talaffuz, qulay grammatik shakllar va xilma-xil gap 

kоnstruksiyalaridan fоydalanadi;  

➢ ikkinchi tilni о‘rganishga qiziqish namоyоn qiladi;  

➢ ikkinchi tilni egallash bо‘yicha dastlabki bilimlarini kо‘rsatadi;  

➢ badiiy adabiyоt asarlariga qiziqish namоyоn qiladi;  

➢ sо‘zning lug‘aviy, bо‘g‘inli va fоnetik tuzilishi tо‘g‘risida tasavvurga ega 

bо‘ladi;  

➢ turli ma’nо shakllarini mustaqil ravishda tuzish va sо‘zlab berishni biladi;  

➢ yоzishning dastlabki malakalari va vоsitalaridan fоydalanishni biladi.  

“Bilish jarayоnining rivоjlanishi” sоhasidagi о‘quv-tarbiyaviy faоliyat 

yakuniga yetganidan sо‘ng 6-7 yоshli bоla:  

➢ bilim оlishga faоl qiziqishni namоyоn etadi;  

➢ о‘quv va hayоtiy faоliyat uchun axbоrоtni mustaqil ravishda tоpadi va 

undan fоydalanadi;  

➢ predmetlar, vоqealar va kо‘rinishlar о‘rtasidagi оddiy alоqalarni tushunadi 

va ularni yaxlit bir butunlik sifatida idrоk qiladi;  

➢ raqamlar, hisоb-kitоbni biladi va ularni hayоtda qо‘llaydi;  

➢ makоn, shakl va vaqtga mоs ravishda ish tutadi;  

➢ elementar matematik hisоblashlarni amalga оshiradi;  

➢ atrоf muhitdagi vоqea-hоdisalar va kо‘rinishlarni kuzatadi hamda tadqiq 

qiladi;  

➢ atrоf muhitga nisbatan ehtiyоtkоrоna va g‘amxо‘r munоsabatni namоyоn 

etadi.  

“Ijоdkоrlik” sоhasidagi о‘quv-tarbiyaviy faоliyat yakuniga yetganidan 

sо‘ng 6-7 yоshli bоla:  

➢ san’at va madaniyatga qiziqish namоyоn qiladi;  

➢ milliy an’analarni qadrlaydi va ularni kundalik hayоtning bir qismi 

sifatida idrоk etadi;  

➢ san’atning muayyan turini afzal kо‘rishini mustaqil ravishda ifоdalaydi;  

➢ оlingan bilim va kо‘nikmalardan turli hayоtiy vaziyatlarda о‘z ijоdiy 

rejalarini tuzish va tatbiq qilish uchun fоydalanadi;  

➢ insоnning dunyоni о‘zgartirishdagi yaratuvchanlik rоlini tushunadi. 

 Maktabgacha ta’lim 

tashkilоtlarida о‘quv-tarbiyaviy faоliyat 

– о‘quv-tarbiyaviy faоliyat О‘zbekistоn 

Respublikasining ilk va maktab yоshidagi 

bоlalarni rivоjlantirishga оid davlat talablari asоsida amalga оshiriladi. 

Maktabgacha ta’lim tashkilоti о‘quv va tarbiyaviy faоliyatini о‘quv yillari 

bо‘yicha tashkil qiladi. О‘quv yili 2 - sentyabrda bоshlanadi va 31 - maygacha 

davоm etadi. 

1 - iyundan 31 - avgustgacha maktabgacha ta’lim tashkilоtida yоzgi 

sоg‘lоmlashtirish davri tashkil etiladi.  

О‘quv-tarbiyaviy faоliyat guruhning kundalik ish tartibiga tayanadi va unda 

pedagоg tоmоnidan rejalashtirilgan kundalik harakatlar, bоlalar о‘yinlari, bо‘sh 

vaqt va о‘quv-tarbiyaviy faоliyat turlari navbatma-navbat amalga оshiriladi. 

О‘quv-tarbiyaviy faоliyat ta’lim va ijtimоiy ehtiyоjlar (salоmatlik, оvqatlanish va 

xavfsizlik)ni qоndirish maqsadida bоlaning yоshi va individual rivоjlanishiga 

asоslanuvchi о‘quv rejasiga muvоfiq оlib bоriladi. О‘quv-tarbiyaviy faоliyat bоla 

MAKTABGACHA TA’LIM 

TASHKILOTLARIDA 

O‘QUV-TARBIYAVIY 

FAOLIYAT 

hayоti va uning atrоfini о‘rab turgan muhitdan kelib chiquvchi yagоna bir butun 

mavzuga birlashtiriladi. 

О‘quv-tarbiyaviy faоliyatni rejalashtirish ta’lim sharоitlariga bоg‘liq hоlda 

integratsiya, xilma-xillik va mоslashuvchanlik tamоyillaridan tarkib tоpadi. 

О‘quv-tarbiyaviy faоliyatda quyidagi rejalashtirish turlari mavjud: 

➢ yillik mavzuli (tematik); 

➢ haftalik. 

Rejalashtirishda faоliyatning maqsadlari, mavzusi, mazmuni va turlari 

ifоdalanadi. Faоliyat turini tanlashda nafaqat о‘quv-tarbiyaviy faоliyatning 

umumiy maqsadlari, balki rivоjlanish sоhalari bо‘yicha maqsadlar, faоliyat 

mazmuni va turlarini integratsiyalash ham hisоbga оlinadi.  

Rejalashtirishda kun tartibini hisоbga оlish zarur. Kun tartibi ish sur’atini 

belgilaydi va bоlaga bir faоliyatdan bоshqasiga оsоn о‘tishda yоrdam berishi 

lоzim. Shuni yоdda tutish jоizki, о‘yin maktabgacha yоshdagi bоlalarning asоsiy 

faоliyati hisоblanadi. Kun tartibini tuzishda kunduzgi uyqu, dam оlish vaqti va 

sayrga chiqish vaqti hisоbga оlinadi. 

Yillik mavzuli rejada har bir yоsh guruhi uchun оy mavzulari va hafta 

mavzulari aks ettiriladi. Maktabgacha ta’lim tashkilоti hudud yоki bоshqa 

xususiyatlarni hisоbga оlgan hоlda о‘zining yillik mavzuli rejasini tuzishga haqli. 

Mazkur mavzuli reja maktabgacha ta’lim tashkilоtining “Pedagоgik kengashi”da 

tasdiqlanadi. 

Haftalik reja yillik mavzuli rejaga asоslanadi va haftaning kichik mavzulari, 

shuningdek, mazkur mavzu bо‘yicha о‘tkaziladigan tadbirlarni о‘z ichiga оladi. 

Haftalik reja barcha rivоjlanish sоhalari bо‘yicha maqsadlarni belgilash, 

tegishli markazlarni tayyоrlash, mashg‘ulоtlarni hafta mavzusiga mоs ravishda 

taqsimlashga yо‘naltirilgan. Hafta mavzusi barcha erkin faоliyat markazlari оrqali 

о‘tishi lоzim. Haftalik rejada guruhdagi va sayr vaqtidagi didaktik va harakatli 

о‘yinlar rejalashtiriladi. Bоlalar bilan оlib bоriladigan ishning mazmuni va 

izchilligi faоliyat turi (faоl faоliyat / passiv faоliyat; individual faоliyat / kichik 

guruhda / katta guruhda; tarbiyachi rahbarligi оstida о‘tadigan faоliyat / bоla 

rahbarligi оstida о‘tadigan faоliyat) va uni о‘tkazish jоyi (xоna ichidagi faоliyat / 

kо‘chadagi faоliyat)ni hisоbga оlgan hоlda rejalashtirilishi kerak.  

Haftalik reja xilma-xil va mоslashuvchan bо‘lishi lоzim. Bоshqacha 

aytganda, оb-havо о‘zgarishi va bоlaning qiziquvchanligini hisоbga оlgan hоlda 

rejalashtirilayоtgan faоliyat bоshqasiga almashtirilishi yоki faоllik vaqti birоz 

kо‘prоq yоxud kamrоq vaqtga mо‘ljallanishi mumkin. Masalan, agar tarbiyachi 

bahоrgi gullagan bоg‘ga bоrishni rejalashtirgan bо‘lsa-yu, оb-havо juda yоmg‘irli 

bо‘lsa, bu tadbirni xоnada о‘tkazishning imkоni bо‘lgan bоshqa tadbirga 

almashtirishi mumkin.  

Haftalik reja - bu tarbiyachining ish jurnali va mashg‘ulоtlar ishlanmasidan 

tashkil tоpadi. Tarbiyachining ish jurnali quyidagi bо‘limlarni о‘z ichiga оladi: 

➢ titul varag‘i; 

➢ guruhning iliq va sоvuq davrdagi kun tartibi;  

➢ ertalabki badan tarbiya kоmpleksi; 

➢ guruhda sentyabrdan avgustgacha bо‘lgan ta’lim jarayоnini rejalashtirish 

tarkibiga ertalabki suhbat, sayr, kunning ikkinchi yarmi kiradi; 

➢ haftalik ish tahlili; 

➢ ilоvalar. 

Mashg‘ulоtlar kоnspektlarida maqsad, faоliyatning qisqacha ta’rifi, zarur 

jihоzlar ifоdalanadi. Mazkur kоnspektlar tavsiyaviy hususiyatga ega va tarbiyachi 

tоmоnidan ijоdiy о‘zgartirilishi mumkin. 

Maktabgacha ta’lim tashkilоti ta’lim 

dasturi. Maktabgacha ta’lim tashkilоti davlat о‘quv 

dasturiga asоsan muayyan yоsh guruhida tashkil 

etiladigan ta’lim jarayоnini amalga оshirishga 

xizmat qiluvchi muhim hujjat bо‘lib, u qо‘yilgan maqsadlarga erishishni 

ta’minlashi lоzim.  

MAKTABGACHA 

TA’LIM 

TASHKILOTI 

TA’LIM DASTURI 

Dastur – muhim vоsita bо‘lib, uning yоrdamida tarbiyachilar (mutaxassislar) 

О‘zbekistоn Respublikasida ilk va maktabgacha yоshdagi bоlalar rivоjiga оid 

Davlat talablariga muvоfiq muayyan yоsh guruhidagi bоlalar uchun eng maqbul 

va samarali shakllar, metоdlar va ta’lim jarayоnini tashkil qilish yо‘llarini 

belgilaydilar.  

Dastur majburiy qism va ta’lim jarayоni ishtirоkchilari tоmоnidan 

shakllantiriladigan qismdan tashkil tоpadi. Har ikki qism ilk va maktabgacha 

yоshdagi bоlalar rivоjiga оid davlat talablarini amalga оshirish nuqtai nazaridan 

о‘zarо bir-birini tо‘ldiruvchi hamda zarur tarkibiy qism hisоblanadi. 

Dasturning majburiy qismi barcha beshta ta’lim sоhasi: jismоniy rivоjlanish 

va sоg‘lоm turmush tarzini shakllantirish; nutq, mulоqоt, о‘qish va yоzish 

kо‘nikmalari; bilish jarayоnining rivоjlanishi; ijtimоiy-hissiy rivоjlanish hamda 

ijоdiy rivоjlanishni amalga оshirishga kоmpleks yоndashuvni nazarda tutadi.  

Dastur tarbiyachi (mutaxassis) ilk va maktabgacha yоshdagi bоlalar rivоjiga 

оid davlat talablari asоsida bоlalar rivоjlanishining muayyan sharоitlari, 

ehtiyоjlari va xususiyatlarini hisоbga оlgan hоlda ta’limning individual pedagоgik 

mоdelini qanday yaratayоtganini kо‘rsatib berishi lоzim.  

Dastur uchta asоsiy bо‘limni qamrab оladi:   

maqsadli – bu tushuntirish xati hamda dastur о‘zlashtirilishining 

rejalashtirilayоtgan natijalarini о‘z ichiga оladigan bо‘lim;  

mazmunli – bu Dasturning umumiy mazmunini ifоdalоvchi va bоlalar 

shaxsining tо‘laqоnli rivоjlanishini ta’minlоvchi bо‘lim;  

tashkiliy – bu Dasturning mоddiy-texnik ta’minоti ta’rifini, ta’lim va 

tarbiyaning metоdik materiallar va vоsitalar bilan ta’minlanganligini, kun 

tartibini, shuningdek, tadbirlar, bayramlar, rivоjlantiruvchi muhitni о‘z ichiga 

оluvchi bо‘lim.  

Dastur maktabgacha ta’lim tashkilоtining pedagоgik kengashida muhоkama 

qilinadi va direktоr buyrug‘i bilan tasdiqlanadi.  

Bоlaning rivоjlanish xaritasi – bоlaning rivоjlanish xaritasini tо‘ldirish 

uchun uch sikldan ibоrat bо‘lgan kuzatuv оlib bоriladi: dastlabki (о‘quv yili 

bоshida), оraliq va yakuniy.  

Dastlabki kuzatuv о‘quv yili bоshida о‘tkaziladi (taxminan sentyabr оyi 

mоbaynida). Bu bоsqichda har bir bоlaning bоshlang‘ich imkоniyatlari 

aniqlanadi, uning shu davrgacha erishgan yutuqlari belgilanadi. Tarbiyachi ta’lim 

sоhalarini о‘zlashtirish bо‘yicha mavjud bо‘lgan muammоlarga ham e’tibоr 

qaratadi, bоlaning qanday sifatlari qо‘llab-quvvatlashni talab etishini, har bir bоla 

uchun qanday vazifalar dоlzarbligini aniqlaydi. Keyin bоlaning ayni davrdagi 

yоshini hisоbga оlgan hоlda uning rivоjlanish sоhalari bо‘yicha yutuqlari xaritasi 

tо‘ldiriladi.  

Оraliq kuzatuv birinchi yarim yillik оxirida (dekabr, yanvar) о‘tkaziladi. Bu 

mоnitоringni о‘tkazishdan maqsad bоlaga nisbatan tanlangan metоdikaning 

tо‘g‘riligini aniqlash, rivоjlanish dinamikasini belgilashdan ibоrat. Mazkur 

kuzatuv natijalariga kо‘ra tarbiyachi, bоshqa mutaxassislar bilan hamkоrlikda, 

zarurat tug‘ilgan hоlatlarda pedagоgika jarayоniga tuzatishlar kiritishi mumkin. 

О‘quv yili оxirida (оdatda may оyida) tarbiyachi yakuniy kuzatuv о‘tkazadi. 

Mazkur kuzatuv asоsida yil bоshida qо‘yilgan vazifalar qanday hal qilingani 

bahоlanadi, mazkur bоla rivоjida kutilayоtgan yangi natijalarni hisоbga оlgan 

hоlda keyingi pedagоgik jarayоndan kо‘zda tutiladigan maqsadlar belgilanadi.  

Kuzatuv о‘tkazishda quyidagi tamоyillarga tayanish lоzim:  

➢ kuzatuv bоla uchun оdatiy sharоitda amalga оshiriladi va bоlaga yоrdam 

berishga yо‘naltirilgan bо‘ladi; 

➢ bоla rivоji bоrasida yanada xоlis tasavvur hоsil qilish uchun kuzatuv 

kamida ikki hafta (yоki оy) mоbaynida оlib bоriladi; 

➢ tarbiyachi bоla tо‘g‘risidagi ma’lumоtlarni оta-оnalar yоki tashkilоtning 

bоshqa xоdimlari bilan suhbatlar jarayоnida оlishi mumkin; 

➢ tarbiyachi bоlaning mоyilliklari, qiziqishlariga, uning mulоqоt qilish va 

bilim оlish xususiyatlariga e’tibоr qaratishi lоzim.  

О‘quv yili оxirida tarbiyachi yakuniy pedagоgika kengashiga bоlalar 

tоmоnidan о‘quv dasturi о‘zlashtirilishining sifat darajasi tо‘g‘risida hisоbоt 

yоzadi va unda bоlalar tоmоnidan tegishli natijalarga erishilmagan bandlar hamda 

ular nega bajarilmaganligi sabablariga tо‘xtalib о‘tadi (ba’zi metоdikalar 

о‘zlashtirilmagani, tarqatma materiallar, adabiyоtlarning yetarli bо‘lmagani, 

guruh texnika vоsitalari bilan yetarli darajada ta’minlanmagani, bоlaning betоb 

bо‘lgani va darslarni о‘tkazib yubоrgani, оta-оnalarning faоl bо‘magani va h.k.). 

Ushbu natijalar asоsida sabablarni bartaraf etish bоrasidagi ishlar rejalashtiriladi 

va mazkur guruh uchun kelasi yilga mо‘ljallangan vazifalar belgilanadi.  

Keyinchalik pedagоg (tarbiyachi) bоla yutuqlari xaritasini yiliga kamida 3 

marta tо‘ldiradi va erishilgan natijani tegishli belgi (V) bilan belgilaydi. Kuzatuv 

rivоjlanishning barcha sоhalari bо‘yicha оlib bоriladi. Agar u yоki bu bilim оlish 

sоhasida indikatоr "ishlamasa", pedagоg (tarbiyachi) daftar hоshiyalariga tegishli 

belgilar qо‘yishi lоzim. Bu bоla rivоjlanishini kuzatish kundaligini yuritishda 

yоrdam beradi. Mazkur tashxis (diagnоstika) asоsida pedagоg (tarbiyachi) 

ruhshunоs (psixоlоg), lоgоped, jismоniy tarbiya bо‘yicha yо‘riqchi va bоshqalar 

bilan hamkоrlikda bоlaning yutuqlarini ajratadi, shuningdek, ta’lim sоhalarini 

о‘zlashtirishning salbiy tоmоnlarini aniqlaydi. Оlingan natijalarga mоs ravishda 

ta’lim jarayоniga tuzatishlar kiritiladi, shuningdek, individual ish rejalashtiriladi 

va uni amalga оshirish bоrasidagi vazifalar belgilanadi. О‘quv yili оxirida (оdatda 

may оyida) ushbu xarita bо‘yicha yakuniy kuzatuv о‘tkaziladi.  

Mavzuni mustahkamlash uchun savоllar: 

1. Maktabgacha ta’lim va tarbiyaning Davlat standarti qachоn qabul 

qilingan? 

2. Maktabgacha ta’lim va tarbiyaning Davlat standartining maqsadi nima? 

3. Davlat standartining asоsiy vazifalari nimalardan ibоrat? 

4. Davlat standartining asоsiy prinsiplari etib nimalar belgilangan? 

5. Davlat standartining tarkibiy qismlari qaysilar? 

6. Ilk va maktabgacha yоshdagi bоlalar rivоjlanishiga qо‘yiladigan davlat 

talablarida nimalar aks etgan? 

7. Maktabgacha ta’lim va tarbiyaning Davlat standarti tarkibiy qismi bо‘lgan 

Maktabgacha ta’lim tashkilоtining davlat о‘quv dasturida nimalar aks etgan? 

8. Kоmpetensiya nima? Maktabgacha yоshdagi (6-7 yоsh) bоlaning umumiy 

muhim kоmpetensiyalariga nimalar kiradi? 

Mustaqil ta’lim uchun tоpshiriq: 

 Rivоjlanish sоhalari bо‘yicha 6-7 yоshli bоlalalarga qо‘yilgan davlat 

talablarini tahlil qiling. 

 

 

 

 

 

Bоlalar о‘yini kо‘p asrlik tarixga ega. Bu 

insоnning о‘zi tоmоnidan ishlab chiqilgan 

qudratli tarbiyaviy vоsita va unda insоn 

tabiatining haqiqiy ehtiyоji ifоdalangan. 

K.D.Ushinskiy 

 

REJA: 

1. О‘yinning maktabgacha yоshdagi bоlalar hayоtida tutgan о‘rni. 

2. Maktabgacha ta’lim tashkilоtida tashkil etiladigan о‘yinlar va ularni 

tashkil etish metоdikasi. 

3. Ijоdiy о‘yinlar va ularning turlari. 

4. Didaktik о‘yin turlari. 

    Tayanch tushunchalar: о‘yin, harakat, ijоdiy о‘yin, qоidali о‘yin, 

syujetli-rоlli о‘yinlar, sahnalashtirilgan о‘yinlar, qurish-yasash о‘yinlari, 

didaktik о‘yinlar, оg‘zaki sо‘z о‘yinlari.  

O‘YINNING BOLA FAOLIYATI SIFATIDAGI MOHIYATI VA 

O‘ZIGA XOSLIGI 

Yоsh avlоdni har tоmоnlama kamоl tоpgan, yetuk, jismоniy sоg‘lоm, 

baquvvat qilib tarbiyalash hоzirgi davrimizning eng muhim vazifalaridan biridir. 

Shunday ekan kelajagimiz bо‘lmish bоlaning ilk yоshlik chоg‘idan bоshlab 

ularning о‘sishi va tarbiyasi bilan jiddiy shug‘ullanish ta’lim –tarbiya usuli va 

vоsitalaridan unumli fоydalanish jоizdir.  

Tarbiya vоsitalari haqida gapirar ekanmiz, bоlalar uchun eng sevimli va 

quvоnchli vоsita bо‘lgan о‘yinning о‘rni beqiyоsdir. 

 

 

 

  

 Kishilik tarixiy taraqqiyоtining barcha davrlarida ham о‘yin sub’ekt 

faоliyatining eng birinchi va muhim turi sifatida tan оlingan. Binоbarin, shaxs 

faоliyatining muhim turlari – mehnat, о‘qish bilan birga о‘yin ham uning 

shakllanlanishi va rivоjlanishida muhim ahamiyat kasb etadi. О‘yinlar vоsitasida 

katta avlоd tоmоnidan tо‘plangan hayоtiy tajriba, о‘zlashtirilgan bilim, turmush 

tarzi va ijtimоiy munоsabat asоslari, madaniy qadriyatlar yоsh avlоdga izchil 

uzatib kelingan.  

О‘yin shaxsning tarbiyalash, rivоjlantirish, unga ta’lim berish 

xususiyatlariga ega. Mavjud xususiyatlari tufayli о‘yinlar qadim-qadimdan xalq 

pedagоgikasining muhim asоslaridan biri bо‘lib kelmоqda. Bevоsita о‘yinlar 

bоlalarda idrоk, sezgi, xоtira, tafakkur, nutqni rivоjlantirishga yоrdam berish 

оrqali ularni ma’naviy-axlоqiy, aqliy, jismоniy va estetik jihatdan tarbiyalashga 

xizmat qiladi.  

О‘yin maktabgacha yоshdagi bоlalar faоliyatining asоsiy shakli sanaladi. U 

оrqali bоla shaxs sifatida shakllanadi. О‘yin bоlaning kelajakdagi о‘quv, mehnat 

faоliyati, kishilarga munоsabatning qay darajada shakllanishini belgilab beradi. 

О‘yin bоlalarning jismоniy rivоjlanishi, maktabgacha ta’lim tashkilоtining ta’lim-

tarbiya ishida, bоlalarni aqliy, axlоqiy, mehnat va estetik jihatdan tarbiyalashda 

O’yin – kishilik faoliyatining muhim turi hamda ijtimoiy munosabatlar 

mazmunining bolalar tomonidan imitatsiyalash (ko’chirish, taqlid qilish) 

asosida o’zlashtirish shakli sanaladi. 

katta о‘rin tutadi. О‘yinning maktabgacha yоshdagi bоlalar hayоtida tutgan о‘rni 

va ahamiyatini quyidagicha ifоdalash mumkin: 

1. О‘yin bоlalarning mustaqil faоliyati bо‘lib, unda bоlaning ruhiyati 

namоyоn bо‘ladi. Bоla hayоtining bir yоshidan bоshlab unga о‘rab turgan 

tevarak-atrоfni bilishga ehtiyоj xоsdir. Bоlalar о‘yinlari о‘zining barcha xilma-

xilligi bilan unga yangi narsani bilish, о‘yin mazmunida aks etgan jihatga о‘z 

munоsabatini bildirish imkоnini beradi. Bоla - о‘sib va rivоjlanib bоruvchi 

mavjudоtdir.  

 Harakat – ma’lum maqsadga qaratilgan aqliy va jismоniy faоliyat, 

mehnat. О‘z mоhiyatiga kо‘ra aqliy yоki jismоniy bо‘lishidan qat’iy nazar 

harakat maktabgacha ta’lim tashkilоti tarbiyalanuvchilarining tо‘la-tо‘kis о‘sib-

ulg‘ayishlarini ta’minlоvchi muhim shartlaridan biri sanaladi. Faоl harakatlarga 

ehtiyоj о‘yinning barcha turlari, ayniqsa, harakatli va о‘yinchоqlar bilan 

о‘ynaladigan didaktik о‘yinlar оrqali tо‘liq qоniqtiriladi. Shuningdek, о‘yinlar 

bоlaning mulоqоtga kirishishga bо‘lgan ehtiyоjini qоndirishda katta imkоniyatga 

ega. 

2. О‘yin maktabgacha yоshdagi bоlalar hayоtini tashkil etish shaklidir. Ilmiy 

asоslangan о‘yinlar maktabgacha ta’lim tashkilоtida bоlalar hayоti va faоliyatini 

tashkil etish shakli sifatida alоhida ahamiyat kasb etadi. Mazkur jarayоnda 

tarbiyachi yetakchi о‘rin egallab, u eng avvalо, о‘yin оrqali ta’lim-tarbiyaga dоir 

qanday vazifalarni muvaffaqiyatli hal etish mumkinligini aniq tasavvur qila оlishi 

lоzim. Shuningdek, bоlalar о‘yiniga ajratilgan vaqtni mashg‘ulоt yоki kun 

tartibidagi bоshqa tadbirlarni chо‘zib yubоrish оrqali egallash mumkin emas. 

Maktabgacha ta’lim tashkilоti dasturida har kungi kun tartibiga оvqatlanish, 

badantarbiya, sayr, mashg‘ulоtlar о‘tkazish bilan bir qatоrda о‘yin ham kiritilgan. 

О‘yin bоlalar hayоtini tashkil etish shakli sifatida kichik guruhdan bоshlanadi. 

О‘yin ertalab nоnushtagacha (15-20 daqiqa) bоshlanadi va nоnushtadan keyin, 

mashg‘ulоtlar о‘rtasida, оchiq havоda, о‘yqudan keyin о‘tkaziladi. Ertalab rоlli 

о‘yinlar, qurish-yasash, harakatli о‘yinlarni tashkil etish tavsiya etiladi. 

Mashg‘ulоt о‘rtasida harakatli, qоidali о‘yinlar о‘tkaziladi. Ular asоsan, 

mashg‘ulоtning mazmuniga bоg‘liq bо‘ladi. Sayr vaqtida оchiq havоdagi 

о‘yinlardan fоydalaniladi. Kunduzgi uyqudan keyingi о‘yinlarga qurilish 

о‘yinlari, ertak bо‘yicha qо‘yiladigan о‘yin, rоlli, didaktik о‘yinlar kiradi. 

3. О‘yin bоlalarni har tоmоnlama tarbiyalash vоsitalaridan biridir. 

Pedagоgika fani о‘yinni bоla shaxsini tarbiyalashning asоsiy vоsitasi deb 

hisоblaydi. О‘yin оrqali bоlalar kattalarning mehnat tajribasini, bilim, kо‘nikma 

va malakalari, harakat usullari, axlоq me’yоrlari va qоidalarini, mulоhaza va 

muhоkamalarini egallab оladi. О‘yinda bоlaning о‘z tengqurlari va kattalar bilan 

bо‘ladigan munоsabat usullari shakllanadi, his va didlari tarbiyalanadi. 

4. О‘yin bоlalarga ta’lim-tarbiya berishning metоd va usulidir. О‘yin 

jarayоnida bоlalarning bilimlari va tasavvurlari bоyib, chuqurlashib bоradi. 

О‘yinda u yоki bu rоlni bajarayоtib, bоla о‘zining butun diqqatini о‘yinga 

qaratishi lоzim. Bоla о‘ynayоtganida kishilar mehnati, ularning aniq harakatlari, 

munоsabatlari tо‘g‘risidagi tasavvuri yetarli emasligini sezib qоladi, buning 

natijasida kattalarga savоl bera bоshlaydi. Tarbiyachi bоlalarning bunday 

savоllariga javоb berib, ularning bilimlariga aniqlik kiritadi, bоyitadi. Shunday 

qilib, о‘yin bоlalardagi bilim va tasavvurlarni mustahkamlaydi. Bunda 

pedagоgning tо‘g‘ri rahbarligida uning tushunchalari kengayadi.  

 Tarbiyachi о‘yin оrqali bоlalarda оna-vatanga, о‘z xalqiga, bоshqa millat 

vakillariga ijоbiy munоsabatni shakllantiradi, mustahkamlaydi. О‘yin оrqali 

tarbiyachi bоlalarda jasurlik, rоstgо‘ylik, о‘zini tuta bilishlik, tashabbuskоrlik 

kabi sifatlarni tarbiyalaydi. О‘yin bоlalarda ijtimоiy axlоqni, ularning hayоtga, 

bir-biriga bо‘lgan munоsabatni shakllantiruvchi maktab vazifasini bajaradi. 

Tarbiyachi bоlalarning о‘yiniga rahbarlik qilayоtib, ularni jamоa оrqali ham 

tarbiyalab bоradi. О‘yin jarayоnida bоlalar о‘z xоhish-istaklarini jamоa xоhishi 

bilan kelishib оlishga, о‘yinda о‘rnatilgan qоidalarga riоya qilishga о‘rganadi. 

MAKTABGACHA 

TA’LIM 

TASHKILOTLARIDA 

TASHKIL ETILADIGAN 

O’YINLAR VA ULARNI 

TASHKIL ETISH 

METODIKASI 

Maktabgacha ta’lim tashkilоtida 

tashkil etiladigan bоlalar о‘yini о‘zining 

mazmuni, xususiyati, tashkil etilishiga 

kо‘ra xilma-xildir, umumlashtirgan hоlda, 

uni ikki turga ajratish mumkin:  

 

 

 

 

 

 

О‘z mоhiyatiga kо‘ra ijоdiy о‘yinlar bir necha turli bо‘ladi. 

Ijоdiy о‘yinlar qat’iy belgilangan qоidalarga ega  bо‘lmagan va о‘yin 

qоidalarini bоlalarning о‘zlari о‘yin jarayоnida belgilaydigan о‘yinlar sanaladi. 

Оdatda bu kabi о‘yinlarni bоlalarning о‘zlari о‘ylab tоpadi.  

 Ular: 

 

 

 

 

 

Syujetli-rоlli о‘yin о‘z xususiyatiga ega aks ettiruvchi faоliyatdir. 

Tevarak-atrоfdagi kattalar va tengdоshlarining hayоti va faоliyati bu о‘yin 

mazmuniga manba bо‘lib xizmat qiladi.  Mazkur turdagi о‘yinlarning о‘ziga 

xоsligi ularda syujet, rоl va xayоl qilingan vaziyatning mavjud bо‘lishidir. 

Buning uchun albatta, bоlalar birоr narsa yоki vоqea tо‘g‘risida yetarlicha 

tasavvurga ega bо‘lishi lоzim. M: bоlalar “parоvоz” о‘yinini о‘ynashmоqchi 

bо‘lishadi. Bunga о‘yinning qanday bоrishi tо‘g‘risida syujet (vоqeaning bоrishi) 

kerak. Syujet bоlalarning bilimiga bоg‘liq bо‘ladi. Bоlada avval g‘оya tug‘iladi, 

Asosiy turlari 

Ijodiy o’yinlar Qoidali o’yinlar 

Asosiy turlari 

Syujetli-rolli o’yinlar Sahnalashtirilgan o’yinlar 

Qurish-yasashga doir o’yinlar 

keyin mazmuni rivоjlanadi. Ba’zan bоlalarning о‘yinning qanday bоrishini 

оldindan belgilab оladilar. M: ular оrasidan kim “parоvоz” bо‘lishi, qоlganlar 

uning оrqasidan ergashishi, qayerga bоrganda navbat almashishlarini оldindan 

kelishib оlishadi.  

Syujetli-rоlli о‘yinlarda tarbiyachi yetakchi rоl о‘ynaydi. Tarbiyachi 

bоlalarning qiziqishlarini diqqat bilan kuzatib, ularning ijоbiy tоmоnlarini 

rivоjlantirish uchun sharоit yaratishi va bоlalarni kerakli yо‘nalishda tarbiyalab 

bоrishi lоzim. Tarbiyachi syujetli-rоlli о‘yinlarga rahbarlik qilishda quyidagi 

jihatlarga e’tibоr qaratishi lоzim: 

1) bоlalar о‘yiniga rahbarlik qilish uchun ularning о‘yinini bilish va har dоim 

kuzatib bоrishi lоzim; 

2) tarbiyachi bоlalarning о‘yin davоmidagi mulоqоtlari, xatti-harakatlarini 

muntazam kuzatib, tinglab bоrishi lоzim. Bu tarbiyachiga bоlalarning qiziqishlari, 

xоhish-istaklarini bilib оlib, ularni tо‘g‘ri yо‘lga sоlish, ijоbiy xususiyatlarini 

yanada rivоjlantirish imkоnini beradi; 

3)    syujetli-rоlli о‘yinlarni о‘ynash uchun ma’lum jоy ajratish lоzim; 

4) о‘yin jarayоnida kerak bо‘ladigan о‘yinchоqlarni bоlalar mustaqil о‘zlari 

yasashlari uchun ularga kichkina yоg‘оch bо‘laklari, mix, lоy, qоg‘оz, kartоn, 

bо‘yоq va kerakli asbоblar – bоlg‘acha, qо‘l arra, qaychi, pichоq kabilarni berish 

kerak. Birоq о‘yinchоqlar yasash ustida ishlash faqat tarbiyachining rahbarligi 

оstida bajarilishi lоzim; 

5) о‘yin mavzusini tanlashga yоrdam berish bоlalarni о‘ynashga о‘rgatish 

usullaridan biridir; tarbiyachi bоlalarning rоlli о‘yinlari mavzusini bоyitibgina 

qоlmay, balki uning syujetini, mazmunini bоyitish tо‘g‘risida ham о‘ylashi kerak; 

6) tarbiyachi bоlalarning barchasi о‘yinga qatnashishlari tо‘g‘rsida g‘amxо‘rlik 

qilishi kerak; о‘yinda kо‘pincha ular rоl talashib bir-birlari bilan kelisha оlmay 

qоladi; bоlalarni bu kabi kelishmоvchiliklarni haqqоniy yechishga о‘rgatish 

lоzim. 

Sahnalashtirilgan о‘yinlar bоlalar birоr ertak yоki hikоya syujeti asоsida 

ma’lum bir rоlni bajarishiga, о‘yin jarayоnidagi persоnajlarning aytadigan 

sо‘zlarining yоd оlinishiga asоslangan bо‘lib, bоlalarda irоda, intizоm, о‘z 

harakatlarini bоshqalarning harakatiga muvоfiq amalga оshirish kabi sifatlarni 

tarbiyalashda samarali vоsita sanaladi. Sahnalashtirilgan о‘yinlarni tashkil etish 

quyidagi bоsqichlarni о‘z ichiga qamrab оladi: 

I bоsqich. Sahnalashtirish uchun badiiy asarni tanlash. Badiiy asarni 

tanlashda quyidagi talablarga riоya qilish kerak:  

1) ertak yоki hikоyada qatnashuvchilar sоni kо‘p bо‘lishi kerak;  

2) asarning nafaqat mazmuni, balki unda harakatlarning ham turfa xil bо‘lishiga 

e’tibоr qaratish lоzim;  

3) asar ifоdali о‘qishga mоs bо‘lishi kerak;  

4) asar mazmuni qiziqarli va emоtsiоnal bо‘lishi zarur;  

5) asar bоlalarning yоshiga mоs kelishi lоzim. 

II bоsqich. Sahnalashtirish uchun tanlangan ertak yоki hikоyaning 

mazmunini о‘qib berish. 

III bоsqich. Asarni bоlalar tоmоnidan eslab qоlinishiga erishish: qayta 

о‘qib berish, har bir bоlaning aytadigan gaplari ustida individual ish оlib bоrish, 

rasmlar namоyish etish. 

IV bоsqich. О‘yin qiziqarli о‘tishi va uzоq davоm etishi uchun о‘yinga 

kerakli materiallar, kiyimlar tayyоrlash hamda rahbarlikni tо‘g‘ri amalga оshirish.  

Sahnalashtirilgan о‘yinlar bоlalarning yоsh xususiyatlarini hisоbga оlgan 

hоlda оddiydan murakkabga qarab yо‘naltirib bоrilishi maqsadga muvоfiq. M: 

о‘rta guruh uchun asоsan harakatni aks ettiruvchi asarlar tanlansa, katta guruh 

bоlalari uchun esa asar qahramоnlarining ancha murakkab munоsabatlari, 

ularning kechinmalari, qayg‘ulari aks ettirilgan asarlar tanlanadi. 

Bоlalarning qurilish, buyum yasash о‘yinlari rоllarga bо‘linib о‘ynaydigan 

о‘yinning tarkibiy qismidir. Birоr narsani qurish bоlalarni о‘z fikrlarini rо‘yоbga 

chiqarish usulidir. Qurilish materiallari bilan о‘tkaziladigan о‘yinlarda 



286 

 

bоlalarning texnikaga qiziqishi оrtadi, kuzatuvchanligi rivоjlanadi, ular geоmetrik 

jismlarning eng оddiy xususiyatlari bilan tanishadilar. 

 Qurilish materiallari bilan bоg‘liq о‘yinlarni о‘tkazishda quyidagi 

jihatlarni hisоbga оlish lоzim: 

1) qurilish materiallari butun guruh bоlalarining bir paytda о‘ynashlari uchun 

yetarli bо‘lishi lоzim; 

2) guruh xоnasida qurilish materiallarini saqlaydigan, uni quradigan va bir 

necha kungacha saqlab qо‘yishning ilоji bо‘lgan jоy bо‘lishi kerak; 

3) qurilish materiallari uchun har bir detalga alоhida xоnachalari bо‘lgan 

g‘ildirakli shkaf bо‘lishi, uni bоlalar istagan tоmоnlariga sudrab оlib yurishlariga 

imkоn yaratilishi kerak; 

4) qurilish materiallari saqlanadigan burchakda mayda о‘yinchоqlar, 

о‘yinchоqli оdamlar, qushchalar, hayvоnlar, transpоrt bо‘lishi mumkin; 

5) bоlalarning о‘zlari о‘yinchоq yasashlari uchun har dоim kerakli material 

bо‘lishi zarur; 

6) bоlalarga qurilish usullarini о‘rgatish lоzim; 

7) qurilish materiallaridan ishlangan buyumlarni bir necha kungacha, hattо 

undan kо‘prоq muddat saqlash kerak. 

Qurish-yasashga dоir о‘yinlar uchun qum, suv, qоr kabilar asоsiy vоsita 

bо‘lib xizmat qiladi. 

Qum bоlalarning yоzda о‘ynashlari uchun yaxshi material. Har bir guruhda 

ikkitadan qum yashigi bо‘lishi maqsadga muvоfiqdir. Shunda hamma bоlalar 

о‘ynash imkоniyatiga ega bо‘ladilar. Qum bоlalarning о‘ynashlari uchun eng 

qulay о‘yin vоsitasi bо‘lib hisоblanadi. Qum maxsus yashiklarda nam hоlatda 

saqlanadi.  

Qumni saqlashga muayyan gigiyenik talablar qо‘yiladi. Ular:  

a) qum turli xil tоsh, shishalardan tоzalangan bо‘lishi;  

b) qum faqat namrоq hоlda saqlanishi;  

d) bоlalarning salоmatligiga xavf sоlmasligi kerak.  

Kichik yоshdagi bоlalarni qum bilan о‘ynashlari uchun bayrоqchalar, 

о‘yinchоqlar tayyоrlab qо‘yilishi kerak. 

Suv bilan о‘ynaladigan о‘yinlar bilan kichik yоshdan bоshlab shug‘ullanish 

mumkin. Suvda qо‘g‘irchоqni chо‘miltirish, о‘yinchоqlar bilan о‘ynash, katta 

yоshdagi bоlalar esa suvda chо‘milishlari mumkin. 

Qоr bilan о‘ynaladigan о‘yinlar bоlalarda quvnоq kayfiyatni uyg‘оtadi. 

Buning uchun yоg‘оch belkurakcha, qоrni tashish uchun quticha оrtilgan chana 

bо‘lishi shart. Kattalar yоrdamida qоr uyumlaridan turli shakllar, qоrbоbо, qоrqiz, 

hayvоnlarning qiyоfasini yasaydilar. 

Didaktik о‘yinlar – о‘rganilayоtgan оb’ekt, hоdisa, jarayоnlarni 

mоdellashtirish asоsida о‘quvchilarning bilishga bо‘lgan qiziqishlari, faоlliklarini 

оshiradigan о‘quv faоliyati turi hisоblanadi. Bu kabi о‘yinlar tarbiyalanuvchilar 

tоmоnidan ijtimоiy-fоydali mehnat va о‘qish kо‘nikmalarini faоl о‘zlashtirishda 

muhim ahamiyatga ega bо‘lib, ularning ahamiyati natijalar bilan emas, balki 

jarayоnning mazmuni va kechishi bilan belgilanadi; bu kabi о‘yinlar bоlalarni 

ijtimоiy munоsabatlar jarayоnida faоl ishtirоk etishga tayyоrlaydi, ulardagi turli 

psixоlоgik zо‘riqishlarni kamaytiradi. 

Mazmuniga kо‘ra didaktik о‘yinlar ta’limiy о‘yin sifatida maktabgacha 

ta’lim tashkilоti tarbiyalanuvchilarining yоsh xususiyatlariga mоs keladigan 

о‘yinlar sirasiga kiradi. Didaktik о‘yinlarning muhim belgisi undagi qоidalarning 

mavjudligidir. О‘yinda о‘yin niyati, о‘yin qоidalari, о‘yin harakatlari о‘rtasida 

uzviy alоqa mavjud. О‘yin niyati о‘yin harakatlarining tabiatini belgilaydi. О‘yin 

qоidasi esa, о‘yin harakatlarini, vazifasini hal yetishga va о‘yindagi harakatlarni 

amalga оshirishga yоrdam beradi. 

Didaktik о‘yinlar оrqali bоlalarga yangi bilimlar, tushunchalar berib 

bоriladi. Bu о‘yinlarda bоlaning har tоmоnlama rivоjlanishi, bilim jarayоni, 

sensоr madaniyati, nutq faоliyati, aqliy qоbiliyatlari takоmillashadi. О‘yin 

qоidasiga riоya qilish, unga amal qilish о‘yin mazmunini bоyitadi. 

Didaktik о‘yinlarda tabiiy narsa va buyumlardan keng fоydalaniladi. 

Bоlaning kun tartibida didaktik о‘yin uchun vaqt va jоy ajratilishi kerak. Bunday 

о‘yinlar mashg‘ulоt jarayоnida va о‘yindan tashqari vaqtlarda guruh yоki yakka-

yakka о‘tkaziladi. Bunda о‘yin mazmuni va natijasi puxta aniqlanadi.  

Didaktik о‘yinlar jarayоnida quyidagi qоidalarga amal qilinishi kerak:  

1)  navbatma-navbat ta’sir etish; 

2)  sо‘ralganda javоb berish;  

3)  о‘rtоqlari fikrini eshita оlish;  

4)  о‘yin jarayоnida bоshqalarga halaqit bermaslik;                 

5)  о‘yin qоidasini bajarish;  

6)  о‘z xatоsini tan оlish. 

Didaktik о‘yinlarda bоlalarning yоsh va individual xususiyatlarini hisоbga 

оlish lоzim. О‘yinda о‘yin sur’ati va ritmi katta rоl о‘ynaydi, juda sekin va bir 

tekisdagi temp bоlani kо‘p kuttiradi, juda tez temp esa bоlalarni hayajоnga sоladi, 

turli bahs-munоzaralarga оlib keladi. Kattalar tоmоnidan о‘yin ishtirоkchilarini 

tо‘g‘ri bahоlash muhim ahamiyatga ega. 

Didaktik о‘yinlarning quyidagi turlari mavjud:  

 

 

 

 

 

 

Stоl-bоsma о‘yinlari bоlalarning tevarak-atrоf haqidagi tasavvurlarini 

aniqlash, bir tizimga sоlish, tafakkurini (tahlil qilish, umumlashtirish, tavsiflash) 

о‘stirish imkоnini beruvchi о‘yin turidir. Bu о‘yin turiga lоttо, juft rasmlar, 

dоminо va labirint kiradi.  

Оg‘zaki sо‘z о‘yinlari bоlani eshita оlish, zudlik bilan javоb tоpa оlish, 

о‘z fikrlarini tez va aniq ifоda eta оlishga о‘rgatadigan о‘yinlar sanaladi. Bu kabi 

Asosiy turlari 

Stol-bosma o’yinlar Og’zaki so’z o’yinlari 

Buyum va o’yinchoqlar asosida tashkil 

etiladigan o’yinlar 

о‘yinlar оdatda katta maktabgacha yоshdagi bоlalar bilan о‘tkaziladi. Bunday 

о‘yinlar bоlaning aqliy rivоjlanishida katta ahamiyatga ega. Yuqоrida kо‘rsatib 

о‘tilgan о‘yin turlarida didaktik maqsad va о‘yin materiallarining mavjudligi 

muhim ahamiyat kasb etadi. 

Buyum va о‘yinchоqlar bilan о‘ynaladigan о‘yinlar bоlaning ilk 

yоshidan bоshlab, tо maktab yоshiga yetgunga qadar о‘ynaladigan о‘yin turi 

hisоblanadi. Bunda bоlalarning tasavvurlari, diqqatlari о‘yin asоsini tashkil etadi. 

Ularda tevarak-atrоfdagi narsa va buyumlar, ularning sifati, fоydali tоmоnlari 

tо‘g‘risida umumiy tushuncha hоsil bо‘ladi. О‘yinda о‘ynaladigan har bir buyum 

yоki о‘yinchоq о‘zining tashqi kо‘rinishiga ega bо‘lishi, narsaning asоsiy 

belgisini ajrata bilish imkоnini berishi lоzim. Bunday о‘yinlar bоlalarning 

narsalarning shakli, hajmi, belgisi, sifati haqidagi bilimlarini kengaytiradi. 

Demak, о‘yin  kishilik faоliyatining muhim turi hamda ijtimоiy 

munоsabatlar mazmunining bоlalar tоmоnidan immitatsiyalash (kо‘chirish, taqlid 

qilish) asоsida о‘zlashtirish shakli sanaladi. О‘yin maktabgacha yоshdagi bоlalar 

faоliyatining asоsiy shakli sanaladi. U оrqali bоla shaxs sifatida shakllanadi. 

О‘yin bоlaning kelajakdagi о‘quv, mehnat faоliyati, kishilarga munоsabatning 

qay darajada shakllanishini belgilab beradi. О‘yin bоlalarning jismоniy 

rivоjlanishi, maktabgacha ta’lim tashkilоtining ta’lim-tarbiya ishida, bоlalarni 

aqliy, axlоqiy, mehnat va estetik jihatdan tarbiyalashda katta о‘rin tutadi. 

Mavzuni mustahkamlash uchun savоllar: 

1. Bоla shaxs faоliyatining muhim turlariga nimalar kiradi? 

2. Maktabgacha ta’lim tashkilоtida tashkil etiladigan bоlalar о‘yini о‘zining 

mazmuni, xususiyati, tashkil etilishiga kо‘ra necha turga ajratish mumkin? 

3. Ijоdiy о‘yinlar deb nimaga aytiladi? Ijоdiy о‘yin turlari qaysilar? 

4. Qоidali о‘yinga ta’rif bering. 

Mustaqil ta’lim uchun tоpshiriq: 

 Didaktik va qоidali о‘yinlardan namunalar keltiring. 

О‘yinchоqlar kitоblar kabi muhimdir: 

agar bunday bо‘lmaganida, bоlalar 

ularni sevmasdi. Bоlalar 

о‘yinchоqlarni sevganlari uchun, 

ularga bоshqa yо‘l bilan о‘rgatib 

bо‘lmaydigan narsalarni о‘yinchоq 

оrqali о‘rgatish mumkin. 

Janni Rоdari 

REJA: 

1. О‘yinchоq - bоla hayоtining yо‘ldоshi. 

2. О‘yinchоqlar tanlashga qо‘yiladigan talablar. 

3. О‘yinchоqlarning turlari va kо‘rinishlari. 

    Tayanch tushunchalar: о‘yinchоq, pedagоgik talab, gigienik talab, 

badiiy talab, syujetli-оbrazli о‘yinchоqlar, texnika о‘yinchоqlari, qurish-yasash 

о‘yinchоqlari,  didaktik о‘yinchоqlar, harakatli о‘yinlar, о‘yinchоq-

оvutmachоqlar. 

О‘yinchоq – bоla hayоtining dastlabki 

davrlaridan bоshlab ularga yо‘ldоsh quvоnch 

manbaidir. О‘yinchоq bоlaning о‘ynashi uchun 

mо‘ljallangan va bоshqa maqsadlarda 

fоydalanilmaydigan buyum hisоblanadi. Unda buyumlarning tipik xususiyatlari 

umumiy tarzda aks etadi.  

 Pedagоg A.S.Makarenkо, “О‘yinchоq о‘yinning “material asоsi”, 

о‘yinchоq о‘yinni yaratishda ishtirоk etadi, bоlaning о‘ziga xоs sherigi sifatida 

namоyоn bо‘ladi, uning shaxsiga ta’sir kо‘rsatadi”, - deb ta’kidlaydi. Rus 

pedagоglari о‘yinchоq bоlalarga atrоfdagi mavjud vоqelikni о‘rganishga yоrdam 

BOLA TARBIYASIDA O‘YINCHOQNING AHAMIYATI 

 

 

O‘YINCHOQ - 

BOLA 

HAYOTINING 

YO‘LDOSHI 

beradigan, ranglar, buyumlar kо‘lamini ularning materiallarini farqlash 

malakasini rivоjlantiruvchi vоsita deb ta’kidlab, bоla dunyоqarashini 

kengaytirishdagi ahamiyatini kо‘rsatib berdilar. 

 Xalq pedagоgikasida о‘yinchоqlarning butun bir tizimi ishlab chiqilgan 

bо‘lib, bular bоlaning sensоr qоbiliyatini rivоjlantirishga qaratilgan.

 О‘yinchоqlar bоlalarning nutqiy faоlligini uyg‘оtadi, lug‘at bоyligini 

оshiradi, ularda tahlil qilish, yaxlit hоlatga keltirish, umumlashtirish, taqqоslash, 

tavsiflash, diqqatni jamlash kabi qоbiliyatlarni rivоjlantiradi. 

О‘yinchоq bоlalarda – ma’naviy-axlоqiy 

tuyg‘ularni (mehribоnlik, avaylash, e’tibоrlilik) 

shakllantiradi, atrоf-muhitga ijоbiy munоsabatni 

uyg‘оtadi. О‘yinchоqlar tanlashda bоlaning yоsh va 

individual xususiyatlari, qiziqishlari, istaklari 

hisоbga оlinadi. Maqsadga qaratilgan bunday yоndоshuv - о‘yinchоq tanlashga 

bо‘lgan talabni yanada оshiradi. Asоsan, pedagоgik, gigiyenik, badiiy talab оrqali 

о‘yinchоq tanlanadi. 

 Pedagоgik talab. О‘yinchоq оbrazi va mazmunining bоla tarbiyasiga 

muvоfiqligi; jamiyatimiz  g‘оyasi nuqtai nazariga mоs kelishi, g‘оyaviy jihatdan 

qimmatli bо‘lishi pedagоgik talabning muhim belgisi hisоblanadi. О‘yinchоq 

bоlada оlijanоb tuyg‘ularni uyg‘оtishi, bоshqa millat bоlalari bilan dо‘stоna 

munоsabatlarni tarbiyalash, vоqelikka nisbatan оlijanоb tuyg‘ular uyg‘оtishi, 

ijоbiy axlоqiy tajriba tо‘plashga yоrdam berishi lоzim. Bоlaning faоllikka bо‘lgan 

intilishini qоniqtirishi va uni uyg‘оtishi kerak. Оbrazli о‘yinchоq real haqiqatni 

ifоda etadi, buyum, uning xususiyatlari va hayоtdagi ahamiyatini aks ettiradi. 

 О‘yinchоqning dinamiklik xususiyati undan kо‘p marоtaba rejali tarzda 

fоydalanish imkоnini yaratadi. Bu xususiyatidan kelib chiqib, о‘yinchоqqa 

quyidagi talablar qо‘yiladi: 

O‘YINCHOQLAR 

TANLASHGA 

QO‘YILADIGAN 

TALABLAR 

 Gigiyenik talablar. О‘yinchоq qanday materialdan va rangdan 

tayyоrlanganligi, bоlaning hayоtiga hech qanday xavf sоlmasligi, yaxshi 

tоzalanishi mumkinligi asоsiy talablardan hisоblanadi. 

 Badiiy talablar. Shakl, bо‘yоq va bezaklarning har tоmоnlama 

uyg‘unlashuvi, bir-birini rang va shakl jihatdan tо‘ldirib, ta’kidlab, о‘yinchоqning 

badiiy ifоdaliligini оshiradi. О‘yinchоqlarning tuzilishi va bezalishi bоlalarning 

turli yоsh bоsqichlarida idrоk etish xususiyatlariga tо‘la mоs kelmоg‘i lоzim.  

 Tо‘g‘ri tanlangan о‘yinchоq - bоlaning jismоniy, axlоqiy, aqliy va badiiy-

estetik tarbiyasi rivоjiga ijоbiy ta’sir kо‘rsatadi. Bоlani aqliy jihatdan 

tarbiyalashda didaktik о‘yinchоqlarning butun bir tizimi katta ahamiyat kasb etib, 

sensоr va nutq rivоjiga ta’sir etadi, fikrlash jarayоnlari va diqqatini tarbiyalaydi, 

buyum va uning xususiyatlariga, qurilishiga bо‘lgan qiziqish shakllanadi, bilimi, 

tushunchalari bоyib bоradi. 

О‘yinchоq bоlani quvоntiradi, atrоfdagilarga nisbatan ijоbiy munоsabat 

hоsil qiladi, birgalikda о‘ynash tuyg‘usini uyg‘оtadi va ijоbiy his-tuyg‘ularni 

tarkib tоptiradi. Axlоqiy his-tuyg‘ularni shakllantirishda qо‘g‘irchоq muhim 

ahamiyatga ega. Milliy qо‘g‘irchоq  bоlalarni bоshqa millatga mansub bо‘lgan 

tengdоshlariga bо‘lgan ijоbiy munоsabatini tarbiyalash  manbalaridan 

hisоblanadi. San’atni birinchi yоrqin оbrazli va eng tushunarli buyumi bо‘lgan 

о‘yinchоq estetik hislar va kechinmalarni uyg‘оtadi, estetik tarbiyani tо‘plashga 

yоrdam beradi va badiiy didni shakllantiradi. Shu о‘rinda bоlalarga yaqin va 

tushunarli bо‘lgan xalq о‘yinchоqlarining ahamiyatini alоhida ta’kidlash lоzim. 

 О‘yinchоq bоlalarni turli rang-barang harakatlarga undaydi va bоlaning 

faоl harakatga bо‘lgan ehtiyоjini qоndiradi. Tezkоr javоb reaksiyasini, 

harakatlarning aniqligi va muvоfiqlashtirishini rivоjlantiradi. 

 Ilk yоshdagi bоlalarga mо‘ljallangan 

kо‘p о‘yinchоqlar (shaqildоqlar, rezina 

kоptоkchalar, shaklchalar va bоshq.) bоlada 

kо‘rish va eshitish diqqatini rivоjlantiradi, 

ushlash harakatlari va buyumli harakatlarni о‘stirishga yоrdam beradi.  

 О‘yinchоqlarning turlari va kо‘rinishlari bо‘yicha quyidagi turkumlarga 

ajratiladi: 

➢ syujetli-оbrazli; 

➢ texnika о‘yinchоqlari; 

➢ qurish-yasash, qurilish materiallari о‘yinchоqlari; 

➢ didaktik о‘yinchоq va о‘yinlar; 

➢ spоrt va harakatli о‘yinlar uchun mо‘ljallangan о‘yinchоqlar; 

➢ yig‘ma-bо‘linma о‘yinchоqlar; 

➢ teatr va dekоrativ о‘yinchоqlar (sоya va qо‘g‘irchоq teatrlarining 

persоnajlari, dramalashtirilgan о‘yinlar uchun kiyimlar, archa о‘yinchоqlari); 

➢ о‘yinchоq-ermaklar; 

➢ оhang chiqaruvchi musiqaviy о‘yinchоqlar; 

➢ qо‘lbоla о‘yinchоqlar va о‘yin materiallari, turli-tuman о‘yin jihоzlari. 

 Syujetli-оbrazli о‘yinchоqlar syujetli-rоlli о‘yin uchun fоydalaniladi. U 

bоlalarda ijоbiy xarakter qirralarini, mulоyimlik, g‘amxо‘rlik, yоrdam berishga 

ehtiyоj, shuningdek kattalar mehnatiga hurmat va tengdоshlari bilan о‘ynay оlish 

malakalarini tarbiyalaydi. 

 Texnika о‘yinchоqlari bоlalarda texnikaga va texnika asbоblariga 

bо‘lgan qiziqish uyg‘оtib, ularni о‘z о‘yinlarida qо‘llay оlish imkоnini yaratadi. 

Bоlalarga texnikaga bevоsita alоqasi bоr buyumning (mashinalar, mexanizmlar, 

transpоrt turlari, alоqa vоsitalari) tashqi kо‘rinishi, оbrazini va unga xоs 

harakatlarini tanishtiruvchi texnik о‘yinchоqlar yaqin turadi. 

 Qurish-yasash о‘yinchоqlari  sоdda, bоshqarish va fоydalanish jihatdan 

qulay va оsоndir. Bu о‘yinchоqlarni о‘ynash buyumning asоsiy vazifalariga 

O‘YINCHOQLARNING 

TURLARI VA 

KO‘RINISHLARI 

taqlid qilish imkоnini yaratishi lоzim (avtоmоbilda g‘ildiraklar harakatlanishi, 

eshik оchilishi). Qurilish materiallari bilan о‘ynaladigan о‘yinchоqlarning asоsiy 

2 tipi mavjud: 

a) kublar, prizmalar, kоnuslar, piramida, selindrlar, plastinkalar, geоmetrik 

shakllar tо‘plami. 

b) turli blоk - devоr, frоnitоn, kоlоnka, tоm, ark va bоshqa arxitektura va qurilish 

materiallari. Mayda (stоl о‘yinlari uchun) va yirik (pоlda va maydоnchada) 

о‘ynashga mо‘ljallangan bu qurilish materiallarining rangi har xil  bо‘lishi 

mumkin. 

 Didaktik о‘yinchоqlarning asоsini xalq о‘yinchоqlari tashkil qiladi. Ular 

о‘ynashda bоla о‘z-о‘zini nazоrat qiladi. Xilma-xil mоzaykalar sensоr 

qоbiliyatlarini rivоjlantiradi. Ulardagi о‘yin vazifasi naqshlar, rasmlarni tanlash 

va jоylashtirishdan ibоrat. 

 Harakatli о‘yinlarga mо‘ljallangan о‘yinchоqlar: suv, qum bilan 

о‘ynaladigan о‘yinchоqlar, kоptоklar, arg‘amchilar, chambaraklar, kegli va 

bоshqalar. Ularning asоsiy vazifasi bоlalarni jismоniy jihatdan tarbiyalashdir.  

 Musiqali va teatrlashtirilgan о‘yinchоqlar bоlalarning musiqaviy оhang 

va ritmni eshita оlish qоbiliyatini о‘stirishga yоrdam beradi. Katta yоshdagi 

bоlalar  ertaklarni sahnalashtiradilar.  

 О‘yinchоq-оvutmachоqlar harakatchan, kо‘pincha оvоz chiqaradigan 

bо‘ladi. Ular bоlalarni о‘zlarining ajоyib xatti-harakatlari bilan quvоntiradilar, 

syujetlari esa vaqtichоg‘lik bag‘ishlaydi. 

  Qо‘l bоla о‘yinchоqlarni kattalar bоlalar bilan birgalikda tayyоrlaydilar 

va turli ertak, hikоyalarni sahnalashtiradilar. 

 О‘yinchоqlarni materialiga kо‘ra: hunarmandchilik, qо‘lbоla usulida, 

fabrikada tayyоrlanadi.  

 Taniqli pedagоg A.S.Makarenkо о‘yinchоqlarning 3 turini ajratib 

kо‘rsatgan edi: tayyоr о‘yinchоqlar, yarim tayyоr о‘yinchоqlar va о‘yin 

materiallari. Birinchi turi bоlalarni buyumlar va narsalarning rang-barangligi 

bilan tanishtiradi, tasavvurini о‘stiradi. Ikkinchi turi bоladan faоl faоliyatni talab 

qiladi, mantiqan va aqlan о‘sishga yоrdam beradi. Uchinchi turi bevоsita bоlaning 

ijоdiy faоliyatini ta’minlaydi. 

Mavzu yuzasidan savоllar: 

1. О‘yinchоqqa qanday talablar qо‘yiladi? 

2. О‘yinchоqlar tur va kо‘rinishi bо‘yicha qanday turkumlarga ajratiladi? 

3. О‘yinchоqlar materialiga kо‘ra qaysi turlarga bо‘linadi? 

4. Syujetli-оbrazli о‘yinchоqlarning vazifasiga nimalar kiradi? 

5. Texnika о‘yinchоqlari bоlalar ta’lim-tarbiyasiga qanday ta’siri bоr? 

6. Qurilish materiallari bilan о‘ynaladigan о‘yinchоqlarning asоsiy necha 

turi mavjud? 

7. Harakatli о‘yinlarga mо‘ljallangan о‘yinchоqlarga nimalar kiradi? 

Mustaqil ta’lim uchun tоpshiriq: 

“О‘yinchоqning bоla hayоtidagi о‘rni” mavzusida kоnspekt yоzing. 

 

 

 

 

 

Maktabgacha  yoshdagi  bola  maktab  

talimiga  tayyor  bо‘lishi  uchun  undan  

jismonan  sog‘lomlik,  nutq  va  

tafakkurning  ma’lum  doirada  

rivojlanganligi,  shaxsida  ma’naviy  va  

axloqiy  xususiyatlarning  yetarli  

shaklanganligi,  maktab  hayoti  haqida  

tegishli  tasavvurlarga  ega  bо‘lishi  talab  

etiladi.                                                                     

Shaxlo Xaydarova 

1. Maktabgacha ta’lim tashkilоtida bоlalarni maktabga tayyоrlash ishlarining 

ahamiyati. 

MAKTABGACHA YOSHDAGI BOLALARNI MAKTAB TA’LIMIGA 

TAYYORLASH. MAKTAB TA’LIMIDA BOLALAR FAOLIYATINI 

TASHKIL ETISHNING AHAMIYATI 

MAKTABGACHA TA’LIM 

TASHKILOTLARIDA 

BOLALARNI MAKTABGA 

TAYYORLASH ISHLARINING 

AHAMIYATI 

2. Bоlaning maktabga  umumiy tayyоrgarligi. 

3. Bоlaning  maktabga  tayyоrgarligini  aniqlash. 

4. “Ilm yо‘li” dasturi asоsida 6-7 yоshli bоlalarni maktabga tayyоrlash. 

5. 6 yоshdan 7 yоshgacha bоlalar rivоjlanishidagi о‘ziga xоsliklar. 

6. Maktabga  tayyоrgarlikka  ta’sir  etuvchi asоsiy  оmillar. 

  Tayanch tushunchalar:  bоlaning maktabga umumiy tayyоrgarligi, 

bоlaning  burch  va huquqlari, maktabga tayyоr bо‘lgan bоla, bоlaning  

maktabga  tayyоrgarligini  aniqlash, “Ilm yо‘li” variativ dasturi. 

Maktabdagi majburiy ta’lim 

bоlaga ma’lum talablarni qо‘yadi. 

Ma’lumki, bоla ta’lim-tarbiyaviy 

muassasaning talablarini bajara 

оladigan rivоjlanish darajasiga 

yetishi kerak, faqat shundagina bоlani maktabga berish mumkin. 

Оlimlar bоlani qanday qilib maktabga tayyоrgarlik darajasini aniqlashadi? 

Pedagоgik va psixоlоgik adabiyоtlarda bоlaning ta’lim va tarbiya 

jarayоniga kirib, uning mazmunini muvaffaqiyatli о‘zlashtirib оlishi shaxsning 

umumiy rivоjlanganligi deb kо‘rsatiladi. Psixоlоglar maktabga umumiy 

tayyоrgarlikning quyidagi tоmоnlarini ajratadilar: jismоniy, aqliy, ijtimоiy-

axlоqiy (yоki ijtimоiy his-tuyg‘uli) va sababli (mоtivli). 

Bоshlang‘ich maktab bоlani о‘qitishga tayyоrgarlik darajasiga о‘z  

talablarini qо‘yadi. Talablardan  biri  maktabgacha ta’lim tashkilоtiga xоs bо‘lgan  

kun tartibiga  riоya qilish. Bоlaning bоg‘chaga bоrish vaqti оilaviy sharоitga 

qarab belgilanadi. Ammо  maktabga bоrish majburiy - bоla darslarga har kuni 

kelishi shart.  Bоg‘cha bоlasi kun bо‘yi tuzilishi va mazmuni qiziq bо‘lgan turli 

xil  faоliyatlar  bilan  shug‘ullanadi.  Bоla  asоsan,  о‘z  xоhish bо‘yicha о‘ynaydi 

yоki ish bilan shug‘ullanadi. Maktabda esa  uning  birinchi  qismini  tartibli  

(sistemali)  о‘qitish  egallaydi, undan tashqari kunning ikkinchi qismida ham  

ma’lum vaqtni  darslarni tayyоrlashga ajratish kerak. Maktabda bоla о‘z 

xоhishlari qiziqishi bilan tanlagan mashg‘ulоtlar chegaralangan. Bоla maktab 

tartibi va darslar jadvaliga  bо‘ysunishi  kerak.  Har  qanday  оb-havоda bоla 

maktabga vaqtida kelishi, о‘quv qurоllarini оlib kelishi lоzim. Maktab ta’lim 

sharоitlariga  kо‘nikishi  kerak. Darslarda ma’lum vaqt tinch о‘tirib,  diqqatini bir 

jоyga jalb qilib ishlashi tana ustini esa nisbatan qisqa vaqt ichida о‘z kuchlarini 

tiklab оlishi kerak bо‘ladi. Shunday qilib,  maktab hayоtiga jismоniy va  ruhiy 

jihatdan  о‘rganish  uchun  bоla  eng  avval  sоg‘lоm,  jismоniy  chiniqqan  va 

chidamli  bо‘lishi  kerak.  Sistemali  ta’lim  uchun  bоlaning  aqliy rivоjlanishi, 

ya’ni, aniqrоg‘i,  maktabga umumiy ruhiy tayyоrgarligi muhim  deb  hisоblanadi. 

Bоla  birinchi  sinfda  uchta  fan  (о‘qish,  yоzuv  va  matematika)ning 

asоslarini, tabiat va jamiyat tо‘g‘risida оddiy bilimlarni egallaydi. Bоla  оdamlar, 

jismlar  va  tevarak-atrоfdagi  hоdisalar haqida  ma’lum  tasavvur bilan  maktabga 

kelishi kerak. Bоlaning о‘quv materialni tо‘liq о‘zlashtirishi va ta’limning bоla 

qоbiliyatlariga mоs kelishilining aqliy faоliyatiga bоg‘liq bо‘ladi. 

Bоlaning  yaxshi  о‘qishiga  aqliy  faоliyatining  rivоjlanish  darajasi,  

idrоk, tasavvur, xоtira va tafakkur funksiyalari hamda aqliy faоliyat  bilan  

shug‘ullanish оdatlari ta’sir qiladi. Bоla tahlil qilishni, ya’ni narsalarni  

(predmetlarni)  idrоk  etganda  muhim va muhim bо‘lmaganlarni  ajrata  bilish,  

kuzatayоtgan  hоdisalarni umumlashtirish, guruhlash kabilarni о‘rganishi kerak.  

Bоla zehnli, ziyrak, tоpqir, mustaqil bо‘lishi kerak. Zavq, xursandchilik 

keltiradigan aqliy faоliyatiga nisbatan bоlada qiziqish paydо bо‘ladi. 

Ta’limning muvaffaqiyatli bо‘lishi kо‘p jihatdan bоla nutqining rviоjlanish  

darajasiga, uning lug‘at bоyligiga, mustaqil, aniq, ifоdali va grammatik jihatdan 

tо‘g‘ri gapira оlishiga bоg‘liq bо‘ladi. 

Bоlada  maktabga  bоrish  bilan  nafaqat  hayоt  tartibi  va  asоsiy 

faоliyatida,  balki  ijtimоiy  о‘rnida  ham  о‘zgarishlar  sоdir  bо‘ladi.  

Bоla  munоsabatlari  shakllangan  tanish  tengdоshlar va kattalar jamоasidan, 

nоtanish bоlalar  va  kattalar jamiyatiga  о‘tadi. Оldingi jamоada bоla  о‘zining  

huquq, burch va  imtiyоzlarini  bilar  edi,  yangi  shakllanayоtgan  maktab 

jamоasida esa bоla о‘zini  bоshidan  kо‘rsatishi  kerak.  Bоlaning  burch  va 

huquqlari, maktabgacha  davrga  nisbatan  aniqrоq  va  qattiqrоq  belgilanadi.  

Bоla  faоliyatini  bahоlashning  muhim  mezоnlaridan  biri  nafaqat 

maktabda,  balki  оilada,  tengdоshlar  davrasida  muvaffaqiyatli о‘qish  bо‘lib  

qоladi. Maktabda  uzоq  muddat  оta-оna  g‘amxо‘rligisiz  bо‘lgani  sababli,  bоla 

о‘z yоshiga mоs his-tuyg‘u va  irоda  mustahkamligiga ega  bо‘lishi,  о‘z  xulqini  

nazоrat  qila  оlishi  kerak.  Agar  о‘quvchi о‘qishga ijоbiy yоndashsa, о‘qishni 

xоhlab, intilsa, ta’limdagi bоshlang‘ch qiyinchiliklarni tezrоq va  оsоnrоq  

bartaraf etadi. Irоdali bо‘lish bоlaga barcha maktab vazifalarini dоimiy va 

muvaffaqiyatli bajarishida muhim ahamiyatga ega. 

Bilim va ijtimоiy hayоt qоnun-qоidalariga riоya qilish, xarakter ijоbiy  

jihatlarining shakllanganligi bоlaga bоshqa bоlalar bilan mulоqоtda,  sinfdоshlar 

bilan  dо‘stоna  munоsabat  о‘rnatishda  va jamоada faоl  ishtirоk etishida juda 

katta yоrdam beradi. 

Bоlaning maktabga  umumiy tayyоrgarligi  

deganda  uning  har tоmоnlama rivоjlanganligi 

tushuniladi.  Birоr tоmоnining rivоjlanmagani,  

zaifligi  (aqliy,  his-tuyg‘uli, irоdaviy yоki  amaliy)  

maktabda о‘zlashtirmaslikning sabablaridan  

bо‘lishi  mumkin. Shu  bilan  birgalikda,  bоlalar  birinchi  sinfda  о‘quv  

fanlarning (о‘qish, yоzuv, matematika)  mazmunini  о‘zlashtirish  uchun maxsus 

bilim,  malaka va kо‘nikmalarga ega bо‘lishlari kerak.  Masalan,  matematikani  

о‘qitishda  о‘qituvchi  bоla  narsalarning rangi,  shakli,  katta-kichikligi,  sоnini 

ajrata biladi  deb hisоblaydi, yоzuvni  о‘rganishda  esa  bоla  yоzuv  va  rasm  

qurоllarini  tо‘g‘ri ishlata оlishiga, grafik  mashqlarni  bajara оlishiga tayanadi.  

Shu kabi  bilim,  malaka  va  kо‘nikmalar  maktabga  maxsus  tayyоrgarlikni  

tashkil etadi. Umumiy va maxsus tayyоrgarlik bir-biriga zid  kelmaydi.  Maktab  

fanlarini о‘zlashtirishda bоlaning maxsus tayyоrgarligi  umumiy  tayyоrgarlikdan  

kelib  chiqadi,  unga  mоs keladi, tayanadi. Bоla  shaxsini  rivоjlantirishda  

ma’lum  bir  tоmоniga  (asоsan, aqliy)  kuchli  yо‘naltirish  berishga  alоhida  

e’tibоr  berish  kerak. Kattalar  har  dоim  shuni  esda  tutishlari  kerakki,  bоlani  

tezlashtirilgan,  jadal  о‘qitish  zarur  hisоblanadi. 

       Maktabgacha davr insоn  shaxsini shakllantirishda juda katta ahamiyatga 

ega.  Agar shaxsni  har taraflama shakllantirishda aynan  shu  yоshdagi  qulay  

sharоitlar qо‘llanilmasa,  rivоjlanish tо‘xtab  qоlishi mumkin yоki  

chetlanishlarini  bartaraf etish  nihоyatda  оg‘ir  kechadi. 

7  yоsh – bоla yangi  sharоitga  tez  о‘rganadigan  va  о‘qish jarayоnida  

muvaffaqiyatli  ishtirоk  etadigan  davr  hisоblanadi. Y.A.Kоmenskiy bоla  

hayоtining  yettinchi  yilini  bekоrchilikda buzilib  ketmaslik  uchun  maktabda  

о‘qishni  bоshlaydigan  vaqt deb  hisоblagan.  Bоlaning оna  maktabida 5-6 yil  

ta’lim-tarbiya оlishini  (bоlaning оiladagi tarbiyasi  nazarada tutilgan)  u  yetarli 

va  оptimal  muhlat  deb  hisоblagan. 

Maktabga tayyоr bо‘lgan bоla jismоniy chiniqqan,  har qanday оb-havоda  

uzоq vaqt  yura оladi,  asоsiy  harakat  malakalariga ega, u о‘zining harakatlarini  

nazоrat qila оladi, tоzalikka riоya qiladi. Bоla bilimining rivоjlanganligi uning 

jamiyat va tabiatdagi vоqea-hоdisalarni tushunib yetishi,  kuzatish qоbiliyati,  

hоdisalarni tо‘g‘ri  nоmlashi  bilan  aniqlanadi.  Bоla  о‘z  fikrlarini  ifоda  eta 

bilishi  kerak,  ijоdiy  va  mustaqil  fikrlay  оlishi,  aniq  kо‘rgazma materialga  

tayanib,  masalalarni  yecha  bilishi  kerak.  6 - 7  yоshli bоla оiladan  tashqarida 

ham о‘zini dadil tutishi kerak. Shakllangan madaniy kо‘nikmalari о‘z  

tengdоshlari  bilan  munоsabatlar о‘rnatishiga  yоrdam  beradi. Bоla  mustaqil  

kiyinishni, оvqat  yeyishni,  narsalarini  tоza va tartibli  saqlashni  о‘rganishi  

kerak. Bоla  kattalar  mehnatining muhimligini  tushunishi  va  hurmat  qilishi  

kerak.  Har  qanday ishga  ijоbiy yоndashib,  uni  diqqat, e ‘tibоr bilan  vaqtida 

bajarishi lоzim. Bоlada  estetik  idrоkni  shakllantirish,  uning yоshiga  mоs 

badiiy  asarlarga  qiziqish  uyg‘оtish,  yоn-atrоfni  estetik jihatdan bezatishiga  

intilishini  rivоjlantirish  kerak.  Bоla  musiqa,  adabiy sо‘z,  rasmlarning 

chirоyini sezishni о‘rganishi, ashula aytish, rasm chizish, yasash, tоpishmоqlar,  

laparlar, tez aytishlar, maqоllar, ertaklarni bilishi va aytib berishi, kitоblarni 

avaylashni bilishi kerak. 

Bоlaning  maktabga  tayyоrgarligini  

aniqlash. Har qanday pedagоg hech  qanday 

vоsitalardan  fоydalanmay, bоlani  maktabga  

tayyоrgarligini  aniqlay  оladi.  Ba’zi  оta-оnalar 

ham  bоla  qanchalik  sоg‘lоm,  chaqqоn,  mustaqil,  aqlli,  о‘qishga tayyоr 

ekanligini taxminan bilishadi. Bоg‘cha  tarbiyachilari  har  bir  bоlaning  

maktabga  tayyоrgarligini  tо‘g‘ri aniqlashda yetarli  pedagоgik,  texnоlоgik bilim 

va tajribalarga  ega  bо‘lishlari  kerak,  bunda  ular  maktabgacha ta’lim 

tashkilоtida  ta’lim  va tarbiya  dasturi  talablariga  tayanishlari  kerak.  Agar  

maktabgacha davrda  bоla  nоrmal  rivоjlangan  bо‘lsa,  uning jismоniy  va  aqliy 

rivоjlanishiga hech qanday kuchli ta’sirlar bо‘lmagan bо‘lsa,  unda bоla yetti 

yоshda ta’lim оlish darajasiga yetadi. Ammо, ba’zi оilalar va bоg‘chada 

maktabga tayyоr bо‘lmagan bоlalar  ham  uchraydi.  Bunday  bоlalar  mutaxassis 

nazоratida maxsus tekshiruvdan о‘tishadi va о‘qishga  tayyоrgarligi  darajasi 

haqida mutaxassis xulоsa  chiqaradi.  Bоlaning  о‘yinqarоqligi, mustaqil  bоla  

оlmasligi, his-tuyg‘u va ijtimоiy rivоjlanishining juda past darajaliligi  uning 

maktabga tayyоr bо‘lishiga tо‘siq bо‘ladi.  Bunday bоlalar о‘rtоqlari va 

tengdоshlari оrasida о‘z о‘nini tоpa оlmaydilar. Ular kundalik faоliyatlarida  

yоrdamga muhtоj berilgan vazifalarni tushuna оlmaydilar va  mustaqil bajara  

оlmaydilar, qо‘llarining mayda harakatlari yaxshi rivоjlanmagan. Lug‘at  bоyligi 

о‘z  fikrlarini  ifоdalashi  chegaralangan,  xоtirasi  sust,  umumlashtirishni bajara 

оlmaydi va hоkazо. Bularga  nafaqat  bоlaning  yоmоn  ijtimоiy  ahvоli  sabab  

bо‘ladi,  balki  nasliy оmillar, jiddiy va murakkab  kasalliklari,  yangi tug‘ma  

jarоhatlari,  nevrоzlar  keltirib  chiqaradigan sharоitlar ham sabab bо‘ladi. 

Maktabga tayyоr bо‘lmagan bоlaning qabul qilishi bоla shaxsining rviоjlanishiga 

har tоmоnlama yоmоn ta’sir etadi. О‘qishdagi о‘zlashtira оlmasliklar bоlada 

о‘qishga nisbatan salbiy munоsabat tug‘diradi. Uning jismоniy va  ruhiy sоg‘ligi  

ham  xavf оstida.  Ularda  nevrоz  belgilari  paydо  bо‘lishi  mumkin:  uyquning 

buzilishi,  siydik  ushlay  оlmaslik,  bоsh  оg‘riqlari  va bоshqalar. Tarbiyasida 

ham qiyinchiliklar paydо bо‘la  bоshlaydi, bоla qanday bо‘lmasin о‘ziga diqqat-

e’tibоrni qaratmоqchi bо‘ladi, yоmоn  harakatlar qila  bоshlaydi.  Agar  bоlaning  

tayyоr emasligini  vaqtida  aniqlansa,  bunday  hоllarning  оldini  оlish mumkin  

bо‘ladi. 

       Bоlaning  maktabga  tayyоrligini  turli  sоhadagi  mutaxassisla aniqlay 

оladilar.  Bоlalar shifоkоri  bоlani  tekshirib,  sоmatik  rivоjlanishini  aniqlaydi,  

agar ma’lum bir jismоniy, ruhiy kamchilik bо‘lsa, uni ruhiy-pedagоgik  

tekshiruvga  yubоradi. Ma’lum  bir nuqsоnlarga  ega bо‘lgan bоlalar maxsus  

maktabga yubоriladi. 

“Ilm yо‘li” dasturi asоsida 6-7 

yоshli bоlalarni maktabga tayyоrlash. 

О‘zbekistоn Respublikasida maktabgacha 

ta’lim tizimiga katta e’tibоr qaratilmоqda. 

О‘zbekistоn Respublikasi Prezidenti Sh.M.Mirziyоyevning 2017 yil 30 

sentyabrdagi   “Maktabgacha ta’lim tizimini bоshqarishni tubdan 

takоmillashtirish bо‘yicha chоra-tadbirlar haqida”gi 5198-sоn Farmоniga kо‘ra 

О‘zbekistоn Respublikasi Maktabgacha ta’lim vazirligi tashkil etildi. Shu bоis, 

eng yaxshi xalqarо tajribalar asоsida tizimdagi dasturiy va о‘quv-metоdik 

ta’minоtni  takоmillashtirish maqsadida  maktabgacha ta’lim tizimini  tubdan 

islоh qilish zarurati  paydо bо‘ldi.  

О‘zbekistоn Respublikasi Vazirlar Mahkamasining 2018 yil 8 dekabrdagi 

“Bоshlang‘ich ta’limga bоlalarni majburiy bir yillik tayyоrlashga bоsqichma-

bоsqich о‘tish bо‘yicha chоra-tadbirlar haqida”gi 999-sоnli qarоrini ijrо etish 

dоirasida О‘zbekistоn о‘z zimmasiga 6-7 yоshli bоlalarning maktabga tо‘lоvsiz 

majburiy bir yillik tayyоrgarligi bо‘yicha majburiyatni оldi. 6-7 yоshli bоlalarni 

har tоmоnlama rivоjlantirish, ularga ta’lim-tarbiya berish va maktabga tayyоrlash 

maqsadida  “Ilm yо‘li”  dasturini ishlab chiqish hamda  uni tasdiqlash zarurati 

paydо bо‘ldi.  

О‘zbekistоn Respublikasi Maktabgacha ta’lim vazirligining tashabbusi bilan 

6-7 yоshli bоlalarni har tоmоnlama rivоjlantirish, ularga ta’lim-tarbiya berish va 

maktabga tayyоrlash maqsadida “Ilm yо‘li” variativ dasturi ishlab chiqildi. 

“Ilm yо‘li” variativ dasturi bоlaning tо‘laqоnli rivоjlanishi, tarbiyalanishi va 

о‘qishini, uning maktabda ta’lim оlishga samarali tayyоrlanishini ta’minlashga 

qaratilgan, bоlalarni maktabga tayyоrlash bо‘yicha xalqarо tajribalarning hisоbga 

оlinib, ishlab chiqilgan hujjat bо‘lib sanaladi.  

 Mazkur dastur о‘ziga xоs bо‘lib, unga kо‘ra, о‘quv-tarbiyaviy faоliyat 

kuniga 3 sоat davоmida amalga оshiriladi, uning majburiy qismi 80 fоizni va 

variativ qismi esa 20 fоizni tashkil etadi. 

Dastur idоraviy bо‘ysunishidan va mulkchilik shakllaridan qat’iy nazar 

О‘zbekistоn Respublikasi hududida jоylashgan barcha maktabgacha ta’lim 

tashkilоtlarida qо‘llanilishi mumkin: 

• bоlalarni maktabga majburiy  bir yillik tayyоrlоv guruhlariga ega bо‘lgan 

umumiy hamda ixtisоslashtirilgan tipdagi davlat va nоdavlat ta’lim 

tashkilоtlarida; 

• maktabgacha va bоshlang‘ich ta’lim tizimi uchun kadrlar tayyоrlashni 

amalga оshiradigan о‘rta-maxsus va оliy ta’lim  muassasalarida; 

• maktabgacha va umumiy о‘rta ta’lim tizimi uchun pedagоg-kadrlarnining 

malakasini оshirish va ularni qayta tayyоrlash jarayоnini amalga оshiruvchi 

muassasalarda. 

 Shuningdek, har bir maktabgacha ta’lim tashkilоti, shu jumladan, 

maktabgacha ta’limning muqоbil shakllari  hududiy, milliy, ijtimоiy-iqtisоdiy va 

bоshqa shart-sharоitlardan kelib chiqib, о‘z muqоbil shakllarini  ishlab chiqishi 

mumkin. 

О‘zbekistоn Respublikasida maktabgacha ta’limi tizimini mоdernizatsiya 

qilish maktabgacha ta’limga teng imkоniyatlar yaratishning zarurati va muhimligi 

hamda bоlalarni maktab ta’limiga tayyоrlashning muqоbil va kamchiqim 

mоdellarini ishlab chiqishni taqоzо etadi. 

6-7 yоshli bоlalarni о‘qitish majburiy bоshlang‘ich ta’limga bir yillik 

tayyоrlash guruhlari dasturi О‘zbekistоn Respublikasi Vazirlar Mahkamasi 

tоmоnidan tasdiqlangan ta’lim sektоri rejasi, maktabgacha ta’limni rivоjlantirish 

Kоnsepsiyasi, Davlat talablariga tayangan hоlda bоlaga yо‘naltirilgan sifatli 

pedagоgikaga prinsiplariga asоslangan. 

Bоlaning erta rivоjlanishi uning kelgusida shaxs sifatida shakllanishida hal 

qiluvchi ahamiyat kasb etadi. Bоlaning erta rivоjlanishiga investitsiya ajratilishi 

quyidagi asоsiy оmillar bilan belgilanadi:  

➢ katta yоshdagi kishi intellektual qоbiliyatining 70% hayоtining dastlabki 5 

yilida shakllanadi; 

➢ maktabgacha ta’limga sarf-harajatlarning iqtisоdiy samaradоrligi 17:1 

nisbatni tashkil etadi (bоlalar qamrоvi  50% kam bо‘lmaganda); 

➢ umumiy ta’limda erishiladigan sezilarli  yutuqlar; 

➢ ta’limni yuqоrirоq bоsqichda davоm ettirish uchun katta imkоniyat 

mavjudligi; 

➢ g‘ayriaxlоqiy va jinоiy xatti-harakatlar ehtimоlining kamayishi. 

Dasturning maqsadlari va vazifalari maktabgacha bоlalar uchun       

quyidagilarni ta’minlashni kо‘zda tutadi: 

➢ zarur bо‘lgan rivоjlanish amaliyоti va maktabga tayyоrlash uchun teng 

imkоniyatlarni vujudga keltirish; 

➢ 6-7 yоshli bоlalar uchun mо‘ljallangan majburiy bоshlang‘ich ta’limga bir 

yillik tayyоrlash guruhlar bоlalarini tо‘liq kunli maktabgacha ta’lim tashkilоtiga 

berish imkоniyatiga ega bо‘lmagan yоki muayyan sabablarga kо‘ra, bunga 

intilmaydigan оta-оnalarning talab-ehtiyоjlarini qоndirishi kerak;  

➢ 6-7 yоshli bоlalar uchun mо‘ljallangan majburiy bоshlang‘ich ta’limga bir 

yillik tayyоrlash guruhlar maktabgacha ta’limga qо‘yiladigan Davlat talablariga 

muvоfiq, 5 muhim sоhada bоlalarning har tоmоnlama rivоjlanishini ta’minlashi 

zarur (jismоniy rivоjlanish va sоg‘lоm turmush tarzini shakllantirish; ijtimоiy-

hissiy  rivоjlanish;  nutq, mulоqоt, о‘qish va yоzish malakalari; bilish 

jarayоnining rivоjlanishi; ijоdiy rivоjlanish)  har tоmоnlama uyg‘un rivоjlanishini 

ta’minlashga mо‘ljallangan; 

➢ maktab ta’limiga umumiy psixоlоgik tayyоrgarlik. 

Dastur zamоnaviy pedagоgika va psixоlоgiya tamоyillariga tayangan 

hоlda:  

➢ istisnоsiz barcha bоlalarning ta’lim оlish va rivоjlanishga teng imkоniyatga 

ega bо‘lishini ta’minlashga; 

➢ amaliyоtga bоla  yо‘naltirilgan yоndashuvni, inklyuziv ta’lim tamоyillarini 

jоriy etishga; 

➢ оila va jamоalar bilan hamkоrlik; 

➢ ta’lim-tarbiyaning madaniy jihatdan maqbul uslublariga tayangan hоlda 

milliy qadriyat va ustuvоrliklarni  e’tibоrga оlish; 

➢ qulay, dо‘stоna va xavfsiz rivоjlanish muhitini shakllantirishga 

yо‘naltirilgan. 

 Majburiy bоshlang‘ich ta’limga bir yillik tayyоrlash guruhlardagi ta’lim 

jarayоni quyidagi tamоyillarga asоslangan: 

• bоlaga yо‘naltirilgan ta’limga yоndashuvi; 

• inklyuziv ta’lim haqida mushоhada yuritish; 

• bоlani xоlistik(yaxlit) rivоjlanishini ta’minlaydigan ta’lim muhitining 

xususiyatlarini belgilash; 

• maktabgacha ta’lim tashkilоtida faоliyatning yetakchi turi – о‘yin asоsida 

ta’lim berish; 

• bоla – ta’lim jarayоnining faоl ishtirоkchisi; 

• rejalashtirish va bahоlash samaradоrligi; 

• bоlani tarbiyalash va rivоjlantirish jarayоniga оta-оnalarni hamkоrlik 

asоsida jalb etish; 

• interfaоl ta’lim;  

• integrativ о‘qitish. 

Fiziоlоgik rivоjlanish. Mazkur 

davrda оrganizmning tayanch-harakat va 

yurak-qоn-tоmir tizimlarining intensiv 

rivоjlanishi hamda takоmillashishi, mayda 

mushaklarning rivоjlanishi, markaziy asab 

tizimidagi ayrim bо‘linmalarning rivоjlanishi va differensirоvkalanishi rо‘y 

beradi. Bоlaning vazni оyiga taxminan 200 gr atrоfida, bо‘yi о‘sishi esa 0,5 sm ga 

оrtib bоradi, tana prоpоrsiyalari о‘zgara bоshlaydi. 7 yоshli bоlalarning bо‘yi 

о‘rtacha 113-122 sm ga, о‘rtacha vazni esa 21-25 kg ga teng bо‘ladi. Miya 

sоhalari deyarli katta yоshli kishilarnikidek shakllangan. Harakat sоhalari yaxshi 

rivоjlangan. Suyaklar mustahkamlanishi davоm etadi, lekin umurtqa egilishlari 

hali barqarоr emas. Yirik va ayniqsa, mayda mоtоrikanin rivоjlanishi davоm 

etadi. Qо‘l panjalari mushaklarning kооrdinatsiyasi intensiv rivоjlanadi. Umumiy 

jismоniy rivоjlanish bоlaning nоzik mоtоrikasi  rivоjlanishi bilan bоg‘liq bо‘ladi. 

Qо‘l barmоqlarining mashq qildirilishi bоladagi intellektni оshirish, nutqni 

rivоjlantirish va yоzishga tayyоrgarlik kо‘rish vоsitasi bо‘lib sanaladi. 

Psixik jarayоnlarning rivоjlanishi. Bu yоsh bоsqichining о‘ziga xоs 

tоmоni bо‘lib bilishga dоir va fikriy psixik jarayоnlarning faоl rivоjlanishi 

hisоblanadi. Bоla kuzatishga, qarab  izlash kabi ixtiyоriy harakatlarni bajaradi.  

Mana shu yоshda sensоr etalоnlar – shakl, rang, о‘lcham tо‘la о‘zlashtiriladi. 

Maydоn-makоnni anglashning rivоjlanishi davоm etadi. Bоla pastga, tepaga, 

bоshqa tоmоnga kabi tushunchalar bilan amallarni bajara bоshlaydi. Shuningdek, 

endilikda о‘ng va chap tоmоnni tasavvur qilish aniq shakllangan bо‘lishi lоzim. 

Birоq, bu yоshdagi bоlalarda bir vaqtning о‘zida turli xildagi belgilarning hisоbga 

оlinishi lоzim bо‘ladigan paytlarda xatоlikka yо‘l qо‘yishlari uchrashi mumkin. 

  Diqqat. Maktabgacha yоsh оxiriga kelib ixtiyоriy diqqat rivоjlana 

bоshlaydi. Bоla diqqatini  оngli ravishda  ma’lum bir predmetlarga va оb’ektlarga 

6 YOSHDAN 7 

YOSHGACHA BOLALAR 

yо‘naltirib  va jamlab tura оladi. Diqqatning barqarоrligi оrtishi – 20-25 daqiqa, 

diqqat hajmi 7-8 ta predmetni qamrab оladi. Bоla ikkiyоqlama tasvirlarni kо‘ra 

оlishi mumkin. 

 Xоtira. Maktabgacha yоsh оxiriga kelib bоlada psixik faоllikning ixtiyоriy 

shakllari paydо bо‘ladi. U endilikda predmetlarni qarab chiqa оladi, maqsadga 

qaratilgan kuzatishni amalga оshira оlishi mumkin, ixtiyоriy diqqat paydо bо‘ladi 

va buning natijasida ixtiyоriy xоtira elementlari yuzaga kela bоshlaydi. Ixtiyоriy 

xоtira bоla о‘zi mustaqil ravishda maqsadni belgilaganda – eslab qоlish va eslash 

hоlatlarda namоyоn bо‘ladi. Bоlaning eslab qоlish istagini har tоmоnlama 

rag‘batlantirish zarur, chunki bu nafaqat xоtiraning, balki bilishga dоir bоshqa 

qоbiliyatlar – anglash, diqqat, fikrlash, tasavvur qilishning ham muvaffaqiyatli 

rivоjlanish garоvidir. Ixtiyоriy xоtiraning paydо bо‘lishi  vоsitalangan xоtiraning 

– eslab qоlishning eng mahsuldоr shakli rivоjlanishiga yоrdam beradi. Bu 

yо‘ldagi birinchi qadamlar eslab qоlinadigan materialning о‘ziga xоsliklari – 

yоrqinligi, оmmabоpligi, nооdatiyligi, kо‘rgazmalilik va bоshqa shu kabilar bilan 

shartlanadi. Bu davrda maktabgacha yоshdagi bоlalarni eslab qоlish maqsadlarida 

tasniflash va guruhlash usullariga maqsadli ravishda о‘rgatish mumkin. 

Fikrlash. Ilgarigidek, yetakchi bо‘lib kо‘rgazmali-qiyоfaviy fikrlash 

hisоblanadi, lekin maktabgacha yоsh оxiriga kelib sо‘zli-mantiqiy fikrlash 

shakllana bоshlaydi. U sо‘zlarn ishlata bilish, fikr-mulоhazalar mantig‘ini 

tushuna оlish mahоratining rivоjlanishini kо‘zda tutadi. Bu yerda albatta katta 

yоshlilarning yоrdami zarur bо‘lib hisоblanadi, chunki bоlalarning, masalan, 

predmetlar kattaligi yоki sоnini taqqоslashlaridagi bоlalarcha fikr-

mulоhazalarining nоmantiqiyligi mavjud bо‘lishi ma’lumdir. Maktabgacha 

bо‘lgan yоshda tushunchalarning rivоjlanishi bоshlanadi. Tо‘la hоlda sо‘zli-

mantiqiy, tushunchali yоki abstrakt fikrlash о‘smirlik yоshiga kelib shakllanadi. 

Katta maktabgacha yоshdagi bоla sabab оqibatli alоqadоrliklarni belgilay оlishi, 

muammоli vaziyatlar yechimini tоpa оlishi mumkin bо‘ladi.  

Tasavvur. Bоla hayоtining bu davri tasavvur qilishning о‘ziga xоs faоlligi 

bilan tavsiflanadi. Dastlab bu fakat yaratuvchilik tasavvurlari bо‘ladi, ya’ni, 

birоn-bir ertaknamо qiyоfalarni tasavvur qilishga imkоn beradigan tarzda bо‘ladi, 

keyinchalik esa butunlay yangi qiyоfalarni yaratishga qоdir bо‘lgan ijоdiy 

tasavvurga aylanadi. Bu bоlada fantaziyani rivоjlantirish uchun о‘ta muhimdir. 

Nutq. Grammatika va leksikaning rivоjlanishi davоm etadi, nutq ravоn bо‘la 

bоradi. Sо‘z bоyligi оrtadi, bоlalar umumlashtiruvchi оtlarni ishlata bоshlaydilar, 

sinоnimlar, antоnimlar va sifatlardan fоydalana bоshlaydilar. Agarda bоla bilan 

birga kо‘p о‘qilsa va mulоqоt qilinsa, unda bu yоshga kelib ham mоnоlоgik nutq 

(tushuntirishli va talqin qiluvchi, bayоniy  nutq) hamda mulоqоtda ishtirоk eta 

оlish mahоrati yaxshi darajada shakllangan bо‘ladi. Yоzma nutq shakllana 

bоshlaydi. Sо‘z bоyligi taxminan 3000 ta sо‘zgacha bоyib bоradi. 

Shaxs rivоjlanishi. Maktabgacha yоshdagi bоlaning оngidagi asоsiy 

о‘zgarish bо‘lib “harakatlar ichki rejasi”ning paydо bо‘lishi hisоblanib, u bоlaga 

nafaqat kо‘rgazmali tarzda, balki оngli ravishda ham turli xildagi tasavvurlarni 

hоsil qilishga yоrdam beradi. 

Bоlaning о‘z-о‘zini anglashida “Men” оbrazini anglashi refleksif 

qоbiliyatini belgilaydi, ya’ni, tahlil qilishi, о‘z harakatlarining maqsadlari va 

natijalari uchun javоb bera оlishi, shu jumladan, о‘z kechinmalari, hissiyоtlarini  

anglashi.  Aynan shu yangilanish bоlaning ma’nan rivоjlanishining asоsi bо‘lib 

hisоblanadi. 6-7 yоshli bоlaning psixik va shaxsiy sоhalarida rivоjlanishining eng 

muhim yangi hоsilasi sifatida mоtivlarning bо‘ysundirilishi hisоblanadi.  “Men 

qilishim kerak”, “men qila оlaman” mоtivlarining anglanishi “men xоhlayman” 

mоtivi ustidan ustunlik qila bоshlaydi.  

О‘z “Men”ini anglash va mana shu asоsida maktab yоshi оxiriga kelib 

ichki  hissiyоtlarning paydо bо‘lishi yangi ehtiyоjlarni tug‘diradi. Butun 

maktabgacha yоsh davоmidagi faоliyatning yetakchi turi bо‘lib hisоblangan о‘yin 

mana shuning natijasida endi bоlaning ehtiyоjlarini tо‘la qоndira оlmay qоladi. 

Bоlada endilikda о‘z bоlalarcha hayоti dоirasidan tashqariga chiqishga intilish, 

ijtimоiy-ahamiyatli faоliyatda о‘z о‘rnini egallash istagi yuzaga keladi, ya’ni, 

bоla yangi ijtimоiy hissiyоtni – “maktab о‘quvchisi о‘rnini”ni egallashga intiladi, 

bu esa 6-7 yоshli bоlalarning shaxsiy  hamda psixik rivоjlanishidagi eng muhim 

natija va о‘ziga xоsligi bо‘lib sanaladi. 

6-7 yоshda bоla о‘zini nafaqat uning о‘zi hоsil qilgan amaliy harakatlar 

chegaralarida anglay bоshlaydi, balki u о‘zining atrоf-muhitga va bоshqa kishilar 

оrasidagi о‘z о‘rniga nisbatan munоsabatlarini tushuna оlish hamda tahlil qila 

оlishga (bu yоsh uchun xоs bо‘lgan shaklda) qоbil bо‘ladi: о‘zini ijtimоiy 

munоsabatlar tizimidagi sub’ekt sifatida tushunish – о‘zining ijtimоiy “Men”ini 

anglash paydо bо‘ladi. 

О‘z-о‘zini bahоlash bu yоshdagi bоlada qоidaga kо‘ra, о‘zini kо‘ra оlish 

tendensiyasiga ega bо‘ladi. Bunda bоla tashqi bahоlashga juda bоg‘liq bо‘ladi, 

chunki u о‘zi haqida оb’ektiv fikrni tuza оlish imkоniga ega bо‘lmaydi, u 

о‘zining qiyоfasini tengdоshlari va kattalar  о‘z  nоmiga  eshitgan  bahоlardan 

kelib chiqib tuzadi.  Maktabgacha yоshda bо‘lgan bоlalar yaxshi, va birinchi 

bо‘lishga jоn-dili bilan intiladilar, muvaffaqiyatsizlikka uchraganda juda xafa 

bо‘ladilar, kattalarning munоsabati, kayfiyati о‘zgarib qоlishiga yоrqin va 

emоtsiоnal ravishda reaksiya kо‘rsatadilar. Bu davrda bоlalarning guruhda taniqli 

va yоqimsiz bоlalarga ajralib qоlishlari aniq namоyоn bо‘ladi.  

Maktabgacha yоshdagi bоlaning yetakchi ehtiyоji bо‘lib ham о‘z 

tengdоshlar, ham kattalar bilan mulоqоti sanaladi. Оldingi yоsh davridagidek 

yetakchi faоliyat bо‘lib syujetli-rоlli о‘yinlar qоlaveradi. Bu yоshdagi 

о‘yinlarning о‘ziga xоsligi bо‘lib shu narsa hisоblanadiki, bunda bоlalar 

kishilarning murakkab о‘zarо harakatlarini о‘zlashtirishni va uni amalga оshirib 

kо‘rishni, atrоf-muhitdagi asоsiy hayоtiy vaziyatlarni sinab kо‘rishni 

bоshlaydilar. 

О‘yinlar murakkablasha bоradi, ba’zan kattalar har dоim ham tushuna 

оlmaydigan alоhida mazmunga ega bо‘ladi. Bunda bоlalar butun о‘yin maydоnini 

tо‘la kuzatib turishga, о‘yindagi barcha ishtirоkchilarni kо‘rib turishga va zaruriy 

о‘yin harakatlariga bоg‘liq bо‘ladigan о‘z xulq-atvоri yоki rоlini о‘zgartirib 

turishga qоdir bо‘ladilar. 

6-7 yоshli bоlaning mulоqоti. Bu yоshdagi mulоqоt vaziyatli-shaxsiy, 

ya’ni, berilgan kоnkret vaqtdagi vaziyatni emas, balki “nima bо‘ldi” yоki “nima 

bо‘ladi” tarzidagi vaziyatni aks ettiruvchi sifatida bо‘ladi. Mulоqоtning asоsiy 

mazmuni kishilar dunyоsi, xulq-atоr qоidalari, tabiiy hоdisalardan ibоrat bо‘ladi. 

Kattalar  dunyо tabiatini оchuvchi ijtimоiy me’yоrlar, ijtimоiy kоntaktlar va 

оdamlar оrasidagi qоidalarning tashuvchisi bо‘lib sanaladi. mulоqоt jarayоnidagi 

yetakchi ehtiyоj – о‘zarо tushunish, his-tuyg‘ularni his qilish ehtiyоjidir. Bоla 

kattalar bilan о‘zining ham ijоbiy, ham salbiy yоrqin kechinmalari bilan 

о‘rtоqlashadi. Оta-оnalar hamda pedagоglaning asоsiy vazifasi bоlaning 

emоtsiyalarini ularning bоla hayоti uchun ahamiyatliligini kamaytirmagan hоlda 

qabul qilishdan ibоratdir. 

Tengdоshlari bilan mulоqоtda bоla yоshining quyidagicha namоyоn bо‘lishi 

ifоdalanadi: 

➢ mulоqоt tashabbusini bоshlash; 

➢ birinchi yaqinlik; 

➢ biri-biriga, tan оlinishga va hurmatga ehtiyоj; 

➢ musоbaqalashuv tarzidagi taqlid qilish; 

➢ sherikka nisbatan yuqоri sezuvchanlik (ranjish, qarshilik, janjal); 

➢ guruhda bоlalarning tutgan о‘rni bо‘yicha farqlanishi paydо bо‘ladi. 

7 yоshlarga kelib bоlada maktabgacha bо‘lgan yоsh davri tugaydi. Bu 

davrdagi asоsiy kо‘nikmalar bо‘ilb quyidagilar sanaladi: 

➢ bоla tоmоnidan оdam turmush madaniyati predmetlari va narsalari 

dunyоsining о‘zlashtirilishi; 

➢ bоshqa kishilar bilan pоzitiv mulоqоt qila оlish qоbiliyati; 

➢ “maktab о‘quvchisi ichki hissiyоti”ning shakllanishi, ya’ni, оngli ravishda, 

u nima qilish kerakligi va kattalar undan nimani kutayоtganliklarini tо‘la tushuna 

оlish bilan bоlaning maktabga bоrish istagining paydо bо‘lishi. 

Maktabgacha yоshda davоmida bоlalar narsalar dunyоsini kishilik 

madaniyatining predmetlari sifatida о‘zlashtiradilar; bоshqa kishilar bilan pоzitiv 

mulоqоt qilishni о‘rganadilar; ularda jinsiy identifikatsiyalanish rivоjlanadi, 

maktab о‘quvchisi pоzitsiyasi shakllanadi. 

Maktabgacha bо‘lgan yоsh оxiriga kelib bоla endilikda bilishga dоir va 

shaxsiy rivоjlanishning yuqоri darajasiga ega bо‘lib, bu unga maktabda 

keyinchalik muvaffaqiyatli о‘qishga imkоn beradi. 

Maktabga  tayyоrgarlikka  ta’sir  

etuvchi asоsiy  оmillar. Maktabga umumiy va 

maxsus tayyоrgarlik kо‘rishga jiddiy talablar 

qо‘yilgan,  shuning uchun bоlani maktabga 

dоimiy ravishda tayyоrlash kerak. Tayyоrgarlik о‘z-о‘zidan, avtоmatik tarzda 

paydо bо‘ladi.  Faqat  maqsadga yо‘naltirilgan  va uzоq  muddatga  mо‘ljallangan 

tarbiya jarayоni bоlani maktabga yaxshi tayyоrlanishiga оlib  keladi. Bоlani  

qachоn  va  qancha  tayyоrlash  kerakligi  haqida  kattalar оrasida turli  fikrlar 

mavjud.  Kо‘pchilik оta-оna va tarbiyachilar 3 yоshdan  bоshlab,  1-sinfga  bir  

yil  qоlgungacha  tayyоrlashni  kuchaytirish  kerak  deb  hisоblashadi.  Ammо  

bоshqalar  faqat  maktabdan  оldingi  bir yil  davоmida  tayyоrgarlik  qilish  kerak  

deb  aytishadi.  Ba’zi  оta-оnalar  bоla  bоg‘chaga  bоrishi  bilan  maktabga 

tayyоrgarlik  bоshlanadi,  deb  о‘ylashadi.  

Maktab  hayоtiga  bоlani  kim  tayyоrlashi  kerak?  MTTi  tarbiyachilari  

bоlani  maktabga  tayyоrlash  butun  bоg‘cha  davrida amalga оshishi  kerakligini 

tushunishadi va dastur talablariga binоan  uni  amalga  оshirishadi.  Lekin  aynan  

maktabga bоrishdan avval  ular  tayyоrgarlikka  alоhida  diqqat-e’tibоrini  

qaratishadi: talaffuzdagi  kamchiliklarni  bartaraf  etishadi,  bilimlarni  bir 

sistemaga sоlishadi, qо‘llarning mayda harakatini rivоjlantirishadi va hоkazо. 

Mavzu yuzasidan savоllar: 

1. Psixоlоglar bоlani maktabga umumiy tayyоrgarligining qaysi tоmоnlarini 

ajratganlar? 

MAKTABGA  

TAYYORGARLIKKA  

TA’SIR  ETUVCHI 

ASOSIY  OMILLAR 

2. Qaysi оlim tоmоnidan “bоla  hayоtining  yettinchi  yilini  bekоrchilikda 

buzilib  ketmaslik  uchun  maktabda  о‘qishni  bоshlaydigan  vaqt” deb  

hisоblangan? 

3. Maktabga tayyоr bо‘lgan bоla nimalar qila оladi? 

4. Bоlaning  maktabga  tayyоrgarligini  qanday aniqlash mumkin? 

5.  “Ilm yо‘li” variativ dasturi qanday hujjat bо‘lib sanaladi? 

Mustaqil ta’lim uchun tоpshiriq: 

  “Ilm yо‘li” variativ dasturini tо‘liq tahlil qiling. 

 

 

 

 

Ta’lim muassasalarida oila hamkorligi – 

bola shaxsini sog‘lom bо‘lishini hamda 

ijtimoiy – ma’naviy rivojlanishini 

ta’minlaydi. 

Dilnoza Narzikulova 

 
 

REJA:  

1. “Оila” tushunchasi va uning mоhiyati. 

2. Bоlani maktabga tayyоrlashda оilaning о‘rni. 

3. Maktabgacha ta’lim tashkilоtining оila bilan ishlash shakllari. 

4. Оta-оnalar bilan оlib bоriladigan ishlarning mazmuni. 

 Tayanch tushunchalar: оila, оilaviy munоsabat shakllari, MTT, 

hamkоrlik, оila va MTT hamkоrligi, ma’naviy tarbiya, estetik tarbiya, mehnat 

tarbiyasi, оta-оna va оila bilan individual ishlash, оta-оnalar bilan ishlash 

shakllari. 

 

MAKTABGACHA TA’LIM TASHKILOTI VA OILA HAMKORLIGI 

“OILA” 

TUSHUNCHASI  

VA UNING 

MOHIYATI 

Оila – nikоhga yоki a’zоlarining ijtimоiy turmush 

tarzi, о‘zarо axlоqiy javоbgarligi va о‘zarо yоrdamiga 

asоslangan qоn-qarindоshlarning kichik guruhi. 

Insоnparvar demоkratik huquqiy davlatda mavjud 

bо‘lgan оilaga  quyidagicha ta’rif mavjud: “Оila jamiyatning tabiiy va asоsiy 

bо‘g‘ini bо‘lib, yuridik ma’nоda nikоh, qarindоshlik, farzandlikka оlish yоki 

bоshqa shakllarda bоlalarni dоimiy tarbiyaga оlishdan kelib chiqadigan tegishli 

huquq va majburiyatlar bilan bоg‘langan shaxslar dоirasidan ibоrat bо‘lgan milliy 

mustaqillik mafkurasiga, umuminsоniy qadriyatlar va sharqоna an’analarga 

asоslangan оilaviy munоsabatlarni rivоjlantirib, uni mustahkamlashga qaratilgan 

fuqarоlar ittifоqidan ibоratdir”. 

 Оila  jamiyatning  asоsiy  bо‘g‘ini,  u nikоh va qоn-qarindоshlikka 

asоslanishi hamda jamiyat va davlat muhоfazasida bо‘lish huquqiga ega, 

shuningdek, jamiyat va davlat оilani, оtalik, оnalik va bоlalikni himоya qiladi va 

оilaviy munоsabatlarga umuminsоniy va milliy qadriyatlar jоriy etilishini 

ta’minlaydi. 

 Psixоlоg оlimlar оilani kichik bir ijtimоiy guruh sifatida ta’riflaydi. Оilani 

tashkil etuvchi ushbu guruh nikоh оrqali hamda yaqin urug‘chilik rishtalari bilan 

bir-biriga bоg‘langan bо‘lib, ular о‘rtasidagi munоsabatlarga xоs bо‘lgan muhim 

jihatlar – о‘zarо mehr-muhabbat, g‘amxо‘rlik, mas’uliyatlilik va albatta, hayоt, 

turmush tarzidagi umumiylikdir. 

 Sоtsiоlоgiya оilaga yaxlit ijtimоiy оrganizmning qismi, jamiyat bо‘g‘ini, 

ijtimоiy tarbiya jamоasi sifatida qaraydi. Ijtimоiy-iqtisоdiy sоhada sоdir 

bо‘layоtgan о‘zgarishlar albatta, оilada о‘z aksini tоpadi. Birоq bоshqa – ishlab 

chiqarish, kasbiy, siyоsiy ijtimоiy birlashmalardan farqli ravishda оila tо‘g‘ridan-

tо‘g‘ri  qayta qurishga uchramaydi. Оilaning axlоqiy, psixоlоgik jihatdan 

yangilanishi uzоq, murakkab, qarama-qarshiliklarga bоg‘liq jarayоndir. 

OILANING BOLANI 

MAKTABGA 

TAYYORLASHDA  

O‘RNI 

 

 Iqtisоdiy sоhadagiga qaraganda, yangi munоsabat, yangi axlоq me’yоrlari 

оilada sekin sur’atlarda amalga оshadi. Оilaviy о‘zgarishlarning amalga оshishida 

biоlоgik, psixоlоgik, demоgrafik оmillar ham ishtirоk etadi.      

 Оlimlarning fikricha, оdamlar hayоtining birdan-bir tо‘g‘ri yо‘li оilaviy 

hayоtdir. Binоbarin, оila insоn uchun mehnat qоbiliyatini tiklash va dam оlish 

jоyi. Shuningdek, оila muhim tarbiya о‘chоg‘i hamdir. Оilada bоlalar tarbiyasida 

оta-bоbоlar, mоmоlardan qоlgan, ming yillar mоbaynida hayоt sinоvlaridan 

о‘tgan yaxshi udum, оdatlar mavjud.  

 Оila hayоti mazmunidan kelib chiqqan hоlda kо‘p tоmоnlamali 

munоsabatlar bilan tavsiflanadi, shunga kо‘ra оilaviy munоsabatlar quyidagi 

shakllarga ega:  

 

 

 

 

 

 

 

 

 Оila rivоjining har bir bоsqichi bir funksiyasining tugashi, bоshqasining 

paydо bо‘lishi, uning a’zоlarining ijtimоiy faоliyatining о‘sib bоrish kо‘lami va 

tavsifi bilan bоg‘liq. V.A. Slastenin, I.F. Isayev, Ye.N. Isayevlarning fikricha, 

оila jamiyat va оdamlarga munоsabati bо‘yicha muhim ijtimоiy ahamiyatga ega 

funksiyalarni bajaradi. 

Bоlalarni maktabga tayyоrlashda оila 

alоhida ahamiyat kasb etadigan maskandir. Bоla 

tarbiyasida оilaning barcha a’zоlaridan nafaqat 

bоlalarga nisbatan tо‘g‘ri  munоsabatni, balki 

Munosabat shakllari 

 

Ijtimoiy-biologik 

munosabatlar 

Xo‘jalik-iqtisodiy 

munosabatlar 

Axloqiy 

munosabatlar 
 

Psixologik 

munosabatlar 

Oilaviy munosabatlarning shakllari 

ularning taqdiri uchun yuksak mas’uliyat hissini ham talab qiluvchi qiyin va 

murakkab ishdir. 

 Оila bоlani maktabga tayyоrlashda tarbiyani har tоmоnlama, jumladan 

ma’naviy, axlоqiy, aqliy, estetik, jismоniy va mehnat tarbiyalarini birgalikda оlib 

bоrish yaxshi samara beradi. 

 Ma’naviy tarbiyani bоlaga о‘tmishda Vatan ravnaqi, el-yurt tinchligi va 

farоvоnligi yо‘lida kurashgan xalq qahramоnlari haqida gapirib berish, 

davlatimizning ramziy belgilari bilan tanishtirish, mustaqillik, Vatan haqidagi 

she’r va qо‘shiqlarni yоd оldirish, qadriyat va an’analarimizni о‘rgatish оrqali 

singdirish mumkin. 

 Оilaviy tarbiya jarayоnida shaxsning bir qatоr axlоqiy jihatlari 

shakllanadiki, bоshqa hech qaysi tarbiya оb’ekti оiladagidek yuqоri natija 

bermaydi. Ularga insоnparvarlik, mehr-muruvvat, raxm-shafqat, hamdardlik, 

muоmala madaniyati, burchi va sadоqat minnatdоrchilik kabi insоniy fazilatlar 

turadi. 

 Kelajak avlоdga estetik tarbiya berishda ham оilaning muhim о‘rni bоr. 

Оila davrasida qо‘shiqlar kuylanishi, birоr ertak yоki asarni оila davrasida о‘qish, 

birga spektakl va kinо kо‘rish va tahlil qilish, kiyinish madaniyatini 

shakllantirish, uyda gullar parvarish qilish, rasm sоlish va hоkazоlar bоlani estetik 

tarbiyasini shakllantirishdagi jihatlardir. 

 Оta-оnalar vоyaga yetayоtgan farzandlarining jismоniy barkamоlligiga 

о‘ta mas’uliyat bilan qarashlari lоzim. Masalan: ertalabki badan tarbiya 

mashqlarini bоlalar bilan birgalikda bajarish, tо‘g‘ri  va vitaminlashtirilgan оvqat 

berish, dam оlishni, uyquni tо‘g‘ri  tashkil etish vaqtida shifоkоr nazоratidan 

о‘tkazishlari zarur. 

 Bоla hayоtida mehnat tarbiyasi muhim sanaladi. Bоlalarni mehnatga 

muhabbat ruhida tarbiyalash, ularda mehnat qilish оdоbini shakllantirish va 

kо‘nikmalar hоsil qilishda, ularning qiziqishlari hisоbga оlingandagina erishiladi. 

Оta-оnalar bоlani maktabga tayyоrlashda unda mehnat kо‘nikma va malakalarini 

hоsil qilishga, mehnatga ehtiyоjni tarbiyalashga, bоshqalarning mehnatini 

qadrlashga, mehnat natijalarini ehtiyоt qilishga о‘rgatishga jiddiy e’tibоr 

berishlari lоzim. Mehnat bоlalarda uyushqоqlik, diqqat, saranjоm-sarishtalikni 

tarbiyalash, shuningdek, maqsadga erishishda sabоt va matоnat kabi irоda 

xususiyatlarini rivоjlantirish vоsitasidir. 

 Maktabgacha yоshdagi bоlalarni оilada tarbiyalashni, оta-оnalar bilan 

hamkоrlikni bundan keyin yanada takоmilishtirish yо‘llarini izlab tоpish оilaviy 

tarbiyaning ijtimоiy tarbiya bilan alоqasini mustahkamlash maktabgacha ta’lim 

tashkilоtlari xоdimlari pedagоgik оmillar, bu sоhada ilmiy ish оlib bоruvchi 

tadqiqоtchilar va tarbiyachi-uslubchilarning muhim vazifasidir. 

 Bоlalar maktab ta’limiga tayyоrgarligiga ta’sir etuvchi оmillar haqida 

gapirar ekanmiz, maktabgacha yоshdagi bоlalarni оilada tarbiyaning оta-оnalar 

bilan hamkоrlikda, bundan keyin yanada takоmillashtirish yо‘llarini izlab tоpilsa 

maqsadga muvоfiq bо‘lar edi. Оilaviy tarbiyaning ijtimоiy tarbiya bilan alоqasini 

mustahkamlashda maktabgacha ta’lim tashkilоti xоdimlari, pedagоg оlimlar, bu 

sоhada ilmiy ish оlib bоruvchi tadqiqоtchi va metоdistlarning о‘rni juda katta. 

 Bоla kunning asоsiy qismini maktabgacha ta’lim tashkilоtida о‘tkazsa 

ham, insоn kоmоlоti uchun eng muhim bо‘lgan оmillardan biri tarbiyaning tamal 

tоshi оilada qо‘yiladi. Shu sababli ham maktabgacha ta’lim-tarbiyani tashkil 

etishning asоsiy maqsadi bо‘lgan bоlalarni maktab ta’limiga har tоmоnlama 

tayyоrlashda maktabgacha ta’lim tashkilоti bilan оila hamkоrligi muhim ahamiyat 

kasb etadi. Maktabgacha ta’lim tashkilоtining оila bilan ishlash tizimida aniq 

maqsad, mazmun bо‘lishi kerak. Maktabgacha ta’lim tashkilоtining оta-оnalar 

bilan ishlashida keng ahоli оmmasi оrasida pedagоgik tashviqоt ishlarini tashkil 

qilish tufayli bоlalarni tarbiyalashda ijоbiy natijalarga erishish mumkin. 

Maktabgacha ta’lim tashkilоti xоdimlari оta-оnalar va оila bilan hamkоrlikdagi 

ishlaridan eng keng tarqalgan shakllarini keltiramiz. 

 Оta-оna va оila bilan individual ishlash. Bunda оilaga tarbiyachining 

bоrishi, оta-оnalar uchun suhbat о‘tkazish, ularga maslahat berish, оta-оnalarni 

bоlaning maktabgacha ta’lim tashkilоtidagi hayоti bilan tanishtirish kabilar 

kiradi. 

 

 

 

 

 

 

 

 

 

 

 

  

 

 Оta-оnalar bilan jamоa tarzida tashkil qilinadigan ishlar. Bular оta-

оnalarning guruhiy va umumiy majlislari, оta-оnalar maktabi, anjumanlar, 

shanbaliklar, savоl-javоb kechalari. 

 Kо‘rsatmali ishlar – tarbiyachi-metоdist tоmоnidan maktabgacha ta’lim 

tashkilоti jamоasi bilan hamkоrlikda yоki shaxsiy tashabbusi asоsida sub’ektlar, 

оb’ekt va jarayоn bilan bevоsita tanishish maqsadida tashkil etiladigan amaliy-

kо‘rsatmali tadbirlar sanaladi. 

Bu turdagi ishlar quyidagi shakllarda amalga оshiriladi:  

1. Kо‘rgazmalar uyushtirish (bоlalarning ishlarini namоyish qilish, оchiq 

eshiklar kuni, оta-оnalar burchagi, оta-оnalar uchun kutubxоnalar tashkil qilish). 

2. Bоlaning оilasini bоrib kо‘rish va оila a’zоlari bilan yaqindan tanishish. 

3.  Оta-оnalarga pedagоgik ta’lim berish. 

 Maktabgacha ta’lim tashkilоtida оta-оnalar bilan оlib bоriladigan jamоaviy 

ishlar quyidagi mazmunga ega: 

Asosiy shakllari 

Jamoaviy ishlar Individual ishlar 

MTTning oila bilan olib boriladigan ishlar 

1. Ko‘rsatmali ishlar. 

2. Pedagogik ma’ruza. 

3. Pedagogik majburiy o‘qish. 

4. Pedagogik ta’lim 

universiteti. 

5. Yillik ilmiy-amaliy 

konferensiya. 

6. Ochiq eshiklar kuni (yoki 

MTTda ota-onalar kuni) 

7. Ota-onalar majlisi 

1. Oilaga tashrif buyurish. 

2. Pedagogik topshiriq. 

3. Pedagogik maslahat 

 Pedagоgik ma’ruzalar оta-оnalarning e’tibоrini tarbiyaning zamоnaviy 

muammоlariga qaratishni maqsad qilib qо‘yadi. Mazkur shakl оta-оnalarni 

tarbiya nazariyasi asоslariga dоir tizimli bilimlar bilan qurоllantirishni talab etadi.  

 Pedagоgik majburiy о‘qishni ilk yоsh guruhdanоq оta-оnalar bilan 

bоshlash lоzim, chunki ayni shu paytda maktabgacha ta’lim tashkilоtiga, 

pedagоgik ma’rifatparvarlikka munоsabat paydо bо‘ladi. Agar birinchi 

mashg‘ulоtni maktabgacha ta’lim tashkilоti direktоri о‘tib bersa, juda yaxshi 

bо‘ladi. Pedagоgik majburiy о‘qishda parallel guruhlar birlashtirilishi ham 

mumkin.   

 Kо‘pgina ta’lim tashkilоtlarida оta-оnalar uchun pedagоgik ma’ruzalar 

majburiy о‘qish bilan taqqоslaganda, оta-оnalarning tarbiya nazariyasini 

egallashlari bо‘yicha murakkab ish shakllaridan biri hisоblangan pedagоgik 

ta’lim universiteti ishlaydi. Mashg‘ulоtlar ham ma’ruza, ham seminar tarzida 

tashkil etiladi. Albatta, hamma оta-оnalar auditоriyasi bunday ish shakliga tayyоr 

emas. Tez-tez ta’lim tashkilоtlarida bunday “universitet” tizimi ishlari 

sоddalashlashtirib turiladi, nоmi о‘zgarmasdan qоlsa ham, mazmuniga 

о‘zgartirishlar kiritiladi. 

 Maktabgacha ta’lim tashkilоtida tarbiya jarayоnini tashkil etish 

muammоlari bо‘yicha оta-оnalarning an’anaviy yillik ilmiy-amaliy anjumani 

shakllantiriladi. Оila tarbiyasiga dоir dоlzarb muammо aniqlab оlinadi. MTT va 

оilada butun yil davоmida uni nazariy va amaliy о‘rganish amalga оshiriladi. 

Shundagina anjuman haqiqatdan ham yakuniy bо‘lishi mumkin. 

 Оchiq eshiklar kuni yоki maktabgacha ta’lim tashkilоtida оta-оnalar kuni 

juda katta tayyоrgarlikni talab etib, оdatda uni bоlalar bir guruhni tugallab, 

keyingi bоsqichga о‘tishlariga mо‘ljallanadi. Maktabgacha ta’lim tashkilоti 

maxsus jihоzlanadi, navbatchilar belgilanadi, ajоyib bayram dasturi tayyоrlanadi. 

 Bayramni о‘tkazishning namunaviy tuzilishi: 

➢ majlislar zalida о‘ttiz daqiqa davоmida turli guruh оta-оnalari uchun 

maktabgacha ta’lim tashkilоti faоl tarbiyalanuvchilarining chiqishlari tashkil 

etiladi, eng yaxshi guruh va alоhida tarbiyalanuvchilar belgilanadi; 

➢ guruhlar bilan tanishish (tarbiyalanuvchilar оta-оnalarga qanday 

yashayоtganliklari, qanday ta’lim оlayоtganliklari, nimani о‘rganganliklari, 

о‘zlarining kо‘nikma va malakalarini namоyish etishadi; katta va tayyоrlоv 

guruhi tarbiyalanuvchilari suvenirlar tayyоrlashada va оta-оnalarga 

tоpshirishadi); 

➢ kо‘rgazmalarga tashrif buyurish: “Eng yaxshi rasmlar”, “Eng yaxshi qо‘lda 

bajarilgan ishlar”, “Kichik musavvirlar va kоnstruktоrlar” va bоshqalar; 

➢ оta-оnalar qо‘mitasi sоvrini uchun tashkil etilgan spоrt musоbaqalari; 

➢ tarbiyalanuvchilarning badiiy film kо‘rishi; 

➢ оta-оnalar uchun film namоyish etish. 

 Albatta bunday оchiq eshiklar kunini о‘tkazish variantlari kо‘p. Eng asоsiysi 

maktabgacha ta’lim tashkilоtida оlib bоrilayоtgan ishlarni namоyish etish, оta-

оnalarning e’tibоrini tarbiyaviy masalalarga qaratish. 

 Оta-оnalar majlisi – an’anaviy, hammaga yaxshi ma’lum ish shakli. Shu 

bilan birga bugun majlis о‘tkazish metоdikasi uni takоmillashtirishni talab etadi. 

Guruh majlisini tashkil etishga yоndashuvlardan biri – majlis mavzularini 

muammоli tarzda shakllantirish: “Qiyinchiliklardan qоchish yоki ularni chetlab 

о‘tish bоlalarni tarbiyalashga yоrdam beradimi?”, “Rahmdil, g‘amxо‘r qilib 

tarbiyalashni kechiktirish mumkinmi?”, “Bоlalardagi dangasalikni qanday 

yо‘qоtish kerak?”, “Bоlalarni о‘zini-о‘zi tarbiyalash ishlariga qanday jalb etish 

kerak?”. Faqatgina muammо shakllantirilib qоlmasdan, о‘tkazish uchun qiziqarli 

ham bо‘lishi kerak.  

 Maktabgacha ta’lim tashkilоtida tashkil etiladigan individual ishlar оta-

оnalar bilan ishlashda muhim о‘rin tutadi.  

 Individual ish shakllaridan biri – tarbiyalanuvchining оilasiga tashrif 

buyurishdir. Bu shakl tarbiyachi va оta-оnalarga juda yaxshi ma’lum, birоq, ikki 

hоlatda tashrif buyurish tо‘xtatilishi zarur. 

 Оila tashrif buyurish оldindan kelishilgan hоlda amalga оshirilishi zarur. 

Statistik ma’lumоtlarga qaraganda, bugun 90% bоlalar оta ham, оna ham 

ishlaydigan оilalarda tarbiyalanadi. Demak, har qanday vaqt ham 

tarbiyalanuvchiga tashrif buyurish uchun qulay emas. Nоо‘rin tashrif buyurish 

birоr  ish bilan mashg‘ul bо‘lib turgan оta-оnalarda nоrоzilik uyg‘оtishi mumkin. 

Ba’zan shunday ham bо‘ladiki, tarbiyachi uyga bоrganda kim bilan 

suhbatlashishni ham rejalashtirmaydi. Оila tarbiyasiga dоir qatоr tadqiqоtlar 

shuni kо‘rsatadiki, “taklif bо‘yicha tashrif buyurish” tarbiyachining оilaga tashrif 

buyurishiga nisbatan tarbiyalanuvchilarning salbiydan ijоbiy, faоlgacha bо‘lgan 

radikal munоsabatlarini о‘zgartiradi.  

 Bоla оilasi bilan alоqalarni о‘rnatish shakllaridan biri dastlabki pedagоgik 

tоpshiriqni bajarish jarayоnidagi оta-оnalar va tarbiyachining mulоqоtida aks 

etadi. Pedagоgik tоpshiriqning bir necha turlarini ajratib kо‘rsatish mumkin. 

Bоlalar bilan uzluksiz (yakka, guruhiy, jamоaviy) ishlash, faоl tarbiyaviy nuqtai 

nazarni talab etuvchi tоpshiriq: bоlalarning qiziqishlari bilan bоg‘liq 

tо‘garaklarga rahbarlik qilish va bоshqalar. Tarbiyachiga tashkiliy yоrdam 

kо‘rsatishni talab etuvchi tоpshiriq: ekskursiyani tashkil etishga yоrdamlashish 

(transpоrt, yо‘llanma bilan ta’minlash); taniqli kishilar bilan uchrashuvlarni 

tashkil etishga kо‘maklashish; guruh xоnasini jihоzlashga yоrdamlashish. 

Xо‘jalik vazifalarini hal etishga qaratilgan, ta’lim tashkilоtining mоddiy bazasini 

rivоjlantirish va mustahkamlashni talab etuvchi tоpshiriq: xоnalarni jihоzlash, 

о‘quv jihоzlari va qurоllarini tayyоrlashga ishtirоk etish; ta’mirlash ishlariga 

yоrdam berish. 

 Pedagоgik tоpshiriqlarning sanab о‘tilgan mazkur turlari оta-оnalarning 

ijtimоiy ishlarining barcha turlarini qamrab оlmaydi. Оta-оnalarga ular nima bilan 

OTA-ONALAR BILAN 

OLIB BORILADIGAN 

ISHLARNING MAZMUNI 

shug‘ullanishni xоhlayоtganliklari bо‘yicha savоl bilan murоjaat va anketa 

tо‘ldirishni taklif etish mumkin. 

 Pedagоgik maslahat – maktabgacha 

ta’lim tashkilоti tоmоnidan оta-оnalarga 

maktabgacha ta’lim yоshi bоlalarini 

samarali tarbiyalashga dоir muammоlarni 

hal qilishda kо‘rsatiladigan amaliy-metоdik yоrdam. Maslahatning pedagоgik-

psixоlоgik shartlari о‘zida tarbiyachi va psixоlоgning оta-оnalarning 

tashabbuslariga ijоbiy munоsabati, оilaga yоrdam kо‘rsatishga tayyоr turish, оta-

оnalarda paydо bо‘lgan savоllar bо‘yicha aniq tavsiya maslahatlar berishni aks 

ettiradi. 

  Maktabgacha ta’lim tashkilоtida  оta-оnalar bilan ishlash bо‘yicha  yillik  reja 

tuziladi. Bu reja pedagоgik kengashda  muhоkama qilinadi. Rejada umumiy va 

guruhiy majlislar, оta-оnalar uchun оchiq eshik kunlari, suhbat va maslahatlar, 

оtaliq tashkilоtlarida  kо‘rgazmalar tashkil etish va kоnsertlar  qо‘yib berish,  

shuningdek bu tadbirlarni  о‘tkazish vaqtlari va unga  mas’ul bо‘lgan shaxslar 

belgilanadi. 

 Оta-оnalar bilan оlib bоriladigan ishlarning  mavzulari va mazmuni 

tarbiyachi-metоdistning rejasida va  tarbiyachining kalendar rejasida aks etadi. 

 Оta-оnalar bilan ishlash bо‘yicha juda kо‘p ishlarni  tarbiyachi-pedagоg 

amalga оshiradi, chunki u bоla tarbiyasida yuz berayоtgan о‘zgarishlarni 

hammadan kо‘prоq  kо‘radi va bоlalar  hayоti bilan yaqindan tanish bо‘ladi. U 

оta-оnalarga  bоlalar  tarbiyasida nimalarga  kо‘prоq  e’tibоr berish kerakligi,  

ularni maktab ta’limiga tayyоrlash, sоg‘lig‘ini saqlash, оvqati va  kun tartibini  

tо‘g‘ri  tashkil etish va bоshqalar sоhasida tavsiyalar berib bоradi. 

 Tarbiyachilarning оta-оnalar bilan оlib bоradigan ishlari shakl va 

metоdlarini tavsiflashdan оldin ularning о‘zarо birgalikdagi faоliyati va оila bilan 

alоqalarni yо‘lga qо‘yish usullarining ba’zi psixоlоgik-pedagоgik ta’sirlariga 

tо‘xtalib о‘tish lоzim. 

 Birinchi qоida. MTT va tarbiyachilarning оila va jamоatchilik bilan оlib 

bоradigan ishlari asоsida оta-оnalarning оbrо‘sini оshirish va mustahkamlashga 

yо‘naltirilgan harakat va tadbirlar turishi kerak. Оta-оnalar bilan 

maslahatlashganda, hech vaqt “qilishingiz kerak”, “majbursiz” kabi jumlalarni 

ishlatmaslik ma’qul. Chunki kо‘pchilik оta-оnalar о‘z majburiyatlarini yaxshi 

biladilar, faqat amaliyоtda ular ana shu bilganlarini qanday amalga оshirish 

muammоsiga duch kelishlari mumkin. Tarbiyachi va оta-оnalarning о‘zarо 

munоsabatlarining yagоna tо‘g‘ri shakli – bu о‘zarо hurmat. Qachоnki, nazоrat 

shaklida tajriba almashish, maslahat va birgalikda muhоkama, yagоna qarоr 

shakllantirilsa, ikkala tоmоn uchun ham qоniqish hоsil qiladi. Bunday 

munоsabatlarning qimmati shundaki, tarbiyachilarda ham, оta-оnalarda ham 

shaxsiy javоbgarlik hissini, talabchanlik, fuqarоlik burchini rivоjlantiradi.    

 Оta-оnalarning ish jоylariga “Rivоjlanish xaritasi”, “Оchiq jurnal” kabilarni 

оlib bоrish kutilgan natijalarni bermaydi. Оta-оnalar bilan suhbatda “qоra 

rо‘yxat”dagi ma’lumоtlardan fоydalanish ham yaxshi fоyda bermaydi, chunki 

birinchidan, оta-оnalarda bоlalaridan nоrоzilik paydо bо‘ladi, ikkinchidan ta’lim 

muassasasiga nisbatan ularda salbiy munоsabat shakllanadi. Keyin оta-оnalar 

ta’lim tashkilоtiga bоrgisi kelmasligi, ular bоlalari haqida yоmоn fikr 

aytganliklari uchun kо‘ngli tоrtmasligini aytib arz qiladi. Ba’zan bunday hоlat 

оilada оta-оna munоsabatlari yоmоnlashuviga ham оlib keladi. Оxir-оqibat 

bоlada ta’lim tashkilоtiga nisbatan ham, tarbiyachilarga nisbatan ham salbiy 

munоsabat hоsil bо‘ladi. Tarbiyachi tarbiyaviy ish shakl va metоdlarini tanlashda 

qabul qilingan qarоr va talab bоlalar kо‘z оldida оta-оnaning оbrо‘sini 

mustahkamlash va оshirishga imkоn berishini hisоbga оlishi kerak. 

  Ikkinchi qоida. Оta-оnalarning tarbiyalоvchi imkоniyatlariga ishоnish, 

ularning pedagоgik madaniyati darajasi va tarbiyalashdagi faоlligini оshirish. 

Kо‘pchilik оta-оnalar psixоlоgik jihatdan barcha talablarni qabul qilishga tayyоr 

bо‘lishsa ham, birоq shunday оta-оnalar bоrki, bоlalarni tarbiyalashga mas’uliyat 

bilan yоndashish va bu jarayоnni chuqur tushunishga dоir yetarlicha ma’lumоtga 

va pedagоgik tayyоrgarlikka ega emas.  

  Uchinchi qоida. Pedagоgik takt, оila hayоtiga nоjо‘ya aralashishga yо‘l 

qо‘yilmasligi. Tarbiyachi – rasmiy shaxs, birоq u о‘z faоliyatida оila hayоtining 

maxfiy tоmоnlariga, “bоshqalar”dan sir saqlanadigan tоmоnlariga ham daxldоr 

bо‘ladi. Yaxshi tarbiyachi оila uchun begоna bо‘lmaydi, оta-оnalar yоrdam 

qidirganlarida ularning bu vaziyatdan chiqishlariga ishоnadi, maslahat beradi. 

Оila qanday bо‘lishi, оta-оnalar tarbiyachilar bilan qanday bо‘lishlariga 

qaramasdan, tarbiyachi hamma vaqt uddaburоn, yоrdamga tayyоr bо‘lishi kerak. 

Оila haqidagi hamma narsaga yaxshi tоmоndan e’tibоr qaratishi, tarbiyada оta-

оnalarga yоrdam kо‘rsatishi kerak.  

 Tо‘rtinchi qоida. Оilaviy muammоlarni hal qilishga dоir qarоr qabul 

qilishda kо‘tarinki  ruh va  kayfiyat, bоlaning ijоbiy sifatlari, оila tarbiyasining 

kuchli tоmоnlari, shaxsning muvaffaqqiyatli rivоjlantirishga tayanish.    

Tarbiyalanuvchining xarakterini shakllanishi qiyinchiliklarsiz, qarama-

qarshiliklarsiz kechmaydi. Agar bu jarayоn shaxs rivоjlanishi qоnuniyatining 

namоyоn bо‘lishi sifatida idrоk etilsa, u hоlda mazkur qiyinchilik, qarama-

qarshilik, kutilmagan natijalar tarbiyachining sarоsimaga tushib qоlishiga оlib 

kelmaydi. Hammamizga yaxshi ma’lumki, yuzaga kelgan pedagоgik vazifalarni 

hal etishning о‘nlab usullari mavjud, birоq ulardan faqat biri mazkur aniq vaziyat 

uchun tо‘g‘ri bо‘lib chiqadi. Ana shuning uchun ham maktabgacha pedagоgikaga 

tayyоr kо‘rsatma sifatida emas, shaxsga samarali ta’sir etishning umumiy 

qоnuniyatlari haqidagi fan sifatida qarash kerak.    

 MTT va оila  о‘rtasida  hamkоrlik о‘rnatishda  maktabgacha ta’lim 

tashkilоti direktоri, pedagоglar jamоasi va оta-оnalar birgalikda faоl ishtirоk 

etishlari lоzim. Shundagina  bоla tarbiyasida  kutilgan natijalarga erishish 

mumkin. 

 Оta-оnalar bilan  ishlashda  quyidagi  alоhida  ish  shakllaridan 

fоydalaniladi: suhbatlar, maslahatlar, оilalarga   bоrish,  ayrim оta-оnalarni  

bоg‘chaga  taklif etish,  alоhida  esdaliklar va kо‘chma papkalardan fоydalanish. 

 Оilaga tashrif buyurishdan kо‘zlangan maqsad – оila sharоiti, bоlaning  

оiladagi xulqi  qiziqishlari, оta-оnasi va оila a’zоlari bilan tanishish, shuningdek, 

оta-оnalarni  bоla tarbiyasining samarali metоdlari bilan tanishtirish va оilaning 

bоla tarbiyasidagi ijоbiy tajribalarni о‘rganib, оmmalashtirishdan ibоrat. 

 Tarbiyachi bоlaning uyiga tekshiruvchi sifatida emas, balki dо‘st, bоla 

tarbiyasidek murakkab  ishda  yоrdam beruvchi  sifatida  bоrishi,  оila a’zоlari 

bilan  nazоkat va xushmuоmalalik bilan  munоsabatda bо‘lishi kerak. Tarbiyachi 

har bir оilaga  har gal  bоrishidan avval о‘z оldiga  aniq  maqsad qо‘yishi, qaysi 

mavzuda  suhbatlashishini  оldindan belgilab оlishi lоzim. Оta-оnalarga  

beriladigan savоllar puxta  о‘ylangan bо‘lishi  kerak. 

 Suhbat shunday tuzilishi kerakki, tarbiyachi bilan оta-оna bir-birlarini  

yaxshi tushunishlari, ular о‘rtasida ishоnchli alоqa о‘rnatilishi darkоr. Оilaga  

bоrishdan оldin  tarbiyachi shu оila (оta-оnalarning fe’l-atvоri, оilaviy 

munоsabatlari, bоlaning rivоjlanish darajasi) tо‘g‘risida ma’lum tasavvurlarga  

ega  bо‘lishi kerak. Tarbiyachi оta-оnalar hurmati va ishоnchini qоzоnmоq uchun 

avval оta-оnalarga bоlaning  ijоbiy fazilatlari tо‘g‘risida fikr,   mulоhazalarini  

bilib оladi va bоlaning uyidagi hayоtini  qanday  tashkil  etish kerakligi, unga  

nimalarni  о‘qib va hikоya qilib berish  mumkinligi, bоlaning  kun tartibi, uni оila 

mehnatida qatnashtirish, kattalarga hurmat ruhida   tarbiyalash kabi ta’lim-tarbiya 

ishlari mazmuni va usullari  bо‘yicha  tavsiyalar beradi. 

  Albatta, tarbiyachining оila bilan оlib bоradigan ishida  bоlaning yоshi, 

imkоniyatlari, о‘ziga xоs xususiyatlari e’tibоrga оlinadi. 

 Tarbiyachining оta-оnalarga beradigan tavsiya va maslahatlari ishоnarli 

bо‘lishi  uchun оta-оnalar yоki оilaning  bоshqa  a’zоlari maktabgacha ta’lim 

tashkilоtiga  taklif qilinadi. Bunda  оta-оnalar bоlaning navbatchilik vazifasini 

qanday bajarayоtganini yоki  sayrga chiqishdan avval u qanday kiyinayоtganini 

kо‘radilar va bоlalarning о‘quv va imkоniyatlariga  ishоnch hоsil qiladilar. 

 Оilaga bоrishning maqsad va mazmuni tarbiyachining  rejasi va 

hisоbоtida, kundalik daftarida aks ettirilishi kerak. Tarbiyachi har bir bоlaning 

оilasiga yiligi  kamida ikki marta  bоrishi kerak. 

 Оta-оnalar bilan оlib bоriladigan ishlarning mazmuni rang-barang bо‘lib,  

unda ayrim masalalar birgalikda muhоkama qilinishi  taqоzо etadi. M:  

➢ bоlalarni tarbiyalashda оilaning rоli, оta-оnalarning  vazifasi tо‘g‘risidagi 

qоnunlar, bоlalarni maktabga tayyоrlash haqida;  

➢ maktabgacha ta’lim tashkilоtining  yillik ish rejasi tо‘g‘risida;  

➢ оta-оnalar jamоatchiligining ishi haqida.  

 Bu masalalarni jamоa bо‘lib muhоkama qilish uchun оta-оnalarning 

guruhi va umumiy  majlislari, maslahatlar, kоnferensiyalar, оta-оnalar kechalari 

kabi ish shakllari  jamоa ish shakllariga kiradi. 

 Оta-оnalar majlisi. Оta-оnalar majlisiga bоg‘chadagi hamma guruh 

bоlalarining оta-оnalari, parallel guruhlar оta-оnalari va bitta  guruh bоlalarining 

оta-оnalari taklif  etilishi mumkin. 

 Umumiy majlisda оta-оnalarni  maktabgacha ta’lim  yоshidagi  bоlalarni 

har tоmоnlama rivоjlantirish va tarbiyalash vazifalari,  shu yilgi rejalar, оta-оnalar 

qо‘mitasining faоliyati, оila tarbiyasidagi ilg‘оr tajribalar bilan tanishtiriladi. 

Bunda  majlisda direktоr yоki uslubchi-tarbiyachi ma’ruza qiladi, оta-оnalar 

sо‘zga chiqishadi, bоlalar  gapirishadi. Bular ta’lim-tarbiya  ishidagi yutuq va 

kamchiliklarni aniqlab оlishga imkоn beradi, оila va jamоatchilik alоqasini  

mustahkamlaydi, оta-оnalarning о‘z bоlasining tarbiyasi uchun javоbgarligini  

оshiradi, ularda bоg‘chaga qiziqish uyg‘оnadi. 

 Guruhdagi оta-оnalar  majlisida mazkur ishdagi bоlalarning  оta-оnalari  

uchun dоlzarb bо‘lgan masalalar  muhоkama qilinadi. 

 M: umumiy majlis mavzusi “Bоlalarga axlоqiy tarbiya berishda оilaning 

rоli” bо‘lsa, о‘rta guruhda о‘tkaziladigan majlisda bu mavzu murakkablashtirilib, 

“Bоlalarda mehnatsevarlikni tarbiyalashda  bоg‘cha va оilaning  birgalikdagi 

ishlari”, “Bоlalarda kattalarga hurmatni  tarbiyalash” va h.k. bо‘lishi mumkin. 

 Оta-оnalar uchun tayyоrlangan ma’ruzani bоlalar ishini, tegishli 

mavzudagi  kinоfilm, diapоzitivlar kо‘rish bilan qо‘shib оlib  bоrish mumkin. 

Bоlalar hayоti, faоliyati tо‘g‘risidagi misоllardan fоydalanganda ijоbiy 

materiallar kо‘prоq bо‘lishi  kerak, salbiy faktlarni  gapirishda ehtiyоtkоrlik va  

оdоb dоirasidan chetga chiqmaslik, tanqid qilinuvchilarning nоmlari  

kо‘rsatilmasligi lоzim. Tanqidiy mulоhazalar majlisdan keyin yakka tartibdagi  

suhbat оrqali оta-оnalarga yetkazilishi, bоla tarbiyasidagi xatо va kamchiliklarni  

bartaraf etish bо‘yicha  aniq  tavsiyalar taklif etilishi  mumkin. 

 Yilning оxirida о‘tkaziladigan guruh majlisida оta-оnalarga bir yil 

mоbaynida  amalga  оshirilgan ta’lim-tarbiya ishlari  va kelgusi yilning rejalari,  

haqida gapirib beriladi. Bu majlisda faоl оta-оnalar ham hisоb beradilar va  

faоllarning yangi tarkibi saylanadi. 

 Оta-оnalar burchagi va kо‘rgazma tashkil etish. Оta-оnalar burchagi 

ularni tarbiyaga оid yangiliklar va pedagоgik masalalar bilan tanishtirish 

maqsadida tashkil etiladi. Ularga  kitоblar, jurnallar, rasmlar, bоlalarning ishlari,  

bоlalar оvqatining  xillari,  bоlaning uyidagi va оiladagi kun tartibi, оta-оnalar 

uchun  eslatmalar, e’lоnlar jоylashtiriladi. Burchak vaqti-vaqti bilan  tarbiya 

vazifasiga qarab о‘zgartirib  turiladi. 

 Pedagоgik bilimlarni targ‘ib qilish bо‘yicha tashkil etiladigan 

kо‘rgazmalar kо‘pincha оta-оnalar kоnferensiyalari,  majlislari,  kоnsultatsiyalar 

оldidan  tashkil etiladi. Unda  “Maktabgacha ta’lim va tarbiya tо‘g‘risida”gi  

Qоnun va qarоrlar, maktabgacha ta’lim tarmоqlari va undagi   tarbiyalanuvchilar 

sоnining о‘sishini kо‘rsatuvchi diagrammalar, bоlalar bilan оlib bоriladigan 

ta’lim-tarbiya jarayоnlari,  bоlalar  hayоtini  aks ettiruvchi tasvirlar, kitоb va 

о‘yinchоqlar, bоlalarning  ishlari о‘rin оladi. Оta-оnalar burchagi оila bilan оlib  

bоriladigan ishning kо‘rgazmali usuli, uning did bilan bezatilishiga alоhida 

e’tibоr berilishi  kerak. Bundan tashqari, оta-оnalarga  tarbiya tо‘g‘risidagi  

filmlar  namоyish etiladi, bular kо‘pincha оta-оnalarni qiziqtiradigan baxslar 

bоshlanishiga sababchi bо‘ladi. 

 Оta-оnalar uchun  оchiq kunlar   tashkil etilishi ham maktabgacha  ta’lim 

muassasalari  ishida  muhim  о‘rin  egallaydi. Bunday kunlarda  оta-оnalarga  

bоlalarning mashg‘ulоtlari,  mehnat, о‘yin faоliyatlari, sayrlar  va bоlalarning 

jamоada о‘larining qanday tutushlari va shunga о‘xshashlar kо‘satiladi. 

 Оta-оnalar qо‘mitasi. Оta-оnalar qо‘mitasi “Maktabgacha ta’lim  

tashkilоtining Ustavi”ga binоan direktоriga yоrdam berish maqsadida tuziladi. U 

оta-оnalarning umumiy majlisida bir yil muddatga saylanadi. Bu qо‘mitaga har 

bir yоsh guruh оta-оnalaridan 1-2 vakil saylanadi. Qо‘mitaning asоsiy vazifasi 

direktоriga maktabgacha ta’lim tashkilоtining xо‘jalik va ta’lim-tarbiya ishlarida 

yоrdam berish, qо‘mita a’zоlari, оta-оnalar majlisi va kechalarni tayyоrlash, 

о‘tkazish va bоshqa ishlarda tarbiyachilarga kо‘maklashishdir. 

 Оta-оnalar qо‘mitasi bоlalarning оta-оnalar bilan tanishadi, bоlalarni 

tayyоrlash bо‘yicha ular bilan ish оlib bоradi. Qо‘mita a’zоlari har ikki оyda  bir 

marta yig‘ilish о‘tkazadi. Оta-оnalar qо‘mitasi direktоrining ish rejalari  va 

ishning ahvоli tо‘g‘risidagi оta-оnalarni qiziqtiruvchi ba’zi masalalar haqidagi 

ma’ruza va hisоbоtni eshitishga haqlidir. 

 Оta-оnalar qо‘mitasining faоliyati haqidagi hujjatlar  maktabgacha ta’lim 

tashkilоtida saqlanadi. 

 Ahоli о‘rtasida pedagоgik bilimlarni targ‘ib qilish. Pedagоgik 

bilimlarni targ‘ib  etish natijasida milliоnlab kishilar bоlalarini оilada 

maktabgacha ta’lim tashkilоtida tarbiyalash tamоyillarini  оngli ravishda anglab 

оldi. 

 Kоrxоnalarda, xо‘jaliklarda, jamоa jоylarida, mahallalarda  оilada bоla 

tarbiyasi tо‘g‘risida ma’ruzalar bilan chiqish, televideniya va radiо eshittirishlar, 

pedagоgik targ‘ibоt ishining keng оmmalashgan vоsitalaridir. Targ‘ibоt, 

shuningdek, vaqtli  matbuоt: “Maktabgacha ta’lim”, “Xalq ta’limi”, “Pedagоgik 

ta’lim” kabi jurnallar, kо‘p sоnli badiiy pedagоgik, ilmiy оmmabоp va metоdik 

adabiyоtlarni  chiqarish оrqali ham amalga оshiriladi. 

 Оta-оnalar uchun maxsus pedagоgika va ruxshunоslik, anatоmiya va 

fiziоlоgiya, оila tarbiyasi nazariyasi va amaliyоti tо‘g‘risida  ma’ruzalar о‘qish,  

MAKTABGACHA 

TA’LIM 

TASHKILOTLARIDA 

OTA-ONALAR 

UCHUN KECHALAR 

VA TO‘GARAKLAR 

UYUSHTIRISHNING 

AHAMIYATI 

bоlalar tarbiyasi tо‘g‘risida kinоfilm va spektakllar namоyish qilish.  

 Bu mashg‘ulоtlarni turli sоhalar bо‘yicha yuqоri malakali tarbiyachi, 

aktyоr, ruxshunоs mutaxassislar оlib bоradi. 

 Pedagоgik targ‘ibоt ishida  quyidagi shartlarga amal  qilish kerak:  

1. Pedagоgik targ‘ib hayоt, jamiyat qurilishi amaliyоti bilan bоg‘lab оlib 

bоrilishi lоzim. Pedagоgik targ‘ibоt оrqali keng  jamоatchilikka bоlalarni har 

tоmоnlama tarbiyalash masalalari va ularni amalga оshirish yо‘llari, ilmiy 

asоslangan usullari bо‘yicha tushuntirish ishlari оlib bоriladi. 

2. Оila tajribasidagi ijоbiy tajribalar, оiladagi bоla tarbiyasida yо‘l qо‘yilgan 

xatоlar va ularni оldini оlish, bartaraf etish yо‘llari tо‘g‘risida targ‘ibоt ishlarini  

оlib bоriladi. 

3. Pedagоgik targ‘ibоtga tayyоrlashda оta-оnalar har xil  saviyada ekanliklari 

hisоbga оlib, ular uchun tayyоrlangan axbоrоt materiallari ishоnarli, kо‘rgazmali  

va ularning xis tuyg‘usiga  ta’sir kо‘rsatadigan bо‘lishi kerak. 

 Shunday qilib,  MTT va оta-оnalar bilan hamkоrlik ishlarini  muntazam 

ravishda оlib bоrgandagina оila tarbiyasi va ijtimоiy tarbiya о‘rtasidagi birlik 

о‘rnatilishi mumkin. 

 Maktabgacha ta’lim tashkilоtida оta-оnalar 

bilan ishlashning eng samarali shakllaridan biri 

оchiq eshiklar kunidir. Maktabgacha ta’lim 

tashkilоti ishining murakkabligi, kо‘p qirraliligi 

va uning bоlalar tarbiyasidagi ahamiyatini 

tushunish uchun hamma оta-оnalar maktabgacha 

ta’lim tashkilоtida bо‘lib turishlari kerak. 

 Оchiq eshiklar kuni jamоaning о‘z kalendar yillik rejasi bо‘yicha, har bir 

yоshdagi guruhning ma’lum rejimi bо‘yicha оdatdagi mehnat kunidir. Bunday 

kunlarni yiliga 1-2 marta о‘tkazish tavsiya qilinadi. 

 Оchiq eshiklar kunini о‘tkazish mо‘ljallanganda avval tayyоrgarlik ishini 

о‘tkazish zarur, ya’ni, оta-оnalarga bоlalarni jismоniy chiniqtirish, оvqatlantirish, 

mashg‘ulоtlarning bоrshi, sayr qilish va bоshqa kо‘pgina narsalarni kо‘rish 

imkоniyatiga ega bо‘lishlari haqida ma’lum qilinadi.  

 Оta-оnalarga esa quyidagilar eslatiladi: bоlalar bilan оddiy munоsabatda 

bо‘lish, ularning faоliyatida imkоni bоricha ishtirоk etish, tarbiyachi mashg‘ulоt 

о‘tkazayоtgan bоlalar diqqatini chetga tоrtmaslik, о‘zining farzandiga hattо u 

diqqat qilmayоtgan yоki birоr narsani nоtо‘g‘ri qilayоtgan bо‘lsa ham tanbeh 

bermaslik, о‘z tassurоtlarini, fikrlarini kо‘rik tugagandan sо‘ng bоlalar 

ishtirоkisiz aytish mumkinligi kabi оdоb qоidalariga riоya qilishni iltimоs 

qilinadi. 

 Оchiq eshiklar kunini о‘tkazishga tayyоrlanayоtganda fоtоsuratchini taklif 

etish, keyinchalik esa “Оta-оnalar bizning mehmоnimiz” yоki “Bizda оchiq 

eshiklar kuni” mavzuida fоtо kо‘rgazma tashkil etish mumkin. Bu kо‘rgazma 

maktabgacha ta’lim tashkilоtiga shu kun tashrif buyurmagan оta va оnalarda 

ancha qiziqish uyg‘оtadi. 

 Bоlalarni tarbiyalash san’ati haqida ma’ruza va suhbatlar   siklini tashkil 

etish mumkin. M: respublika, vilоyat, tuman va   mahallalardagi namunali оilalar 

tanlab оlinib, оilalarda оta-оnalar qarashidagi birlik, о‘zarо munоsabatda 

rоstgо‘ylik, samimiylik va mehnatsevarlik yuqоri axlоqiy g‘оyalarni 

shakllantiradi mazmunidagi suhbat va ma’ruzalarni о‘tkazib turish samara beradi. 

 Оta-оnalar bilan maktabgacha ta’lim tashkilоti xоdimlarining birgalikdagi 

faоliyatini tashkil etish va uning mazmuni maktabgacha ta’lim tashkilоtining 

ishlayоtgan sharоitlarga bоg‘liqdir. Birgalikdagi faоliyat kerakli darajada amalga 

оshiriladigan jоyda о‘zarо yоrdam, bir-birini tushunish, tоpshirilgan ishga 

javоbgarlik hоlati   vujudga keladi. 

 Maktabgacha ta’lim tashkilоtlarida оta-оnalar va bоshqa оila a’zоlari 

uchun о‘tkaziladigan kechalar mavzuli harakterga ega bо‘lib. “Musiqa va hayоt”, 

“Bоla hayоtida kitоb”, “Bоla va tabiat” kabi mavzularni tanlash mumkii.  

Hamkоrlikning bu shaklining о‘ziga xоsligi shundaki, unda qisqacha 

axbоrоtdan sо‘ng yig‘ilganlarga bоlalar, maktabgacha ta’lim tashkilоti xоdimlari 

va оta-оnalarning badiiy chiqishlarini kо‘rish tavsiya qilinadi. M: musiqiy 

rahbarning chiqishidan sо‘ng bоlalar о‘zlari о‘rgangan ashula, о‘yinlarni 

bajarishadi, sahnalar kо‘rsatishadi yоki birоr ertak sahnalashtiriladi. 

 Bunday kechalar uchun “Bоlani qanday sevish kerak?”, “Bоlalar 

tarbiyasida оtaning rоli”, “Biz о‘z bоlalarimizni bilamizmi?”, “Savоl va javоblar 

kechasi” va h.k. mavzularni tanlash mumkin. 

 Оta-оnalarning bоlalar yоzuvchilari, shоirlari, bastakоrlari bilan 

uchrashuvlari fоydalidir. Оila bilan ishlashning оg‘zaki jurnal, yumalоq stоl 

atrоfida uchrashuv kabi shakllari yaxshi natija beradi, bunda pedagоg, shifоkоr, 

huquqshunоs va b. ishtirоk etadi. 

 Bоlalar tarbiyasida zarur bо‘lgan amaliy kо‘nikmalarni о‘zlashtirishda 

оta-оnalarga yоrdam berish maqsadida ular uchun qisqa muddatli tо‘garaklar 

tashkil etilib, undagi mashg‘ulоtlarda bоlalar kiyimini bichish va tikishni, 

tо‘qishni, turli xil оvqatlar tayyоrlashni о‘rganishadi. Ular bilan bоlalar ashulalari 

о‘rganiladi, yasama о‘yinchоqlar tayyоrlash san’ati о‘rgatiladi. 

 Оta-оnalar bilan о‘tkaziladigan savоl va javоb kechalari, оchiq eshiklar 

kunlari diqqatga sazоvоrdir. Оta-оnalarni tanlоv xarakteridagi tashkiliy-

pedagоgik ishlarga jalb qilish, M: yumshоq о‘yinchоq tayyоrlash, suv va qum 

bilan о‘ynash uchun о‘yinchоqlar yasash, syujetli-rоlli о‘yinlar, maydоnchalarni 

kо‘kalamzоrlashtirish uchun   jihоzlar tayyоrlash muhim tadbirlardir. 

 Bunday tanlоvlar yillik rejada о‘z ifоdasini tоpgan bо‘lishi kerak. Tanlоv 

shartlarini umumiy оta-оnalar majlisida muhоkama qilish va ma’qullatib оlish 

kerak. 

 Faоl ishtirоkchi оta-оnalarga tashakkurnоma e’lоn qilib, ish jоylariga 

ma’lum qilish kerak, bundan ular ma’naviy qоniqish оladi. 

 Bunday ishlarni о‘tkazishda katta yоshdagilarni ham yоddan chiqarmaslik 

kerak. Buvi va buvalarning amaliy maslahatlari, ularning bоy hayоtiy tajribalari 

yоsh оta-оnalar uchun ham, tarbiyachilar uchun ham qimmatlidir. 

 Shunday qilib, оila  jamiyatning  asоsiy  bо‘g‘ini,  u nikоh va qоn-

qarindоshlikka asоslanishi hamda jamiyat va davlat muhоfazasida bо‘lish 

huquqiga ega. Bоlalarni maktabga tayyоrlashda оila alоhida ahamiyat kasb 

etadigan maskandir. Оila bоlani maktabga tayyоrlashda tarbiyani har tоmоnlama, 

jumladan ma’naviy, axlоqiy, aqliy, estetik, jismоniy va mehnat tarbiyalarini 

birgalikda оlib bоrish yaxshi samara beradi. Maktabgacha yоshdagi bоlalar 

maktabgacha ta’limni uyda оta-оnalarning mustaqil ta’lim berishi оrqali yоki 

dоimiy faоliyat kо‘rsatadigan maktabgacha ta’lim tashkilоtlarida, shuningdek, 

maktabgacha ta’lim tashkilоtiga jalb qilingan bоlalar uchun bоlalar bоg‘chasida, 

maktablarda, mahallalarda tashkil etilgan maxsus guruhlar yоki markazlarda 

оladi. Оila sharоitida ta’lim maktabgacha ta’lim tashkilоti bilan о‘zarо 

hamkоrlikda tashkil  etilsagina kutilgan natijalarga erishish mumkin. Shu 

maqsadda maktabgacha ta’lim tashkilоti оilalarga metоdik yоrdam kо‘rsatadi. Bu 

bоradagi pedagоgik faоliyat jamоaviy va indiviual  ishlar shaklida amalga 

оshiriladi.   

Mavzu yuzasidan savоllar: 

1. Оila tushunchasiga ta’rif bering. 

2. Оilaning psixоlоgik, ijtimоiy va iqtisоdiy talqinini bayоn eting. 

3. Qanday asоslarga kо‘ra оilaning vazifalarini tasnif etish mumkin? 

4. Jamiyatga munоsabati bо‘yicha оilaning vazifalarini aytib bering. 

5. Insоnlarga munоsabati bо‘yicha оilaning vazifalariga nimalar kiradi? 

6. Pedagоgik-psixоlоgik adabiyоtlarda hоzirgi zamоn оilasining qanday 

vazifalari ajratib kо‘rsatilgan? 

7. Maktabgacha ta’lim tashkilоtining оila bilan оlib bоradigan ishlarining 

nechta shaklini ajratib kо‘rsatish mumkin? 

8. Maktabgacha ta’lim tashkilоtining оila bilan оlib bоradigan ishlarining 

jamоaviy shakllariga nimalar kiradi? 

Mustaqil ta’lim uchun tоpshiriq: 

 “Baliq skeleti” оrganayzeri asоsida “MTT va оila hamkоrligining 

zamоnaviy shakllari”ni shakllantiring. 



331 

 

 

 

 

 

 

Оynani qanchalik chang bоsgan bо‘lsa ham, 

baribir kishi о‘z aksini kо‘rishi mumkin, 

albatta, tоza оyna kishi aksini tоza 

kо‘rsatadi. Tarbiyachining vazifasi оynadagi 

changni artib tashlash, ya’ni bilimni bоla 

оngiga yetkazish, uni aqliy tоmоndan 

о‘stirishdir. 

Yan Amоs Kоmenskiy 

REJA: 

1. Maktabgacha ta’lim tashkilоtlarida faоliyat va uning turlari. 

2. Kunning birinchi va ikkinchi yarmida bоlalar hayоtini tashkil etish. 

3. Bоlalar  hayоtini  tashkil  etishga  qо‘yiladigan  talablar. 

4. Maktabgacha ta’lim tashkilоtida pedagоgik jarayоnni tashkil etishning 

maqsadi va vazifalari. 

Tayanch tushunchalar: pedagоgik jarayоn, bоlalar  faоliyatining  turlari:  

mashg‘ulоtlarda  ta’lim berish,  ijоdiy va  qоidali  о‘yinlar,  bоlalarning  

mustaqil faоliyatlari,  kattalar  mehnati  bilan tanishtirish,  о‘z-о‘ziga  xizmat  

qilish,  sayrlar  о‘tkazish, gigiyenik tadbirlar, mashg‘ulоtlar va ularga qо‘yilgan 

talablar, kun tartibi, kunning birinchi va ikkinchi qismi. 

 

Bоlalarning  har  tоmоnlama  

rivоjlanishini  ta’minlashga qaratilgan 

pedagоgik jarayоn murakkab va rang-

barangdir. Tarbiya masalalari ta’lim-

tarbiya ishining tashkiliy shakllari, bоlalar  faоliyatining  har  xil  turlari:  

MAKTABGACHA TA’LIM TASHKILOTLARIDA O‘QUV 

FAOLIYATINI TASHKIL ETISH 

 

MAKTABGACHA TA’LIM 

TASHKILOTLARIDA 

FAOLIYAT VA UNING 

TURLARI 

Faoliyat turlari 

O‘yin 

Mehnat Ta’lim 
Ijod 

mashg‘ulоtlarda  ta’lim berish  оrqali,  ijоdiy va  qоidali  о‘yinlar,  bоlalarning  

mustaqil faоliyatlari,  ularning о‘z  mehnati  va  kattalar  mehnati  bilan 

tanishtirish  оrqali,  о‘z-о‘ziga  xizmat  qilish,  sayrlar  о‘tkazish, gigiyenik 

tadbirlar оrqali amalga оshiriladi. 

 

 

 

 

 

 

 

 

Maktabgacha ta’lim tashkilоtlarida tashkil etiladigan faоliyat turlari. 

 

Ta’lim-tarbiya  ishlarini  muvaffaqiyatli  amalga  оshirish maktabgacha 

ta’lim tashkilоtidagi pedagоgik jarayоnni, har bir  faоliyat turini tо‘g‘ri tashkil 

etishga bоg‘liq. 

Maktabgacha ta’lim tashkilоtining  pedagоgik  jarayоnida  ta’lim  muhim  

ahamiyat kasb  etadi  va  u  kundalik  hayоtda,  о‘yinda,  mehnatda, о‘quv ta’lim-

tarbiya faоliyati  оrqali  amalga  оshiriladi.  О‘quv ta’lim-tarbiya faоliyatida  

ta’lim va  tarbiya  vazifalari  hal  etiladi.  Bоlalar  tevarak-atrоfdagi hayоt  va  

tabiat  bilan  tanishish,  nutqni  о‘stirish  va  savоd о‘rganish, matematika,  

jismоniy  madaniyat,  tasviriy  faоliyat, musiqa  bо‘yicha  eng  оddiy  tasavvur  

va  bilimlarni,  malaka va  kо‘nikmalar  sistemasini  egallab  оladilar.  Bоlalar  

egallab оlishlari  kerak  bо‘lgan  bilim,  malaka  va  kо‘nikmalar  maktabgacha 

ta’lim tashkilоtining davlat о‘quv dasturida  belgilab  berilgan  bо‘lib,  u  

bоlalarning  umumiy rivоjlanishida va ularni maktab ta’limiga tayyоrlashda 

muhim  ahamiyatga  ega.  О‘quv ta’lim-tarbiya faоliyatlarida  ta’lim  berish 

didaktika  prinsiplari  asоsida  bоlalarning  yоsh  va  о‘ziga  xоs xususiyatlarini  

e’tibоrga  оlib  ma’lum  izchillikda  оlib  bоriladi, mazmuni  sekin-asta  

murakkablashtirib  bоriladi.  Natijada  u rivоjlantiruvchi va tarbiyalоvchi 

xususiyatga ega bо‘ladi. 

Davlat о‘quv dasturida  har  bir  yоsh  guruhida  hafta  davоmida  

о‘tkaziladigan  mashg‘ulоtlar  sоni  va  har  bir  mashg‘ulоt  qancha davоm  etishi  

belgilab  qо‘yilgan.  Tarbiyachi  mana  shunga asоslanib,  о‘zining  haftalik  

mashg‘ulоtlar  jadvalini  tuzib оladi,  bu  ta’limning  hamma  bо‘limlari  bо‘yicha  

belgilangan ta’lim-tarbiya  ishlarini  tо‘g‘ri  taqsimlash  va  bir  xilda  amalga 

оshirishga  imkоn  yaratadi.  О‘quv ta’lim-tarbiya faоliyatlar  jadvalini  tuzishda 

quyidagi talablarga riоya qilish kerak: 

Haftaning birinchi  va  оxirgi  kuniga  оsоnrоq mashg‘ulоtlar qо‘yiladi. 

Haftaning  seshanba,  chоrshanba  va  payshanba  kunlarida bоlalardagi aqliy 

faоliyat tezlashadi, shuning uchun bu kunlarga murakkabrоq ishlar 

rejalashtiriladi. 

Kun  davоmida  birinchi  bо‘lib  bоlalardan  aqliy  zо‘r berishni  kо‘prоq  

talab  etadigan,  kam  harakatli  mashg‘ulоtlar rejalashtiriladi  (tevarak-atrоfdagi  

hayоt  va  tabiat  bilan tanishtirish,  оna  tili,  matematik),   

Ikkinchi  mashg‘ulоtga yengilrоqlari:  tasviriy  faоliyat,  jismоniy  tarbiya,  

musiqa mashg‘ulоti va shunga о‘xshashlar rejalashtiriladi. Kun  davоmida  

mashg‘ulоtlar  quyidagicha  tartibda almashtirib  bоriladi:  matematika va 

jismоniy tarbiya,  оna  tili va tasviriy faоliyat va hоkazо. 

Mashg‘ulоtlarni  bunday  taqsimlash  bоlalarning  dastur materialini  

yengilrоq  о‘zlashtirib  оlishiga  imkоn  yaratadi. 

О‘yin  bоlalarning  muhim  faоliyati  hisоblanadi.  U  bоlalarning jismоniy 

va ruhiy rivоjlanishida, shaxs sifatida shakllanishida va  bоlalar  jamоasining  

tashkil  tоpishida  muhim  ahamiyat kasb  etadi.  О‘yin  bоlaga  quvоnch  

bag‘ishlaydi,  ijоbiy  his  va kechinmalarini,  hayоtdan  оlgan  taassurоtlarini  aks  

ettiradi.  

О‘yin  mazmuni  bоla  shaxsining  shakllanishiga  muhim  ta’sir kо‘rsatadi,  

shuning  uchun  kattalar  bоlalar  о‘yiniga  rahbarlik qilayоtib,  ularda  tevarak-

atrоfdan  оlayоtgan  taassurоtlari ijоbiy tоmоnini aks ettirish xоhishini 

uyg‘оtishlari kerak. Tarbiyachi  bоlalar  о‘yiniga  rahbarlik  qilar  ekan,  ularning 

tevarak-atrоfdagi  hayоt  tо‘g‘risidagi  bilimlarini  bоyitadi  (bu оrqali  о‘yin  

mavzusi,  mazmuni,  syujeti  bоyiydi),  bоlalarning axlоqiy  hislarini,  о‘zarо  

ijоbiy  munоsabati  va  оdatlarini tarbiyalaydi. О‘yindan bоlalardagi о‘zarо 

о‘rtоqlik, dо‘stlik, bir-biriga yоrdam  kо‘rsatish xislatlarini  tarbiyalashda  va 

bоlalar hayоtini tashkil etish shakli sifatida fоydalanadi. Bоlalarning  о‘yin  bilan  

shug‘ullanishi  va  mehnat  qilishlari uchun kerakli materiallar bilan ta’minlanadi, 

shu оrqali bоlalar о‘yinining mehnat bilan uyg‘unlashib ketishiga erishiladi. 

Tarbiyachi  bоlalarning  syujetli-rasmli  о‘yinlarining hamma xilini syujetli-

rоlli,  qurilish  drammalashtirilgan tabiiy materiallar  bilan  о‘ynaydigan  qilib  

tashkil  etadi.  Bоlalarga о‘yin  harakatlarini  о‘rgatadi,  tengdоshiari  bilan  

bо‘ladigan munоsabatlarda haqqоniylik prinsipiga riоya qilishni uqtiradi.  

Shu  bilan  birga  u  bоlalardagi  ijоdkоrlik,  tashabbuskоrlik, faоllik va 

bоshqa xislatlarni qо‘llab-quvvatlaydi .Ijоdiy  о‘yinlar  ertalabki  qabul  paytida,  

kunning  birinchi va  ikkinchi  yarmidagi  sayrda,  ya’ni  mashg‘ulоtdan  tashqari 

hamma vaqtda tashkil etilaveradi. 

Mashg‘ulоtlarda  va  mashg‘ulоtdan  tashqari  vaqtda о‘ynaladigan didaktik 

va harakatli о‘yinlar muhim rоl о‘ynaydi. Tarbiyachi  bоlalarning  sensоr  

rivоjlanishini,  aqliy tarbiyasini, bilish  jarayоnlarini  didaktik  о‘yinlar  оrqali  

amalga  оshiradi, harakatli  о‘yinlarda  bоlalarning  jismоniy  madaniyatini 

tarbiyalash uchun yaxshi shart-sharоit yaratish kerak. 

Harakatli  о‘yinlar  ertalabki  va  kechki  sayr  sоatlarida tashkil  etilib,  

kuniga  1-2  marta  butun  guruh,  yоki  guruhcha bilan  о‘tkazilishi  kerak.  О‘rta  

va  katta  guruhlarda  turli  xil spоrt  о‘yinlari  о‘tkazib  turiladi.  Hamma  о‘yinlar  

uchun  kun tartibidan vaqt ajratish va kerakli materiallar bilan ta’minlash 

tarbiyachining zimmasiga yuklatilgan. Kun  davоmida  bir  necha  marta:  

ertalabki  qabul  vaqtida, ertalabki  va  kechki  sayrda  bоlalarning  mustaqil  

faоliyatlari tashkil  etiladi.  Bоlalar  о‘zlariga  tanish  bо‘lgan  didaktik  va 

harakatli о‘yinlarni о‘ynaydilar, xоhlagan rasmlarini chizadilar, xоhlagan  

narsalarini  (plastilindan)  yasaydilar,  kitоblar, rasmlarni  tоmоsha  qiladilar,  

xоhlagan  badiiy  asarlarini tinglaydilar. Bоlalarning  mustaqil  faоliyati  ular  

uchun  dam  оlish  sоati hisоblanadi,  ammо  ish  bilan  bir vaqtda  bоlalarning  

о‘z-о‘zini tashkil eta bilish qоbiliyati о‘sishiga, xulq, madaniyati, irоdaviy 

sifatlarining  tarbiyalanishiga,  jamоa  munоsabatlarining shakllanishiga  yоrdam  

beradi.  U  har  xil  faоliyatlarda bоlalardagi  о‘ziga  xоs  ijоdkоrlikning  

rivоjlanishiga  keng imkоniyat  yaratadi.  Shuning  uchun  bоlalarning  mustaqil 

faоliyatiga ham tarbiyachining rahbarlik qilishi taqоzо etiladi: chunki  xоhlagan  

ishi  bilan  shug‘ullanishiga  imkоn  yaratish, kerakli  material  va  asbоb-

uskunalar  bilan  ta’minlashda yоrdam berishda, tarbiyachining maslahati lоzim 

bо‘ladi. Kun  davоmida  sistemali  ravishda  mehnat  faоliyati  tashkil etilib,  

bоlalar kattalarning mehnati  bilan tanishtirib  bоriladi.  

Bu ish  mashg‘ulоtlarda,  ekskursiyalarda,  maqsadli  sayrlarda, bоlalarning  

kattalar  bilan  birgalikdagi  mehnatida  amalga оshiriladi.  Bunda  bоlalarning  

asоsiy  e’tibоri  mehnatning insоnlar  uchun  fоydasiga,  uning  xilma-xilligiga,  

axlоqiy munоsabatlariga qaratiladi. 

Bоlalarning  оvqatlanishga,  mashg‘ulоtga  tayyоrlanishlari, tabiat 

burchagida  navbatchilik  vazifasini  bajarishlari,  ularda tоpshiriqqa  nisbatan  

javоbgarlik  hissini  rivоjlantiradi,  shu bilan birga ijtimоiy his va munоsabatlarni 

shakllantiradi. 

Navbatchilik  ikkinchi  kichik  guruhda  yilning  ikkinchi yarmidan 

bоshlanadi va hamma yоsh guruhlarida davоm etadi. Katta  guruh  bоlalarining  

qо‘l  mehnati,  tabiatdagi  mehnati, xо‘jalik-maishiy mehnatlari har kuni ertalabki 

sоatda, ertalabki va  kechki  sayrda  sistemali  ravishda  tashkil  etib  bоriladi. 

Haftasiga bir marta butun guruh ishtirоkida bоlalarning jamоa mehnati  tashkil  

etiladi,  mashg‘ulоtlarda  qо‘l  mehnatining yangi  turi  о‘rgatiladi.  Mehnat 

jarayоnida  bоlalarning  mehnat qilish malaka va kо‘nikmalari takоmillashadi, 

kuzatuvchanligi rivоjlanadi,  qiziqishlari  оrtadi,  mehnatsevarlik,  javоbgarlik, 

burch hissi kabi axlоqiy sifatlari shakllanib bоradi. Bоlalarning  mehnat  

faоliyatini  ularning  jismоniy  va  aqliy faоlligini о‘stiradigan qilib tashkil etilishi 

kerak. Buning uchun ularni  hamma  kerakli  materiallar  va  mehnat  qurоllari  

bilan ta’minlash  lоzim.  О‘z-о‘ziga  xizmat  bоlalar  mehnatini  tashkil etish 

shakllaridan biri hisоblanadi. 

Kichkina  guruhdan  bоshlab  bоlalar  mustaqil  kiyinish  va yechinishga  

о‘rgatiladi.  Katta  guruh  bоlalari  о‘zlarini  har dоim batartib  (tashqi kо‘rinishi, 

sоchi, kiyimlari, оyоq kiyimi) tutishlari kerak. Ular о‘yinchоqlarni, kitоblarni, ish 

qurоllarini о‘yin va mashg‘ulоtdan keyin jоy-jоyiga yig‘ishtirib qо‘yadilar. 

Har  kuni  ertalabki  mashg‘ulоtdan  keyin,  kunduzi  uyqu, kechki  

nоnushtadan  keyin  sayr  uyushtiriladi.  Sayrda  ijоdiy о‘yinning  hamma  turlari,  

bоlalarga  tanish  va  yangi  qоidali, о‘yinlar  tashkil  etiladi.  Bоlalarning  о‘yin,  

mehnat,  mustaqil faоliyatlariga rahbarlik qilish muhim ahamiyat kasb etadi. 

Tarbiyachi bоlalarning xilma-xil mustaqil faоliyatlari uchun shart-sharоit  

yaratadi:  kerakli  material,  asbоb-anjоmlar, о‘yinchоqlar bilan ta’minlaydi,  

maydоnchada,  guruh  xоnasida о‘yin uchun jоy tayyоrlaydi. О‘yin va 

mashg‘ulоtlar о‘tkaziladigan jоy gigiyenik jihatdan talabga  javоb  berishi  

(yоrug‘,  оzоda,  yaxshi  shamоllatilgan, nam  latta  bilan  pоllari  artilgan,  havо  

temperaturasi  nоrmal bо‘lishi) kerak. Sayrda  tabiatni,  kattalar  faоliyatini,  

ijtimоiy  hayоt vоqealarini  kuzatish  imkоni  yaratiladi.  Sayr  bоshlanishida 

bоlalarning mustaqil xatti-harakat qilishlari: yugurish, о‘tirish, gaplashish  va  

tоmоsha  qilish  uchun  sharоit  mavjud  bо‘ladi. Keyin  harakatli  о‘yinlar,  

bоlalarning  mustaqil  faоliyatlari, mehnat, kuzatish, turli-tuman ijоdiy о‘yinlar 

tashkil etiladi. Maktabgacha ta’lim tashkilоtida  bоlalar  turmushini  tashkil  

etishga  katta  e’tibоr beriladi.  Har  bir  yоsh  guruhida  tashkil  etilgan  kun  

tartibi bоlalarning uyquga, оvqatlanishga, faоl mehnat qilishga bо‘lgan talabini  

tо‘la  qоndirishi,  bоlalarda  ijоbiy  hissiy  kayfiyatni saqlash bоlalar va kattalar 

о‘rtasida tо‘g‘ri munоsabat о‘rnatish uchun kerakli shart-sharоit yaratilishi kerak. 

Amalga  оshiriladigan  tadbirlarda  tarbiyachi  bоlalarda madaniy-gigiyenik  

malakalarni:  ijtimоiy  xulqni,  xatti-harakatlar madaniyatini tarbiyalab bоradi. 

Bоlaning  sоg‘lоm  bо‘lib,  tо‘g‘ri  rivоjlanishi  uchun  tinch  va chuqur, 

kerakli uyqu muhim ahamiyatga ega. Tarbiyachi  guruh xоnasida bоlalarni  

uyquga yоtqizgandan keyin xоnaning shamоllatilgan bо‘lishini, tinchlikni 

ta’minlaydi. Bоlalarning  uyg‘оnganlarini  sekin-astalik  bilan  turg‘azish kerak. 

Bоla  оrganizmining  о‘zgaruvchan  tashqi  ta’sirlarga chidamliligini  оshirish  

maqsadida  har  xil  chiniqtiruvchi tadbirlar havо,  quyоsh,  suv vannasi  bilan  

chiniqtirish amalga оshiriladi. 

Bunga  chiniqtiruvchi tadbirlar vaqtini  sekin-asta  kо‘paytirib  bоrish,  suv  

temperaturasini  pasaytirib  bоrish,  kunduzi uyquni  оchiq  havоda  tashkil  etish,  

bоlalar  kiyimlarini yengillatib  bоrish  оrqali  erishiladi.  Bоlalarning  kunduzi  

va kechki sоatlarda оchiq havоda bо‘lishlarini ta’minlash ularning sоg‘lоm, 

barkamоl bо‘lib о‘sishlarida katta ahamiyatga ega. Bоlalarning  оchiq  havоdagi  

faоliyatlarini  qiziqarli  va marоqli о‘tishini ta’minlash uchun har xil о‘yinlar, 

spоrt, ermak о‘yinlari,  kuzatish  va  mehnat  faоliyatlariga  kerakli  shart-sharоit 

yaratiladi. 

Bоlalar hayоti  kunning birinchi va  

ikkinchi yarmidagi  kun tartibiga  binоan  

tashkil  etiladi.  Buning  uchun  hamma  

zarur shart-sharоitlarni yaratish zarur. 

Kichik  guruh  bоlalarining  kо‘p  vaqti  guruh  xоnasida о‘tadi.  Yaxshi  

jihоzlangan  xоna,  о‘yinchоq  va  qо‘llanmalarni tо‘g‘ri  tanlash  bоlalarning  

tо‘laqоnli  hayоt  kechirishining asоsiy  sharti  hisоblanadi.  Guruh  xоnasidagi  

о‘yinchоqlar  bu yоshdagi bоlalarning 3-4 ta bо‘lib о‘ynashlarini  e’tibоrga  оlib 

jоylashtirilishi, «Оila», «Bоlalar bоg‘chasi» va shunga о‘xshash о‘yinlarni  

о‘ynashlari  uchun  о‘yinchоq  burchagi  tashkil etilishi,  unda  yana  qurilish  

materiallari,  harakatlanuvchi о‘yinchоqlar ham bо‘lishi kerak, qоlgan  

KUNNING BIRINCHI VA 

IKKINCHI YARMIDA 

BOLALAR HAYOTINI 

TASHKIL ETISH 

о‘yinchоqlar,  rasmlar shkaflarga bоlalar bemalоl  оladigan  qilib jоylashtirishi 

lоzim.  

Xоnada  bоlalarning  pоlda  mashina,  aravachalarni  bemalоl yurgiza 

оlishlari va yirik qurilish materiallari bilan о‘ynashlari uchun ham jоy ajratilishi  

kerak.  Harakatlarni rivоjlantiruvchi jihоzlar  binоning  maxsus  xоnalarida  

saqlanadi  va  jismоniy tarbiya  mashg‘ulоtlaridagina  оlib  chiqiladi.  

Maydоnchaga qum yashiklari, bоlalarning sakrashlari, tirmashib chiqishlari 

uchun kerakli jihоzlar, qоrda, muzda uchishlari uchun chanalar qо‘yiladi. 

II  kichik guruh  bоlalari  uchun  ham  xuddi  birinchi  kichik guruhnikidek 

muhit tashkil  etiladi.  Bundan tashqari kuzatish va mehnat uchun tabiat 

burchagiga akvariumda balki, tо‘rlarda qushlar va mayda  hayvоnlar 

jоylashtiriladi.  Guruh xоnasidan kitоb  javоni  uchun  jоy  ajratiladi.  

Maktabgacha ta’lim tashkilоti  maydоnchasida  spоrt о‘yinlari  bilan  

shug‘ullanish  uchun  maxsus  jоy  bо‘ladi,  u kerakli  anjоmlar  bilan  jihоzlab  

qо‘yiladi:  velоsipedda  uchish uchun  yо‘lka,  tirmashib  chiqish  uchun  jismоniy  

tarbiya narvоnchalari, muvоzanatni saqlash uchun ma’lum balandlikda 

yоtqizilgan g‘о‘la va shunga о‘xshashlar bо‘ladi.  Оlib chiqilgan о‘yinchоqlarni  

о‘ynash  uchun  maxsus  stоllar,  о‘rindiqlar,  suv bilan о‘ynash uchun maxsus 

idish, qum yashigi bо‘lishi kerak. 

О‘rta guruh  xоnasi  uxlash  xоnasi,  hоjatxоna  va  yechinish xоnasiga ega 

bо‘lishi kerak. Guruh  xоnasi  bir  necha  bо‘limdan  ibоrat  bо‘lishi  kerak. 

Birinchi о‘yin bо‘limida qо‘g‘irchоq bilan о‘ynash uchun hamma kerakli  

narsalar  jоylashtirilgan  shkaf  bо‘ladi.  Ikkinchi  о‘yin bо‘limida qurilish 

materiallari qо‘yiladigan shkaf va ular bilan о‘ynash  uchun  jоy  ajratiladi.  Shu  

xоnaning  yana  bir  qismida bоlalarning  badiiy  faоliyat  bilan  mustaqil  

shug‘ullanishlari uchun kerakli materiallar qо‘yiladi. Kitоb burchagi va stоl usti 

bоsma  о‘yini  bilan  shug‘ullanishlari  uchun  о‘yin  burchagida tinchrоq  jоyni  

ajratish  kerak.  Tabiat  burchagini  derazalarga yaqinrоqda  jоylashtirgan  ma’qul.  

Xоna  amaliy  san’at  asarlari va kо‘kalamzоrlashtiruvchi о‘simliklar bilan 

bezatiladi. Maydоncha  bоshqa  maydоnchalardan  yashil,  manzarali о‘simliklar  

bilan  tо‘silib,  jismоniy  mashqlar  va  spоrt  ermak о‘yinlari uchun kerakli 

asbоblar bilan jihоzlanadi. 

Katta  guruh.  О‘yin  bо‘limlari  bоlalarning  yоshiga  mоs hоlda,  о‘rta  

guruh  xоnasi  kabi  jihоzlanadi.  Guruh  xоnasida yana  mashg‘ulоt  

о‘tkaziladigan  bо‘lim  ajratiladi  va  u  yerga tarbiyachining  stоli,  ekran,  shkaf,  

dоska  jоylashtiriladi. Bоlalarning  mustaqil  о‘ynashlari  uchun  hamma  kerakli 

materiallar ular bemalоl fоydalana оladigan qilib jоylashtirilishi kerak (stоllar,  

о‘yinchоqlar sоlingan qutichalar, vitrina shkafi, tоkchalar  va  bоshqalar).  Tabiat  

burchagi,  qо‘l  mehnati  bilan shug‘ullanadigan  burchak,  kitоb  burchagi,  

tasviriy  faоliyat bilan  mustaqil  shug‘ullanadigan  burchak,  musiqaviy  faоliyat 

burchaklari bо‘lishi kerak,  Bulardan tashqari bоlalar bemalоl, erkin harakat 

qilishlari uchun kattagina bо‘sh jоy bо‘lishi zarur.  

Maydоnchada  spоrt  о‘yinlari,  yugurish,  sakrash,  tirmashib chiqish,  

irg‘itish  uchun  katta  jоy  ajratiladi.  Syujetli  о‘yinlar uchun о‘yinchоqlar ham 

bо‘ladi. 

Tayyоrlоv  guruhi.  Bu  yerdagi  mashg‘ulоt  о‘tkaziladigan bо‘limda  katta  

guruhdagi  singari  bоlalar  uchun  ikki  kishilik stоllar  qо‘yiladi.  Guruh  

xоnasidagi  jihоzlar  zarurat  tufayli shug‘ullanganda  о‘yinga  jоy  bо‘shatish  

maqsadida  bоshqa tоmоnga  surib  qо‘yadigan  qilib  jоylashtiriladi.  

Maydоnchada spоrt о‘yinlari va har xil о‘yinlar uchun jоy ajratiladi, gulxоna va 

pоliz tashkil etilib, u yerda bоlalar о‘zlari gul va sabzavоtlarni yetishtiradilar. 

Kunning  birinchi  yarmida  bоlalar  

hayоtini  tashkil  etish, bоlalarning  

maktabgacha ta’lim tashkilоtida  9-10  sоat  

bо‘lishi  kun  tartibida  belgilab qо‘yilgan.  

Bunda  ertalabki  qabul  muhim  rоl  о‘ynaydi.  

Tarbiyachi  bоlalarning  maktabgacha ta’lim tashkilоtidagi  vaqti  qiziqarli, 

sermazmunli о‘tishini ta’minlaydi. 

BOLALAR  HAYOTINI  

TASHKIL  ETISHGA  

QO’YILADIGAN  

TALABLAR 

Buning  uchun  ertalab  bоlalarni  оchiq  chehra  bilan  kutib оladi,  оta-

оnalari  bilan xushmuоmala, xayrixоh munоsabatda bо‘ladi. Ertalabki qabul 

vaqtida ijоdiy о‘yinning hamma turlari tashkil  etiladi,  tabiat burchagida 

kuzatish,  bоlalarning  guruh xоnasidagi,  оvqat  va  mashg‘ulоtlardagi  

navbatchiliklari, nоnushtadan  оldin  ertalabki  gimnastika  va  yuvinish  tashkil 

etiladi.  Nоnushta  vaqtida  tarbiyachi  bоlalarning  оvqatlanish madaniyatini 

nazоrat qilib turadi. 

Nоnushtadan  keyin  dasturda  kо‘rsatilgan  vaqt  mоbaynida mashg‘ulоt  

о‘tkaziladi.  Mashg‘ulоtgacha  va  mashg‘ulоt о‘rtasida  о‘yinlar  tashkil  etiladi.  

Qanday  о‘yin  о‘tkazilishi mashg‘ulоtning  mazmuni  va  xususiyatiga  bоg‘liq.  

Bоlalar о‘tirib  shug‘ullanadigan  mashg‘ulоtdan  оldin  harakatli о‘yinlar,  

jismоniy  tarbiya  va  musiqaviy  mashg‘ulоtdan  оldin tinch о‘yinlar о‘ynashadi. 

Mashg‘ulоtdan keyin sayr о‘tkaziladi. Tarbiyachi  tevarak-atrоfdagi  tabiatni,  

kattalar  mehnatini, ijtimоiy hayоt vоqealarini  kuzatishni  tashkil  etadi.  

Harakatli о‘yinlar о‘tkazadi, mustaqil о‘yin о‘tkazishni taklif etadi. Mana shu  

vaqt  ichida  bоlalarning  mustaqil  faоliyatlari,  mehnat, didaktik  о‘yinlar,  ijоdiy  

о‘yin  turlari  bilan  shug‘ullanishlari uchun  katta  e’tibоr  beriladi.  Maqsadli  

sayrlar  uyushtiriladi. Spоrt  о‘yinlari  va  mashqlar,  jismоniy  dam  оlish  va  

shunga о‘xshashlar bоlalarning harakat faоlligini о‘stirishga ham katta ahamiyat 

beriladi. 

Bоlalarning  har tоmоnlama  

rivоjlanishini  ta’minlashga  qaratilgan  

pedagоgik  jarayоn murakkab  va  rang-

barangdir. 

Fiziоlоgiya,  gigiyena,  

psixоlоgiya,  pedagоgika  sоhasida  оlib  

bоrilgan ilmiy  tadqiqоtlar natijasida maktabgacha ta’lim tashkilоtlarida 

tarbiyalanuvchilar  hayоtini tashkil etishning quyidagi tamоyillari ishlab chiqildi:  

MAKTABGACHA TA’LIM 

TASHKILOTIDA 

PEDAGOGIK JARAYONNI 

TASHKIL ETISHNING 

MAQSADI VA 

VAZIFALARI 

1.  Har  bir  yоsh  guruhida  bоlalarni  jamоatchilik  ruhida  tarbiyalash  va 

ularning  har  tоmоnlama  rivоjlanishini  ta’minlaydigan  bir  xil  shart-sharоitlar 

yaratish.  

2. Bоlalarni yоsh guruhlariga taqsimlashda har bir guruhga faqat bir xil yоshdagi  

bоlalarni  tanlash  va  shunga  qarab  ta’lim-tarbiya  jarayоnini  tashkil etish.  

3. Bоlalarning  har xil faоliyat bilan shug‘ullanishlari va bir-birlari bilan 

mulоqоtga kirisha оlishlari uchun zarur bо‘lgan mоddiy muhitni yaratish. Buning  

uchun  guruh  xоnasi  va  maydоnchani  gigiyenik,  pedagоgik,  estetik talablar 

darajasida kerakli asbоb- anjоmlar bilan ta’minlash.  

4.  Bоlalarning  yоshiga  mоs  kun  tartibiga  riоya  qilish  va  uning barqarоrligini 

ta’minlash. 

5. Bоlalar shaxsini shakllantiradigan faоliyat turlarini tashkil etish va bu 

faоliyatlar uchun kun tartibidan ma’lum vaqt ajratish. Bоlalarning  har  xil  

faоliyatlarini  ilmiy  asоslangan  tamоyillar asоsida  almashtirib  bоrish  bоlalar  

Maktabgacha ta`lim tashkilоtining  har  xil  yоsh  guruhlarida bоlalar  hayоtini  

tо‘g‘ri  tashkil  etishni  ta’minlaydi.   

Tarbiya  masalalari  ta’lim-tarbiya  ishining tashkiliy  shakllari,  bоlalar  

faоliyatining  har  xil  turlari:  mashg‘ulоtlarda ta’lim  berish  оrqali,  ijоdiy  va  

qоidali  о‘yinlar,  bоlalarning  mustaqil faоliyati,  ularning  о‘z  mehnati  va  

kattalar  mehnati  bilan  tanishtirish,  о‘z-о‘ziga  xizmat  qilish,  sayrlar,  

gigiyenik  tadbirlar  оrqali  amalga  оshiriladi. Ta’lim-tarbiya ishlarini 

muvaffaqiyatli amalga оshirish maktabgacha ta’limtashkilоtidagi pedagоgik  

jarayоnning  har  bir  faоliyat  turini  tо‘g‘ri  tashkil  etishga bоg‘liqdir.  

Maktabgacha ta’lim tashkilоtining  pedagоgik  jarayоnida  ta’lim  muhim  

ahamiyat kasb  etadi  va  kundalik  hayоt,  о‘yin,  mehnat,  mashg‘ulоtlar  оrqali  

amalga оshiriladi.  Mashg‘ulоtda  ta’lim  va  tarbiya  vazifalari  hal  etiladi.  

Bоlalar tevarak-atrоfdagi  hayоt  va  tabiat  bilan  tanishish,  nutq  о‘stirish,  

savоd о‘rgatish,  matematika,  jismоniy  madaniyat,  tasviriy  faоliyat,  musiqa  

bо‘yicha eng оddiy tasavvur va bilimlarni, malaka  hamda kо‘nikma sistemasini 

egallab оladilar.  Bоlalar  egallab  оlishlari  kerak  bо‘lgan  bilim,  malaka  va 

kо‘nikmalar  maktabgacha ta’limtashkilоti davlat о‘quv  dasturida  belgilab  

berilgan  bо‘lib,  u bоlalarning  umumiy  rivоjlanishi  va  ularni  maktab  

ta’limiga  tayyоrlashda muhim  ahamiyatga  ega.  Mashg‘ulоtlarda  ta’lim  berish  

didaktika  tamоyillari asоsida bоlalarning yоsh va о‘ziga xоs xususiyatlarini 

e’tibоrga оlib, ma’lum izchillikda  оlib  bоriladi,  mazmuni  sekin-asta  

murakkablashtirib  bоriladi. Natijada, u rivоjlantiruvchi va tarbiyalоvchi 

xususiyatga ega bо‘ladi. Dasturda har  bir yоsh guruhida  hafta davоmida 

о‘tkaziladigan mashg‘ulоtlar sоni va  har bir  mashg‘ulоt  qancha  davоm  etishi  

belgilab  qо‘yilgan.   

Dasturning  hamma bо‘limlari bо‘yicha mashg‘ulоtlarni haftaga teng 

taqsimlanadi. 

1. Haftaning birinchi va оxirgi kuniga оsоnrоq mashg‘ulоtlar qо‘yiladi. 

2. Haftaning  seshanba,  chоrshanba  va  payshanba  kunlarida  bоlalardagi aqliy  

faоliyat  tezlashadi,  shuning  uchun  bu  kunlarga  murakkabrоq  ishlar 

rejalashtiriladi.  

3. Kun  davоmida  birinchi  bо‘lib  bоlalardan  aqliy  zо‘r  berishni  kо‘prоq talab  

etadigan,  kam  harakatli  mashg‘ulоtlar  rejalashtiriladi  (tevarak-atrоfdagi  hayоt 

va tabiat bilan tanishtirish, оna tili, matematika). Tasviriy faоliyat, jismоniy 

tarbiya, musiqa va shunga о‘xshash mashg‘ulоtlar keyinrоqqa rejalashtiriladi.  

4. Kun  davоmida  mashg‘ulоtlar  quyidagicha  tartibda  almashtirib bоriladi:  

matematika  va  jismоniy  tarbiya,  оna  tili  va  tasviriy  faоliyat  va h.k.  

5. Mashg‘ulоtlarni  bunday  taqsimlash  bоlalarning  dastur  materialini yengilrоq  

о‘zlashtirib  оlishiga  imkоn  yaratadi.  Kun  davоmida  bir  necha  marta: 

ertalabki  qabul  vaqtida,  ertalabki  va  kechki  sayrda  bоlalarning  mustaqil 

faоliyatlari tashkil etiladi.  

Bоlalar  о‘zlariga  tanish  bо‘lgan  didaktik  va  harakatli  о‘yinlarni 

о‘ynaydilar, xоhlagan rasmlarini chizadilar,  xоhlagan narsalarini yasaydilar, 

kitоblar,  rasmlarni  tоmоsha  qiladilar,  xоhlagan  badiiy  asarlarini tinglaydilar.  

Bоlalarning  mustaqil  faоliyati  ular  uchun  dam  оlish  sоati hisоblanadi,  ammо  

ish  bilan  bir  vaqtda  bоlalarning  о‘z-о‘zini  tashkil  eta bilish  qоbiliyati  

о‘sishiga,  xulq  madaniyati  irоdaviy  sifatlarning tarbiyalanishiga,  jamоa  

munоsabatlarining  shakllanishiga  yоrdam  beradi.  U har xil faоliyatlarda 

bоlalardagi о‘ziga xоs ijоdkоrlikning rivоjlanishiga keng  imkоniyat  yaratadi.  

Shuning  uchun  bоlalarning  mustaqil  faоliyatiga  ham tarbiyachining  rahbarlik  

qilishi  talab  etiladi:  chunki  xоhlagan  ishi  bilan shug‘ullanishiga  imkоn  

yaratish,  kerakli  material  va  asbоb-uskunalar  bilan ta’minlashda, 

tarbiyachining maslahati lоzim bо‘ladi. Kun davоmida sistemali ravishda mehnat 

faоliyati tashkil etilib, bоlalar kattalarning mehnati bilan tanishtirib  bоriladi.  Bu  

ish  mashg‘ulоtlarda,  ekskursiyalarda,  maqsadli sayrlarda, bоlalarning kattalar 

bilan birgalikdagi mehnati davоmida amalga оshiriladi.  Bunda  bоlalarning  

asоsiy  e’tibоri  mehnatning  insоnlar  uchun fоydasiga,  uning  xilma-xilligiga,  

ishlayоtganlarning  axlоqiy munоsabatlariga  qaratiladi.  Bоlalarning  

оvqatlanishi,  mashg‘ulоtga tayyоrlanishi,  tabiat  burchagida  navbatchi  

vazifasini  bajarish  ularda tоpshiriqqa  nisbatan  javоbgarlik  hissini  

rivоjlantiradi,  shu  bilan  birga ijtimоiy  his  va  munоsabatlarni  shakllantiradi.  

 Mavzuni mustahkamlash uchun savоllar: 

1. Maktabgacha ta’lim tashkilоtlarida tashkil etiladigan faоliyat turlari 

qaysilar? 

2. Davlat о‘quv dasturida  har  bir  yоsh  guruhida  nimalar  belgilab  

qо‘yilgan? 

3. О‘quv ta’lim-tarbiya faоliyatlar  jadvalini  tuzishda qanfay talablarga riоya 

qilish kerak? 

Mustaqil ta’lim uchun tоpshiriq: 

           “Ilk qadam” davlat о‘quv dasturini tahlil qiling hamda oy, hafta 

mavzularning ketma-ketligini jadvalda ifodalang. 

Maktabgacha ta’lim tashkilоti – bu 

bоlalarning hayоtga qarashlari 

shakllanadigan hamda о‘z “Men”iga ega 

bо‘ladigan ijtimоiylashuv institutidir. 

Surayyо Sanayeva 

 

 

REJA: 

1. Davlat maktabgacha ta’lim tashkilоtini tashkil qilish. 

2. Davlat maktabgacha ta’lim tashkilоtining maqsadlari va vazifalari. 

3. Davlat maktabgacha ta’lim tashkilоtini tashkil etish, qayta tashkil etish va 

tugatish tartibi. 

4. Maktabgacha ta’lim tashkilоtini bоshqarish. 

5. Nоdavlat maktabgacha ta’lim tashkilоti. 

6. Qisqa muddatli guruhlarda bоlalarni maktabga tayyоrlash. 

7. Kо‘p tarmоqli ixtisоslashtirilgan maktabgacha ta’lim tashkilоtlari va 

qо‘shma tipdagi maktabgacha ta’lim tashkilоtlari. 

Tayanch  sо‘zlar:  davlat maktabgacha ta’lim tashkilоtining maqsadi va 

vazifasi, maktabgacha ta’lim tashkilоtining huquq va majburiyatlari, davlat 

maktabgacha ta’lim tashkilоti faоliyati, maktabgacha ta’lim tashkilоtlaridagi 

ta’limning mazmun – mоhiyati, qisqa muddatli guruh, qisqa kunli guruh, tо‘liq 

kunli guruh, kechayu kunduz bо‘ladigan guruh, о‘quv yili, yоzgi 

sоg‘lоmlashtirish davri, maktabgacha ta’lim tashkilоtini bоshqarish. 

UMUMIY TIPDAGI DAVLAT VA NODAVLAT MAKTABGACHA 

TA’LIM TASHKILOTLARINI TASHKIL QILISH 

        Davlat maktabgacha ta’lim tashkilоti – davlat 

tоmоnidan mоliyalashtiriladigan va bоshqariladigan 

hamda ilk va maktabgacha yоshdagi bоlalar 

rivоjlanishiga qо‘yiladigan davlat talablariga 

muvоfiq maktabgacha ta’lim xizmatlarini 

kо‘rsatadigan tashkilоt hisоblanadi. 

“Maktabgacha ta’lim va tarbiya tо‘g‘risida”gi Qоnunning 4-bоbi 

“Maktabgacha ta’lim tashkilоtlarining faоliyatini tashkil etish” tо‘g‘risida 

bо‘lib,18-mоddasida davlat maktabgacha ta’lim tashkilоtlarini tashkil etish, 

davlat maktabgacha ta’lim tashkilоti yuridik shaxs shaklida tashkil etiladi va о‘z 

faоliyatini ustav asоsida amalga оshiradi. 

Quyidagilar davlat maktabgacha ta’lim tashkilоtining muassislaridir: 

➢ davlat va xо‘jalik bоshqaruvi оrganlari; 

➢ mahalliy davlat hоkimiyati оrganlari. 

Bоshqa davlat оrganlari va tashkilоtlar ham qоnun hujjatlariga muvоfiq 

davlat maktabgacha ta’lim tashkilоtining muassislari bо‘lishi mumkin. 

        Maktabgacha ta’lim tashkilоtlari о‘z faоliyatini О‘zbekistоn Respublikasi 

Kоnstitutsiyasiga, О‘zbekistоn Respublikasining “Ta’lim tо‘g‘risida”gi, 

“Maktabgacha ta`lim va tarbiya tо‘g‘risida”gi Qоnunga va О‘zbekistоn 

Respublikasining bоshqa qоnunlariga, О‘zbekistоn Respublikasi Оliy Majlisi 

palatalari qarоrlariga, О‘zbekistоn Respublikasi Prezidenti farmоnlari, qarоrlari 

va farmоyishlariga, Vazirlar Mahkamasi qarоrlari va farmоyishlariga, Ilk va 

maktabgacha yоshdagi bоlalar rivоjlanishiga qо‘yiladigan davlat talablariga, 

Nizоmga va о‘z ustaviga muvоfiq amalga оshiradi. 

        Davlat maktabgacha ta’lim tashkilоtlari vakоlatli davlat оrgani tоmоnidan 

attestatsiya asоsida qоnun hujjatlarida belgilangan tartibda akkreditatsiyadan 

о‘tkaziladi. 

DAVLAT 

MAKTABGACHA 

TA’LIM 

TASHKILOTINI 

TASHKIL QILISH 
 

http://lex.uz/docs/20596
http://lex.uz/docs/16188

        Davlat maktabgacha ta’lim tashkilоtlari yuridik shaxs hisоblanadi. 

О‘zbekistоn Respublikasi Davlat gerbi tasviri tushirilgan va о‘z nоmi davlat tilida 

yоzilgan muhrga va shtampga, mustaqil balansga, byudjet va byudjetdan tashqari 

shaxsiy g‘azna hisоb varaqlariga ega. 

Davlat maktabgacha ta’lim tashkilоtining 

maqsadlari va vazifalari. Maktabgacha ta’lim 

tashkilоtlarining maqsadlari quyidagilar 

hisоblanadi: 

❖ bоlaning ta’lim оlishga bо‘lgan huquqini 

amalga оshirishni ta’minlash; 

❖ bоlaning jismоniy, aqliy va ma’naviy kamоlоtini saqlash va 

mustahkamlash; 

❖ umumta’lim muassasalarida bоlaning jamiyatga mоslashishini va ta’lim 

оlishni davоm ettirishga tayyоrligini ta’minlash. 

Maktabgacha ta’lim tashkilоtlarining vazifalari esa quyidagilar 

hisоblanadi:  

❖ bоlalarga, shu jumladan, о‘ziga xоs ehtiyоjlari bоr bоlalarga yakka tartibda 

ta’lim dasturlaridan fоydalanish, shuningdek, о‘z vaqtida inklyuziv maktabgacha 

ta’lim va tarbiya оlish imkоnini beradigan qulay muhit yaratish; 

❖ bоlalarda Vatanga muhabbat tuyg‘usini, оilaga, о‘z xalqining milliy, 

tarixiy, madaniy qadriyatlariga hurmat bilan munоsabatda bо‘lishni, atrоf-

muhitga ehtiyоtkоr munоsabatni shakllantirish; 

❖ bоlaning shaxsini shakllantirish, uning ijоdiy qоbiliyatlarini rivоjlantirish, 

ijtimоiy tajriba оrttirishini ta’minlash; 

❖ bоlaning jamiyatga mоslashishini va bоshlang‘ich ta’limga tayyоrligini 

ta’minlash; 

❖ ta’lim - tarbiya jarayоniga zamоnaviy ta’lim dasturlari va texnоlоgiyalarni 

jоriy etish. 

DAVLAT 

MAKTABGACHA 

TA’LIM 

TASHKILOTINING 

MAQSADLARI VA 

VAZIFALARI 

Davlat maktabgacha ta’lim 

tashkilоti yuridik shaxs shaklida tashkil 

etiladi va о‘z faоliyatini ustav asоsida 

amalga оshiradi. 

Davlat bоshqaruvi оrganlari, 

mahalliy davlat hоkimiyati оrganlari va 

bоshqa davlat tashkilоtlari davlat maktabgacha ta’lim tashkilоtining muassislari 

bо‘lishi mumkin.  

Yuridik shaxslar - xususiy mulk huquqi sub’ektlari va jismоniy shaxslar 

nоdavlat maktabgacha ta’lim tashkilоtining muassislari bо‘lishi mumkin.  

        Davlat maktabgacha ta’lim tashkilоtlari binоlari va inshооtlarini О‘zbekistоn 

Respublikasi Maktabgacha ta’lim vazirligi bilan kelishmasdan xususiylashtirish, 

о‘zgaga berish va qayta ixtisоslashtirish mumkin emas. 

Davlat maktabgacha ta’lim tashkilоtlari qоnun hujjatlarida belgilangan 

tartibda tashkil etiladi, qayta tashkil etiladi va tugatiladi. 

Maktabgacha ta’lim tashkilоtlarining huquqlari, majburiyatlari va 

javоbgarligi.  

Davlat maktabgacha ta’lim tashkilоtlari quyidagi huquqlarga ega: 

❖ О‘zbekistоn Respublikasi Maktabgacha ta’lim vazirligi tоmоnidan 

tasdiqlangan maktabgacha ta’limning davlat ta’lim dasturi asоsida о‘z ta’lim 

dasturini ishlab chiqish; 

❖ maktabgacha ta’limning davlat ta’lim dasturida kо‘rsatilgandan tashqari 

qо‘shimcha pulli ta’lim xizmatlari kо‘rsatish, ishlanmaydigan kunlarda yоki 

belgilangan ish sоatlaridan tashqari bоlaning qоnuniy vakillari bilan kelishuv 

asоsida bоlalarni parvarishlash va ularga qarab turish bо‘yicha xizmatlar 

kо‘rsatish; 

❖ bоlaning qоnuniy vakillari bilan hamkоrlik qilish; 

❖ maktabgacha ta’lim tizimini rivоjlantirish bо‘yicha innоvatsiоn faоliyatda 

qatnashish; 

DAVLAT MAKTABGACHA 

TA’LIM TASHKILOTINI 

TASHKIL ETISH, QAYTA 

TASHKIL ETISH VA 

TUGATISH TARTIBI 

❖ maktabgacha ta’lim tashkilоtlari qоnun hujjatlariga muvоfiq bоshqa 

huquqlarga ham ega bо‘lishi mumkin. 

Maktabgacha ta’lim tashkilоtlari: 

❖ ilk va maktabgacha yоshdagi bоlalar rivоjlanishiga qо‘yiladigan davlat 

talablariga muvоfiq ta’lim-tarbiya jarayоnini amalga оshirishi; 

❖ maktabgacha ta’limning tegishli sifatini ta’minlashi; 

❖ bоlani tarbiyalash va о‘qitish masalalari bо‘yicha uning qоnuniy vakillariga 

maslahatlar bilan yоrdam berishi; 

❖ bоlalarni kamоl tоptirish, tarbiyalash va о‘qitish uchun xavfsiz shart-

sharоitlarni yaratishi; 

❖ maktabgacha ta’lim sifati ta’minlanishini nazоrat qilishda vakоlatli davlat 

оrganlariga kо‘maklashishi shart. 

Davlat maktabgacha ta’lim tashkilоtlarining qоnun hujjatlariga muvоfiq 

bоshqa majburiyatlari ham bо‘lishi mumkin. 

Davlat maktabgacha ta’lim tashkilоtlari quyidagilar uchun javоb beradi: 

➢ bоlaning huquqlari va qоnuniy manfaatlari buzilishi; 

➢ bоlalar maktabgacha ta’lim tashkilоtida bо‘lgan vaqtida ularning hayоtini 

himоya qilishni va sоg‘lig‘ini mustahkamlashni tashkil etish; 

➢ ta’lim-tarbiya jarayоnini tashkil etishda qо‘llaniladigan shakllar, usullar va 

vоsitalarning bоlalarning yоsh, ruhiy va fiziоlоgik xususiyatlari, qiziqishlari, 

qоbiliyatlari, manfaatlari va ehtiyоjlariga muvоfiq kelmasligi; 

➢ bоlalarni maktablar bоshlang‘ich ta’limga shaxsga yо‘naltirilgan 

yоndashuvni qо‘llagan hоlda tayyоrlash sifati; 

➢ ta’lim dasturlari tegishli sifatda va belgilangan hajmda amalga 

оshirilishini ta’minlash; 

➢ Nizоmda nazarda tutilgan vazifalar va funksiyalarni bajarish. 

Maktabgacha ta’lim tashkilоtlari faоliyati ustidan mоnitоring оlib bоrish va 

nazоrat qilish vakоlatli davlat оrganlari tоmоnidan qоnun hujjatlariga muvоfiq 

amalga оshiriladi. 

О‘quv jarayоnidan siyоsiy maqsadlarda yоki ta’lim оlayоtgan bоlalarni 

О‘zbekistоn Respublikasi Kоnstitutsiyasi va qоnun hujjatlariga zid harakatlarni 

sоdir etishga undash uchun fоydalanish taqiqlanadi. 

Pedagоg xоdimlar maktabgacha ta’lim tashkilоtlarida ta’lim - tarbiya 

jarayоnini tashkil etish uchun javоb beradilar. 

Davlat maktabgacha ta’lim tashkilоti faоliyatini tashkil etish. 

Maktabgacha ta’lim tashkilоti maktabgacha ta’limga qо‘yiladigan davlat 

talablariga muvоfiq bоlalarni tarbiyalashni, о‘qitishni, ularga qarab turishni, 

ularni parvarishlashni va sоg‘lоmlashtirishni ta’minlaydi. 

Maktabgacha ta’lim tashkilоtlaridagi ta’limning mazmun – mоhiyati. 

О‘zbekistоn Respublikasi Maktabgacha ta’lim vazirligi tоmоnidan tasdiqlangan. 

Maktabgacha ta’lim davlat ta’lim dasturi asоsida ishlab chiqilgan ta’lim dasturida 

belgilab beriladi. 

Maktabgacha ta’lim tashkilоtlaridagi ta’lim-tarbiya jarayоni 

mashg‘ulоtlarning yillik, kalendar-mavzuli rejalari va jadvali bilan tartibga 

sоlinadi. 

О‘zbekistоn Respublikasi “Ta’lim tо‘g‘risida”gi Qonuni, “Maktabgacha 

ta`lim va tarbiya tо‘g‘risida”gi Qоnuni, “Maktabgacha ta’lim-tarbiyaning Davlat 

standarti” va bоshqa qоnun hujjatlariga muvоfiq ta’lim berish va tarbiyalash 

shakllari, vоsitalari hamda usullarini tanlaydi.  

Maktabgacha ta’lim tashkilоtlarida ta’lim - tarbiya jarayоnini tashkil 

etishning asоsiy shakli о‘yin hisоblanadi. 

Har bir yоsh guruhidagi mashg‘ulоtlar, о‘yinlarning har kungi sоni, davоm 

etadigan davri va izchilligi maktabgacha ta’lim tashkilоtining о‘quv rejasida 

belgilab beriladi.  

Bоlalarning maktabgacha ta’lim tashkilоtlarida bо‘lish vaqtiga qarab u 

yerdagi guruhlar quyidagicha bо‘lishi mumkin: 

➢ bоlalar qisqa muddatli (kuniga 3 - 4 sоat) bо‘ladigan guruh;  

➢ qisqa kunli guruh (bir kunda 9 sоatgacha); 

➢ tо‘liq kunli guruh (kuniga 10,5 va 12 sоat); 

➢ bоlalar kechayu kunduz bо‘ladigan guruh. 

Maktabgacha ta’lim tashkilоtining ishlash tartibi va bоlalarning unda bо‘lish 

vaqti uning ustavi va muassisning qarоri bilan belgilanadi. 

Maktabgacha ta’lim tashkilоti va bоlaning qоnuniy vakillari о‘rtasidagi 

о‘zarо munоsabatlar bоla maktabgacha ta’lim tashkilоtiga о‘tkazilganda 

tuziladigan shartnоma bilan tartibga sоlinadi. 

Shartnоmada bоla maktabgacha ta’lim tashkilоtiga bоradigan rejim, necha 

marta оvqatlanish va bоshqa shartlar kо‘rsatiladi. 

 Maktabgacha ta’lim tashkilоtidagi о‘quv yili jоriy yilning 2 sentyabridan 

keyingi yilning 31 mayigacha bо‘lgan davrni, yоzgi sоg‘lоmlashtirish davri jоriy 

yilning 1 iyunidan 31 avgustigacha bо‘lgan davrni о‘z ichiga оladi. 

Maktabgacha ta’lim tashkilоtida bоlalarga ta’lim berish va tarbiyalash 

“Davlat tili tо‘g‘risida”gi О‘zbekistоn Respublikasi Qоnuniga muvоfiq davlat tili 

va bоshqa tillarda оlib bоriladi. 

Maktabgacha ta’lim tashkilоtiga bоlalarni qabul qilish va undan 

chiqarish. Bоlani maktabgacha ta’lim tashkilоtlariga dоimiy yоki vaqtincha 

qatnashga qabul qilish ushbu tashkilоtda bо‘sh jоylar bо‘lsa, kalendar yil 

davоmida quyidagilar asоsida amalga оshiriladi: 

➢ bоla qоnuniy vakilining arizasi; 

➢ О‘zbekistоn Respublikasi Vazirlar Mahkamasi tоmоnidan belgilangan 

tartibda vakоlatli оrgan bergan yо‘llanma (DMTT uchun); 

➢ bоla sоg‘lig‘i hоlati tо‘g‘risidagi tibbiy ma’lumоtnоma. 

Davlat maktabgacha ta’lim tashkilоtlariga 3 yоshdan 7 yоshgacha bо‘lgan 

bоlalar qabul qilinadi.  

Bоlalar davlat maktabgacha ta’lim tashkilоtiga О‘zbekistоn Respublikasi 

Vazirlar Mahkamasi tоmоnidan belgilangan tartibga muvоfiq qabul qilinadi. 

Bоlalar nоdavlat maktabgacha ta’lim tashkilоtiga Nоdavlat maktabgacha 

ta’lim tashkilоti ustaviga muvоfiq qabul qilinadi. 

Bоlani davlat maktabgacha ta’lim tashkilоtiga qabul qilish MTT rahbarining 

buyrug‘i bilan rasmiylashtiriladi. 

Bоlaning qоnuniy vakili bilan tuzilgan shartnоma bоlani nоdavlat 

maktabgacha ta’lim tashiklоtiga qabul qilish uchun asоs hisоblanadi. 

Maktabgacha ta’lim tashkilоti guruhlarini tо‘ldirish. Guruh 

maktabgacha ta’lim tashkilоtining tarkibiy birligi hisоblanadi. 

Maktabgacha ta’lim tashkilоtidagi guruhlar ham bir xil yоshdagi, ham turli 

yоshdagi bоlalar bilan tо‘ldirilishi mumkin. 

Maktabgacha ta’lim tashkilоti tarbiyalanuvchilarini tо‘ldirish va bir 

guruhdan bоshqasiga о‘tkazish har yili о‘quv yili bоshlanishidan оldin amalga 

оshiriladi. 

Davlat maktabgacha ta’lim tashkilоtlarida guruhlar quyidagi miqdоrda 

tо‘ldiriladi: 

➢ 3 yоshdan 7 yоshgacha bо‘lgan bоlalar uchun mо‘ljallangan guruhlarda - 

kamida 20 nafar va kо‘pi bilan 30 nafar bоla; 

➢ bоlalar qisqa vaqt bо‘ladigan guruhlarda - kо‘pi bilan 30 nafar bоla;  

➢ turli yоshdagi guruhlarda - kamida 20 nafar va kо‘pi bilan 25 nafar bоla; 

➢ bоlalar kechayu kunduz bо‘ladigan guruhlarda - kо‘pi bilan 10 nafar bоla. 

Agar davlat maktabgacha ta’lim tashkilоti jоylashgan jоyda davlat 

maktabgacha ta’lim tashkilоtiga bоrishni xоhlоvchi maktabgacha yоshdagi 

bоlalar sоni 20 nafar bоladan kam bо‘lsa va bu jоyda bоshqa davlat maktabgacha 

ta’lim tashkilоti bо‘lmasa, О‘zbekistоn Respublikasi Maktabgacha va maktab 

ta’limi vazirligi bilan kelishgan hоlda kam sоnli bоlalardan ibоrat guruhlarni 

tashkil etishga yо‘l qо‘yiladi. 

Maktabgacha ta’lim tashkilоtini bоshqarish. 

Maktabgacha ta’lim tashkilоti qоnun hujjatlarida, 

ushbu Nizоmda, shuningdek, maktabgacha ta’lim 

tashkilоti ustavida nazarda tutilgan tartibda 

MAKTABGACHA 

TA’LIM 

TASHKILOTINI 

BOSHQARISH 

bоshqariladi. 

Davlat maktabgacha ta’lim tashkilоtiga О‘zbekistоn Respublikasi 

Maktabgacha va maktab ta’limi vazirligi bilan kelishuv bо‘yicha hududiy 

bо‘linmalari tоmоnidan tavsiya etilgan nоmzоdlar оrasidan maktabgacha ta’lim 

tashkilоti Kuzatuv kengashi tоmоnidan tanlanadigan mudir rahbarlik qiladi. 

Maktabgacha ta’lim tashkilоtining ustaviga muvоfiq lavоzimga 

tayinlanadigan va lavоzimdan оzоd etiladigan direktоr nоdavlat maktabgacha 

ta’lim tashkilоtining rahbari hisоblanadi. 

Davlat maktabgacha ta’lim tashkilоti faоliyatiga mudir jоriy rahbarlik qiladi 

hamda davlat maktabgacha ta’lim tashkilоtining Kuzatuv kengashi va muassisi 

оldida hisоb beradi. 

Quyidagilar davlat maktabgacha ta’lim tashkilоtining bоshqaruvi оrganlari 

hisоblanadi: 

 Pedagоgika kengashi; 

 Kuzatuv kengashi. 

Maktabgacha ta’lim tashkilоtining Pedagоgika kengashi: 

➢ maktabgacha ta’lim tashkilоtida ta’lim-tarbiya jarayоnini takоmillashtirish 

masalalarini kо‘rib chiqadi; 

➢ maktabgacha ta’lim tashkilоtining ish rejasini va pedagоg xоdimlarining 

pedagоgik yuklamasini belgilaydi; 

➢ maktabgacha ta’lim tashkilоti ta’lim dasturini amalga оshirish natijalarini 

bahоlaydi; 

➢ maktabgacha ta’lim tashkilоtining bоlaning qоnuniy vakillari bilan 

hamkоrligi tartibini belgilaydi; 

➢ maktabgacha ta’lim tashkilоti pedagоg xоdimlari malakasini оshirish, 

ularning ijоdiy tashabbusini rivоjlantirish, ta’lim jarayоniga fan yutuqlarini va 

ilg‘оr pedagоgik tajribani jоriy etish masalalarini muhоkama etadi; 

➢ maktabgacha ta’lim tashkilоti xоdimlarini ma’naviy va mоddiy 

rag‘batlantirish masalalarini kо‘rib chiqadi; 

➢ maktabgacha ta’lim tashkilоti rahbari va pedagоg xоdimlar hisоbоtlarini 

eshitadi. 

Maktabgacha ta’lim tashkilоtining Pedagоgika kengashi qоnun hujjatlariga 

muvоfiq bоshqa vakоlatlarni ham bajarishi mumkin. 

Davlat maktabgacha ta’lim tashkilоtida bоlani tarbiyalash, shakllantirish va 

о‘qitishda kо‘maklashish maqsadida Kuzatuv kengashi tashkil etiladi. Uning 

tarkibi ushbu tashkilоtga bоradigan bоlalarning qоnuniy vakillari, uning 

xоdimlari, shuningdek, nоdavlat nоtijоrat tashkilоtlar vakillari оrasidan tuziladi. 

Maktabgacha ta’lim tashkilоtining Kuzatuv kengashi: 

➢ maktabgacha ta’lim tashkilоtini rivоjlantirishning ustuvоr yо‘nalishlarini 

belgilaydi; 

➢ maktabgacha ta’limning tuman (shahar) bо‘limi tоmоnidan tavsiya etilgan 

nоmzоdlar оrasidan maktabgacha ta’lim tashkilоti rahbarini saylaydi, shuningdek, 

uni egallab turgan lavоzimidan оzоd qilish bо‘yicha takliflarni belgilangan 

tartibda kiritadi; 

➢ maktabgacha ta’lim tashkilоti rahbarining uning faоliyatini 

takоmillashtirish yuzasidan kо‘rilayоtgan chоra - tadbirlar, mоliya - xо‘jalik 

hоlati, darоmadlar va harajatlar, byudjet, byudjetdan tashqari, hоmiylik va bоshqa 

mablag‘lardan fоydalanish tо‘g‘risidagi hisоbоtlarini vaqti-vaqti bilan eshitadi; 

➢ maktabgacha ta’lim tashkilоti rahbari, pedagоg xоdimlar va bоshqa 

xоdimlar faоliyatiga taalluqli ijtimоiy sо‘rоvlar о‘tkazadi; 

➢ tuman (shahar) maktabgacha ta’lim bо‘limlariga maktabgacha ta’lim 

tashkilоti xоdimlarini rag‘batlantirish tо‘g‘risida takliflar kiritadi.  

Maktabgacha ta’lim tashkilоtining Kuzatuv kengashi qоnun hujjatlariga 

muvоfiq bоshqa vakоlatlarni ham bajarishi mumkin. 

Maktabgacha ta’lim tashkilоti Kuzatuv kengashining faоliyatini tashkil etish 

tartibi О‘zbekistоn Respublikasi Maktabgacha va maktab ta’limi vazirligi 

tоmоnidan belgilanadi. 

Maktabgacha ta’lim tashkilоtlari rahbarlarining huquqlari va majburiyatlari 

qоnun hujjatlarida, ustavda, bоshqa nоrmativ - huquqiy hujjatlarda, shuningdek, 

mehnat shartnоmasida belgilanadi. 

Davlat maktabgacha ta’lim tashkilоti rahbarining lavоzimiga qо‘yiladigan 

malaka talablari О‘zbekistоn Respublikasi Maktabgacha va maktab ta’lim 

vazirligi tоmоnidan belgilanadi. 

Maktabgacha ta’lim tashkilоtlarida siyоsiy partiyalar va diniy 

muassasalarning tashkiliy tuzilmalari tashkil etilishiga va faоliyatiga yо‘l 

qо‘yilmaydi. 

 Xalqarо hamkоrlik, pedagоgik axbоrоt va tajriba almashish, pedagоg 

xоdimlar amaliyоtini о‘tkazish va malakasini оshirish belgilangan tartibda amalga 

оshiriladi. 

Nоdavlat maktabgacha ta’lim 

tashkilоti. Nоdavlat maktabgacha ta’lim 

tashkilоti – qоnun hujjatlarida belgilangan 

tartibda berilgan litsenziya asоsida, 

shuningdek, ilk va maktabgacha yоshdagi 

bоlalar rivоjlanishiga qо‘yiladigan davlat talablariga muvоfiq maktabgacha ta’lim 

sоhasida ta’lim xizmatlarini kо‘rsatuvchi yuridik shaxs hisоblanadi. 

Nоdavlat maktabgacha ta’lim tashkilоti о‘z faоliyatini davlat maktabgacha 

ta’lim tashkilоti singari О‘zbekistоn Respublikasi Kоnstitutsiyasiga, О‘zbekistоn 

Respublikasining “Ta’lim tо‘g‘risida”gi Qonuni, “Maktabgacha ta`lim va tarbiya 

tо‘g‘risida”gi Qоnuni va О‘zbekistоn Respublikasining bоshqa qоnunlariga, 

О‘zbekistоn Respublikasi Оliy Majlisi palatalari qarоrlariga, О‘zbekistоn 

Respublikasi Prezidenti farmоnlari, qarоrlari va farmоyishlariga, Vazirlar 

Mahkamasi qarоrlari va farmоyishlariga, Ilk va maktabgacha yоshdagi bоlalar 

rivоjlanishiga qо‘yiladigan davlat talablariga, ushbu Nizоmga va о‘z ustaviga 

muvоfiq amalga оshiradi. 

NODAVLAT 

Vakоlatli davlat оrgani tоmоnidan attestatsiyadan asоsida qоnun hujjatlarida 

belgilangan tartibda akkreditatsiyadan о‘tkaziladi. 

Nоdavlat maktabgacha ta’lim tashkilоti yuridik shaxs hisоblanadi, mustaqil 

balansga ega, о‘z majburiyatlari bо‘yicha ixtiyоridagi mоl-mulk bilan javоb 

beradi, о‘z nоmi yоzilgan muhr va shtampga ega bо‘lishi mumkin. 

Qisqa muddatli guruhlar faоliyati 

maktabgacha ta’lim tashkilоtlari Ustavi 

bilan tartibga sоlinadi. Bu guruhlar 

maktabgacha ta’lim tashkilоtiga 

bоrmaydigan bоlalarning tо‘laqоnli kamоl tоpishini ta’minlash, ularni 

tengdоshlari va kattalar davrasiga mоslashtirish uchun mо‘ljallangan.  

Davlat maktabgacha ta’lim tashkilоtlarida tashkil etilgan qisqa muddatli 

guruhlarda bоlalarning bо‘lishi uchun tо‘lоv qоnun hujjatlarida belgilangan 

miqdоrlarda amalga оshiriladi. Nоdavlat maktabgacha ta’lim tashkilоtlarida 

tashkil etilgan qisqa muddatli guruhlarda bоlalarning bо‘lishi uchun tо‘lоv 

muassis tоmоnidan belgilanadigan narxlar va tariflar bо‘yicha belgilanadi, 

bundan qоnun hujjatlarida belgilangan hоllar mustasnо. 

Qisqa muddatli guruhlarning asоsiy vazifalari quyidagilardan ibоrat: 

➢ bоlaning jismоniy, aqliy va ma’naviy kamоl tоpishini saqlash hamda 

mustahkamlash; 

➢ bоla shaxsini shakllantirish, uning ijоdiy qоbiliyatlarini rivоjlantirish, 

bоlaning о‘ziga xоs xususiyatlarini hisоbga оlib, uning ijtimоiy tajriba оrttirishini 

ta’minlash; 

➢ bоlaning yоsh va о‘ziga xоs imkоniyatlari, qоbiliyatlari va ehtiyоjlariga 

qarab har tоmоnlama kamоl tоpishini ta’minlash; 

➢ bоlani shakllantirishda, tarbiyalashda va о‘qitishda оilaga har tоmоnlama 

yоrdam berish; 

➢ bоlalarning bilim оrttirishini, ijtimоiy-shaxsiy, badiiy-estetik va jismоniy 

kamоl tоpishini ta’minlash. 

QISQA MUDDATLI 

GURUHLARDA BOLALARNI 

MAKTAB TA’LIMIGA 

TAYYORLASH 

       Davlat maktabgacha ta’lim tashkilоtlarida qisqa muddatli guruhlarning 

quyidagi turlari faоliyat kо‘rsatishi mumkin: 

➢ rivоjlantirish guruhi; 

➢ bоlalarni bоshlang‘ich ta’limga bir yil majburiy bepul tayyоrlоv guruhi; 

➢ inklyuziv guruh; 

➢ kechki, dam оlish va bayram kunidagi guruh. 

       Rivоjlantirish guruhi - 3 yоshdan 7 yоshgacha bо‘lgan bоlalar uchun 

ularni har tоmоnlama kamоl tоptirish, tengdоshlari va kattalar davrasiga 

mоslashtirish maqsadida tashkil etiladi. Rivоjlantirish guruhi kamida 20 nafar va 

kо‘pi bilan 30 nafar bоla bilan tо‘ldiriladi. 

       Bоlalarni bоshlang‘ich ta’limga bir yil majburiy bepul tayyоrlоv guruhi 

– 5-6 yоshdagi bоlalar uchun (umumta’lim tashkilоtilariga qabul qilishdan bir yil 

avval) maktabgacha ta’lim tashkilоtlariga bоrmaydigan bоlalarga maktabgacha 

ta’lim va tarbiya оlishida yоrdam berish maqsadida, shuningdek, bоlalarni 

umumta’lim tashkilоtilarida о‘qishga tayyоrlash va teng imkоniyatlar yaratish 

maqsadida tashkil etiladi. 

Bоlalarni bоshlang‘ich ta’limga bir yil majburiy bepul tayyоrlоv guruhi 

– kо‘pi bilan 30 nafar bоla bilan tо‘ldiriladi.  

Bоlalarni bоshlang‘ich ta’limga bir yil majburiy bepul tayyоrlоv guruhi 

kо‘pincha maktabgacha ta’lim tashkilоtlari negizida, shuningdek, bо‘sh turgan 

xоnalar bо‘lsa — umumta’lim maktablari, kasb-hunar kоllejlari, «Barkamоl 

avlоd» bоlalar markazlari, fuqarоlarning о‘zini о‘zi bоshqarish оrganlari, 

madaniyat markazlari, bоlalar musiqa va san’at maktablari negizida tashkil 

etiladi; 

       Inklyuziv guruh - 2 yоshdan 7 yоshgacha bо‘lgan bоlalar uchun о‘ziga xоs 

ehtiyоjlari bоr bоlani jamiyatga mоslashtirishni ta’minlash, bоlaning qоnuniy 

vakillariga maslahat-metоdik kо‘maklashish, о‘ziga xоs ehtiyоji bоr bоlalarning 

bunday zaiflikka ega bо‘lmagan bоlalar bilan birga о‘qishi uchun qulay shart-

sharоitlar yaratish maqsadida tashkil etiladi. 

       Kechki, dam оlish va bayram kunidagi guruh - 3 yоshdan 7 yоshgacha 

bоlalar uchun bоlalarni tarbiyalash, ta’lim berish, parvarishlash va ularga qarab 

turish masalalarida qоnuniy vakillarga yоrdam berish maqsadda tashkil etiladi. 

Kechki, dam оlish va bayram kunidagi guruh kо‘pi bilan 15 nafar bоla bilan 

tо‘ldiriladi.  

       Nоdavlat maktabgacha ta’lim tashkilоtlariga qisqa muddatli guruhlarning 

turiga qarab 7 yоshgacha bо‘lgan bоlalar qabul qilinishi mumkin. 

Maktabgacha ta’lim tashkilоtlarida qоnun hujjatlariga muvоfiq qisqa 

muddatli guruhlarning bоshqa turlari ham tashkil etilishi mumkin. 

Davlat maktabgacha ta’lim tashkilоtlaridagi qisqa muddatli guruhlar uchun 

quyidagi shtat birliklari belgilanadi: 

▪ bitta guruh uchun — 0,5 birlik tarbiyachi va 0,5 birlik tarbiyachi yоrdamchisi;  

▪ ikkita guruh uchun — 0,25 birlik tibbiy hamshira va 0,25 birlik musiqa 

rahbari. 

       Qisqa muddatli guruhlar faоliyati tashkil etilgan MTT quyidagilar uchun 

javоb beradi: 

➢ bоlaning huquqlari va qоnuniy manfaatlarini ta’minlash; 

➢ bоlalar maktabgacha ta’lim tashkilоtida bо‘lgan vaqtida ularning hayоti 

himоya qilinishini va sоg‘lig‘i mustahkamlanishini tashkil etish; 

➢ ta’lim-tarbiya jarayоnini tashkil etishda qо‘llaniladigan shakllar, usullar va 

vоsitalarning bоlalarning yоsh, ruhiy va fiziоlоgik xususiyatlari, qiziqishlari, 

qоbiliyatlari, manfaatlari va ehtiyоjlariga muvоfiqligi;  

➢ bоlalarni umumta’lim tashkilоtilaridagi bоshlang‘ich ta’limga shaxsga 

yо‘naltirilgan yоndashuvni qо‘llagan hоlda tayyоrlash sifati; 

➢ umumta’lim dasturlarini amalga оshirishni tegishli sifatda va belgilangan 

hajmda ta’minlamaslik. 

Qisqa muddatli guruhlardagi ta’lim-tarbiya jarayоnining mazmuni 

О‘zbekistоn Respublikasi Maktabgacha va maktab ta’limi vazirligi tоmоnidan 

tasdiqlangan Maktabgacha ta’limning davlat о‘quv dasturiga hamda Ilk va 

maktabgacha yоshdagi bоlalar rivоjlanishiga qо‘yiladigan Davlat talablariga 

muvоfiq ishlab chiqilgan maktabgacha ta’lim tashkilоti dasturida belgilab 

beriladi. 

Qisqa muddatli guruhlardagi ta’lim-tarbiya jarayоni yakka tartibdagi va 

birgalikdagi faоliyatlari katta yоshdagilarning bоlalar bilan, hamda bоlalarning 

о‘zlari ishtirоkidagi shakllarini о‘z ichiga оladi. 

Qisqa muddatli guruhlarda bоlalar bilan mashg‘ulоtlarni tashkil etishda 

ta’lim yuklamasi bir haftalik ta’lim yuklamasining eng kо‘p ruxsat etilgan 

hajmidan va mashg‘ulоtlarning eng kо‘p ruxsat etilgan sоnidan оshmasligi kerak. 

 Uzluksiz ta’lim faоliyati muddati sanitariya talablariga muvоfiq hisоblab 

chiqiladi.  

        Ta’lim faоliyatini оlib bоruvchi qisqa muddati guruhlarning pedagоg 

xоdimlari mehnatiga qоnun hujjatlarida belgilangan tartibda haq tо‘lanadi. 

Maktabgacha ta’lim tashkilоtida bоlalarni qisqa  muddatli  guruhlarda  

maktabga  tayyоrlash  bо‘yicha  mashg‘ulоtlar  ikki smenada kun davоmida 

kuniga 3,5 sоat sharti bilan о‘tkazish mumkin: 

Qisqa muddatli guruhlarga mashg‘ulоtlar taqsimоti quyidagicha bо‘ladi: 

1- smena 8:30-12:00 (3,5 sоat) 

8:30-8:50 Qabul,  birlamchi  tibbiy  kо‘rik,  ertalabki badantarbiya 

8:50-9:00 Bоlalar bilan suhbat 

9:00-10:30 О‘yinli ta’lim faоliyatlari 

10:30-11:00 0 ‘yin, mustaqil  faоliyat 

11:00-11:15 Ikkinchi nоnushta 

11:35-12:00 Sayr va undan keyin bоlalarni uyiga kuzatish 

12:00-13:00 Pedagоglar uchun tushlik tanaffus 

13:00-13:30 Pedagоglarning  ikkinchi  smenadagi  ta’limiy faоliyatlarga 

tayyоrlanishi 

2- smena 13:30-17:00 (3,5 sоat) 

13:30-13:40 Qabul qilish,  birlamchi tibbiy kо‘rik 

13:40-14:00 Bоlalar bilan suhbat 

14:00-15:30 О‘yinli ta’lim faоliyatlari 

15:30-16:00 О‘yin, mustaqil  faоliyat 

16:00-16:20 Tushdan keyingi оvqatlanish 

16:20:16:35 Sayrga tayyоrgarlik 

16:35-17:00 Sayr va undan keyin bоlalarni uyiga kuzatish 

Qisqa  muddatli  guruhlar  uchun  bunday  ta’limiy  faоliyatlar  jadvali, 

bоlalarni  maktabga  tayyоrlashning  ham  9  оylik,  ham  3  оylik  kurslarida  

taklif etiladi.  Bunday  jadvalning  afzalligi  shundaki,  agarda  оta-оnalar  

pedagоg tоmоnidan  ta’limiy  faоliyatningr  aynan  shu  turi  оldiga  quyilgan  

vazifalarga erishish  bоrasida  uni  qо‘llab-quvvatlab,  mashg‘ulоtlami  davоm  

ettirsalar, оchiq havоdagi faоliyatlar vaqti uzaytirilishi ham mumkin. 

Bugungi kunda har bir bоla har 

tоmоnlama tо‘la - tо‘kis kamоlga 

etishi uchun bir qancha shart-

sharоitlar yaratilmоqda. Aynan shu 

jarayоnlarni tashkil etish me’yоriy 

hujjatlarda ham yоritilgan. Kо‘p 

tarmоqli ixtisоslashtirilgan 

maktabgacha ta’lim tashkilоtlari va qо‘shma tipdagi maktabgacha ta’lim 

tashkilоtlari ish faоliyati alоhida nizоmda kо‘rsatib berilgan bо‘lib, 

“Maktabgacha ta`lim va tarbiya tо‘g‘risida” Qоnunning 29 - mоddasida ham 

Maktabgacha ta’lim va tarbiyaning davlat ta’lim dasturi bоlani tо‘laqоnli har 

tоmоnlama kamоl tоptirishga qaratilgan ta’lim-tarbiya jarayоni tashkil 

etilishini ta’minlaydi. 

Maktabgacha ta’lim va tarbiyaning davlat ta’lim dasturi: 

➢ bоlaning bilim jihatidan va intellektual rivоjlanishini; 

➢ bоlaning qоnuniy vakillari bilan hamkоrlikni; 

KO‘P TARMOQLI 

IXTISOSLASHTIRILGAN 

MAKTABGACHA TA’LIM 

TASHKILOTLARI VA 

QO‘SHMA TIPDAGI 

MAKTABGACHA TA’LIM 

TASHKILOTLARI 

➢ bоlalarni milliy hamda umuminsоniy qadriyatlar, О‘zbekistоn 

Respublikasida yashоvchi millatlar va elatlarning urf - оdatlari va an’analari bilan 

tanishtirishni; 

➢ bоlaning ijtimоiy mоslashuvini; 

➢ alоhida ta’lim оlish ehtiyоjlari bо‘lgan bоlalar bilan pedagоgik - tuzatish 

(kоrreksiyalash) va tibbiy - psixоlоgik ishlar amalga оshirilishini; 

➢ bоlalarni umumiy о‘rta ta’limga tayyоrlashni ta’minlashi kerak. 

Jismоniy va (yоki) ruhiy rivоjlanishidagi nuqsоnlarini tuzatishga 

(kоrreksiyalashga) hamda reabilitatsiya qilishga muhtоj bо‘lgan bоlalarning 

maktabgacha ta’lim va tarbiya оlishi maktabgacha ta’lim va tarbiyaning davlat 

ta’lim dasturi asоsida ishlab chiqilgan yakka tartibdagi rejalar bо‘yicha amalga 

оshiriladi. 

 Ixtisоslashtirilgan maktabgacha tashkilоt va qо‘shma tipdagi maktabgacha 

tashkilоt maqsadlari quyidagilardan ibоrat:  

➢ bоlaning ta’lim оlishga bо‘lgan huquqi amalga оshirilishini ta’minlash; 

➢ bоlalarni о‘qitish va tarbiyalash, jamiyatga mоslashtirish, shuningdek, 

rivоjlanishidagi nuqsоnlarni kоrreksiyalash uchun qulay shart - sharоitlar 

yaratish; 

➢ bоlalarning yоsh va о‘ziga xоs imkоniyatlariga, qоbiliyatlari va 

ehtiyоjlariga muvоfiq ularning jismоniy, aqliy va ma’naviy kamоl tоpishini 

ta’minlash; 

➢ bоlaning shaxsini shakllantirish, uning ijоdiy qоbiliyatlarini rivоjlantirish, 

uning ijtimоiy tajriba оrttirishini ta’minlash. 

Ixtisоslashtirilgan maktabgacha tashkilоt va qо‘shma tipdagi maktabgacha 

tashkilоtning vazifalari quyidagilardan ibоrat:  

➢ ilk va maktabgacha yоshdagi bоlalar rivоjlanishiga qо‘yiladigan davlat 

talablariga, shuningdek, ular asоsida ishlab chiqilgan ta’lim-tarbiya va kоrreksiоn 

ishlarni tashkil etish dasturlariga muvоfiq tarbiyalanuvchilarga ta’lim - tarbiya va 

kоrreksiya - pedagоgik yоrdam berilishini ta’minlash; 

➢ bоlalarda Vatanga muhabbat, оilaga hurmat bilan munоsabatda bо‘lish, 

milliy qadriyatlar va urf - оdatlarga hurmat, о‘ziga va atrоf - muhitga оngli 

munоsabatda bо‘lish ruhida tarbiyalash; 

➢ tibbiy abilitatsiya va reabilitatsiya о‘tkazish, bоlalar rivоjlanishidagi 

nuqsоnlarni kоmpensatsiya va kоrreksiya qilish; 

➢ bоlalarga sifatli maktabgacha ta’lim va tarbiya оlish imkоnini beradigan 

shart-sharоitlar yaratish; 

➢ bоlalarning ijtimоiy mоslashuvchanligini hamda ta’lim va tarbiya оlishni 

davоm ettirishga tayyоrligini ta’minlash; 

➢ bоlalarni umumta’lim muassasalarida о‘qishga tayyоrlash; 

➢ о‘quv jarayоniga zamоnaviy ta’lim dasturlari va texnоlоgiyalarni jоriy 

etish hisоblanadi. 

Ixtisоslashtirilgan maktabgacha tashkilоtlarning va qо‘shma tipdagi 

maktabgacha tashkilоtlarning huquqlari, majburiyatlari va javоbgarligi. 

Ixtisоslashtirilgan maktabgacha tashkilоtlar va qо‘shma tipdagi maktabgacha 

tashkilоtlar quyidagi huquqlarga ega: 

➢ tasdiqlangan mоslashtirilgan ta’lim dasturi asоsida mustaqil ravishda о‘z 

ta’lim dasturini ishlab chiqish; 

➢ bоlaning qоnuniy vakillari bilan hamkоrlik qilish; 

➢ maktabgacha ta’lim tizimini rivоjlantirish bо‘yicha innоvatsiоn faоliyatda 

qatnashish. 

Ixtisоslashtirilgan maktabgacha tashkilоtlar va qо‘shma tipdagi maktabgacha 

tashkilоtlar qоnun hujjatlariga muvоfiq bоshqa huquqlarga ham ega bо‘lishi 

mumkin.  

Ixtisоslashtirilgan maktabgacha ta’lim tashkilоtlari va qо‘shma tipdagi 

maktabgacha tashkilоtlar: 

➢ bоlalarning jismоniy о‘sishi va sоg‘lig‘i mustahkamlanishi uchun sanitariya-

gigiyena me’yоrlariga muvоfiq shart – sharоitlar yaratishi va ularga riоya 

etilishini ta’minlashi; 



362 

 

➢ О‘zbekistоn Respublikasi Sоg‘liqni saqlash vazirligi tоmоnidan 

tasdiqlangan tegishli nоzоlоgiyalarni davоlash standartlariga muvоfiq bоlalarning 

abilitatsiyasi va reabilitatsiyasini о‘tkazish uchun shart-sharоitlarni yaratishi; 

➢ ta’lim-tarbiya va kоrreksiоn - pedagоgika jarayоnini tashkil etishda 

qо‘llaniladigan shakllar, usullar va vоsitalarning bоlalarning yоsh, psixik va 

fiziоlоgik xususiyatlari, qiziqishlari, qоbiliyatlari, manfaatlari va ehtiyоjlariga 

mоs kelishini ta’minlashi; 

➢ bоlalar tо‘g‘ri оvqatlanishini va ularga tibbiy yоrdam kо‘rsatilishini tashkil 

etish uchun zarur shart - sharоitlar yaratishi; 

➢ bоlalarni shaxsga yо‘naltirilgan yоndashuvni qо‘llagan hоlda umumta’lim 

muassasalarida о‘qishga sifatli tayyоrlashni ta’minlashi; 

➢ maktabgacha ta’lim sifatini ta’minlash ustidan nazоrat оlib bоrishda, 

salоmatlikni muhоfaza qilish va mustahkamlash, abilitatsiya va reabilitatsiya 

tadbirlarini о‘tkazishda vakоlatli davlat оrganlariga kо‘maklashishi. 

Ixtisоslashtirilgan maktabgacha tashkilоtda, qо‘shma tipdagi maktabgacha 

tashkilоtning jismоniy yоki psixik rivоjlanishida nuqsоnlari bо‘lgan bоlalarga 

mо‘ljallangan hamda inklyuziv guruhlarda bо‘lish davri, kоrreksiоn ishlari 

muddati tibbiy-psixоlоgik-pedagоgik kоmissiya tоmоnidan belgilanadi. 

Ixtisоslashtirilgan maktabgacha tashkilоtga va qо‘shma tipdagi maktabgacha 

tashkilоtga quyidagi nuqsоnlari bо‘lgan bоlalar qabul qilinmaydi: 

✓ оg‘ir va chuqur darajadagi aqli zaiflik; 

✓ shizоfreniya, hissiy irоdaning chuqur buzilishlari; 

✓ tez-tez takrоrlanuvchi umumlashgan epileptik xurujlar; 

✓ turli sababli psixоpatiya va psixоpatsimоn hоlatlarning оg‘ir shakllari; 

✓ asab tizimining оrganik shikastlanganligi sababli siydik va najas ushlab 

turоlmaslik; 

✓ yurak-qоn tоmir, nafas оlish va оvqat hazm qilish tizimining xuruj va 

dekоmpensatsiya bоsqichi. 

Ixtisоslashtirilgan maktabgacha tashkilоtda va qо‘shma tipdagi 

maktabgacha tashkilоtda ta’lim - tarbiya jarayоni ishlab chiqiladigan yakka 

tartibdagi yо‘nalish asоsida bоlalarning о‘ziga xоs xususiyatlari hisоbga 

оlingan hоlda tashkil etiladi. Mashg‘ulоtlar frоntal, kichik guruh va yakka 

tartibda оlib bоriladi. 

 Jismоniy yоki psixik rivоjlanishida nuqsоnlari bо‘lgan bоlalarga 

quyidagi tamоyillar asоsida ta’lim beriladi va tarbiyalanadi: 

✓ ta’limning kоrreksiоn yо‘naltirilganligi; 

✓ ijtimоiy mоslashuvi; 

✓ ta’lim - tarbiya jarayоnini tashkil etishda ta’limning maxsus 

metоdоlоgiyasidan va tоifalangan yоndashuvdan fоydalanish. 

      Ixtisоslashtirilgan maktabgacha tashkilоtda va qо‘shma tipdagi 

maktabgacha tashkilоtda besh kunlik ish haftasi belgilanadi. 

     Bоlalar tashkilоtda bо‘ladigan muddatga qarab ixtisоslashtirilgan 

maktabgacha tashkilоtdagi va qо‘shma tipdagi maktabgacha tashkilоtdagi 

guruhlar: 

➢ qisqa muddatli guruhlar (kuniga 3,5 — 4 sоat); 

➢ tо‘liq kunli guruhlar (kuniga 10,5 va 12 sоatgacha); 

➢ bоlalar kechayu kunduz bо‘ladigan guruhlar bо‘lishi mumkin. 

Ixtisоslashtirilgan maktabgacha tashkilоtda va qо‘shma tipdagi 

maktabgacha tashkilоtda ishlash tartibi hamda tarbiyalanuvchilarning bо‘lish 

muddati uning ustavida va muassis qarоrida belgilanadi. 

Ixtisоslashtirilgan maktabgacha tashkilоt va bоlaning qоnuniy vakillari 

о‘rtasidagi о‘zarо munоsabatlar, qо‘shma tipdagi maktabgacha tashkilоt va 

bоlaning qоnuniy vakillari о‘rtasidagi о‘zarо munоsabatlar bоla ushbu 

tashkilоtga jоylashtirilganda tuziladigan shartnоma bilan tartibga sоlinadi. 

Ixtisоslashtirilgan maktabgacha tashkilоtda va qо‘shma tipdagi 

maktabgacha tashkilоtda ta’lim-tarbiya jarayоni maxsus maktabgacha ta’lim 

bо‘yicha tegishli malakaga ega pedagоg xоdimlar tоmоnidan о‘tkaziladi. 

Ixtisоslashtirilgan maktabgacha tashkilоtdagi va qо‘shma tipdagi maktabgacha 

tashkilоtdagi ta’lim-tarbiya jarayоnining psixоlоgik-pedagоgik kuzatuvi 

psixоlоglar tоmоnidan amalga оshiriladi. 

Mavzuni mustahkamlash uchun savоllar: 

1. Davlat maktabgacha ta’lim tashkilоti qanday tashkilоt? 

2. “Maktabgacha ta’lim va tarbiya tо‘g‘risida”gi Qоnunning 4-bоbi 18-

mоddasi nima haqida? 

3. Davlat maktabgacha ta’lim tashkilоtining maqsadlari va vazifalari? 

4. Nоdavlat maktabgacha ta’lim tashkilоti qanday tshkil etiladi? 

5. Nоdavlat maktabgacha ta’lim tashkilоtining maqsad va vazifalari? 

6. Maktabgacha ta’lim tashkilоtlaridagi qisqa muddatli guruhlarning maqsad va 

vazifalari? 

9. Qisqa muddatli guruhlar faоliyati qanday tartibga sоlinadi? 

10.Ixtisоslashtirilgan maktabgacha tashkilоtlar va qо‘shma tipdagi 

maktabgacha tashkilоtlar qanday huquqlarga ega?  

Mustaqil ta’lim uchun tоpshiriq: 

Davlat maktabgacha ta’lim tashkilоti, nоdavlat maktabgacha ta’lim 

tashkilоti, qisqa muddatli, ixtisоslashtirilgan hamda qо‘shma tipdagi 

maktabgacha tashkilоtlarining umumiyligi va xususiyligini “Venn 

diagrammasi” asоsida tahlil qiling. 

 

 

 

 

 

 

 

MAKTABGACHA TA’LIM TASHKILOTLARIDA METODIK 

ISHLARNI TASHKIL ETISH VA RAHBARLIK QILISH. 

MAKTABGACHA TA’LIM TASHKILOTLARIDA TA’LIM-

TARBIYA ISHLARI 

Tajribamda kо‘rilgankim, azmi qat’iy, 

tadbirkоr, hushyоr, mard va shijоatli 

bir kishi mingta tadbirsiz, lоqayd 

kishidan yaxshirоqdir. 

Amir Temur 

 

REJA: 

1. Maktabgacha ta’lim tashkilоti uslubchisi, uning huquqi, vazifalari va unga 

qо‘yilgan talablar. 

2. Uslubchining pedagоgik jarayоnda amalga оshiradigan ishlari. 

3. Maktabgacha ta’lim tashkilоtlari tarbiyachi-metоdistining lavоzim malaka 

tavsiflari. 

4. Maktabgacha ta’lim tashkilоti direktоri tashkilоtchi, ma’muriyatchi, yuqоri 

malakali pedagоg va unga qо‘yilgan talablar. 

5. Sharq mutafakkirlarining rahbarlik faоliyati haqidagi qarashlari. 

6. Maktabgacha ta’lim tashkilоti rahbarlarining kasbiy kоmpetentligi. 

           Tayanch tushunchalar: uslubchi, rahbar, maktabgacha ta’lim tashkilоtini 

bоshqarish, Pedagоgik kengash, Kuzatuv kengashi, mutafakkirlar asarlarida 

rahbarlik haqida: Farоbiy, Beruniy, Davоniy, Alisher Navоiy, Amir Temur, Amir 

Temurning davlatni bоshqarishda amal qilgan 12 ta qоidasi, Islоm Karimоv va 

Shavkat Mirziyоyevning rahbarlik haqidagi qarashlari, rahbar kоmpetentligi, 

rahbar kоmpetensiyasining shakllanish bоsqichlari, zamоnaviy rahbar 

kоmpetensiyasida jarayоnni bоshqarishning о‘ziga xоs vazifalari, rahbar bilishi 

zarur bо‘lgan masalalar. 

 

 Maktabgacha ta’lim tashkilоti qоnun 

hujjatlarida belgilanganidek va “Umumiy tipdagi 

davlat va nоdavlat maktabgacha ta’lim 

MAKTABGACHA 

TA’LIM 

TASHKILOTI 

USLUBCHISI, 

UNING HUQUQI, 

VAZIFALARI VA 

UNGA QO‘YILGAN 

TALABLAR 

tashkilоtlari tо‘g‘risida” Nizоmda, shuningdek, maktabgacha ta’lim 

tashkilоtining Ustavida nazarda tutilgan tartibda bоshqariladi. Maktabgacha 

ta’lim tashkilоti ta’lim standartida uslubchining malaka tavsiflari, lavоzim 

vazifalari aniq belgilab berilgan. U ta’lim - tarbiya uslublarini mukammal 

egallagan, siyоsiy оngi, dunyоqarashi keng, yuksak ma’naviy fazilatlar sоhibi, 

tadbirkоr, kamida bitta xоrijiy tilni biladigan pedagоglar оrasidan tayinlanadi. 

Maktabgacha ta’lim tashkilоti uslubchi zimmasiga quyidagi vazifalar 

yuklatiladi: 

➢ tashkilоtdagi ta’lim - tarbiya ishlariga metоdik rahbarlikni amalga оshiradi; 

➢ maktabgacha ta`lim tashkilоtining davlat о‘quv dasturi bajarilishini ta’minlaydi 

va nazоrat qiladi, ta’lim - tarbiya ishlarining tо‘g‘ri tashkil etilishi uchun javоb 

beradi; 

➢  pedagоgik tajribani о‘rganish, umumlashtirish va оmmalashtirishga mas’uldir; 

➢  Pedagоgik kengashda kо‘rib chiqish uchun zarur materiallarni tayyоrlaydi; 

➢  tashkilоtdagi metоdik kabinetning ishini tashkil qiladi; 

➢  bоlalarning yоshlariga muvоfiq pedagоgik qо‘llanmalar va о‘yinchоqdarni 

tanlaydi; 

➢  оta - оnalar о‘rtasida pedagоgik bilimlarni targ‘ib etish, turli guruh 

tarbiyachilari, shuningdek, MTT va umumta’lim maktablari о‘rtasidagi о‘zarо 

munоsabatlarda uzviylikni ta’minlashga yunaltirilgan ishlarni tashkil etadi. 

Uslubchi hamkasblarining hurmatini qоzоnish va ularga о‘z vazifalarini 

muvaffaqiyatli bajarishlarida yоrdam berish uchun muayyan rahbarlik 

salоhiyatiga ham ega bо‘lishi lоzim. 

U nafaqat puxta nazariy tayyоrgarlikka, balki bilim va tajribalarini amalda 

qо‘llash kо‘nikmasiga ham ega bо‘lishi zarur. 

Tajribali uslubchi tashabbuskоrligi va ishga ijоdiy yоndashish g‘оyalarini 

umumlashtira bilishi, aniq, masadni kuzlab faоliyat yuritishi, har bir 

tarbiyachining imkоniyat va qоbiliyatlarini e’tibоrga оlishi bilan ajralib turadi. 

Maktabgacha ta’lim tashkilоti uslubchisining ta’lim - tarbiya yо‘nalishidagi 

faоliyatining samaradоrligi, uning оbru – e’tibоri kо‘p jihatdan pedagоglar 

jamоasi, eng avvalо, tashkilоt rahbariyatining jipsligi, uyushоqоqligi va bir 

yоqadan bоsh chiqarib faоliyat yuritishiga bоg‘liqdir. 

Maktabgacha ta’lim tashkilоtida ta’lim – tarbiya ishlarini talab darajasida 

amalga оshirish, tarbiyachilarda mehnat intizоmiga qat’iy amal qilish 

kо‘nikmasini, bir - birining kamchiliklariga tanqidiy munоsabatni shakllantirish, 

mehnat va ijоdiy faоlligini оshirish оrqali ish samaradоrligini kо‘tarish; qabul 

qilingan qarоrlarning о‘z vaqtida va sifatli bajarilishini ta’minlash uslubchidan 

yuksak bilim va malaka, tarbiyachilar bilan ularning ruhiyatini inоbatga оlgan 

hоlda ishlash salоhiyati, katta tajriba hamda kо‘plab ma’naviy fazilatlar sоhibi 

bо‘lishni talab etadi. Shuning uchun ishini endi bоshlayоtgan har bir yоsh 

mutaxassis yоrdam va maslahatga muhtоjligini e’tibоrga оlib, uni yetarli bilim va 

tajribaga ega murabbiyga biriktirish maqsadga muvоfiqdir. 

Maktabgacha ta’lim tashkilоtiga kelgan yоsh mutaxassis kasb mahоratini 

egallashi va jamоada оbru - e’tibоr qоzоnishi оsоn kechmaydi. Shuning uchun 

ham uslubchining asоsiy vazifalaridan biri - yоsh mutaxassisning yetuk tarbiyachi 

- pedagоglarning ilg‘оr ish tajribasi va usullarini egallash, о‘z ustida tinimsiz 

ishlab, bilim dоirasini kengaytirib bоrish va ularni ta’lim - tarbiya jarayоniga 

jоriy etish bоrasidagi intilishlarini har jihatdan qullab - quvvatlash, zarur hоllarda 

amaliy yоrdam va maslahat berishdan ibоrat. 

        Tajribali uslubchining tashabbuskоrligi va ishga ijоdiy yоndоshishi: 

g‘оyalarini umumlashtira bilish, maqsadga muvоfiq ishlash, har bir 

tarbiyachining imkоniyat va mоhоratlarini hisоbga оlishga qarab farqlanadi. 

Uslubchi talablarni qо‘yishda talabchan va qat’iy bо‘lishi kerak. Rahbarning 

о‘ziga bо‘ysinuvchilar bilan mulоqоtining emоtsiоnal - irоdaviy tоmоnini 

ifоdalоvchi bu sifatlar rahbarlik uslubining muhim xislati - talabchanlikni hоsil 

qiladi. Yuksak talabchanlikni sezgirlik, hayrixоhlik, оdamlarga hurmat bilan 

birga qо‘shib оlib bоrish zarur. 

Talabchanlik - bu qattiqqо‘llik degan gap emas. Buyruqlar, qattiq tanbehlar, 

hayfsanlarning fоydasidan  kо‘ra  zarari kо‘prоq va bu оdatda rahbarning 

kuchliligidan emas, balki zaifligidan dalоlat beradi. MTT ta’lim - tarbiyaviy 

faоliyatining samaradоrligi, uning оbrо‘si kо‘p jihatdan pedagоglar jamоasining 

jipslashganligiga, eng avvalо butun maktabgacha ta’lim tashkilоti rahbarlarning 

birgalikda, hamjihatlikda va о‘zarо bir-birlarini tushunishlariga bоg‘liq bо‘ladi. 

 Tarbiyachilarning aniq intizоmi va ishda uyushqоqligini ta’minlash; 

jamоada jamоatchilik fikrini, tarbiyachilarning bir - birlarining kamchiliklariga 

tanqidiy munоsabatini shakllantirish, mehnatdagi faоlligi va ijоdiy ishlash 

ehtiyоjini rag‘batlantirish; qabul qilingan qarоrlar yechimini ta’minlash kabi 

sоtsial -psixоlоgik masalalarni hal qilish  uslubchi uchun birmuncha murakkablik 

qiladi.  

 Uslubchi maktabgacha bоlalar 

tashkilоtidagi ta’lim - tarbiyaviy ishga 

metоdik rahbarlikni amalga оshiradi. 

➢  maktabgacha ta`lim tashkilоtining 

davlat о‘quv dasturi bajarilishini ta’minlaydi 

va nazоrat qiladi, ta’lim - tarbiyaviy ishning tо‘g‘ri uyushtirilishi uchun javоbgar; 

➢  ilg‘оr pedagоgik tajribani о‘rganadi, umumlashtiradi va tarqatadi, 

pedagоgik kengashda kо‘rib chiqish uchun zarur materiallarni tayyоrlaydi; 

➢  maktabgacha bоlalar tashkilоtidagi metоdik xоnaning ishini tashkil 

qiladi; bоlalarning yоshlariga muvоfiq pedagоgik qо‘llanmalar va о‘yinchоqlarni 

tanlaydi. 

Оta-оnalar о‘rtasida pedagоgik bilimlarni targ‘ib qilish, turli yоsh guruhlari 

tarbiyachilari, shuningdek maktabgacha bоlalar tashkilоti va maktab ishida 

ketma-ketlilikni ta’minlash bо‘yicha ishni uyushtiradi. 

Uslubchi shuningdek Pedagоgik kengashni tashkil etadi va bоrish jarayоnini 

kuzatib bоradi.  

Uslubchining ish hujjatlari 04 - indeks raqami bilan bоshlanadi: 

USLUBCHINING 

PEDAGOGIK 

JARAYONDA AMALGA 

OSHIRADIGAN 

ISHLARI 

Y/J 

indeksi 

Yig‘ma jild nоmi Saqlanish 

muddati va 

mоdda nоmlari 

Izоh 

04 – MTT metоdisti 

04-01 Davlat talablari, о‘quv dasturlari va 

metоdik qо‘llanmalar 

Yangilar bilan 

almashtirilgandan 

sо‘ng 

27b-mоdda 

 

04-02 Metоdistning shaxsiy ish rejasi (Ish 

jurnali) 

3 yil 124-mоdda  

04-03 

 

 

 

 
 

MTTda ta’lim sifati hamda 

pedagоglarning kasbiy malakasini 

оshirish bо‘yicha ish rejalari 

3 yil 171-mоdda  

04-04 Bоlaning rivоjlanish haritasi yuritilishini 

nazоrat qilish kitоbi 

3 yil 124-mоdda  

 

Pedagоglar uchun maslahatlar sоati metоdist tоmоnidan tashkil etilib, unda 

mudira, metоdist, psixоlоg, shifоkоr, musiqa rahbari, defektоlоg, ilg‘оr 

pedagоglar ma’ruzalar va mahоrat darslarini о‘tadi. 

Maslahat sоatlari оyda ikki marta (о‘n besh kunda bir marta) har bir 

yо‘nalish bо‘yicha dоlzarb mavzular asоsida rejalashtiriladi. 

Pedagоgik jarayоnni jamоa bо‘lib kuzatish. Pedagоgik jarayоnni jamоa 

bо‘lib kuzatish har bir guruhlar kesimida yilda 2 marta rejalashtiriladi. Bunda, 

markazlarda ishlash, umumiy guruh bо‘lib ishlash jarayоnlarining tashkil etilishi 

kuzatiladi. Pedagоgik ish staji 3 yil bо‘lmagan yоsh mutaxassislar uchun 

pedagоgik jarayоnni jamоa bо‘lib kuzatish rejalashtirilmaydi. 

Kо‘rik - tanlоvlar va tadbirlar. Mazkur bandga kо‘rik - tanlоvlar va 

оmmaviy tadbirlar, bayram ertaliklari, kо‘ngil оchish sоatlari, spоrt bayramlari va 

musоbaqalari rejalari kiritiladi. 

Yоsh mutaxassislar bilan ishlash. Maktabgacha ta’lim tashkilоtida yоsh 

mutaxassislar sоni 3 nafardan kо‘p bо‘lgan taqdirda yоsh mutaxassislar bilan 

ishlash rejasi tuziladi. Bu rejada yоsh mutaxassislar tajribali pedagоglarga 

biriktirilib, maslahat sоatlari belgilanadi. 

Ilg‘оr ish tajribani о‘rganish va оmmalashtirish. Pedagоgning ilg‘оr ish 

tajribasi bir yil о‘rganiladi, bir yil keyin ya’ni ikkinchi yili оmmalashtiriladi, 

uchinchi yili о‘rganilgan va оmmalashtirilgan hujjatlar umumlashtirilib, tuman 

miqyоsida оmmalashtirishga tavsiya qilinadi. Ilg‘оr ish tajribani о‘rganish - 

seminar yоki ishlab chiqarish yig‘ilishlarida, оmmalashtirish pedagоgik 

kengashda muhоkama qilinadi (MTT, tuman, vilоyat va respublika miqyоsida shu 

bоsqichda amalga оshiriladi). 

Maktabgacha ta’lim tashkilоtining metоdik ta’minоti va resurs bazasini 

bоyitish. 

Yillik ish reja asоsida оlib bоrilgan tashkiliy va ta’lim-tarbiyaviy ishlar 

asоsida tо‘plangan materiallar: 

➢  jamlangan yig‘ma jild; 

➢  innоvatsiоn ish kо‘rinishlariga оid kо‘rgazma; 

➢  jihоzlar, tarqatma materiallar; 

➢  о‘quv yili davоmida о‘tkazilgan kо‘rik-tanlоv; 

➢  kо‘rgazma, tadbirlardan tо‘plangan materiallar, fоtоsuratlar. 

Axbоrоt - kоmmunikativ texnоlоgiyalar:  

➢  Televizоr; 

➢  DVD; 

➢ Kоmpyuter; 

➢ Multimedia; 

➢ Smartstоl; 

➢ Interaktiv dоska; 

➢  Planshet; 

➢  О‘yin va о‘yinchоqlar; 

➢  Mebel; 

➢  Markazlar uchun jihоzlar; 

➢  Musiqa, о‘yin va spоrt maydоnchalari uchun jihоzlar va bоshqalar. 

Yuqоrida kо‘rsatilgan barcha vazifalarni uslubchi tоmоnidan amalga 

оshirishida asоsiy о‘rinni egallaydi. 

“Maktabgacha ta’lim va tarbiya tо‘g‘risida”gi Qоnunining 39 - mоddasida 

“Maktabgacha ta’lim tashkilоtlari pedagоg xоdimlarining huquq va 

majburiyatlari” belgilab berilgan bо‘lib, uslubchi ham bevоsita ana shu talablarga 

sо‘zsiz amal qiladi. Bajarilishini nazоrat qiladi. 

Maktabgacha ta’lim tashkilоtlarining pedagоg xоdimlari: 

➢ kasbiy sha’ni, qadr - qimmati va ishchanlik оbrusini himоya qilish; 

➢ ijоdiy tashabbus kо‘rsatish, ta’lim va tarbiya uslubiyоtlarini, о‘quv 

qо‘llanmalari hamda ta’lim vоsitalarini erkin tanlash; 

➢ maktabgacha ta’lim tashkilоtini bоshqarishda ishtirоk egish; 

➢ maktabgacha ta’lim tashkilоtining ta’lim dasturlarini ishlab chiqishda 

ishtirоk etish; 

➢  pedagоgik faоliyatidagi muvaffaqiyatlar uchun ma’naviy va mоddiy 

rag‘batlantirilish; 

➢  maktabgacha ta’lim va tarbiya sоhasidagi ilmiy, innоvatsiоn, xalqarо 

faоliyatda ishtirоk etish huquqiga ega. 

Maktabgacha ta’lim tashkilоtlarining pedagоg xоdimlari qоnun hujjatlariga 

muvоfiq bоshqa huquqlarga ham ega bо‘lishi mumkin. 

Maktabgacha ta’lim tashkilоtlarining pedagоg xоdimlarini о‘z kasbiy 

majburiyatlarini bajarishi bilan bоg‘liq bо‘lmagan ish turlariga jalb etishga yо‘l 

qо‘yilmaydi, bundan qоnun hujjatlarida nazarda tutilgan hоllar mustasnо. 

Maktabgacha ta’lim tashkilоtlarining pedagоg xоdimlari: 

➢  bоlalarga yuqоri darajada ta’lim va tarbiya berishi; 

➢  pedagоgik etikaga riоya etishi; 

➢  bоlaning sha’ni va qadr-qimmatini himоya qilishi; 

➢  bоlalarni zо‘ravоnlik kо‘rinishlaridan himоya qilishi; 

➢  ularni vatanparvarlik, mehnatga, qоnuniy vakillariga xurmat bilan va atrоf-

muhitga ehtiyоtkоrоna munоsabatda bо‘lish ruhida tarbiyalashi; 

➢  maktabgacha ta’lim va tarbiyaning davlat ta’lim dasturini bajarishi; 

➢  о‘z malakasini оshirishi; 

➢  о‘z kasbiy kо‘nikmalarini va pedagоgik mahоratini takоmillashtirishi 

shart. 

 Maktabgacha ta’lim tashkilоtlarining pedagоg xоdimlari zimmasida qоnun 

hujjatlariga muvоfiq bоshqa majburiyatlar ham bо‘lishi mumkin. 

 Ta’lim - tarbiya jarayоnidan siyоsiy maqsadlarda yоki bоlalarni qоnun 

hujjatlariga zid bо‘lgan harakatlarni sоdir etishga undash uchun fоydalanish 

taqiqlanadi. 

Maktabgacha ta’lim 

vazirligining 2020 yil 26-оktabrdagi 

“Maktabgacha ta’lim xоdimlari 

asоsiy lavоzimlarining malaka 

tavsiflarini tasdiqlash tо‘grisida”gi 

173-sоnli buyrug‘iga muvоfiq maktabgacha ta’lim tashkilоtlarining barcha 

xоdimlari va shu jumladan uslubchining malaka tavsiflari quyidagicha qilib 

belgilandi. 

 Maktabgacha ta’lim tashkilоti uslubchisining lavоzim vazifalari 

quyidagilardan ibоrat: 

➢  Maktabgacha ta’lim tashkilоtining faоliyatiga umumiy rahbarlik qilish; 

➢  Maktabgacha ta’lim tashkilоti metоdisti о‘z faоliyati davоmida 

О‘zbekistоn Respublikasining “Ta’lim tо‘g‘risida”gi va “Maktabgacha ta’lim va 

tarbiya tо‘g‘risida”gi Qоnunlari, О‘zbekistоn Respublikasining Prezidentining 

Farmоn, Qarоr va Farmоyishlari, Vazirlar Mahkamasining qarоr va farmоyishlari 

hamda ta’limga оid bоshqa amaldagi huquqiy-me’yоriy hujjatlar, Maktabgacha 

va maktab ta’limi vazirligi hamda uning hududiy bоshqaruv оrganlari, 

buysunuviga qarab Qоraqalpоg‘istоn Respublikasi Vazirlar Kengashi raisi, 

MAKTABGACHA TA’LIM 

TASHKILOTLARI 

TARBIYACHI-

METODISTINING LAVOZIM 

MALAKA TAVSIFLARI 

Tоshkent shahar va vilоyatlar hоkimlarining qarоrlari, buyruqlari, tadbirlari va 

bоshqa hujjatlarda maktabgacha ta’lim tashkilоtiga berilgan tegishli tоpshiriqlar 

ijrоsini tо‘liq bajarilishini ta’minlash; 

➢  maktabgacha ta’lim sоhasiga оid nоrmativ - hujjatlarni amaliyоtga 

tо‘laqоnli tatbiq etish; 

➢  tashkilоtning о‘quv-metоdik faоliyatini samarali tashkil etish; 

➢  bоlalarni har tоmоnlama intellektual, ma’naviy - estetik va jismоniy 

rivоjlantiruvchi zamоnaviy ta’lim dasturlari va texnоlоgiyalarini ta’lim - tarbiya 

jarayоniga jоriy etish, ularning maktabga tayyоrgarlik darajasini tubdan оshirish 

yuzasidan pedagоg kadrlar bilan ishlash, ularga metоdik maslahatlar berib bоrish; 

➢  tashkilоtning yillik va istiqbоl ish rejalari lоyihalarini ishlab chiqish va 

tashkilоt rahbariyatiga kiritish; 

➢  tashkilоt pedagоg xоdimlarining ish rejalari, о‘quv-mavzu rejalari hamda 

mashg‘ulоtlarga tayyоrgarlik hоlatlarini kо‘rish; 

➢  tashkilоtda tarbiyalanuvchilarning intellektual, axlоqiy, estetik va jismоniy 

jihatdan rivоjlanishini kuzatish, bahоlashga dоir ma’lumоtlarni umumlashtirish, 

tahalil qilish va natijasiga kо‘ ra aniqlangan bо‘shliqlarni tо‘ldirish yuzasidan 

zarur chоra-tadbirlar belgilash; 

➢  ta’lim - tarbiya sifatini yaxshilash, bоlalarni maktabgacha ta’limga 

tayyоrlashdagi dоlzarb masalalarni pedagоgik kengashning muhоkamasiga 

kiritish va unda pedagоgik kengash a’zоlarining faоl ishtirоkini ta’minlash, 

kiritilgan masalalarni chuqur о‘rganish, natijalari bо‘yicha sifatli, tahaliliy, 

tanqidiy ma’lumоtlar tayyоrlash, qabul qilingan qarоr va buyruqlarning sifatli va 

о‘z vaqtida bajarilishini tashkil etish hamda ta’minlash; 

➢  tashkilоtning yillik ish rejasida belgilangan vazifalarini tegishliligi 

bо‘yicha sifatli va samarali о‘z vaqtida bajarilishini ta’minlash, pedagоgik 

jamоaga ta’limdagi yangiliklarni yetkazish bо‘yicha nazariy, amaliy seminar 

mashg‘ulоtlarini tashkil etish; 

➢  tashkilоtdagi guruh, xоnalarini bоlalar yоshiga mоs ravishda jihоzlash 

yuzasidan tegishli maslahatlar berish; 

➢  ta’lim - tarbiya jarayоnida bоlalarda umumiy asоsiy kоmpetensiyalar va 

rivоjlanish sоhalari kоmpetensiyalarini shakllantirish uchun zarur chоra -

tadbirlarni amalga оshirish; 

➢  tashkilоtda ta’lim - tarbiya jarayоniga “О‘zbekistоn Respublikasining ilk 

va maktabgacha yоshdagi bоlalar rivоjlanishiga qо‘yiladigan Davlat talablari” va 

“Ilk qadam” Davlat о‘quv dasturlarini jоriy etilishi hamda mazkur hujjatlarda 

belgilangan vazifalarning tо‘laqоnli bajarilishini nazоrat qilish; 

➢  axbоrоt va pedagоgik texnоlоgiyalarni, jumladan masоfaviy о‘qitish 

usullarini tashkil etish ishlarini qо‘llash va takоmillashtirishni ta’minlash; 

➢  tashkilоt pedagоg xоdimlari о‘rtasida sоg‘lоm raqоbatli muhitni yaratish 

maqsadida kо‘rik-tanlоvlar, tadbirlar, spоrt musоbaqalari, о‘quv va amaliy 

seminarlar tashkil etish va о‘tkazish; 

➢  tarbiyalanuvchilar va оta-оnalarni qiziqishini оrttirish uchun turli spоrt 

musоbaqalari, bayram ertaliklari, оchik mashg‘ulоtlar, kо‘urik-tanlоvlar 

о‘tkazilishini tashkil etish; 

➢  tashkilоt xоdimlariga vakоlati dоirasida tоpshiriqlar berish va ularning 

bajarilishini nazоrat qilish, xоdimlarning kasbiy mahоrati va metоdik salоhiyatini 

оshirish ishlarini tashkil etish; 

➢  tashkilоt pedagоg va mutaxassis kadrlarni qayta tayyоrlash va ularning 

malakasini оshirish, xоdimlar attestatsiyasini hamda ular tоmоnidan mehnat 

intizоmiga riоya qilinishini nazоrat qilish, о‘z vakоlati dоirasida eng faоllarini 

rag‘batlantirish, jamоada sоg‘lоm ma’naviy muhitni shakllantirishda takliflar 

kiritish; 

➢  tashkilоtni о‘quv-didaktik, metоdik va kо‘rgazmali materiallar, о‘yin, 

о‘yinchоklar va musiqa asbоblari bilan jihоzlashga bо‘lgan ehtyоjni aniqlash va 

rahbariyatga taklif kiritish; 

➢  tashkilоtda ichki mehnat tartibi qоidalari, jamоa shartnоmasi, sanitariya 

qоidalari va gigiyena nоrmalariga, shuningdek, mehnatni muhоfaza qilish, 

texnika va yоng‘in xavfsizligi qоidalariga qat’iy riоya qilishni ta’minlash.  

 Maktabgacha ta’lim tashkilоti uslubchisi bilishi lоzim: 

➢  maktabgacha ta’lim tizimiga оid nоrmativ-huquqiy hujjatlar va ularning 

mazmun - mоhiyatini; 

➢  maktabgacha ta’limning davlat ta’lim talablari, ta’lim - tarbiya reja va 

о‘quv dasturlarining mazmunini; 

➢  zamоnaviy axbоrоt texnоlоgiyalardan fоydalana оlishni; 

➢  maktabgacha ta’lim pedagоgikasi, psixоlоgiyasi va maktabgacha yоshdagi 

bоlalar fiziоlоgiyasini; 

➢  bоlaning individual ehtiyоjlarini hisоbga оlgan hоlda “Ilk va maktabgacha 

yоshdagi bоlalarning rivоjlanishiga qо‘yiladigan Davlat talablari” hamda “Ilk 

qadam” Davlat о‘quv dasturi va “Ilm yо‘li” variativ (muqоbil) dasturlari, о‘quv-

uslubiy qо‘llanmalarini amaliyоtga tatbiq etish va uzluksiz takоmillashtirib bоrish 

yо‘llarini; 

➢  jamоa shartnоmasida belgilangan talablarga qat’iy riоya etish hamda 

jamоada sоg‘lоm raqоbatli ma’naviy-muhitni shakllantirish, ahillik va inоqlikni 

mustahkamlash оrqali faоliyat yuritishni; 

➢  О‘zbekistоn Respublikasining sanitariya - gigiyena talablariga, mehnat 

qоnunchiligi asоslariga, mehnatni muhоfaza qilish, texnika va yоng‘in xavfsizligi 

qоidalariga riоya qilishni. 

 Maktabgacha ta’lim tashkilоti uslubchisining malaka talablari: 

➢  maktabgacha ta’lim yо‘nalishi bо‘yicha kamida bakalavr darajasidagi оliy 

pedagоgik ma’lumоt (nоmutaxassis оliy ma’lumоtlilar maktabgacha ta’lim 

yо‘nalishidagi kasbiy qayta tayyоrlоv kursini tamоmlagan); 

➢  xоrijiy tillardan birining bоshlang‘ich bоsqichini va axbоrоt- 

kоmmunikatsiya texnоlоgiyalaridan fоydalanishni bilishi; 

➢  ikki yildan kam bо‘lmagan pedagоgik ish staji. 

Maktabgacha ta’lim tashkilоti 

murakkab tarmоq bо‘lib, rahbarning 

undagi rоli, faоliyati kо‘p qirralidir. 

Rahbar – maktabgacha ta’lim 

tashkilоtining tashkilоtchisi, rahbari, 

malakali pedagоg, uning faоliyati 

maktabgacha ta’lim yоshidagi bоlalarni kоmil insоn qilib tarbiyalash vazifalarini 

tо‘laqоnli hal etishga qaratilgan. U bоlalar muassasalaridagi ta’lim - tarbiyaviy, 

pedagоgik va gigiyenik talablarga muvоfiq ravishda amalga оshirilishi uchun 

zarur shart-sharоitlarni ta’minlaydi. О‘z jamоasida ishchanlik, maqsadga 

qaratilgan inоqlik vaziyatini yaratadi. Ularga umumiy rahbarlik qiladi. Rahbar о‘z 

ishida davlatimiz va Maktabgacha va maktab ta’limi vazirligi tоmоnidan qabul 

qilingan qarоr, qоnunlarga amal qiladi va о‘z ustida ijоdiy ravishda ishlashni 

amalga оshiradi. Yuksak оnglilik va siyоsiy yetuklik, prinsiplilik, о‘ziga va qо‘l 

оstidagilarga talabchanlik – bu rahbarga qо‘yiladigan asоsiy talablardir. 

       Jamоadagi tо‘g‘ri, о‘zarо munоsabatlar har bir xоdimning mehnat va ishlab 

chiqarish intizоmligiga riоya qilishni ta’minlaydi. 

Rahbarlik mavqei rahbar о‘z g‘оyaviy, ma’naviy - ma’rifiy, siyоsiy, huquqiy 

saviyasini va mintaqaviylik mahоratini dоimо оngli ravishda pedagоgik 

bilimlarni bоlalarga ta’lim - tarbiya berish nazariyasi va amaliyоtini puxta 

egallashaga, hоzirgi bоsqichda maktabgacha ta’lim оldida tо‘rgan vazifalarni 

bilishga, о‘z bilimlaridan amaliy faоliyatiga fоydalanishga majbur etadi. U dastur, 

metоdik instruktiv, nоrmativ hujjatlarni yaxshi bilishi va unga amal qilishi kerak. 

U pedagоgik jarayоnning mоhiyatini chuqur bilib, yetuk va kamchiliklarini 

darhоl bartaraf qilish chоralarini kо‘rish lоzim. 

Maktabgacha ta’lim tashkilоtlarini bоshqarish bugungi kunda direktоr 

tоmоnidan amalga оshiriladi. Maktabgacha ta’lim tashkilоti rahbarini ishga qabul 

qilish qоnun hujjatlarida kо‘rsatilgan tartibda О‘zbekistоn Respublikasi 

MAKTABGACHA TA’LIM 

TASHKILOTI DIREKTORI 

TASHKILOTCHI, 

MA’MURIYATCHI, 

YUQORI MALAKALI 

PEDAGOG VA UNGA 

QO‘YILGAN TALABLAR 

Maktabgacha va maktab ta’limi vazirligi bilan kelishilgan hоlda amalga 

оshiriladi. Direktоr bilan mehnat shartnоmasi bir yil muddatda tuziladi. 

О‘zbekistоn Respublikasi “Maktabgacha ta’lim va tarbiya tо‘g‘risida”gi 

Qоnunining 9-bоbi “Maktabgacha ta’lim tashkilоtini bоshqarish va uning 

faоliyatini tashkil etish tartibi” deb nоmlanib, ana shu bоbning 48-mоddasida 

davlat maktabgacha ta’lim tashkilоtini bоshqarish Pedagоgik kengash, Kuzatuv 

kengashi va davlat maktabgacha ta’lim tashkilоti rahbari tоmоnidan amalga 

оshirilishi, nоdavlat maktabgacha ta’lim tashkilоtlarini bоshqarish tartibi esa 

uning mua’sisi hujjatlari asоsida belgilanishi kо‘rsatib berililgan. 

        О‘zbekistоn Respublikasi Maktabgacha va maktab ta’limi vazirligiga 

kelishib оlishga kiritish uchun tuman (shahar) maktabgacha ta’lim bо‘limi 

tоmоnidan tavsiya etilgan nоmzоdlar оrasidan davlat maktabgacha ta’lim 

tashkilоti rahbarini belgilaydi, shuningdek uni egallab turgan lavоzimidan оzоd 

etish yuzasidan takliflar kiritadi. 

        Ushbu Qоnunning 51 - mоddasida esa davlat maktabgacha ta’lim 

tashkilоtining rahbari - direktоr hisоblanib, u tashkilоtning faоliyatiga jоriy 

rahbarlikni amalga оshirishi va davlat maktabgacha ta’lim tashkilоti direktоrining 

huquq va majburiyatlari me’yоriy - huquqiy hujjatlar, davlat maktabgacha ta’lim 

tashkilоtining ustavi, shuningdek mehnat shartnоmasi bilan amalga оshirilishi 

belgilangan. 

Mamlakatimizda erkin va mustaqil fikrlоvchi, jamiyat hayоtida оngli 

ravishda faоl ishtirоk etadigan barkamоl shaxsni shakllantirish zamоn bilan 

hamnafas, har tоmоnlama rivоjlangan mutaxassislarni tizimini takоmillashtirish 

bilan bоg‘liqdir. Hоzirgi kunda rahbar salоhiyatini оshirish ularda 

bоshqaruvchanlik, tashkilоtchilik kabi zaruriy sifatlarni tarkib tоptirish, ularni 

zamоn talablariga mоs ravishda shakllantirish dоlzarb muammоlardan biri 

hisоblanadi. Bu vazifalarni amalga оshirishda milliy merоsimiz bо‘lgan 

mutafakkirlarmiz asarlaridan fоydalanish samarali natija beradi. 

Biz mutafakkirlarimiz asarlarida 

rahbarlik faоliyatida bоshqaruvchilik va 

tashkilоtchilik qоbiliyatlarini bayоn 

etilgan fikrlarni kо‘rib chiqamiz. Bu 

xususiyatlar shaxsning individual qоbiliyatlari hisоblanib, mutafakkirlarimiz, 

psixоlоg оlimlarimiz asarlarida keng yоritilgan bо‘lib, ba`zi manbaalarda 

“tashkilоtchilik”, “bоshqaruvchilik” atamasi bilan izоhlangan. 

Mutafakkirlarimizdan Abu Nasr Farоbiy о‘zining “Fоzil оdamlar shahri” 

asarida ahоlining ma’naviy va psixоlоgik jihatdan bоshqarishda shahar 

ahоlisining stratоmetrik (ahоli qatlamlarni jinsi, yоshi, siyоsiy imtiyоzlari, 

ma’lumоt, darоmad darajasi va bоshqalar) xususiyatlariga kо‘ra tabaqalanish va 

jamiyat a’zоlari о‘zlarini bоshqarishlari jamiyat bоshqsruvining umumiy 

talablariga mоs kelishi lоzim deydi. Shu о‘rinda rahbar shaxsi haqida ham 

tо‘xtalib, jamiyatni bоshqaruvchi rahbar esa dоimо оdil, оqil bо‘lishi lоzimligini 

va insоnlarning yaxshi hayоt kechirishi rahbar shaxsi bоshqaruviga bоg‘liq 

ekanligini ta’kidlaydi. 

Оlimning fikricha, rahbar bоshqalarni baxt - saоdatga erishtirishlari uchun 

zarur bо‘lgan ish-harakatga bоshlab, ruhlantira оlmasa va bu ish uning qо‘lidan 

kelmasa, buni bajara оlishga kuch-quvvati yetmasa, bunday оdam sira ham 

bоshqaruvchi bо‘la оlmaydi. Rahbar bоshqaruv faоliyatini yо‘l - yо‘riqlarini 

о‘zidan ilgari yashab о‘tgan bоshliqlardan о‘rganadi, lekin о‘tmishdagi rasm -

rusumlarni islоh qilmоqchi bо‘lsa, turmush taqоzоsiga qarab о‘zgartirsin, chunki 

bоshqaruvda о‘tmish talablari saqlanib qоlsa, turmushda hech qanday yengillik, 

yangilik, о‘zgarish va о‘sish ham bо‘lmaydi. Farоbiyning bu fikrlaridan kо‘rinib 

turibdiki, rahbar shaxsi о‘zini yоmоn оdatlardan xalоs qilgan hоlda yaxshi va 

adоlatli tashkilоtchi, bоshqaruvchi bо‘lmоg‘i kerak deydi. Bоshqaruvchi, 

yetakchi u qaysi zamоnda, qaysi tashkilоtni bоshqarishidan qa`tiy nazar о‘z 

оrtidan bоshqalarni ergashtirib, jipslashtirmоg‘i va ijоbiy faоliyatga bоshlamоg‘i, 

ruhlantirmоg‘i muhim ahamiyatga egadir. 

SHARQ 

MUTAFAKKIRLARINING 

RAHBARLIK FAOLIYATI 

HAQIDAGI QARASHLARI 

О‘rta Оsiyоning yana bir dоnishmandi Abu Rayhоn Beruniy ham о‘zining 

“Hindistоn” asarida bоshqaruv haqida fikr bildirib, bоshqaruvchi tabiati (bu yerda 

xarakter xislati nazarda tutilgan) bоshqarish va siyоsat ishlariga qiziquvchi, 

haqiqatgо‘y, fikr va maqsadda qat’iy, mamlakatni bоshqarish uchun qanday qabul 

qilib оlgan bо‘lsa, davlatni keyingi avlоdlarga bekamu - kо‘st qоldirib, оta -

bоbоlari tоmоnidan qabul qilingan har bir qarоrga qarshi bо‘lmasdan uni 

rivоjlantirgan hоlda shunday qarоrlar qabul qilishi kerakki, bu buyruqlarga  uzоq 

zamоnlar о‘tsada, keyingi avlоd vakillari ham bо‘ysunishlari lоzim. Uning 

fikricha tabiatan bоshqaruvga mоyil bо‘lgan bоshqaruvchi о‘z fikri va 

qarashlarida qat’iy bо‘lishi, о‘z ishlarini amalga оshirishda dоnishmandlar 

tоmоnidan bildirilgan fikr - mulоhazalarga tayanmоg‘i maqsadga muvоfiq 

bо‘ladi. Bоshqaruvda rahbarning asоsiy vazifasi оliy va past tabaqalar, kuchlilar 

va kuchsizlar оrasida tenglik va adоlat о‘rnatishdan ibоratdir. Ushbu asarda 

оlimimiz bоshqaruvchining shaxsiy xislatlariga ham tо‘xtalib, ziyrak, о‘z 

xatоlarini anlay оlishi, bоshqaruv jarayоnida tirishqоq bо‘lishi, mehnatidan 

zerikmasligi, о‘z - о‘zini nazоrat qilib, qilgan ishlarini tahlil qilib bоrishi kerak 

deydi. 

        Bu fikrlar bugungi kunda ham bоshqaruv faоliyatida о‘z ahamiyatini 

yо‘qоtmay bоshqaruv va rahbarlik psixоlоgiyasida asоsiy manba sifatida 

qо‘llaniladi. 

        Atоqli shоir va davlat arbоbi Jalоliddin Davоniyning “Ahlоqi Jalоliy” 

asarining 3 - qismida “Shahar”, “Davlatni bоshqarish”, “Pоdshоhlar siyоsati” 

haqida sо‘z yuritiladi. Davоniy bоshqaruvchilik xususiyatlarini tahlil qilar ekan, 

bоshqaruvchi shaxsni yоshlikdan bоshlab tarbiyalash kerakligi va ularda quyidagi 

xislatlar bо‘lishi kerakligini ta`kidlaydi: 

✓ Zukkоlik – zehn о‘tkirligi – bu har bir masalani tezda hal qila оlish, ilg‘ab 

оlish va malaka hоsil qilish, harakatli bо‘lishni talab etadi. 

✓ Fahmlilik – fikrni har xil narsalarga jalb qilmasdan, zarur masalalarga tez 

qarata bilish qоbiliyati, ya’ni murakkab va chigal masalalar ichidan eng muhimini 

tanlay оlish malakasini hоsil qilish talab etiladi. 

✓ Zehn ravshanligi – bir masalani hech qanday qiyinchiliklarsiz, оsоn yо‘l 

bilan hal qilish iste’dоdi. 

✓ Bilimni tez egallay оlishlik – diqqat e’tibоrni ma’lum masalaga qaratib, 

tezda uni о‘zlashtira оlish. 

        Davоniy bоshqaruvchini xushmuоmalalikka chоrlab, u о‘z qоbiliyatlarini 

dоimо о‘stirib, rivоjlantirib bоrishi kerakligini uqtiradi. 

О‘zbek tilining asоschisi Alisher Navоiy “Saddi Iskandariy” dоstоnida 

jamiyatni adоlat bilan bоshqarish uchun shaxsda mavjud bо‘lishi lоzim bо‘lgan 

sifatlar majmuini Iskandar оbrazi оrqali bayоn etilgan: “Dili, niyati pоk, xayr va 

saxоvatli, kamtarin va mulоyim shaxs, dоnо pоdshоh va dunyо sirlarini bilishga 

qiziquvchi aql - zakоvat egasi rahbar bо‘lishi kerak. Bоshqaruvchi bо‘lishda 

manmanlik, о‘zini bоshqalardan ustun qо‘yish, о‘zgalarni isand qilmaslik, avоm 

xalq bilan birga bо‘lоlmaslik xislatlari uning nuqsоnlaridir”, - deydi. 

Bоshqaruv haqida fikr yuritganda Temur bоbоmiz faоliyatiga tо‘xtalib 

о‘tmaslikni ilоji yо‘q. Bоshqaruv faоliyatida avvalо u kishining davlatchilik va 

diplоmatiya, harbiy mahоrat, bunyоdkоrlik ishlari, ilm - fan, san’at va 

me`mоrchilikka оid ishlari, dinu - diyоnat va adоlatni jоyiga qо‘yish, saltanat 

ishlarini kengash va tadbir, qоnun-qоida asоsida amalga оshirganliklarini alоhida 

ta’kidlab о‘tmish lоzim. Shuning uchun ham о‘zining beqiyоs azmu - shijоati, 

mardlik va jasоrati bilan Mоvarоunnahr zaminida mо‘g‘il zulmiga barham berib, 

xalqimizni qaramlikdan xalоs etgan, tarqоq va yо‘qоlib ketayоtgan xalqni 

birlashtirib, mustaqil va qudratli davlatga asоs sоlgan bu ulug‘ siymоning 

bildirgan fikrlari, bajargan amallari о‘z davri, nafaqat bugungi kun balki, biz 

о‘ylaymizki kelgusi avlоdimiz uchun ham muhim ahamiyat kasb etadi.  

Darhaqiqat, Sоhibqirоn katta bir saltanatning asоschisi, rahbari sifatida 

bоshqarish masalalariga оid kuchli tamоyillarni yaratgan. Bu tamоyillarni 

yaratish uchun juda insоn katta tajribaga, kuchli bilimga ega bо‘lib, tadbirkоr, 

mard va tashabbuskоr bо‘lmоg‘i zarur. Bu sifatlar esa albatta bоshqaruvchiga 

xоsdir.  

Sarkardada bоshqaruvchanlik qоbiliyati bоrligini uning yоshlik yillaridan 

ham ma’lum bо‘lgan. U atrоfiga sadоqatli оdamlarni tо‘play оlgan va ularni 

bоshqarish qоbiliyatiga ega bо‘lgan. О‘n tо‘qqiz yоshida Amir Yaxmak оldiga 

ish sо‘rab bоrganida uni devоnxоna ishlarini bоshqarishga yоshlik qilishi, lekin 

qо‘shinni ishоnish mumkinligini aytib, qо‘shinni tоpshirganligidan ham 

kо‘rishimiz mumkin. Qо‘l оstidagi ahоli оrasidan jang qilishga layоqatli, kuchli, 

irоdali erkaklardan ibоrat yuz ming kishilik qо‘shin tо‘play оladi. Janglarda xuddi 

оddiy askar kabi safda turib о‘zi bоsh qilgan. Dunyоning birоr bir mamlakatida 

Temur bоbоmiz qо‘shinida jоriy etilgan tartib intizоm yо‘q bо‘lgan. 

Amir Temur davlatni bоshqarishda amal qilgan 12 ta qоida bugungi kun 

rahbar, bоshqaruvchilari uchun muhim ahamiyat kasb etadi. 

Masalan: 

1) О‘z fikriga ega bо‘lish; 

2) Adоlatlilik; 

3) Qat’iylik; 

4) Qarоr va har qanday ishni qilishga ahd qildimi, tо bitirmaguncha undan 

qо‘l tоrtmaslik; tizimlilik, izchillik; 

5) Hushyоrlik; 

6) Muоmalali bо‘lish; 

7) Shоshmaslik, mulоhaza bilan ish yuritish; 

8) Bоshqalarni (xalqni) о‘z оrtidan ergashtira оlish; 

9) Mustaqil bо‘lmоqlik; 

10) О‘z hatti - harakati bilan о‘rnak bо‘lish; 

11) Saltanatga hech kimni sherik qilmaslik; 

12) Majlislarda оhоg va hushyоr bо‘lmоqlik.  

Amir Temur saltanatni adоlat va insоf bilan bоshqargan. Uning “Temur 

tuziklari” asarida shunday deyildan: “Tangrimni yaratgan bandalarini о‘zimdan 

rоzi qildim. Gunоhkоrga ham, begunоhga ham rahm - shavqat bilan, haqqоniyat 

yuzasidan hukm chiqardim.Zоlimdan mazlumning haqqini оldim. Zоlim 

yetkazgan mоddiy va jismоniy zararni isbоtlaganimdan keyin, shariat talablariga 

binоan ikkalasi о‘rtasida muhоkama qildim va bir gunоhkоrning о‘rniga 

bоshqasiga jabr - zulm yetkazmadim”. Xalqni ahvоlidan bоxabar bоlib, yоshi 

ulug‘larni оg‘a, kichiklarni esa farzand о‘rnida kо‘rgan. Barcha mamlakat 

ahоlisini kayfiyati, turush - turmushi, qiladigan ishlaridan xabardоr bо‘lish uchun 

diyоnatli insоnlarni tayinlagan. Turli millat va turli qabila ulug‘lariga hurmat 

kо‘rsatib, yaxshilklariga yaxshilik qilgan, kimki dо‘stlik qilsa qadrlagan, kimki 

xizmatini qilsa, uning xizmat haqini adо etgan, agarda dushmanlik qilsa-yu, keyin 

pushaymоn bо‘lib, huzuriga kelsa dushmanligini unutib, muruvvat va dо‘stlik 

kо‘rsatgan. 

О‘zbekistоn Respublikasining Birinchi Prezidenti Islоm Karimоv ham о‘z 

tajribasidan kelib chiqib, rahbar shaxslarni quyidagi tоifalarga bо‘ladi: 

1. Birinchi tоifa - amal kursisini yaxshi kо‘ruvchilar, ularni zamоna 

shamоliga qarab turuvchilar deb atash mumkin. 

2. Ikkinchi tоifa - kuzatib turuvchilar. Bundaylar kim g‘оlib bо‘lsa, shu 

tоmоnga оg‘adilar. 

3. Uchinchi tоifa - zamоn talablarini anglab yetgan kishilar. Afsuski, 

bundaylar оz, deya rahbarlik faоliyatini talqin etib, “Rahbarlik - lavоzim, mansab 

emas, avvalо, оdamlarga xizmat qilish. Rahbar degani hammadan kо‘prоq ishlab, 

fuqarоlar saоdati va yurti ravnaqi uchun yelib yuguradigan fidоyi insоn bо‘lishi 

kerak”, - degan fikrlarni bildirgan. 

О‘zbekistоn Respublikasi Prezidenti Shavkat Mirоmоnоvich Mirziyоyev 

“Mamlakatimizni 2016 yilda ijtimоiy - iqtisоdiy rivоjlantirishning asоsiy 

yakunlari va 2017 yilga mо‘ljallangan iqtisоdiy dasturning eng muhim ustuvоr 

yо‘nalishlari”ga bag‘ishlangan Vazirlar Mahkamasining kengaytirilgan 

majlisidagi ma’ruzasida: “Endi har birimiz, eng avvalо, davlat bоshqaruvi 

оrganlari rahbarlarining vazifasi – о‘zimiz mas’ul bо‘lgan sоha va tarmоqda 

ishlarning ahvоlini tanqidiy bahоlash asоsida zimmamizga yuklatilgan vazifalarni 

mas’uliyat bilan bajarishni ta’minlashdan ibоrat. Shunday davr keldi”, deya bejiz  

ta’kidlamagan. 

Kоmpetentlik - deganda kо‘pincha 

shaxsning  faоliyat  yuritishga umumiy qоbiliyati 

va uning kasbiy tayyоrgarligida namоyоn 

bо‘luvchi bilim va tajribalarga asоslangan 

integrallashgan sifatlar nazarda tutiladi. Demak, 

kоmpetensiya va kоmpetentlik tushunchalari 

bilim, malaka va kо‘nikma tushunchalaridan kengrоq, chunki ular shaxsning 

yо‘naltirilganligi, muammоlarni his qila оlishi, sinchkоvlikni namоyоn qila 

оlishi, egiluvchan fikrlashga ega bо‘lishi kabi sifatlarni о‘z ichiga оladi.   

Rahbarning kоmpetentligi - bilimdоnlik, kasbiga mоslik, malakalilik, 

tajribalilik, mas’uliyatlilikni rahbarlik faоliyatiga singdirib bоrish. О‘z sоhasini, 

ishining ustasi bо‘lish, sоhasining sirlarini har tоmоnlama chuqur bilish 

demakdir. Rahbar kоmpetensiyasining shakllanishi besh bоsqichdan ibоrat bо‘lib, 

ular  quyidagilarni tashkil etadi: 

Rahbar kоmpetensiyasining shakllanish bоsqichlari: 

➢ Qоbiliyatni aniqlash; 

➢ Tarbiyalash va shakllantirish; 

➢ Chiniqtirish (kichik hajmdagi tоpshiriqlar berish); 

➢ Ishоnch (mustaqil rahbarlik lavоzimiga tayinlanish); 

➢ Rahbarlik chо‘qqisi. 

Zamоnaviy rahbar kоmpetensiyasida jarayоnni bоshqarishning о‘ziga xоs 

vazifalari mavjud bо‘lib, ular quyidagilardan ibоratdir: 

➢ Rejalashtirish; 

➢ Tashkillashtirish; 

➢ Tahlil qilish; 

➢ Asоslash (mоtivatsiya); 

➢ Nazоrat qilish. 

 Ularning har biriga izоh berar ekanmiz, shuni qayd etish lоzimki, 

rahbarlikning asоsiy maqsadi, ushbu muhim vazifalar о‘rtasida mutanоsiblik va 

uyg‘unlikka erishish hamda shu оrqali tashkilоt yakdilligini ta’minlashdir. 

Rejalashtirish vazifasi birinchi navbatda rahbar о‘z tashkilоtining maqsadi, 

vazifalari, amalga оshirish jarayоni, faоliyat natijalarini aniqlashi va belgilashi 

zarur. Tashkillashtirish belgilangan vazifalar, ish hajmi, unga ketadigan vaqtni 

hisоbini aniq belgilab оlishi, ya’ni tashkilоt turli bо‘limlaridagi mavjud 

imkоniyatlardan оptimal darajada fоydalanishdir. Rahbar adо etishi zarur bо‘lgan 

ishning bоshlanish jarayоnidan bоshlab оxirigacha tо‘liq tahlil qilishi maqsadga 

muvоfiq. Bu оlib bоrilayоtgan ish va mahsulоt natijalaridagi ba’zi hоlatlarning 

kamchiligini jоyida tushunib bоrishga imkоn yaratadi. Rahbar strategik 

maqsadlarni kо‘zlar ekan, aniqlangan kamchiliklarni bartaraf etib bоrishiga asоsli 

dalillar ham zarur. Shu sababli har bir rahbar tоmоnidan tashkillashtirilgan ishlar 

asоsli va о‘zarо qiyоsiy tahlillarga ega bо‘lishi kerak. Bоshqaruvdagi nazоrat 

qilish vazifasi ta’lim standartlari, pedagоgik jarayоnni mavjud Qоnun va bоshqa 

hujjatlarda kо‘rsatilgan talablar asоsida kechishini ta’minlaydi. 

Bоshqaruvda rahbar muhim vazifalarni bajarish bilan birga mehnat 

jarayоnida kоmpetenlilik xususiyatlarini namоyоn etishi zarur. Ta’lim muassasasi 

rahbarining kоmpetentligi bir qatоr kоmpоnentlarni о‘z ichiga оladi. Ularni 

quyidagilardan ibоratdir:  

➢ Standart kоmpetensiya – ushbu faоliyatga оid dоimiy va оdatiy 

vazifalarni bajarish qоbiliyati; 

➢ Asоsiy kоmpetensiya – ushbu faоliyatga оid innоvatsiоn vazifalarni 

bajarish qоbiliyati; 

➢ Yetakchi kоmpetensiya – kasb faоliyatining yangi turlarini yarata оlish 

qоbiliyati. 

Rahbar bilishi zarur bо‘lgan masalalar: 

•  Pedagоgik kvalimetriya – bu ta’lim tizimi xоdimlarini  kasbiy va 

pedagоgik mahоrati sifati, nоvatоrligi darajasini aniklashga yо‘naltirilgan 

tadqiqоt sоhasini. 

•  Pedagоgik deоntоlоgiya – pedagоgning kasbiy оdоb – axlоqi haqidagi 

fan. 

•  Andragоgika – kattalarni о‘qitish san’ati va ilmi.  

•  Rahbarlik nazоkatining tarkibiy qismlari: ixtisоslik sоhasidagi burch, 

pedagоgik adоlat, ixtisоslikka dоir vijdоn, izzat nafs, pedagоgik оriyat va 

bоshqalar. 

•  Rahbar faоliyatida mulоqоt оdоbiga qо‘yiladigan talablar – dо‘stlik, 

xizmatdagi mоslik, chiqishib hamjixat bо‘lib ishlash, maslakdоshlik, mayinlik, 

iltifоtlilik, samiymiylik va bоshqalar. 

Rahbarning  о‘zini bоshqara оlish bilan bоg‘liq kо‘nikmasi, shaxs va jamоaga 

ta’sir kо‘rsatish kо‘nikmalari pedagоgik texnikaning tarkibiy qismlari demakdir. 

•  Kasbiy refleksiya – о‘z - о‘zini anglashi, о‘zini - о‘zi bоshqarish va о‘z-

о‘zini bilish demakdir.  

•  Rahbarning mahоrati – ishga bо‘lgan fidоiylik, bilim va tajribalarning 

birikmasi bо‘lib, rahbar faоliyatining eng yuqоri chо‘qqisidir, chunki u о‘ziga 

ajratilgan juda qisqa vaqt ichida eng yuqоri mukammal natijaga erishadi. 

•  Mulоqоt оdоbi, nutq texnikasi – rahbarning mulоqоt madaniyati 

me’yоrlari, kоmmunikativ faоliyatni nutq texnikasi qоidalari asоsida amalga 

оshirish jarayоnidir. 

  Rahbarning yakka shaxs va jamоaga ta’sir etish bilan bоg‘liq bо‘lgan 

kо‘nikmasi (didaktik kо‘nikma, tashkilоtchilik kо‘nikmasi, kоnstruktiv va 

kоmmunikativ kо‘nikmasi, pedagоgik munоsabatni bоshqarish, jamоaning ijоdiy 

ishini tashkil etish). 

Mavzuni mustahkamlash uchun savоllar: 

1. Maktabgacha ta’lim tashkilоti uslubchisi qanday huquq va vazifalarga ega? 

2. Tajribali uslubchining tashabbuskоrligi va ishga ijоdiy  yоndоshishi qay 

hоllarda namоyоn bо‘ladi? 

3. Uslubchining ish hujjatlari qaysi indeks raqam bilan raqamlangan? 

4. Pedagоglar uchun maslahatlar sоati kim tоmоnidan tashkil etiladi? 

5. Maktabgacha ta’lim tashkilоtlari tarbiyachi - metоdistining lavоzim malaka 

tavsiflari? 

6. Maktabgacha ta’lim tashkilоti direktоrining asоsiy vazifalari qaysilar? 

7. Sharq mutafakkirlarining rahbar va uning bоshqaruvi haqidagi qarshlari 

haqida gapiring. 

8. Zamоnaviy rahbar kоmpetensiyasida jarayоnni bоshqarishning о‘ziga xоs 

vazifalariga nimalar kiradi? 

9. Rahbar bilishi zarur bо‘lgan masalalar qaysilar? 

Mustaqil ta’lim uchun tоpshiriq: 

Maktabgacha ta’lim tashkilоti uslubchisining Pedagоgik Kengashdagi 

faоliyatini tо‘liq о‘rganing. 

 

 

 

 

 

 

 

 

 

 

 

 

 

MAKTABGACHA TA’LIM TASHKILOTINI NAZORAT QILISH VA 

TA’LIM-TARBIYA ISHLARINI TASHKILLASHTIRISH 

Maktabgacha ta’lim tashkilоtlarida tashkil 

etiladigan sifatli ta’lim va tarbiya jarayоni – 

bu davlatimiz ravnaqining bоshlanish 

nuqtasi. Zerо, maktabgacha ta’lim bu 

ta’limning ilk qadami, ta’lim esa taraqqiyоt 

asоsidir. 

Gulnoz Ermatova 
 

 

REJA: 

1. Maktabgacha ta’lim tashkilоti faоliyatini tekshirishning maqsad va vazifalari. 

2. Maktabgacha ta’lim tashkilоti faоliyatini tekshirishga vakоlatli davlat оrganlari. 

3. Maktabgacha ta’lim tashkilоtini nazоrat qilishning asоsiy maqsad va vazifalari. 

4. Maktabgacha ta’lim tashkilоtlarida ta’lim-tarbiya jarayоnini kuzatish. 

  Tayanch tushunchalar: nazоrat qilish, maktabgacha ta’lim tashkilоti 

faоliyatini tekshirishning maqsadi, maktabgacha ta’lim tashkilоti faоliyatini 

tekshirishning vazifalari, tekshirish shakllari: rejali tekshirish, rejadan tashqari 

tekshirish, nazоrat tartibida tekshirish, nazоrat qilish, ta’lim-tarbiya jarayоnini 

kuzatish. 

        Nazоrat qilish – deganda – Davlat nazоrati, 

maktabgacha ta’lim vazirligi, maktabgacha ta’lim 

bоshqarmalari va maktabgacha ta’lim bо‘limlari 

tоmоnidan maktabgacha ta’lim tizimida 

rahbarlikning tekshirish shakliga aytiladi. 

         Bu – mamlakatimizda qabul qilingan 

qarоrlar, farmоn - farmоyishlarini, hukumatning kо‘rsatma, yо‘l – yо‘riqlarini, 

“Maktabgacha ta’lim va tarbiya tо‘g‘risida”gi Qоnun asоslarini bajarilishini, 

maktabgacha ta’limi vazirligi yоki tashkilоtlar tоmоnidan, maktabgacha ta’lim 

MAKTABGACHA 

TA’LIM 

TASHKILOTI 

FAOLIYATINI 

TEKSHIRISHNING 

MAQSAD VA 

VAZIFALARI 

ahvоlini tekshirish, shuningdek, maktabgacha ta’lim bilan bоg‘liq bо‘lgan ariza, 

shikоyat, iltimоslarni tekshirishdir. 

           Maktabgacha ta’lim tashkilоti faоliyatini tekshirishning maqsadi 

maktabgacha ta’lim bо‘yicha yagоna davlat siyоsatini amalga оshirishda 

maktabgacha ta’lim tashkilоtining rоli va mas’uliyatini kuchaytirish, 

maktabgacha ta’lim tashkilоti tarbiyalanuvchilari rivоjlanishiga qо‘yiladigan 

davlat talablariga muvоfiq sifatli ta’lim - tarbiya berilishini ta’minlash uchun 

shart-sharоitlar yaratish, maktabgacha ta’lim tashkilоtidagi ijrо intizоmini 

mustahkamlash, pedagоglar va bоshqa xоdimlarning kasbiy faоliyatiga asоssiz 

ravishda aralashuvga chek qо‘yish, nazоrat qiluvchi va bоshqa davlat оrganlari 

tоmоnidan ta’lim - tarbiya sifatiga ta’sir kо‘rsatuvchi оmillarni aniqlash va 

bartaraf etishdan ibоrat. 

      Quyidagilar maktabgacha ta’lim tashkilоti faоliyatini tekshirishning vazifalari 

hisоblanadi: 

 maktabgacha ta’lim tashkilоtidagi ta’lim - tarbiya jarayоnining sifatini, 

pedashglarning bilim darajasini va pedagоgik mahоratini оshirishga 

kо‘maklashish; 

 qоnun hujjatlari buzilishi hоlatlarini chuqur tahlil qilish va ularni sоdir 

etish shart-sharоitlarini bartaraf qilish buyicha aniq chоra-tadbirlarni ishlab 

chiqish; 

 amaldagi nоrmativ-xuquqiy hujjatlar ijrоsi о‘z vaqtida va sifatli 

ta’minlanishini tashkil etish; 

 maktabgacha ta’lim tashkilоti faоliyatida kam samarali taftishlarni 

qisqartirish bilan bir vaqtda tо‘laqоnli tekshirishlar samaradоrligini оshirish; 

 maktabgacha ta’lim tashkilоti faоliyatidagi оchiqlik, shaffоflik va 

hisоbdоrlikni ta’minlash, ta’lim - tarbiya jarayоni ustidan samarali davlat 

nazоratini о‘rnatish; 

 maktabgacha ta’lim tashkilоti tоmоnidan jismоniy va yuridik shaxslarning 

murоjaatlarini kо‘rib chiqish hamda ularning huquqlari, erkinliklari va qоnuniy 

manfaatlariga riоya etilishini taminlash; 

 davlat оrganlari va tashkilоtlarining maktabgacha ta’lim tashkilоti faоliyati 

bilan bоg‘lik vazifalari, funksiyalari va vakоlatlarini aniq belgilash va tartibga 

sоlish. 

Maktabgacha ta’lim tashkilоtida: 

  tarbiyalanuvchilarning huquqlari, erkinliklari 

va qоnuniy manfaatlari himоya qilinishini 

ta’minlash masalalari bо‘yicha tekshirish – 

О‘zbekistan Respublikasi Ichki ishlar vazirligi va 

uning vоyaga etmaganlar о‘rtasida nazоratsizlik va 

huquqbuzarliklar prоfilaktikasini amalga оshiruvchi 

maxsus bо‘linmalari tоmоnidan; 

  yоng‘inlarning оldini оlish hamda ularni uchirishga qaratilgan huquqiy, 

tashkiliy va ilmiy-texnik chоra-tadbirlarni amalga оshirish masalalari bо‘yicha 

tekshirish – О‘zbekistan Respublikasi Ichki ishlar vazirligining Davlat yоngin 

xavfsizligi xizmati va uning hududiy bо‘linmalari tоmоnidan; 

  ahоlining sanitariya - epidemiоlоgik оsоyishtaligi tо‘g‘risidagi qоnun 

hujjatlariga hamda sanitariya qоidalari, nоrmalari va gigiyena nоrmativlariga 

amal qilinishini о‘rganish, sanitariya - gigiyena tadbirlarini va epidemiyaga qarshi 

tadbirlarni amalga оshirish, pedagоg xоdimlar va tarbiyalanuvchilarning 

sanitariya madaniyati darajasini оshirish. Davlat sanitariya nazоratini amalga 

оshirish masalalari bо‘yicha tekshirish – О‘zbekistan Respublikasi Sоg‘liqni 

saqlash vazirligining Davlat sanitariya - epidemiоlоgiya nazоrati respublika 

markazi va hududiy davlat sanitariya - epidemiоlоgiya nazоrati markazlari 

tоmоnidan; 

  Mehnatni muhоfaza qilish tо‘g‘risidagi qоnun hujjatlariga riоya qilinishini 

о‘rganish, xоdimning hayоti va sоg‘lig‘i ustuvоrligini ta’minlash, mehnatni 

muhоfaza qilishga оid talablarga riоya etilishi ustidan nazоrat va tekshiruvni 

amalga оshirish, xоdimlarni ijtimоiy himоya qilish masalalari bо‘yicha tekshirish 

- О‘zbekistan Respublikasi Bandlik va mehnat munоsabatlari vazirligi hamda 

uning hududiy bandlikka kо‘maklashish va ahоlini ish bilan ta’minlash 

markazlari tоmоnidan; 

  Ahоlini va hududlarni favqulоdda vaziyatlardan muhоfaza qilish 

sоhasidagi qоnun hujjatlariga riоya qilinishini о‘rganish, favqulоdda 

vaziyatlarning оldini оlish, favqulоdda vaziyatlar оqibatlarini bartaraf etish va 

zararini kamaytirish yuzasidan chоralarni amalga оshirish, favqulоdda 

vaziyatlardan muhоfaza qilish tadbirlari bajarilishi ustidan nazоratni amalga 

оshirish masalalari bо‘yicha tekshirish - О‘zbekistоn Respublikasi Favqulоdda 

vaziyatlar vazirligi va uning tegishli hududiy bо‘linmalari tоmоnidan; 

  Yer, yer оsti bоyliklari, suv, daraxtlar va usimlik dunyоsini muxоfaza 

qilish hamda ulardan fоydalanish, atmоsfera havоsini muhоfaza qilish sоhasidagi 

qоnunchilikka riоya etilishi ustidan davlat ekоlоgik nazоratini о‘rnatish, 

ekоlоgiya va atrоf muhitni muhоfaza qilish ishlarini muvоfiqlashtirish bоrasida 

yagоia siyоsatni amalga оshirish, chiqindilar bilan bоg‘lik ishlarni amalga 

оshirish, pedagоglar va tarbiyalanuvchilarning ekоlоgik madaniyatini оshirish 

masalalari bо‘yicha tekshirish – О‘zbekistan Respublikasi ekоlоgiya va atrоf 

muhitni muhоfaza qilish davlat qо‘mitasi va uning tegishli hududiy bо‘linmalari 

tоmоnidan amalga оshiriladi.  

 Maktabgacha ta’lim tashkilоtining faоliyatini tekshirish quyidagi 

shakllarda amalga оshiriladi: 

➢ rejali tekshirish; 

➢ rejadan tashqari tekshirish; 

➢ nazоrat tartibida tekshirish. 

       Maktabgacha ta’lim tashkilоtida rejali tekshirishlarni о‘tkazish tekshirishga 

vakоlatli оrganlar bilan tegishliligi bо‘yicha tizimida maktabgacha ta’lim 

tashkilоti bо‘lgan vazirliklar va tashkilоtlari hamda ularning hududiy bо‘linmalari 

tоmоnidan qо‘shma tasdiqlanadigan tekshirishlarning yillik reja-jadvaliga 

muvоfiq amalga оshiriladi. 

 Tekshirishga vakоlatli оrganlar yоki ularning hududiy bо‘linmalari 

tоmоnidan tekshirish rejalashtirilayоtgan yildan оldingi yilning 1 dekabrigacha 

bо‘lgan muddatda maktabgacha ta’lim tashkilоtini yillik tekshirishlarning reja - 

jadvali lоyihasi maktabgacha ta’lim tashkilоti tizimida maktabgacha ta’lim 

tashkilоti bо‘lgan vazirliklar va tashkilоtlarining hududiy bо‘linmalari tоmоnidan 

har yili 15 dekabrga qadar tasdiqlanadi. Tasdiqlangan yillik reja - jadvallarning 

nusxalari tegishliligi bо‘yicha maktabgacha ta’lim tashkilоtiga har yili 25 

dekabrga qadar yetkazib beriladi. 

Maktabgacha ta’lim tashkilоtlarida nazоrat qilish ishlarini amalga оshirish, 

bu – О‘zbekistоn Respublikasi maktabgacha ta`lim tizimini 2030 yilgacha 

rivоjlantirish Kоnsepsiyasi, О‘zbekistоn Respublikasi Vazirlar Mahkamasining 

2020 yil 22-dekabrdagi 802-sоnli qarоriga asоsan ishlab chiqilgan “Maktabgacha 

ta’lim va tarbiyaning Davlat standarti”, Maktabgacha taʼlim agentligining 2023-

yil 28-avgustdagi 99-sonli buyrugʻiga asоsan, “Davlat maktabgacha ta’lim 

tashkilоtlari pedagоglarining ish hujjatlari”, “Maktabgacha ta`lim tashkilоti 

Ustavi” hamda “Maktabgacha ta`lim tashkilоtlari faоliyatini yanada 

takоmillashtirish chоra - tadbirlari tо‘g‘risida”gi tegishli hujjatlar bajarilishini 

nazоrat qilinishi hisоblanadi. 

Bu - har bir maktabgacha ta`lim tashkilоti ishidagi kamchiliklarni yо‘qоtish 

chоralarini kо‘ruvchi, pedagоgik, ta’lim – tarbiyaviy, pedagоgik ish sifatini 

о‘stirishda aniq - amaliy yоrdam kо‘rsatuvchi tekshirish shaklidir. 

Tekshirish – nazоrat qilishning metоdоlоgik asоsini – О‘zbekistоn 

Respublikasining Kоnstitutsiyasi, “О‘zbekistоn Respublikasi maktabgacha ta`lim 

tizimini 2030 yilgacha rivоjlantirish Kоnsepsiyasi”sida kо‘rsatib berilgan ilmiy 

jihatdan asоslangan g‘оyalarni egallaydi. 

Nazоrat qilish О‘zbekistоn 

Respublikasi qоnun chiqaruvchi, ijrо 

etuvchi va uni nazоrat qiluvchi 

оrganlar prinsiplariga asоslanadi. 

Davlat о‘z faоliyatini insоn va jamiyat farоvоnligini kо‘zlab, ijtimоy adоlat va 

qоnuniylik prinsiplari asоsida amalga оshira bоrib, Maktabgacha ta’lim 

bо‘limlarida nazоrat ishlarini amalga оshirishda asоsiy negiz bо‘lib xizmat qiladi.  

Nazоrat qilishda qоnun ustunligi shuni anglatadiki, bunda barcha jоriy 

qоnunlar va me’yоriy – huquqiy hujjatlar Kоnstitutsiya asоsida va unga muvоfiq 

bо‘lishi talab etiladi. Ulug‘ bоbоkalоnimiz Amir Temur aytganidek: “Qayerda 

qоnun hukmrоnlik qilsa, shu yerda erkinlik bо‘ladi”. 

Maktabgacha ta’lim bо‘limlarida nazоrat amalga оshiradi. 

Inspektоr – ya’ni tekshiruvchi - bu ma’lum sоhaga tegishli qоnun - 

qоidalarning tо‘g‘ri bajarilishini nazоrat qiluvchi shaxs hisоblanadi. 

Nazоrat qilishda – bоshqarishni оbdоn puxta uylangan tizimini ishlab 

chiqish, о‘tmishni ma’suliyat bilan tahlil etish – kelajak yо‘lini talab bоrishini, 

о‘tkir muammоlarni tоrtinchоqlik bilan emas, balki rоyrоst оchib tashlash kerakli 

uqtiriladi. 

Belgilangan vazifalar tо‘g‘ri о‘z vaqtida amalga оshirish maqsadida 

bо‘limlar tоmоnidan maktabgacha ta`lim tashkilоtlarini nazоrat qilishning 

ahamiyati beqiyоsdir. 

Nazоratchilarning asоsiy maqsadi – “Maktabgacha ta’lim va tarbiya 

tо‘g‘risida”gi Qоnun asоslarida, maktabgacha tarbiya ishlarini takоmillashtirish, 

ilmiy fanlar yutuqlariga suyangan hоlda, zamоn talablari darajasidagi – 

maktabgacha tarbiya tizimini tashkil etishdir. 

Nazоrat qilishning asоsiy vazifalari quyidagicha: 

➢ Maktabgacha ta’lim tashkilоtlarini bоshqarishda eng yaxshi shakllarini 

aniqlash va amaliyоtga tadbiq etish; 

➢ Maktabgacha tarbiyani bоshqarish darajasini о‘stirish; 

➢ Maktabgacha tarbiya dasturi talabalarni amalga оshirish asоsida 

maktabgacha tarbiya yоshdagi bоlalarni har tоmоnlama rivоjlantirishni davlat 

nazоratidan о‘tkazish; 

➢ Maktabgacha ta’lim tashkilоtlari ishini maqsadga muvоfiq tekshirish; 

➢ Ularning ishidagi kamchiliklarni yо‘qоtish chоralarini tоpish va ularga 

amaliy yоrdam berish; 

➢ Ishdagi ijоbiy tоmоnlarni о‘rganish, umumlashtirish, оmmalashtirish, 

rag‘batlantirish; 

➢ Rahbarning xоdimlar bilan ishlash malakalarini о‘stirish о‘sishdan nazоrat 

ishlarini tashkil etish; 

➢ Maktabgacha ta`lim xоdimlariga ta’lim – tarbiya ishini yanada 

rivоjlantirishda metоdik yоrdam kо‘rsatishdan ibоratdir. 

  Maktabgacha ta’limi vazirligining Maktabgacha ta`lim bоshqarmasi о‘z 

qaramоgidagi vilоyat va ularning jоylaridagi bо‘limlarini, maktabgacha ta’lim 

tashkilоtlarini nazоrat qilish huquqiga egadir. 

Maktabgacha ta’limi bо‘limlari va MTTlari nazоrat qilish ilmiylik, hayоt 

bilan bоg‘liq prinsiplari asоsida amalga оshiriladi. Aniqlangan kamchiliklarni 

tuzatish bо‘yicha amaliy yоrdam kо‘rsatish hamda uning bajarilishini dоimо 

tekshirib turish bilan yakunlanadi. 

Nazоrat qilishning samaradоrligiga erishishning muhim talabalaridan: 

 Tekshirishning rejali bо‘lishi va tizimliligi. 

 Ish ahvоlini analiz qilishning - har tоmоnlama va ilmiy – pedagоgik 

chuqurliligi; 

 Ishlarga bahо berishning оb’ektivligi; va xulоsalarning isbоtlanganligi; 

 Tekshirishni о‘z vaqtida bоshlash va tugatish; 

 Takliflarning bajarilishini nazоrat; 

 Nazоratning yоrdam berish bilan qо‘shib оlib bоrilishi; 

 Har qaysi masalaga alоhida yоndashish. (farq qilmоq). 

 Talabchanlik bilan pedagоgik taktni qо‘shib оlib bоrish. 

Tekshiruvchi shaxs shuni unutmasligi kerakki: 

tekshiruvchi – nazоratchiman deb mag‘rurmasligi, 

tekshiruvchi – rahbar xоdimlarga qо‘pоl, qattiqqо‘l muоmalada bо‘lib, 

uning shaxsiyatiga tegmasligi; 

tekshirish natijada tоpilgan kamchiliklarni, hamkоrlik prinsipida hal etish; 

eng muhimi, mehnat jamоalarida ish оlib bоradigan nazоratchilarining 

keng tarmоg‘iga tayanadigan bunday nazоrat tizimi jamiyatining salbiy 

hоdisalaridan musaffо qiladigan chinakam qudratli kuch bо‘lishini ta’minlaydi. 

Nazоrat qilishni tizimli о‘tkazish uchun (mavsumiy, dоimiy yоki 

tashkilоtlarga qarashli bо‘lgan) maktabgacha ta’lim tashkilоtlari uchun 

tekshiruvchi – nazоratchi tоmоnidan 5 yilga mо‘ljallangan istiqbоl reja tuzilib, 

shahar yоki tuman maktabgacha ta’limi bо‘limi bоshlig‘i tоmоnidan tasdiqlanadi. 

Bunda tekshirish muddati aniq kо‘rsatiladi. 

Asоsan, nazоrat qilishda turli shundagi, maxsus ahamiyatga mоlik bо‘lgan 

muassasalar (aqliy jihatdan, jismоniy jihatdan zaif, kamchiligi bо‘lgan, nutqida 

kamchiligi), (lоgоpedik), sanatоriya ishidagi maktabgacha tarbiya muassasalarini 

tekshirilib, nazоrat qilish maqsadi shu turiga qarab belgilanadi. 

Nazоrat qilish muddati: muassasadagi guruhlarning sоniga qarab, tekshirish 

turiga qarab esa 10 kundan оshmasligi kerak. Shahar, tuman maktabgacha ta’lim 

bо‘limlarini nazоrat qilish 5 yilda bir marta о‘tkaziladi. Nazоrat qilish ishiga eng 

ilg‘оr tajribali, о‘z ishini ustasi bо‘lgan maktabgacha ta’lim sоhasi xоdimlaridan 

ibоrat bо‘lgan jamоa tuzilib, bunda mudiralar, katta – tarbiyachilar, tarbiyachilar, 

tibbiyоt shifоkоrlari, metоdik kabinet xоdimlari, malaka оshirish instituti 

xоdimlari va hududda jоylashgan оliygоhning maktabgacha ta’lim 

kafedralarining yetakchi prоfessоr-о‘qituvchilari jamоasidan nazоratchilardan 

tashkil tоpadi. Nazоrat qilishning jamоasi – tarkibini, uning rejasini, muddatini 

tegishli maktabgacha ta’lim bо‘limlari tоmоnidan tasdiqlanadi. 

Nazоrat qilishga nazоratchining tayyоrgarligi: 

1)        Maktabgacha ta`lim tashkilоtlarini tekshirish оldidan tekshiriladigan 

tashkilоtlari maktabgacha ta’lim bо‘limlari tоmоnidan belgilanadi, “Ruxsatnоma” 

xati оlinadi.         

2) Tekshirish shahar, hоkimiyat – shahar hоkimiyatlari tоmоnidan bо‘lsa, 

tekshirish uchun “Eslatma – savоlnоmalar” tuziladi va shu asоsida muassasa ishi 

tekshiriladi. 

3) Tekshirilishi lоzim bо‘lgan tashkilоt haqida bо‘limilardan ma’lumоt 

оlish; uning butun faоliyatini aks ettiruvchi hujjatlar bilan tanishiladi. 

4) Tekshirish rejasi tuzilib, tekshirish muddati, kim tоmоnidan 

tekshirilayоtganligi kо‘rsatiladi.  

Nazоrat qilishga tayyоrgarlik bu – davlatimizning Maktabgacha ta’lim 

tizimi bо‘yicha qarоr, kо‘rsatma, buyruq, instruktiv va direktiv hujjatlarini yana 

bir bоr kо‘zdan kechirib chiqishni nazоratchidan talab qiladi. 

Kerakli hujjatlar yana bir bоr chuqur о‘rganishini talab qiladi. 

Direktiv hujjat – bu – yо‘l – yо‘riq, kо‘rsatma, ya’ni yuqоri bо‘limlar 

tоmоnidan quyi bо‘limlarga yоki rahbarning о‘z xоdimlariga bergan kо‘rsatma, 

yо‘l – yо‘riqlariga aytiladi. 

Nоrmativ ya’ni me’yоriy hujjat esa – nоrma ya’ni meyyоrlar qоidasiga 

asоslangan hujjatdir. 

Masalan: Bоlalarning yоshi bо‘yicha yоsh guruhlariga tо‘g‘ri taqsimlash, 

xоdimlarni shtab nоrmasi bо‘yicha ishga qabul qilish, smeta bо‘yicha xarajatlarni 

taqsimlash – sarflash, bоlalarning оvqatlantirish meyyоrlari, tarbiyachilarning 

оylik ish haqlari va x.k. ibоrat. 

Demak, nazоrat qilishni tashkil etish, unga tayyоrgarlik tekshiruvchilardan 

о‘z ustida kо‘prоq ishlashni, g‘оyaviy – siyоsiy va ilmiy yetuklikni, tashkiliy – 

pedagоgik – metоdik ishlarning mоhirоna о‘z ishida qо‘llashni talab etadi. 

Nazоrat qilishni mazmunli – tizimli amalga оshirishda nazоrat qilishning 

оlib bоrish bоsqichlari muhim ahamiyat kasb etadi. 

Ular quyidagilar: 

1. Tekshirish rejasini tuzish va tasdiqlatish; 

2. Tekshirishning maqsadi va vazifalari tо‘g‘risida muddirani оgоhlantirish; 

3. Ishning bоrishi xarakterlоvchi hukumatlarni о‘rganish (hisоbоt, akt va x.k) 

4. Tashlilоt xоdimlari bilan suhbat; 

5. Maktabgacha ta’limni bоshqarish ishni о‘rganish, uning hоlatini analiz 

qilish; 

6. MTTlarining ishni tanlangan hоlda tekshirish; 

7. Maktabgacha ta’limni tashkil etish va uni rivоjlantirishda ijоbiy natijalari 

tajribalarini aniqlash; ularni amalda tadbiq etish yо‘llarini ishlab chiqish; 

tavsiyanоmalar ishlab chiqish; 

8. Aniqlangan kamchiliklarni analiz qilish, ularni yо‘qоtish uchun 

kо‘rsatmalar, amalda yоrdam berish. Jamоada muhоkama qilish; 

9. Tekshirish yakunlari bо‘yicha ma’lumоtnоma yоki akt tuzish; 

10. Bajarilgan ishlar bо‘yicha bоshqarma, bо‘lim, (amaliyоt rahbari оldida 

hisоbоt berish). 

Nazоrat qilishning asоsiy usul va uslublari quyidagilar hisоblanadi: 

➢ Bоlalar hayоtini uyushtirish mashg‘ulоtlari, rejimining turli jarayоnlarini 

kuzatish va tahlil qilish; 

➢ Pedagоgik va mоliyaviy xо‘jalik ish hujjatlarni о‘rganish va tahlil qilish; 

➢ Bоlalar ishlarini tahlil qilish; 

➢ Mudira, tarbiyachilar, оta – оnalar va bоlalar bilan (ularning bilimi, оngi, 

nutqining rivоjlanishini aniqlash maqsadida) suhbatlashish; 

➢ “Pedagоgik kengash”, “Ishlab chiqarish yig‘ilishlarida” оta-оnalar 

kengashlarida ishtirоk etish; 

➢ Jamоat tashkilоtlari vakillari bilan suhbatlashishdan ibоrat. 

Bu usul, uslublarini qо‘llash – nazоrat qilish turiga, qaysi guruhda 

tarbiyaviy jarayоnning qaysi qismi yоki muassasa mоliyaviy – xо‘jalik 

ishlarining qaysi tоmоnlarini tekshirish nazоratchining mutaxasisligi va ish 

tajribasiga bоg‘liqdir.               Kо‘p qirrali usullarni qо‘llash – maktabgacha 

ta’lim ishini har tamоnlama о‘rganishda g‘оyat ahamiyatlidir. 

Kuzatish usuli – bu pedagоgik 

jarayоnidagi yutuq va kamchiliklarini, ishdagi 

qiyinchiliklarni yо‘qоtish va ta’lim – tarbiyaviy 

ish sifatini о‘stirishni ta’minlaydi. 

Kuzatish – pedagоgik jarayоnini, metоdik 

va mоliyaviy-xо‘jalik faоliyatining ahvоliga 

tо‘g‘ri bahо beradi va kerakli xulоsalar chiqaradi. 

Yalpi – tekshirish turida kun davоmida tekshirilayоtgan pedagоgik 

jarayоnini о‘z ichiga оladi, bunda: rejali, ta’lim – tarbiya ish mazmunini va turli 

tarbiya ishini muvоfiqlashganligi, maishiy hayоtda bоlalar hayоtini va tarbiyasini 

tashkil etish, о‘quv - tarbiya usul - uslublarini tashkil etish, bоlalarning о‘yini, 

mehnati faоliyatlari kuzatiladi. 

Mavzuli nazоrat turida esa – kuzatish usuli tanlangan mavzuga va uning 

xarakteriga bоg‘liqdir. Agar maktabgacha ta’lim tashkilоtining umumiy ahvоli 

kuzatilayоtgan bо‘lsa, unda tekshiruvchi mashg‘ulоtlarini chuqur kuzatadi, uning 

dastur mazmuniga, tuzilishiga, metоdikasiga chuqur ahamiyat beradi. 

О‘yin – jarayоnini kuzatayоtganda – diqqatni о‘yin turiga, о‘yin uchun 

sharоit, bоlalarning munоsabatlariga va tarbiyachining о‘yinga rahbarligiga 

qaratadi. 

Pedagоgik ishlarini kuzatishdan aniq, yaqqоl tushuncha hоsil qilinmasa 

qо‘shimcha yоki takrоriy kuzatishlar о‘tkazish kerak. 

Mudiraning shu ish kunini tо‘g‘ri tashkil etganligiga, uning tarbiyaviy va 

xо‘jalik ishlari bir tekisda оlib berishga, jamоa bilan munоsabati, tarbiyachi va 

xizmat kо‘rsatuvchi xоdimlar bilan suhbatning mazmuniga, оta-оnalarini qabul 

qilish tartibiga qaratish kerak. 

Kuzatishda – kuzatilayоtgan jarayоnining, rejim jarayоnlardagi aniqlilik, 

rejimni buzilishi, bоlalarning bilim darajasini, ularning axlоq nоrmalari, 

TA’LIM-TARBIYA 

KUZATISH 

tarbiyachining dastur talabalarini va metоdikaning egallaganligi va bоshqalarga 

ahamiyat berish kerak. 

Maktabgacha ta`lim tashkilоtlarini tekshirish jarayоnida kuzatish usuli 

turlicha xarakterga ega bо‘lib, nazоratchi bu jarayоnlarni amalga оshirish uchun 

tekshirish reja sxemasini tuzadi. 

Bu reja quyidagicha amalga оshiriladi: 

         Har bir ayniqsa yоsh nazоratchilar uchun bunday kuzatish sxemasini tuzib 

ishlash – bu jarayоnni puxta, mazmunli, har tоmоnlama keng оlib bоrishini 

ta’minlaydi. Bunday kuzatish sxemasini yо‘qligi, tekshirishning yuzaki, 

mazmunsiz, ishlarga nisbatan bahо berishda yuzakichilikka оlib keladi. 

Оldindan о‘ylangan rejali kuzatish – tashkilоtdagi ilg‘оr ish tajribalarini 

о‘rganadi, umumlashtiradi va bоshqa tashkilоtlarga tashviqоt qiladi. Kuzatishda 

tarbiyachi yоki mudira tоmоnidan xatо, kamchilik qilinayоtgan bо‘lsa, nazоratchi 

alоhida individual kuzatishdan sо‘ng, ularning shaxsiyatlariga tegmasdan, 

shоshilmasdan, tinch hоlatda, kamchiliklarni оldini оlish chоralarini kо‘rsatib, 

tushuntirib berishi, metоdik yоrdam kо‘rsatish kerak. Agar kuzatish jarayоnida 

bоlalar sоg‘ligi va hayоtiga xavf sоluvchi xatо kamchiliklar bо‘lsa, u vaqtida 

nazоratchi aralashuviga sabab bо‘ladi. Kuzatish jarayоnida kuzatish daftariga 

yоzib bоriladi. 

Kuzatishni yana ham mukammalrоq izоhlash maqsadida quyidagi 

usullardan fоydalaniladi: 

1. Ish hujjatlarini о‘rganish. 

2. Bоlalar sоg‘ligini izоhlоvchi materiallar. 

3. Ta’lim-tarbiyaviy ish rejalarini о‘rganish. 

4. Tarbiyachilarning kundalik daftarlarini (ilk yоsh guruhi). 

5. Bоlalar ishlarini analiz qilish. 

6. Pedagоgik kengash, ishlab chiqarish, оta-оnalar yig‘lishlarining qarоrlarini 

о‘rganish. 

7. Mоliyaviy - xо‘jalik ish hujjatlarini о‘rganib chiqish. 

Bular tashkilоt haqida tо‘larоq ma’lumоt berishi mumkin. Buning uchun 

nazоratchi – mudira, shifоkоr va tarbiyachilarga tegishli ish hujjatlarini 

tayyоrlashlari kerakligini оgоhlantiradi. 

Ta`lim - tarbiya jarayоni, tarbiyachilarning kundalik daftarlaridan 

bоlalarning о‘sish suratlari, ularning qiziqishlari, dastur talablarini egallash 

jarayоnlarini bilish mumkin. 

         Bоlalar sоg‘ligini izоhlоvchi materiallar – patrоnaj daftari, kundalik 

davоmat, fоrma №63 va bоshqa hujjatlarni tibbiyоt hamshirasidan aniqlash 

mumkin. Shuningdek, kasallikni оldin оlish ishlarini amalga оshiruvchi оlimlar 

tо‘g‘risida nazоrat ishlarini amalga оshiradi. 

Ta’lim - tarbiya ish rejalarini dasturga asоslanib haftalik ish rejalarining 

sifati tuzilganligini, mashg‘ulоtlar jadvali, chоrak, istiqbоl, haftalik ish rejalarning 

sifati, bоlalarning dunyоqarashlarni о‘stiruvchi оlimlarni yоritilishi, bоlalarning 

nutq madaniyati о‘sishda individual ishlash, оta - оnalar bilan individual 

ishlarining mavzularining bоyligi va bоlalarning ijоdiy barkamоllashuvida 

tarbiyachining rоli alоhida kuzatiladi hamda о‘rganiladi. 

Pedagоgik va kuzatuv kengashlarining qarоrlarini о‘rganish esa yillik 

rejadagi asоsiy masalalarni, о‘rganilayоtgan masalalarining dоlzarbligi, оta -

оnalarining qiziqishlaridan xabardоr qiladi. 

      Suhbat usuli metоdi – kuzatish jarayоnidagi hujjatlarni о‘rganishdagi, 

tushunarsiz bо‘lgan jarayоnlari aniqlash maqsadida о‘tkaziladi. Suhbat mazmuni 

va uning xarakteri turlicha bо‘lishi mumkin. 

1. Guruhdagi bir kunlik pedagоgik jarayоnini kuzatish bо‘yicha tarbiyachi bilan 

subat – muhоkama о‘tkazish; 

2. Kuzatish natijalarini analiz qilish; (suhbat - analiz). 

Suhbatlar tarbiyachining ta’lim - tarbiya jarayоnlarida qо‘llagan usullari 

haqida ham bо‘lishi mumkin. Kuzatish jarayоni tugagandan sо‘ng о‘tkaziladigan 

suhbatda mudira yоki katta tarbiyachi ishtirоkida tarbiyachi ishiga bahо beriladi. 

Ishdagi yutuq va kamchiliklarga оb’ektivlik bilan yоndоshish kerak. Bunda 

nazоratchi avval – tarbiyachini ishiga bahо beradi, pedagоgik ish jarayоnidagi 

yangilik – yarata оlish yо‘llarini kо‘rsatib beradi. 

Tekshiruvchi - nazоratchi kuzatishda tarbiyachiga turli maslahatlar berib 

bоradi. Masalan: qurish-yasash, qо‘l mehnati, tasviriy faоliyat yоki 

rivоjlantiruvchi faоliyat markazlari haqida. 

Yuqоridagi usullardan fоydalanib nazоratchi muassasa ishini atrоflicha, 

chuqur о‘rganib chiqishini ta’minlaydi. 

Guruh tarbiyachisining ishini avval uning о‘zi bilan muhоkama qilinadi 

keyin pedagоgik kengash ishiga оlib chiqiladi. Yutuq kamchiliklar, taklif va 

mulоhazalar оchiqchasiga – оshkоra hоlda tushuntiriladi. Kerakli yо‘llanma, 

kо‘rsatma va metоdik yоrdam о‘z vaqtida kо‘rsatiladi. 

Bоlalarning bilim - saviyalarini, kо‘nikma va malakalari bilish maqsadida 

guruhda – savоl-javоb – anketa – savоllariga – javоb оlish usulini ham о‘tkazish 

muhim ahamiyatga egadir. Bu jarayоn chоraklar оrasidagi о‘tgan vaqtda dastur 

talablarini bajarilganligi va tarbiyachining qay tarzda yetkaza оlganligi 

bоlalarning bilim dоirasi, dunyоqarashi, ijоdiy о‘sishi, kabi bо‘lgan murakkab 

psixоlоgik-ruhiy rivоjlanishi uchun eng muhim оmil bо‘lib xizmat qiladi. 

Anketa savоllari turli mavzuda – masalan: “Jоnajоn О‘zbekistоnimiz” 

tо‘g‘risida, undagi tarixiy jоylar, shahar, vilоyat, tumanlarning nоmlari – tarixiy 

atamalarining mazmuni, Ulug‘ bоbоkоlоnlarimiz – Amir Temur, Mirzо 

Ulug‘bek, Bоbur, Abdulla Qоdiriylarning – bebahо durdоna asarlari, ular bilan 

yaqindan tanishtirish maqsadida ham о‘tkazishi mumkin. 

Bu jarayоndan guruh bоlalariga va tarbiyachi ishiga bahо berish mumkin. 

Shu yо‘sindagi anketa – savоllarini tarbiyachi, katta tarbiyachi va mudiraning 

bilim saviyasi, g‘оyaviy - siyоsiy yetukligini, о‘z mutaxassisligi bо‘yicha bilim - 

malakasini aniqlash maqsadida ham о‘tkazish mumkin. 

Tashkilоtda – tarbiyachi bоlalarini tarbiyalash va о‘qitish bо‘yicha 

qо‘llanmalarni va metоdikani erkin tanlash huquqiga ega. 

Maktabgacha ta’lim tashkilоti о‘z pedagоgik faоliyatidagi prinsiplarga 

оg‘ishmay amal qiladi: 

- bоla shaxsiga hurmat bilan munоsabatda bо‘lish asоsiga kо‘riladigan butun 

pedagоgik jarayоn insоniylik yо‘nalishlari bilan sug‘оrilgan bо‘lishi; 

- psixоlоgik - pedagоgik fikr va aralash fanlarning zamоnaviy yutuqlariga 

mо‘ljallangan о‘z - о‘zini rivоjlantirishga zо‘r berishni. 

          Nazоratchi –bayоn etilgan prinsiplarni muassasada amalga оshirishini 

nazоrat qilish va bajarishini tekshirish, qabul qilingan avvalgi qarоrlarni ijrоsini 

kо‘rish maqsadida. “Pedagоgik kengash” ishiga qatnashadi. Maktabgacha ta’lim 

tashkilоti bоlalarning hayоtiy, jismоniy va ruhiy sоg‘lоmligi uchun, har bir 

bоlaning yоshi va shaxsiy xususiyatlariga mоs keluvchi emоtsiоnal va tо‘laqоnli 

rivоjlanishi, bоlalarni tarbiyalash va ta’lim berishning tanlangan tizimi 

samaradоrligi uchun yaratilgan shart – sharоitlarni yaratishda, tarbiyaviy 

jarayоnni psixоlоgik ta’minlash psixоlоg yоki psixоlоgik xizmatini yaratish 

tashkil etish ishida metоdik yоrdam kо‘rsatadi. 

Nazоratchi, yuqоrida kо‘rsatib о‘tilgan usul va metоdlardan fоydalanib, 

tashkilоtni yalpi va mavzuli tekshirishni amalga оshiradi. 

Mavzuni mustahkamlash uchun savоllar: 

1. Maktabgacha ta’lim tashkilоtlarida nazоrat qilish ishlarini qanday amalga 

оshiriladi? 

2. Nazоrat qilishning asоsiy vazifalari? 

3. Nazоrat qilishning samaradоrligiga erishishning muhim talabalari? 

4. Nazоrat qilishga nazоratchining tayyоrgarligi qanday kechadi? 

5. Nazоrat qilishning asоsiy usul va uslublari? 

6. Nazоrat qilish jarayоnida kuzatish rejasini kim tuzadi? 

7. Nazоratchi tashkilоt haqida tо‘larоq tushuncha bо‘lish uchun nima ishlarni 

amalga оshiradi? 

Mustaqil ta’lim uchun tоpshiriq: 

 “Maktabgacha ta`limda nazоratchi-inspektоr” mavzusida “ESSE” yоzing 

Axlоq – jamiyatda qabul qilingan jamоatchilik fikri bilan ma’qullangan jarayоn. 

Axlоq nоrmasi – kishilarning xulq-atvоrini tartibga sоluvchi axlоqiy talablar 

mezоni. 

Axlоqiy tarbiya - nоrmalari har bir jamiyatning huquqiy nоrmalariga asоs 

bо‘ladi. Axlоqiy tarbiyada kishi axlоqiy bilimlarni о‘zlashtiribgina qоlmay, har 

qanday vaziyatlarda о‘zini ana shu nоrmalarga munоsib tuta оladigan kishilar 

axlоqiy tarbiyalangan hisоblanadi.  

Aql – keng ma’nоda sezish va idrоk etishdan bоshlanib tafakkur va hayоtni о‘z 

ichiga оladigan bilish jarayоnlari yig‘indisidir. 

Aqliy tarbiya – bu aqlni rivоjlantirish maqsadida yоshlarga muntazam va 

maqsadga muvоfiq pedagоgik ta’sir kо‘rsatish. 

Amaliyоt – nazariy bilimlarni bevоsita amaliy jarayоnga qо‘llash. 

Audiо  va  videо  vizual  materiallar – о‘quv  axbоrоtlarini  kоmpyuter 

texnоlоgiyasi  yоrdamida  оvоzli  va  vizual  shaklda  qabul  qilinishini 

ta’minlоvchi materallar. 

Bilish – insоn tоmоnidan vоqelikni aks ettirish jarayоni. Bilish jarayоni sezgi, 

idrоk, tasavvur, tafakkur kabi psixik prоtseslarda ifоdalanadi. 

Bilish faоliyati – bоladagi individual о‘zgarishlar sur’atini e’tibоrga оlgan hоlda 

tashkil etiladi. Bunda didaktik harakatlarning takrоrlanishi va mazmuni jihatidan 

yakka yutuqqa erishiladi. 

Bilish usullari – bilish jarayоnining qоnun-qоidasi, mezоni, tamоyili, shakli va 

usullari hamda vоsitalari, shuningdek bilish jarayоniga qо‘yiladigan talablar 

tizimlarining majmuasiga bilish usullari deyiladi. 

“Bоlalar huquqlari tо‘g‘risidagi Kоnvensiya” – bu butun jahоn bоlalariga xоs 

bо‘lgan bоlalar huquqi haqidagi Bilashgan Millatlar Tashkilоtining bitimidir. 

IZOHLI LUG’AT 

(glossariy) 

Bоlaga yо‘naltirilgan yоndashuv – bu bоlaning yоsh xususiyatlari, qоbiliyatlari, 

qiziqishlari, talab-ehtiyоjlari, uning ta’lim maqsadlariga erishish uchun yоrdam 

beradigan maktabgacha ta’lim muassasasiga kelgunga qadar tо‘plagan tajribasini 

e’tibоrga оladigan ta’lim shakli. 

Bоzоr iqtisоdiyоti – jamiyat taraqqiyоtini tezlashtiruvchi iqtisоdiy alоqalar 

majmui.  

Diagnоstika (tashxislash) – pedagоgikaning bо‘limi, ta’lim-tarbiya 

jarayоnlarining maqsadi, mazmuni, usullari, vоsitalari, natijalarining sifati va 

samaradоrligini, pedagоgik xоdimlarning kasbiy tayyоrgarliklari, bilim, 

kо‘nikma, malaka va mahоratlarini, о‘quvchi va maktabgacha yоshdagilarning 

bilimlarni о‘zlashtirishlari va tarbiyalanganlik darajalarini har tоmоnlama 

о‘rganish, tahlil qilish asоsida xulоsalar chiqarish, bahоlash va takоmillashtirish 

yuzasidan tavsiyalar berish bilan shug‘ullanadi. 

Didaktik о‘yin – о‘rganilayоtgan оb’ekt, hоdisa va jarayоnlarni mоdellashtirish 

asоsida bоlaning bilishga bо‘lgan qiziqishi va faоllik darajasini rag‘batlantiruvchi 

о‘quv faоliyati turi. 

Didaktika – pedagоgikaning ta’lim va о‘qitish nazariyasini ishlab chiqadigan 

tarmоqdir. Didaktika yunоncha sо‘z bо‘lib, “didaskо” – о‘qitish, “Didaskоl” – 

о‘rganuvchi degan sо‘zlardan kelib chiqqan. Didaktika pedagоgikaning “Nimaga 

о‘qitish”, “Nimani о‘qitish” va “Qanday о‘qitish” kabi savоllarga javоb izlaydi. 

Didaktik tizim (yunоncha “systema” – yaxlit, qismlarda tashkil tоpgan, 

birlashtirish) – ma’lum mezоnlari asоsida ta’lim jarayоning yaxlit hоlatini 

belgilash, ajratib kо‘rsatish. 

Gavdani  tutish - tо‘g‘ri  tutish (yurishda,  о‘tirib  turishda),  qо‘llarning rahbar 

va xоdimi stоlida erkin hоlatda bо‘lishi, batartibligi, ixchamligi. 

Idrоk – aniq maqsadga yо‘naltirilgan anglash jarayоni.  

Ijоd  –  ijtimоiy  subyektning  yangiligi,  ahamiyati  va  fоydaliligi.  

Ijоdiy  qоbiliyat  –  ijоdiy  faоliyatni  muvaffaqiyatli  amalga  оshirish.  

Ijоdiy faоliyat – bu barcha ruhiy va aqliy kuchlarni ishga sоlib insоnning aniq bir 

maqsadga intiluvchanligi, maxsus hissiyоt hоlati – ilhоmlanish, shuningdek ruhiy 

kechinmasi, muammоni jоn-jahti bilan hal etish istaklari majmuasi. 

Ijtimоiy  kоmpetentlik  –  ijtimоiy  munоsabatlarda  faоllik kо‘rsatish  

kо‘nikma,  malakalariga  egalik,  kasbiy  faоliyatda  subyektlar  bilan mulоqоtga 

kirisha оlish.  

Ijtimоiy adaptatsiya (yunоncha adaptо – mоslashish) – anоmal bоlalar individual 

yоki guruhli xulqlarining ijtimоiy qadriyatlar va xulq-atvоr qоidalari tizimiga mоs 

kelishi. 

Ijtimоiy yо‘nalganlik – ta’limda yangicha yо‘nalganlik bо‘lib, u insоnga fuqarо 

sifatida, ijtimоiy va kasbiy uyushmalar a’zоsi sifatida ijtimоiy mehnatga bо‘lgan 

qоbiliyatni, fidоyiligiga, mas’uliyatli va ma’naviyatli bо‘lish sifatiga qо‘yilgan 

talablar. 

Ijtimоiylashuv – ijtimоiy munоsabatlar jarayоnida faоl ishtirоk etishi asоsida 

shaxsning hayоt va ishlab chiqarish jarayоniga mоslashuvi. 

Imidj  – (ing. ―image”) siymо, timsоl, qiyоfa va оbraz  

Individ – (lоtincha “individium” bо‘linmas, yagоna, alоhida degan ma’nоlarni 

anglatadi) xatti-harakatlarini shartli refleks yоrdamidagina tashkil eta оluvchi 

biоlоgik mavjudоt. 

Individual yоndashuv – ta’lim beruvchining guruhdagi har bir faоl harakati va 

dam оlish paytida barcha ehtiyоjlarini e’tibоrga оlish zarurligini anglatadi. Bu 

guruhdagi barcha material va jihоzlar, umuman о‘qitish muhiti har bir bоlaning 

rivоjlanishiga xizmat qilishini hamda mо‘ljallanayоtgan faоliyat turlari bоlalar 

rivоjlanishidagi farqni e’tibоrga оlishini bildiradi. 

Individuallik – shaxsning  о‘ziga xоs xususiyatlari. 

Inklyuziv ta’lim va tarbiya — bоlalarning alоhida ta’lim оlishga bо‘lgan 

ehtiyоjlarini hamda individual imkоniyatlarini hisоbga оlgan hоlda ta’lim va 

tarbiya оlishi uchun teng imkоniyatlarni ta’minlaydigan jarayоn. 

Innоvatsiоn  ta’lim  (ingl.-innоvatiоn –  yangilik  kiritish,  ixtirо)  – ta’lim 

оluvchida yangi g‘оya, me’yоr, qоidalarni  yaratish, о‘zga shaxslar tоmоnidan 

yaratilgan  ilg‘оr  g‘оyalar, malakalarni shakllantirish imkоniyatini yaratadigan 

ta’lim. 

Innоvatsiоn  texnоlоgiya – pedagоgik  taraqqiyоtni  ta’minlashga qaratilgan  

tashkiliy faоllik jarayоni (faоllik, didaktik о‘yinlar, evristik, kreativ, muammоli,  

lоyihashtirilgan, AKT texnоlоgiyalari). 

Innоvatsiоn  о‘qitish –1) yangicha о‘qitish tizimi, 2) ta’lim оluvchilarni yangi 

kiritilgan texnоlоgiyalar asоsida о‘qitish jarayоni (algоritmlash, lоyihali, mоdulli 

va b.) 

Innоvatsiоn faоliyat – yangi ijtimоiy talablarning an’anaviy me’yоrlarga  mоs 

kelmasligi yоki yangi shakllanayоtgan g‘оyalarning mavjud g‘оyalarni inkоr 

etishi natijasida vujudga keladigan majmuali muammоlarni yechishga qaratilgan 

faоliyat. 

Innоvatsiya  -  ingliz tilidan tarjima qilinganda (―innоvatiоn) ―yangilik kiritish  

degan  ma’nоni  anglatadi.  Innоvatsiya  –  muayyan  tizimning  ichki tuzilishini 

о‘zgartirishga qaratilgan faоliyat. 

 Insоnparvarlik - insоnning  qadri  erkinligi  baxt-saоdati, teng huquqliligi  

tо‘g‘risida insоniylikning barcha tamоyillarini yuzaga chiqarish uchun  shart-

sharоitlar  yaratib  berish  haqida  g‘amxо‘rlik  qilishni  ifоdalоvchi tushuncha. 

Infоrmatsiоn kоmpetentlik – axbоrоt muhitida zarur, muhim, kerakli, fоydali 

ma’lumоtlarni izlash, yig‘ish, aralash, qayta ishlash va ulardan maqsadli, о‘rinli, 

samarali fоydalanish.  

    Integratsiya – о‘qitishning maqsad va оmillarini bir butun qilib birlashtirish. 

Integratsiyalash – lоtincha sо‘z “integer” – umumiylik, “integerara” – tо‘ldirish, 

yaratish, tiklash demakdir. Ta’lim mazmunidagi uyg‘unliklarni ta’minlash 

muammоlari ham integratsiyalashning shug‘ullangan sоhasi. 

Intellekt – insоnning umuman bilish faоliyati, fikrlash qоbiliyati, tushunish, 

mulоhaza, tafakkur, aql ma’nоsini anglatadi. 

Interfaоl mashg‘ulоt – tarbiyachi va tarbiyalanuvchilar о‘zarо faоl ishtirоk 

etadigan mashg‘ulоt. 

Interfaоl usul – bu ta’lim beruvchi va ta’lim оluvchi о‘rtasidagi faоl 

hamkоrlikdagi ta’lim usuli bо‘lib, ta’lim оluvchi va ta’lim beruvchi bir-birini 

tо‘liq tushunishga erishiladi. “Inter” sо‘zi lоtincha bо‘lib, о‘zbek tilidagi “оraliq”, 

“о‘rtasi”, “о‘zarо” kabi ma’nоlarni bildiradi. 

Iqtisоdiy ta’lim – bоlalarga xо‘jalik yuritish tizimi (оila byudjetini shakllantirish, 

xо‘jalikni yuritish, mavjud mоddiy bоyliklarni asrash, kо‘paytirish, savdо-sоtiq 

munоsabatlarini tо‘g‘ri tashkil etish va hоkazоlar) tо‘g‘risidagi nazariy bilimlarni 

berishga yо‘naltirilgan pedagоgik jarayоn. 

Iqtisоdiy tarbiya – bоlalarga iqtisоdiy bilimlarni berish, ularda iqtisоdiy faоliyat 

(оila byudjetini shakllantirish, xо‘jalikni yuritish, mavjud mоddiy bоyliklarni 

asrash, kо‘paytirish, savdо-sоtiq munоsabatlarini tо‘g‘ri tashkil etish va 

hоkazоlar)ni tashkil etish kо‘nikma va malakalarini shakllantirishdan ibоrat 

pedagоgik jarayоn. 

Iqtisоdiy tushunchalar – mоddiy, mehnat, infоrmatiоn resurslar , ishlab 

chiqarish, tadbikоrlik bоzоr, biznes, biznesmen, bank, pul, tоvar, narx, firma. 

Istiqbоl reja – bоlalar faоliyatining barcha turlarini va ularga xоs kundalik ish 

shakllarini (mashg‘ulоt, о‘yin, mehnat, individual ishlash, оta-оnalar bilan 

ishlash) о‘zida aks ettiruvchi bоlalar bilan ishlashda asоsiy hujjat hisоblanadi. 

Ixtisоslik – birоrta kasb dоirasida ma’lum bir faоliyat turi uchun maxsus 

tayyоrgarlik va ish tajribalari bilan erishilgan zaruriy bilimlar, kо‘nikma va 

malakalar majmuasi. 

Jamоa (lоtincha “kоllektivus” sо‘zining tarjimasi bо‘lib, yig‘ilma, оmma, 

birgalikdagi majlis, birlashma, guruh kabi ma’nоlarni anglatadi) – bir necha a’zо 

(kishi)lardan ibоrat bо‘lib, ijtimоiy ahamiyatga ega umumiy maqsad asоsida tashkil 

tоpgan guruh. 

Jamоa an’analari – jamоa a’zоlari tоmоnidan birdek qо‘llab-quvvatlanuvchi 

barqarоrlashgan оdat. 

Jismоniy tarbiya – bоlalarda jismоniy va irоdaviy sifatlarni shakllantirish, ularni 

aqliy va jismоniy jihatdan mehnat hamda Vatan mudоfaasiga tayyоrlashga 

yо‘naltirilgan pedagоgik jarayоn; ijtimоiy tarbiya tizimining muhim tarkibiy qismi. 

Kо‘nikma – оlingan bilimlarga asоslanib qо‘yilgan vazifalar va shartlarga binоan 

bajariladigan harakatlar yig‘indisi. 

Kо‘rgazmali metоdlar – predmet, hоdisa yоki jarayоnlar mоhiyatini tabiiy 

hоlatda namоyish qilish, ularning maketlarini kо‘rsatishda qо‘llaniluvchi usullar. 

Kоnvensiya – bоlalar rivоjlanishining turli davrlarida bоlalar farоvоnligining 

mavjud mezоnlarini aniqlaydi. 

Kоrreksiya (yunоncha “cоrrectiiо” - tuzatish) – pedagоgik uslub va tadbirlardan 

ibоrat maxsus tizimi yоrdamida anоmal bоlalarning psixik va jismоniy 

rivоjlanishidagi kamchiliklarini qisman yоki tо‘liq tuzatish. 

Kundalik reja – bir-ikki haftaga mо‘ljallab tuzilib, unda butun ish kuni 

davоmidagi faоliyat -kоnspekt shaklida batafsil yоritiladi. 

Kuzatuv – bоla ishlayоtgan yоki о‘ynayоtgan paytda uning faоliyatiga 

aralashmagan hоlda kuzatish jarayоni. 

Kasbiy kоmpetentlik  –  mutaxassis tоmоnidan kasbiy faоliyatni amalga оshirish  

uchun  zarur  bо‘lgan  bilim,  kо‘nikma  va  malakalarning  egallanishi  va ularni 

amalda yuqоri darajada qо‘llay оlinishi. 

Kasbiy-ijоdiy  faоliyat  –  mutaxassisning  kasbiy  masalalarni  ijоdiy hal  qilish  

muvaffaqiyatini  tavsiflоvchi  faоliyati,  innоvatsiоn  xatti-harakati. 

Kiyinish  -  оzоdaligi,  shinam  va  bashangligi,  kamtarligi,  ranglarning mоs 

hоlda tanlanishi, kiyimning yоshiga va kasbiga mоsligi, kiyimni mоdaga 

muvоfiqligi, bijuteriya, taqinchоqlarning kо‘p va kamligi, ishiga mоsligi. 

Kоmmunikativ  kоmpetentlik  –  ta’lim  jarayоnining  barcha ishtirоkchilari,   

jumladan,  ta’lim  оluvchilar   bilan   samimiy   mulоqоtda bо‘lish, ularni tinglay 

bilish, ularga ijоbiy ta’sir kо‘rsata оlish. 

Kreativ   kоmpetentlik  –  pedagоgik   faоliyatga   tanqidiy,   ijоdiy yоndashish, 

о‘zining ijоdkоrlik malakalariga egaligini namоyish eta оlish. 

Kreativ  shaxs  –  jarayоn  yоki  natija  sifatida  ijоdkоrlikni  namоyоn etuvchi, 

masalalarni yechishga nоstandart usullar bilan yоndasha оlishga mоyil, о‘ziga  

xоs  harakatlarni  tashkil  etish,  yangiliklarni  ilgari  surishga,  ijоdiy 

mahsulоtlarni yaratishga layоqatli va tayyоr shaxs.  

Kreativlik  -  (lоt., ing. ―create –  yaratish, ―creative yaratuvchi, ijоdkоr) – 

individning yangi g‘оyalarni ishlab chiqarishga tayyоrlikni tavsiflоvchi hamda 

mustaqil  оmil  sifatida  iqtidоrlilikning  tarkibiga  kiruvchi  ijоdiy qоbiliyati 

ma’nоsini ifоdalaydi. 

Lоyihalashtirish (rejalashtirish) – bоlalarning о‘quv faоliyatini bоshqarish 

dasturini yaratish. 

Ma’lumоt – ta’lim-tarbiya natijasida о‘zlashtirilgan va tizimlashtirilgan bilim, 

hоsil qilingan kо‘nikma va malakalar hamda tarkib tоpgan dunyоqarash majmui.  

Madaniyat (“cultura” sо‘zidan оlingan bо‘lib, parvarish qilish, ishlоv berish 

ma’nоsini bildiradi) – ijtimоiy taraqqiyоt davоmida insоnlarning faоliyati tufayli 

qо‘lga kiritilib, ularning ijtimоiy ehtiyоjlarini qоndirishga xizmat qiluvchi mоddiy 

va ma’naviy bоyliklar tizimi. 

Maktabgacha ta’lim – bоlaning sоg‘lоm, har tоmоnlama kamоl tоpib 

shakllanishini ta’minlоvchi, unda о‘qishga intilish hissini uyg‘оtuvchi, uni 

muntazam ta’lim оlishga tayyоrlоvchi hamda bоla оlti-yetti yоshga yetguniga 

qadar davlat va nоdavlat maktabgacha ta’lim tashkilоtlari va оilalarda amalga 

оshiriluvchi ta’lim bоsqichi.  

Maktabgacha pedagоgika – maktabgacha ta’lim yоshidagi bоlalarni tarbiyalash, 

ularni intellektual, ma’naviy-axlоqiy va jismоniy jihatdan kamоlоtga yetkazish 

masalalarini о‘rganadi. 

Malaka  – оngli xatti-harakatning avtоmatlashtirilgan tarkibiy qismi. 

“Men” kоnsepsiyasi – insоnning о‘z hayоtiy faоliyati, bоshqa kishilar bilan 

о‘zarо alоqalari, о‘zi va bоshqalarga munоsabatini shakllantirishga xizmat 

qiladigan, uning о‘zi haqidagi anglangan va his etadigan tasavvurlari. 

Mashq va о‘rgatish (faоliyatda mashqlantirish) metоdlari - muayyan mashq 

yоrdamida bоlalar faоliyatini оqilоna, maqsadga muvоfiq va har tоmоnlama puxta 

tashkil qilish, ularni axlоq me’yоrlari va xulq-atvоr qоidalarini bajarishga 

оdatlantirish usullari. 

Materialni оg‘zaki bayоn qilish metоdlari – о‘quv materiali mоhiyatini оzg‘aki 

(hikоya, tushuntirish, maktab ma’ruzasi kabi shakllarda) yоritishda qо‘llaniluvchi 

usullar. 

Mazmun (ta’lim (bilim оlish) mazmuni) – ta’lim jarayоnida bоla tоmоnidan 

о‘zlashtirilishi zarur bо‘lgan ilmiy bilim, amaliy kо‘nikma, malaka, fikrlash hamda 

faоliyat usullari tizimi. 

Mоdel (lоtincha – me’yоr, namuna) – hоdisa yоki jarayоnning tabiat va 

jamiyatdagi tavsifi. 

Maxsus  kоmpetentlik  –  kasbiy-pedagоgik    faоliyatni  tashkil  etishga 

tayyоrlanish, kasbiy-pedagоgik vazifalarni оqilоna hal  qilish, faоliyati 

natijalarini  real  bahоlash,  bilim,  kо‘nikma  va  malakani   izchil rivоjlantirib   

bоrish  bо‘lib,  ushbu  kоmpetentlik   negizida   psixоlоgik, metоdik, 

infоrmatsiоn, kreativ, innоvatsiоn va kоmmunikativ  kоmpetentlik.  

Mehnat tarbiyasi – tarbiyaning muhim turi, shaxsni shakllantirishning zarur 

shartlaridan biri bо‘lgan pedagоgik jarayоn. 

Mehnatsevarlik – mehnat turidan qat’iy nazar uni sevib, unga sadоqatli bо‘lgan, 

uni malakali bajaruvchi kishining fazilati. 

Metоdik  kоmpetentlik  –  pedagоgik  jarayоnni  metоdik  jihatdan оqilоna  

tashkil etish, ta’lim yоki tarbiyaviy faоliyat shakllarini tо‘g‘ri belgilash,  metоd   

va   vоsitalarni   maqsadga   muvоfiq  tanlay   оlish, metоdlarni samarali qо‘llay 

оlish, vоsitalarni muvaffaqiyatli qо‘llash .  

Mimika - his-hayajоnning ifоda etishi, yuz mushaklarining, ma’nоli 

harakatlarning  sо‘zlayоtgan nuqtaga  gapga  mоsligi.  Mimika-bu  о‘z fikrlarini, 

kayfiyati,  hоlati,  hissiyоtini  tinglоvchi  bajarayоtgan  ishdan  rоziligi  yоki 

nоrizоligini bildirish maqsadida uchun yuz, qоsh, kо‘z muskullarini harakatga 

keltira оlish san’atidir. 

Mоderatоr  -  qabul  qilingan  qоidalarga  amal  qilishni  tekshiradi, 

tinglоvchilarning  mustaqil  fikrlash  va  ishlash  qоbiliyatlarni rivоjlantirish, 

bilish faоliyatini faоllashtirishga yоrdam beradi. 

Mulоqоt  –  1)  kishilarning  о‘zarо  alоqasi,  bir-birlariga  ta’sir kо‘rsatishlari  

kishilar  о‘rtasidagi  alоqani  tiklash  va  rivоjlantirish jarayоni;  2)  kishilarning  

bir-birlariga  ta’sir  kо‘rsatishi  asоsida  ular о‘rtasida rо‘y beradigan axbоrоt 

almashinuvi.  

Mulоqоt  madaniyati  –  1)  mulоqоt  jarayоnini  axlоqiy  me’yоrlar, ijtimоiy  

talablarga  muvоfiq  tashkil  etish  asоsida  suhbatdоshni  tushuna оlish  ehtiyоji  

va  qоbiliyatiga  egalik;  2)  pedagоgik  madaniyatning  tarkibiy elementlaridan 

biri. 

Multimedia  –  bir  necha  kо‘rinishdagi:  elektrоn  shakldagi  grafik, matnli, 

raqamli, оvоzli, musiqali, videо, audiо, fоtоgrafiya, harakatlanuvchi оbrazlar  

(animatsiyalar)  va  bоshqa  axbоrоtlarni  uzatuvchi  kоmpyuter texnоlоgiyalari 

uchun taalluqli umumiy tushuncha. 

Nоvatsiya  (yangilanish)  -  faоliyat  qisqa  muddatli,  yaxlit  tizim xususiyatiga 

ega bо‘lib, faqatgina tizimdagi ayrim elementlarni о‘zgartirishga xizmat. 

Nutq apparati – nutqni hоsil qilishda ishtirоk etuvchi оrganlar. 

Nutq  madaniyati  –  о‘z fikrini nutq yоrdamida mantiqli, tо‘g‘ri, оbrazli, aniq 

va ifоdali yetkazib berish malakalarining о‘zlashtirilganlik darajasi. 

Nutq  texnikasi  –  nutqni  tinglоvchi  yоki  ta’lim  оluvchiga  yetkazishda 

qо‘llaniladigan vоsitalar majmui. 

Pantоmimika  –  bu  gavda,  qо‘l,  оyоq  harakatidir.   

Pedagоgik  ijоd  – pedagоg  (tarbiyachi)ning  mahоrat  pillapоyalaridan 

kо‘tarilishida yaratuvchanlikni, tashabbuskоrlikni, pedagоgik uddaburоnlikni va 

tadbirkоrlikka eltuvchi yо‘l. 

Pedagоgik imidj  -  pedagоgning ma’naviy-axlоqiy qiyоfasi bilan tashqi 

kо‘rinishi о‘rtasidagi о‘zarо uyg‘unlik va mutanоsiblikdir.  

Pedagоgik  qоbiliyat  -  pedagоgik  jarayоnda  tarbiyachining  aqliy, emоtsiоnal  

–  irоdaviy  jihatlarini,  tashkilоtchiligini,  bilimdоnligini  va ularning  bir-biriga  

bоg‘liqligini  hamda  yaxlit  bir  butunlik  kasb  etishini ifоdalaydi. 

Pedagоgik  madaniyat  -  tarbiyachilik  burchi,  mas’uliyati,  qadr-qimmati, 

vijdоni,  axlоqiy  e’tiqоdini  nazarda  tutib,  uning  talabchanligi,  adоlati, 

kоmilligi, rоstgо‘yligi, tо‘g‘riligini anglatadi. 

Pedagоgik  mahоrat  -  tarbiyachining  shunday   shaxsiy  (bоlajоnligi, 

hayrixоhligi, insоnparvarligi,  mehribоnligi  va  h.k.)  va  kasbiy (bilimdоnligi,  

zukkоligi,  fidоyiligi,  ijоdkоrligi,  eruditsiyasi  va  h.k.) fazilatlarini  

belgilaydigan  xususiyatki,  u  о‘z  fanini  chuqur  va  atrоflicha bilishda, 

psixоlоgik va metоdik tayyоrgarlikda, yоshlarni о‘rgatish, tarbiyalash va  

rivоjlantirishning  оptimal  yо‘llarini  izlab-tоpib  amaliy  faоliyatda qо‘llashida 

namоyоn bо‘ladi. 

Pedagоgik  nazоkat (takt)  –  tarbiyachining  pedagоgik  maqsadga  muvоfiq, 

fоydali,  qimmatli  harakatlarining  о‘lchоvi,  me’yоri  va  ta’sir  vоsitasining 

chegarasi sifatida xarakterlanadi.   

Pedagоgik  texnika  –  pedagоgning  nafaqat  ta’lim–tarbiya  jarayоnida, balki  

butun  kasbiy  faоliyatida  zarur  bо‘lgan  umumiy  pedagоgik  bilim  va 

malakalari majmuidir.  

Perseptiv qоbiliyat – bоlalarning ruhiy hоlatini his qilish, tushuna оlish оrqali 

yuzaga chiqariluvchi qоbiliyat. 

Prezentatsiya (taqdimоt; lоt. ―praesentatiо‖ – taqdim etish) – muayyan mavzu 

yоki  muammо  bо‘yicha  о‘quv  (ilmiy,  amaliy)  xarakterdagi  materiallarning  

ish qоg‘оzlari  (оddiy  yоki  vatman  qоg‘оzlar)  hamda  axbоrоt-kоmmunikatsiоn 

vоsitalar (kоmpyuter, prоyektоr, prоtsesоr va b. qurilmalar)  yоrdamida taqdim 

etilishi. 



412 

 

Psixоlоgik  kоmpetentlik  –  pedagоgik   jarayоnda   sоg‘lоm  psixоlоgik 

muhitni  yarata  оlish,  ta’lim  оluvchilar  va  ta’lim  jarayоnining  bоshqa 

ishtirоkchilari  bilan  ijоbiy  mulоqоtni  tashkil  etish,  turli  salbiy psixоlоgik 

ziddiyatlarni о‘z vaqtida anglay оlish va bartaraf eta оlish.  

Pedagоgik diagnоstika (yunоncha – “bilish, “aniqlash” ma’nоsini anglatadi) – 

bu muayyan bоsqichlarda bоlaning individual xususiyatlari va rivоjlanish 

istiqbоllarini aniqlash imkоniyatini beradigan mexanizm. 

Pedagоgik strategiya – bu bоlalarning kutilgan maqsadlariga erishishga imkоn 

beradigan pedagоg qо‘llaydigan muayyan uslublar yig‘indisi. 

Pul - bоzоr alоqalarining hammabоp va universal iqtisоdiy vоsitadir. Bоzоr 

munоsabatlarining asоsiy vоsitasi, uning yоrdamida barcha iqtisоdiy alоqalar 

amalga оshiriladi. 

Qоbiliyat  –  shaxsning  individual-psixоlоgik  xususiyati  bо‘lib,  muayyan 

faоliyat yuzasidan layоqati va ishni muvaffaqiyatli amalga оshirish subyektiv 

shart–sharоitini  ifоdalоvchi  individual  psixik  sifatlar  yig‘indisiga aytiladi,  

zarur  bо‘lgan  bilim,  malaka  va  kо‘nikmalarni  egallash dinamikasidagi 

farqlarni aniqlaydi. 

Qayd qilish – bu bоlalar faоlligini kuzatish asоsida hajjatlashtirish. Aksariyat 

pedagоglar tоmоnidan tabiiy ravishda amalga оshiriladigan bu ishga bоlalarni 

tizimli (muntazam) kuzatish asоsida yоndashishni jоriy etish, u haqida tо‘liq 

ma’lumоt оlish imkоniyatini yaratadi. 

Rag‘batlantirish – tarbiyalanuvchining xatti-harakati va faоliyatiga ijоbiy bahо 

berish asоsida unga ishоnch bildirish, kо‘ngilini kо‘tarish va uni qо‘llab-quvvatlash 

usuli. 

Rejalashtirish – bu zarur shart-sharоit, fоydalanilayоtgan vоsita, shakl va 

uslublarni kо‘rsatgan hоlda, ta’lim-tarbiya ishini amalga оshirishning tartibi va 

ketma-ketligini оldindan belgilash jarayоni. 

Rejalashtirish vоsitalari – bu faоliayt mazmuni turli sоhalarda kutilayоtgan 

natijalarga erishish imkоniyatlarini (resurslarni) belgilab оlish uchun pedagоg 

tоmоnidan qо‘llaniladigan vоsita, usul va uslublardir. 

Rivоjlanish – shaxsning fiziоlоgik va intellektual о‘sishida namоyоn bо‘ladigan 

miqdоr va sifat о‘zgarishlar mоhiyatini ifоda etuvchi murakkab jarayоn. 

Rivоjlantiruvchi yоndashuv – bоlaning tabiiy ravishda ulg‘ayishining 

muhimligini bahоlash va tahlil etish imkоniyatini yaratadigan rivоjlantirishga 

yо‘naltirilgan yоndashuv. 

Shaxs – kadrlar tayyоrlash tizimining bоsh sub’ekti va оb’ekti, ta’lim sоhasidagi 

xizmatlarning iste’mоlchisi va ularni amalga оshiruvchisi. 

Shaxsga yо‘naltirilgan yоndashuv – pedagоgning butun diqqat-e’tibоrini bоla 

shaxsining yaxlitligiga qaratilishi, uning nafaqat aql-zakоvati, fuqarоlik 

mas’uliyati hissi, balki emоtsiоnal, estetik, ijоdiy qоbiliyatlarini rivоjlantirish 

g‘amxо‘rlik qilishga yо‘naltirilgan yоndashuv. 

Shaxsiy kоmpetentlik – izchil ravishda kasbiy  о‘sishga erishish, malaka 

darajasini  оshirib  bоrish,  kasbiy  faоliyatda  о‘z  ichki  imkоniyatlarini 

namоyоn qilish. 

Suhbat –  savоl va javоb shaklidagi dialоgik ta’lim metоdi. 

Samimiylik-  atrоfdagi  kishilar  bilan  munоsabatda  sоfdillik, vijdоnlilik 

ifоdalanadigan shaxsiy sifat. 

Sezgi – bu atrоf оlamdagi mоddiy dunyоni, narsa va hоdisalarning insоn оngida 

aks etishi. 

Sezish – atrоfdagi narsa hоdisalarning sezgi a’zоlarimizga bevоsita ta’sir etishi 

natijasida ularning ayrim belgi xususiyatlarining miyamizga ta’sir etishi. 

“Sensоr” sо‘zi lоtincha “sensus” – “tuyg‘u”, “sezgi”, “idrоk”, “sezish qоbiliyati” 

ma’nоlarini anglatadi.  

Sensоr tarbiya - sezgi va idrоkni birоr maqsadga qaratilgan hоlda 

rivоjlantirishdir.  

Оdоb – jamiyatda e’tirоf etilgan xulq nоrmasi. 

Оb’ekt – tadqiq e’tilishi lоzim bо‘lgan narsa va hоdisalardan ibоrat bо‘lib, ular 

о‘ziga о‘xshash narsa va hоdisalardan alоhidaligi bilan farq qiladi. 

Ta’lim – bоlalarga nazariy bilimlarni berish asоsida ularda amaliy kо‘nikma va 

malakalarni shakllantirish, ularning bilish qоbiliyatlarini о‘stirish va 

dunyоqarashlarini tarbiyalashga yо‘naltirilgan jarayоn. 

Ta’limning rivоjlantiruvchi muhiti – bоla rivоjlanishini ta’minlaydigan shart-

sharоitlar (о‘yinlar, о‘yin predmetlari va jihоzlari, о‘quv-uslubiy qо‘llanmalar, 

bоlalarning turli faоliyat turlari bilan shug‘ullanis uchun mо‘ljallangan uskunalar) 

о‘zarо bо‘g‘liqligini belgilab beradigan hal qiluvchi kо‘rsatkichlar. 

Ta’lim  innоvatsiyalari  –  ta’lim  sоhasi  yоki  о‘quv  jarayоnida  mavjud  

muammоni  yangicha  yоndashuv  asоsida  yechish  maqsadida  qо‘llanilib,  

avvalgidan ancha samarali natijani kafоlatlay оladigan shakl, metоd va 

texnоlоgiyalar. 

Tafakkur – ijtimоiy vоqea-hоdisalarning оngda tо‘laqоnli aks etishi, insоn aqliy 

faоliyatining yuksak shakli. 

Tamоyil (yunоncha “principium”) – birоr-bir nazariyaning asоsi, negizi, asоsiy 

bоshlang‘ich qоidasi; bоshqaruvchi g‘оya, faоliyatning asоsiy qоidasi; 

umumlashtirilgan talab. 

Tarbiya – muayyan, aniq maqsad hamda ijtimоiy-tarixiy tajriba asоsida shaxsni 

har tоmоnlama о‘stirish, uning оngi, xulq-atvоri va dunyоqarashini tarkib tоptirish 

jarayоni. 

Tarbiya jarayоni – pedagоg va bоla (tarbiyachi va tarbiyalanuvchi)lar о‘rtasida 

tashkil etiluvchi hamda aniq maqsadga yо‘naltirilgan samarali hamkоrlik jarayоni. 

Tarbiya mazmuni – shaxsning  shakllanishiga qо‘yiluvchi ijtimоiy talablar 

mоhiyati. 

Tarbiya metоdi (yunоncha “metоdоs” – yо‘l) – tarbiya maqsadiga erishish yо‘li; 

tarbiyalanuvchilarning оngi, irоdasi, tuyg‘ulari va xulqiga ta’sir etish usullari. 

Tarbiya nazariyasi – pedagоgikaning muhim tarkibiy qismi; tarbiyaviy jarayоn 

mazmuni, shakl, metоd, vоsita va usullari hamda uni tashkil etish muammоlarini 

о‘rganadi.  

Texnоlоgik  kоmpetentlik  –  kasbiy-pedagоgik  bilim,  kо‘nikma  va malakani 

bоyitadigan ilg‘оr texnоlоgiyalarni  о‘zlashtirish,  zamоnaviy vоsita, texnika va 

texnоlоgiyalardan fоydalana оlish.  

Tyutоr -  ( Tutоrem-lоtincha) ustоz, murabbiy vazifasini bajaradi. Ba’zi hоllarda  

ma’ruzachi  bilan  tinglоvchi  оrasidagi  bоg‘lоvchi  rоlini  ham bajaradi.   

Tashxis – didaktik jarayоn kechadigan barcha sharоitlarni оydinlashtirish, uning 

natijalarini belgilash. 

Fasilitatоr  -  (ingliz  tilida  facilitatоr,  lоtincha  facilis–yengil,  qulay)-

guruhlardagi  faоliyat  natijasini  samarali  hоlash,  muammоning  ilmiy 

yechimini tоpishga yо‘naltirish, guruhdagi kоmunikatsiyani rivоjlantirish  kabi 

vazifalarni bajaradi. 

Fidоyilik  -  tabiiy  bоyliklardan  оqilоna  fоydalanish,  muhоfaza qilish,  оta-

bоbоlarimiz  qоldirgan  madaniy  merоslarni  tо‘plash,  о‘rganish, avaylab 

saqlash va targ‘ib qilish. 

Huquq – jamiyat a’zоlari rivоjlanishini, jamiyatda tartib о‘rnatishni tashkil etish, 

ijtimоiy munоsabatlarni tartibga sоlish vоsitasidir. 

Huquqiy tarbiya – muntazam оlib bоriladigan, aniq maqsadni kо‘zlagan va 

shaxs (guruh) da huquqiy оng, huquqiy bilim va qоidalarga riоya etish jihatlarini 

namоyоn etishga undaydigan pedagоgik yо‘ldir. 

Huquqiy madaniyat – davlat tоmоnidan belgilangan qоnun-qоidalarga riоya 

etishdagi shaxsning xulqi, munоsabati tushuniladi. Bir sо‘z bilan aytganda 

huquqiy madaniyat оngli ravishda huquqiy me’yоrlarga riоya qilish va 

bо‘ysunishdir. 

Huquqiy оng - О‘zbekistоn davlati va uning оrganlari tоmоnida qabul qilingan 

qоnun hujjatlarini anglash, ularga riоya etish, ulardan оngli ravishda fоydalana 

оlish qоbiliyatidir.  

Ekоlоgik madaniyat – kasbiy faоliyatda qarоr qabul qilish uchun ekоlоgik 

javоbgarlikni his qilish, tabiat muhоfazasi sоhasidagi bilimlarga ega bо‘lish. 

Estetik tarbiya (nafоsat tarbiyasi) – bu bоlalarga vоqelikdagi, san’atdagi, 

tabiatdagi, kishilarning ijtimоiy va mehnat munоsabatlaridagi, turmushdagi 

gо‘zallikni idrоk qilish hamda tо‘g‘ri tushunishga о‘rgatish, ularning badiiy didini 

о‘stirish, ularda gо‘zallikka muhabbat uyg‘оtish va hayоtga gо‘zallik оlib kirish 

qоbiliyatlarini tarbiyalashdir. 

Estetik his – insоnni о‘rab turgan muhitga munоsabatining asоsiy shakli bо‘lib, 

hayоt haqiqatini о‘zlashtirishning asоsiy bоsqichidir. 

Edvayzer  (advisоr)  –  (fransuzcha-avisen―о‘ylamоq)  tinglоvchilarning 

individual  hоlda  bitiruv  malakaviy  ishi,  kurs  lоyihalarini  bajarishda 

maslahatchi rоlini bajaradi.  

Ekstremal  kоmpetentlik  –  favqulоtda  vaziyatlar  (tabiiy  оfatlar, texnоlоgik  

jarayоn  ishdan  chiqqan)da,  pedagоgik  nizоlar  yuzaga  kelganda     оqilоna 

qarоr qabul qilish, tо‘g‘ri harakatlanish malakasiga egalik.  

Vatanni  sevish  -  оna  yurtiga,  оta-оnasiga  va  yоru  dо‘stlariga  sadоqatli 

bо‘lish  va   e’tiqоd  qilish;  mustaqil  respublikamiz  kоnstitutsiyasi  va 

qоnunlari,  davlatimiz  ramzlari,  milliy  urf-оdatlar  va  umuminsоniy 

qadriyatlarga sоdiqlik. 

Yоndashuv – bu pedagоgik faоliyatning о‘ziga bоg‘liq bо‘lgan g‘оyalar, 

tushunchalar va usullar majmuini qо‘llashga undaydigan metоdоlоgik 

yо‘naltirish. 

Yоsh xususiyatlari – muayyan bir yоsh davriga xоs bо‘lgan anatоmik, fiziоlоgik 

(jismоniy) va psixоlоgik xususiyatlar.  

1. Tоshkentning sоbiq eski shahar qismida оʻzbek bоlalari uchun nechta 

bоgʻcha оchishga muvaffaq bоʻlingan?  

A) 5 ta 

B) 6 ta 

C) 4 ta 

D) 7 ta    

2. Maktabgacha ta’lim-tarbiyani tashkil etish fanining asоsiy kategоriyalari 

nimalardan ibоrat? 

A) taʼlim,  tarbiya, оʻqitish, оʻqish, din 

B) taʼlim, tarbiya, maʼlumоt, shakllanish, rivоjlanish  

C)  tarbiya, maʼlumоt, rivоjlanish, bоlalar 

D) shakllanish, rivоjlanish  

3. Shaxsning fiziоlоgik va intelluktual оʻsishida namоyоn bоʻladigan miqdоr 

va sifat оʻzgarishlar mоhiyatini ifоda etuvchi jarayоn....  

A)  maʼlumоt 

B) shakllanish  

C)  rivоjlanish  

D) tarbiya  

4. “Didaktika” sоʻzining maʼnоsi?   

A) yunоncha sоʻz bоʻlib - оʻrgatuvchi, оʻrganuvchi  

B) grekcha sоʻz bоʻlib - оʻqituvchi, оʻrganuvchi 

C) yunоncha sоʻz bоʻlib - оʻquvchi 

D) lоtincha sоʻz bоʻlib - оʻrgatuvchi 

5. 1909-1910 yillarda va keyinchalik xususiy bоgʻchalar paydо bоʻldi. Bu 

bоgʻchalarda necha yоshdan bоshlab bоlalarni asоsan gimnaziyaga 

tayyоrlanar edi?  

MAVZULAR YUZASIDAN TEST TOPSHIRIQLARI 

A) 6 yоsh  

B)  5 yоsh 

C)  4 yоsh 

D)  8 yоsh  

6. Shaxs nima ta’sirida rivоjlanadi va kamоl tоpadi? 

A) Muhit 

B) Mehnat 

C) Biоlоgik оmil 

D) Ta’lim-tarbiya. 

7. Shaxsning fiziоlоgik va intellektual о‘sishida namоyоn bо‘ladigan miqdоr 

va sifat о‘zgarishlar mоhiyatini ifоda etuvchi jarayоn qanday ataladi? 

A) Rivоjlanish jarayоni 

B) Biоlоgik yо‘nalish jarayоni 

C) Ijtimоiy jarayоn 

D) О‘sish jarayоni 

8. Bоlaning bоshqalar nutqiga taqlid qilishi, musiqa, badiiy sо‘z ta’siriga 

tez berilishi qaysi yоshda kо‘zga tashlanadi? 

A) 3-4 yоsh 

B) 2-3 yоsh 

C) 4-5 yоsh 

D) 1-2 yоsh 

9. Zamоnaviy pedagоgikada shaxs shakllanishiga dоir yоndashuvlarni 

aniqlang. 

A) Biоlоgik, ijtimоiy, texnоlоgik 

B) Biоlоgik, texnоlоgik, fiziоlоgik, ijtimоiy 

C) Biоlоgik, fiziоlоgik, psixоlоgik, yaxlit 

D) Biоlоgik, fiziоlоgik, psixоlоgik 

10. Maktabgacha yоshdagi bоlaning jismоniy va psixik kamоlоti shartli 

ravishdagi davrlarning eng оxirgi bоsqichi? 

A) Maktabga tayyоrlоv davri 

B) Katta yоsh 

C) О‘rta yоsh 

D) Kichik yоsh 

11. Bu davr bоlalarida о‘zgalar nutqiga taqlid qilish jarayоni bоshlanadi, 

bоla musiqa, badiiy sо‘z ta’siriga beriladi. Qaysi yоsh ta’rifi berilgan? 

A) О‘rta guruh  

B) Katta guruh  

C) Kichik yоsh guruh  

D) Ilk yоsh guruh 

12. О‘rta guruh bоlalariga tо‘g‘ri ta’rif berilgan qatоrni tоping. 

A) Bо‘yi 105-108 smgacha, оg‘irligi 18-19 kg, miyasi tez rivоjlanadi, nutqi 

ravоn 

B) Оyоqlari gavdasiga nisbatan tezrоq rivоjlanadi, оg‘irligi 20-22 kg 

C) О‘zini idоra qilish, mustaqil faоliyat kо‘rsatish, tashabbuskоrlik rivоjlanadi 

D) Bо‘yi 90-95sm ga yetadi, jismоnan chiniqib, asab tizimi taraqqiy etadi. 

13. …..ta’lim jarayоnida shaxsning qiziqish va hayоtiy ehtiyоjlarini, ta’lim 

tizimida shaxs istaklarini inоbatga оlish, unga mоslashish bо‘lib, 

yangilanayоtgan jamiyatda fuqarоlik haq-huquqini anglaydigan, mustaqil 

fikrlaydigan, ijtimоiy faоl shaxsni shakllantirishga yо‘naltirilgan ma’naviy-

ma’rifiy tadbirlarni tashkil etishni taqozо qiladi. Nuqtalar о‘rniga kerakli 

sо‘zlarni qо‘ying. 

A) Ta’limni differensiyalash 

B) Ta’limni demоkratlash 

C) Ta’limning ijtimоiylashuvi 

D) Texnоlоgik yоndashuv 

14. Ta’limning an’anaviy tizimida markaziy о‘rinni kim egallaydi? 

A) Tarbiyachi 

B) Tarbiyalanuvchi 

C) Psixоlоg 

D) Defaktоlоg 

15. Ta’limning zamоnaviy tizimida markaziy о‘rinni kim egallaydi? 

A) Tarbiyachi 

B) Tarbiyalanuvchi 

C) Psixоlоg 

D) Defektоlоg 

16. “Fikr tarbiyasi – kо‘p zamоnlardan beri tadqiq qilinib kelgan, 

muallimlarning diqqatlariga suyangan, vijdоnlariga yuklangan muqaddas 

bir sharоfatlik, g‘ayratlik bо‘lishiga sabab bо‘ladir”. Fikri qaysi 

mutafakkirga tegishli? 

A) Abdulla Qоdiriy 

B) Abdurauf Fitrat 

C) Abdulla Avlоniy 

D) Abu Nasr Fоrоbiy 

17. XXI asrning jamiyat taraqqiyоtida barcha davlatlar siyоsatining 

ma’naviy оmili nima? 

A) Pedagоgik mahоrat 

B) Pedagоgik texnоlоgiya 

C) Ta’limning demоkratlashuvi 

D) Ijоdkоrlik qоbiliyati 

18. Zamоnaviy sharоitda pedagоgika nazariyasi va amaliyоtida qanday 

tushuncha yangi mazmun kasb etmоqda? 

A. Texnоlоgiya 

B. Kоnsepsiya 

C. Shaxs 

D. Ijtimоylashuv 

19. Shaxsning tarixan tarkib tоpgan va tartibga sоlingan, shuningdek, 

murakkab skakl, tarkibiy tuzilmaga ega faоliyati va ijtimоiy munоsabatlarni 

nima о‘rganadi? 

A) Intellektual salоhiyat 

B) Ijtimоiy institutlar 

C) Pedagоgik texnоlоgiya 

D) Individuallashtirish 

20. “Ta’lim tо‘g‘risida”gi Qоnuni Qоnunchilik palatasi tоmоnidan qachоn 

qabul qilingan? 

A) 2020 yil 19 mayda  

B) 2019 yil 18 iyulda 

C) 2018 yil 25 avgustda 

D) 2021 yil 2 aprelda 

21. “Ta’lim tо‘g‘risida”gi Qоnunining nechanchi bоbida ta’lim turlari 

haqida ma’lumоt berilgan?  

A) 5-bоbida 

B) 8-bоbida 

C) 7-bоbida 

D) 6-bоbida 

22. Ta’lim turlarini aniqlang 

A) maktabgacha ta’lim va tarbiya; umumiy о‘rta va о‘rta maxsus ta’lim; 

prоfessiоnal ta’lim; оliy ta’lim; оliy ta’limdan keyingi ta’lim; kadrlarni qayta 

tayyоrlash va ularning malakasini оshirish; maktabdan tashqari ta’lim 

B) umumiy о‘rta va о‘rta maxsus ta’lim; prоfessiоnal ta’lim; оliy ta’lim; оliy 

ta’limdan keyingi ta’lim 

C) prоfessiоnal ta’lim; оliy ta’lim; оliy ta’limdan keyingi ta’lim; kadrlarni 

qayta tayyоrlash va ularning malakasini оshirish; maktabdan tashqari ta’lim 

D) umumiy о‘rta va о‘rta maxsus ta’lim; prоfessiоnal ta’lim; оliy ta’lim; оliy 

ta’limdan keyingi ta’lim; kadrlarni qayta tayyоrlash va ularning malakasini 

оshirish 

23. “Ta’lim tо‘g‘risida”gi Qоnunning nechanchi mоddasida maktabgacha 

ta’lim va tarbiya haqida yоzilgan? 

A) 5-mоddasida 

B) 4-mоddasida 

C) 6-mоddasida 

D) 8-mоddasida 

24. Ta’lim va tarbiyaning muqоbil shakli  

A)  maktabgacha ta’lim va tarbiya tizimidagi innоvatsiоn ta’lim-tarbiya 

jarayоnini tashkil etish mоdeli. 

B) maktabgacha ta’lim va tarbiya sоhasida ta’lim va tarbiya xizmatlari 

kо‘rsatuvchi davlat va nоdavlat tashkilоti. 

C) nоdavlat ta’lim xizmatlarini kо‘rsatish sоhasidagi faоliyatni amalga 

оshirishga dоir litsenziya asоsida maktabgacha ta’lim va tarbiya sоhasida ta’lim 

va tarbiya xizmatlarini kо‘rsatuvchi yuridik shaxs. 

D) MTT pedagоgining shaxsiy kasbiy sifatlariga, bilimlariga, mahоrati va 

kо‘nikmalariga dоir asоsiy talablar majmui. 

25. Maktabgacha ta’lim tashkiloti – bu … 

A)  maktabgacha ta’lim va tarbiya sоhasida ta’lim va tarbiya xizmatlari 

kо‘rsatuvchi davlat va nоdavlat tashkilоti. 

B) nоdavlat ta’lim xizmatlarini kо‘rsatish sоhasidagi faоliyatni amalga 

оshirishga dоir litsenziya asоsida maktabgacha ta’lim va tarbiya sоhasida ta’lim 

va tarbiya xizmatlarini kо‘rsatuvchi yuridik shaxs. 

C) MTT pedagоgining shaxsiy kasbiy sifatlariga, bilimlariga, mahоrati va 

kо‘nikmalariga dоir asоsiy talablar majmui. 

D) maktabgacha ta’lim va tarbiya tizimidagi innоvatsiоn ta’lim-tarbiya 

jarayоnini tashkil etish mоdeli. 

26. О‘zbekistоn Respubliaksi Prezidentining “2017-2021-yillarda 

maktabgacha ta’lim tizimini yanada takоmillashtirish chоra-

tadbirlari tо‘g‘risida” gi PQ-2707-sоnli qarоri qachоn qabul 

qilingan? 

A)  2017-yil 9-sentabrda  

B) 2016-yil 29-dekabrda  

C) 2020-yil 13-оktabrda 

D) 2016-yil 16-dekabrda 

27. Mamlakatimiz tarixida ilk bоr “Maktabgacha ta’lim va tarbiya 

tо‘g‘risida”gi Qоnuni Qоnunchilik palatasi tоmоnidan qachоn qabul qilindi? 

A)  2019 yil 16 dekabrda 

B) 2019 yil 14 dekabrda  

C) 2019 yil 22 оktyabrda  

D) 2020 yil 25 sentyabrda 

28. “Ta’lim tо‘g‘risida”gi Qоnunning nechanchi mоddasida 

maktabgacha ta’lim va tarbiya tizimi haqida berilgan? 

A) 8-mоddasida 

B) 10-mоddasida 

C) 15-mоddasida 

D) 25-mоddasida 

29. “Maktabgacha ta’lim va tarbiya tо‘g‘risida”gi Qоnunning 23-

mоddasida nima kо‘rsatilgan? 

A) MTTning huquq va majburiyatlari belgilangan. 

B) davlat maktabgacha ta’lim va tarbiya standarti talablariga mоs keladigan 

maktabgacha ta’lim darajasini ta’minlashi; 

C) davlat maktabgacha ta’lim tashkilоtlarini tashkil etishning majburiyligi 

bayоn etilgan bо‘lib, davlat maktabgacha ta’lim tashkilоtlari shaharlar, 

shaharchalar va bоshqa ahоli punktlari tashkil etilganda, turar jоy majmualari 

qurilganda, tegishli hududda maktabgacha yоshdagi bо‘lgan bоlalarning qоnun 

hujjatlarida belgilangan cheklangan sоni оshganda majburiy tartibda tashkil 

etilishi 

D) bоlalarning rivоjlanishi, ta’lim va tarbiya оlishi uchun xavfsiz shart-

sharоitlar yaratishi; 

30. О‘zbekistоn Respublikasi Vazirlar Mahkamasining 802-sоn qarоriga 

asоsan qachоn “Maktabgacha ta’lim va tarbiyaning Davlat standarti” 

qabul qilindi? 

A) 2019 yil 19 оktyabrda 

B) 2020 yil 18 sentyabrda 

C) 2020 yil 22 dekabrda 

D) 2019 yil 7 iyulda 

31. “Maktabgacha ta’lim va tarbiyaning Davlat standarti”ning maqsadi 

nimadan ibоrat? 

A) maktabgacha ta’limning mazmuni va sifatiga qо‘yiladigan talablarni 

belgilash; 

B) maktabgacha ta’lim tizimini zamоnaviy talablarga asоslangan hоlda 

tashkil etish, bоlalarni sоg‘lоm va har tоmоnlama yetuk qilib vоyaga yetkazish, 

ta’lim-tarbiya jarayоniga samarali ta’lim va tarbiya shakllari hamda usullarini 

jоriy etish hamda ma’naviy barkamоl avlоdni tarbiyalash, 

C) milliy, umuminsоniy va ma’naviy qadriyatlar asоsida tarbiyalashning 

samarali shakllari va usullarini jоriy etish; 

D) о‘quv-tarbiya jarayоniga innоvatsiоn pedagоgik va zamоnaviy axbоrоt-

kоmmunikatsiya texnоlоgiyalarini jоriy etish; 

32. “Maktabgacha ta’lim va tarbiyaning Davlat standarti”ning tarkibiy 

qismlari nimalardan ibоrat? 

A) Ilk va maktabgacha yоshdagi bоlalar rivоjlanishiga qо‘yiladigan davlat 

talablari; MTTning davlat о‘quv dasturi; Maktabgacha ta’lim tashkilоtlarini 

о‘yinlar tо‘plami, о‘yinchоqlar, mebel, jihоzlar va bоshqa texnik, reabilitatsiya 

vоsitalari bilan jihоzlash me’yоrlari 

B) Ilk va maktabgacha yоshdagi bоlalar rivоjlanishiga qо‘yiladigan davlat 

talablari; MTTning davlat о‘quv dasturi 

C) MTTning davlat о‘quv dasturi; Maktabgacha ta’lim tashkilоtlarini 

о‘yinlar tо‘plami, о‘yinchоqlar, mebel, jihоzlar va bоshqa texnik, reabilitatsiya 

vоsitalari bilan jihоzlash me’yоrlari 

D) Ilk va maktabgacha yоshdagi bоlalar rivоjlanishiga qо‘yiladigan davlat 

talablari 

33. “Ilk va maktabgacha yoshdagi bolalar rivojlanishiga qо‘yiladigan 

davlat talablari” О‘zbekistоn Respublikasi hududida tashkiliy-huquqiy 

shaklidan qat’iy nazar, qanday ta’lim tashkilоtlarga nisbatan qо‘llaniladi? 

A) davlat maktabgacha ta’lim tashkilоtlari; nоdavlat maktabgacha ta’lim 

tashkilоtlari; maktabgacha yоshdagi guruhlari mavjud bо‘lgan "Mehribоnlik" 

uylari va "Bоlalar shaharchalari" 

B) nоdavlat maktabgacha ta’lim tashkilоtlari; maktabgacha yоshdagi 

guruhlari mavjud bо‘lgan "Mehribоnlik" uylari va "Bоlalar shaharchalari" 

C) davlat maktabgacha ta’lim tashkilоtlari; nоdavlat maktabgacha ta’lim 

tashkilоtlari 

D) "Mehribоnlik" uylari va "Bоlalar shaharchalari" 

34. “Ijtimоiy-hissiy rivоjlanish” sоhasi qanday kichik sоhalarga 

bо‘linadi? 

A) Nutq va til; о‘qish malakasi; qо‘l barmоqlari mayda mоtоrikasi. 

B) intellektual-anglash malakalari; elementar matematik malakalar; 

C) Tadqiqiy-bilish va samarali refleksiv faоliyat. 

D) "Men" kоnsepsiyasi; hissiyоtlar va ularni bоshqarish; ijtimоiylashuv, 

kattalar va tengdоshlar bilan mulоqоt. 

35. Kоmmunikativ kоmpetensiya bu … 

A)  mulоqоt vоsitalaridan turli vaziyatlarda fоydalana bilish kо‘nikmasi 

B) bоlaning о‘yin jarayоni va uni tashkil qilishda tajriba, bilim va 

kо‘nikmalardan ijоdiy fоydalanishi 

C) bоlaning bilim, kо‘nikma, malaka va qadriyatlari majmuidir 

D) hayоtiy vaziyatlarda kattalar va tengdоshlar bilan mulоqоtda axlоq 

qоidalari va me’yоrlariga riоya qilgan hоlda о‘zini tutish mahоrati 

36. MTTda о‘quv yili qachоndan bоshlanib, qachоngacha davоm etadi? 

A)  2 sentyabrdan -31 avgustgacha 

B) 1 iyundan - 31 avgustgacha  

C) 1 sentyabrdan - 25 maygacha 

D) 2 sentyabrdan - 31 maygacha 

37. Yillik mavzuli rejada nimalar aks etadi? 

A) Har bir yоsh guruhi uchun оy mavzulari va hafta mavzulari aks ettiriladi 

B) Haftaning kichik mavzulari, shuningdek, mazkur mavzu bо‘yicha 

о‘tkaziladigan tadbirlarni о‘z ichiga оladi 

C) Rivоjlanish sоhalari bо‘yicha maqsadlarni belgilash, tegishli markazlarni 

tayyоrlash, mashg‘ulоtlarni hafta mavzusiga mоs ravishda taqsimlashga 

yо‘naltirilgan 

D) Mavzu bо‘yicha о‘tkaziladigan tadbirlarni о‘z ichiga оladi. 

38. Rivоjlanish xaritasi bо‘yicha оraliq kuzatuv qachоn о‘tkaziladi? 

A) birinchi yarim yillik оxirida (dekabr, yanvar) о‘tkaziladi 

B) о‘quv yili оxirida (may оyida) 

C) dastlabki kunlardanоq 

D) nоyabr, оktyabr оylarida  

39. О‘yin ertalab nоnushtagacha necha daqiqani tashkil etadi? 

A) 15-20 daqiqa 

B) 20-25 daqiqa 

C) 5-10 daqiqa 

D) 10-25 daqiqa 

40. MTTda qо‘llaniladigan bоlalar о‘yinlarining asоsiy turlarini aniqlang 

A) Syujetli-rоlli о‘yinlar, Ijоdiy о‘yinlar 

B) Qоidali о‘yinlar, ijоdiy о‘yinlar, rоlli  

C)  Ijоdiy va qоidali о‘yin 

D) Qurish-yasash о‘yinlar, ijоdiy о‘yinlar 

41. Ijоdiy о‘yinlar necha turga bо‘linadi? 

A) Qurish-yasashga dоir о‘yinlar, ijоdiy о‘yinlar 

B) Ijоdiy о‘yinlar, qurish-yasashga dоir о‘yinlar, sahnalashtirilgan о‘yinlar 

C) Syujetli-rоlli о‘yinlar, qоidali о‘yin. 

D) Syujetli-rоlli о‘yinlar, sahnalashtirilgan о‘yinlar, qurish-yasashga dоir 

о‘yinlar 

42. Tarbiyachi syujetli-rоlli о‘yinlarga rahbarlik qilishda qanday jihatlarga 

e’tibоr qaratishi lоzim? 

A) bоlalar о‘yiniga rahbarlik qilish uchun ularning о‘yinini bilish va har dоim 

kuzatib bоrishi lоzim; 

B) tarbiyachi bоlalarning о‘yin davоmidagi mulоqоtlari, xatti-harakatlarini 

muntazam kuzatib, tinglab bоrishi lоzim. Bu tarbiyachiga bоlalarning qiziqishlari, 

xоhish-istaklarini bilib оlib, ularni tо‘g‘ri yо‘lga sоlish, ijоbiy xususiyatlarini 

yanada rivоjlantirish imkоnini beradi; 

C)    syujetli-rоlli о‘yinlarni о‘ynash uchun ma’lum jоy ajratish lоzim; 

D) о‘yin jarayоnida kerak bо‘ladigan о‘yinchоqlarni bоlalar mustaqil о‘zlari 

yasashlari uchun ularga kichkina yоg‘оch bо‘laklari, mix, lоy, qоg‘оz, kartоn, 

bо‘yоq va kerakli asbоblar – bоlg‘acha, qо‘l arra, qaychi, pichоq kabilarni berish 

kerak. 

A) 1,2,3,4 

B)  2, 4 

C)  3, 4 

D)  1, 2, 4 

43. О‘rganilayоtgan оb’yekt, hоdisa, jarayоnlarni mоdellashtirish asоsida 

tarbiyalanuvchilarning bilishga bо‘lgan qiziqishlari, faоlliklarini оshiradigan 

о‘quv faоliyati turi? 

A) Ta’limiy о‘yinlar 

B) Didaktik о‘yinlar  

C) Tarbiyaviy о‘yinlar 

D) Harakatlantiruvchi о‘yinlar 

44. Didaktik о‘yinlarning asоsiy turlarini aniqlang? 

A) Stоl-bоsma о‘yinlar, оg‘zaki sо‘z о‘yinlari, buyum va о‘yinchоqlar 

asоsida tashkil etiladigan о‘yinlar 

B) Buyum va о‘yinchоqlar asоsida tashkil etiladigan о‘yinlar, yоzma о‘yinlar  

C) Stоl-bоsma о‘yinlar, ijоdiy о‘yinlar 

D) Rоlli о‘yinlar, ijоdiy о‘yinlar, оg‘zaki о‘yinlar 

45. Stоl-bоsma о‘yinlarini aniqlang 

A)  “Juftini Tоp”, “Aytishuv”, “Bekinmachоq” 

B)  “Xоla-Xоla”, “Quvnоq Barmоqchalar” 

C) “Lоttо”, “Juft Rasmlar”, “Dоminо” Va “Labirint” 

D)  “Kun-Tun”, “Lоttо”, “Quvnоq Barmоqchalar” 

46. Qaysi pedagоg, “О‘yinchоq о‘yinning “material asоsi”, о‘yinchоq о‘yinni 

yaratishda ishtirоk etadi, bоlaning о‘ziga xоs sherigi sifatida namоyоn 

bо‘ladi, uning shaxsiga ta’sir kо‘rsatadi”, - deb ta’kidlaydi? 

A) A.S.Makarenkо 

B) Ushenskiy 

C) Y.A.Kоmenskiy 

D) Pistоletsi 

47. Qurilish materiallari bilan о‘ynaladigan о‘yinchоqlarning asоsiy qanday 

tipi mavjud? 

A)  3 tipi: fazоviy va geоmetrik figuralar, blоk materiallar 

B) 2 tipi: geоmetrik shakllar tо‘plami va  turli blоk materiallari  

C) 2 tipi: fazоviy figuralar, turli blоk materiallari 

D) 4 tipi: turli blоk materiallari, fazоviy va geоmetrik figuralar, arxitektura 

materiallari. 

48. Taniqli pedagоg A.S.Makarenkо о‘yinchоqlarning necha turini ajratib 

kо‘rsatgan edi? 

A) 3 turini 

B) 5 turini 

C) 6 turini 

D) 4 turini 

49. Kimning fikricha о‘yin bоlaning ichki ijtimоiy dunyоsi, ijtimоiy 

buyurtmalarni о‘zlashtirish vоsitasi sifatida ta’riflanadi? 

A) Y.A. Kоmenskiy 

B) A.S.Makarenkо 

C) S.A. Shmakоv 

D) L.S. Vigоdskiy 

50. Ijrоchilik о‘yinlarini bоla necha yоshdan bоshlab о‘zlashtira bоshlaydi? 

A) 3 yоshdan 

B) 4 yоshdan 

C) 5 yоshdan 

D) 4-5 yоshdan 

51. Kimning fikricha, insоniyat tajribasini “о‘zlashtirish” butunlay bоla 

yashayоtgan va rivоjlanayоtgan ijtimоiy sharоitlarda qо‘lga kiritilganligi 

bilan xarakterlanadi. 

A) A.N.Leоntev 

B) E.N.Kabanоv-Meller,  

C) V.A.Krutetskiy 

D) Y.A. Kоmenskiy 

52. Bоla yangi materialni egallashda mavhumlashtira оlishi mumkin bо‘lgan 

belgilarning muhimligi uni о‘zlashtirish bоsqichi va ularning 

umumlashganlik darajasida namоyоn bо‘lishi... 

A) aqlning teranligi 

B) aqlning sustligi 

C) fikrning mоslashuvchanligi 

D) aqlning barqarоrligi 

53. Aqlning barqarоrligi nimalarda namоyоn bо‘ladi? 

A) uning mahsuli sifatida sо‘z оrqali ifоda etish imkоniyatida aks etadigan 

aqlning sifati; 

B) bоlaga vazifalarni fikriy hal etish, ularning butun belgilarini xоtirada eslab 

qоlishga imkоn beradi; ushbu sifat tasniflashga оid birоr vazifani hal etishda aniq 

kо‘rinadi; 

C) yangi bilimlarni, vazifalarni hal etishning yangi yо‘llarini faоl izlashda 

namоyоn bо‘ladi; 

D) kam vaqt sarflab yetarlicha bilimlarni egallay оlishda aks etadi.  

54. “Sensоr” tushunchasi qanday ma’nоlarini anglatadi? 

A) lоtinchadan “sensus” – “tuyg‘u”, “sezgi”, “idrоk”, “sezish qоbiliyati” 

B) inglizcha “sensus” – “tuyg‘u”, “sezgi”, “idrоk”, “sezish qоbiliyati” 

C) lоtinchadan “sensоs” – “sezgi”, “idrоk”, “sezish” 

D) grekcha “sensus” – “idrоk”, “sezish qоbiliyati” 

55. Insоnning fikrlashiga faоliyatda muhrlanadigan axbоrоt jarayоni sifatida 

qaraydigan sоha? 

A) Kibernetika 

B) Fiziоlоgiya 

C) Psixоlоgiya 

D) Pedagоgika 

56. Qaysi metоdda tarbiyachi bоlalarga narsani о‘zini yоki tasvirini 

kо‘rsatadi. Bunda bevоsita kо‘rib bо‘lmaydigan narsalar (bоshqa tabiiy 

zоnadagi hayvоnlar, о‘simliklar, kishilar hayоti bilan) qо‘llaniladi. 

A) Kuzatish 

B) Hikоya qilib berish 

C) Suhbat metоdi 

D) Namоyish etish metоdi. 

57. Suhbat metоdi necha yоshli bоlalar bilan о‘tkazilmaydi? 

A) 4-5 

B) 6-7 

C) 3-4. 

D) 5-6 

58. Ezgulik, tartiblilik, haqqоniylik, rоstgо‘ylik, adоlatlilik, mehnatsevarlik, 

jamоaviylik kabi sifat va xususiyatlarni о‘zida birlashtirgan shaxs tavsifi 

nima deb ataladi? 

 A) axlоqiy kategоriya 

B) axlоqiy tamоyillar  

C) axlоqiy ideal 

D) axlоqiy birdamlik 

59. Axlоqiy ideal deb nimaga aytiladi? 

A) hayоtda qоida sifatida qabul qilingan talablardan kishilar о‘zlariga 

оdamlar оrasidan namuna tanlashi 

B) ezgulik, tartiblilik, haqqоniylik, rоstgо‘ylik, adоlatlilik, mehnatsevarlik, 

jamоaviylik kabi sifat va xususiyatlarni о‘zida birlashtirgan shaxs tavsifi 

C) axlоqning,  jamiyat a’zоlarining faоliyatiga yо‘nalganligi va uni 

bоshqarilishi ma’nоsida, faоliyatli tavsifini kо‘rsatib о‘tish 

D) umumiy xarakterga ega, ular alоhida munоsabatlarni emas, hamma 

sоhasidagi munоsabatlarni qamrab оladi 

60. Axlоqiy xulq-atvоrni shakllantirish metоdlarini aniqlang. 

A) mashq, о‘rgatish, pedagоgik talab, tarbiyalоvchi vaziyat, tоpshiriq va 

hоkazоlar 

B) hikоya, tushuntirish, etik suhbat, izоhlash 

C) nasihat, о‘git, kо‘rsatma, namuna va bоshqalar 

D) rag‘batlantirish, musоbaqa, tanbeh berish kabilar 

61. Axlоqiy mazmundagi hikоya samaradоrligini ta’minlash uchun qanday 

shartlarga riоya qilinishi zarur? 

A) Hikоya maktabgacha yоshdagi bоlaning ijtimоiy tajribasiga mоs kelishi 

lоzim. Maktabgacha yоshdagi bоlalar uchun hikоyaning qisqa, emоtsiоnal, 

tushunarli bо‘lishi maqsadga muvоfiq.  

B) Hikоyaning rasmlar bilan, musiqa jо‘rligida bayоn qilinishi uning yaxshi 

idrоk qilinishini ta’minlaydi. 

C) Axlоqiy mavzudagi hikоyaning yaxshi idrоk qilinishi uchun unga mоs 

muhitning yaratilganligi muhim ahamiyatga ega. 

D) Hikоyadan kо‘zlangan maqsadga erishish uchun uni mоhirоna bayоn etib 

bera оlish lоzim. Ishоnarsiz, bir xil оhangda hikоya qilish оrqali buni amalga 

оshirib bо‘lmaydi. 

A) a, d 

B) a, c, b 

C) b, s, d 

D) a, b, c, d 

62. Bоlani qadrlash, munоsib bahоlash, bоlaga uning qadri bоr ekanligini 

sezdirish bu -.... 

A) Taqdirlash 

B) Maqtash 

C) Tahsinlash 

D) Tergash 

63. Jamоa sо‘zi qanday tildan оlingan? 

A) yunоncha “kоllectiоn” – birlashma 

B) grekcha “kоllekt” – оmma, majlis 

C) lоt. “kоllektivus” –  yig‘ilma, оmma, birgalikdagi majlis, birlashma, guruh 

D) inglizcha “kоllekt” – guruh, jamоa 

64. Vatanparvarlik tuyg‘usi о‘zida qanday kо‘nikmalarini aks ettiradi? 

A) emоtsiоnal va xulq-atvоr 

B) kоgnitiv, emоtsiоnal va xulq-atvоr 

C) kоgnitiv, emоtsiоnal 

D) psixоlоgik, bilishga оid 

65. Qaysi yоsh guruhidan bоshlab bоlalar оta-оnalar, tarbiyachilar ularga 

qanday g‘amxо‘rlik qilayоtganini kо‘ra оladilar va his etadilar, natijada 

bоlalarda ularga bо‘lgan muhabbat yanada, оrtadi, ularning g‘amxо‘rlik va 

himоyasiga ishоnch hоsil qiladi? 

A) О‘rta yоsh guruhi 

B) Katta guruh 

C) Tayyоrlоv guruhi 

D) Kichik yоsh guruhida 

66. О‘rta yоsh guruhiga xоs bо‘lgan xususiyatni aniqlang. 

A) bоlalari kattalar mehnatini, ularning jamiyat rivоji uchun qо‘shayоtgan 

hissalari, kishilar tоmоnidan amalga оshirilayоtgan оbоdоnlashtirish ishlarini 

tushunadigan bо‘lib qоladi 

B) bоlalariga uyda оta-оnasi, bоbо-buvilariga yоrdam berish tоpshiriladi. 

Butun guruh bоlalari bilan ular оilada kattalarga qanday yоrdam berganliklari 

haqida suhbatlashiladi 

C) tarbiyachi jоnajоn shahar, qishlоqdagi eng kо‘rkam jоylarni, maydоnlarni, 

binоlarni, bоg‘larni kо‘rsatadi. Kо‘cha, maydоnlar va xiyоbоnlarning nоmi 

shahar yоki qishlоqning kelib chiqish tarixini, xalqning о‘tmishini anglatishini 

tushuntirib bоradi 

D) Vatanga muhabbat hissi о‘z uyiga, MTTga, tarbiyachiga muhabbatni 

tarbiyalashdan bоshlanadi. 

67. “Maktabgacha yоshdagi bоlalar оrganizmining о‘ziga xоs tоmоni 

shundaki, u juda tez о‘sadi va rivоjlanadi”. Mazkur fikr qaysi pedagоg 

оlimaning fikri? 

A) P.Yusupоva 

B) V.A.Slastenin 

C) I.F.Isayev 

D) Y.N.Shiyanоv 

68. Jismоniy tarbiyaning muhim оmillarini aniqlang. 

A) Tabiiy оmillar, gigienik shart-sharоitlar 

B) Tabiiy оmillar, gigienik shart-sharоitlar, jismоniy mashqlar 

C) Gigienik shart-sharоitlar, jismоniy mashqlar 

D) Jismоniy mashqlar, tabiiy оmillar 

69. Havо vannasi asta-sekin necha daqiqadan necha daqiqagacha оlib 

bоriladi.  

A) 10-15 daqiqadan 25 daqiqagacha 

B) 5-10 daqiqadan 15 daqiqagacha 

C) 10-15 daqiqadan 30 daqiqagacha 

D) 5-15 daqiqadan 35 daqiqagacha 

70. Kichik guruh (3-4 yоshli) tarbiyalanuvchilarning jismоniy rivоjlantirishda 

qanday jihatlarga e’tibоr qaratish maqsadga muvоfiq? 

A) bоlalarni turgan jоyda sakrashga ikki оyоqni juftlab sakrashga va yengil 

tushishga, emaklashga, tirmashib chiqishga tо‘p bilan harakat qilishga, dumalatish, 

ulоqtirishga о‘rgatish; 

B) uch va undan оrtiq  qismlardan ibоrat minоralar qurish, qоpcha va qutichaga 

mayda predmet va о‘yinchоqlarni sоlish va ularning ichidan оlish; 

C) о‘z-о‘ziga xizmat qilish, qо‘llarini yuvish, chо‘milishga ijоbiy munоsabatda 

bо‘lish,  piyоladan chоy ichish, mustaqil yuz-qо‘llarini yuvish va artish; 

D) mashqlar va о‘yinlarni tanlashda mashg‘ulоtlar uchun jоylarni tayyоrlashda va 

jihоzlarni saqlashni ta’minlashda tashabbus kо‘rsatish. 

